
Mata 1:1 1 Mata 1:25

Gwada ta sabi da
Mata

Mndara dzidztha Yesu
Luk 3:23-38
1 Wya ka tva saba mndera tan ma Yesu Kristi zivra Dawuda. Dawuda guli nd, zivra

Abraham ya. 2 Abraham ta yatd Izak, Izak ta yatd Yakubu, Yakubu ta yatd Yuda nda
zwanamani. 3 Yuda ta yaté i Peres nda Zara (Tamar na ma taU,) Peres ta yaté Isrum,
Isrum ta yatd Aram, 4 Aram ta yatd Aminadap, Aminadap ta yatd Nasur, Nasuy ta yatd
Salmuy, 5 Salmur) ta yatd Buwaz (Rahab na mani,) Buwaz ta yatd Ubet (Rut na mani,) Ubet
ta yatd Yesay, © Yesay ta yatd Dawuda.

Ka yatd mgham Dawuda ta Salumun (si markwa Uriya na mani,) 7 Salumuy ta yatd
Rubuwam, Rubuwam ta yatd Abiya, Abiya ta yata Asa, & Asa ta yatd Yusafat, Yusafat ta
yata Yuram, Yuram ta yatd Uziyas, ® Uziyas ta yatd Yuwatam, Yuwatam ta yatd Akaz,
Akaz ta yata Izekiyas, 10 Izekiyas ta yatd Manasa, Manasa ta yatd Amuy, Amuy ta yata
Yuziyas, 11 Yuziyas ta yatd Yukwaniyas nda zwanamani. Ta tsa fitik ya, hlaghata lu ta la

Isra’ila ta hadika Babila.
12Tahula hlaghata lu ta hay ta hadika Babila, ka yata Yukwaniyas ta Salatiyel, Salatiyel

ta yata Zwarubabel, 13 Zwarubabel ta yatd Abiyuda, Abiyuda ta yata Iliyakim, Iliyakim ta
yata Azura, 14 Azura ta yatd Saduka, Saduka ta yatd Akim, Akim ta yatd Iliyuda, 5 Iliyuda
ta yatd Iliyazar, Iliyazar ta yatd Matarn, Matay ta yatd Yakubu, 16 Yakubu ta yatd Yusufu

ta nzakway ka zo’ala Mari. Tsa Mari ya ta yat4 Yesu ta hgo lu ka Kristi™,

17 Zlrafta ta Abraham ka sagha ta Dawuda na, ghwanpds fwad da mida. Zlrafta ta
Dawuda ka lagha ta fitika hlaghatd la Isra’ila ta hadika Babila guli nd, ghwanpds fwad
da mida. Zlrafta ta fitika hlaghatda la Isra’ila ta hadika Babila ka sagha ta Kristi guli na,
ghwappds fwad da mida.

Yakwa Yesu
Luk 2:1-7
18 Wya ka lu yatd Yesu Kristi. Mari mani ma Yesu nd, Yusufu ta dzugway. Ta kul kluvta
hay ta vgha, ka zlghanavatd Sulkum nda ghuba ta hudi ta Mari. 1° Tsa zwana midzani
Yusufuyand, ygorma mndu ya. Va a ta pghanaghata hula ta makumidzani wa. Ka kuma tsi
ta zlanavata tsa makwa ya ma kdek ma kdek. 20 Tata ndanay ndanay tsatsi ta zlanavata,
ka lagha duhwala Mgham Lazglafta da sunani. «Yusufu zivra Dawuda, ma zloy ka ta
kla Mari na nzakway ka markwa ghuni. Tsa hudi zlghaf tsi ya n4, Sulkum nda ghuba ta
zlghanavata. 21 Zwana zgun dza’a tsi yat4, na tsanaft4 gha ta hgani ka Yesu', kabga tsatsi
dza’a mbanaftd mnduhani ma dmakuha tan,» ka’a nda tsi.
22 Inda tsaya nd, magu maga na dzanaghatd ghana skwi ya mnigin Mgham Lazglafta
nda ma wa anabi kazlay:
23 «Wya dza’a zlghafzlgha daghala makwa ta kul snantd zgun ta hudi, na yatani ta zwana
zgun,
na tsanaftd hgani ka Emanuwel,» manda mnay kazlay: Kawadaga Lazglafta nda amu®
ko’a ya.
24 Sli’avata Yusufu, ka snatd tsi ta tsa gwada mnana duhwala Mgham Lazglafta ya. Ka
klaft4 tsi ta Mari na nzakway ka markwa tan. 25> Walan a Yusufu ta ksantd tsa makwa ya
wa. Tahula dgatani zlra tsi ta ksapta. Ka tsanafta tsi ta hga tsa zwar) ya ka Yesu.

2

Sli'agafta gwal ma mndara luwa da vla glaku na Yesu

E3 )
1:16 Kristi na: Manda mnay Mgham tfanagha Lazglafta ta wi ko a ya. T 121 Yesu: Manda mnay kazlay:
Lazglafta ta mba mndu ka'a ya. i Ngha ta Isaya 7:14 nda 8:8, 10.

1 Ma luwa Batlehem ta hadika Zudiya yatad lu ta Yesu, ma fitika gay Hiridus ta
mghamani hada. Tahula yata, ka sli’aftd gwal nda sna ta skwi ta ghana tekwatsa daga
ma mndara luwa ka safi da luwa Ursalima. 2Ka dawantd han: «Ga tsa zway yaga lu ka
Ifid Mghama la Yahuda ya na? Nda ngha yni ta tekwatsani ta zlagapta daga ma mndara
luwa kal nni ka safi da tsalbu ta kemani.»

3 Snangta mgham Hiridus ta tsa gwada ya, tsibak ma vghani. Mantsaya inda gwal
ma luwa Ursalima guli. 4Ka tskanatd tsi ta inda gwal mali ta ghana gwal dra skwi na
Lazglafta, nda gwal tagha zlahu na mnduha. Ka dawu tsi da hay: «Ga tsa vli dza’a yata lu
ta Kristi* ya na?» ka’a nda har. 5Ka han nda tsi mantsa: «<Ma luwa Batlehem ta hadika
Zudiya dza’a yatd lu, kabga wya ka anabi vindafta:

6 “Kagha luwa Batlehem ta hadika Yahuda.
Hta a nzakwa gha mataba luwaha ya ta hadika Yahuda wu,

kabga ga ghuni dza’a saba Mgham dza’a ngha mnduha da la Isra’ila,”» ka’a.

7Ka hgaftd mgham Hiridus ta tsa gwal nda sna ta skwi ta ghana tekwatsa ya ma kdek
ma kdek, ka dawanta tsi da hay: «Yawu zlagapta tsa tekwatsa yana?» ka’a. #Ka ghunafta
tsi ta hoy da Batlehem, ka’a mantsa: «Lawala, ka zbapta kuni dina ta gwada ta tsa zway
ya. Ka slafsla kuni tida katsi, ka vrakta kuni da mnihata na dza’a verda i’i guli da tsalbu
ta kemani,» ka’a.

9 Kdakwa tay ta snamtd tsa gwada mgham ya, ka sli’afta hay ka dza’a. Ka nghaglapta
hay ta tsa tekwatsa si nghan hay daga ma mndsra luwa ya kay ta mbada ta kema tay.
Bhadaghatani da tsa vli nda tsa zwarn ya, ka sladata tsi. 10 Nghay tan ta sladata tsa
tekwatsa ya, ka tuta nudufa tay da rfu katakata. 1 Ka lama han da haga. Ka slanaghata
hay ta tsa zway ya nda Mari ta nzakway ka mani. Ka tsalbaté hon ta kema tsa zway ya,
ka vlaptd hay ta glaku. Ka palanapta hay ta zlibiha tay, ka mbshata hay nda dasu, nda
urdi na dray nda dra, nda mandabaya urdi. 12 Tahula tsa ka mnanata Lazglafta ta hay
nda ma suni kazlay: Yahayaha han da vradaghata nda da Hiridus ko’a. Ka sli’aft4 han ka
vraghata da luwa tay nda ta sana tvi.

Kdikinta Yesu da luwa Masar

13 Tahula laghwa tan, ka lagha sana duhwala Mgham Lazglafta da suna Yusufu. Ka’'a
nda tsi mantsa: «Sli’afsli’a, kla ta na zwan na nda mani ka hwayaghata ka nda hay ta
hadika Masar, ka nzata ka hada. I'i dza’a mnaghata kada vrakta ka. Ya dza’a zbay Hiridus
ta na zwan na ya dzata,» ka’a.

14Ka sli’aftd Yusufu, ka hlaft4 tsi ta i tsa zwar ya nda mani girvidik ka laghwi ta hadika
Masar. 15Ka nzat4 tsi hada ha ka sagha fitika mta ta mgham Hiridus. Mantsa ka’a maguta
na dzanaghatd ghana gwada mna Mgham Lazglafta nda ma wa anabi, ka’a mantsa: «<Ma
hadika Masar¥ hgagapta yu ta zwana da,» ka’a ya.

Pslatd zwani ma luwa Batlehem
16 Ka’a ka Hiridus n4, hidaku hidanagha tsa gwal nda snata skwi ta ghana tekwatsa ya.

Ka kuzlanaftd tsi ta yuduf. Tsaw mnanamna tsa gwal nda sna ta skwi ta ghana tekwatsa ya
kay ta fitika zlagapta tsa tekwatsa ya, kal tsi ka mnay: Lawa pslihatd inda zwana zgwana
yaga lu hadahada ha ka klaftd imi his ma luwa Batlehem, nda ya ma inda vli ta wanafta
ko’a. 17 Ma tsa fitik ya dzatd ghana gwada ya mna anabi Irmiya. Ka’a mantsa:

18 «Ta snaku hlawi ma Rama.
Ta snaku lili nda nada ghay.

Rahila ya ta tawa zwanani,
va a ta l6anat4 nuduf wu kabga rwurwa han$,» ka’a.

Sli’afta ma luwa Masar ka vru da luwa Nazaret

*
2:4 Kristi na: Tsaya Mgham tfanagha Lazglafta ta wi. T 26 Ngha ta Mika 5:1, Yuhwana 7:42. ¥ 215 Ngha ta
Huseya 11:1. § 2:18 Ngha ta Irmiya 31:15.

19Manda mtatd mgham Hiridus, ka laglagha duhwala Mgham Lazglafta da suna Yusufu
ma hadika Masar. 20 Ka’a mantsa: «Sli’afsli’a, ka kla ka ta na zwan na nda mani, ka dza’a
ka ta hadika Isra’ila kabga nda rwa tsa gwal ta zba dzata na zway na ya,» ka’a.

21 Ka sli’afta Yusufu, ka hlafta tsi ta i tsa zway ya nda mani, ka laghwi ta hadika la
Isra’ila. 22 Ama snaptani kazlay: Zwana Hiridus ta nzakway ka Arkilayus ta ga mgham ta
hadika Zudiya ke’a, ka zlanaftd tsi ta dza’a da hada. Tahula mnananta Mgham Lazglafta
nda ma suni, ka mbadaghata tsi ta vgha ta hadika Galili. 23 Ka laghu tsi nzata ma sana
luwa ta hgu lu ka Nazaret. Nda nza mantsaya na dzanaghatéd ghana gwada ya mana la
anabiha, ka hoy) mantsa: «Mnda la Nazaret dza’a hga lu,» ka har.

3

«Mbadanafwa nzakwa ghuni» ka Yuhwana
Mak 1:1-8, Luk 3:1-18, Yuh 1:19-28
1 Ma tsa fitik ya, ka zlagaptd Yuhwana mnda maga batem ma mtak ta hadika Zudiya,
ka'a mantsa: 2 «Mbadanafwa mbada ta nzakwa ghuni, kabga ndusa ga mghama Lazglafta
ka sagha,» ka’a.
3Ka anabi Isaya mnuta mantsa:
«Mamu sana mndu ta gugudaku ma mtak. Ka’a mantsa:

“Payanawa tva Mgham Lazglafta, ka lele’anata kuni ndadap,””» ka’a.

4 Gatd lguta swida nalibwa ta suds Yuhwana ta vgha nda hbatd banava huta misti. Hi’i
nda zuduma mtak skwa zayni. 5Ka sli’adaghata gwal ta sli’afta ma luwa Ursalima, nda
inda gwal ta hadika Zudiya, nda inda gwal ta hadikha ta wanafta ghwa Zurden, ka lagha
da tsi. ¢ Ka manigintd hany ta dmakuha tan, ka maganaftd tsi ta batem ta hay ma ghwa
Zurden.

7Nghay Yuhwana ta ndeghadaghata la Farisa nda la Sadukiya ta sli’adaghata da tsi, na
maganaftani ta batem ta han n4, ka’a nda hey mantsa: «Mndara la mupuhwa! Waya ta
mnaghunatd hwayapta ma tsa basatd nudufa Lazglafta dza’a sagha ya na? 8 Ka maga kuni
tama ta slna dza’a marangtd mbadata nzakwa ghuni. ® Ma fa kuni ta ndana ghuni kazlay:
Abraham na Da yni ka’a. Ka yu ta mnaghunata na: laviglava Lazglafta ta mbadanaftd na
palaha na na nzakwa tay ka zwana Abraham. 1 Nda ghada fata wa slpada mista fuha na
ratsinta nda slran nda slran. Inda fu kul zdaku yakwani, dza’a tsintsa lu ka vzamta ma
vu. 11Ti nd, nda imi ta magaghunafta yu ta batem na marayntd ta mbadata nzakwa ghuni.
Ama tsa mndu ta sagha nda hula da ya n4, mal nani glaku ka na da. Slaghu a yu dar pa
hlaptd 6abah ma salani wa. Tsatsi nd, dza’a magaghunafmaga ta batem nda Sulkum nda
ghuba nda ya nda vu. 12 Mamu kuwatavihi ma dzvani ta wa blikwi pa vihaptd hyani, na
dganatd sabatbat nda hanzila hya na pghamtani ta hyani ma guvur. Ama na driptani ta
sabatbat, nda vu kul had ta mtavata dekdek,» ka’a.

Maganaftd batem ta Yesu

Mak 1:9-11, Luk 3:21-22
13 Ka sli’afta Yesu ta hadika Galili, ka lagha ta wa ghwa Zurdey slanaghatd Yuhwana

na maganaftani ta batem. 14 Ka Yuhwana nda tsi mantsa: «Nawanawa mantsa a tsa wu!
I'i ta kuma magidifta kagha ta batem guli nd, da i'i ta sagha kagha guli?» ka’a. 15 «Maga
maga mantsa ya ndanana karaku, kabga mantsa ya dza’a magata u ta inda skwi ya kumar
Lazglafta,» ka Yesu nda tsi. Gi dzeglams a Yuhwana ta wi mida wa. 16 Kdakwa lu ta
maganafta batem ta Yesu, ka sabo tsi ma imi. Ka gi gunata luwa buwar), ka ngha tsi ta
Sulkuma Lazglafta ta saha manda gharbu’ ta ghanani. 17 «Nanana zwana da ya dvu yu,
ya ta zdigihata katakata,» ka sana lwi snagata daga ta luwa.

4

Dzaghayta halaway ta Yesu ma mtak
Mak 1:12-13, Luk 4:1-13

*
3:3 Ngha ta Isaya 40:3.

1 Tahula tsa, ka klaghatd Sulkuma Lazglafta ta Yesu da mtak na dzeghay halaway.

2 Tahula magatani ta fitik fwad mbsak nda rvidik tani nda fitik tani ta suma®, ka
kuzlanaftd maya. 3 Ka gavanavatd halaway, ka’a nda tsi mantsa: «Ka si Zwana Lazglafta
ka katsi nd, mnanamna ta na palaha na ka mbadavafta hay ka skwa zay,» ka’a nda tsi. 4Ka
Yesu mantsa: «Ka lu vindafta ma gwada Lazglafta na: “nda skwa zay kwepkwern yeya a
ta nzata mndu nda hafu wu, ama nda inda gwada ta sabi ma wa Lazglafta,”» ka’a.

5Kaklaghatd halaway ta Yesu da Ursalima luwa ya nda ghuba. Ka kladafta tsi tabdema
haga Lazglafta. ©Ka halaway nda tsi mantsa: «Ka si Zwana Lazglafta ka katsi nd, vzadavza
ta vgha ta hadik. Ka lu vindafta ma gwada Lazglafta na: “dza’a ghunafghuna Lazglafta ta
duhwalhani na tsu’afta kagha ma dzva tan na kwala sala gha da grunta pala¥,”» ka’anda
tsi. 7Ka Yesu guli mantsa: «Ka lu vindafta ma gwada Lazglafta guli na: “Ma dzoghs ka ta
Mgham Lazglafta$ gha ka’a,”» ka'a nda tsi.

8 Tahula tsa, ka kloglaghatad halaway ta bdoma sana ghwd nda slra, ka maranatd za
mgham ma ghapa hadik nda gadghaslani tani. °Ka’a nda tsi mantsa: «Ka tsalba tsalba
ka ma ghuva da ka vlihatd glaku, ta vlaghavla yu ta inda tay demdem,» ka’a. 1°Ka
Yesu nda tsi mantsa: «Halaway! Laghula gha ta vata i'i. “P)Ja Mghama gha Lazglafta

dza’a vla ka ta glaku, da tsatsi turtukwani dza’a skwa ka ta htsirf,”» ka lu vindafta ma
deftera Lazglafta, ka’a nda tsi. 1! Mnatani ta tsaya, ka zlanavatd halaway. Ka sli'adaghata
duhwalha Lazglafta, ka vlantd han ta skwa zay.

Zlrafta Yesu ta mna Lfida Gwada ma luwa Galili

Mak 1:14-15, Luk 4:14-15
12Manda snapta Yesu kazlay: Wa’a hbam hba lu ta Yuhwana ma gamak ka’a, ka sli’afta

tsi ka laghwi ta hadika Galili. 13 Ka zlanata tsi ta luwa Nazaret. Ka laghwi da nzata ma

luwa Kafarnahum ta nzakway ta wa drafa Galili, ma kwakwara luwa Zabuluy nda Naftali.

14 Mantsa ya magata tsi na dzanaghatd ghapa gwada ya mno anabi Isaya:

15 «Kaghuni kwakwara Zabuluy nda Naftali

ta nzakway ta wa draf tvs sana bla ghwa Zurden,

nda kagha hadika Galili ta nzaku gwal kul had ka la Yahuda mida ya,

16 dza’a nda ngha gwal ta nzaku ma grusl ta mghama tsuwadak. Lanagha la tsuwadak ta
gwal ta nzaku ma luwa zlatanagha sulkuma mtaku ta hayT,» ka’a. 17 Daga ma tsa
titik ya zlrafta Yesu ta mna gwada, ka'a mantsa: «Mbadanafwa mbada ta nzakwa
ghuni! Ndusa ga mghama Lazglafta ka saghal» ka’a.

Hgafta Yesu ta tantana duhwalhani

Mak 1:16-20, Luk 5:1-11
18 Ta wawakwani Yesu ta wa drafa Galili, ka nghanta tsi ta zwanamaha his, i Simun

ta hgu lu ka Piyer ya nda zwanamani Andre. Ta wda kadsna tay hay da draf pa tuma
klipi kabga tuma klipi slna tan. 19 «Mbadwa mista da na naghunafta da ka gwal hlakta
mnduha,» ka Yesu nda hay. 20Ka gi zlanavata hay ta kadepha tay ka laghu mistani.

21 Mbadapta tay dau’, ka nghaytd tsi ta zwanamaha his guli, i Yakubu nda Yuhwana
zwana Zebedi. Kawadaga han nda da tan Zebedi ma kwambalu ta paya kadsna tay. Ka
hgafta Yesu ta han. 22Ka zlanavatd harn ta tsa kwambala tay ya nda da tan tani, ka laghwi
mista Yesu.

Taghay Yesu ta skwi, nda mbambayni ta mnduha

23 Ka ra Yesu ta inda hadika Galili, ka tagha skwi na mnduha ma hagaha tagha skwa
la Yahuda, ka mna Lfida Gwada ta ghena ga mghama Lazglafta, ka mbamba mnduha ma
inda danwaha tay, nda inda ya ta raghwa hay. 24Ka tuta gwada wdid ta ghana Yesu
ta inda hadika Siri. Ka hledanaghata lu ta inda gwal dapwa, nda gwal ta yra danwaha

*
4:2 Suma: Tsaya fitik ya dza’a kurata mndu ta zlanat4 za skwa zay nda sa skwa say ka vaghay nda hanay ma fitik ya
dza’a kura mndu ta klafta ka magay. T 44 Ngha ta Vrafta ta zlahu 8:3. ¥ 46 Ngha ta Zabura 91:11-12. § 47
*
Ngha ta Vrafta ta zlahu 8:16 4:10 Ngha ta Vrafta ta zlahu 8:13 T 416 Ngha ta Isaya 8:23—9:1

kavghakavgha, nda gwal nda ksa da halaway, nda gwal nda ksa da seteni, nda gwal nda
rwa sala tan. Ka mbambo Yesu ta hay. 25Ka sli'i domga mistani, gwal ta sli’afta ta hadika
Galili, nda gwal ta sli’afta ta kwakwara Dekapwalus, nda ya ma luwa Ursalima, nda ya ta
hadika Zudiya, nda gwal nda ta sana 6la ghwa Zurden.

5

Varda zdaku sura 5 ka laba ta 7
Luk 6:20-23
1Nghay Yesu ta sli'adaghata domga da tsi, ka sli’afta tsi ka lafi ta kudunur ka nzata. Ka

sli'adaghatd duhwalhani tavatani. 2Ka zlraft4 tsi ta tagha skwi na tan, ka’a mantsa:
3 «Rfu da gwal nda sna ta pda tay ma

Sulkum, kabga na tay ga mghama Lazglafta.

4Rfu da gwal ta taw ndanana, kabga dza’a

lbana 16a Lazglafta ta yudufa tay.

5Rfu da gwal lebtekwa ghana tan), kabga

dza’a vlagvla Lazglafta ta hadik ya tanaf tsi ta

imi ta sloman ta hay.

6 Rfu da gwal ta dzs maya nda ndala maga

skwi ta kumo Lazglafta ta hay, kabga dza’a baghaku hay.
7Rfu da gwal ta tawa hidahida ta mndu

kabga dza’a taway Lazglafta ta hidahida ta hay.

8 Rfu da gwal hezle’ a yudufa tay, kabga dza’a
nghanngha hay ta Lazglafta.

9 Rfu da gwal ta slaga zdaku mataba

mnduha, kabga zwana da kuni ka Lazglafta
dza’azlay nda han.

10Rfu da gwal ta go lu ta iri na tay ta ghana

magay tay ta skwi tdukwa, kabga na tan ga
mghama Lazglafta.

11 Rfu da kaghuni, ka ta rarazay lu ta

kaghuni, ka ta gay lu ta iri na ghuni, ka ta

vazay lu ta rutsak ta kaghuni ta ghana gwada ta i’i.

12 Rfawarfa ta rfu, ka nzata kuni wadah,
kabga mamu nisala ghuni dagala ta kzla

kaghuni ta luwa. Manda va tsaya ganapta lu tiri
ta anabiha ta tiglaghutd kaghuni.»

Nzaku ka slughul nda tsuwadaka ghapa hadik

Mak 9:50, Luk 14:34-35
13 «Kaghuni slughula ghana hadik. Ka sabsa namaku ma slughul nd, waka lu dza’a

namglanafta na? Ta had hayhayani wu, ta ghana pghidinta na dinlay mnduha yeya.

14 «Kaghuni tsuwadaka ghana hadik. Had luwa ta bafta lu ta ghwa ta difaghuta wa.
15 Had lu ta tsamta vu ma pitirla ka dzubamta ma tughuba wa. Ta vli tskala ta fagata
lu pa tsuwadakayni ta inda gwal ma tsa haga ya. ¢ Manda tsaya dza’a tsuwadakakwa
tsuwadaka ghuni ta kema mnduha, kada nghanta hay ta yorma slna ta mags kuni, pa
zlazlvay tay ta da ghuni ta luwa.»

Dlanafta Yesu ta inda zlahu
17 «Ma fa kuni ta ghay kazlay: Sa da hardinta zlaha Musa nda tagha skwa la anabi yu
ko’a. Sa da hardinta a yu wu, sa da ylanaftd yu. 18 Kahwathwata ka yu ta mnaghunata:
Ka ta teke’a luwa nda hadik katsi, had sana skwi der ned, dor ndehed dza’a wudanaghuta
lu mataba zlaha Musa, ha ka laghani ta fitika kdavakta inda skwi wa.
19 «Tsaya tama, dor wa ta kwalaghutd snatd der ya kwitikw mataba tsa zlahuha ya,
ka tagha magay manda tsa pani ya na sanlaha n4, dza’a nzakway tsa mndu ya ka sagan

gudzekw ma ga mghama Lazglafta. Ama ka snasna mndu ta tsa zlahu ya, ka tagha magay
manda tsa nani ya na sanlaha guli nd, ka mndu dagala tsa mndu ya dza’azlay ma ga
mghama Lazglafta. 20 Kahwathwata ka yu ta mnaghunata: Ka malaghumala a kaghuni
ta snatd zlahu ka gwal tagha zlahu na mnduha nda la Farisa wu katsi na, had kuni dza’a
walanta lami da ga mghama Lazglafta wa.»

Tagha skwi ta ghana basa nuduf
21 «Nda sna kuni ta skwi mnana lu ta dzidztha mu ghalya kazlay: Yaha ka walanta dzat4

mndu® ka’a. Dar wa mndu ta dzat4d mndu n4, dza’a klay lu da guma ko’a. 22 Ama ka i'i ta
mnaghunata nd, dor wa ta basanavatd nuduf ta zwayamani ka mukumani a tsika tsi,dza’a
klay lu ta tsa mndu ya da guma. Dar wa mndu dza’a mnay nda zwagamani ka mukumani
atsikazlay: Ghwadak ko’a nd, dza’a klay lu ta tsa mndu ya ta kema guyatd ghapa gwal tsa
guma. Dor wa mndu dza’a mnay nda zwanamani ka mukumani a tsi kazlay: Rgha ka’a,
nda ra tsa mndu ya pa vzaghata da duda vu.

23 «Tsaya tama, ka kladagha kla ka ta skwi na vlay ta gwir na Lazglafta, ka havaktd ka
hada ta gwada ya ta kul dzraku mataba ghuni nda zwanama gha katsi, 24 zlanzla ta tsa
skwa gha ya hada tavata tsa gwir ya, ka vraghuta ka dzrafta nda tsi karaku, kada vrakta
ka vlanta tsa skwa gha ya ta Lazglafta.

25 «Ka mamu skwi mataba ghuni nda mndu katsi, ta kul lagha kuni da vla guma nda tsi
ya, navapa ka dzrafta kuni ma kdaku tsi kladaghaghata da vla guma, da klaftd mndu ta
tsa guma ta kagha ka vlaptd la sludzi, da vzaghatd lu ta kagha da gamak. 26 Kahwathwata
ka yu ta mnaghata, had ka dza’a sabi hada kata kdin a ka ta planaté kdavakta penani wa.»

Tagha skwi ta ghana hliri

27 «Nda sna kuni ta skwi mna lu kazlay: Yaha ka da hliriT ko’a. 28 Ama ka {’i ta
mnaghunata nd, mndu ta nghafta nda ira mbozleh ta markwa sani ma mndu né, nda
ghada klutani ta tsa marakw ya ma nudufani. 2°Ka ira gha nda ga zeghwi ta kla kagha da
ga dmaku katsi, tsakwasliy tsakwasla ka wudidinta ka di’iy. Dar pdata ka ta fawaya gha
turtuk ka ya da vzamta lu ta kagha tsuhtsuh da duda vu. 30 Ala, ka dzva zeghwa gha ta
kla kagha da maga dmaku ya, tsintsa ka wudidinta ka di’iy, dor pdata ka ta fawaya gha
turtuk ka ya da vzamta lu ta kagha tsuhtsuh da duda vu.»

Tagha skwi ta ghaya ghzla marakw
Mat 19:9, Mak 10:11-12, Luk 16:18
31 «Ka lu mnata guli na: “Ka ghzlinghzla mndu ta markwa tay katsi, vindanaftani ta
delewera ghzlatani¥.” 32 Ama ka 1i ta mnaghunata na: Ka ghzlinghzla mndu ta markwa
tan, ka ta ghana hliri a tsi wu katsi, famfa ta tsa marakw ya da hliri. Ka klafkla mndu ta
marakw ghzliy lu guli, hliri ta hls tsa mndu ya,» ka’a.

Gwada ta ghana wadu

33 «Nda sna kuni ta skwi mnana lu ta dzidziha ghalya na: Yaha ka da walapyta wadu
ko’a. Manda va tsa wadana ka ta Mgham$ Lazglafta gha ya n4, manda va tsaya k4 ka
magata. 34 Ama ka i'i ta mnaghunata na: Yaha kuni walanta waduta vli, der nda luwa,
kabga vla nzakwa Lazglafta ya. 35 Dar nda hadik, kabga vla fa sslani ya. Dar nda luwa
Ursalima, kabga luwa Mgham dagala ya. 3¢ Yaha ka da wadu nda ghana gha, kabga lavin
a ka ta mbadanafta ka yusliy dar ka yra ta ya dar turtuk ma swida gha wa. 37 Gwada ya
na sabi ma wa ghuni n4, ka ani tsi, ani. Ka mantsa a tsi wu, mantsa a wa. Inda ya dza’a
sganaghata lu ta ghana tsaya n4, sagha da halaway.»

Gwada ta ghana planamta mndu ta paslu nda naslu
Luk 6:29-30

*
5:21 Ngha ta Sabi 20:13 nda Vrafta ta Zlahu 5:17. T 527 Ngha ta Sabi 20:14 nda Vrafta ta Zlahu 5:18. 531
Ngha ta Vrafta ta Zlahu 24:1. § 533 Ngha ta Zlahu 19:12, Mbsak 30:3 Vrafta ta Zlahu 23:22-24.

38 «Nda sna kuni ta mnata lu kazlay: Nda iri dza’a plamta lu ta iri, nda sli'iy dza’a
plamta lu tasli’in*ke’a. 39 Amaka i'i tamnaghunata n4, ka magamaga mndu ta ghwadaka
skwi, yaha kuni da vranamta. Katsk né, ka dzughusdza mndu ma lagena gha nda ga
zeghwi, mbadanamboada guli ta lagena gha nda ga zlaba. 40 Ka kurakura mndu ta wlata
kagha kabga na klugudughustd dawra gha, fanavafa guli ta Iguta huda gha. 4! Ka pgha
ta i’i tkwe’ ka meli turtuk ka mndu nda kagha ya, pghafpgha gha ka meli his. 42Ka
dawandawa mndu ta skwi da kagha vlayvla gha. Ka laghala mndu da 6la nzawa da kagha,
ma sdanaf ka.»

Gwada ta ghana dva ghuma
Luk 6:27-28,32-36
43 «Nda sna kuni ta skwi mna lu kazlay: Dvudva ta zwanama ghaf, ghuma gha katsi
husaghata ko’a. 44 Ama ka i’i ta mnaghunata: Dvuwadva ta ghuma ghuni, magawa du’a
ta ghana gwal ta giri pa ghuni. 4> Tsaya dza’a kal kuni ka nzakway ka verda zwana Da
ghuni ya ta luwa, kabga tsatsi ta sli’aganapta fitik ta ghana gwal kul zdaku ghana tan,
nda ya ta ghapa gwal zda ghana tay. Ta nzagazna ta imi ta ghapa tdukwa mnduha, nda
ya ta ghapa ghwadaka mnduha. 46 Ka gwal ta dvutd kaghuni yeya ka kuni laghu dvuta
katsi, mndara wati nissla ta dza’a kuni mutsagslta na? Dar gwal tska dzumna guli n4,
mantsa ya a ta maga han guli ra? 47 Ka na zwanama gha yeya ta ga kaghuni ta zgu katsi
nd, ndaw malaghuta kaghuni tama? Mantsa ya a ta maga gwal kul snagta Lazglafta guli
ra? 48 Nzawanza ka vorda mndu manda va nzakwa Da ghuni ta luwa ka varda mndu? ya.»

6

Tva vla skwi na pduha
1 «Dasuwa ka kuni ta maga kuni ta skwi tdukwa, yaha kuni da magay na ghubaku ta wa
ira mnduha. Ka mantsa tsi nd, mutsafta a kuni ta nisala ghuni da Da ghuni ta nzakway

ta luwa wa.
2 «Ta vlo ka ta skwi na pdu ya, ma ghubu ka ta ghana gha ta ghanani, manda ya ta

mago gwal ta maga madgwirmadgwir ma haga tagha skwa la Yahuda, nda ya ta pazlala,
na ghubaku da mnduha ya. Kahwathwata ka yu ta mnaghunata, mutsu mutsa hay ta
nisala tay. 3 Ama kagha, ta mbshu ka ta pdu ya, ma snay dzva zlaba gha ta skwi ta mage
dzva zeghwa gha. 4 Tsaya dza’a kal tsa mbaha gha ya ka nzakway ka skwi nda difa. Dza’a
plaghampla Da gha Lazglafta ta ngha skwi ta mage ka ma difa ya.»

Tva maga du’a

Luk 11:2-4
5 «Ta ndebu kuni ta dzvu, ma nza kuni manda na gwal ta maga madgwirmadgwir

zdagana maga du’a ta hay ta sladu ta sladu ma haga tagha skwa la Yahuda, nda ya ta

wa madadga tvi* ya nghanta mnduha ta hay ya. Kahwathwata ka yu ta mnaghunata,
mutsu mutsa hay ta nissla tan. ¢ Ama kagha, ka ta maga du’a ka, laghula da dzuguva
gha, ka hafta ka ta tgha gha ka ndsba ka ta dzvu. Dza’a plaghampla Da gha ta nzakway
ta nghay ma difa ya.

7 «Tandabu kuni ta dzvu ya, ma gda kuni ta vrafta ta gwada turtuk, manda na gwal kul
saptd Lazglafta ta ndanay kazlay: Vrafta ta gwada dza’a kal Lazglafta ka tsu’annafta ke’a
ya. 8 Ma taghs kuni ta skala tay, kabga nda sna Da ghuni ta skwi ta kumos kuni ma kdaku
kaghuni ka daway da tsi.»

Da ta luwa
9 Wya ka kuni da maga du’a tama:

«Da yni ta nzakway ta luwa, ka snavasna

hga gha nda ghuba.

3
5:38 Ngha ta Sabi 21:23-25 nda Zlahu 24:19-20, nda Vrafta ta Zlahu 19:21. T 543 Ngha ta Zlahu 19:18, nda Vrafta
*k
tazlahu2336. ¥ 548 Ngha ta Zlahu 19:2, Vrafta ta Zlahu 18:13. 6:5 Ngha ta Lukwa 18:10-14.

10Ka saghasa fitika ga mghama gha, ka
maga ka ta skwi ta kums ka ta hadik,
manda ya ta magaku ta luwa.
1 Vlannavla ta skwa zay prak zay nni gita.
12Plapgnapla ta dmakuha yni, manda
ya ta plinista anni ta dmakwa gwal ta magaynata.
13 Ma zlanna ka tawa skwi dza’a
dzaghapnata. Klapkla ta apni ma dzva
halaway, [kabga na gha ga mgham, nda
mbraku, nda glaku, na kdekedzey. Amin!]
14 «Ka plinispla kuni ta dmakwa mnduha ta magaghunata katsi, Da ghuni ta nzakway
taluwa nd, dza’a plighunispla ta na ghuni guli. 15 Ama ka had’kaghuni ta plinistd dmakwa

mnduha ta magaghunata wu katsi, had Da ghuni dza’a plighunistd dmakuha kaghuni guli
wa.»

Tva maga suma

16 «Ka ta suma kuni, ma pslaf kuni ta kuma manda ya ta mags ghwadaka mnduha. Ta
pslafpsla hay ta kuma, kabga na nghay mnduha kazlay: Ta suma hay ko’a. Kahwathwata
ka yu ta mnaghunata, mutsumutsa hay ta nissla tay nda tsaya. 17 Kagha, ka ta suma ka,
masammasa ta rdi ma ghana gha ka payanata ka, mbaziy ka ta kuma gha guli. 18 Tsaya
dza’a kwal mnduha tsatsafta ta suma ka ka’a. Ta ghana Da gha hada ta nzaku ma difa
yeya nda ngha. Dza’a plaghampla tsa Da gha nda ngha ta skwi ta mages ka ma difa ya.
Psawapsa ta mutsaftd gadghal da Lazglafta.»

Skwa gadghal ta hadik nda ya da Lazglafta

Luk 12:33-34
19 «Ma tskana kuni ta gadghola ghuni ta hadik ma vli ya ta zuta zahar, ta ksuta mbazlar,

nda ya ma vli ta zlraghata ghaliha guli. 20 Ama tskawa tska ta gadghola ghuni ta luwa ma
vli dza’a kwal zahar zuta, dza’a kwal mbazlar ksuta, nda ya dza’a kwal ghaliha zlraghata.
21 Ma vli hada gadghasla gha ya, hada yudufa gha guli.»

Nzaku ma tsuwadak
Luk 11:34-36
22 «Iri nd, manda pitirla vgha gha nzakwani. Ka tsidid ira gha, tsuwadak inda vgha

gha. 23 Ama ka nda badza ira gha, ma grum inda vgha gha. Ka si ma grum nzakwa tsa
tsuwadak ma kagha ya katsi, kighkigh dza’a tdikuta tsa grum ya tamal»

Zba’awazba mataba i Lazglafta nda tsedi

Luk 16:13
24 «<Had mndu dza’a lavigta gwafta ksanatd slna ta mghamha his, ta magaymagay na

ya, ta magaymagay na ya, ma va tsa fitik turtuk ya wa. Nda husanta sani, ta dvuta tsi ta
sani. Nda ndi’a nzakwani nda sani, ta wudinta tsi ta sani. Laviny a kuni ta gwaftd maga
slna na Lazglafta, ta magaymagay kuni na tsedi wa.»

Zbawazba ta ga mghama Lazglafta karaku
Luk 12:22-31
25 «Tsaya ta kal yu ka mnaghunata kazlay: Ma the kuni ta he’, a nu dza’a mu zay? Nu

dza’amusay? A nudza’a mu suday ta vgha na ke’a? Malaghumala a hafu ta skwa zay ra?
Ari malaghumala a wa a vgha ta Igut na? 26 Nghawangha ta dyak ta ndaraku ta luwa ba.
Had hay ta slagu wu, tska a hay ta skwi ta vwah wu, had harn ta tskanatd skwi ma guvur
guli wa. Da ghuni ta luwa ta zugtd skwi ta hay. Malaghumala a kaghuni piw ka hahay

wu ra?
27 «Waya mataba ghuni ma mnayni ta he’, dza’a slranaghata dau’ ta fitika hafani na?

28 Ala, kabgawu ta kal kuni ka mna he’ ta ghapa lgut tama 6a? Nghawangha ta vzlizla ta
magaku ma vwah ba. Had sana slna ta magata hay wu, had hay ta ga lgut wa. 2°Kulam

nda tsa, ka yu ta mnaghunata na: Dar Salumuy nda va tsa nzakwani ka gadghalT ya tani
nd, ta fava a ta lgut ta klafta dinakwa ya dor turtuk ma tsa vzlizlaha ya wa. 39Ka si mantsa
ya ta sudanavata Lazglafta ta lgut dina ta kuzuy gita, gamahtsimani pa vzamta da vu ya
ni, kaghuni yeya dza’a kwal tsi sudavaghunata tama rki? Kay! Nda hta zlghay nda yudufa
ghuni.

31 «Ma walay kuni ta mna he’ tama, ma mna kuni kazlay: A nu dza’a yni zay? A nu
dza’a nni say? A nu dza’a yni suday ta vgha na ka’a. 32 Inda tsaha ya nd, gwal kul snanta
Lazglafta ta psay. Nda sna Da ghuni ta luwa ta skwiha ta raku ka na ghuni. 33 Zbawazba
ta ga mghama Lazglafta nda maga skwi tdukwa ta wa irani karaku, dza’a vlaghunavla lu
ta inda tsa skwiha ya ta ghapani.

34 «Ma mna kuni kazlay: He’, waka yu da magay gamahtsimani na ko’a. Prok
gamahtsimani ka ndananata ghasnani, prok der wati ma vaghu nda dagwani.»

7

Ma tsa kuni ta guma ta ghana mndu
Luk 6:37-38,41-42
1 «Ma tsa kuni ta guma ta ghana mndu, da tsaghunaghat lu ta guma ta kaghuni guli.

2Dza’a tsaghunagha tsa Lazglafta ta guma, manda va tsa ta tss kaghuni ta ghapa sanlaha
ya. Nda tsa daram ta kal kaghuni ka gray na sanlaha ya, nda va tsaya dza’a gra lu na
kaghuni guli. 3 Kabgawu ta kal kagha ka laghwi da ngha slimbitsa udzu ma ira zwanama
gha, kul nghanta kagha ta dughuslani ma na gha iri na? 4 Ari, waka kagha dza’a mnay nda
zwayama gha “Yaha ka klogaghata yu ta slimbitsa udzu ta ira gha ka’a,” wya dughuslani
ma na gha na? > Tsa madgwirmadgwira gha ya. Tinal ka ka kligta dughusl ma ira gha
karaku, kada nghanta ka ta vli na kliginta slimbitsa udzu ma ira zwagama gha.»

6 «Ma vla kuni ta skwi nda ghuba pa kriha, da mbadavata tsi valafta ta kaghuni ka
patsaghunata. Ma vza kuni ta mizidikwa ghuni ta kema ghuvazu da dinlanapta tsi, ka
mboadavata da hi'ida kaghuni.»

Mndu ta zbay ta mutsay

Luk 11:9-13
7 «Dawawadawa dza’a vlaghunavla lu. Zbawazba dza’a mutsay kuni. Gawaga ta zgu

dza’a gunaghunaguna lu ta watgha. & Dar wati ma mndu ta dawanta, ta mutsay. Dar
wati ma mndu ta zbanta, ta slafsla tida. Ta gunanaguna lu ta watgha ta mndu ta gatd
zgu. ® Waya ma kaghuni dza’a klafta pala ka vlanta zwapani dawaner tsi ta skwa zay na?
10 Ari, ka klipi daway tsa zwan ya, ka klaftani ta nahadik ka vlapta na? 11 Ka si kaghuni
ta nzakway ka ghwadaka mnduha, nda sna kuni ta klafta narma skwiha ka vlapta zwana
ghuni ya ni, Da ghuni ta luwa yeya dza’a kwal kul snapta klaft4 skwiha dinadina, ka vlagtd
gwal ta dawapta da tsi rki?»

Hbatd ghana zlahu
12 «Inda skwi ma ta kuma kaghuni ta magaghunata mnduha ya, maganawamaga

kaghuni guli ta hahay, kabga tsaya klat4 ghana zlaha Musa, nda gwada la anabi™.»

Tviha his
Luk 13:24
13 «Lamwa la nda ta watgha slrehwa, kabga watgha bughwa n4, bla a labs tida wa ta

kla mndu da vla zadaku. Nda ndagha gwal ta dza’a nda tida. 14 Watgha slrehwa na, nda
bla ka lu ta labs tida, ta kla mndu da hafu. Sira a gwal ta mutsa labas tida guli wa.»

Ghwadaka anabiha
Luk 6:43-44
15 ¢ Dasuwa ka kuni nda anabiha ta tsakalawi ta sli'amta da taba ghuni manda tuwak,

ama ma nudufa tay ta sidi han manda kramtak mtak. 16 Ta slna tan dza’a tsatsafta kuni
ta hay. Ta dagay lu ta yakwa fwa inabi ta teki ra? Ari, ta dagay a lu ta yakwa ghuraf ta

*
T 629 Ngha ta 1 Mghamha 10. 7:12 Ngha ta la Ruma. 13:8-10.

hlu’a na? 7Inda fu zda n4, zda yakwani. Ala, ka zda a fu na, zda a yakwani guli wa. 18 Had
fu zda ta lavipta yaftd yakwa fu kul zdaku wa. Manda tsaya guli na, had fu kul zdaku ta
yaftd yakwa fu zda guli wa. 19 Inda fu kul zdaku yakwani, ta tsintsa lu ka vzamta ma vu.
20 Tsaya tama, ta yakwa tay ta tsatsafta lu ta hag.»

Varda duhwalha Yesu
Luk 13:25-27
21 «Inda gwal ta mnay kazlay: Mghama da, Mghama da! ka’a a dza’alami da ga mghama

da wa. Ba mndu ya ta maga skwi ta kuma Da da ta nzakway ta luwa kwepkwey dza’a lami.
22Nda ndgha gwal dza’a mnay pa da badu tsa kazlay: Mghama da, Mghama da! Agni a si
ta kla lwa Lazglafta nda hga gha kay ra? Apni a si ta ghazla ghwadaka sulkum nda hga
gha kay ra? Ayni a si ta maga ndeghata mazemzamha nda hga gha kay guli ra ke’a. 2Ka
yu dza’azlay nda hay bagluwa na: “Ta walay a yu ta snagtd kaghuni wu. Laghwala ta
vata i'i, kaghuni gwal maga ghwadaka skwiha®.”»

Hagaha his

Luk 6:47-49
24 «Mantsa tama, dor wati ma mndu ta snaytd na gwada ta mna yu na, ka ksa slna nda

tsi, dza’a nzakway tsa mndu ya ka gragra nda sana mndu nda hida ta bafta hagani ta
kutumba. 25Ka sagha imi, ka lagha zala vlundud dista tsa haga ya. Zlu a wu, kabga thaf
ta kutumba lu. 26 Dar wati ma mndu ta snantd na gwada ta mna yu na, ka kwalaghut4 tsi
ta ksa slna nda tsi, ka gragra tsa mndu ya guli nda sana mndu ka rgha ta baft4 hagani ta
wutak. 27 Ka sagha imi, ka lagha zala vlundud dista tsa haga, ka saf falak guk grupta, ka
zlutd tsi tesne’,» ka’a.

Taghay Yesu ta skwi nda sgit
28 Manda kdinta Yesu ta mna tsa gwadaha ya, ka ndesrmim mnduha katakata ta tsa
tagha skwani ya, 29 kabga nda sgit ma tsa nani tagha skwi ya, nza a manda tsa na gwal
tagha zlahu pa tan ya wa.

8

Mbanafta Yesu ta mndu nda rda mndu tida

Mak 10:40-45
1 Manda saha Yesu ta ghw4, ka sli’aftd ndghata domga mistani. 2Ka lagha sana mndu

nda rda mndu tida zlombata ma ghuvani, ka’a mantsa: «Mghama da, ka ta kumay ka,
laviplava ka ta mbidifta,» ka’a. 3Ka fadapta Yesu ta dzvani ka ksapta, ka’a nda tsi mantsa:
«Ta kumay yu, mbafmba gha,» ka’a. Gi hadahada ka mbaftd tsa mndu ya. 4Ka Yesu nda
tsi mantsa: «Yahayaha ka mnanantd mndu! La ka dza’a ka da marananta vgha gha ta
mnda dra skwi pa Lazglafta, ka plata ka ta ghay nda skwi manda ya mna zlaha Musa,

kada snagta mnduha nda mba* ka ka’a,» ka’a nda tsi.

Mbanafta Yesu ta kwalva mghama sludza la Ruma

Luk 7:1-10, Yuh 4:43-54
5Talams Yesu da luwa Kafarnahum, ka lagha sana mghama sludza la Ruma ndsba dzvu

da tsi. ®Ka’a nda tsi mantsa: «Mghama da, wa’a kwalva da ta hani mintgha gozombla’ a
ta ghuya danwa katakata,» ka’a. 7«Ta dza’a yu da mbanafta,» ka Yesu nda tsi. 8 «Mghama
da! Ra ayuka lagha gha da ini wa. Ka sabsa gwada te’ ma wa gha na, dza’a mbaku kwalva
da. 9T’i guli nd, mista maliha nzinta yu, mamu sludziha mista i'i guli. “Ka la!” ka yu nda
sani, gi sli'ani. Ka “saghasal” ka yu nda sani, gi saghani. Ka “maga ta ya!” ka yu nda
kwalva da, gi magayni,» ka tsa mghama sludzi ya.

10 Snanata Yesu ta tsa gwada mghama sludzi ya, ka laghu tsi ndesrmimay. Ka’a nda tsa
gwal mistani ya mantsa: «Kahwathwata k4 yu ta mnaghunata, dor mataba la Isra’ila, ta
slaf a yu ta mndarga zlghay nda yudufa mndu manda nana wa. 1 Ka yu ta mnaghunata
n4, nda ndgha gwal zlghay nda nuduf mndsrga nana dza’a sli’agaghata daga ma mndora

*

luwa nda ya mista luwaf, ka nzata ka za skwi kawadaga nda i Abraham nda Izak nda
Yakubu ma ga mghama Lazglafta. 12 Ama gwal ma dza’a nzakway ka zwana za haga ga
mghama Lazglafta ya, dza’a hlafhla lu ta hay ka pghidinta da grum ma bli, ma vli pa taw
nda hpada sli’in,» ka’a.

13 Ka Yesu nda tsa mghama sludzi ya mantsa: «La dzagha gha! Dza’a magamaga lu
manda ya zlghaf ka,» ka’a. Gi ma va tsa fitik ya ka mbafta tsa kwalvani ya.

Mbanafta Yesu ta midza Piyer

Mak 1:29-34, Luk 4:38-41
14Xa sli’aftd Yesu ka lagha da Piyer, ka slanaghata tsi ta midza Piyer ta hani ta basa

nudidar. 15 Ka ksantd tsi ta dzvu, ka mbaftd tsi da tsa gudidar ya. Ka sli’aftd tsi ka
maganata skwa zay.

16 Gahawani, ka hladaghatd lu ta ndghata gwal nda ksa da ghwadaka sulkumha. Ka
ghazligintd tsi ta tsa ghwadaka sulkumha ya nda gwada ma wani. Ka mbambanaftd tsi ta
inda gwal kul dughwanaku. 17 Mantsa ya magata tsi na dzanaghatd ghena gwada ya mna
anabi Isaya kazlay:

«Tsatsi ka ghapani ta hlaghuta
danwaha mu,

ka mbambamafta ma kwala mu
kul dughwanaku¥ ka’a ya.»

Mamay mnduha ta dza’a mista Yesu

Luk 9:57-62
18 Nghanata Yesu ta domga ta wanafta na, «mbadma ta a blu a,» ka’a. 1°Ka lagha sana

mnda vinda zlahu slanaghata, ka’a nda tsi mantsa: «<Malema da! Ta dza’a mista gha yu
dor dza’a diga ka,» ka’a. 20Ka Yesu nda tsi mantsa: «Gerhagha na, mamu ghurumha tay.
Dyakha ta ndaraku ta luwa guli, mamu hagaha tan. Ama Zwaga mndu n4, had der vli na
fadatani ta ghanani wu,» ka’a.

21Ka sani mataba duhwalhani mantsa: «Mghama da! Zlihazla ka dza’a yu da padamta
da da karaku,» ka’a. 22Ka Yesu nda tsi mantsa: «Mbada kagha mista da! Zlanzla ta gwal
nda rwa ka pada hay ta mbliha tag,» ka’a.

Lbanata Yesu ta falak ta draf
Mak 4:35-41, Luk 8:22-25
23 Ka sli’afta Yesu ka lami da kwambalu, ka laghu duhwalhani mistani. 24 Tata ndaru

hay ta draf, ka sli’avaftd mghama falak, ka kapatsa’'uwaku imi, ka sli’i da kwambalu. Ma
tsa fitik ya, ta hanutd hanani Yesu. 25 Ka sli’aftd duhwalhani ka lagha sli’anafta. Ka hay
nda tsi mantsa: «Mghama da, kata ta amu, dza’a rwaku mu!» ka han. 26 Ka Yesu nda
hay mantsa: «Nu ta kal kuni ka zlen. Kay! Nda hta zlghay nda nudufa ghuni,» ka’a. Ka
sli’afta tsi ka davanaghatd falak nda draf, ka nzata vli tbekw. 27 Ka ndermim tsa mnduha
ya katakata. «Wa na mndu na ta sna$ dor falak nda draf tani ta gwadani katak na?» ka
hay.

Mbanafta Yesu ta sana mnduha his nda ghwadaka sulkum ma har

Mak 5:1-10, Luk 8:26-39
28 Bhadapta tay ta tsa sana bla draf ta hadika Gadaraniya ya, ka sli’agaptd sana mnduha

his ma kulu kasu halaway, ka lagha hay da guyay. Ta zlepay lu ta han katakata, lavin
a mndu ta walagta labs nda tvs tsa wa. 29 Ka gi dze hay ta lawlaw. Ka han mantsa:
«Nya mataba mu nda kagha ni Zwana Lazglafta? Sagha da ghuyannafté ka ta kul magaku
fitikani ra?» ka han.

30 Tsaw manda a nda hay, mamu sana bra ghuvazu™ dagala ta nghs lu. 31 Ka ndsbu tsa
halawayha ya ta dzvu da Yesu. Ka hay mantsa: «Ka ta ghzla apni ka né, ghuna ta apni da

T 8:11 Mndara luwa: Tsaya tva safa fitik. Mista luwa: Tsaya tva dedakwa fitik. ¥ 817 Ngha
*
ta Isaya 53:4. § 827 Ngha ta Zabura 65:8, 89:10, 107:23-32. 8:30 Ngha ta Markus 5:11.



Mata 8:32 12 Mata 9:17

a bra ghuvazuha a,» ka hay. 32Ka’a nda hoy mantsa: «Lawalal» ka’a. Ka sli'agapta hay
ka sli’amta da tsa ghuvazuha ya. Ka vazagata tsa bra ghuvazuha ya ta vgha ta vata vli, ka
rkaghata da draf, ka zadamta hay mida.

33Ka sli’afta tsa gwal si ta ngha hay ya nda hwaya, ka laghwi da luwa da mna inda skwi
ta maguta, nda ya ta slanaghatd tsa mnduha kasu halaway ya. 34Ka sli’agaptd mnduha
ma luwa nekwnekw da guya Yesu. Na tsa gi nghanta tay ta Yesu ya, «kdekkdak, sli’apsli’a
ma hadika yni,» ka hay nda tsi.

9

Mbanafta Yesu ta sana mndu nda rwa salani
Mak 2:1-12, Luk 5:17-26

1Ka sli’aftd Yesu ka lami da kwambalu, ka vraglaghuta nda ta draf, ka bhadaghata tsi
da luwani®. 2Ka tsukwadaghat4 sana mnduha da tsi ta kativiy ta sana mndu nda rwa
solani. Nghanata Yesu ta zlghay nda yudufa tay, ka’a nda tsa mndu nda rwa salani ya
mantsa: «Sagay! Davapa gha, nda pla dmakwa ghal» ka’a.

3 Ka sanlaha ma gwal tagha zlahu na mnduha ma ghena tay mantsa: «Na mndu na
né, ta kwarakwara ta ghona Lazglaftat,» ka hay. 4 Nghadapta Yesu ta skwi ta ndanu
hay, ka’a mantsa: «Kabgawu ta kal kuni ka ndana tsa ghwadaka ndanu ya na? 5 Mal
blakwa mnay kazlay: Nda pla dmakwa gha ka’a re, ari, mal mnay kazlay: Sli’afsli’a gha
ka mbadaka ta mbada ka’a na? © Ala, kada grafta kuni mamu Zwana mndu nda mbrakwa
plintd dmakwa mnduha ta na ghana hadik na ko’a,» ka’a nda tsa mndu nda rwa salani ya
mantsa: «Sli’afsli’a gha, kla ta kativina gha ka dza’a ka dzagha gha,» ka’a.

7 Gi brahwat sli’afsli’a tsa mndu ya ka laghwi tsi dzaghani. 8 Nghanata domga ta tsaya,
ka ksuta tsi ta hoy ka zloy. Ka zlazlvu hon ta Lazglafta ta vlantd mnderga tsa mbraku ya
ta mnduha.

Hgafta Yesu ta Mata na dza’a mistani

Mak 2:13-17, Luk 5:27-32
9 Manda sli’afta Yesu ka zluptd tsa vli ya, ka nghanta tsi ta sana mndu ta hgs lu ka

Mata, ta nzaku ma haga tska dzumna. «Mbada mista dal» ka’a nda tsi. Ka sli’afta Mata
ka laghwi mistani.

10 Tahula tsa, ka nzata Yesu ka za skwa zay ga Mata. Ka sli'adaghata ndeghata gwal ta
tska dzumna, nda sanlaha ma ghwadaka mnduha nzata ka za skwa zay nda tsi, kawadaga
nda duhwalhani. 1 Nghay la Farisa ta tsa zay tay ta skwa zay kawadaga ya, ka hay nda
duhwalhani mantsa: «Kabgawu ta kal Mghama ghuni ka za skwa zay kawadaga nda gwal
tska dzumna, nda ya nda ghwadaka mnduha¥ na?» ka han.

12 Slrew lami da slomana Yesu, ka’a mantsa: «Had mnduha dughwana dughwana ta
zba duhtur wa, gwal kul dughwanaku yeya ta zbay. 13 Lawa tsatsa klatd ghona gwada ya
mno Lazglafta kazlay: Tawa hidahida skwi ta zdigihata pla ghay nda rini$ a wu ke’a ya.
Sagha a yu haga gwal tdukwatdukwa wa, gwal dmaku na i’i ta sagha da hagay,» ka’a.

Gwada Yesu ta ghana suma

Mak 2:18-22, Luk 5:33-39
14Ka sli'aftd duhwalha Yuhwana mnda maga batem ka lagha dawanta da Yesu, ka hapy

mantsa: «Kabgawu ta kwal na gha duhwalha suma, ya wya ta suma agni nda la Farisa
tazlay na?» ka hay. 15Ka Yesu nda hay mantsa: «Dza’a laviglava gwal hagan lu da vla kla
makwa ta nzata zuzu'uva, ka ta kawadaga zwapa midzi nda hay ra? Dza’a saghasa fitik
na klagadanaghuta hay ta zwana midzi. Ma tsa fitik ya dza’a suma han ta suma.

16 <Had mndu ta tsa’atd Ifida lgut ka tsamt4 halata Igut nda tsi wa. Ka mantsa tsi, dza’a
sganaghasga tsa lfidani ya ta mdukwipta tsa halatani ya. 17 Had lu guli ta pghamtd ima
inabi ta ka nuni da halata zliba huta wa. Ka mantsa tsi, dza’a tuta tsa zliba huta ya, na

*

mbuzuta ima inabi, lpay lu ma zliba huta guli. Ima inabi ta ka nuni na, ma zliba huta ta
ka lfidani ta pghamta lu. Tsaya dza’a kal hay his his ka nzata dina.»

Vranamta Yesu ta hafu da sana zwana makwa

Mak 5:21-43, Luk 8:40-56
18 Tata mna tsa gwada ya Yesu na tay mantsa, ka lagha sana mali mataba la Yahuda

zlombata ma ghuvani. Ka’a nda tsi mantsa: «Ta nzdava a makwa da manda saba hafu
mida wa, sawi fanaghatd dzva gha ta ghapani ka mbafta tsi,» ka’a. 19 Ka sli’aftd Yesu
kawadaga nda duhwalhani, ka dza’a mista tsa mali mataba la Yahuda ya.

20 Ka sli’aftd sana marakw ta magay vakwani ghwanpdas his ta paghaku, ka lagha tsi
ksantd wa lguta Yesu nda ga muhul hul. 2! Tsaw ka tsa marakw ya ma ghanani na:
«Dar wa lgutani yeya ksan yu tada nd, dza’a mbaku yu,» ka’a. 22 Ka mbadavata Yesu,
ka nghanavatad tsi. Ka’a nda tsi mantsa: «f)avana gha makwa da! Zlghay nda nudufa gha
ta mbaghafta,» ka’a. Gi hadahada ka mbafta tsa marakw ya.

23 Ka bhadaghatd Yesu da tsa mali mataba la Yahuda ya, ka slanaghata tsi ta gwal ta
vya sinlak, nda gwal ta vaza vgha. 24Ka’a nda hay mantsa: «Laghwala, ta mta a na makwa
na wu, hani ta hani tsi,» ka’a. Ka ghubasu hay. 25 Manda mbiginta lu ta mnduha dzibil,
ka lami Yesu da haga. Ka ksafta tsi ta tsa zwana makwa ya ta dzvu, ka sli’afta tsa makwa
ya. 26 Ka tutd tsa skwi ta magata ya wdid ma luwa.

Mbanafta Yesu ta ghulpata mnduha his

27Manda sli’afta Yesu ma tsa vli yakasli’i, ka sli’aftd sana ghulpa ta mnduha his mistani
nda hagaku. «Zwana Dawuda! Tawa ta hidahida ta agni!» ka han.

28 Ka lama Yesu da haga, ka lagha han slanaghata. Ka Yesu nda hany mantsa: «Grafgra
kuni kazlay: Dza’a laviglava yu ta mbaghunafta ka’a ra?» ka’a nda hay. «Ani Mghama
da,» ka han nda tsi. 29 Ka kasantd tsi ta iriha tay. «Manda va tsa zlghafta ghuni nda
nuduf ya nd, ka magamaga tsi manda va tsa,» ka’a nda hay. 30 Ka mbaft4 tsa iriha tay ya.
«Yahayaha kuni walanta mnanatd mndu!» ka Yesu ka ndanda nda harn. 31 Na tsa saba tsa
gwal nda ghulpa ya, ka laghu hay da ta gwada ta Yesu ma inda tsa hadik ya.

Mbanafta Yesu ta sana rgha
32 Ta mbad hul tsa mnduha si nda ghulpa ya, ta kladaghatd lu da Yesu ta sana mndu
tsin ghwadaka sulkum ka rgha. 33Ka ghzligintd Yesu ta tsa ghwadaka sulkum ya mida. Ka
zlraftd tsa mndu si ka rgha ya ta gwada tsalen). «Ka yawu ka yawu, ta ngha a lu ta mndarga
skwi manda na ma Isra’ila wu,» ka demga ka ndermimay. 34 «Mghama ghwadaka sulkum
Ea vlantd mbraku ta Yesu ta kal tsi ka ghazla ghwadaka sulkumha®,» ka la Farisa nda na
ap.
Tawata Yesu ta hidahida ta domga
35 Ka ra Yesu ta vli ma inda luwa dagaladagala nda zwana luwa tani. Ka tatagho tsi
ta skwi pa mnduha ma hagaha tagha skwa la Yahuda. Ka mns tsi ta Lfida Gwada ta ga
mghama Lazglafta, ka mbamba mnduha ma inda dagwaha, nda inda ya ta raghwa mndu.
36 Ko'a ka Yesu waftd domga n4, ka ksanta tsi ka hidahida, kabga nda harfa han, ta had
mbraku ma hany wu, nda nza hey manda tuwakha kul had mndu na nghayt. 37Ka’a
nda duhwalhani mantsa: «Dagala skwi pa tskay ta vwah, slaghu a gwal na tskay wa.
38 Ndobawa ndaba ta dzvu da mnda vwah ka ghuna tsi ta gwal ksa slna, na tskanatd skwi
ta vwah,» ka’a.

10

Hga duhwalha Yesu ghwanpds his

Mak 3:13-19, Luk 6:12-16
1 Ka hagafta Yesu ta duhwalhani ghwanpds his. Ka valanta tsi ta mbrakwa ghazla

ghwadaka sulkum, nda mbamba mnduha ma inda dapywaha, nda ya ma inda dapwaha ta

*

raghwa mndu nda raghwa ta han. 2Wya hga tsa gwal ghwaypdas his ya: Tagtayani, Simuy
ta hga lu ka Piyer, nda Andre ta nzakway ka zwapamani, nda Yakubu zwana Zebedi, nda
Yuhwana ta nzakway ka Zwayamani, 3 nda Filip, nda Bartelemi, nda Tuma, nda Mata
mnda tska dzumna, nda Yakubu zwana Alfe, nda Tade, 4 nda Simuy mnda la Kananit, nda
Zudas Iskaryut ta skwapta Yesu ya.

Ghunafta Yesu ta duhwalhani ghwanpdas his
Mak 6:7-13, Luk 9:1-6
5 Tsa gwal ghwanpds his ya ghwanagha Yesu da luwa. Ka’a nda hay ma kdaku tsi ka
ghuna hay mantsa: «Yaha kuni dza’a da mndu kul nzakway ka la Yahuda. Yaha kuni
lami da luwa la Samari. © Lawa tva la Isra’ila, hahan nd, nda nza hay manda tuwak
nda zada. 7 Lawa ka mna kuni na tay kazlay: Ndusagagha ndusa ga mghama Lazglafta,
ka’a. 8 Ka mbamba kuni ta gwal kul dughwanaku, ka sli’aganapta kuni ta gwal nda rwa,
ka mbambanafta kuni ta gwal nda ksa da rda mndu, ka ghazlinta kuni ta ghwadaka
sulkumha. Zlghaf ka mbalay kaghuni ka vla kaghuni guli ka mbalay. ° Yaha kuni klaftd
dor dasu, dor tsedi, dor skwi na da manaka tsedi ma zliba ghuni. 10 Yaha kuni klafta der
zliba mbuluh. Turtuktuk ka kuni da klafta lgut. Yaha kuni klafta 6abah, dor dafa, kabga

nda ra ka mutsay mnda slna ta skwa zayni”.

11 «Ka lamla kuni da luwa dagala, dor da zwana luwa a tsi, zbawazba ta mndu ya nda
fa vghani pa tsu’afta kaghuni. Ka nzata kuni ga tsa mndu ya ha ka sagha fitika sli'afta
ghuni. 12 Ta lama kuni da haga ga mndu ya, “ka nza zdakwa Lazglafta nda kaghuni,” ka
kuni dazlay. 13 Ka nda fa vgha gwal ma tsa haga ya na tsu’a zdaku katsi, dza’a nzaku tsa
zdakwa ghuni ya ta ghana tan. Ala, ka fa a vgha tay wu katsi, ka vragaghuvra tsa zdakwa
ghuni ya da kaghuni. 14 Ka kwalaghukwala lu ta tsu’aftd kaghuni snaghuna a lu ta gwada
ghuni wu katsi, sli’apwa sli’a ma tsa haga ya, ka ma tsa luwa ya a tsi, ka tukwinta kuni ta
rgitik ta sala ghuni. 15 Kahwathwata ka yu ta mnaghunata, badu tsay dza’a tss Lazglafta
ta guma ta ghana mnduha n4, ta derdesr na luwa Suduma nda Gwamura dza’a nzakwa tsi
ka na mnduha ma tsa luwa ya.»

Skwi dza’a slanaghatd duhwalha Yesu
Mak 13:9-13, Luk 21:12-17

16 «Wana yu ta ghuna kaghuni manda tuwakha da taba kramtak mtakha. Ka nzata kuni
nda hida manda nahadik, manda gharbu’ kul had gwada ta ghanani ya k4 kuni da nzata
guli. 17 Dasuwa kd kuni, dza’a hlay mnduha ta kaghuni da vla guma. Dza’a slavay hapy
ta kaghuni nda gaslarbaha ma haga tagha skwa tay. 18 Dza’a hlay lu ta kaghuni, kabga
gwada ta i'i ta kema yumna nda ya ta kema mghamha. )a nzakwa ghuni ka maslomtsaka
da ta kema tan, nda ya ta kema sanlaha ma mndsra mnduha. 1°Ka hlafhla lu ta kaghuni
ka hladaghata ta kema guma katsi, yaha kuni da ndana skwi na mnay ghuni, nda ya ka
kuni dza’a da gwaday. Dza’a vlaghunavla Lazglafta ta gwada ya na gwaday ghuni ma va
tsa fitik ya. 20 Tsa gwada dza’a kuni gwaday ya nd, kaghuni a dza’a gwaday wu, Sulkuma
Da ghuni dza’a gwaday nda ma kaghuni.

21 Zwanamani dza’a vlatd zwanamani na dzata. Dani dza’a vlatd zwanani ya dzata.
Dza’a nderanava ndsra zwana tay ta dadaha tay, na vlatd hay pa pslata. 22 Dza’a
husanhusa kuni ta inda mnduha ta ghana gwada ta i'i. Ama mndu dza’a kdanakta n3,
dza’a mbaku. #3Ka ta giri lu pa ghuni ma sana luwa katsi, ka hwaya kuni da sana luwa.
Kahwathwata ka yu ta mnaghunata, ma kdaku kuni ka ranaftd inda luwaha la Isra’ila na,
dza’a vragaghavra Zwana mndu.

24 «Malaghumala a mndu ta taghs lu ta skwi pani, ka mndu ta taghanata skwi wa.
Malaghumala a kwalva ta danahagani guli wa. 25 Laviglava mndu ta taghanata lu ta skwi
ta nzakway ka guram nda mndu ta taghanata skwi. Laviplava kwalva ta nzakway ka

* 10110 Ngha ta 1La Kwarent. 9:14, nda 1 Timute. 5:18. 1 10:12 Ka nza zdfaku nda kaghuni: Tsaya ga
zgwa la Yahuda ta lagha hay da mndu.

guram nda danahagani guli. Ka si halaway, ka lu ta hga danahaga ya ni, kighkigh ka
lu dza’a hga gwal ma tsa haga ya tama?»

Faftd ghan ta Yesu
Luk 12:2-7

26 «Yaha kuni da zlena hay. Had skwi bukwana lu dza’a kwal kul sabi ta dabi wa. Had
skwi difana lu dza’a kwal lu tsatsafta guli wa. 27 Skwi mnaghuna yu ma grum ya n3,
mnawa mna bagluwa. Skwi mnaghuna lu ma slomay ma slomay ya guli n4, gugudawa
guguda ta wa lilwa. 28 Ma zlon kuni ta gwal ta dzatd slu'uvgha ta kwal kul lavigta dzatad
hafu. Lazglafta ta lavigta zadanata¥ slu’uvgha nda hafu tani ma haga vu ya na zlanay
katak. 29 Had lu ta skwaptd tiyti his ta kwabu ra? Kulam nda tsa n4, had ya dar turtuk
ma hay dza’a zadavaghuta kul dvaftd Da ghuni wa. 30 Nduk nda swidi ma ghana ghuni
tani nd, mbadaf mbada Lazglafta demdem. 3! Yaha kuni da zlan, mal kaghuni sgitani ka
ndaghata tiytiha.

32 «Tsaya tama, ka na Yesu i'i ka mndu ta kama inda mndu katsi n4, i’i guli n4, pa da
na mndu na wu, ka yu dza’azlay ta kema Da da ta nzakway ta luwa. 33 Ala, ka na Yesu
a8 'i wu, ka mndu ta kema mnduha ya guli n4, i'i guli n4, na da a na mndu na wu, ka yu
dza’azlay ta kema Da da ta nzakway ta luwa.»

Zdaku a klagagha Yesu wa
Luk 12:51-53, 14:26-27
34 «Yaha kaghuni da ndanay kazlay: Zdaku klagagha i’i da ghapa hadik ka’a. Kafay

klagagha yu. 35 Saghasa yu da dganatd i zwan nda dani, ta i makwa nda mani, ta i ghwa’ali

nda midzani. 36 Gwal ma haga ga mndu dza’a nzakway ka ghuma mndu ma va tsa haga®
ya.»

Vlatd ghany manda na Yesu
37 «Ka malaghumala dvafta mndu ta dani ka mani a tsi ka i'i n4, ta nza a tsa mndu ya
ka pa da wa. Ka malaghumala dvafta mndu ta zwanani ka makwani a tsi ka i’i na, ta nza
a tsa mndu ya ka na da guli wa. 38 Ka kla a mndu ta udza zlenayni ka dza’a mista da wu
n4, ta nza a tsa mndu ya ka na da wa. 3°Ka ta nzula hafa da yu ka mndu katsi na, dza’a
zadinzada tsa mndu ya ta tsa hafani ya. Mndu ta zadinta hafani ta gwada ta i’'i guli n4,
dza’a mutsay tsa mndu ya ta tsa hafani ya guli.»

Mndu ta tsu’aftd duhwalha Yesu nd, Yesu tsu’af tsi

Mak 9:41
40 «Ka tsu’aftsu’a mndu ta kaghuni, i’ tsaya tsu’af tsi. Mndu ta tsu’afta i’i guli, mndu

ta ghunagatd i’i tsaya tsu’af tsi guli. 4! Mndu ta tsu’aftd anabi kabga nzakwani ka anabi
nd, dza’a mutsay ta nisala manda ya ta vls lu na anabi. Mndu ta tsu’aftd mndu tdukwa,
kabga nzakwani ka mndu tdukwa nd, dza’a mutsay ta nissla manda ya ta vl lu ya mndu
tdukwa. 42 Mndu ta tanaftd dor leghwa imi lanlana yeya tsi pa say ta sani turtuk mataba
tsa zwaniha ya, kabga nzakwani ka duhwala da n4, kahwathwata ka yu ta mnaghunata,
had nisala tsa mndu ya dza’a zwaduta wa.»

11

Ghunafta Yuhwana ta mnduha
Luk 7:18-35
1 Manda kdakwa Yesu ta tsa tagha skwiha na tsa duhwalhani ghwaypdas his ya n4, ka

sli’afta tsi hada ka laghwi da ra luwaha ma tsa hadik ya na tagha skwiha, nda ya na mna
Lfida Gwada.

Dawutd vla Yuhwana mnda maga batem

F 10128 Ngha ta Yakubu 4:12. § 1033 Ngha ta 2 Timute. 2:12. * 1036 Ta ghana aya 35-36, ngha ta
Mika 7:6.

2 Ma tsa fitik ya, ma gamak na Yuhwana mnda maga batem. Ka snanta tsi ta mna
gwada ta Kristi nda slnaha ta mago tsi. Ka ghunafta tsi ta sanlaha ma duhwalhani 3 da
dawanpta da Yesu kazlay: Kagha Kristi dza’a sagha ya re, ari ka kzla yni ta sana mndu a na
ka’a. #Ka Yesu nda hay mantsa: «Lawa mnanata Yuhwana ta skwi ya snay kuni nda skwi
ya nghay kuni. >Nda ngha gwal si nda ghulpa ta vli. Ta mbada gwal si nda raghwa sala
tay. Nda mbamba gwal si nda rda mndu ta hay. Nda sna gwal si ka matgham ta slomarn.
Sli'agapsli’a gwal si ta rwuta. Mnanamna lu ta Lfida Gwada ta gwal ka pdu®. 6Rfu da
mndu ya kul kwalaghutd zlghafta i’i,» ka’a.

Gwada Yesu ta ghapa Yuhwana

7Ta sli'i duhwalha Yuhwana ka vru, ka mna Yesu na domga ta gwada ta Yuhwana, ka’a
mantsa: «Nahgani laghu kuni da nghay ma mtak na? Gagadak ta vys falak rki laghu
kuni da nghay na? 8 Nahgani laghu kuni da nghay 6a? Mndu ta sudavata lgut nda bla
rki laghu kuni da nghay? Ya wya gwal ta sudavatd lgut nda bla nda bla ta hay nd, ma
haga ga mghamha hay. ° Nu va skwi laghu kuni da nghay tama? Anabi rki laghu kuni
da nghay? Mantsa nzakwani, ka yu ta mnaghunata na, malaghumala tsa mndu ya ta
anabi. 10 Tsatsi tsa mndu mno deftera Lazglafta ta gwada ta ghapani kazlay: Wya yu
ta tinlaghutd ghunafta mnda da ka kagha na payaghata tviT ko’a ya. 11 Kahwathwata
ka yu ta mnaghunata na: Mataba inda mndu ya yaga marakw nda ya na, had mndu ya
ta zlagapta ka malaghutd Yuhwana mnda maga batem wa. Tsaw tama nd, mndu ya ta
htuta katakata ma ga mghama Lazglafta nd, malaghumala ta tsatsi. 12 Daga ta fitika
Yuhwana mnda maga batem, ha ka sagha ta gitana, ta hwisay lu nda mbraku ta ga
mghama Lazglafta. Ta zbay tsa gwal ta hwisay nda mbraku ya ta zlu’ata tsa ga mghama
Lazglafta ya guli. 13Inda la anabi nda deftera Musa tani, mnumna har ta gwada ta ghana
tsa ga mghama Lazglafta ya, ha ka sagha ta fitika zlagapta Yuhwana. 14 Kata kumay kuni
ta snapta katsi nd, Yuhwana tsa Iliya dza’a vragaghata ya. 15Ka mamu mndu nda slomapa
snay ka sna tsi.

16 «<Nda wa dza’a gra yu ta mnduha ta na zamana na na? Manda tskata vgha zwani
ta luma ta tsgha lwi na graha tan 17 kazlay: Vyanatha nyni ta siplak n4, skala a kuni wu,
fanafha yni ta laha ta nada ghay, tawa a kuni wu ka’a ya han). 18 Saghaha Yuhwana, za a
ta skwi wu, sa a ta skwi wu, “a’ nda halaway ma ghapani!” ka mnduha nda tsi. 1° Saghaha
Zwana mndu, ta zay ta skwi, ta say ta skwi, “a’ mamblahawa ya, dagala sasakwani, a’ gra
gwal tska dzumna, nda gwal dmaku ya,” ka han nda tsi. Kulam nda tsa, ta nghaku difla
Lazglafta ma slnahani.»

Sana luwaha ta kwalaghutd zlghaftd Yesu
Luk 10:13-15
20 Tahula tsa tama, ka tsukunustd tsi nda gwada ta luwaha ya maga tsi katakata ta

mazamzamhani mida, kabga kwalaghuta tan ta mbadanaftd nzakwa tay. Ka’a mantsa:
21 «Danwa na gha luwa Kwariziy! Danwa na gha luwa Betsayda! Ka ma tsa mazomzam
mags lu ma luwa gha ya, ma maga ma luwa Tir, nda luwa Siduy lu katsi n4, ma gitagita
a ta mbadanafta han ta nzakwa tan ka pghavata buhu nda hutidif ta vgha wa. 22 Tsaya
ta kal yu ka mnaghunata kazlay: Badu tsay dza’a tsa Lazglafta ta guma ta ghana mnduha
n4, ta derder na luwa Tir nda luwa Sidun dza’a nzakwa tsi ka na ghuni.

23 «Kagha guli Kafarnahum! Dza’a kapay Lazglafta ta i'i ta luwa ka kagha ta gray ra?
Bukwa a gha tsa! Dza’a vradaghavra lu tdom da vla gwal nda rwa. Ka mé tsa mazemzom
maga lu ma luwa gha ya, md maga ma luwa Suduma lu katsi nd, ma ta teke’a luwa Saduma
gita naS. 24 Tsaya ta kal yu ka mnaghunata kazlay: Badu tsay dza'a tse Lazglafta ta guma
ta ghana mnduha n4, ta dordar na luwa Suduma dza’a nzakwa tsi ka na gha ka’a.»

3
11:5 Ngha ta Isaya 35:5-6, 61:1. T 11110 Ngha ta Malatsi 3:1. Fun Kwarizin, Betsayda, Tir, Sidun: Ngha

ta Isaya 23:1-18, nda Izekiyel 26, nda Yuwel 4:4-8, Amus 1:9-10. § 1123 Ngha ta Isaya 14:13-15, Suduma Ngha ta
Zlrafta 19:24-28.

Snanamta Yesu ta Dani ta gwal ka zwanani

Luk 10:21-22
25 Ma va tsa fitik ya, ka Yesu mantsa: «Ta rfay yu ta kagha Da, Mghama luwa nda hadik

tani, kabga difana difa ka ta na skwiha na da gwal nda difil ma ghapa tan, nda gwal nda

sna ta skwi*, ka maranaté ka ta zwani. 26 Manda va tsa nzakwani Da, ta rfay yu ta kagha,
ma zdakwa gha nzakwa tsi mantsa.

27 «Da da ta vliha ta inda skwi. Had sana mndu nda sna ta Zwar wa, ba Da yeya nda
sna. Had sana mndu nda sna ta Da guli wa, ba Zwarn yeya nda sna, nda mndu ta kuma
Zway) ta maranata,» ka’a.

Sagha da Yesu na mutsa mbi’a vgha
28 «Saghawasa da i'i inda kaghuni gwal nda harfa da ndegaku ka mbi’aghunapta yu
ta vgha. 29 Zba a yu ta nzaghunaghata wa. Klawakla ta ndsgaku ya ta kls yu, ka tagha
kuni ta skwi da i’i, mantsa ya dza’a kal kuni ka mutsaftd mbi’a vgha. 30 Manda va tsaya
nzakwani, skwi ya dza’a faghunaghata yu nd, ndegaghunata a wa. Kafkafani nzakwani,»
ka’a.

12

Zwana mndu Mgham ta ghaya sabat
Mak 2:23-28, Luk 6:1-5
1 Ma va tsa fitik ya, badu fitika sabat, ka labs i Yesu nda duhwalhani nda ma vwaha

hya. Ka kuzlanaft4 maya ta duhwalhani. Ka bala’at4 hay ta ghona alkama™ ya dghaday.
2 Nghay la Farisa ta tsa skwi ta mags han ya n4, ka hay nda Yesu mantsa: «Ngha ta
duhwalha gha 6a! Wa’a han ta maga skwi kul raku ka magay badu sabatT,» ka hay nda
tsi. 3Ka Yesu nda han mantsa: «Ta dzayaf a kaghuni ta skwi ya maga Dawuda kuzlanafar
maya, nda gwal kawadaga nda tsatsi tani ra? 4Ka lams hay da haga Lazglafta ka zuta
hay ta skwa zay fana lu ta Lazglafta. Had sana mndu ta za tsa skwa zay ya, der Dawuda,
dor tsa gwal kawadaga nda tsi ya mazlay wu, ba gwal dra skwi na Lazglafta¥ yeya ta zay.
5 Ari ta dzanaf a kuni ma deftera zlahu kazlay: Badu sabat n4, ta zlunzla gwal dra skwi na
Lazglafta ta zlaha sabat ta mage har ta slna ma hoga Lazglafta, ksaf a ta han ka dmaku$
wu ka’a na? ¢ Tsaw ka yu ta mnaghunata nd, mamu sana skwi hadna ta malaghut4 haga
Lazglafta. 7 Ka ma nda sna kuni ta klatd ghana skwi mna lu kazlay: Tawa hidahida skwi ta
zdigihata pla ghay nda rini* a wu ko'a ya nd, ma had kuni dza’a mnay kazlay: Magamaga
hay ta dmaku, ke’a nda tsa gwal kul had dmakwa tay ya wa. 8 Zwana mndu na, tsatsi
mgham ta ghana fitika sabat,» ka’a.

Mbanafta Yesu ta mndu nda mta dzvani
Mak 3:1-6, Luk 6:6-11
9Ka ssli'aftd Yesu ka zlanta tsa vli ya, ka laghwi da haga tagha skwa la Yahuda. 1°Hada,
mamu sana mndu nda mta dzvani. Ka mnduha dawanta da Yesu mantsa: «Vlavla zlaha
mu ta tvi ya mbanaftd mndu badu sabat re, ari ki na?» ka hey nda tsi ya mutsaftd
rutsak tida. 1! Ka’a nda hay mantsa: «Waya mataba ghuni, ka dedaghatd kdakwa
tuwakani turtuktuk da gudzuvruny badu sabat, dza’a kwal kul kligipta tsa tuwakani ya
na? 12 Malaghumala a mndu ka tuwak ra? Tsaya tama nd, pyaf a lu ta mndu ka maga
zdaku badu sabat wa,» ka’a. 13 Ka’a nda tsa mndu nda mta dzvani ya mantsa: «Tdap dzva
gha,» ka’a. Ka tdaptd tsi, gi yomad vravafvra tsa dzvani ya manda va tsa sanani ya.
14Ka gi gazlagapta la Farisa, ka laghwi dzraku na zba tvi na zadiptd Yesu.

Yesu nd, kwalva ya zbap Lazglafta ya
15 Tsatsafta Yesu ta tsa ndana tay ya, ka sli’afta tsi ma tsa vli ya, ka laghwi. Ka sli’afta
demga guli ka laghwi mistani, ka mba mba tsi ta inda gwal ma dagwa. 16Ka zlahanaghat4

* *
11:25 Nghata 1 La Kwarept 1:17-29. 12:1 Ngha ta Vrafta ta Zlahu 23:26. T 1222 Ngha ta Sabi 34:21. ¥ 124
*
Ngha ta 1 Samuyel 21:2-7, nda Zlahu 24:9. § 125 Ngha ta Mbsak 28:9-10. 12:7 Huseya 6:6, nda Mata 9:13.

tsi ta hay ka pdanda kazlay: Yahayaha kuni da mnihata ko’a. 17 Kal tsi ka mnay mantsa

ya na, nda nza pa dzanaghata ghana gwada ya mna anabi Isaya kazlay:

18 Wya kwalva da ya zbap yu, ya dvu yu, ya ta zdigihata katakata, dza’a fanaghafa yu ta
Sulkuma da, dza’a mnanamna ta inda mndera mndu kazlay: Tudukwa guma da
ko’a.

19 Zbata a ta zlordawi wa. Dzata a ta lawlaw wa. Had mndu dza’a snanta ta gugudaku ta
pazlala wa.

20 Had dza’a kdaglinta blanapta sulam nda ghada natani wa. Had dza’a kdipta mtaglinta
pitirla ta mtaku mtaku guli wa. Mantsa ya dza’a maga tsi ha ka vlagtani ta za
ghwa ta skwi tdukwa.

217)a fafta mndera mnduha ta ghana tay ta hganit ko ya.

Ghzlinta Yesu ta ghwadaka sulkumha
Mak 3:22-30, Luk 11:14-23
22Ka kladaghata lu da Yesu ta sana mndu ksu ghwadaka sulkum ta ghulpinta, ka tsipta
ka rgha guli. Ka mbanafta tsi. Ka gwads tsa mndu ya ta gwada tsalen, ka nghanta tsi ta
vli tsidid guli. 23 «Zlah zwana Dawuda a na mndu na wu re?» ka mnduha ka ndermimay.

24 Na snanta la Farisa ta tsa skwi ya, ka hoy mantsa: «Nda mbrakwa halaway¥ ta
nzakway ka mghama ghwadaka sulkumha ya ta ghazla tsi ta ghwadaka sulkumha,» ka
hay.

25 Tsaw nda sna Yesu ta skwi ta ndanu hay. Ka’a nda hay mantsa: «Ka ta Imuvuslma
va tsa ga mgham turtuk ya ta Imu katsi n4, sladglata a tsa ga mgham ya wa. Ka ta
Imuvustalmu gwal ma luwa turtuk, ka gwal ma haga turtuk a tsi guli ta Imu n4, had ya
dza’a sladglata ma hay guli wa. 26Ka si ta ghzlay halaway ta halaway katsi né, dgavapdga
tsa halaway ya nda tsa tama. Waka ga mghamani dza’a sladglata tama na? 27Ka si nda
mbrakwa Halaway ta ghzla yu ta ghwadaka sulkum ya ni, nda mbrakwa wa ta ghazla
zwana ghuni guli? Tsaya tama, vorda hahoey dza’a tsaghunatd gumani. 28 Ala, ka si nda
Sulkuma Lazglafta ta ghzla yu ta ghwadaka sulkumha katsi, bhavaghunabha ga mghama
Lazglafta nda tsa tama.

29 «Ari, waka mndu dza’a lavintd lami da haga ga mndu nda mbra ka hluguduytd
huzlani ta kul habaftd tsi ta tsa mndu nda mbra ya na? Tahula tsaya dza’a kal tsi ka
hluguduptd huzlani.

30 «Mndu kul had mista da né, ghuma da tsa mndu ya. Mndu kul had ta katihata nda
tskanata guli na, kwizidintad na tsa mndu ya ta kwizay. 3! Tsaya ta kal yu ka mnaghunata
kazlay: Inda dmaku ta go mndu, nda rutsak ya ta pgho tsi ta Lazglafta na, dza’a plinispla
lu ta hay. Ama mndu ta vzafta rutsak ta Sulkum nda ghuba né, had lu dza’a plinistd
dmakwani wa. 32Ka vzafvza mndu ta rutsak ta Zwana mndu katsi, dza’a plinispla lu ta
dmakwani. Ama mndu ta vzafta rutsak ta Sulkum nda ghuba nd, had lu dza’a walagtd
plinistd dmakwani, dor ta na zamana na, dor ta zamana dza’a sagha wa.»

Fu nda yakwani
Luk 6:43-45
33 «Ka si zda ya fu ya, ka lu n4, zda yakwani. Ka si zda a ya fu ya wu, ka lung, zda a

yakwani guli wa, kabga ta yakwani ta tsatsafta lu ta fu. 3¢ Mndora la mupuha na! Waka
kuni si mé dza’'a mnagapta skwi dina, kaghuni la ghwadak na! Ka nu ndaghaté skwi ma
nudufa mndu ta mniginta wubisima mndu. 35 Jarma mndu nd, ma tsa yorma skwiha ma
pudufani ya ta kligista tsi ta skwi dina. Ghwadaka mndu guli na, ma tsa ghwadaka skwiha
ma yudufani ya ta kligista tsi ta ghwadaka skwi. 3¢ Ka yu ta mnaghunata nd, nda wa tay
dza’a mnaginpta mnduha badu guma ta inda naslu ya brafagiy hay. 37 Nda gwada ma wa
gha dza’a tsaghaghata lu ta guma. Ka na kwala dmakwa gha kul had tsi, ka na nzakwa
dmakwa gha mamu a tsi.»

T 122 Ngha ta Isaya 42:1-4. 1224 Ngha ta 10:25.

Zlghawa Yesu na gwal ta dawa mazomzam

Mak 8:11-12, Luk 11:29-32
38 Ka sanlaha ma gwal tagha zlahu na mnduha, nda sanlaha ma la Farisa guli, nda Yesu

mantsa: «Mghama da, ta kumay nni ta magata gha ta mazemzem na grafta yni kazlay:
Sa daga da Lazglafta ka ka’a,» ka han.

39 Ka Yesu nda han mantsa: «Ghwadak mnduha ta na fitik na. Had hay ta zlona
Lazglafta wa. Ta dawa mazemzem har. Had sana mazemzom dza’a maganata lu ta hay,
ka tsa na anabi Yunusa ya a tsi wa. 40 Manda va ya maga anabi Yunusa ta vaghu hkan nda
rvidik hken ma huda mghama klipi8 ya, manda va tsaya guli dza’a magata Zwana mndu
ta vaghu hken nda rvidik hkan ma hadik. 4! Ghalya guli, gwal ma luwa Niniva n4, snasna

hay ta gwada anabi Yunusa®, ka mbadanaft4 han ta nzakwa tay. Wana mamu mndu ta
malaghutd anabi Yunusa hadna. Badu tsay dza’a tsa Lazglafta ta guma ta ghana mnduha,
“pa ghuni dmaku,” ka gwal ma luwa Niniva dza’a sli’afta mnay na mnduha ta na fitik na.
42 Ghalya, ka sli’afta sana marakw ta ga mgham ma vli di’iy nda ga sudt, ka lagha da sna
difla Salumuy. Wana mamu mndu hadna ta malaghutd Salumuny nda difil. Badu tsay
dza’a tso Lazglafta ta guma ta ghana mnduha, “na ghuni dmaku,” ka tsa marakw ya dza’a
mnanatd mnduha ta na fitik na.»

Vradamta ghwadaka sulkum da mndu

Luk 11:24-26
43 «Ka sabsa ghwadaka sulkum ma mndu katsi, ya dza’ani da ra vli tuhwayarn

tuhwayana ka zba vli na mbi’a vghani. Ka trid mutsaf a tsi ta tsa vli na mbi’a vghani
ya wu katsi, 44 “ka vra yu da tsa haga da sabs yu mida ya gra,” ka’a dza’azlay, na sli’aftani
ka vradaghata. Ka ta vradaghata tsi nda tsukwa vli mida, nda paya dina katsi, 4> yawa da!
ko’a dza’azlay na vraghutani, na hlanaktani ta sanlaha ma ghwadaka sulkumha ndafén
ta malaghuta tsatsi nda sidi. Da lama tay da tsa haga ya ka nzamta mida. Mantsa tama,
dza’a nzakway badzatd nzakwa tsa mndu ya ka malaghuta nzakwani taptay. Manda va
tsaya dza’a nzakwa tsi nda na mnduha ta na ghwadaka fitik na,» ka’a.

Vardaka mnduha Yesu
Mak 3:31-35, Luk 8:19-21
46 Tata gwada tsa gwada ya Yesu nda demga n4, ka bhadaghatd i mani nda zwanamani,

ka nzaghutd han ma bli, ka zbs hay ta gwadganata. 47 Ka sana mndu nda tsi mantsa:
«Wa’a i ma gha nda zwanama gha ma bli ta zba gwadgaghata,» ka’a nda tsi. 48 Ka Yesu
nda tsa mndu ta mnay yani ya mantsa: «I wa i ma da nda zwanama da na?» ka’a nda tsi.
49 Ka fadaptd tsi ta dzvu tve duhwalhani, ka’a mantsa: «Wana i ma da nda zwanama da.
50 Dor wati ma mndu ta maga skwi ya kumarn Da da ta nzakway ta luwa né, tsa mndu ya
ta nzakway ka zwanama da, nda mukuma da, nda ma da,» ka’a.

13

Gwada ta wutsa hulfa
Mak 4:1-9, Luk 8:4-8
1Badu va tsa fitik ya, ka sabi Yesu ma hoga™ ka laghwi nzata ta wa draf. 2Ka tskadaghata
domga narbisl ta vgha ta vatani. Ka sli'aft4 tsi ka laghwi nzagapta ma kwambalu ta nzata
inda mnduha ta wa ghwa. 3 Ka mnas tsi ta ndaghata skwiha na tay ka mahdihdi, ka’a
mantsa: «Mbada sana mndu ka sli’afta ka laghwi da wutsa hulfani. 4 Tata wutsay wutsay,
ka rkatd sanlaha ma hulfa ta tvi, ka sli’aktd dyakha ka daguta. 5>Ka rkatd sanlaha ta kluluh
ma vli kul slaghutd hadik, ka gi dyaftd tsi misimmisim kabga sira a hadik ta ghanani wa.
¢ Na safa fitik dzafta tida ka zlghuta tsi how ka ghwaluta, kabga slaghu a slray mistani
wa. 7Ka rkamtd sanlaha ma teki, ka glanaghata teki ka raghwanata. 8 Ka rkatd sanlaha ta
gonak, ka dyafta tsahaya ka glafta tsi ka pghaftéd ghany ka zwarn dze’dze’, barzlozla ghapa

* *
§ 1240 Ngha ta Yunusa 2:1. 12:41 Yunusa 1-4. 1 12:42 Ngha ta 1 Mghamha 10:1-10. 13:1 Ngha ta
Markus 3:1.

sanlaha, selela ghapa sanlaha, midida ghapa sanlaha.» 9Ka sganaghata Yesu, ka’a mantsa:
«Mndu nda slomana snay ka sna tsi,» ka’a.

Kabgawu ta kal Yesu ka gra gwada nda gra na?

Mak 4:10-12, Luk 8:9-10
10Ka gavanavatd duhwalhani, ka hayy mantsa: «Kabgawu ta kal ka ka mna gwadanatany

ka mahdihdi katak na?» ka hay. 11 Ka Yesu nda hey mantsa: «Kaghuni na, vlaghunavla
lu ta snantd verda difatd ga mghama Lazglafta, ama vlay a lu ta hahay wa. 12)a mndu
mamu skwi da tsi ta sganaghata lu, na sgutani da tsi. Ama mndu ya kul had skwi da tsi na,
dza’a klagadanaghu kla lu ta va tsa ki’a da tsi ya. 13 Tsaya ta kal yu ka mnay ka mahdihdi
na tay, kabga dar nghapha hay, ngha a hay wa. Dar snagha hay nda slomena tay katak,
sna a han wu, graf a hoy guli wat,

14 (Ta ghana tan dadafta tsa gwada Lazglafta ta mnay nda ma wa anabi Isaya¥ kazlay:
“Dar dza’a nda sna kuni nda slemapa ghuni,
grafta a kuni wa.
Dor dza’a nda ngha kuni nda ira ghuni,
nghanta a kuni wu ka’a ya.
15 Toyu tapa ghana na mnduha na.
Darzlaf darzla hay ta slomana tar,
hatha hay ta ira tan,
kabga va a hay ta nghanta wa,
yaha han da snanta nda slomena tan,
yaha hay da grafta ma yudufa tar,
yaha han da mbadanaftd nzakwa tar,
da mbanaft4 yu ta han$.”

16 «<Kaghuni né, nda tfawi ta ghana kaghuni, kabga nda ngha ira ghuni ta vli, nda sna
slamana ghuni ta sloman. 17 Kahwathwata ka yu ta mnaghunata: Nda ndegha la anabi
nda gwal tdukwatdukwa nzakwa tay si ta dvapta nghantd na skwi nghay kaghuni na, lay

ngha a hay wa. Si ta kumay han ta snanté na skwi snan kaghuni né, sew sna™ a hay wa,»
ko’a ya.

Klatd ghana tsa gwada ta wutsa hulfa ya
Mak 4:13-20, Luk 8:11-15
18 «Snawasna tama ta klatd ghona gwada ta ghana tsa mndu ta wutsa hulfa ya. 1° Tsa

tvi rkaf hulfa tida ya n4a, gwal ta snantd gwada ta ga mghama Lazglafta kul grafta hay
ya, hay. Ka sagha halaway zlu'ugudunusta hay ta tsa skwi wutsam lu ma yudufa tay ya.
20 Tsa kluluh rkaf hulfa tida ya n, tsaya mndu ta snagtd gwada ta ga mghama Lazglafta,
gi ka tsu’afta tsi nda rfu. 21 Tsaw tama, had slroy mistani wu, nzdava a wa. Ka gi grupgra
ghuya dangwa, ka giri a tsi kabga tsa gwada ya, gi zlombutani. 22 Tsa vli ma teki rkam hulfa
mida ya guli n4, tsaya gwal ta snantd gwada Lazglafta, ka laghu han da ndana skwiha ma
ghapa hadik, nda skwa gadghal, ka raghwanat4 tsa skwiha ya ta tsa gwada ya ma har), ka
nintd hay ka ksubarn. 23 Tsa ganak rkaf hulfa tida ya guli n4, tsaya gwal ta snaytd gwada
Lazglafta ka snata hap, ka magaftd hay: Gharmbats gharmbats sanlaha, salala sanlaha,
midida sanlaha.»

Ghwadaka kuzurn
24Ka’a nda hay nda sana mahdihdi mantsa: «Ka guram ga mghama Lazglafta nda sana
mndu ta slagamtd vorda hulfa hya ma vwahani. 2> Girvidik, sli’aghuslia lamndu da vls
hani, ka lagha ghumani da slaginist4 rira distani ka laghwani. 26 Manda dyafta tsa hulfa
ya ka pghaftd ghay, ka zlagapta rira guli. 27 Ka lagha kwalvaha tsa danahaga ya mnay
nani, ka hoay mantsa: “Mghama da! verda hulfa a slogam kagha ma vwaha gha kay ra?
Lamo ndiga rira dida na?” ka hay. 28 Ka'a nda hoy mantsa: “Ghuma da ta magata tsa,”

*

ka’a. Ka tsa kwalvaha ya nda tsi mantsa: “Ta dvay ka ka dza’a yni ratigta rki na?” ka
hay. Ka’a nda hay mantsa: 2 “Zlanywazla, ma ls kuni da ratay, yaha kuni da gabinta nda
varda hya. 30 Zlapwa hay ka glakwa hay ka skwa turtuk ha ka sagha fitika tskay ta vwah.
Tskapwa tska karaku ta rira, ka habafta kuni na drinta nda vu. Varda hya ya, ka tskidimta
kuni da guvura da, ka yu dza’azlay nda gwal tska skwi ta vwah,”» ka’a.

Hya kramasa

Mak 4:30-32, Luk 13:18-19
31 Ka’a nda hany nda sana mahdihdi kay guli mantsa: «Ga Mghama Lazglafta n4, ka

guram nda hya kramasa klaf mndu ka slogamta ma vwahani. 32 Ndarzikwa tsatsi mataba
inda hulfaha, ama ka dyaf dya tsi ka glafta, mal tsatsi mataba hulfa nidaliha. Ta nuna
gdiz ka fu, nya sli'adaghata dyakha da baba haga tay ta zligamahani.»

Is
Luk 13:20-21
33Ka’a nda hay nda sana mahdihdi guli mantsa: «Ka guram ga mghama Lazglafta nda
is ta klafta marakw ka labanamta ma kuratd darama hupu hken pa ylafta tsa hupu ya
demdem,» ka’a.

Mahdihda Yesu na mnigintd skwi nda difa
Mak 4:33-34
34Ka mahdihdi mnanata Yesu ta inda tsa skwiha ya ta domga. Had sana skwi mnanay
tsi ta hapy kul had ka mahdihdi wa, 3> kada nzakwa dzatd ghana gwada anabi ta mnay
kazlay:
«Ka mahdihdi dza’a gwada yu ta gwada nda hay.

Dza’a mniginmna yu ta skwiha nda difa daga ka ya wu zlraft4 ghana hadik ko’a ya».

Klatd ghana gwada ta ghwadaka kuzuy

36 Mbada Yesu ka zlintd demga, ka sli’aftd tsi ka laghu da haga. Ka gavanavata
duhwalhani, ka hay nda tsi mantsa: «Pslagnap psla ta klatd ghana tsa mahdihdi ta ghspa
rira ya,» ka hay. 37 Ka’a nda hay mantsa: «Tsa mndu ta slogamta verda hulfa hya ya
na, Zwana mndu ya. 38 Vwah ya guli na, ghona hadik tsa. Varda hulfa hya ya guli
nd, gwal ta nzakway ka na ga mghama Lazglafta ya. Rira ya guli né, gwal ta nzakway
ka na halaway ya. 3° Tsa ghuma ta slogamta ya guli na, halaway ya. Tsa tska skwi ta
vwah ya, tsaya kdakwa ghana hadik. Tsa gwal tska skwi ta vwah ya guli, tsaya duhwalha
Lazglafta. 40 Manda va tsa tskaptd rira na dripta nda vu ya, manda va tsaya dza’a nzakwa
tsi badu kdavakta ghana hadik guli. 41 Dza’a ghunaga ghuna Zwana mndu ta duhwalhani
na talaptd inda gwal ta pghamtd mndu da ga dmaku, nda gwal ta maga ghwadaka skwi,
na hliptd hay di'in nda ga mghamani, 42 ka pghamtd hay da duda vu. Da wahay tay ta
wahu, ka hpada sli’'ina¥ tay hada. 43 Ama gwal ta nzakway tdukwa ta wa ira Lazglafta ya,
manda fitik dza'a wudakwa hahan ma ga mghama Da$ tan. Ka mamu mndu nda slomana
snay, ka sna tsi.»

Gadghal ma difa
44 «Ka guram ga Mgham Lazglafta nda gadghal ta difa ma sana vwah. Ka lagha sana
mndu dukwafta tida. Ka difglanata tsa mndu ya guli. Ka laghu tsi nda rfu da dzawiptd
inda skwani ka skwata tsa vwah ya.»

Mizidikw nda bla dzvani
45 «Ka guram ga mghama Lazglafta nda sana mnda tsakala ta psa mizidikwha nda bla

dzvani. 46 Ka mutsafta tsi ta tsa mizidikw ya turtuk nda bla dzvani ya. Ka laghu tsi
dzawinta inda skwani ka skwata tsa mizidikw ya.»

Kaday

47 «Ka guram ga mghama Lazglafta nda kadan ta wudadata lu da draf na tumagaftani
ta inda mnderga klipiha kavghakavgha. 48 Ndaghafta tsa kaday ya, pa tdagafta ta wa
sgam. Tahula tsa, na nzata ka dagaptd ya dinadina, ka pghamta ma tughuba, na pghigta
ghwadakhani. 4° Mantsa ya dza’a nzakwa tsi ma kdakwa ghena hadik. Dza’a sli'aga
sli'a duhwalha Lazglafta na galapta tan ta ghwadaka mnduha mataba tdukwani, 50 na

pghaghata tan ta hay da duda vu, na wahay tay ta wahu ka hpada sli'ina® tan hada.»

Lfida gadghal nda halatani
51Ka Yesu nda duhwalhani mantsa: «Lamla inda tsa skwiha ya da slomana ghuni rki
na?» ka'a nda hay. «Apil» ka hay zlghanafta wani. 52 Ka’a nda hay guli mantsa: «Tsaya
tama nd, ka nuna mnda tagha zlahu ka duhwala ga mghama Lazglafta n4, ka guram nda
danahaga ta mutsa skwa gadghslani ma skwiha ka Ifid ka Ifid, nda ya ma skwiha nda kda
fitikani, dza’a gra lu,» ka’a.

Kwalaghuta la Nazaret ta zlghaftd Yesu
Mak 6:1-6, Luk 4:16-20
53 Tahula kdinta Yesu ta mana tsa mahdihdiha ya, ka sli’afta tsi hada ka laghwi. 54Ka
bhadaghata tsi da luwa Nazaret™ ta nzakway ka luwa ta glakwani. Ka tagha tsi ta skwiha
na mnduha ma haga tagha skwa tay. Ka ndermim harn, ka hay mantsa: «Wa ta vlagtd
mndarga na ma difil? Wa ta vlantd mbrakwa maga mndarga na ma mazemzam? 55 Zwana
tsa mndu ta fidi ya a tsi kay ra? Mari a mani¥ kay guli ra? I Yakubu, nda Yusufu, nda
Simup, nda Yuda a zwanamani kay ra? 56 Mataba amu a ta nzakwa kwaghamani kay guli
ra? Tsaw wa ta vlaytd na difil na, nda na mbraku na tama 6a?» ka han. 57 Tsahaya skwi
ta pyafta hoy ka zlghafta Yesu. Ka Yesu nda hay tama mantsa: «Ma luwani, nda ya ma
haga$ ga tan yeya ta hartatata lu ta anabi. Ama ma hamata vli n4, ta vlanvla lu ta glaku,»
ka’a.
58 Ki’a yeya mazoemzom magay Yesu ma luwa Nazaret, kabga zlghaf a mnduha nda
yuduf wa.

14

Mtakwa Yuhwana mnda maga batem
Mak 6:14-29, Luk 9:7-9
1 Ma tsa fitik ya, ka snanaghatd gwada ta Yesu ta Hiridus ta nzakway ka yumna
ta hadika Galili. Ka’a nda kwalvahani mantsa: 2 «Yuhwana mnda maga batem ya ta
sli’agapta ma mtaku, tsaya kol tsi ka mutsaftd mbrakwa maga mazemzam,» ka’a.
3 Tsaw si mnamna Hiridus kazlay: Ksidifwa ksa ta Yuhwana ko’a. Ka ksafta lu, ka

habafta, ka vzamta ma gamak ta ghana gwada ta Hiridiya markwa zwanamani Filip®,
4kabga ka Yuhwana nda Hiridus na: «Ra’a ka klafta gha ka markwa® ghuni wu,» ka’a. 5 i
ka zba Hiridus ta tva dzata, ama ka zlanafta tsi ta domga, kabga ka anabi klafta mnduha

ta Yuhwana.
6 Ka sagha fitik ya ta grafta nda fitik ya kel lu ka yatd Hiridus. Ka lagha makwa tsa

Hiridiya ya kay da skalu ta koma gwal hagadagha lu da vla skala havakta tsa fitika yakwani
ya. Ka zdanafta tsi ta yuduf ta Hiridus. 7 Ka’a mantsa: «Dar nahgani dawan ka da i’i n4,
ta vlaghavla yu,» ka’a wadanatd tsa makwa ya. 8 Ka mnanafta mani ta hidaku. Ka tsa
makwa ya mantsa: «Tsidiftsa ta kwambleh nda va nana ta ghsnpa Yuhwana mnda maga

batem,» ka’a.
9 Su'anak ka mgham nzata. Ama kabga ghadaghada ta wadanata, hada tsa gwal

hagadagha lu ya kay guli, ka’a mantsa: «Lawala da tsagaghata ka vlapta kuni,» ka’a. 1°Ka
ghunaftd tsi ta mnduha da tsagaghatd ghana Yuhwana ma gamak. 11Kaklaktd lu ta ghsna
Yuhwana ta kwambleh, ka vlantd tsa zwana makwa ya, ka klant4 tsi ta mani. 12Ka lagha

duhwalha Yuhwana da klaghatd mblani ka laghwi da padamta. Ka sli’afta hoy ka laghwi
mnanata Yesu.

Zunta Yesu ta skwa zay ta mnduha dsmbu’ hutaf

Mak 6:30-44, Luk 9:10-17, Yuh 6:1-14
13 Manda snapta Yesu ta tsa gwada ya, ka sli’afta tsi hada nda kwambalu, na laghwi

nzakta katsau’ ta wa mazawa. Ka snintd demga, ka sli’aftd hon nda ssla ka laghwi da
zbigta. 14 Ta sabi Yesu ma kwambalu, ka’a ka’a n4, tizlik mnduha. Ka ksanta hay ta Yesu
ka hidahida, ka mbambanafta tsi ta gwal kul dughwanaku guli.

15 Gahawu, ka gavadaghata duhwalhani tavata Yesu. Ka han nda tsi mantsa: «Ta wa
mazawa na vli na, laghula fitik guli, vrigvra ta na mnduha na ka dza’a hay da luwaha
da zba skwi na zay tay,» ka han. 16Ka Yesu nda hoy mantsa: «Zbay a hahar ta sli’i wa,
vlapwavla kaghuni ta skwa zay ta hay, ka za han,» ka’a. 17 «Buradi hutaf nda tsulhwa
klipi his yeya da amu,» ka hay nda tsi. 18 «Hligidighawa hla,» ka’a.

19 «Nzawanza nda nza ta kuzun,» ka’a nda mnduha. Kanzatd mnduharpa’. Ka hlaftd tsi
ta tsa buradiha hutaf nda tsulhwa klipi his ya, ka nghadaft4 tsi nda ta luwa, ka rfanaghatd
tsi ta Lazglafta, ka balanaptd tsi ta tsa buradi ya, ka valagtd duhwalhani na dgay na
demga. 20Ka zo inda mnduha. Ka babaghuté han. Ka tsakaft4 lu ta padakwani¥ ma val
zay tay ka ghwanak ghwaypds his. 21 Tsa gwal si ta zay ya n4, ta magay hey ta dombu’
hutaf, mbada a lu ta mi’aha nda zwani wa.

Mbaday Yesu ta mbada ta draf

Mak 6:45-52, Yuh 6:15-21
22 Gi tahula tsa, ka mblaftd Yesu ta duhwalhani ka lami da kwambalu na dza’a ta sana

blu, ta nzaghut4 tsatsi na vrinta tsa demga ya. 23 Manda vrigtani ta hay, ka sli’afta tsi
ka laghwi nzata ta ghwa na maga du’a. Ta kuzuta rvidik tukzum n4, ta hada turtukwani.
24Ta tsa luwa ya na, ma takataka draf na kwambalu ta takada wuda nda gamtsa'uwakwa
imi, ta vray vray falak guli. 2> Ta tsughbura sardok tama, ka sli’afta Yesu ka mbada ta draf
ka dza’a tve duhwalhani. 26 Nghay duhwalhani ta mbadani ta draf né, ka ksafta zlsy ta
hay. «Aya halalay!» ka hay ka wahu nda zley nda zley. 27 Gi ka Yesu nda hay mantsa:
«Ma wahu kuni! I'i ya, ma zlay kuni ta zlon!» ka’a.

28 Ka Piyer nda tsi mantsa: «Mghama da, ka si kagha tsi nd, mnamna ka laba yu ta
ghapa na imi na da kagha,» ka’a. 29 «Saghasal» ka’a nda tsi. Ka sabs Piyer ma kwambalu,
ka mbada ta imi ka dza’a nda da Yesu. 30 Ama nghayni na, dagala falak, ka ksafta zlay. Gi
salikw zlraftani ta dedaku da huda imi tsa. «Mghama da, kata ta i'i!» ka’a wahata. 31 Ka
gi fadaptd Yesu ta dzvu ka nanata. «Nda hta zlghay nda yudufa gha, kabgawu kal ka ka
dga ghapy na?» ka’a nda tsi. 32Ka sli’afta hay ka lami da kwambalu, ka lbata tsa falak ya.
33 «Kagha nd, varda Zwaya Lazglafta ka,» ka tsa gwal ma kwambalu ya sli'adaghata da
tsalbu ma ghuva Yesu.

Mbambanafta Yesu ta gwal kul dughwanaku ta hadika Genazaret

Mak 6:53-56
34 Tahula tsughwadapta tay ta drof, ka bhadaghata hon ta hadika Genazaret$.

35 Tsamafta gwal ma tsa vli ya ta Yesu, ka tsaghaghatd hay ta lwi da inda luwaha ta
wanaftd hay. Ka hloganaghatd lu ta inda gwal kul dughwanaku. 3¢ Ka ndebs hay ta dzvu
da tsi: «Zlananzla ta tvi ta han ka ksanta hay ta wa Iguta gha kwenkwen,» ka hay nda tsi.
Inda tsa gwal ta kasapta ya, ka mbambafta hay.

15

Gwada ta nzakwa la Yahuda ta dzidza tay

Mak 7:1-13
1 Tahula tsa, ka sli’aftd la Farisa nda gwal tagha zlahu na mnduha daga ma luwa

Ursalima, ka lagha da Yesu. Ka han mantsa: 2 «Kabgawu ta ksl duhwalha gha ka kwal

kul sna taghat4 nzaku daga ta dzidzi, kul had hen ta mbazint4 dzvu kada za skwa zay™
wu na?» ka hay nda tsi. 3Ka’a nda hay mantsa: «A ki kaghuni kaghuni, kabgawu ta kwal
kaghuni sna zlaha Lazglafta, ka laghwi da sna na ghuni na ghunina? 4 Ya wya ka Lazglafta
mnata na: “Vla ta glaku na i da gha nda ma gha,”» ka’a. Ka’a mnata guli na: «“Mndu ta
razanaft4 dani ka mani a tsi n4, dzatat tsa mndu ya,”» ka’a. 5 Ama ké kaghuni ta taghay
na mnduha na: Lavinlava ka ta mnay na da gha ka ma gha a tsi kazlay: Si ta kumay yu ta
vlaghata skwi pa kataghata mndani né, tsaw dza’a vlanta Lazglafta yu ko’a. Nza a tkwe’
ka vlapta gha ta glaku ta da gha nda tsa tama wa. ¢ Mantsa ya zadanata kuni ta gwada
Lazglafta ka mbadapta nda pa ghuni. 7 Tsa madgwirmadgwira ghuni ya! Nda tvani tsa
klaté lwa Lazglafta klak Isaya ta ghona ghuni ta mnay kazlay:

8 Ta wi ta wi ta vla tsona mnduha na ta glaku na da,

ama ma pudufa tay n4, di’'iy hoy nda i'i.

9Ka batbat ta tsalba hary ta tsalbu na da, gwada Lazglafta

ya ka han ta tagha zlaha mnduha na mnduha# ka’a ya.

Skwi ya ta yrintd mndu
Mak 7:14-23

10Ka hgadaghatd Yesu ta domga da tsi, ka’a nda hay mantsa: «Fawafa ta slomey ka sna
kuni. 11 Skwi ta lami nda la nda ma wubisim a ta yrigtd mndu wu, ama skwi ta sabi nda
sa ma wa mndu ta grintd mndu,» ka’a.

12Na snapta duhwalhani ta tsa gwada ya ka gavadaghata hay. Ka hay nda tsi mantsa:
«Nda sna kagha kazlay: Kuzlay kuzla tsa gwada gha ya tala Farisa ke’a re?» ka hay. 13Ka’a
mantsa: «Inda fu ya kul yobata Da da n4, dza’a tdintda lu. 14 Zlanwazla ta han, la ghulpata
mndu ta pgha ghulpata mnduha hay. Ka lagha ghulpata mndu ka pgha ghulpata mndu
nd, dza’a rkagharka hoy his his da ghurum,» ka’a.

15 «Tsislapnap tsisla ta tsa mahdihdi ya,» ka Piyer nda tsi. 16 Ka Yesu mantsa: «Had
mahizl ma ghana kaghuni guli katak ra? 17 Ta sna a kaghuni kazlay: Inda skwi ta lami
nda la nda ma wubisim ta dza’a da hudi, pa dza’a thidinta ma dra ka’a ra? 18 Ama skwi
ta sabi nda sa nda ma wubisim nd, ma nuduf ta saba tsi. Tsaya skwi ta yrigtd mndu.
19 Tazlay nd, ma nudufa mndu ta sli’agapta ghwadaka ndanuha manda: Psla mndu, hliri,
sli’ipsli’in, ghali, tsanavata gwada ta mndu, vza rutsak ta mndu. 20 Tsahaya skwi ta yriptad
mndu. Had za skwa zay kul mbazaku dzvu ta nrigtd mndu wu,» ka’a.

Zlghay nda nudufa sana marakw
Mak 7:24-30
21Tahula tsa ka sli’afta Yesu ma tsa vli ya ka laghwi ta hadika Tir nda ya nda ta hadika

Siduny. 22Ka lagha sana marakw, makwa ta Kan’ana ta nzakway ta tsa hadik ya da wahu
da tsi. «Zwana Dawuda, tawatd hidahida ta i'i Mghama da. Halaway ta ksuta makwa da,
ta ghuya danwa pani katakata,» ka’a. 23 Ka kwalaghuta tsi ta zlghanaftawi der te’. «Vrip
na marakw ta wahu mista mu na ba!» ka duhwalhani gavadaghata mnay nani ka ndanda.
24 Ka'a mantsa: «Ghunaga na la Isra’ila¥ nda zada manda tuwak lu ta i'i, na sanlaha a
wu,» ka’a. 25 Ama ka lagha tsa marakw ya tsalbata ma ghuvani: «Mghama da, kata ta i'i,»
ka’a. 26 Ka Yesu mantsa: «Ra a ka klaftd skwa zay zwani ka vzanata zwana kriha wu,»
ka’a. 27 «Mantsa ya nzakwani Mghama da, tsaw ta dagay zwana kriha ta wiwisa skwa zay
ta rkagata ma val zay danahaga tay,» ka’a. 28 Gi ka Yesu nda tsi mantsa: «Dagala zlghay
nda yudufa gha makwa da, ka magamaga tsa skwi ya, manda ya kuman ka,» ka’a. Gi ta
tsa luwa ya, ka mbafta tsa makwani ya.

Mbambanafta Yesu ta ndeghata gwal dagpwa
29 Tahula tsa, ka sli'afta Yesu ma tsa vli ya ka laghwi nda ta wa drafa Galili. Ka laf tsi da
nzata ta sana kudunur. 39Ka sli'adaghata ndeghata domga slanaghata. Ka hladanaghata

hay nda gwal ta dzagidi, nda gwal nda ghulpa, nda gwal nda rwa ssla tan, nda gwal ka
rgha, nda ndaghata sanlaha ma daywaha, ka pghata ta kemani. Ka mbambanafta tsi ta
hay. 31 Ka ndermim tsa domga ya ta gwal si ka rgha ta gwada, ta mbambata gwal si ka
bududuy fawaya tan, ta gwal nda rwa sala tany ta mbada, ta gwal si nda ghulpa ta ngha
vli. Ka hay mantsa: «a Lazglafta la Isra’ila na glaku,» ka hay.

Zunta Yesu ta skwa zay ta mnduha dombu’ fwad

Mak 8:1-10
32 Tahula tsa guli, ka hgantd Yesu ta duhwalhani. Ka’a nda hay mantsa: «Ta ksihata ka

hidahida na demga na, kabga mahkana fitika tay na kawadaga nda i’'i, had skwi day harn
wa. Va a yu ta vrintd hay nda maya nda maya guli wu, da htuta mbrakwa tan ta tvi ta
vru dzagha,» ka’a.

33 Ka duhwalhani nda tsi mantsa: «Ga dza’a mutsa mu ta skwa zay hadna ma na mtak
na na zuytd ndeghata demga mandana na?» ka han). 34 «Kidaghi buradi da kaghuni na?»
ka Yesu nda hay. «Ndafay hay, mamu zwana klipi ki'a guli,» ka hay nda tsi.

35Ka’a nda tsa ndaghata demga ya mantsa: «Nzawanza nda nza ta hadik,» ka’a. 3¢Ka
hlaftd tsi ta tsa buradi ndefdy nda tsa klipiha ya, ka rfanaghatd tsi ta Lazglafta ta ghapani.
Ka balanaptd tsi ka vlagtd duhwalhani. Ka daganafta hahan guli ta tsa ndeghata domga
ya. 37 Ka za inda tay, ka baghawtd han. Ka tskafta lu ta pdakwani ka ghwanak ndafan.
38 Dambu’ fwad na tsa mnduha ta za tsa skwi ya, mbadaf a lu ta mi’aha nda zwani wa.

39 Tahula vrigtani ta tsa domga ya dzagha tap, ka lama tsi da kwambalu ka laghwi ta

hadika Magadan™.
16

Yesu kawadaga nda la Farisa nda ya nda la Sadukiya

Mak 8:11-13, Luk 12:54-56
1Ka sli'adaghatd la Farisa nda la Sadukiya slanaghatd Yesu. «Marangnamara ta pizla

ya ta saha daga ta luwa,» ka hany dawanta da tsi na dzaghay. 2Ka Yesu nda hoy mantsa:
«Nghay ghuni ta dvata vli laghar vli ta fitik hawu ya na: “Ka mandaha dza’a nzakwa vli
mahtsim,” ka kuni ta mnay. 3 Nghay ghuni ta yra ta vli ma mndora luwa gassrdak ya guli
na: “Dza’a ghubugwa vli gita,” ka kuni ta mnay. Nda sna kuni ta dganata skwiha ya ta
magaku ta luwa, ama sna a kuni ta dganatd nizla skwiha ya ta magaku nda fitikani wa.
4 Ghwadak mnduha ta na fitik na, zlaya a hay ta Lazglafta wa. Mazemzom yeya ta dawu

hay. Had sana mazemzam dza’a maganata lu ta hay ka ya anabi Yunusa® a tsi wu,» ka’a
nda hay. Ka sli’afta tsi ka zlapta hon ka laghwani.

Trapta duhwalha Yesu ta havapta ka skwi ta mage Yesu

Mak 8:14-21
5 Ta tsughwadapta duhwalha Yesu ta draf nd, zanap za hey ta klaftd skwa zay.

6 «Dasuwa ka kuni! Nghawa ghana ghuni da isa la Farisa nda la Sadukiya,» ka Yesu nda
hay. 7 «Tsona kwala mu kul klafta skwa zay na ya kal tsi ka mnay mantsa,» ka duhwalhani
ta ndanay ma ghoana tan.

8 Ka Yesu nda hary snager tsi ta tsa ndana tay ya mantsa: «Slaghwa a zlghay nda nuduf
da kaghuni wa. Kabgawu ta kal kuni ka ndanay kazlay: Hadu skwa zay da amuwu ka’ana?
9Ta sna a kuni ra? Had kuni ta havakta ka buradi zunus lu ta mnduha dembu’ hutaf kay
ra? Kidaghi ta tughuba tsakaftaT kuni ta padakwani na? 19 Had kuni ta havakt4 ka buradi
ndafan zunus lu ta mnduha dembu’ fwad kay guli ra? Kidaghi ta tughuba tsakafta¥ kuni
ta padakwani guli na? 1 Ma mnaghunata da kazlay: Dasuwa ka kuni nda isa la Farisa nda
Sadukiya ka’a nd, waka kaghuni kwal kul snanta kazlay: Ta ghana buradi a ta gwada yu
wu ka’a na?» ka’a. 12Ka tsatsaftd duhwalhani kazlay: Ta ghana is ta mags lu ma buradi a

mna Yesu ta magay tan ta dasuwa wu, ama ta ghana tagha skwa la Farisa nda la Sadukiya
dza’a maga hay ta dasuwa.

Yesu nd, Kristi ya

Mak 8:27-30, Luk 9:18-21
13 Bhadaghata Yesu ta hadika Sezare Filip, ka dawanta tsi da duhwalhani: «Wa ya ka

mnduha ta mnay ta Zwaga mndu na?» ka’a nda hay. 14 «Yuhwana mnda maga batem
ya, ka sanlaha ta mnay. Iliya ya, ka sanlaha. Irmiya ya, ka sanlaha. Sana anabi ya, ka
sanlaha,» ka hay nda tsi. 15 «A ki kaghuni! Wa ya ka kaghuni ta mnay?» ka’a nda hap.
16 «<Kagha n4, Kristi ka, Zwana Lazglafta ya ta vla hafu ka,» ka Piyer nda tsi.

17Ka Yesu nda tsi tama mantsa: «Simur) zwaya Zunas, nda tfawi ta ghana kagha, kabga
mnda sala a ta mnaghatd tsa gwada ya wu, Da da ta nzakway ta luwa ya. 18Ka i’i ta

mnaghat4 kagha na: PiyerS$ ka. Ta tsa pala ya dza’a bafta yu ta Igliza™ da. Had sana skwi
dza’a lavintd mbrakwa mtaku ta maganavata wa. 1° Dza’a vlaghavla yu ta kramtak tgha
ga mghama Lazglafta. Inda skwi dza’a ka da hbafta ta ghana hadik né, nda hba ta luwa
guli. Inda skwi dza'a ka da plinta ta ghana hadik guli na, dza’a plinpla lu ta luwaT guli.
20 Yaha kuni da walanta mnananta dor wati ma mndu kazlay: Kristi yu ka’a,» ka Yesu
zlahanaghatd duhwalhani ta ghanani.

Mnanta Yesu ta gwada ta dza’ani mtaku nda sli’agaptani
Mak 8:31—9:1, Luk 9:22-27
21 Daga ma tsa fitik ya zlrafta Yesu ta tsalinistd duhwalhani kazlay: «Dza’a dza’a yu da

luwa Ursalima, dza’a ghuydipghuya la galata mndu, nda la mali ta ghana gwal dra skwi
na Lazglafta, nda gwal tagha zlahu na mnduha ta dapwa katakata. Da dzata tay ta i’i.
Badu mahkan ya, na sli’agapta da ma mtaku nda hafu,» ka’a. 22 Lagha Piyer ka ksaghuta
Yesu nda ghoenani ta slerpa vli, ka dvanaghata: «Ka klinkla Lazglafta ta tsaya Mghama
da. Ma walan tsaya ta slaghaghata,» ka’a. 23 «Laghula gha tavata i’i, halaway na. Tuthun
ta fa ka na da. Manda na Lazglafta a ta ndana ka ta ndanu wu, manda na mnda sala ta
ndana ka,» ka Yesu mbadavata nda Piyer.

Gwada ta ghana nzula hafu

24 Ka Yesu nda duhwalhani tama mantsa: «Ka ta kumay mndu ta dza’a mista da n4,
vzintani ta ghapani ka klayni ta udza zlepayni, ka dza’ani mista da. 2> Mndu ta kuma
nzulanatd hafani na, dza’a zadinzada tsa mndu ya ta hafani. Ama mndu dza’a zadinta
hafani ta ghana gwada ta i’i na, dza’a mbanafmba ta hafani guli. 26 Tsa lagha mndu ka
mutsaftd na ghana hadik na demdem ka pani, ka nda zada hafani ni, nu dza’a ghzlanata
tsi na? Ari mamu a skwi dza’a lavinta mndu ta varata hafani nda tsi na? 2’ Wya dza’a sasa
Zwana mndu kawadaga nda duhwalhani ma glakwa Dani, na dganaftani ta nissla inda
mndu tabta magata slnani¥ ma mndu. 28 Kahwathwata ka yu ta mnaghunata né4, had
sanlaha mataba na gwal hadna na dza’a rwuta kul nghanté hey ta sagha Zwana mndu
ma ga mghamani wa.»

17

Nghanta i Piyer, nda Yakubu, nda Yuhwana ta Yesu ma glakwa Lazglafta

Mak 9:2-13, Luk 9:28-36
1 Tahula fitik mku’, ka hlaftd Yesu ta i Piyer nda Yakubu nda zwanamani Yuhwana

nda ghapa tan, ka laghu han ta sana ghwa nda slra. 2Ka mbadavafta Yesu ta wa ira tay,
ka wudaku kumani manda fitik. Ka navaftd lgutani tilil ka yuslin manda slker. 3 Ka gi
zlagaptd i Musa nda Iliya ta wa ira tay ka ghwa yiva nda tsi. 4 Gi ka Piyer nda Yesu mantsa:
«Mghama da! Dina ka nzata mu hadna. Kata kumay ka, dza’a magafmaga yu ta dumbiha
hken hadna: Pal na gha, pal ya Musa, pal na Iliya,» ka’a.

*

5 Tata tsa gwada ya Piyer, gi ka saha kusay ka yusliy tilil bukwamta hey. Gi ka snapta
lu ta sana lwi ta gwadagapta ma tsa kusay ya: «Nana na Zwapa da ya dvu yu katakata
Tsatsi zbap yu, ta rfu yu ta ghapani. Snawasna ta gwadani,» ka’a.

©Na gi snanta tsa duhwalha ya ta tsa lwi ya, gi ka zlombat4 han zluzlumbruh ta hadik.
Ka ksutd zlay ta hay katakata. 7 Ka gavadaghatd Yesu tavata hon, ka ksagta hon. Ka'a
mantsa: «sli’afwa sli’a, ma zlon kuni ta zlon!» ka’a nda han. 8 Ko’a ka hany nghagafta na,
Yesu turtukwani yeya nghay han hada.

9 Ta vragata hay ta tsa ghwd ya tama, ka zlahanaghat4 Yesu ta han: «Yahayaha kuni
mnananta der wati ma mndu ta skwi ya nghay kuni, ha ka sagha fitika sli’agapta Zwana
mndu nda hafu ma mtaku,» ka’a. 1°Ka duhwalhani dawanta da tsi mantsa: «Kabgawu kal
gwal tagha zlahu na mnduha ka mnay kazlay: Tinal Iliya dza’a sagha karaku™ ke’a katok
na?» ka hay. 11 «Manda va tsaya nzakwani, tinal Iliya dza’a sagha na payanatd inda skwi
karaku. 12 Ama ka yu ta mnaghunata nd, ghadaghada Iliya ta sagha. Tsaw tama tsatsaf a
mnduha wu, ka ghuyanapta hay ta danwa manda ya kumarn hay. Manda va tsaya dza’a
ghuyanapta hay ta danwa ta Zwana mndu guli,» ka’a nda hay. 13 Mantsa ya tama, ka
graftd tsa duhwalha ya kazlay: Ta gwads ta ghana Yuhwana mnda maga batem ta tsa
gwada ya ko’a.

Mbanafta Yesu ta sana zwan ksu seteni
Mak 9:14-29, Luk 9:37-43

14 Ndusadaghata tay tavata demga, ka gi ndadaghaté sana mndu tsalbata ma ghuva
Yesu, 15 ka’a mantsa: «Mghama da! Tawata hidahida ta zwana da ksu setenit, ta ghuya
danwa nani katakata. Da vu keo’a ta dedamta badu ma sani, da imi badu ma sani.
16 Sj ka kloganaghatd yu ta duhwalha na4, ka trapta hoy ta mbanafta,» ka’a. 17 Ka Yesu
mantsa: «Kaghuni mnduha ta na fitik na, had zlghay nda yuduf da kaghuni wa. Ta maga
ghwadaka skwi kuni. Ha na yawu dza’a gdavata yu tavata kaghuni na? Klagidighawa tsa
zway ya da hadna,» ka’a. 18 Ka kladanaghatd lu. Ka davanaghata Yesu ta tsa seteni ya
katakata. Ka saghu tsi ma tsa zway ya, gi ka mbafta tsa zway ya hadahada.

19 Ma nzata duhwalhani kawadaga nda Yesu ndaghapa tay, ka gavadaghatd hen da
dawanta da tsi: «<Kabgawu kal anni ka trapta ghzligintd tsa seteni ya katsk na?» ka hay.
20 «Hta ta zlghay nda nudufa ghuni ta magay,» ka Yesu nda han. «Kahwathwata ka yu ta
mnaghunata n4, ka mamu zlghay nda nuduf ki'a da kaghuni manda hya kramasa¥ katsi
n4, laviglava kuni ta mnanatd ya ghwd ya kazlay: Sli’afsli’a hadna ka dza’a ka da hada a
ko’a na, dza’a sli’afsli’a. Had sana skwi dza’a tragadaghunaghuta wa. 21 [Ama mndarga
tsa ghwadaka sulkum ya nd, ba nda maga du’a kawadaga nda suma ta ghzligintd lu,]» ka’a
nda han.

Mnaglanta Yesu ta dza’ani mtaku nda sli'agaptani

Mak 9:30-32, Luk 9:42-45
22 Ma sana fitik ka tskavatd duhwalha Yesu ma Galili. Ka Yesu nda hay mantsa: «Dza’a

vlavla lu ta Zwana mndu ma dzva mnduha. 23 Da dzata tay, badu mahkena fitik na
sli'agaptani nda hafu ma mtaku,» ka’a. Ka nzata duhwalhani sasu’anak katakata ta
ghanani.

Plata i Yesu nda Piyer ta dzomna

24 Manda bhadaghata tay da luwa Kafarnahum, ka gwal tska dzumna haga Lazglafta
nda Piyer mantsa: «Ta plar pla a wa’a Mghama ghuni ta dzumna haga¥ Lazglafta katok
na?» ka hay nda tsi. 25 «Ta play,» ka’a.

Ka sli’afta tsi ka lami da haga. Gi ka Yesu nda Piyer mantsa: «Simurn, kinawu ndana
kagha ta ghapa tsa gwada tay yana? 1 wa ray pla dzumna nda dzumna luma na mghamha
ta na ghapa hadik na na? Zwana hadik re, ari la matbay a na?» ka'a nda tsi. 26 «La matbay
ya,» ka Piyer. Ka Yesu mantsa: «Nza a tkwe’ ta zwana hadik ka play tay nda tsa tama wa.

k

27 Dar ma mantsa tsi na, yaha mu da nzakway ka skwa tuthun na tay. La da draf, ka
vzadata ka ta nalum. Tsa tagtaya klipi dza’a ka da ksafta ya, ka gunapta ka ta wani, dza’a
slanaghasla ka ta tseda dzumna mndu his. Ka klafta ka, ka vlanta ka ta han na platd na
u,» ka’a nda tsi.

18

Fatd ghay) manda zwarn kwitikw
Mak 9:33-37, Luk 9:46-48
1 Ma tsa fitik ya, ka gavanavata duhwalhani ta Yesu, ka hay mantsa: «Wa ta nzakway

ka mali ma ga mghama Lazglafta na?» ka hay. 2Ka hgaktd Yesu ta sana zway kwitikw ka
sladanata ta kema tan). 3Ka’a mantsa: «<Kahwathwata ka yu ta mnaghunata, ka mbadanaf
a kuni ta nzakwa ghuni, ka nuta ghuni manda zwani kwitikw kwitikw wu katsi na, had
kuni dza'a lami da ga mghama Lazglafta wa. 4 Tsaya tama nd, mndu ta hanaganatd
ghapani manda na zway kwitikw na né, tsaya mndu ka mali ma ga mghama Lazglafta.
5Dor wati ma mndu ta tsu’aftd zway manda na zway wana tsi na ta ghaya gwada tai’i na,
vorda i'i tsu’af tsi.»

Dasuwa ka lu da zlombintd lu ta mndu
Mak 9:42-48, Luk 17:1-2

¢ «Ala, ka zloambinzlamba mndu ta sani turtuk ma tsa zwaniha ta zlghafta i’i ya katsi, ta
dar ya m4 hbidim lu ta dughura buna ma nurzluy ka vzaghata da draf. 7 Danwa na ghana
hadik ta nzakway ta zlazlambintd mndu! Ay mndani, nda nza tkwe’ ka nzakwa skwiha ta
zlambintd mndu. Ama daywa na mndu ya ta sagha tsa zlombaku ya nda da tsatsi.

8 «Ka nda nza dzva gha, ka sala gha a tsi ka skwi ta famta kagha da ga dmaku katsi na,
tsiptsa gha ka wudinta ka di’in. Ta dor lama ka da hafu na kdekedzen nda sala gha sluy
turtuk, ka dzva gha sluy turtuk a tsi, ka ya da klafta lu ta kagha nda salaha gha yipa’ ka
dzvuha gha yamad a tsi, ka vzamtd kagha da haga vu na kdekedzen. °Ka ira gha ta famta
kagha da ga dmaku katsi n4, tsakwasliy tsakwasla gha ka wudidinta ka di’in. Ta dar lama
ka da haga hafu na kdekedzen nda ira gha guzliy turtuk, ka ya da klafta lu ta kagha nda
iriha gha his his ka vzaghamta da haga vu.»

Tuwak nda zada
Luk 15:3-7

10 «¢Dasuwa ka kuni da hartatata kuni ta ya der turtuk mataba tsena zwaniha na. Ka yu
ta mnaghunata nd, duhwalha Lazglafta ta gdata ta ngha kuma Da da ta nzakway ta luwa
ta ngha han. [ 11 Sa da mbanaft4 gwal ya si nda zada na Zwana mndu™.]

12 «Kinawu ka kaghuni ta ndanay na? Ka dermak ka tuwaka mndu, tsa zadavaghuta
ya turtuk katsi na, had ta zlanta tsaha tambay mbsak tambay mida ya ta ghwa, ka laghu
da psa tsa turtuk ta zwaduta ya ra? 13 Ka yu ta mnaghunata n4, ka slafsla tsi tida na,
dza’a rfay ta rfu katakata ta ghanani ka malaghuta ta ghana tsaha tambay mbsak tambay
mida kul zwaduta ya. 14 Manda va tsaya guli n4, va a Da ghuni ta nzakway ta luwa ta
zadavaghuta ya dor turtuk ma tsa zwaniha ya wa.»

Tva nzaku nda zwayama ta gaghatd dmaku

15 «Ka gaghaga zwanama gha ta dmaku nd, la slanaghata ka dzrapta kaghuni
histaghuni. Ka snaghasna tsi katsi, katafkata ka ta zwanama gha. 16 Ala, ka kwalaghuk-
wala tsi ta snaghata katsi, klafkla ta mndu turtuk ka his a tsi kawadaga nda kagha, ka
vradaghata ka da slanaghata, “na da graft4 tsa gwada ya ma wa mnduha his ka hkenT
a tsi.” 17 Ka kwalaghukwala tsi ta snanatd tsaha ya guli katsi, mnanamna ta Igliz. Ka
kwalaghukwala tsi ta snatd na Igliz katsi guli, ngha ta tsa mndu ya manda mndu kul
snanta Lazglafta, ka mnda tska dzumna a tsi.

k

18 «Kahwathwata ka yu ta mnaghunata, inda skwi ya dza’a kwalaghuta kuni ta hadik
nd, dza’a kwalaghukwala lu guli ta luwa. Inda skwi ya dza’a hbanata kuni ta hadik n3,

dza’a hbafhba lu guli ta luwa¥.

Guya ghan ka maga du’a
19 «Ka yu ta mnaghunata guli na: Ka dzrafdzra mnduha his mataba ghuni ta wi, na
dawa dor wati ma skwi tsi katsi, dza’a tsu’anaf tsu’a Da da ta luwa ta hay. 20 Ma vli ya
guyava mnduha his ka hken a tsi ma hga da nd, mataba tay yu,» ka’a.

Gwada ta kwal kul pla dmakwa mndu

21Ka sli’afta Piyer ka gavadaghata dawanta da Yesu, ka’a mantsa: «Mghama da! Ka ta
giha ga zwanama da ta dmaku nf, kidaghi sala dza’a planata yu ta dmakwani na? Ndafén
sala rki dza’a planata yu na?» ka’a nda tsi. 22 Ka Yesu nda tsi mantsa: «Ndafdy sala yeya
a ta mnaghata yu wu, ndafdn mbsak, ndefdn mbsak, ndafay sasla. 23 Tsaya dza’a kal lu ka
gra ga mghama Lazglafta nda sana mgham ta kuma mbadaftd skwa gadghslani ma dzva
gwal ta ksanatd slna ya. 24 Ma nzatani ka mbaday, ka klanaktd lu ta sani ya nda dmana
mlenwi mlenwiha tsedi da tsi. 25 Had skwa tsa mndu ya na plata wa. Ka tsa mgham ya
mantsa: Skwapwaskwa ta tsa mndu ya, nda markwa tay tani, nda zwanani tani, nda inda
skwi ta nzakway ka nani tani, na pla tsa dmar ya, ka’a. 26 Ka zlombata tsa kwalva ya ta
hadik ka tsalbata ta kemani, ka’a mantsa: “Wya dzvu, ksa ta nuduf, dza’a plagha pla yu
demdem,” ka’a. 27 Ksapta tsa kwalvani ya ka hidahida katakata ta tsa danahagani ya, ka
zlanantd tsi ta tsa dmay ya ka zlinta.

28 «Saba tsa kwalva ya manda zlinta, ka guyata tsi nda sana grani ya si ta ksa hay ta slna
kawadaga, nda dmanani da tsi ka suley dermak. Ka valafta tsi tida, ka ksanafta nurzlun.
“Plihapla ta skwa da gita gita!” ka’a nda tsi. 2°Ka zlombata tsa grani ya ta hadik, ka
ndaba dzvu da tsi. Ka’a mantsa: “Wya dzvu, ksa ta yuduf dza’a plagha pla yu,” ka’a nda
tsi. 30“ya’l Dva a yu wu, plihata gitagita,” ka’a. Ka laghu tsi hamta tsa grani ya ma
gamak ka kzla planatani ta tsa dmapani ya. 31 Nghay sanlaha ma tsa kwalvaha ya ta tsa
skwi maga tsi ya né, ka kuzlanaftd tsi ta han ta nuduf katakata. Ka laghu hoy rusanafta
danahaga tay ta inda skwi ta maguta. 32Ka hgadaghata tsa danahagani ya, ka’a nda tsi
mantsa: “Ghwadaka kwalva ka, zlaghanzla yu ta inda dmana da ta kagha kabga ndsbata
ghata dzvu dai’'i na, 33 had kagha guli ma dza’a tawa hidahida ta gra gha, manda ya tawa
yu ta hidahida ta kagha yara?” ka’a. 34 Huf safi ta nudufa danahagani, ka laghu tsi hamta
ma gamak, ka kzla planatani ta inda dmenani da tsi.

35 «Dor wa tsi ma kaghuni kul had ta planatd dmakwa zwanamani ma hyahya

nudufani$ wu katsi nd, manda va tsaya dza’a maga Da da ya ta luwa nda kaghuni,» ka’a.

19

Tagha skwi ta ghaya ghzla marakw

Mak 10:1-12
1Manda kdinta Yesu ta tsa gwada ya, ka sli’aft4 tsi ta hadika Galili ka laghwi ta hadika

Zudiya ta bla ghwa Zurdey. 2Ka sli’afta domga rutut mistani. Ka mbamba tsi ta mnduha.

3 Ka gavadaghatd la Farisa da tsi, kabga ta kumay har ta tsanamta matsavada. Ka hay
nda tsi mantsa: «Lavinlava mndu ta ghzlintd markwa tay, ka magamaga tsi ta dor wati
ma skwi tsi ra?» ka hay. 4Ka Yesu nda han mantsa: «Ta dzana a kuni ta skwi ya nda
vinda ma defteri nda ghuba ra? “Ma zlrafta inda skwi nd, zlagigin zlaga Lazglafta ta i
zgun nda marakw®.” 5Ka Lazglafta mantsa: “Tsaya dza'a kel zgun ka zlant4 i dani nda
mani, ka laghwi da ndi’aftd vgha nda markwa tay, na nzakway tsa hahan his ya ka mndu
turtukT.” Mantsa ya tama, ¢ nzagla a han ka mnduha his wa, ama ka mndu turtuk nzakwa
tan. Yaha mndu tama da dganaté skwi ya ndi’anaf Lazglafta,» ka’a. 7 Ka la Farisa nda
tsi mantsa: «Kabgawu tama kal Musa ka mnay kazlay: Ka ta ghzlay mndu ta markwa

*

tan katsi né, vindanaftani ta delewera ghzlintani¥ ke’a 6a?» ka hay nda tsi. 8Ka Yesu
nda hay mantsa: «Tapa ta ghana ghuni ksl Musa ka vlaghunatd tva ghzlintd marakw.
Ma zlraftani na, mantsa ya a nzakwani wa. ® Ama ka i'i ta mnaghunata n4, yaha mndu
walantd ghzlint4 markwa tan, ka taghana hliri$ a tsi. Nzakwani n4, ka ghzlinghzla mndu
ta markwa tan, ka klaftani ta sani katsi n4, ta hliri tsa mndu ya nda tsa.»

10 Ka duhwalhani nda Yesu mantsa: «Ka si mantsa ya ta magakwa skwi mataba i
marakw nda za’al katsi nd, dor kwal kul klay,» ka hay. 11 Ka Yesu nda hayy mantsa: «Inda
mndu a dza’a lavintd naftd tsa gwada ya wa, ba gwal ya vlay Lazglafta ta mbrakwa nafta
kasi’i, 12 kabga mamu gwal ya yaga lu ka kubitik, mamu gwal ya pslaf mnduha nda psla,
mamu gwal ta kwalaghutd klay, kabga gwada ta ga mghama Lazglafta guli. Mndu ya dza’a
lavinta naftd tsa gwada ya, ka na tsi,» ka’a.

Fanaghata Yesu ta dzvu ta ghana zwani

Mak 10:13-16, Luk 18:16-17
13Tahula tsa, ka hladaghatd mnduha ta zwani kwitikw kwitikw da Yesu, na fanaghatani

ta dzvu ta hay ka maga du’a ta ghoana tan. Ama ka pys duhwalha Yesu ta mnduha. 14Ka
Yesu nda tsa duhwalha ya mantsa: «Zlanwazla ta zwani ka sagha hay da i'i, ma pya kuni

ta hon, kabga na gwal ta gara vgha nda hahoy™ na ga mghama Lazglafta,» ka’a. 15Ka
fafanaghatd Yesu ta dzvu ta ghana tsa zwaniha ya. Tahula tsa, ka sli’afta tsi ma tsa vli ya,
ka laghwi.

Sana duhwal ka gadghal
Mak 10:17-31, Luk 18:18-30
16 Va gi ka lagha sana mndu da Yesu, ka’a mantsa: «Maloma da, nahgani skwi dza’a

yu magata dina, na nzakwa da nda hafu na kdekedzen kawadaga nda Lazglafta na?»
ka’a. 17 Ka Yesu nda tsi mantsa: «Kabgawu kal ka ka dawihata ta ghana yorma skwi
na? Turtuktuk narma ta nzakway ka Lazglafta. Ka ta kumay ka ta nzakwa gha nda hafu
na kdekedzen kawadaga nda Lazglafta katsi nd, snata gha ta zlahuhani,» ka’a. 18 «Wati
zlahuha ya na?» Ka tsa mndu ya. Ka Yesu mantsa: «Yaha ka da dzatd mndu, yaha ka da
hliri, yaha ka da ghali, yaha ka da tsanavatd gwada ta mndu, 1° vla ta glaku na i da gha
nda ma gha, dvudva ta mnda sola manda va ghona ghat,» ka’a. 20Ka tsa duhwal ya nda
tsi mantsa: «Snasna yu ta inda tsaha ya demdem, nu ta pdakwani na magagoslta da na?»
ka'a. 21 Ka Yesu nda tsi mantsa: «Ka ta kumay ka ta nzakwa gha hem¥ katsi n4, la ka
dzawinta ka ta inda skwa gha, ka daganafta ka ta tsedani ta gwal ka pdu. Dza’a mutsay
ka ta gadghasl ta luwa, tahula tsa ka sagha ka, ka dza’a ka mista da,» ka’a. 22Na snapta tsa
duhwal ya ta tsa gwada ya, ka basafta tsi ta yuduf ka sli’afta ka laghwi, kabga gadghal ya.

23 Ka Yesu nda duhwalhani mantsa: «Kahwathwata ka yu ta mnaghunata, nda bla
katakata ka lama mndu ta fafta ghapani ta gadghal da ga mghama Lazglafta. 24 Ka yu
ta vraglintd mnaghunata na: Ta dar laba nalibwa nda ta ghuruma lipir, ka lama mndu ta
faftd ghapani ta gadghsl da ga mghama Lazglafta,» ka’a. 25 Na snapta duhwalhani ta tsa
gwada ya, ka ndarau’ han katakata, ka hay mantsa: «Ka si mantsa tsi, wa dza’a lavinta
mutsaftd mbaku tama?» ka han. 26 Ka nghanavatd Yesu ta hay, ka’a mantsa: «Skwi nda
bla da mnduha ya n4, bla a da Lazglafta wa,» ka’a.

27 Gi tsau’ ka piyer tsu'aghutd gwada, ka’'a nda Yesu mantsa: «A’al Ya wana anni,
zlanavazla apni ta inda skwi, ka dza’a mista gha ya ni, kinawu ko’a dza’a magaku nda
apni tama?» ka’a. 28 Ka Yesu nda hay mantsa: «Kahwathwata ka yu ta mnaghunata,
ma mbadavafta$ inda skwi dza’azlay n4, dza’a nzafta ta dughurukwa glakwani na Zwana
mndu. Kaghuni gwal ta dza’a mista da ya guli, dza’a nzanzafta ta dughurukha ghwagpds
his kaghuni, na tsa guma ta ghana mndora la Isra’ila ghwanpds his guli. 2° Dar wati ma
mndu ta zlanavata hagani, ka zwanamani a tsi, ka kwaghamani a tsi, ka dani a tsi, ka

mani a tsi, ka zwanani a tsi, ka vwahani a tsi, ta ghapa gwada ta i’i n4, dza’a mutsay harn
ta dermokatani, ka malaghuta a tsi, ya mutsay tay ta hafu na kdekedzen guli ta ghapani.
30 Ama nda ndagha gwal ta nzakway tantay, dza’a nzakway nda hul. Nda ndegha gwal ta
nzakway nda hul guli, dza’a nzakway tantan,» ka’a.

20

Gwada ta ghana kwalvaha ma vwaha inabi
1 «Wya skwi pa gray nda ga mghama Lazglafta. Ka tsavagaptd sana zo’ala hoga ma
hagani, wrak sardak, da zba gwal na ksanatd slna ma vwaha inabani. 2Ka dzrafta tsi

nda tsa gwal ksa slna ya ta planat4 hon ka tseda vagha mndu™ turtuk, ta vagha tay.
Ka ghunaghat tsi ta hony da vwaha inabi. 3 Ka sli'iglaftd tsi wer ta nzemndi tambay
gavzlazlay, ka nghaglanta tsi ta gwal ksa slna ta nzaku batbat. 4 Ka’a nda hay mantsa:
“Lawa kaghuni guli da ksa slna ma vwaha inaba da, dza’a plaghuna pla yu ta tseda ghuni
manda ya ta raku,” ka’a nda han. 5Ka sli’aftd tsa gwal ksa slna ya ka laghwi da tsa vwaha
inabi ya. Ka sli’iglaft4 tsi guli wer fitik ma ghan vli, mantsa guli ta fitik hawu, ka magata
manda va tsaya guli. ¢Ka sli’iglafta tsi guli beeghwa fitik, ka slanaghatad tsi guli ta sanlaha
ma gwal ksa slna ta nzaku. Ka’a nda hoyy mantsa: “Nya kal kuni ka vaghay ta nzaku kul
laghwi maga slna na?” ka’a nda han. 7Ka han nda tsi mantsa: “Had mndu ta klaft4 agni
na maga slna wa,” ka han. Ka’a nda hen mantsa: “Lawa kaghuni guli da maga slna ma

vwaha da,” ka’a.
8 «Gahawu tama, “hagakhaga ta tsa gwal ta ksa slna ya, ka planata ka ta nisala tay ka

zlrafta ka nda tsa gwal ka kwanahani ya, na kdigta gha nda gwal tantan,” ka tsa dani
ma vwaha inabi ya nda kwalvani. °Ka lagha tsa gwal ta zlrafta ksa slna beeghwa fitik
ya. Ka vlagtd lu ta tseda vagha mndu turtuk turtuk ta han. 1°Ka lagha gwal ta zlraftd
ksa slna taptay. “Mali dza’a anni zlghay” ka hahay si ta gray. Ama ka vlagta lu ta tseda
vagha mndu turtuk turtuk ta hay. 11 Ta zlghs hay ya, ta dza’a nda yuguraku hey ta ghapa
tsa danahoaga ya. 12 Ka hany mantsa: “Beeghwa fitik ta sagha nanaha na, awat turtuktuk
kwepkwen maga hon ta ksa slna nd, waka kagha planata hen guram nda na apnina? Apni,
harfu harfa nni ta ksa slna tles fitik, ka vaghay ta maga slna ta fitik,” ka han. 13Ka’a nda
hay mantsa: “Gra da, nenbap a yu ta kagha wa. Ta tseda vagha mndu turtuk a dzrafta u
nda kagha kay ra? 14 Zlgha ta nisala gha, ka sli’a ka. Manda va ya kuman yu vlanta yu ta
tsa mndu ta sagha nda hul ya, manda va na gha. 1> Laviylava yu ta maga skwi manda ya
kumarn yu nda tseda da, mantsa a kasi’i wa? Ari zdegagha a wa a na skwi dina maga yu
natawa ira ghana?” ka’a. 16 Tsaya tama n4, dza’a nzakway gwal nda hul, ka gwal tantan.
Da nzakwa gwal tantan, ka gwal nda hul,» ka Yesu sganaghata.

Mahkana mnanta Yesu ta gwada ta mtakwani nda sli'agaptani

Mak 10:32-34, Luk 18:31-34
17Ka sli’afta Yesu ka ylu ka dza’a da luwa Ursalima. Ta mbada hay ta tvi, ka ksaghuta

tsi ta tsa gwal ghwaypdas his ya, ka’a nda hay mantsa: 18 «<Ndanana, wana mu ta plu ka
dza’a da luwa Ursalima. Dza’a ksafksa lu ta Zwana mndu, ka vlanta la mali ta ghapa gwal
dra skwina Lazglafta, nda gwal tagha zlahu ya mnduha, na tsanaghata tay ta guma dzata.
19Dza’a vlagvla hay ta gwal kul had ka la Yahuda, na gagay tsaha ya, na slovay tay nda
krupi, pa zlsnafta tay ta udza zlepay. Badu mahkana fitik, pa sli'agaptani nda hafu ma
mtaku,» ka’a.

Dawutd vla mani ma i Yakubu nda Yuhwana

Mak 10:35-45
20 Tahula tsa, ka lagha mani ma zwana Zebedi nda zwanani. Ka tsalbata tsi ta komani

na dawa skwi da tsi. 21 «Nu ta kums ka na?» ka Yesu nda tsi. «Wana na zwana da his na,
sagha fitika ga mghama gha ya n4, ka mnata ka, na nzata na zwana da na, nda ga zeghwa
gha ya, nda ga zlaba gha ya, ka yu,» ka’a nda tsi. 22 «Sna a kuni ta skwi ta dawu kuni

wa. Dza’a laviglava kuni ta sa leghwa tsa ghuya dagwa dza’a yu ghuyay ya ra?» ka Yesu.
«Dza'a say nnil» ka han nda tsi. 23Ka Yesu¥ nda hay mantsa: «Mantsa nzakwani, dza'a
say kuni ta tsa leghwa ghuya dapwa da ya, ama ta ghana gwada ta nzaku nda ga zeghwi
nda ya nda ga zlaba n4, i'i a dza’a mna tsaya wa. Da da dza’a vlanta tsa vli ya ta gwal ya
payanaf tsi ta han,» ka’a.

24 Snanta tsa pdakwa duhwalha ghwan ya ta tsa gwada ya, ka basanavatd hay ta nuduf
ta tsa zwanamaha his ya. 25Ka hagadaghata Yesu ta han, ka’a nda hay mantsa: «Nda sna
kuni ng, ta gay mghamha ta ghona mnduha ta md mgham mghama tan ta ghona tan.
Gwal dagaladagala guli, ta maray hahsy ta mbrakwa tay ta ghapa tay. 26 Ama mantsa ya
a nzakwani mataba kaghuni wa. Katsk n4, ka ta kumay sani ta nzakway ka mali mataba
ghuni nd, nzatani ka kwalva ghuni. 27 Ala, ka dor wa ta kuma nzakway ka mnda kla kema
mataba ghuni ya, nzatani ka vu’a ghuni. 28 Manda va tsaya n4, sa a Zwana mndu na
maganata lu ta slna wa. Ama sasa na maganatd slna ta mnduha, ya vlatani ta hafani na
mbanaftd ndaghata mnduha$,» ka’a.

Mbambanafta Yesu ta ghulpata mnduha his
Mak 10:46-52
29 Ta saba i Yesu nda duhwalhani ma luwa Yeriku, ka sli’aftd dosmga rutut mistani. 30Ta

nzaku ghulpata mnduha his ta wa tvi. Ka snanta hay ta labla Yesu nda ta tsa ke’a, ka dzata
hay ta lawlaw. «Mgham, Zwana Dawuda! Tawa ta hidahida ta anni,» ka han. 31 «Hafwa
wa ghuni!» Ka tsa domga ya, ka dava hay. Ama ka sganaghata tsa ghulpata mnduha ya ta
dza lawlaw. «Mgham, Zwana Dawuda! Tawa ta hidahida ta anni,» ka han. 32Ka sladavata
Yesu, ka hgadaghata tsi ta hon. «Nahgani ta kums kuni ta magaghunata da na?» ka’anda
hay. 33 «Mghama da, gwanannagwana ta iriha yni!» ka hay nda tsi. 34 Ka ksaptd hay ta
Yesu ka hidahida. Ka kasanta tsi ta iriha tay. Ka gi nghanta hey ta vli nzidid. Ka laghu
hay mista Yesu.

21

Lama Yesu da luwa Ursalima
Mak 11:1-11, Luk 19:28-40, Yuh 12:12-19

1Ta ghway a i Yesu nda duhwalhani ka bhadaghata da luwa Ursalima wu, ndusa han
nda luwa Beslaze tavata ghwd Zaytun®, ka ghunaft4 Yesu ta gwal his mataba duhwalhani.
2Ka’a nda hay mantsa: «Lawala da a luwa ta kama ghuni a. Ka bhadaghabha kuni, dza’a
gi slanaghasla kuni hada ta hbatd mana kdih nda zwanani. Ka pligidaghata kuni ta har.
3 Ka mamu mndu ta gwadgaghunata ta ghapani katsi na, “Mgham ta kumay,” ka kuni da
zlghanafta wani. Dza’a gi zlaghunayzla han.»

4Kal tsaya ka nzakway mantsa nd, nda nza kabga na dzanaghata ghana gwada ya mna
anabi Zakari kazlay:

5 «Mnanawamna ta gwal ma luwa Siyuna, wa’a mghama
gha ta sagha da kagha,

lebtekw nzakwani katakata, ta sagha ta kdih,

ta vuvu'ukwa kdih,

ta nzakway ka zwana kdiht,» ka’a.

6 Ka sli’afta tsa duhwalha ya ka laghwi magata manda ya mnanaf Yesu ta hay. 7Ka
hlakta hay ta tsa mana kdih ya nda zwanani, ka pghafta hay ta Igutha tay ta hoy, ka lafi
Yesu nzafta tida. 8 Ka zlazlats ndeghata mnduha ta Igutha tay ta tvi. Sluhwa na sanlaha
ta patsay ka pghay ta tvi¥ guli. °Ka hla gwal ta kama Yesu nda gwal nda hulani tani ta
wi, ka hay mantsa: «Da Zwana Dawuda glaku, ka tfanaghatfa Lazglafta ta wi ta mndu ta
sagha ma hga Mgham Lazglafta! Da Lazglafta ta luwa$ glaku!» ka han.

10 Manda bhadamta Yesu da luwa Ursalima, ka kbutd mnduha. «Wa na mndu na
tama?» ka han. 11 Ka tsa domga mistani ya mantsa: «Anabi Yesu ta sabi ma luwa Nazaret

ta hadika Galili ya,» ka han.

Lama Yesu da haga Lazglafta
Mak 11:15-19, Luk 19:45-48, Yuh 2:13-22
12Ka lami Yesu da haga Lazglafta. Ka ghzligintd tsi ta inda gwal ta tsakala nda gwal
ta skway tani ma tsa haga Lazglafta ya. Ka zlambidinta tsi ta tabsla gwal mbadu, nda
vla nzakwa gwal ta dzawaptd gharbu’. 13 Ka’a nda han mantsa: «Nda vinda ma deftera
Lazglafta kazlay: Hoga da nd, haga maga du’a ya ko’a, ka nintd kaghuni ka galigha la
gonda™.»
14Ka gavadaghatd gwal nda ghulpa nda gwal nda raghwa sala tan tavatani ma tsa haga
Lazglafta ya. Ka mbambanafta tsi ta hay. 15 Nghay la mali ta ghapa gwal ta dra skwi
na Lazglafta, nda gwal tagha zlahu na mnduha ta tsa mandsrmima skwi ta mags Yesu,
nda tsa hlawa zwani ma haga Lazglafta kazlay: «)a Zwapa Dawuda glaku!» ka’a ya n4, ka
kuzlanafta tsi ta hoy ta yuduf. 16Ka hay nda Yesu mantsa: «Nda sna ka ta na skwi ta mna
hay na ra?» ka han. «Ani! Nda sna yu,» ka Yesu nda hay. «Ta walay a kuni ta dzanafta
tsa gwadaha ya ma deftera Lazglafta ra? Ka’a na: “Kagha ta payafta zlazlva kagha nda
ma wa zwani nda ya nda ma wa zwana vzi'uwa, manda ya kumar kaT,”» ka’a.
17Ka sli’aftd Yesu ka zlanta hay ka saghwi ma tsa luwa ya, ka laghwi da luwa Betani ka
hani tsi hada.

Ksi'afta Yesu ta sana ghuraf

Mak 11:12-14,20-24
18 Gasardok ta vru Yesu ka dza’a da tsa luwa dagala ya, ka kuzlanaftd maya. 1°Ka

nghanta tsi ta fwa sana ghuraf ta wa tvi. Ka lagha tsi distani. Ka’a ke’a né, sluhwa
yeya dze’'dze’ tida. «Had ka dza’a walglagta yaglafta wu,» ka’a nda tsi. Gi hadahada
dzuy ghwalata tsa fu ya tsa. 20Ko’a kd tsa duhwalhani ya nghanata ghwalata tsa fu ya
nd, ka ndermimi hay nda ndermima. Ka hoy mantsa: «Waka na ghuraf na gi ghwaluta
hadahada kay ka na?» ka hay. 2! Ka Yesu nda hay mantsa: «Kahwathwata ka yu ta
mnaghunata, ka zlghafzlgha kuni ta Lazglafta nda nuduf dgay a kuni ta ghan dekdek wu
ka tsi na, skwi magana lu ta na ghuraf na yeya a dza’a kuni magay wa: “Ama, sli’afsli’a
hada ka vzamta ka ta vgha da draf,” ka kuni dza’azlay nda ya ghwa ya nd, dza’a magaku
manda va tsaya. 22Inda skwi dza’a dawagta kuni nda zlghay nda yuduf nda ma maga
du’a n4, dza’a mutsay kuni,» ka’a.

Wa ta vlantd mbrakwa maga skwiha manda na?
Mak 11:27-33, Luk 20:1-8

23 Ka lama Yesu da haga Lazglafta ka taghs tsi ta skwi na mnduha. Ka gavadaghata la
mali ta ghana gwal dra skwi na Lazglafta, nda la galata mndu da dawagta da tsi. «Mutsu
ga kagha ta na mbraku ta kal kagha ka maga na skwiha na na? Wa ta vlaghata na mbraku
na?» ka han. 24Ka Yesu nda hay mantsa: «Mamu skwi turtuktuk dza’a dawanta yu da
kaghuni guli. Ka zlghidifzlgha kuni ta wani katsi, dza’a mnaghunamna yu ta vli ta mutsu
yu ta na mbraku ta kal yu ka maga na skwiha na. 2> Wa ta ghunafta Yuhwana na maga
batem¥ na? Lazglafta re, ari mnduha a na?» ka’a nda han. Ka laghu hen) da dzray mataba
hahay hahay.

Ka hay mantsa: «“Ka Lazglafta ta ghunafta Yuhwana ka mu,” nu kwal kuni kul zlghafta
ba? ka'a dza’azlay nda amu. 26 Ala, ka “mnduha ta ghunafta” ka mu guli, ta zlepay mu
ta mnduha guli, kabga klafkla hayy demdem kazlay: Anabi Yuhwana ko’a.» 27 Ka hay nda
Yesu tama mantsa: «Sna a agni ka wa ta ghunafta wu,» ka hay. Ka Yesu nda hay guli
mantsa: «I'i guli n4, had yu ta mnaghunata ka wa ta vlihata na mbraku ta kal yu ka maga
na skwiha na wu,» ka’a.

Gwada ta ghana zwaniha his

28 Ka Yesu nda hay guli mantsa: «Kinawu ka kaghuni ta ndanay na? Mamu sana mndu
his zwanani. Ka’a nda sani tagtan mantsa: “La ka dza’a ka da maga slna ma vwaha inaba
u sagon,” ka’a nda tsi. 29 “La a yu wu,” ka’a. Tahula tsa, ka ndanglapta tsi ka sli’afta ka
laghwi da vwah. 30 Ka mnanata dani ta tsa sana zway ya manda va tsaya guli. “Aray,
ta dza’a yu da,” ka’a. Tahula tsa, ka kwalaghuta tsi. 3! Wati mataba tsa zwaniha his ya,
ta magata skwi ya kuma da tay na?» ka Yesu nda hay. «Tsa tagtay ya ya,» ka hay. Ka
Yesu nda hey tama mantsa: «Kahwathwata ka yu ta mnaghunata na, dza’a tiglaghutinla
gwal tska dzumna nda mi’a hliri ta lami da ga mghama Lazglafta ka kaghuni. 32 Wya
saghasa Yuhwana mnda maga batem da kaghuni, ka maraghunata tsi ta tvi tdukwa, ka
kwalaghutd kuni ta zlghafta. Ama ka zlghafta gwal ta tska dzumna nda mi’a hliri. Kulam
nda va tsa nghanta ghuni ya tani, mbadanaf a kuni ta nzakwa ghuni ka zlghafta wa,» ka
Yesu nda han.

Mahdihdi ta ghana gwal ta hva vwaha inabi
Mak 12:1-12, Luk 20:9-19
33 «Ka mnaghunamna yu ta sana mahdihdi ba: Mamu sana mndu ta nabafta fwa

inabiha ma vwahani. Ka namta tsi ma muhul. Ka lapta tsi ta ghurum na ditsa yakwani.
Ka baghaté tsi ta vli na nzagata ka nghay$. Tahula tsa, ka fanamt4 tsi ma dzvu ka haya ta
gwal hva. Ka sli’afta tsi ka laghwi dista luwa. 34 Magata fitika daga yakwani, ka ghunafta
tsi ta kwalvahani da tsa gwal hva ma tsa vwah ya, ya mutsanafta tan ta nani ma dagata
yakwa tsa inabi ya. 3°> Ama, ka valaftd tsa gwal hva tsa vwaha inabi ya ta tsa kwalvaha
ya. Ka dgaptd hay nda dga ta sani ka dzata han nda dza ta sani. Ka zlortsatd haey nda
zlortsa ta sani. 3¢ Ka ghunglaftd tsi ta sanlaha ma kwalvahani ka malaghuta mbsaka
tsaha tantan ya. Ka maganatd tsa gwal hva tsa vwah ya ta hahay guli manava na tsahaya.
37Kdavaktani, ka ghunadanapta tsi ta han ta varda nani ma zwarn nda mnay kazlay: Dza’a
vlanvla hay ta glaku ta zwana da ka’a. 38 Na nghay tsa gwal hva fwa inabi ya ta lagha tsa
zway ya, ka hay mataba tan mantsa: “Wana tsa mndu dza’a za haga ya kay. Sawa, ka
dzata mu! Da zay mu ta hagani,” ka hay. 39Ka valaft4 han tida. Ka tshidigta di’in nda tsa
vwah ya, ka dzata.

40 «Badu da saghar tsa dani ma inabi ya ni, kinawu ko’a dza’a magay nda tsa gwal hva
tsa vwaha inabi ya na?» ka Yesu nda han. 41 «Dza’a pslapsla ta tsa ghwadakha ya, ksanta
a hay ka hidahida wa. Da klaftani ta tsa vwaha inabani ya ka fanamta ma dzvu ka haya
ta sanlaha ma gwal hva. Da vlay tsahaya nani nda fitikani ta yani mataba dagata yakwa
tsa fwa inabi ya,» ka han.

42Ka Yesu nda hay guli mantsa: «Ta walay a kuni ta dzanafta skwi vindaf lu ma defteri
ra?
“Tsa pala wudidin gwal ba haga ya,
tsaya ta nuta ka vorda palaka tughwa haga.
Tsaya nd, Lazglafta ta dvaftd nzakwani mantsa.

”

Nda nza ka mazemzam ta wa ira amu®.

43 «Tsaya kal yu ka mnay pa ghuni kazlay: Dza’a klaghukla lu ta ga mghama Lazglafta
da kaghuni na vlantd mndsra mnduha dza’a snanatd gwadani dina ke’a ya. 44[Tsa mndu
dza’a zlambafta ta tsa pala ya, dza’a hurbs hurba. Ala, ka tsa pala ya ta zlsmbanaghata
mndu katsi, dza’a hu’anap hu’a¥ nardak ta tsa mndu ya.]»

45Na snanata la mali ta ghana gwal dra skwi na Lazglafta, nda la Farisa ta tsa mahdihda
Yesu ya, ka graftd hay kazlay: Ta ghana tan ta gwada tsi ta tsa gwada ya, ka’a. 46Ka zba
hay ta ksaftd Yesu. Ama ka zlanaftd hay ta domga, kabga klafkla demga ta Yesu ka anabi.

Mahdihdi ta ghana kla makwa

Luk 14:15-24
1Ka Yesu mnoaglanata hay nda mahdihdi mantsa: 2 «Ka guram ga mghama Lazglafta

nda sana mgham ta payafta skwa zay ma klay zwapani ta makwa. 3 Ka ghwanafta tsi ta
kwalvahani na hagaktd gwal hagay tsi na za tsa skwa zay ya, ama ka kwalaghuta tsahaya
ta sagha. 4Ka ghunglafta tsi ta sanlaha ma kwalvaha na dza’a “mnanat4 tsa gwal hagan tsi
ya nda mnay kazlay: Ndanana na, ndusa skway zay ko’a. Pslapsla yu ta slaha da, nda rina
fisika da nda uwasla nda uwasla, nda paya inda skwi, saghawasa da za skwa zay ma vla
kla makwa,” ka’a nda han. > Ndanar a tsa gwal hagay lu ya wa. Ta laghu ya da vwahani,
ta laghu ya da tsakalani, ¢ ta valafta sanlaha ta tsa kwalvaha ya ka ganaptd iri ta han,
ka pslatd hay. 7 Ka kuzlanaftd tsi ta nuduf ta mgham, ka ghunadapta tsi ta sludzihani
zadanatd ta tsa gwal ta pslatd tsa mnduha ya ka drintd luwa tan. 8 Tahula tsa, ka’a nda
kwalvahani mantsa: “Wana nda paya skwa zaya kla makwa. Tsa gwal si hagan lu ya, ran
ta hon a zay wa. 9 Lawala ta madadga tviha, ka hagakta kuni ta inda mndu dza’a guyunta
kuni da na vla za skwa zay na,” ka’a nda han. 19Ka sli’afta tsa kwalvahani ya ka laghwi
ta tvi. Ka tsakaktd hany ta inda mndu ya guyun han. Nda ghwadaka mnduha tani, nda
narma mnduha tani, ka ndsghanafta haga ma tsa vla kla makwa ya.

11 «Ka lama mgham da nghanaghata tsa gwal hagak lu ya. Ka nghanta tsi ta sana mndu
kul had Iguta kla makwa tida. 12Ka’a nda tsi mantsa: “Ari gra! Waka kagha sami da na
haga na kul had Iguta kla makwa ta kagha na?” ka’a nda tsi. Sew, sna a tsa mndu ya ta
skwi pa mnay wa. 13 Ka mgham nda kwalvahani mantsa: “Habafwa haba ta dzvuhani
nda salahani, ka klafta kuni ka wudidinta dzibil da grum, ka tawa tsi ta taw, ka hpada

sli’inani® hada,” ka’a. 14 Tsaya tama n4, dagala hagatani, ama ki’a yeya dagatani,» ka
Yesu sganaghata.

Nda ra ka pla dzumna na mgham Sezar ra?

Mak 12:13-17, Luk 20:20-26
15 Mbadaka la Farisa ka tskavata ka dzrafta ka hany dza’a ksaftd Yesu nda gwada dza’a

sabi ma wani. 16 Ka ghunaftd hay ta sanlaha ma duhwalha tay kawadaga nda mnduha
Hiridus slanaghatd Yesu. Bhadaghata tan), ka hay nda Yesu mantsa: «Mghama da, nda
sna pni kazlay: Ta mnay kagha ta kahwathwata ko’a. Skwi ta kuma Lazglafta ta magay
mu ta taghs kagha kahwathwata na mnduha. Had kagha ta zlepa ira mndu wu, kabga
gala a kagha nda gala ta mndu wa. 17 Mnannamna ta ya gha ma ndanu. Nda ra re, ari ra
awa’a ka pla dzumna na mgham Sezar na?» ka han.

18 Tsaw nda sna Yesu ta tsa ghwadaka ndana tay ya. Ka'a nda hoy mantsa: «Tsa
madgwirmadgwira ghuni ya. Kabgawu ta kal kuni ka dzegha i'i na? 1° Marihawa tsa
kwabu ta kal lu ka pla dzumna ya,» ka'a. Ka klanakt4 lu ta tsa kwabuT ya. 20Ka’a nda han
mantsa: «[Ja wa na fwatu nda hgu ta na kwabu na nd,» ka’a. 2! «fJa mgham Sezar ya,»
ka hay. «Ka mantsa tsi ya nf, vlanwavla ta mgham Sezar ta ya ta nzakway ka na mgham
Sezar. Vlanwavla guli ta Lazglafta ta ya nzakway ka na Lazglafta,» ka’a. 22 Snapta tay ta
tsa gwada ya, ka ndarmim hany nda ndermima. Ka zlanavatd har ta Yesu ka laghwa tan.

Gwada ta sli'agapta ma mtaku nda hafu

Mak 12:18-27, Luk 20:27-40
23 Badu va tsaya, ka laghala Sadukiya, tsa gwal ta mnay kazlay: Had lu dza’a sli’agapta

ma mtaku wu ko’a ya slanaghata Yesu. 24Ka hay nda Yesu mantsa: «Mghama da, ka Musa
na: “Ka mtumta mndu ta kul yata tsi ta zwar katsi, klay zwanamani ta tsa wadgani ya ka
markwa tay na yanatani ta zivir ta tsa zwangamani ta mtuta¥ ya,” ka’a. 25Tsaw mamu sana
mndu da ayni ndsfay zwanani. Ka klafta mali ta marakw, ka mtuta tsi ta yana a lu ta zwap
wa. Ka wunanaghatd sagenani ta tsa marakw ya. 26 Ka mtuta tsa mahisa zwap ya guli,

ya a ta zway wa. Ka klafta ma hkan, ha ka klafta mandsfay, had ya ta yatd zway ma hay
nda tsi wa. 27 Tahula rwuta tay demdem, ka mtuta tsa marakw ya guli. 28 Badu sli’agapta
dza’a sli'agapta gwal nda rwa ma mtaku nda hafu ni, wati dza’a nzakway ka zo’ala tsa
marakw ya mataba tsa zwaniha ndafay ya, ya wya klukla hayy demdem ka marakw na?»
ka hapy. 2°Ka Yesu nda hey mantsa: «Ta nanay kuni ta ghapa ghuni, kabga sna a kuni
ta skwi nda vinda ma defteri nda ghuba wa. Sna a kuni guli ta mbrakwa Lazglafta wa.
30Badu sli’agapta dza’a sli'agapta lu ma mtaku na, had'lu dza’a klagaltd vgha na nzakway
ka marakw nda zo’al wa. Dza’a nzakway lu ta nzaku tavata Lazglafta manda duhwalha
Lazglafta. 31 Gwada ta ghana sli’agapta ma mtaku n4, ta dzapaf a kuni ma defteri ta tsa
gwada Lazglafta ta manay kazlay: 32I'i Lazglafta Abraham, i'i Lazglafta Izak, i’i Lazglafta
YakubuS$ ko’a ya ra? Lazglafta n4, Lazglafta gwal nda rwa a wu, Lazglafta gwal nda hafu
ya,» ka'a. 33 Snapta mnduha ta tsa tagha skwani ya, ka ndsrmim hay nda ndermima
katakata.
Wati mali mataba zlahuha na?

Mak 12:28-34, Luk 10:25-28
34 Na snagta la Farisa kazlay: Hanaftha Yesu ta wi ta la Sadukiya keo’a, ka tskavatd

hay. 35 Lagha sani mataba tay ta nzakway ka mndu ta tagha zlahu ya mnduha, ka kuma
tsanamta matsavada ta Yesu. Ka'a nda tsi mantsa: 3¢ «Mghama da! Wati mali mataba
zlahuha na?» ka’a nda tsi. 37 Ka Yesu nda tsi mantsa: «“Dvudva ta Mgham Lazglafta gha

nda hyahya nudufa gha, nda inda hafa gha, nda inda ndana® gha.” 38 Tsahaya mali mida,
tsahaya taptana zlahu guli. 3 Mamu mahisani manda tsaya guli: “Dvudva ta slavda gha
manda va ghana gha®” ko’a. 40 Inda zlaha Musa, nda inda skwi ta tagha la anabi n4, ta tsa
zlahuha¥ his ya sladafta han,» ka’a.

Daway ta ghana i Kristi nda Dawuda

Mak 12:35-37, Luk 20:41-44
41Mbadaka la Farisa ka tskavata hada tavata Yesu. Ka Yesu nda hay mantsa: 42 «Kinawu

ka kaghuni ta ndanay ta ghapa Kristi na? Zwana wa ya na?» ka’a. «Zivra Dawuda ya,»
ka han nda tsi. 43Ka Yesu nda hay guli mantsa: «Waka Dawuda mnay nda ma mbrakwa
Sulkum nda ghuba kazlay: Mgham ko’a 6a? Ya wya ka Dawuda na:
44“Ka Mgham nda Mghama da na:
Sawi nzata nda ga zeghwa da,
ha ka nanafta da ta ghumaha gha ka skwa ta dinlay sola gha$”, ka’a.

45 «Ka si “Mghama da”, ka Dawuda ta hgay ya ni, waka Kristi dza’a nzakway ka zivrani

tama?» ka'a.
46 Trid, traptra dor wa ta zlghanaftd wi. Daga badu tsa, had mndu ta walglangta dawuta

vli da tsi wa.

23

Nzakwa la mali ta ghena dina la Yahuda

Mak 12:38-39, Luk 11:43,46, 20:45-46
1Tahula tsa, ka Yesu nda domga nda ya nda duhwalhani tani mantsa: 2 «Dzanganaghata

gwal tagha zlahu, nda la Farisa na tsislanapta zlaha Musa ta mnduha. 3 Tsaya tama n3,
nda ra ka snanata ghuni ta han, ka magay ghuni ta inda skwi ta mnaghunata han. Nziya
nza tsi nd, yaha kuni da magay manda ya ta mags hahar, kabga had hahay ta magay
manda va ya ta mnata hay wa. 4Ta hbafthba hay ta huzla ndegaku ka fanaghata mnduha,
ama va a hahay ta ksagta der nda wa ndsfina dzva tay wa. 5 Inda slna ta magas hoy na, ta
magay hany pa nghay wa ira mnduha. Mantsa ya n4, barzlazla ka hahay ta mbaghafté na

tan ayaha ta funta ta wa bizlbizla kuma, nda ya ta dzvu. Zutut ka hay ta zlant4 dzva lguta®
tap. ¢ Vli nda paya ta kema na tay ta zbay na nzakwa tay ma fitika za skwa zay ta badawa.

Vli nda paya ta kema guli ta zba hay na nzakwa tan ma hoga tagha skwa la Yahuda. 7 Ta
kumay hay ta ganaghata mnduha ta zgu ta hay ma vla tsakata vgha mnduha, ka hga
hay ka “malom.” 8 Ama kaghuni ya, ma dvaf kuni ta hga kaghuni ka malem. Turtuktuk
Malama ghuni. Kaghuni ng, la zwanama kuni. ®Ma hgs kuni ta mnda sala ta ghana hadik
ka “Da” kabga turtuktuk Da ghuni ta nzakway ta luwa. 10 Ma dvaf kuni ta hga kaghuni
ka “mali,” kabga turtuktuk Mala ghuni ta nzakway ka Kristi. 11 Ka kwalva ghuni k& mali
mataba ghuni nzakway. 12Inda mndu ta kapanaftad ghananina, dza’a dzaganadza lu. Inda
mndu ta hanaganata ghapani guli nd, dza’a kapanafkapa lu,» ka’a.

Danwa na gwal tagha zlahu nda la Farisa
Mak 12:40, Luk 11:39-52, 20:45-47

13 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni ya. Mbada ka kuni ka hanaftd tgha ga mghama Lazglafta
ta mnduha. Lams a vorda kaghuni wu, zlanay a kuni ta tvi ta gwal ta kuma lami guli wa.

14 «Danwa pa ghuni gwal tagha zlahu na mnduha nda la Farisa. Tsa madgwirmadgwira
ghuni ya. Kaghuni ta hluguduntd skwa mi’a wadgu. Ka va slrintd maga du’a na nghay wa
ira mnduha. Tsaya tama dza’a kal lu ka tsaghunaghat4 guma ka malaghut4 mbrakut,

15 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni ya. Ta wawaku kuni ka ra vli ta dref nda ya ta hadik na
mutsaftd dor mndu turtuk na da dina ghuni. Ka mutsafmutsa kuni, na nigta ghuni ka
mnda nzakway ma duda vu ka malaghuta na ghuni mantsa ya mantsa ya his.

16 ¢ Dagwa ya ghuni gwal nda ghulpa ta kla gwal nda ghulpa. Ka kuni ta mnay tazlay na:
“Ka wadawada mndu ta wadu nda haga Lazglafta n, bla a tsaya wa. Ama ka wadawada
mndu ta wadu nda dasu ma haga Lazglafta katsi nd, nda nza tkwe’ ka magatani ta skwi
wada tsina magay ya, ka kuni.” 17 La rghaha, gwal nda ghulpa! Wati mali mida? Mal dasu
re, ari mal haga Lazglafta ta nanaftd dasu ka skwi nda ghuba ya a ka na? 18 Ka kuni guli
n4, “ka wadawada mndu ta wadu nda gwir na, bla a tsaya wa. Ama ka wadawada mndu ta
wadu nda skwi ya vlay tsi ta Lazglafta ta gwir n4, nda nza tkwe’ ka magatani ta tsa skwi
wada tsi na magay ya,” ka kuni. 1° Ghulpata mnduha! Wati mali mida. Skwi ya kal lu ka
mbahata nda tsi re, ari gwir ta nanaftd skwa mbahu ka skwi nda ghuba ya a nd? 20 wya
tsi, mndu ta wada ta wadu nda gwir n4, wadawada ta wadu nda skwi tida tani. 21 Mndu ta
wada ta wadu nda haga Lazglafta nd, wadawada ta wadu nda Lazglafta ta nzaku mida ya
tani. 22Mndu ta wada ta wadu nda luwa na, wadawada ta wadu nda dughurukwa nzakwa
Lazglafta, nda Lazglafta ta nzaku? tida ya tani.

23 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni ya! Ta navana kuni ka vla zaka nidali$, ka zluntd mali ma
skwi ma zlahu ta nzakway ka nzaku tdukwa, nda maga zdaku, nda nzaku ka porma.
Tsahaya skwi ma na magay nda kwal kul zanapta sanlaha ma skwiha. 24 Gwal ta kla gwal
nda ghulpa kuni! Ta dizapdiza kuni ta imi na klinta miyaun mida, ka laghwa ghuni da
ndutd nalibwa.

25 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni yal Hula leghwa ta sa imi nda hliba pa ghuni ta laghwi
da mbazinta, ama ma hudani, nda ndsgha nda skwa ghala ghuni nda ya nda skwiha
zla'uwa kuni. 26 La Farisa ghulpata mnduha! Tipal ma ka kuni ghubintd huda leghwa
nda hliba, kada nzakwa hulani nda ghuba.

27 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni ya! Manda kulu bap lu ka nyuslip nzakwa ghuni. K4 ka
nda dinakwani nda ta hulani, ama nda ma hudani n4, tskata ghudzifa gwal nda rwa, nda
ya nda rwata nadak yeya mida. 28 Manda va tsaya kaghuni guli. Ta nghadaghatd mnduha

ta kaghuni na, manda skwi tdukwa nzakwa ghuni. Ama ta ghana madgwirmadgwir, nda
kwal kul sna gwada da Lazglafta yeya ma kaghuni.

29 «Dagwa pa ghuni gwal tagha zlahu na mnduha, nda la Farisa.  Tsa
madgwirmadgwira ghuni ya! Ta baba kulu kuni na la anabi, ta pgha rka kuni ta
kula gwal ta snanatd gwada Lazglafta. 30 Ka kuni ta mnay na, “ka ma si mamu anni
ta fitika dzidziha yni nd, ma gwafta a anni ta wi nda hay ka pslatd la anabi wu, ka
kuni.” 3! Ma tsa mnay ta mna kuni mantsa ya nd, maranmara kuni kazlay: Zivra tsa
gwal ta zadanatd la anabi ya kuni ka’a. 32 Dina tsa, lawa ta koma ta kema nda maga tsa
ghwadaka slna zlraf dzidziha ghuni ya! 33 Nahadikha! Mndasra la mupuha! Had wa ghuni
na ndapta ma tsa guma nda vu ya wa. 34 Tsaya tama nd, dza’a ghunaghunafghuna yu
ta la anabi, nda gwal nda difil da han, nda gwal tagha zlahu. Dza’a pslata nda psla kuni
ta sanlaha, dza’a zlenafta nda zlsna kuni ta sanlaha, dza’a slovapta nda slava kuni ta
sanlaha ma haga tagha skwa ghuni, dza’a zbinzba kuni ta hay ma inda luwaha, ka giri
na tay. 35 Tsaya tama, ta ghapa ghuni dza’a vrafta usa gwal tdukwa psla kuni. Zlrafta
ta Abel mndu tdukwa, ha ka sagha ta dzata dza kuni ta Zakari zwana Baraki, ya dza lu

ma takataka vli nda ghuba ma haga Lazglafta nda gwir” ya. 3¢ Kahwathwata ka yu ta
mnaghunata, dza’a vrafta ta ghana gwal ta na fitik na inda tsaya,» ka’a.

Gwada Yesu ta ghana Ursalima
Luk 13:34-35
37 «Aya Ursalima! Aya Ursalima! Kagha ta pslata la anabi, kagha ta pslata nda pala
ta gwal ghunadaghagha Lazglafta. Nda kda fitika zbapta da ta tskanatd zwana gha
manda mana ghatalakw ta tskanatd ndudukhani ma zlambakhani ya, ama ka kwalaghuta
kuni. 38 Ndana tama, zlaghunanzla lu ta haga ghuni ka kufikt. 39 Kahwathwata ka yu ta
mnaghunata, had kuni dza’a nghaglantd i’i wa, ha na mnay ghuni dazlay kazlay: Tfawi

ta ghana mndu ta sagha ma hga Mgham# Lazglafta ko’a,» ka’a.

24

Gwada ta ghana tasintd haga Lazglafta
Mak 13:1-2, Luk 21:5-6
1 Mbada Yesu ka sabi ma haga Lazglafta, ka sli'i. Ka lagha duhwalhani tavatani pa
maranata batd hoga Lazglafta. 2 Ka Yesu nda hay mantsa: «Nda ngha kuni ta inda
ya nzakwani ya ki'e? Kahwathwata ka yu ta mnaghunata, dza’a tasingtasa lu ta indani
demdem. Had nzugwat4 pala sani ta sani, dza’a pdata wa,» ka’a.

Ma kdaku kdakwa ghana hadik ka sagha
Mak 13:3-13, Luk 21:7-19
3 Ka sli’aftd Yesu ka laghwi nzata ta ghwa Zaytun. Ka lagha duhwalhani slanaghata.

Ka nzata han nda ghapa tan kawadaga nda tsi. Ka dawanta hay da tsi: «Mnagnamna ka
yawu dza’a magakwa tsa skwi ya. Kinawu ka gni dza’a snanta fitik dza’a kal ka ka sagha,
nda fitika kdakwa ghana hadik na?» ka han). 4Ka Yesu nda han mantsa: «Dasuwa ka kuni,
yaha lu da nanaghunafta. 5 Wya nda ndegha mnduha dza’a klafta hga da ka sagha: “T'i
Kristi,” ka hany dza’azlay na nanaghata tay ta ndeghata mnduha. ¢ Dza’a nda sna kuni ta
gwada ta vulu ma vliha ndusa ndusa nda ya ma vliha di’iy di’i. Dasuwa ka kuni, yaha
nudufa ghuni tdu, kabga nda nza tkwe’ ka magakwa inda tsa skwiha ya. Ama tsaya a
kdakwa ghana hadik wa. 7 Dza’a vulay sana luwa ta vulu nda sana luwa. Dza’a vulay sana
mgham ta vulu nda sana mgham. Dza’a slasla maya ma sana vliha. Dza’a gigdavafgigda
hadik. 8 Inda tsa skwiha dza’a magaku ya n4, dza’a nzakway manda zlrakwa basa yaku.

Skwi dza’a slanaghatd duhwalha Yesu
Mak 13:14-23, Luk 21:20-24

9 «Dza’a vlavla lu ta kaghuni ma dzvu na mnduha, na gaghunaptd iri. Dza’a pslapsla
lu ta kaghuni guli. Dza’a husaghusa kuni ta inda mndera mnduha ta ghana hadik kabga
gwada ta i'i. 10 Ta ghapa tsaya tama, nda ndegha gwal dza’a zlanavatd zlghay nda yudufa
tay. Dza’a skwapskwa sani ta sani, ta husanta sani ta sani. 1! Nda ndegha ghwadaka
anabiha dza’a sagha na nanaghata tan ta ndeghata mnduha guli. 2 Ta dza’a sgaku nda
sga maga ghwadaka skwi, dza’a vyaku nda vya dvu ma yudufa ndaghata sanlaha ma
gwal zlghay nda yuduf. 13 Ama mndu ta su’afta ha ka lagha ta kdavaktani, dza’a mbaku.
14 Dza’a mnay lu na mnduha ta ghana hadik demdem ta tsa Lfida Gwada ta ghona ga
mghama Lazglafta ya, na snanta gwal kul snanta Lazglafta. Tahula tsaya tama, na sagha
fitika gwada ta kdakwa ghana hadik.

Dza’a ghuyay mnduha ta danwa
Mak 13:14-23, Luk 21:20-24

15 «Tsaya tama, ka nda ngha kuni ta sana “ghwadaka manzakdaway ta vla mbida”
manda ya mna anabi Daniyel®, fa lu ma vli nda ghuba ya, dina ka snanta mndu ta dzanay.

16 «Ma tsa fitik ya, ka hwaya gwal ta hadika Zudiya ta hwaya ta ghwa. 17 Ka ta ghapa
haga nda dedema mndu, yaha laglami nda ma haga da hla huzla mida, ka hwaya tsi ta
hwaya. 18 Ka ma vwah mndu, yaha da vragslta dzagha da hla lguthani. 1° Dagwa tay na
mi’aha nda hudi nda ya nda mi’aha nda zway ta ghuva tayp ma tsa fitik ya. 20 Ka ndeba
kuni ta dzvu yaha tsa fitika hwaya ghuni ya da nzakway ma fitika mazlam, nda ya badu
sabat, 21 kabga dagala ghuya dagwa dza’a slaku ma tsa fitik ya. Ta walay a mnderga
ghuya dapwa manda tsaya ta slata ka yawu fata ghapa hadik wa. Had mndara tsaya dza’a
sloglata® guli wa. 22 Ka m4 had ka Lazglafta ta htanakta tsa fitik ya wu, ma had mndu
dza’a ndapta wa. Ama kabga gwal ya zabap tsi, ka htanakta tsi ta tsa fitik ya.

23 «Ka ka mndu nda kaghuni mantsa: “A’! Wana Kristi hadna.” “A’l Wa a hada a,”
ka’a nd, yaha kuni da tsu’afta. 24 Ya dza’a sli’agaghasli’a ghwadaka krista nda ghwadaka
anabiha, na magay tay ta skwa mandermimiha nda mazemzemha katakata ya nana
mndu, ka ta magaku tsi, nda gwal dagap Lazglafta tani. 25 Wya mnaghunamna yu ta

tseke’luwa. ’
26 «Ka ka lu nda kaghuni mantsa: “A’l Wa a Kristi ta wa mtak ka’a,” yaha kuni da dza’a.

“A’l Wana difaghuta hadna ko’a,” yaha kuni da zlghafta. 27 Sagha dza’a sagha Zwana
mndu n4, dza’a sagha manda wudakwa luwa nda ma mndara luwa, ka ranafta vli kutsuk
ma mndara luwa ya, dza’a nzakwa tsi. 28 Ma vli der ga mbla skwi ya nd, hada dza’a tska
gugzlum ta vgha.

Dza’a vragavra Zwana mndu
Mak 13:24-27, Luk 21:25-28
29 «Gi tahula fitika tsa ghuya dapwa ya, gi tdik dza’a nzata fitik, had tili dza’a
tsuwadakgalta vli wu, dza’a rkaga rka tekwatsa ta luwa, dza’a gigdavafgigda¥ skwiha nda
mbra nda mbra ta luwa. 30 Ma tsaya tama dza’a ngha lu ta saha zwana mndu ta luwa na
wahay mnduha ta ghana hadik ka wahu, na nghay tay ta Zwana mndu ta saha ta luwa
ma ghwayak nda inda mbrakwani, nda inda glakwaniS. 31 Da ghunaftani ta duhwalha
Lazglafta na vyata tan ta duli ta taw katakata, pa tsakakta tan ta gwal ya dagap tsi ta

slorpa luwa fwad, sli’aftani ta mndara luwa dikw dista luwa®.»

Tagha skwi ta ghana ghuraf

Mak 13:28-31, Luk 21:29-33
32 «Mamu skwi na taghay ghuni ma nzakwa ghuraf. Ka nda sta ghuraf ta dakudaku

sluhwa tida katsi, nda sna kuni kazlay: Ndusa duwin tama ka’a. 33 Manda va tsaya guli
na, ka nda nghakuni ta inda tsa skwiha ya, grafwa gra kazlay: Ndusa Zwana mndu, manda
skwi ta watgha nzakwani ko’a. 34 Kahwathwata ka yu ta mnaghunata, ta sagha tsa skwiha

ya nd, rwuta a na mnduha ta na fitik na demdem wa. 35 Dza’a lula luwa nda hadik, ama
gwada da nd, walanta a ta luta wa.»

Nzawanza hzlena
Mak 13:32-37, Luk 17:26-30,34-36
36 «Tsa gwada ta ghona fitik ya dza’a magaku tsa skwiha ya, nda ya ka ta wati luwa tsi

yana, had mndu nda sna wa. Dar duhwalha Lazglafta, dor Zwar), sna a wa. Da turtukwani
yeya nda sna. 37 Ma tsa fitik dza’a sagha Zwapa mndu ya nd, manda va skwi ta luta
ma fitika Nuhu ya dza’a magakwa tsi. 38 Manda va ya ma tsa fitik ma kdaku tsa ima
mabudbud ya dza’a nzakwa tsi, laghula mnduha da hamté ghany ma za skwi, nda ya ma
sasaku. Laghula hoy da hamta ghoay ma kla makwa, nda valanta kwagha tay na za’al, ha
ka sagha fitik kal Nuhu ka lama da kwambalu™. 3° Had sana skwi ndanan hany wu, ha ka
sagha ima mabudbud hlaghat4 hayy demdem¥. Badu tsa fitik dza'a sagha Zwana mndu
ya nd, manda va tsaya dza’a magakwa tsi. 40 Ma tsa fitik ya, ta maga slna mnduha his ma
vwah, na klanaghuta sani ka zlanavata sani. 4! Mi’aha his ta hu’u ta buna, ya klanaghuta
sani ka zlanavata sani. 42Ka si mantsa tsi, nzawanza hzlepa, kabga sna a kuni ta tsa fitik
dza’a ksl mghama ghuni ka sagha ya wa. 43 Wya skwi dina pa snapta ghuni: Kamandasna
danahaga ta fitik mé dza’a lams ghali da hagani n4, ma dza’a nzanza hzlena, ma zlanata
a ta ghali ka lamani da hagani wa. 44 Tsaya tama nd, nzawanza kaghuni guli nda payata
vgha, kabga ma tsa fitik kul fafta kuni ta ghay ya, dza’a sagha Zwana mndu.

Dorma kwalva ya nda hida

Luk 12:41-48
45 «Wa na yorma kwalva nda hida fanam danahagani ma dzvu ta inda gwal ksanata

slna, pa nghaptani ka hany ka dgayni ta skwa zay na tay nda fitikani na na? 46 Rfu
na tsa kwalva dza’a sagha danahagani slanaghata ta magaymagay ta tsa slna ya.
47 Kahwathwata ka yu ta mnaghunata, dza’a fanamfa dapahagani ta inda gadghslani
ma dzvu. 48 Ala, ka ghwadaka kwalva tsi, “saghata a dapahaga da misimmisim wu”
ka’a dza’azlay ma ghoanani, 49 na lintani ta psla grahani ta ksa hon slna ka skwa turtuk.
Da laghwani zazakwani, ka sasakwani kawadaga nda gwal ghwayaku. 50 Nda sagha
danahagani slanaghata dluk ma fitik kul faft4 tsi ta ghsn, nda ya ka ta wati luwa tsi, sna
awa. 51 Dza’a dgapdga danahagani, na tsanaghatani ta guma kawadaga nda la ghwadak,
na taway tsa kwalva ya ta taw, ka hpada sli’inani$ hada,» ka’a.

25

Gwada ta ghana ku’aha ghwan

1«Matsafitik ya, dza’a gray lu ta ga mghama Lazglafta nda sana ku’aha ghwar ta klafta
pitirla tap ka dza’a da goma zwana midzi. ZMataba tay, hutaf gwal kul hidaku, hutaf gwal
nda hida. 3 Ta klafta tsa ku’aha kul hidaku ya ta pitirla tay n4, tana a hay ta rdi na sgay
da tsa pitirla tay ya wa. * Ama tsa ku’aha nda hida ya, tana’atd hahay ta rdi ma hwarak
na sgay da na tay. 5Ka gordatd zwana midzi ka sagha misimmisim. Ka zugur hani ta hay,
ka pslata hani ta hayy demdem.

6 «Ma takala tama, ka gugudatd lu: “Wa’a zwanpa midzi kay ta sagha! Lawala da gmay,”
ka lu. 7Ka sli’avatd tsa ku’aha ya demdem ta hani, ka sganaghata vu ma pitirla tay. 8Ka
tsa ku’aha kul hidaku ya nda tsaha nda hida ya mantsa: “Tannafwata ta na rda ghuni na,
wana ha ya gni ma pitirla na ta mtaku,” ka hay. 9Ka tsaha nda hida ya mantsa: “Kay!
Slaghwa a ka dgay mu wa, lawala da gwal ta dzawapta, ka skwakta kuni ta na ghuni,” ka
hap. 10 Ta laghu hahan da skwa rdi ya n4, ta bhagaghatd zwana midzi. Ka lamas tsaha nda
hba vgha tan ya kawadaga nda tsi da haga kla makwa, ka hawuta lu ta tgha. 1! Bats nzda
tama, ka vrakta tsa ku'aha ya. Ka hoy mantsa: “Mghama da, mghama da! Gunagnaguna
ta watgha,” ka hay. 12Ka’a nda hay mantsa: “Kahwathwata ka yu ta mnaghunata, sna a

yu ta kaghuni wu,”» ka’a. 13 Ka Yesu sganaghata mantsa: «Nzawanza hzlena, kabga sna
a kuni ta tsa fitik ya, ka ta wati luwa tsi wu,» ka’a.

Gwada Yesu ta ghana kwalvaha hken

Luk 19:11-27
14 «Manda va tsaya na, dza’a gray lu ta ga mghama Lazglafta nda sana mndu ma sli’ani

dista luwa, ka hagafta tsi ta kwalvahani, ka dganafta tsi ta gadgholani ta hay ma dzvu.
15 Ka klaft4 tsi ta talan™ hutaf, ka vlant4 sani. His ka’a klafta ka vlant4 sani. Pal ko’a klafta
guli ka vlantd mahkesnani. Tabta mbrakwa tay ka’a dganaftd hay. Ka sli’afta tsi ka laghwi.
16 Ka gi sli’afta tsa ta zlghaftd talay hutaf ya da tsakala nda tsi, ka zanaghata tsi ta ndeli
ka talan hutaf guli. 17 Ka sli’afta tsa ta zlghafta talan his ya guli ka laghwi da tsakala, ka
zanaghatd tsi ta ndeli ka talay his guli. 18 Tsa ta zlghafta talan turtuk ya, ka laghu tsi da
lapta ghurum ma hadik, ka difanat tsa tseda dapahagani ya.

19 «<Nzdavanzda lu katakata tama, ka vraktd danahaga tsa kwalvaha ya dzagha. Ka
daw tsi da hay ta skwi maga hay nda tsa tsedani ya. 20 Ka lagha tsa ta zlghafta talan
hutaf ya, ka kladanaghata nda talay hutaf guli. Ka’a mantsa: “Mghama da, talay hutaf
vliha ka, wana zanaghata yu ta ndeli ka talay hutaf guli,” ka’a. 21 Ka dapahagani nda
tsi mantsa: “Dina tsa, yorma kwalva ka! Manda va tsa nzakwa gha ka yorma mndu ma
skwi kwitikw ya, ta vlaghavla yu ta skwi dagala. Saghusa gha da rfu kawadaga nda i'1,”
ka’a. 22Ka lagha tsa ta zlghafta talay his ya guli, ka kladanaghata nda sana talay his. Ka'a
mantsa: “Mghama da, talay his vliha ka, wana zanaghata yu ta ndeli ka talay his guli,”
ka’a. 23Ka dapahoagani nda tsi mantsa: “Dina tsa, yorma kwalva ka. Manda va tsa nzakwa
gha ka narmani ma skwi kwitikw ya, ta vlaghavla yu ta skwi dagala guli. Saghusa gha da
rfu kawadaga nda i’i,” ka’a. 24 Tahula tsa, ka lagha tsa ta zlghafta talay turtuk ya guli.
Ka’a mantsa: “Mghama da, nda sna yu kazlay: Nda bla gwada ta kagha ka’a. Ta tskay ka
ta skwi ta vwah ma vli kul slogadata ka. Ta hlay ka guli ta skwi ma vli kul vihanta ka.
25 Ka zlopaftd yu ta zloy, ka laghu yu da difanata tsa talapa gha ya ma hadik. Wana tsi,
kla ta skwa gha,” ka’a. 26 Ka danahagani nda tsi mantsa: “Kagha na, ghwadaka kwalva
ka, yadi. Ka si nda sna ka kazlay: Ta tskay yu ta skwi ta vwah ma vli kul slagadata yu,
ta hlay yu ta skwi ma vli kul vihantd yu ka’a ya nf, 27 ma fafa ka ta tsa tseda da ya ma
bankit, ma na vragaghata da na n4, ma saghasa yu da kla skwa da nda imi ta ghanani.
28 Klogadanaghwakla ta tsa talan ya, ka gwanavata kuni ta tsa nda talan ghwarn ya,” ka’a.

29 «Mantsa ya nd, ya mndu mamu tsi da tsi, ta sganaghata lu ta skwi ya nzakwani
dagala da tsi. Ama mndu ya kul had tsi da tsi ya, klogadanaghuta va tsa kwitikwatani da
tsi ya. 30Klafwa kla ta tsa ghwadaka kwalva ya ka wudidinta kuni dzibil da grum, ka dza’a

tsi taw, ka hpada tsi ta sli’'inani¥ hada,» ka’a.

Dza’a sasa Zwana mndu da tsa guma

31 «Badu sagha dza’a sagha Zwana mndu ma glakwani kawadaga nda inda duhwalha
Lazglafta nd, dza’a nzafnza ta dughurukwa glakwani. 32 Dza’a tskanatska lu ta inda
mndara mnduha ta ghapa hadik ta kemani, na dganatani ta sanlaha nda sanlaha manda
ya ta dganata mnda ngha rini ta tuwak nda gu ya. 33 Da pghatani ta tuwak nda ga
zeghwani, pghaha ta gu nda ga zlabani. 34 Ka mgham dza’azlay nda tsaha nda ga
zeghwani ya mantsa: “Saghawasa, kaghuni gwal tfanagha Da da ta wi ya. Tsu’awa tsu’a,
ta za mgham ya payaghunaf Lazglafta daga ma zlrafta ghsna hadik ya. 35> Ma fitika dzay
maya ta i'i, vlihavla kuni ta skwa zay. Ma fitika dzay ndala ta i’i, tidiftd kuni ta imi na
say. Nzanza yu ka matbay, ka tsu’aftd kuni ta i'i. 3¢ Ma nzakwa da ka fardi’u, sudidiva
suda kuni ta lgut. Ma nzakwa da kul dughwanaku, nghapngha kuni ka i'i. Ma nzakwa
da ma gamak, nghadighangha kuni,” ka’a. 37 Ka tsa gwal ta snatd gwada Lazglafta ya
dza’azlay mantsa: “Yawu nghanta nni ta kagha ta dze maya, ka vlaghatd nni ta skwa
zay? Yawu nghanta pni ta kagha ta dzs ndala, ka taghaftd yni ta imi pa say? 38 Yawu

nghanta yni ta kagha ka matbay, ka tsu’afta yni ta kagha? Yawu nghanta yni ta kagha
ka fordi'u ka sudavaghatd yni ta lgut? 39 Yawu nghanta pni ta kagha kul dughwanaku?
Yawu nghanta pni ta kagha ma gamak ka lagha ypni nghaghata?” ka hay 4° Ka Mgham
dza’azlay mantsa: “Kahwathwata ka yu ta mnaghunata n4, inda fitik ya maga kuni ta tsa
skwiha ya pa zwanama da gwal ya nda hta katakata ya nd, magihata i'i kuni nda tsa.”

41«Tahula tsa, ka’a dza’azlay nda tsa gwal nda ga zlabani ya mantsa: “Laghwala tavata
i'i, kaghuni gwal ksi’af Lazglafta. Lawala da haga vu ya na kdekedzen, payaf lu pa i
halaway nda duhwalhani. 42 Ma fitika dzay maya ta i’i, vliha a kuni ta skwa zay wa. Ma
fitika dzay ndala ta {'i, tidif a kuni ta imi na say wa. 43 Nzanza yu ka matbay, tsu’af a
kuni ta i'i wa. Ma nzakwa da ka fordi’u, sudidiva a kuni ta lgut wa. Ma nzakwa da kul
dughwanaku nda ya ma nzakwa da ma gamak guli, nghadigha a kuni wu,” ka’a. 44 Ka
hay dza’azlay guli na: “Mghama da, yawu nghanta nyni ta kagha ta dze maya? Yawu
nghanta nyni ta kagha ta dze ndala? Yawu nzata ka ka matbay? Yawu nghanta yni ta
kagha ka fordi'u? Yawu nghanta pni ta kagha kul dughwanaku? Yawu nghanta pni ta
kagha ma gamak kul kataghata yni na?” ka hay. 45Ka Mgham dza’azlay nda hay mantsa:
“Kahwathwata ka yu ta mnaghunata, inda fitik ya kul maganata kuni ta tsa skwiha yana
gwal ya nda hta katakata ya, na da kwalaghuta kuni ta magay nda tsaya.” 46asli’a tsaha
ya da vla ghuya danwa na kdekedzen, ta sli’i gwal ta snatd gwada Lazglafta da vla hafu
na kdekedzen$ guli,» ka’a.

26

Dzrawi na dzatd Yesu

Mak 14:1-2, Luk 22:1-2, Yuh 11:45-53
1 Manda kdinta Yesu ta inda tsa gwadaha ya, ka’a nda duhwalhani mantsa: 2 «Nda sna

kuni kazlay: Ta his fitik ka skala Pak ko’a, na vlatd Zwana mndu na zlonafta,» ka’a.

3Ka tskavata la mali ta ghana gwal dra skwi pa Lazglafta, nda la galata mndu mataba
mnduha ma daba haga ga mali ta ghapa gwal dra skwi na Lazglafta ta hgs lu Kayifa ya.
4Ka dzraftd hoy ta ksaftd Yesu ma difa ma difa na dzata. 5 Ama ka hoy) mantsa: «Yaha da
nzakway badu fitika skala Pak tama, kabga yaha da sli’anaftd nudufa mnduha,» ka han.

Pghaganata sana marakw ta rdi ta Yesu ma ghay
Mak 14:3-9, Yuh 12:1-8
¢ Ta nzaku Yesu ma haga ga Simun, sana mndu nda rda mndu tida ma luwa Betani,
7 ta za skwa zay hoan), ka lagha sana marakw tavata Yesu nda klatd hwaraka albastra nda
ndaghatani nda urdi ya nda bla dzvani. Ka pghaganata tsi ma ghay. 8 Nghay duhwalhani
ta tsa skwi ta maga tsa marakw ya, zdogana a ta hag wa. «Kabgawu ta kal lu ka badza
skwi manda na na?  Skwi ma na skwapta na urdi na ka tsedi dagala, ka daganaftd la ka
pdu na,» ka hay. 19 Snanta Yesu ta tsa gwada tay ya, ka’a nda hay mantsa: «Kabgawu ta
kal kuni ka ghuya daywa na na marakw na na? Dina skwi magiha tsi tai'i. 1 Kawadaga a
kaghuni® nda la ka pdu inda fitik wu ra? Ama i'i n4, gdavata a yu kawadaga nda kaghuni
inda fitik wa. 12 Nana pghata urdi pghidigha tsi na n4, paya i'i na dza’a da kuluT ya.
13 Kahwathwata ka yu ta mnaghunata, ma inda vli dza’a mns lu ta na Lfida Gwada na ta
ghapa hadik tender nd, dza’a gdagda lu ta rusa skwi maga na marakw na na havay,» ka’a.

Kurata Zudas ta dza’a skwaptd Yesu
Mak 14:10-11, Luk 22:3-6
14 Ka gi sli’afta sani mataba duhwalhani ta hgs lu ka Zudas Iskaryut, ka laghwi

slanaghata la mali ta ghana gwal dra skwi na Lazglafta. 15>Ka’a nda hay mantsa: «Nu
dza’a vlihata kuni ka vlaghunavla yu ta Yesu na?» ka’a. Ka vlanta hay ta suley hken

mbsak.F 16 Daga ma tsa fitik ya, ka zba tsi ta tvi ya nda ra na vlatani ta Yesu.

Payafta Yesu ta skwa zaya skala Pak
Mak 14:12-21, Luk 22:7-14,21-23, Yuh 13:21-30
17 Badu tantana fitika skala buradi kul had is mida, ka duhwalhani nda Yesu mantsa:

«Ga ta kuma ka ta payaghafta yni ta vla skwa zaya skala Pak na?» ka hay. 18Ka’a nda hay
mantsa: «Lawala da huda luwa, ka lagha kuni da sana mndu. Ka kuni dza’azlay nda tsi
na: “Wana ndusakndusa fitika da, ga ghuni dza’a za yu ta skwa skala Pak kawadaga nda
duhwalha da, ka Mghama yni, ka kuni dza’azlay,”» ka’a. 1°Ka laghu duhwalhani magata
manda va ya mnana Yesu ta hoy. Ka payaftd hay ta skwa zaya skala Pak.

Mamu sani ma kaghuni dza’a skwaptd i’i, ka Yesu
20 Gahawani, ka nzata Yesu kawadaga nda duhwalhani ghwaypdas his ka za skwa zay.
21Ta za hay ta tsa skwa zay ya, ka’a mantsa: «Kahwathwata ka yu ta mnaghunata, mamu
sani mataba ghuni dza’a vlata i'i ma dzva mnduha,» ka’a nda hay. 22Rmasas ka vgha inda
tap. «I'i a wu su’u nf Mghama da! I'i a wa su’u ni Mghama da!» ka inda hahay. 23Ka’a
nda hay mantsa: «Tsa mndu tsghada nni da hliba$ ka guram nda tsi ya, tsa mndu ya
dza’a vlata i'i ma dzva mnduha. 24 Dza’a laghulani Zwana mndu manda ya nda vinda ma

gwada Lazglafta ta ghanani®. Ama danwa ya mndu dza’a vlatd Zwana mndu ma dzvu ya
mnduha. Ta dray ya md kwal lu kul yata tsa mndu ya,» ka’a. 25Ka Zudas dza’a vlata ma
dzva mnduha ya guli mantsa: «Ari i'i a ni Mghama da?» ka’a. «Manda va ya mna kagha
nda wa gha,» ka Yesu nda tsi.

Skwa zay na slu'uvgha da, ka Yesu
Mak 14:22-26, Luk 22:14-20, 1Kwa 11:23-25
26 Ta za skwa zay hay, ka klafta Yesu ta buradi. Tahula rfanaghatani ta Lazglafta, ka

blanapta tsi ka vlaptd duhwalhani. Ka’a mantsa: «Zlghawazlgha ka za kuni. Nanana na,
slu’'uvgha da ya,» ka’a. 27 Ka klafta tsi ta leghwa ima inabi guli. Tahula rfanaghatani ta
Lazglafta, ka vlapta tsi ta hon. Ka'a mantsa: «Sasa’awasasa kaghuni demdem, 28 kabga
nanana n4, usa da ya, usa slarba zughut dza’a pghinta lu na pla dmakwa ndaghata mndu.
29 Ka yu ta mnaghunata nd, had yu dza’a saglantd na ima inabi na wu, ha ka sagha fitik
ya dza’a kal yu ka sagaltd Ifidani kawadaga nda kaghuni ma ga mghama Da da,» ka’a.

Dza'a zlidivazla ka, ka Yesu nda Piyer
Mak 14:27-31, Luk 22:31-34, Yuh 13:36-38
30 Tahula fafanafta tay ta laha skala Pak, ka laghu hap ta ghwa Zaytuy. 31 Ka Yesu nda
hay mantsa: «Ta na rvidik gita’una, dza’a hwayaghuhwaya kuni ka zlihata. Ka lu vindafta
ma defteri Lazglafta na:
Dza’a dzadza lu ta mnda ngha tuwak,

na gazlata tuwakha demdem ta bra¥. 32 Ama tahula sli’agapta da ma mtaku, dza’a
tiplaghutipla yu ta bhata ma Galili ka kaghuni,» ka’a.

33 Ka Piyer nda tsi mantsa: «Doar ma dza’a hwayaghuhwaya lamndu ka zlavaghata na,
had i’i dza’a walapta hwayaghuta ka zlavaghata wu,» ka’a. 34 «Kahwathwata ka yu ta
mnaghata, ta va na rvidik gita u na, ma kdaku vazak ka wahata, dza’a mnamna ka hken
sola kazlay: Sna a yu ta na mndu na wu ka’a,» ka Yesu nda tsi. 35 «Dar na mtuta da
kawadaga nda kagha tsi, had yu dza’a mnay kazlay: Sna a yu ta kagha wu ka’a wu,» ka
Piyer. Manda va tsaya ka inda sanlaha ma duhwalhani mnata guli.

Maga du’a Yesu ma Getsemene
Mak 14:32-42, Luk 22:39-46
36 Ma va tsaya, ka bhadaghatd i Yesu nda duhwalhani da sana vli ta hgs lu ka
Getsemene. Ka’'a nda duhwalhani mantsa: «Nzawanza hadna ta labs yu da maga du’a
hada a,» ka’a.

37 Ka klana’ata tsi i Piyer nda tsa zwana Zebedi his ya mistani. Ka tdata nudufani
ka ksay ka zloy. 38 Ka'a nda hay tama mantsa: «Tdatda yudufa da manda skwi dza’a
dzihata. Nzawanza hadna, ka nzata kuni ndiri kawadaga nda i’i,» ka’a. 3° Zadaptani daw’
ta koama, ka zlombat4 tsi ka mbumba, ka maga du’a. Ka’a mantsa: «Da da, ka ta magaku
tsi, di'ipindi’ina ta na leghwa ghuya danwa na nda i’i. Nziya nza tsi nd, manda ya ta kuma
i’'i a wu, manda ya ta kumas kagha,» ka’a.

40Ka sli’afta tsi ka vradaghata slanaghatd duhwalhani, pslapsla hani ta hay. Ka’a nda
Piyer mantsa: «Trapta ghuni ta nzata ndiri kawadaga nda i'i dor ka awa turtuk tsa ra?
41 Nzawanza ndiri ka ndeba kuni ta dzvu, kada nanta kuni ta skwi dza’a dzeghaghunata.
Ta kumay kuni ta maga skwi dina mndani, ama had mbrakwa sluuvgha ghuni wu,» ka’a.

42Ka zogladaptd tsi daw’ ka mabhis, ka ndebagalta dzvu, ka’a mantsa: «Da da, ka vaaka
ta di'inaghuta na leghwa ghuya dapwa na nda i'i wu katsi, ka nda nza tsi pa say da n4, ka
maga tsi manda ya kuman ka,» ka’a.

43 Ka vraglagaghatd tsi ka slaglanaghatd hoy ta hani, nda gharba han da hani.

44Ka zlaglanta tsi ta hay ka zogladapta daw’, ka ndabgalta tsi ta dzvu ka ma hken, ka
vraglinta tsi ta va tsa gwadaha mna tsi ya. 45 Ka vragladaghatd tsi da tsa duhwalhani ya,
ka’a nda hay mantsa: «Tata hana ghuni kuni ta mbi’a vgha ghuni 6a? Daswa ka kuni
tama tsa, wana nda maga fitik dza’a kal lu ka vlata Zwana mndu ma dzva gwal dmaku.
46 Sli’afwasli’a mbadma. Wa’a tsa mndu ta vlata i’i na dzata ya ta sagha,» ka’a.

Ksaftd Yesu na dza’a dzata

Mak 14:43-50, Luk 22:47-53, Yuh 18:3-12
47 Tata tsa gwada ya i Yesu, nda bhakta Zudas ta nzakway tekw mataba duhwalha

ghwanpds his ya. Kawadaga han nda ndeghata mnduha nda kafay nda kafay, nda sarak
nda sarak, ghunaf la mali ta ghana gwal dra skwi na Lazglafta nda la galata mndu mataba
mnduha. 48 Mnanafmna Yuda ta nzakway dza’a vlata ya ko’a dza’a magay nda tsi, ta hay.
«Tsa mndu dza’a yu brusata ya nd, ya vani tsaya, ka ksa kuni.» 49 Na gi ndusadaghatani
tavata Yesu, ka’a mantsa: «Zgu tsa na gha Mghama da,» ka’a ka gi brusay. >0 «Gra da,
maga ta skwi sagha ka magay,» ka Yesu nda tsi.

Ka gi sli’adaghata tsa mnduha ya, ka pghafta vgha tida ka ksafta. 51 Gi fay, tshagaptsha
sani ma duhwalha Yesu ta kafayani, gi tay, tsaghuta slomena$ sani ma kwalva mali ta
ghana gwal dra skwi pa Lazglafta. 52Ka Yesu nda tsi mantsa: «Vradanamvra ta kafaya
gha da kupakani. Inda gwal ta kla huzla vulu n4, tsa huzla vulu ya dza’a zadana ta hay
guli. 53Ka kagha ta gray n4, laviy a yu ta hgapta Da da, na gi ghunigihatani ta bra sludza
duhwalha Lazglafta ta malaghuta ghwanpds his ra? 54 Kinawu tama dza’a nzakwa dzata
ghapa skwi ya nda vinda ma deftera Lazglafta ta mnay kazlay: Mantsa ya dza’a magakwa
tsi ko’a ya?» ka’a.

55 Ma va tsa fitik ya, ka Yesu nda tsa mnduha ya mantsa: «Nya na sagha ghuni daksa i’i
nda kafay nda kafay, nda sarak nda sarak, manda skwi na ksa ganda na? Inda fitik yu ta
nzaku kawadaga nda kaghuni ta tagha skwi ma haga Lazglafta, ksaf a kuni ta i'i wa. 56 Kal
na skwiha na ka magaku nd, nda nza na dzanaghata ghana skwi ya vindaf la anabi ma

deftera Lazglafta,» ka’a. Ka gi hwayaghut4® inda duhwalha Yesu krawats ka zlanavata.

Yesu ta kama guma

Mak 14:53-65, Luk 22:54-55,63-71, Yuh 18:13-14,19-24
57Ka klaghata tsa gwal ta ksafta ya ta Yesu da mali ta ghana gwal dra skwi na Lazglafta

ta nzakway ka Kayifa, ma vla tskatd vgha gwal tagha zlahu na mnduha nda la galata
mndu ya tani. 58 Mbadaka Piyer ka dza’a ta hulani ta hulani, ha ka lami da daba haga ga
tsa mali ta ghana gwal dra skwi na Lazglafta ya. Ka nzamt4 tsi mataba la kwalva ka nghay

ka kinawu kdavaktani.
59 Ka zba la mali ta ghona gwal dra skwi na Lazglafta, nda inda gwal tsa guma, ta

tsanavatd ghwadaka gwada ta Yesu prok ka dzata. ¢° Trid, mutsaf a hay wa. Ay mndani,

*

nda ndagha tsakalawiha ya hladagha' lu. Ma kdavaktani, ka lagha sana mnduha his da
mnay: °! Ka na mndu na n4, laviglava yu ta tasinta na haga Lazglafta na, ka boagladafta
da badu mahkan#, ka'a. 62Ka sli’afta mali ta ghana gwal dra skwi na Lazglafta, ka’a nda
Yesu mantsa: «Zlgha a ka ta wani ra? Nu ta mnes na mnduha na ta kagha na na?» ka'a.
63 Pslaf a Yesu ta wani wa. Ka mali ta ghapa gwal dra skwi na Lazglafta nda tsi mantsa:
«Nda haga Lazglafta nda hafu mida, ta dawa yu da kagha, zlghidifzlgha ta wani. Kagha
Kristi ta nzakway ka Zwana Lazglafta ra?» ka’a. ¢4 Ka Yesu nda tsi mantsa: «Manda va ya
mna kagha nda wa gha. Ka yu ta sgaghunaghata ta ghanani na, daga ndanana, dza’anda
ngha kuni ta Zwana mndu ta nzaku nda ga zeghwa Lazglafta ta mbruta, dza’a nda ngha
kuni ta sahani ma kusay ta luwa$ guli,» ka’a.

65 Lagha tsa mali ta ghana gwal dra skwi ya ka kuhintd Igut ta vghani. Ka’a mantsa: «Ya
wana kwara ta kwarakwara ta ghana Lazglafta. Mndsra wati gwada ya ta psagalta mu,
ya wana nda sna slomena ghuni ta kwarakwara ya kwara tsi na? % Kinawu ka kaghuni ta
gray na?» ka’a. «Nda ra ka dzata® na mndu na,» ka han hlafta wi.

67 Ka gi tafo hay ta sardok ma kuma na Yesu, ka deyazl sanlaha, ta dgharuT ya laha.
68 «Ka si Kristi ka n4, tsatsaftsatsa ka waya ta dza kagha,» ka han.

Wadut4 vla Piyer

Mak 14:66-72, Luk 22:56-62, Yuh 18:25-27
69 Ma tsa fitik ya, ta nzaku Piyer ma bli ma daba tsa haga ya. Ka lagha sana kwalva ka

marakw slanaghata. «Kagha guli n4, si ka kawadaga kagha nda tsa Yesu mnda la Galili
ya,» ka’a nda tsi. 709n), ya’l «Sna a yu ta skwi ta kuma ka ta mnay wu,» ka’a ta kema

mnduha demdem.
71 Tahula tsa, ka sli’afta tsi ka nzata ma dzuguva watgha. Ka nghantd sana kwalva ka

marakw guli. «Si ka kawadaga na mndu na nda Yesu mnda la Nazaret,» ka’a nda tsa gwal
hada ya. 729y, ya’l «Sna a yu ta tsa mndu ya wu,» ka’a ka wadgalta.

73 Bats nzda, ka gavanavatd tsa gwal ma tsa vli ya ta Piyer, ka hany nda tsi mantsa:
«Dar ki tsi, tekw kagha mataba tsa mnduha ya, ta tsatsaku ta lwa gha,» ka han nda tsi.
74 «Kusekw!» ka Piyer ka waday. «Ka ksi’afksi’a Lazglafta ta i’i ka tsakalawa da tsi. Sna a
yu ta na mndu na wu,» ka’a. Gi ka wahatd vazak. 75 Ka gi havakta Piyer ka gwada ya si
mnana Yesu kazlay: Ma kdaku vazak wahata né, dza’a mnay ka hken sala kazlay: Sna¥ a
yu ta tsa mndu ya wu kao’a ya. Ka gi sli’afta tsi ka laghwi dzibil ka harba taw.

Kladaghatd Yesu ta kama Pilatus

Mak 15:1, Luk 23:1-2, Yuh 18:28-32
1 Tsadakwa vli gasardak, ka tskavata la mali ta ghana gwal dra skwi pa Lazglafta nda

la galata mndu, ka dzraftd gwada ta ghana Yesu, na dzata. 2Ka habaftd harn), ka klaghata
hay vlanta Pilat ta nzakway ka yumna.

Mtakwa Yuda Iskaryut
Slg 1:18-19
3 Nghay tsa Zudas ta vlata Yesu ya, ta tsanaghatd guma na dzata nd, ka hago tsi ta

mador. Ka klaft4 tsi ta tsa suley hkan mbsak ya, ka lagha vranavata tsa la mali ta ghana
gwal dra skwi na Lazglafta nda la galata mndu ya. 4 «Gaga yu ta dmaku ta vlatd mndu kul
had dmakwani na dzata,» ka’a nda han. «Nu gwada anni! Dzik nda kagha tsaya,» ka hay
nda tsi. 5Ka pghidintd Yuda ta tsa tsedi ya ma haga Lazglafta, ka laghwi hamt4 ketsin ma
nurzlunani, ka dzuvtd htsipani. ¢ Ka hlafta la mali ta ghsna gwal dra skwi na Lazglafta ta
tsa tsedi ya. «Ra a ka gwafta na tsedi na nda tsedi ma vla tskatd skwa Lazglafta wu, kabga
tseda nasa ya,» ka han.

T 26:60 Ngha ta Zabura 27:12, nda 35:11. ¥ 2661 Ngha ta Yuhwana 2:19. § 26:64 Ngha ta Zabura 110:1 nda
*

7 Ka dzraftd han, ka laghwi skwatd vwaha sana mnda tsa huzla nda tsi, na la mbla la
matbay. 8 Tsaya tama ta kal lu ka hga tsa vwah ya ka «vwaha nasa» kulam gitana. 9 Tsaya
dzatd ghapa skwi ya mna anabi Irmiya kazlay: Ka klafta hay ta tsa suley hkean mbsak ya,
tsa mbsaka tsedi kura la Isra’ila ta planata ya, 10ka vlata hay na skwata vwaha sana mnda

tsa huzla, mantsa ya mnidifta™ Mgham Lazglafta ko’a ya.

Yesu ta kama Pilatus
Mak 15:2-5, Luk 23:3-5, Yuh 18:33-38
11Ka kladaghat4 lu ta Yesu ta kema Pilat ta nzakway ka numna. «Kagha na mghama

la Yahuda na ra?» ka numna dawagta da tsi. «Manda va tsa mna ka ya,» ka Yesu nda tsi.

12 Ama, ta ghana hamata tsakalawa la mali ta ghapa gwal dra skwi na Lazglafta, nda
la galata mndu ya n4, zlgha a ta wani wa. 13 «Sna a kagha ta inda na skwi ta gwads hary
ta kagha na ra?» ka Pilat nda tsi. ¥ Ama mbadanagha a Yesu dar te’ ta inda tsa daway ta
daw tsi ya wa. Ka ndermim yumna Pilat katakata.

Tsanaghata lu guma mtaku ta Yesu

Mak 15:6-15, Luk 23:13-25, Yuh 18:39—19:16
15Inda fitika skala Pak ya, ta snusna yumna ta zligintd mndu turtuk ma gamak. Mndu

ya daway mnduha da tsi ta zlinta tsi. 16 Ma tsa fitik ya, mamu sana mnda dmaku snay lu
ksama lu da gamak, Barabas hgani. 17 Nghay Pilat ta tsa tskata mnduha ya, ka’a nda hay
mantsa: «Wati ta kumo kuni ta zlighunista da na? Barabas re, ari Yesu ta hga lu ka Kristi
ya a na?» ka'a nda hay. 18 Nda sna Pilat kazlay: Ka draku vlata hay ta Yesu ka’a ya kay.

19 Ta nzaku Pilat ma vla tsa guma tama, ka ghunafta markwa tay ta mndu na mnanata
kazlay: Ma fama ka ta ghapa gha ma gwada ta na mndu kul had dmakwani na. Ya ghuys
ghuya yu ta dapwa katakata ta ghsana na mndu na ma suna da ta na rvidik gita u na ka’a.

20 Lagha la mali ta ghana gwal dra skwi na Lazglafta, nda la galata mndu, ka linta bara
mnduha na daway tay ta slintd Barabas, ta dzatd lu ta Yesu. 2! « Wati mataba na mnduha
his na ta kuma kuni ta zlighunista da na?» ka Pilat nda hay. «Barabas! Barabas! Barabas!»
ka han hlaftd wi. 22 «Nu dza’a yu magay na Yesu ta hga lu ka Kristi na tama?» ka Pilat
dawanta da han. «Zlepafta ta udzu! Zlsnafta ta udzu! Zlsnafta ta udzu!» ka han hlaftd wi.
23 «Nahgani va skwi maga tsi?» ka yumna nda han). «Zlanafta ta udzu! Zlsnafta ta udzu!
Zlanafta ta udzu!» ka han hlaftd wi nda mbraku. 24 Nghay Pilat nd, zlramta a mataba tar
wu, ta sgaku nda sga sli’avafta nudufa mnduha, ka ta’atd tsi ta imi, «<wya dzva da, wya
dzva da,» ke'a mbazinta dzvani ta kema mnduhat. «Sabsa dzva da ta ghana gwada ta na
mndu na, dzik nda kaghuni tsa,» ka’a. 25 «Ka la usani ta ghana anni nda zwana gni tani!»
ka hap hlafta wi. 26 Lagha Pilat ka zlinist4 Barabas ta hay. Tahula slvaptani ta Yesu nda
krupi, ka vlatd tsi na zlonafta ta udzu.

Ghubasay sludziha ta Yesu

Mak 15:16-20, Yuh 19:2-3
27Ka kladamta la sludza yumna Pilatu ta Yesu da dabi ma huda haga, ka hagadaghata

hay ta inda la sludzi demdem ka tskanaghatd ghay. 28 Ka sudata hay. Ka sudanavata hary
ta lguta dva ma mgham mgham. 2°Ka daftd hay ta zewazewa teki, ka fanamta ma ghay,
fanamha hoy ta dafa ma dzva zeghwi. Ka lagha hay da tsalbu ta kemani ka gagay. «Zgu
tsa na gha mghama la Yahuda,» ka han.

30 Ka tafa sordak tida, ka klaghutd tsa dafa da tsi ya, ka dzay nda tsi ma ghan.
31 Manda kdakwa tay ta gagay, ka sudaghutd hay ta tsa Iguta ma mgham mgham ya,
ka sudglanavatd tsa nani ma lgut ya. Ka kls hany na dza’a zlspafta ta udza zlanay.

Kla Yesu na zloyafta

Mak 15:21-32, Luk 23:26-43, Yuh 19:17-27
32 Ta sap han ma huda luwa, ka guyata hay nda sana mnda la Siren, ta hga lu ka Simun.

Ka mblanafta han ta kla udza zlepa Yesu. 33 Manda bhadaghata tay da vli ta hga lu ka

k

Gwalgwata, manda mnay kazlay: Vla ghudzifa ghay ka’a ya, 34 ka vlanta hay ta ima inabi
nda skwi ya dah daha¥. Tapanata Yesu n4, ka kwalaghut4 tsi ta say.

35 Tahula zlenafta tan, ka vza hay ta vindima$, na daguvust4 lguthani. 3¢ Tahula tsa,
ka nzatd han ka nghay.

37 a maranta skwi kal lu ka tsanaghatd guma, wya ké lu vindafta nda ta ghanani:
«Nana mndu na Yesu, Mghama la Yahuda, ka lu.» 38 Ka zlanaftd lu ta gendaha his
kawadaga nda tsi. Pal nda ga zeghwani, pal nda ga zlabani.*

39 Ka rarazo gwal ta mbada ta tvi ka kektsa ghont. 40 «Kagha dza’a tasinta haga
Lazglafta ka bagladafta gha ma fitik hken¥ n4, mbanafmba ta ghana gha tama 6a, ka
si Zwana Lazglafta ka. Sasa gha ta na udza zlenay na tama ba,» ka har.

41 Ka gago la mali ta ghana gwal dra skwi na Lazglafta, nda gwal tagha zlahu na
mnduha, nda la galata mndu guli, ka hoy mantsa: 42 «Mbanatha ta sanlaha n, trid trapta
ma mbanafta gheanani. Ka si mghama la Isra’ila tsi ya nf, ka sasa tsi ta na udza zlapay na
kada grafta mu. 43Faffa yu ta ghana da ta Lazglafta, ka’a. Ka mbanafmba Lazglafta ndana$
tama, ka si ta dvay tsi. “T'i nd, Zwana Lazglafta yu,” a katsi kay ra,» ka hay. 44Ka rarazs
tsa gondaha zlanaf lu kawadaga nda tsi ya manda va tsaya guli.

Mtakwa Yesu
Mak 15:33-41, Luk 23:44-49, Yuh 19:28-30
45 Zlrafta ta fitik dok ma ghan ha ka laha ta nzemndi hken ta fitik hawu, ka nuté vli

tdik ka grum ta ghana hadik demdem. ¢ Lagha vli ta nzemndi hken tama, ka wahat4
Yesu nda lwi dagala. «Eluwa! Eluwal! Lama sabaktani,» manda mnay kazlay: «Da da!

Da da! kabgawu kel ka ka zlidivata® na?» ka’a ya. 47 «Wya ta haga Iliya,» ka tsa gwal ta
snay hada ya. 48 Ka gi hwayafta sana mndu turtuk mataba tan, ka laghwi klaftd susu, ka
tsumamta ma imi masmasa, ka hbunta ta wa udzu, ka vlay nani na sayniT. 4° «Zlanzla ka
ngha mu, ka dza’a saghasa tsa Iliya ya da mbanafta,» ka sanlaha.

50 Ka wahglatd Yesu nda Iwi dagala, ka sap hafu mida. 5! Ma va tsa fitik ya, ka gi
tavaptd zlala ma haga¥ Lazglafta his, daga ta ghay dikw ta mndar, ka gigdavafta hadik,
ka tatavaptd palaha, 52 ka gwanuta wa kuluha, ka sli’agaptd ndsghata mnduha Lazglafta
si ta rwuta, nda hafu. 53 Tahula sli’agapta Yesu, sli’agapta hahay ma kulu, ka laghu hay

da luwa Ursalima ta nzakway ka luwa nda ghuba. Nda ndegha mnduha ta nghanta hay
hada.

54 Nghay mghama sludza la Ruma nda sanlaha ma sludzi kawadaga nda tsi ta ngha
Yesu ta tsa gigdavafta hadik, nda tsa skwi ta magaku ya nd, ka ksutd zloy ta hay katakata.
«Kahwathwata na, Zwana Lazglafta na mndu na,» ka hay. 55 Hada guli n4, nda ndsgha
mi’aha ta nzakta di'iy ka nghay. Tsaw daga ma luwa Galili sli’afta hay mista Yesu na
maganata slna. 5 Mataba tsa mi’aha ya, hada Mari makwata Magdala, nda Mari mani ma
i Yakubu nda Yusufu, nda mani ma zwana Zebedi.

Padamta Yusufu ta Yesu
Mak 15:42-47, Luk 23:50-56, Yuh 19:38-42
57 Laha fitik hawu, ka sagha sana mnda luwa la Arimate ta hga lu ka Yusufu. Tsa mndu

ya nd, gadghal ya, duhwala Yesu ya guli. 8 Ka lagha tsi da Pilat da dawaftd mbla Yesu.
Ka vlatd Pilat ta tvi na vlagta. 59 Ka klafta Yusufu ta tsa mbli ya, ka mbsamta ma wupaya
nuslin. ©0 Ka klaftd tsi ka laghwi da famta ma kulu ta ka Ifid, si lap tsi ma kluluh na
ghanani. Ka tagwaluntd tsi ta mghama klam ta wa tsa kulu ya. Ka sli’aftd tsi, ka laghwi.
61Ka nzaktd i Mari makwa ta Magdala nda tsa sana Mari ya mbay nda tsa kulu ya.

Nghay la sludzi ta kula Yesu

*

62 Gamahtsimani, tahula fitika paya skwi na badu Sabat, ka sli’afta la mali ta ghana
gwal dra skwi na Lazglafta kawadaga nda la Farisa, ka laghu slanaghata Pilat. ©3 Ka
hay nda tsi mantsa: «Mghama da, mamu sana skwi havagagha yni. Ka tsena mnda
tsakalawi na mnata ta ma nzakwani ta ndiri na, “tahula fitik hken dza’a sli’agapsli’a yu
nda hafu$,” ka’a. 4 Tsaya tama nd, mnanamna ta la sludzi ka dza’a han ngha tsa kulani
ya, ha badu mahkana fitik, da lagha duhwalhani da ghalaghata mblani, da mna hay na
mnduha kazlay: Wa a sli’agapsli'a ma mtaku, ka’a. Ya dza’a malaghumala tsa tsakalawi
ma kdavaktani ya katakata ka tsa tagtay ya,» ka han. 65 «Ya mamu sludziha, hlawa hary
ka dza’a kuni da nghay, manda ya ta kuma kuni,» ka Pilat. ¢¢ Ka laghu hay da vla tsa kulu
ya, ka narzlafta hay ta tsa klam ya, ka pghatd hay ta la sludzi na nghay.

Sli'agapta Yesu ma mtaku
Mak 16:1-10, Luk 24:1-12, Yuh 20:1-10

1Tahula luta Sabat, wurak tgha badu Damas, ka sli’afta i Mari makwa ta Magdala nda
tsa sana Mari” ya ka laghu ta kulu. 2 Gi ka gigdavaft4 hadik katakata. Ka saha duhwala
Lazglafta daga ta luwa, ka tanwalaghuta tsa klam ya, ka nzafta tida. 3 Ta wudaku manda
wuda luwa. Ka yusliy lgutani tilil manda papla. 4Ka ghudzaku tsa sludziha ta ngha tsa
kulu ya da zley. Ka zlambuta hay manda gwal nda rwa.

5Ka tsa duhwala Lazglafta ya nda tsa mi’aha ya mantsa: «Kaghuni, ma zlay kaghuni ta
zloy. Nda sna yu kazlay: Tsa Yesu si zlonaf lu ta udzu ya ta zbs kuni ke’a. ¢ Ta had hadna
wa, sli’agapsli'a ma mtaku manda va ya si mna tsi. Sawa nghanata vli si hanana lu ba.
7Ka dza’a kuni misimmisim da mnanata duhwalhani kazlay: Sli'’agapsli’a Yesu ma kulu,
wa’a ta kzla kaghuni ma luwa GaliliT ka’a. Hada dza’a gmakwa kuni nda tsi. Tsaya skwi
mnaghuna yu,» ka’a.

8 Ka gi sli'afta tsa mi’aha ya ta kulu nda zley nda zlsy, nda rfu nda rfu guli, ka laghu
nda hwaya nda hwaya mnay na duhwalha Yesu. °Ka gi lagha Yesu da guyaku nda han.
«Zguwa tsal» ka’a nda han. Ka gavadaghatda tsa mi’aha ya tavatani, ka napanaté salahani,
ka tsalbu ta kemani. 10Ka Yesu nda hay mantsa: «Ma zley kuni ta zloy! Lawala da
mnanata zwanama da, ka dza'a hay da luwa Galili, hada dza’a gmakwa pni nda hap,»
ka’a.

Rusay la sludzi ta skwi ta maguta nda mbla Yesu

11 Tata tvi tsa mi’aha ya, ta sli’amtd sanlaha ma tsa gwal si ta ngha kulu ya da luwa, ka
laghu da rusay nala mali ta ghana gwal dra skwi na Lazglafta ta inda skwi ta maguta. 12Ka
tskavatd la mali ta ghana gwal dra skwi na Lazglafta, nda la galata mndu, ka dzraftd hay ta
klafta tsedi domblak ka vlanta tsa la sludzi ya. 13 Ka hay nda han mantsa: «“Duhwalhani
ta sagha ghalaghata girvidik ta hani¥ anni n4, kiba” ka kuni dza’azlay, ka hay. 14Ka
snanaghasna tsa gwada ya ta numna ya, dza’a nda sna apni ta skwi na mnanata, had
sana skwi dza’a ksaghunata wu,» ka han). 15Ka zlghafta tsa la sludzi ya ta tsa tsedi ya, ka
laghwi magata manda ya mnanaf lu ta hay. Ka tuta tsa gwada ya mataba la Yahuda, ta
mno hay ha gita.

Maravata Yesu da duhwalhani ta ghwd
Mak 16:14-18, Luk 24:36-49, Yuh 20:19-23, Slg 1:6-8
16 Ka sli’afta tsa duhwalha Yesu ghwanpds ndey ya ka laghwi da luwa Galili ta ghwa
ya mnanafS Yesu ta han. 17 Na gi nghay tan ta Yesu, ka tsalbat4 hon ta kemani. Ama ta
dga ghay sanlaha. 18 Ka gavadaghata Yesu, ka’a nda hay mantsa: «Inda mbraku ta luwa
nda ya ta hadik tani ng, vlihavla lu. 19 Lawala ta ghana hadik demdem, ka nanafta kuni ta

mnduha ka duhwalha™ da, ka maganafta kuni ta batem ta hayy ma hga Da, ma hga Zwar,

*

nda ya ma hga Sulkum nda ghuba. 20Ka taghanafta kuni ta hoy ta snata inda skwiha ya
mnaghunaf yu. Ya wana yu kawadaga nda kaghuni ha kdavakta ghapa hadik,» ka’a.

Gwada ta sabi da
Markus

Slna Yuhwana mnda maga batem
Mat 3:1-12, Luk 3:1-18, Yuh 1:19-28
17lrafta Ltida Gwada ta ghana Yesu Kristi Zwana Lazglafta. 2Nda nza manda ya nda

vinda ta ghanani ma deftera anabi Isaya kazlay:

I'i Lazglafta, wana yu ta tiglaghutd ghunafta mndu ka kagha karaku, na dza’a fadaghata
tvi. 3Lwa tsa mndu ya ta snu lu ta hagaku ma mtak kazlay: Payanawa paya ta tvi
na Mgham ka lele’anata® kuni ko’a.

4 Mantsa tama, ka zlagapta Yuhwana, mnda maga Batem ma mtak, ka’a mantsa:
«Mbadanafwa mbada ta nzakwa ghuni, ka magaghunafta lu ta batem, ka plighunista
Lazglafta ta dmakuha ghuni,» ka’a. >Ka sli’aktd inda gwal ma luwa Ursalima, nduk nda
inda hamata gwal ta hadika Zudiya, ka lagha slanaghatd Yuhwana. Ka maniginta hay
ta dmakuha tan, ka maganaftd Yuhwana ta batem ta hay ma imi ma ghwa ta hgu lu ka
Zurden. ©Tsa Yuhwana ya n4, gatd swida nalibwa ta kal tsi ta vgha nda hbata banava
huta misti.T Hi'i nda zuduma mtak skwa zayni. 7 Wya ka’a ta mnay guli: «Mamu sana
mndu ta sagha nda hula da, mal nani mbraku ka na da, slaf a i’i dekdek dar na bukwadata
ka plaptd zu’a babah ma salani wa. 8 I'i n4, magaghunaftd batem nda imi na da. Tsatsi,
nda Sulkum nda ghuba dza’a magaghunafta tsi.»

Maganaftd batem ta Yesu ma imi
Mat 3:13—4:11, Luk 3:21-22, 4:1-13
9 Ma tsa fitik ya, ka sli’aftd Yesu ma luwa Nazaret ta hadika Galili ka lagha slanaghata
Yuhwana. Ka maganaftd Yuhwana ta batem ta Yesu ma ghwa Zurden. 10 Ta saba Yesu
ma imi manda kdaku ta maganaft4, ka nghadafta tsi ta luwa, gi ka nghanta tsi ta gunata
luwa buway, ka saha Sulkum nda ghuba manda gharbu’ ta ghapani. 11 Ka gi snaku lwa

Lazglafta daga ta luwa kazlay: «Kagha zwana da ta dvu yu, ma hyahya nudufa da,¥» ka’a.

Dzaghapta halaway ta Yesu ma mtak
12 Tahula tsa, ka gi tipwaghatd Sulkum nda ghuba ta Yesu da mtak. 13 Ka zata tsi ta
fitik fwad mbsak hada ta dzeghaydzaghay halaway. Ma tsa mtak ya, mataba nimtak ta
nzakwa tsi, ta katay katay duhwalha Lazglafta.

Tantana hgay Yesu ta duhwalhani
Mat 4:12-22, Luk 4:14-15, 5:1-11
14 Ma sana fitik, ka ksaghata lu ta Yuhwana tsamta ma gamak,$ ka sli’afta Yesu ka

laghwi ta hadika Galili da mna Lfida Gwada Lazglafta. 15 Ka’a ta mnay mantsa: «Nda
maga fitik, ndusa ga mghama Lazglafta, mbadanafwa nzakwa ghuni, ka zlghafta kuni
ta Lfida Gwada,» ka’a. 16 Ta labs tsi nda ta wa drafa Galili, ka nghanta tsi ta i Simuy
nda zwanamani Andre ta wda kadepa tany da draf na tuma klipi, kabga tuma klipi slna
tay. 17 Ka Yesu nda hay mantsa: «Saghawasa, mbadwa mista da, dza’a naghunafna
yu ka gwal hlaktd mnduha,» ka’a. 18 Gi sdak zlanavazla hay ta kadsna tay, ka laghu
mistani. 19 Manda zadapta tay daw’, ka lagha hay slanaghatd zwana Zebedi, i Yakubu
nda zwanamani Yuhwana ta paya kadepa tay guli ma kwambalu. 20 Ka hgaft4 tsi ta hay,
«mbadwa mista da,» ka’a. Ka gi sli’afta tsahaya guli ka laghwi mistani, ka zlanavata da
tay Zebedi ma kwambalu kawadaga nda gwal ksanata slna ta hay.

Ghzligintd Yesu ta ghwadaka sulkum ma sana mndu
Luk 4:31-37

*

21 Tahula tsa, ka bhadaghata hay da luwa Kafarnahum. Na gi sagha sabat, ka lama
Yesu da haga tagha skwa la Yahuda, ka taghs tsi ta skwi yna mnduha ma tsa haga ya.
22 Ka ndermim hay nda ndermima ta tsa tagha skwani ya, kabga nda sgit ma tsa pani
tagha skwi ya. Nza a manda na gwal tagha zlaha Musa na mnduha wa. 23Ka gi zlagapta
sana mndu ksu ghwadaka sulkum mataba tay ta lami da tsa haga tagha skwa tay ya. Ka
sli’afta tsi nda lili, ka’a mantsa: 24 «Yesu zwana la Nazaret, nu gwada gha nda agni, sagha
ka da zada apni? Wya nda sna nni kazlay: Mndu nda ghuba daga da Lazglafta kagha ko’a
na?» ka’a. 25 «Haf wa gha! Sabsa ma na mndu na,» ka Yesu dvanaghata. 26 Lagha tsa
ghwadaka sulkuma ya ka ghudzanaftd tsa mndu ya katakata, ka lilata tsi, ka saghu tsi
mida. 27 Ka tsutd yudufa mnduha demdem ma tsa vli ya, ha ka dadawu hary) mataba tay,
ka han mantsa: «Nu mndarga nana ma skwi? Aa! lfida skwi ta zlagaptd mndarga nanal
Na dvanaghatani ta dar halaway tsi nd, ta snanasna hay,» ka hay. 28 Ka tutd gwada ta
ghapa Yesu wdid ta hadika Galili.

Mbanafta Yesu ta midza Simun
Mat 8:14-17, Luk 4:38-41
29 Tahula sli’agabta tay ma tsa haga tagha skwa la Yahuda ya, ka gwaghata han ta vgha
nda i Yakubu nda Yuhwana da i Simuy nda Andre. 30 Tata lams nda la hoy da hoga, ka gi
mno lu na Yesu ta gwada ta midza Simuy ta hani ta basa yudidar. 31 Ka gavadaghata Yesu
tavatani ka panata ta dzvu, ka sli’anafta. Na tsa gi sli’anaftani ya, gi kwandlay mbatani
tsa. Ka sli’afta tsa marakw ya maganata skwa zay ta hay.

Mbambanafta Yesu ta gwal kul dughwanaku
Luk 4:42-44
32 Tahula dadata fitik badu va tsaya, ka hladaghatd lu ta inda gwal kul dughwanaku
da Yesu, kulam nda gwal ta tsuta ka halaway tani. 33 Ka tskavatd inda mnduha ma luwa
narbisl ta watgha tsa haga ya. 34 Ka mbambanafta Yesu ta ndeghata mnduha ma danwaha
tay kavghakavgha, ghazliginha ta ndsghata duhwalha halaway guli ma mnduha. Vlay a

ta tvi ta tsa duhwalha halaway ya na gwada guli wu, kabga nda sna hahan guli ta nzakwa
Yesu.

Sli’apta Yesu ma luwa Kafarnahum

35 Na tsadakwa vli ta tsughbura sardak, ka sli'aftd Yesu, ka laghwi da mtak. Ka ndebu
tsi ta dzvu hada. 3¢Ka sli’aftd i Simuy nda sanlaha ma mnduha ka laghwi da naghay.
37 Ka nagha han, ka slaftd hay tida. «Ta paha kagha inda mnduha,» ka hay nda tsi.
38 «Mbadma da sana vliha ndusa ndusa, ka dza’a yu mnananté gwada Lazglafta ta tsahaya
guli, kabga tsaya kal yu ka sagha,» ka’a nda hay. 39Ka laghu tsi da mna gwada Lazglafta
ma hoagaha tagha skwa la Yahuda ta inda hadika Galili, ghazliginha ta duhwalha halaway
ma mnduha.

Mbanafta Yesu ta sana mndu nda rda mndu tida
Mat 8:1-4, Luk 5:12-16
40 Ma sana fitik, ka lagha sana mndu nda rda mndu tida tsalbata ta kema Yesu. Ka’a
mantsa: «Nda zdakatahuda gha, laviplava ka ta mbidifta,» ka’a. 41 Ka ksant4 tsi ta Yesu
ka hidahida. Ka kapantd tsi ta dzvani ka ksagta. «Ta kumay yu, mbafmba gha,» ka’a
nda tsi. 42 Gi hadahada, hlets mbatani tsa, klowad vghani. 43 «La tama,» ka Yesu vrinta.
44 Ka’a nda tsi guli mantsa: «Yahayaha ka da walapta mnanantd mndu, ka dza’a ka da
maranantd vgha gha ta mnda dra skwi na Lazglafta. Ka plata ka ta ghan manda ya vindaf

Musa, na maranta ghubata kagha, ka da grafta mnduha ta mbat4 kagha,*» ka’a. 45 Ama
ka sli’afta tsatsi, ka laghwi tay ma luwa, ka tutd tsi wdid. Kabga tsa, ka pyaftd tsa gwada
ya ta Yesu ka lama da luwa bapgluwa. Ama ka nzaghutd tsi ta wa mazawa. Kulam nda tsa,
ka sli’adaghata mnduha dar ndiga ndiga da slanaghata hada.

*
1:44 Ngha ta Zlahu 14:2-32.

Mbanafta Yesu ta sana mndu nda rwa salani
Mat 9:1-8, Luk 5:17-26
1Tsbakw fitik tahula tsa, ka sli’afta Yesu ka vradaghata da luwa Kafarnahum. Manda
snanta lu kazlay: Vragaghavra Yesu dzagha ke’a, 2 ka sli’adaghatd mnduha porbisl
ndaghaganaptd vli nduk ta dabitgha, had vli ya nzaku wu, ta mna Lfida Gwada Yesu na
tap. 3 Ka tsukwadanaghatd mnduha fwad mataba mnduha ta sli’adaghata da tsi ta sana
mndu nda rwa salani. 4 Zbay tap ta tvi ya bhanavata Yesu n4, trid mutsaf a hoy wa. Ka
pladaftd hay ta ghapa tsa dzuguvi nzams Yesu mida ya. Ka gunapta hay ta ghapani, ka
hbafta hay ta tsa mndu ya ta tsa skwa hanani ya ka fadatd hay nda ta tsa ghurum ya.
5 Nghanata Yesu ta tsa zlghay nda nudufa tan ya n4, «nda pla dmakwa gha sagay,» ka’a
nda tsa mndu nda rwa salani ya. ¢ Ta nzaku sanlaha ma gwal tagha zlaha Musa na mnduha
ma tsa vli ya, ka hay ma ghapa tay mantsa: 7 «Nu ta kel na mndu na ka kwarakwara

mandana na! Wa ta lavigtd*™ pla dmakwa mndu ta ghona Lazglafta turtukwani na?» ka
hapy. 8 Snanta Yesu ta tsa skwi ta mns hon ma ghona tany ya nda ma sulkuma vghani,
ka’a nda hony mantsa: «Nu ta kal kuni ka ndanu mandana na? ° Ta gra kuni né, mal
blakwa mnay na na mndu nda rwa salani na kazlay: Nda pla dmakwa gha ka’a re, ari mal
blakwa mnay nani kazlay: Sli'afsli’a, kla ta skwa hana gha ka sli’a ka ke’a na? 1°Ndana
tama, kada snapta kuni kazlay: Mamu Zwaya mndu nda mbrakwa plintd dmakwa mndu
ta ghona hadik ko’a n4, wya tsi: 11Ka i'i ta mnaghata gra wa, “Sli’afsli’a, kla ta skwa hana
gha, la dzagha gha,”» ka’a nda tsa mndu nda rwa salani ya. 12 Gi brahwat ka’a sli’afta,
zlapal klafta skwa hanani, ka saba tsi nzerem ta nghay inda mnduha. Ka ndermim hay
nda ndermima, ka zlazlvu hay ta Lazglafta. Ka hony mantsa: «Ka yawu ka yawu, ta maga
a skwi manda na wu,» ka han.

Hgafta Yesu ta Levi mnda tska dzumna

Mat 9:9-13, Luk 5:27-32
13 Tahula tsa ka sli’aftd Yesu ka vraglaghata nda ta wa drofa Galili. Ka sli'adaghata

mnduha dlivis slanaghata hada, ka taghs tsi ta skwi pa tay. 14 Tata gra mbada Yesu, ka
nghanta tsi ta Levi mnda tska dzumna, ta nzakway ka zwana Alfe, ta nzaku ta watgha
haga ksa slnani. «Mbada mista da,» ka’a nda tsi. Ka sli’afta Levi ka laghwi mistani.

Za skwa zay ma haga ga Levi

15 Tahula tsa, ka tskavatd i Yesu nda duhwalhani kawadaga nda gwal tska dzumna,
nda sanlaha ma ghwadaka mnduha, kabga nda ndegha mndarga tsa mnduha ya ta dza’a
mistani tazlay. Ka tskavata hon ka za skwi ma haga ga Levi.T 16Ko’a, kd gwal tagha zlaha
Musa na mnduha ta nzakway mataba la Farisa n, ta za skwi Yesu kawadaga nda gwal tska
dzumna nda sanlaha ma tsa ghwadaka mnduha¥ ya. Ka hay nda duhwalha Yesu mantsa:
«Kabgawu ta kal Mghama ghuni ka za skwi kawadaga nda na mnduha na 6a?» ka hay.
17 Slrew, lamla tsa gwada ya da slomapa Yesu. Ka’a mantsa: «Gwal kul dughwanaku yeya
ta psa duhtur, psa a gwal dughwana wa. Sagha da psa gwal dmaku i1, sagha a yu da psa
gwal ta mnay kazlay: Tudukwa anni ko’a wa,» ka’a nda han.

Gwada Yesu ta ghapa suma

Mat 9:14-17, Luk 5:33-39
18 Tata suma i duhwalha Yuhwana nda la Farisa ma sana fitik guli, ka sli’aktd mnduha

dawanta da Yesu. Ka hoyy mantsa: «Ya wya ta suma i duhwalha Yuhwana nda la Farisa nf,
kabgawu ta kwal na gha ma duhwalha suma ka na?» ka hay nda tsi. 1°Ka Yesu nda hay
mantsa: «Ka ta kawadaga graha zwana midzi nda tsa zwapa midzi ya katsi na, ta sumay
hay ta suma ra? Ka ta kawadaga han katsi nd, had han ta suma wa. 20 Dza’a saghasa fitik,
na klaghutd zwana midzi. Badu tsaya tama, dza’a sumay har ta suma. 21 Mantsa guli, had
lu ta tsaktd Ifida gorzan, ka tsamta halata Igut nda tsi wa. Ka mantsa tsi katsi nd, dza’a

E 3

kdinkda tsa lfida garzan ya ta mdukinta tsa halata lgut ya. 22Had lu ta dihamta ima inabi
ta ka nuni ma halata zliba huta guli wa, ba ma Ifidani ta dihamta lu. Kabga tawaftani
dza’azlay nd, dza’a zlukiginzlukwa ta tsa halata huta ya, na tigtani. Pa nzakwani lpay lu
ma ya, lpay lu ma ya,» ka’a.

Yesu mgham ta ghana sabat
Mat 12:1-8, Luk 6:1-5
23Badu sana sabat ta labla i Yesu nda duhwalhani ta tvi§ ma vwaha nimaya, ka 6ala’at4

tsa duhwalhani ya ta tsa nimaya ya. 24Ka la Farisa nda Yesu mantsa: «Ngha ba gra ta skwi,
kabgawu ta kol duhwalha gha ka maga skwi pyaf lu ta magay badu sabat™ na?» ka han.
25Ka Yesu nda han mantsa: «Ta dzanaf a kuni ta skwi maga Dawuda® ma fitika kuzlanafta
maya ta hay nda gwal kawadaga nda tsi tani ra? 2¢ Ma fitika nzakwa Abiyatar ka mali ta
ghana inda gwal ta dra skwi pa Lazglafta nd, ka lama tsi da hoga Lazglafta, ka zuta skwa
zay ya fana lu ta Lazglafta pdar tsi ta skwi na zanta, tsatsanatha guli ta gwal kawadaga
nda tsi. Tsa skwa zay¥ ya n4, had hamata mndu ta zay wa, ba tsa gwal ta dra skwi yeya
kwenkwer ta zay, ama ka zutd Dawuda tsatsanafha ta grahani guli,» ka’a. 27 Ka Yesu nda
hay guli mantsa: «Kabga pa kata mndu fata lu ta sabat, fa a lu ta mndu na sabat wa.
28 Tsaya kol Zwana mndu ka nzaku ka mgham ta ghana sabat,» ka’a.

3

Mbanafta Yesu ta sana mndu nda mta dzvani

Mat 12:9-14, Luk 6:6-11
1Mbadaka Yesu ka laglami da haga tagha skwa la Yahuda, ka slafta tsi ta sana mndunda

mta dzvani ta nzaku hada. 2 Ka dza’a mbanafar mbanaf a tsi ta na mndu na badu sabat,
ka mnduha nzata ka ngha Yesu tiritiri, kabga na mutsaftd rutsak tida. 3 «Sli’afsli’a gra, ka

sagha ka sladata ta kema mnduha,» ka Yesu nda tsa mndu nda mta dzvani ya. 4Ka’a nda
hay tama mantsa: «Nu skwi nda ra na magay badu sabat na? Maga skwi dina re, ari maga
ghwadaka skwi a na? Mbanaftd mndu skwi ta raku re, ari dzatd mnda a skwi ta raku?»
ka’anda hay. Tsitsrid, ka hay nzata. 5Kakuzlanafta tsi ta Yesu ta yuduf manda waftani ta
han, kabga tsa topa ta ghana tay ya. Huf safi ta nudufa Yesu, «tdaptda ta dzva gha gra,»
ka’a nda tsa mndu nda mta dzvani ya. Ka tdapta tsi ta dzvani, gi kundlin mbatani tsa.
¢ Ka gazlagabtd la Farisa dzibil, gi ka laghwi hay dzreku kawadaga nda mnduha mghama

Hiridus * na zba tva dzat4 Yesu.

Sli'adaghata mnduha slanaghatd Yesu ta wa draf

7Ka sli’aptd i Yesu nda duhwalhani mataba tay, ka laghwi ta wa drafa Galili. Snanpta
mnduha ta tsa skwi ta mage Yesu ya, ka sli’akta hay daga ta hadika Galili, nda ya ma
Zudiya, 8 nda pdakwa gwal ta hadika Ursalima, nda gwal ta hadika Idume, nda gwal
ta bla ghwa Zurden, nda gwal ta waftd luwa Tir nda Siduy tani. ® Ka mnanatd Yesu
ta duhwalhani na payanatd kwambalu, kabga yaha mnduha da bisla i’i ka’a, 10 kabga
nda ndegha mnduha mbambanaf tsi, ksl inda gwal danwa ka sli’adaghata. 1! Ghur ka
gwal kasaf ghwadaka sulkum ta hay ngha Yesu guli n4, ka sli’adaghat4 han da tsalbu ma
ghuvani ka wahu. «Kagha Zwana Lazglafta!» ka han nda tsi. 12Ka davanaghatd Yesu ta
hay ka ndanda. «Ma mnay kuni ta i'i» ka’a nda han.

Dagabta Yesu ta duhwalhani ghwanpda his

Mat 10:1-4, Luk 6:12-16
13Tahula tsa, ka sli’afta Yesu ka laghwi ta kudunur. Ka haga’ata tsi ta gwal kumap tsi, ka

sli'adaghatd hon slanaghata. 14 Ka daga’ata tsi ta gwal ghwanpdas his na nzaku tavatani,
na ghunayni guli ta hoyy mna Ggwada Lazglafta. 15> Vlapha ta mbrakwa ghazliginta
duhwalha halaway ma mnduha ta hay. ¢ Wya hga tsa gwal ghwanpds his dagab tsi

*

ya: Simun tsanaf tsi ta hgani ka PiyerT, 17 nda i Yakubu nda zwanamani Yuhwana ta
nzakway ka zwana Zebedi, Bwarneges ko’a tsanaftd hga tay, manda mnay kazlay: Zwana
nazla luwa¥kaa ya, 18nda Andre, Filip, Bartelemi, Mata, Tuma, Yakubu zwana Alfe, Tade,
Simuy mnda la Kananit, 1 nda Zudas Iskaryut. Tsa Zudas ya ta skwapta Yesu.

Razanaftd Sulkum nda ghuba
20 Tahula tsa, ka sli’aftd hany ka laghwi dzagha. Ka sli'igealdaghatd mnduha dlivis
slanaghata han, ha ka trapta i Yesu nda duhwalhani ta mutsafta fitik pa zanta skwa zay.
21 Snapta la tan ma Yesu ta skwi ta mna lu kazlay: Nda hwada ghunislakani ka’a ya, ka
sagha hary da klay.

Zlghawa Yesu ta ghana razay ta razu lu
Mat 12:22-32, Luk 11:14-23, 12:10
22 Ka gwal tagha zlaha Musa na mnduha ta sli’akta ma luwa Ursalima ta mnay guli

mantsa: «Nda ksa na mndu na da Belzebul$, kabga nda mbrakwa halaway ta ghazliginta
tsi ta duhwalha halaway ma mnduha,» ka han. 23 Ka hagaftd Yesu ta hany ka mnay na
tay nda mahdihdi. Ka’a nda han mantsa: «Waka halaway dza’a ghzligintd halaway na?
24 Ka tavaptd luwa turtuk nd, dza’a nzakway tsa luwa ya tdukwa ra? 25Ka dgavapdga
haga mndu his n4, ta dza’a nzaglanza tsa haga ya ra? 26 Ka kuranavata ghapani halaway
katsi na, nda dga his nda tsa tama, sladglata a nda tsa tama guli wu, kdavakta nani tsa.
27Ka ta habaf a mndu ta mndu nda mbra wu katsi né, lavigta a ta lami da haga ga tany ka
hlugudunusta huzlani wa. 28 Kahwathwata ka yu ta mnaghunata: Inda dmakuha dza’a
magata mnduha, dza’a plinispla Lazglafta ta hay nda inda rarazuha dza’a hay rarazay
tani. 2 Ama inda mndu dza’a razanaftd Sulkum nda ghuba, plinista a lu ta dmakwani
dekdek wa. Dza’a nzakway dmakwani ta ghanani na kdekedzen,» ka’a nda hay, 30 kabga
«nda ghwadaka sulkum ma vghani,» ka han ta mnay ta Yesu, kal Yesu ka mna tsa gwada
yana tan.

I wa varda zwanamani ma Yesu?

Mat 12:46-50, Luk 8:19-21
31Tahula tsa, ka bhadaghatd i mani nda zwanamani ma Yesu, ka sladaghuta ma bli. Ka

ghunadamtd hay ta mndu da haga na hgagaptd Yesu. 32 Tizlik tskatd mnduha tavata Yesu
ta lagha lu da mnay nani kazlay: Wa’a i ma gha nda zwanama gha ta hga kagha ma bli
ka’a. 33 «I wa ma da nda zwanama da na?» ka’a zlghaftd wani. 34 Ka nghadaptd tsi ka tsa
mnduha ta nzaku ta wanafta ya, ka’a mantsa: «Wana i ma da nda zwanama da, 35 kabga
inda mndu ta maga skwi manda ya ta kumas Lazglafta, tsaya zwanama da, tsaya mukuma
da, tsaya ma da,» ka’a.

4

Mahdihdi nda mnda wutsa hulfa
Mat 13:1-9, Luk 8:4-8
1 Ma sana fitik, ka nzaglatd Yesu ka tagha skwi na mnduha ta wa drafa Galili. Ka
tskadaghatd mnduha ta vgha narbisl tavatani, kal tsi ka laghwi nzagapta ma kwambalu ta
watsa draf ya, tanzatd inda tsa mnduha yarpa’ ta wani. 2Ka taghas tsi ta ndeghata skwina
tay nda mahdihdi. Wya ka’a nda hay ma tsa tagha skwani ya: 3 «Snawa ka mnaghunata
yu ba!l Mbadaka sana mndu ka sli’aftd ka laghwi da wutsa hulfa ma vwahani. 4 Tata
wutsaywutsay mantsa, ka rkata sanlaha ta tvi ka sli’adaghata dyakha da daguta. >Ka
rkatd sanlaha ta kluluh ma vli kul slaghutd hadik, ka gi dyafta tsi misimmisim kabga sira
a hadik ta ghapani wa. ¢ Na safa fitik dzafta tida, ka zlghuta tsi haw ka ghwaluta, kabga
slaghu a slray mistani wa. 7 Ma teki sanlaha, ka glanaghata teki ka raghwanata pghaf a
ta ghan wa. 8 Ta gonok sanlaha, ka dayafta tsahaya, ka galafta, ka pghafta ghay ka zway

T 3:16 Piyer: Manda mnay kazlay: Pala ko’a ya. Gray nda Mata 16:16-18, Yuhwana 1:42. ¥ 317
Gray nda Lukwa 9:54. § 322 Ngha ta Mata 10:25.

dze’dze’. Midida ghapa sanlaha, selela ghana sanlaha, barzlazla ghana sanlaha. ® Mndu
nda slomapa snay, ka sna tsi,» ka’a nda hay.

Kabgawu ta kal Yesu ka gwada nda mahdihdi na?

Mat 13:10-17, Luk 8:9-10
10 Manda dgaghuta i Yesu nda duhwalhani kawadaga nda sanlaha ma mnduha ta vgha,

ka dawaptd hay ta ghona tsa mahdihdi ya da tsi. 1! «Kaghuni, vlaghunavla lu ta snagtd
difa ta gwada ta ghana ga mghama Lazglafta, ama na sanlaha n4, ba nda mahdihdi dza’a
mnananta lu ta han, 12kabga na nghay tan, nghanta a hay wa. Da snay tan, snanta a hay
dekdek wa. Ka ma nda sna har katsi nd, ma dza’a mbadakmbada har ta vgha da Lazglafta

na plinistani ta dmakuha tay™,» ka’a nda hen.

Klatd ghana tsa mahdihdi ya
Mat 13:18-23, Luk 8:11-15
13 Tahula tsa, ka’a nda han guli mantsa: «Sna a kuni ta tsa mahdihdi ya ra? Ka sna a

kuni ta tsaya wu katsi na, wa ka kuni dza’a snaptd inda mahdihdi tama? 14 Tsa hulfa ta
wutsa tsa mndu mna yu ya nda, gwada Lazglafta ya ta wutsas tsi. 15 Sanlaha ma mnduha
nd, manda tvi rkaf hulfa tida nzakwa tan. Na gi snanta tan ta gwada Lazglafta ma nudufa
tay, ndadaghata halaway hlugudunusta han, manda dagay ta daguta dyak ta hulfa ta tvi.
16 Sanlaha ma mnduha guli na, manda kluluh wutsaf lu ta hulfa tida hay. Ka snaysna hay
ta gwada Lazglafta gi misimmisim ka hay ta tsu’afta nda rfu, 17 ama had hey ta zlanta vli
na dzugwamta tsa gwada ya ta slroy ma yudufa tay wa. Ka grungra ghuya dagwa nda
giri ta hay kabga tsa gwada ya katsi, gi suwak zlanavata tay ta zlghay nda yudufa tay.
18 Sanlaha ma mnduha guli nd, manda vli ma teki rkam hulfa mida hay. Snagsna hay ta
gwada Lazglafta 19 ama ta laghula hay da ndana nzaku ma ghana hadik, nda ndana zba
gadghol, nda ndana sana skwiha ta hara’uwa iri. Mantsa tama, mbada tsa skwiha ya ka
raghwa tsa gwada ya, ka nigta hay ka ksubay. 20 Sanlaha ma mnduha nd, manda hadik
ka gonak hay. Ta snansna hay ta gwada Lazglafta, ta zlghafzlgha hay nda yudufa tay,
ta magay hay ta skwi ta kume Lazglafta. Sanlaha ma tsa mnduha ya n4, ki’a ki'a magata
hay, ka gratani magata sanlaha, Sanlaha ma mnduha guli n4, va nulum yulum magata
na tap,» ka’a.

Mahdihdi graf lu nda pitirla
Luk 8:16-18
21Ka Yesu nda han guli: «Ta klafkla lu ta pitirla na dzubamta ma tughuba ra? Ari ta
klafkla a lu na finta mista ghzlon na? Ta klafta na fafta ta val tskala® lu kasi’i ki'e. 22 Had

skwi nda difa dza’a kwal kul sabi ta dabi wa. Had skwi kdekkdek dza’a kwal kul maravata
banluwa guli wa. 23 Mndu nda slomana snay ka sna tsi,» ka’a. 2¢Ka’anda hay guli: « Daswa

ka kuni nda skwi ta snagta kuni. Nda tsa daram ta kal kuni ka gra skwi ya, nda tsi guli
dza’a graghunafta Lazglafta ta na ghuni, na sgaghunaghata na ghuni guli. 25 Tsaya tama,
mndu ta fata slomanani dina ka sna gwada n4, dza’a sganaghasga Lazglafta ta snagtani.
Ama mndu ta darzlafta slomapani na, dza’a sganaghasga ta derzlanafta guli,» ka Yesu.

Hulfa ma hadik graf lu nda ga mghama Lazglafta
26 Ka’a nda han guli: «Ka gragra nda hulfa ta pghamta mndu da hadik ya ga mghama

Lazglafta. 27 Dar ta hana ta hanani tsa mndu ya girvidik, der ta vaghs ta nzakwani tsi
gifitik, ta dyutd dyakwani, ka glakwani hulfa sna a ka’a ta magaku wa. 28 Hadik ta dyginta
hulfa na nzakwani ka kuzun. Tahula tsa, na pghaftani ta ghay na ksayni ta zwan. 2°Ka
nda ndaha tsi varzley tama, nda maga fitik na tsay, sagha fitika kla vdu na tsay¥ tsa,»
ka’a.

Ga mghama Lazglafta graf lu nda hya kramasa

Mat 13:31-32,34, Luk 13:18-19

30 Wya ka’a nda hay guli: «<Ndaw dza’a gra mu ta ga mghama Lazglafta, nda wati ma
skwi dza’a grafta mu? 31 Tsa ga mghama Lazglafta ya na, dza’a gray lu nda hya kramasa.
Tsa hya kramasa ya nd, ndarzikw nzakwani mataba hulfaha ta ghapa hadik, ama ka
slogam slaga lu, 32 ta glafgla gdiz ka malaghuta hamata sluhwaha nidali. Ta pghay ta
sloma dagala ha ka lavinta dyakha ta baba haga tay tida,» ka’a.

33 Nda ndaghata mndarga tsa mahdihdiha ya mnananta tsi ta gwada ta han prok ka
snanta tay. 34Inda pani ma gwada nda hay n4, ba nda mahdihdi. Ama nzata tay nda
ghapa tay nda duhwalhani ya n4, tsislanaptani ta hay.

Lbanata Yesu ta mativirau’
Mat 8:23-27, Luk 8:22-25
35 Gahawu badu va tsa, «mbadma ta a blu a,» ka Yesu nda duhwalhani. 36 Ka sli’afta
hay ka zlanavata tskata mnduha, ka lams hay da tsa kwambalu nzams Yesu mida

ya ka laghwi, kawadaga nda sanlaha ma kwambalu guli mistani. 37 Tata ndrs hap
ma kwambalu, ka sli’afta mghama mativirau’, ka kapatsa'uwaku imi ka lami ka kuma
ndoghanafta kwambalu. 38 Ta hanani Yesu ma mndsra kwambalu, nda fatd ghanani ta
skwa fa ghan. Ka sli’anaftd hoy. «Mghama da! Ndana a kagha ta na zwaduta dza’a
zwaduta mu na ra?» ka han nda tsi. 39 Sli’avatani mantsa, ka dvanaghat4 tsi ta falak.

«Lbalba ka nzata ka tbekw!» ka’a nda drof. Ka lbatd falak, ka nzatd vli tbekw. 40 Ka
mboadavatd tsi tve duhwalhani. Ka’a nda hey mantsa: «Nu ta kal kuni ka zloyy mandana

na, kulam ndana, had zlghay nda nuduf da kaghuni dekdek katak ra?» ka’a nda hay. 41 Ka
ksaftd zloy ta han katakata. «Wa va na ma mndu katsk na? Nduk nda falak nda draf tani
ta snanata gwada!$» ka hay.

5

Mbanafta Yesu ta mndu ksu halaway
Mat 8:28-34, Luk 8:26-39

1 Manda laba tay ta tsa sana 6la drafa Galili ta hadika Geraseni™ ya, 2 tata sabs nda sa
Yesu ma kwambalu, ka gi ndadaghaté sana mndu ksu halaway, ta sabi mataba kuluha da
guyay. 3 Mataba kuluha si ta nzakwa tsa mndu ya. Had mndu ta lavintd ksafta na habafta
dar nda zida wu, 4 kabga si ta tsamtsa lu ma tsuhwal, habawuha lu ta dzvuhani nda zida,
ama ta ratsiy ratsa tsatsi ta tsa zidaha ya, ta balip bala ta tsa tsuhwalha ya. Had mndu
ta laviptd zlahafta wa. 5Inda fitik ta vaghs nda vagha, ta hans nda hana ta wawaku
mataba kuluha nda ya ta ghwa, ka lili ka kwaha vghani nda pala. ¢ Na tsa Nghaptani
ta Yesu manda a ya nd, ka hwayafta tsi ka lagha tsalbata ta kemani, 7 ka wahu nda lwi
dagala. «Yesu Zwana Lazglafta ta luwa: Nya mataba da nda kagha na? Ta ndaba dzvu
yu da kagha nda haga Lazglafta, ma ghuydip ka ta danwa,» ka’a. 8 Kal tsi ka mna tsaya
nd, kabga mnanamna Yesu kazlay: Ghwadaka sulkum! Sabsa ma na mndu na ka’a. °Ka
dawanta tsi da tsi. «Wa hga gha na?» ka’a nda tsi. «Daba’» hga da, kabga nda tska nni.
10 Kdakkdak, ma ghzlinnis ka ma luwa, ka’a ndi’ata ka ndanda nda tsi.

11 Tsaw ma tsa vli ya, mamu bra ghuvazuha™ ta zbu ta skwa zay tay tavata ghwd. 12Ka
tsa ghwadaka sulkum ya mantsa: «Kdakkdak, ghuna ta anni da a ghuvazuha a, ka sli'amta
nni da hay,» ka hon nda tsi. 13 «Lawala!» Ka’a nda hay. Ka sli’agaptd hay ka sli'amta da
tsa ghuvazuha ya. Ka vazagata tsa ghuvazuha ya ta vgha tavata tsa ghwd ya ka rkaghata
da draf. Ta magay mbsaka tay ta dombu’ his ta zadamta ma tsa draf ya. 14 Na tsa gwal si
ta ngha tsa ghuvazuha ya, ka sli’afta han nda hwaya ka laghu mnay ma luwa nduk tahula
luwa. Ka sli'adaghatd mnduha da ngha tsa skwi ta maguta ya. 1> Manda sli’adaghata
tay tavata Yesu, ka nghaytd hay ta tsa mndu si sli'ams ghwadaka sulkumha dida ya ta
nzakwani kwandlan nda sudaté lgut ta vgha. Ka ghudzaku tsa mnduha ya da zley. 16Ka
rusu tsa gwal si hada ya ta skwi ta maguta nda tsa mndu si ksu halaway ya, nda skwi
ta maguta nda tsa ghuvazuha ya, ya tay. 17 Tahula tsa, «kdakkdak, sli’apsli’a ma hadika

*

nni,» ka hay nda Yesu. 18 Ta dza’a dza’a Yesu da kwambalu tama, «wya dzvu, ka la yu
mista gha,» ka tsa mndu si ksu halaway ya nda tsi. 1 Ama ka Yesu nda tsi mantsa: «La
dzagha gha, ka dza’a ka slanaghata la ga ghuni. Ka rusanafta ka ta inda skwi maga gha
Mgham Lazglafta, nda ya ka’a tawatd hidahida ta kagha,» ka’a. 20Ka sli’afta tsi ka laghwi
da manay ma kuraghuta hadika Dekapwalus ta inda skwi magana Yesu. Ka ndarmim inda
tay nda ndsrmima.

Mbatd sana marakw ta paghaku, nda vramta hafu ma makwa Zayrus
Mat 9:18-26, Luk 8:40-56
21 Manda vradaghata Yesu nda kwambalu ka lagha ta sana bla draf, ka sli’adaghatd
mnduha norbisl slanaghata hada. Ta sladu Yesu ta wa tsa draf ya. 22Ka lagha sana mndu
tekw mataba maliha ma hoga tagha skwa la Yahuda slanaghata. Zayrus hga tsa mndu ya.
Na gi nghantani ta Yesu, ka gi zlombat4 tsi ma ghuvani. 23 Ka navatd tsi ka ndeba dzvu
da tsi, ka’a mantsa: «Wa a makwa da ta kala ghay ta dza’a mtaku. Kdekkdak, sawi ksanta

nda dzvu ka mbafta tsi, ka nzakwa tsi nda hafu,» ka’a nda tsi. 24 Ka sli’aftd Yesu ka dza’a
kawadaga nda tsi. Mbada mnduha ka sli’i rutututa mistani, ka bislay.

25 Mamu sana marakw mataba tan ta maga vaku ghwanpds his ta paghaku.
26 Ghuyghuya tsa marakw ya ta dagwa katakata ta dza’a da takay da duhturha. Zadinzada
ta inda skwihani demdem, nduk nda tsa, had lavaghwani wu, tata sgaku nda sga tsa
danwani ya. 27 Na snanta tsa marakw ya ka lu ta gwada ta Yesu, ka kdikadamt4 tsi mataba
mnduha, ka lagha ksaptd Iguta Yesu nda ga mahulhul, 28 kabga wya ka’a ma ghanani:
«Tsa ksan yu ta dor Igutani tada na, dza’a mbaku yu,» ka’a. 2°Na tsa gi ksaptani ya, gi
torsiu’ 1bata tsa paghakwani ya tsa. Ta snu tsi ma vghani nd, wdar nda mba. 30 Gi ta sna
Yesu ma yani ma vgha guli nd, mamu mbraku ta savaghuta. Ka sladata tsi, ka mbadavata
mataba tskata mnduha. Ka’a mantsa: «Wa na mndu ta ksanta Igutha da na na?» ka’a.
31Ka duhwalhani nda tsi mantsa: «Nda ngha ka ta tskatd mnduha ta bisla kagha na, wa
ta ksihata na» ka ka? ka han nda tsi. 32 Ka nanaghaku tsi ka zba tsa mndu ta ksanta ya.
33 Na tsa marakw ya, ka ghudzaku da zlen, kabga nda sna ta skwi maga tsi. Ka zlambata
tsi ma ghuva Yesu, ka mnananta kahwathwata. 34 Ka Yesu nda tsi mantsa: «Nda mba ka
makwa da, kabga zlghafta gha ta i’i nda nudufa gha. La nda vgha ta zdaku, ka nzata ka
kwandaslan,» ka’a.

35 Tata gwada Yesu, ka sagha gwal ga Zayrus da mnay na Zayrus kazlay: Kdakwa tsa
makwa gha ya tsa, na dapwazlgslta gha naw ta mgham na? ka hay. 3¢Klaf a Yesu ta
tsa gwada tay ya ka gwada wa. «Ma zlay ka, fafta kagha ta ghapa gha ta i’'i kwegkwen
na gha,» ka’a nda Zayrus. 37 Ka sli'aftd tsi ka dza’a. Ka pyanata tsi ta mnduha ta dza’a
mistani, ka hgana’atd tsi ta i Piyer nda Yakubu nda Yuhwana zwanamani ma Yakubu na
dza’a mistani. 38 Ka bhadaghatd hay da tsa Zayrus mali ma hoga tagha skwa la Yahuda
ya. Ka slanaghatd Yesu ta mnduha ta kitsiwiraku, ta wawahaku, ta dzadza lubaluba. 3°Ka
lama tsi da haga. «Kabgawu ta kal kuni ka hlawi, ta kal kuni ka taw? Ya wana ta mta a
zway wu, hani ta hani tsi,» ka’a nda han. 40Ka ghubasu hoy ta Yesu. Lagha Yesu ka
ghzlagapta inda mndu ma haga. Ka hgana’atd tsi ta i dani nda mani ma tsa zway ya,
nda tsa gwal lagha hay kawadaga ya, ka lams hay da tsa dzuguvi nda zway mida ya.
41Ka panatd tsi ta dzvu, ka’a mantsa: «Talitakum,» ka’a. Manda mnay kazlay: Makwa da,
sli’afsli’a, i’i ya ta gwada nda kagha ka’a ya.

42 Gi hlabats ka tsa makwa ya sli’afta ka gi mbada. A’, ghwanpds his ima tsa makwa
ya. Ka nzata hay ndandrakawa ka ndermimay. 43 Mbadaka Yesu ka zlahanaghata hay ka
ndanda kazlay: Yahayaha kuni da mnay desr na wa tsi, ka’a. Ka’a nda han guli mantsa:
«Vlapwa skwa zay ta na makwa na,» ka’a.

6

Kwalaghuta gwal ma Nazaret ta zlghaftd Yesu
Mat 13:53-58, Luk 4:16-30



Markus 6:1 58 Markus 6:21

1 Ka sli'aftd Yesu ka zlanta tsa vli ya ka laghu da luwa ta glakwani.* Ka laghu
duhwalhani mistani. 2 Badu sabat, ka lams Yesu da tagha skwi pa mnduha ma haga
tagha skwa la Yahuda. Kéka nda ndsghata mnduha hada ta sna tsa skwi ta taghs tsi
ya. Ka ndermim hay nda ndermima: «Wa ta taghanaftd mndarga nana ma skwi? Wa
ta vlaptd mnderga nana ma difil ta kal tsi ka maga nana ma mazemzamha na? 3 Tsa
mnda fidi ta nzakway ka zwana MariT ya a na mndu na kay ra? Zwanamani ma i Yakubu
nda Yuses, nda Yuda, nda Simuy a tsi kay ra? Mataba mu a kwagha mani kay guli ra?»
ka hay. Ka nzaku Yesu ka skwa tuthun da hay. 4Ka Yesu nda hay tama mantsa: «Ta
vlay lu ta glaku na anabi ma sana vliha, ama ma luwani, nda ya mataba la tay nduk
nda ya ma haga ga tan¥ n4, had lu ta vla glaku nani wa,» ka’a. 5 Tsaya kal Yesu ka kwal
kul magantd mazemzam hada. Ka laghu tsi ksagta nda dzvu ta sanlaha ma mnduha kul
dughwanaku, ka mbambanaft4 tsi ta hay. ¢ Ka ndermim Yesu nda ndarmima ta tsa kwala
tay kul zlghafta tsatsi nda yuduf ya.

Ghunafta Yesu ta duhwalhani ghwanpda his
Mat 10:5-15, Luk 9:1-6
Tahula tsa, ka sli’aftd Yesu ka laghwi da ra zwana luwa ta hula Nazaret. Ka tatagha skwi
na mnduha. 7 Ka hagafta tsi ta duhwalhani ghwanpds his na ghwanaftani ta hay his his
his da luwaha. Ka valanta tsi ta mbraku ta hay na ghazligintd ghwadaka sulkum. 8Ka
zlahanaghata tsi ta hay ka’a mantsa: «Ta sli’i kuni ya, dafa kwenkwern dza’a kuni klafta
ma dzva ghuni, yaha kuni klaftd skwa zay, nda dar zliba ghuva, yaha kuni klafta tsedi
ma zlibi. 2 Yaha kuni klafta mahisa Igut. 19Ka lamla kuni da luwa katsi, ka nzata kuni ga
mndu ya ta tsu’afta kaghuni, ha ka sagha fitik dza’a kel kuni ka sli’afta ma tsa vli ya. 11 Ka
mamu gwal ma sana vli dza’a kwal kul tsu’afta kaghuni ta kwalaghutd sna gwada ghuni
katsi, ka sli'apta kuni ma tsa vli ya, ka tukwipta kuni ta rgitika tsa luwa ya ta sala ghuni.
Tsaya dza’a marantd nzakwa dmakwa tay ta ghana tan,» ka’a nda han. 12Ka sli’aftd hay
ka laghwi da mnay na mnduha, ka hay mantsa: «Mbadanafwa mbada ta nzakwa ghuni,
ka mniginta kuni ta dmakwa ghuni,» ka hay. 13 Ka ghazligintd hay ta ghwadaka sulkum
ma mnduha, mbambanatha hary ta ndsghata gwal kul dughwanaku nda masanavata rdi

ta han?$.

Mtakwa Yuhwana mnda maga Batem
Mat 14:1-12, Luk 9:7-9
14 Mantsa, ka snanaghatd tsa gwada ta gwads lu ta Yesu ya ta mgham Hiridus, kabga
laghula hgani da zorwa. Ka lu ta mnay tida na: «Tsa Yuhwana mnda maga batem ya
kay ya ta sli’agabta ma mtaku, tsa ta kal tsi ka maga mazomzamha,» ka lu. 15 «Iliya ya
tane,» ka hay. «Sana anabi ta gara vgha nda sani mataba anabiha ghalya ya,» ka sanlaha
nda na tan. 1© Ama manda kdakwa Hiridus ta snapta tsahaya: «Tsa Yuhwana tsaghu
yu ta ghapani ya kay ya ta sli’agabta nda hafu,» ka’a. 17 Kal Hiridus ka mnata ksaftd
Yuhwana n4, kabga gwada ta Hiridiya ta nzakway ka markwa zwagamani Filip* klu tsi
ka marakw, 18 si kel Yuhwana ka mnay na Hiridus kazlay: Ra a ka klay gha ta markwa
zwanama gha wu,T ka’a nda tsi. Kal Hiridus ka ghunafta sludzani ksaftd Yuhwana ka
tsamta ma zida. 1 Tifin basanava basa Hiridiya ta nuduf ta Yuhwana kabga tsa gwada
ya, ka zba tsi ta tvi na dzata ama trid traptra ta tvani. 20 Varda dar Hiridus na, ta zlenay
ta Yuhwana. Nda sna guli kazlay: Mndu nda ghuba Yuhwana, nerma mndu ya ks’a ka
kats tsi. Inda nzata Hiridus ka sna gwada ta gwads Yuhwana ya n4, ta dewir nda dwira
ta ghonani dor mé dvafdva tsi ta snay. 2! Ma sana fitik tama, ka mutsafta tsa Hiridiya
ya ta tvi na dzatd Yuhwana. Tsa fitik ya na, badu fata Hiridus ta skala havakta fitika
yakwani ya. Badu tsaya, ka hagafta Hiridus ta mnduha. Tsa mnduha hagaf tsi ya, gwal
dagaladagala ta wanafta, nda mghamha ta ghapa sludziha, nda gwal klu lu ta hadika Galili

ya. 22Badu va tsaya tama, ka lama makwa tsa Hiridiya ya ka skalu ta kama tsa mnduha ta
tskavata ya. Ka zdanaftd tsa skalani ya ta yudufa Hiridus nda tsa gwal hagaf tsi ya tani.
Ka Hiridus nda tsa makwa ya mantsa: «Ka nu dza’a kumafta maya gha ya, dawiha dawa
dza’avlaghavla yu,» ka’a. 23 Ka wadanatd tsi. Ka'a mantsa: «Skwi ya dza’a dawanta kagha
dai’ing, dza’a vlaghavla yu, der m4 slbahwa luwa da tsi,» ka’a. 24 Ka ndagaptd tsa makwa
ya ka laghwi mnay pa mani. Tahula mnanatani, ka dawu tsi da mani. Ka’a mantsa: «Nu
dza’a yu daway tama?» ka’a. Ka mani zlghaftd wani mantsa: «Dawa ta ghsna Yuhwana
mnda maga batem,» ka’a nda tsi. 25Ka gi vraglaghutd tsi slanaghatd mgham ka daway
da tsi: «Ta kumay yu ta vlihata gha ndana ndana ta kwambleh ta ghsana Yuhwana mnda
maga batem,» ka’a. 26 Su’anak k4 mgham nzata. Lavgliy a ta sdanafta wu, kabga nda
ghada wadanatani ta kema tsa gwal hagaf tsi ya. 27 Ka gi ghunaftd tsi ta sludzi turtuk
mataba gwal ta nghay ka’a nda tsi mantsa: «La ka tsagaghata ka ta ghsna Yuhwana mnda
maga batem,» ka’a. 28 Ka sli’aft4 tsa sludzi ya ka laghwi da gamak, ka tsagaghatd ghana
Yuhwana mnda maga batem ta kwembleh. 29 Manda snanta duhwalha Yuhwana ta tsa
skwi ya, ka lagha hay klaghata mblani ka laghwi padamta.

Zunusta Yesu ta skwa zay ta mnduha dombu’ hutaf

Mat 14:13-21, Luk 9:10-17, Yuh 6:1-14
30 Mbada tsa duhwalha si ghwanagha Yesu ya ka varakta. Ka tskavata hay tavata Yesu,

ka rusa skwi si maga hay, nda skwi ya si ta taghs han na mnduha. 31 Ka Yesu nda hay
mantsa: «Mbadma ta wa mazawa, ka nzata kuni ka hlaptd hafu hada,» ka’a. Had fitika tar
na mutsafta dor zanta dar skwa zay wu, kabga ndsghata mnduha ta zazavadaku katakata
hada. 32Ka sli’aftd hahay hahon ka dza’a ma kwambalu da sana vli ta wa mazawa. 33 Ta
sli’i han, nda ndegha mnduha ta nghinta hay, ka tssmafta han. Ka gazlatd inda mnduha
ma luwa, ka dza’a nda sala da tsa vli ta dza’a i Yesu nda duhwalhani ya, ka tinlaghut4 har
ta bhadaghata, kabga ta hway nda hwaya hahan. 34 Manda 6hadaghata Yesu, ka sabs
tsi ma kwambalu. Ka’a ka’a n4, tizlik tskata mnduha, ka ksantd hay katakata ta Yesu ka
hidahida, kabga nda nza hayy manda tuwakha kul had mnda ngha# hen), ka gi nzat4 tsi
ka tagha skwiha pa tay. 35 Manda ya nda ghada laghwa fitik, ka lagha duhwalhani mnay
nani. Ka hay mantsa: «Wana ma mtak lu hadna, laghula fitik guli, 3¢ mnanamna ta na
mnduha na, ka sli’a hay da luwa, nda ya da zwana luwaha ta wafta na vli na, ka dza’a hay
skwa skwiha na zay tan,» ka hay. 37 Ama ka Yesu nda hay mantsa: «Vlagwavla kaghuni
ba ta skwa zay ta hay,» ka’a. Ama ka hay nda tsi mantsa: «pa sli’ayni da dzawaktd buradi
prak ka tseda vagha mnduha his dsrmak ta maga slna$, ka valant4 han na zay tan rki?»
ka harn. 38 Ka’a nda hay mantsa: «Kidaghi buradi da kaghuni na? Naghawa nagha» ka’a.
Naghanata tay, ka hayy mantsa: «Buradi hutaf nda tsulhwa klipi his ya,» ka hay. 3°Ka Yesu
nda duhwalhani mantsa: «Mnanawamna ta mnduha ka nzanzata hay ka ghubu ka ghubu
ta kuzunwa mkwenek,» ka’a. 40Ka tsakavatd mnduha, ka nzanzata dermak dermak ma ya
vli, hutaf mbsak hutaf mbsak ma ya vli. 41 Ka hlaftd Yesu ta tsa buradi hutaf, nda tsulhwa
klipi his ya. Ka nghadafta tsi nda ta luwa ka rfanaghatd Lazglafta. Tahula tsa mantsa,
ka balanapta tsi ta tsa buradi ya, ka valanta duhwalhani, na daganafta tsa mnduha ya.
Mantsa guli, ka daganafta tsi ta tsa tsulhwa klipi his ya ta hay. 42 Inda tan demdem ka
zazutd hon, ka babaghawtd han. 43 Ka tskafta lu ta padakwa tsa buradiha nda klipiha ya

ka ghwanak ghwanpda his.* 44 Gwal ta za tsa buradi ya n4, mnduha dombu’ hutaf ya.

Mbaday Yesu ta mbada ta draf

Mat 14:22-33, Yuh 6:15-21
45 Tahula tsa, gi ka mblafta Yesu ta duhwalhani ka lama da kwambalu na dza’a tan ta

sana bla draf nda tve luwa Betsayda, ta kds tsatsi ta vrintd demga na laba tsatsi nda hul
nda hul slanaghatd hay. 46 Manda dgatani ta vgha nda tsa mnduha ya, ka sli’aft4 tsi ka
laghwi ta ghwd da maga du’a. 47 Lama vli da rvidik ya nd, bhatd tsa duhwalha Yesu ya tsa

nda kwambalu ma takataka draf. Tata hadik Yesu turtukwani. 46 Ka’a ka Yesu nghadapta
nd, ta takadaku duhwalhani ka swa kwambalu, kabga mamu falak ta vra hay. Wor ta
tsughbura sardak vli, ka sli’afta tsi ka mbada ta draf nda sala, na dza’a nda da her, ka
kuma tsi ta klatd wa tan. 49Ka’a ka hay nd, mamu skwi ta mbada ta imi, zlah halalay ya,
ka han ka wahu. 50 Nda ngha inda tan) demdem, ka ghudzaku hay ta ghudzaku da zlen.
Ka gi gwadganata Yesu ta hay. Ka’a nda hay mantsa: «Ma wahu kuni ta wahu, i’i ya, ma
zlon kuni ta zlen!» ka’a nda hay. 51 Ka lagha tsi, ka lamas da tsa kwambalu ya nzata tavata
hay. Ka gi l6ata tsa falak ya tbekw. Ka laghu tsa duhwalhani ya da ndermimay katakata.
52 Ma pa snayta tay ta mbrakwa Yesu nda mazemzam maga tsi nda buradi ya n4, lanama
a ta han wu, kabga taytsna ghana tan.

Mbambanafta Yesu ta mnduha ma Genazaret
Mat 14:34-36
53 Tahula tsughwadapta tay ta draf, bhadaghar hay ta hadika Genazaret, ka hbanata

hay ta kwambala tay ta wa draf hada. 5% Manda saba tay ma kwambalu, ka tsamafta
mnduha ta Yesu. >> Tsomafta tap, ka sli’afta hay nda hwaya da mnay ma inda vliha. Ka
tsakwa hay nda ghzlepa tan nda ghzlena tay ta gwal kul dughwanaku, da inda vli snay
hay kazlay: Hada Yesu ka’a. 0 Ma inda dor wati ma vli tsi ta lagha Yesu, dor ma zwana
luwa tsi, dor ma huda luwa tsi, ka dar tahula luwa a tsi, ta hladaghahla lu ta gwal kul
dughwanaku ka pghata ta dabi. Ka ndabu lu ta dzvu da tsi, pa ksagta dor wa lgutani tsi
kwepkwern. Inda gwal ta ksanta nd, nda mbamba hay.

7

Gwada i Yesu nda la Farisa ta ghana tagha skwa dzidzi
Mat 15:1-9
1Kasli’agata tsa la Farisa nda sanlaha ma gwal tagha zlahu na mnduha ya ma Ursalima,

ka tskavata tavatd Yesu. 2Ka nghantd han ta sanlaha ma duhwalha Yesu ta za skwa zay
nda gratd dzvu, mbaziny a hay manda ya taghanaf dzidziha tay ta hay wa. 3 Tsaw la Farisa
nda sanlaha ma la Yahuda ya n4, had hay ta za skwa zay ka ta mbaza a dzva tay tsuwedek
dina, manda ya taghanaf dzidzfha tan ta hay wa.* 4Ka vragaghavra hon ta luma, had
hay ta za skwa zay ka ta mbazaghu a hay ta mbaza wa. Mamu ndaghata sana skwiha
guli taghanaf dzidziha tay ta hay ta mags hoy manda: Tva mbazapta dina ta kuwa, nda
bazleghwa, nda siga kufur. >Mbada la Farisa nda gwal tagha zlahu na mnduha ka dawapta
da Yesu. Ka han mantsa: «Nu kul had duhwalha gha ta maga skwi taghaf lu da dzidziha,
ta kal hap ka za skwa zay kul mbazintd dzvu na?» ka hay. °Ka Yesu nda hay mantsa: «Tsa
madgwirmadgwira ghuni ya. A ta na Isaya ta mnay ta ghapa ghuni, manda ya nda vinda
mno na Lazglafta kazlay:
nana mnduha na na, ta wubisim ta wubisim ta zlazlva hay ta i'i. Ma yudufa tayg na, dva a
hay ta i'i wa. 7 Zlazlova i'i ta zlazlvu hay né, ka batbst. Ma na taghay tay ta zlaha
da na mnduha n4, ka laghu hay da nanata zlaha mnduhaT,» ko’a ya.
8 Zlanava zla kuni ta zlaha Lazglafta, ka laghu kuni da sna skwi ya ta taghu mnduha.
9 «Nda hida kuni kahwata ta wudintd zlahuha Lazglafta, ka nanatd na ghuni ma skwa
dzidzi. 1°Wya ka Musa: “Vla ta glaku na i da gha nda ma gha,” ka’a. Ka’a guli na: “Mndu
ta razanaftd i dani nda mani, dza’a dzadza¥ lu,” ka’a. 1* Ama ka kaghuni ta mnay na
mnduha n4, laviglava mndu ta mnay na i dani nda mani kazlay: Si ma ta kumay yu ta
vlaghata skwi na kataghata, daw laviy a yu wu, kabga kwarbar ya manda mnay kazlay:
Dza’a vlanta Lazglafta yu ko’a. 12 Mantsa ya tama ta mbla kuni ta tsa mndu ya, pa kwal
kul katapta i dani nda mani. 13 Ma tsa magay ghuni mantsa ya tama nd, ta mbadinmbada
kuni ta gwada Lazglafta, nda mndarga tsa tagha skwa ghuni ya na mnduha. Nda ndsgha
mndarga sana skwiha ta mags kuni manda daslakwa tsahaya.»

*

Skwi ya ta yrinta mndu
Mat 15:10-20
14Tahula tsa, ka hagaglakta Yesu ta domga da tsi. Ka’a nda hay mantsa: «Gunawa guna

ta slamana ghuni dina, ka mnaghunata yu. 15 Had skwi ta zadata mndu nda za ta yrigta
mndu wa, ba skwi ta sabs nda sa ma yudufa mndu ta yrigta mndu,» ka’a. 16 [Ka mamu
mndu nda slomana snay ka sna tsi.] 17 Manda sli’afta Yesu ka laghwi da haga dgara tsi
ta vgha nda domga, ka dawantd duhwalhani da tsi ta ghapa tsa gray graf tsi ya. 18Ka’a
nda hay mantsa: «A’a, had difil ma ghapa kaghuni guli ra? Sna a kaghuni guli kazlay:
Had skwi ta zadata mndu nda za ta lavigta yrigta mndu wu ka’a ra? 19 Had tsa skwi ta
zadata mndu nda za ya ta dza’a da yudufa mndu wu, da hudi ta dza’a tsi na dza’a thidigta
ma dra,» ka’a. Tsa gwada Yesu ya nd, ta kumay ta mnay kazlay: Nda ghuba inda skwa
zay$ ko’a. 20 «Skwi ta sabs nda sa ma yudufa mndu n4, tsaya ta yrigta mndu, 2! kabga
ma nyudufa mndu ta sli'agabta ghwadaka ndanuha, nda sli’igsli’i, nda ghali, nda psla
mnduha, 22 nda hliri, nda hara’u tiri, nda sidi, nda nenba mndu, nda kakranaku, nda
ghudzaku, nda vza rutsak ta mndu, nda gsla ghay, nda ga rgha. 23 Inda tsa ghwadaka
skwiha ta sli’agapta ma nudufa mndu ya ta yrinta mndu,» ka’a nda har.

Zlghay nda nudufa sana marakw
Mat 15:21-28
24 Tahula tsa, ka sli’aftd Yesu hada ka laghwi ta hadika Tir nda Siduy. Ka lama tsi da

sana haga. Va a si ta snanta mndu kazlay: Wa’a hadya ka’a wa, ama laviy a ta difaghuta
wa. 25 Mamu sana marakw ksu halaway ta makwani, ka snaytd tsi ta mna gwada ta Yesu.
Ka gi sli’aftd tsi ka lagha zlambatd ma ghuva Yesu. 26 Ka ndabu tsi ta dzvu da tsi na
ghzligintd tsa duhwala halaway ya ma tsa makwani ya. Tsa marakw ya nd, makwa la
Grek ma luwa Finusi, ya lu ta hadika Siri ya. 27 Ka Yesu nda tsi mantsa: «Zlanzla ta zwani
karaku ka baghafta han. Dina a ka klaftd duvula zwani ka vlanta zwana kriha wa,» ka’a
nda tsi. 28 «Mantsa nzakwani mndani mghama da, ama ta dagay zwana kriha ta wiwsa
tsa skwa zay ta rkadata ta hadik ma val zay zwani ya guli,» ka tsa marakw ya. 2°Ka’a
nda tsi mantsa: «Kabga tsa gwada gha ya, la makwa da dzagha gha, wa’a saghusa tsa
duhwala halaway ya ma makwa gha» ka’a nda tsa marakw ya. 30Ka sli’afté tsa marakw
ya ka laghwi dzaghani. Bhadaghatani dzagha ka lama tsi da haga, ka slanaghata tsi ta
tsa makwani ya ta hani ta ghzlan. Ta had tsa duhwala halaway ya mida wa.

Mbanafta Yesu ta sana rgha kul snanta zlomar)

31Tahula tsa, ka sli’aftd Yesu ta hadika Tir, ka laghwi nda ma luwa Siduy, ka zlagaghata
tsi nda ma Dekapwalus na vru nda tve drafa Galili. 32 Bhadaghatani da hada, ka klanakta
lu ta sana mndu ka rgha, sna a ta sloman wu, sna a ta gwada guli wa. Ka ndsbu lu ta dzvu
da tsi na ksagta nda dzvu ka mbafta tsi. 33 Ka klaghata Yesu ta tsa mndu ya turtukwani,
di'in nda mnduha. Ka dzadzaghata Yesu ta ndsfina dzvuhani da slamapha tsa mndu ya,
danafha ta sardakani ta ghanik. 34 Ka nghadaftd Yesu nda ta luwa, ka hlafta tsi ta hafu.
«Efasla,» ka’a. Manda mnay kazlay: Gunaguna ka’a ya, nda gwada luwa tay. 35 Gi wuzlay
guna guna slomanha tsa mndu ya, gi wuted plata ghanikani tsa, ka gwads tsi ta gwada
tsalen. 3¢ Ka dvanaghatd Yesu ta mnduha yaha hon da mnay dar na wati ma mndu tsi.
Ka dvu Yesu ta hoy ya nd, ka sgo hahsy ta mna tsa skwi maga Yesu ya. 37 Ka ndsrmim
hay katakata, ka hay mantsa: «Inda skwi ta mags na mndu na na, dina. Nduk nda rgha
tani na, ka gwananatani ta slomanhani, ka gwadayni ta gwada. Kay! Skwi dina ta maga
na mndu na,» ka han.

3

Zunusta Yesu ta skwa zay ta mnduha dsmbu’ fwad
Mat 15:32-39
1 Ma tsa fitik ya, ka tskoglavatd ndeghata mnduha da Yesu, had skwa zay pa zay tay

wa. Ka hgaptd Yesu ta duhwalhani, 2 «Ta ksita ka hidahida na mnduha na, kabga ma

§ 719 Gray nda Slna gwal ghunay 10:9-16.

hkena fitika tay na ta nzaku kawadaga nda i’i, had skwi mutsaf hay na zay guli wa. 3Ka
lawala dzagha ghuni nda maya nda maya ka yu nda hay katsi, mutsafta a hay ta mbraku
na mbada ta tvi wa. Wya sli’af ma vli di'iy sanlaha mataba tay guli,» ka’a nda hay. 4 «Ga
dza’a mutsafta lu ta skwa zay ma na mtak na, pa vlantd na mnduha na na baghanafta hay
na?» ka duhwalhani nda tsi. 5 «Kidaghi buradi da kaghuni na?» ka’a nda han. «Ndafay
han,» ka hay nda tsi. ¢ Mantsa tama, «nzawanza rap ta hadik,» ka Yesu nda tsa mnduha
ya. Ka nzatd hay. Ka hlafta Yesu ta tsa buradiha ndafdy ya, ka rfanaghatd tsi ta Lazglafta.
Tahula tsa, ka balanapta tsi, ka valagtd duhwalhani, na daganafta tsa mnduha ya. Ka
daganafta hahan ta tsa mnduha ya. 7 Mamu zwana klipi ki’a guli da hay, ka rfanaghata
Yesu ta Lazglafta ta ghona tsa klipi ya, ka valanta tsi ta duhwalhani. «Daganafwa daga
ta mnduha,» ka’a. 8 Ka zutd mnduha, ka baghaftd hay. Ka tskafta lu ta pdakwani ma
val zay tan, ka ghwanak ndafdn. ° Tsa mnduha ya na, ta magay hay ta dombu’ fwad.
Mantsa tama, ka vrinta Yesu ta hon dzagha tan. 10 Gi tahula tsa, ka sli’aft4 tsi ka lama da
kwambalu nda duhwalhani, ka laghu han ta hadika Dalmanuta.

Daway la Farisa ta mazamzom da Yesu
Mat 16:1-4
11 Manda bhadaghata tan), ka sli'adaghatd la Farisa slanaghata, ka zlards har ta skwiha

nda tsi, kabga ta kumay hay ta mutsaftd ghurum na ksafta Yesu, ka hay nda tsi mantsa:
«Magannamaga maga ta mazomzam na marayta kazlay: Da Lazglafta ta mutsa kagha ta
na gha ma mbraku ka’a,» ka han. 12Ka hlaftd Yesu ta hafu, ka’a mantsa: «Kabgawu ta
kal mnduha ta na zamana na, ka dawa magatd mazemzom katak na? Kahwathwata ta
mnaghunata yu, had sana mazemzem dza’a marananta lu ta mnduha ta na zamana na
wa,» ka’a nda han. 13 Ka sli’aptd tsi mataba tsa la Farisa ya ka laghwi da kwambalu na
dza’a ta sana bla tsa draf ya.

Zanapta duhwalha Yesu ta skwi maga Yesu
Mat 16:5-12
14 Ma tsa sli’a tay ya, ka zanaptd duhwalhani ta klaftd buradi, turtuktuk yeya buradi

da hay ma kwambalu. 15 «Dasuwa ka kuni! Nghawa ghana ghuni da isa la Farisa nda
Hiridus,» ka Yesu zlahanaghata hay. 16 Ka wuwisaku tsa duhwalhani ya mataba tay.
«Zlah na kwala buradi kul had da amu na yeya,» ka hay. 17 Fslek ka tsa gwada ya lama
da slomapa Yesu. Ka’a nda hon mantsa: «Kabgawu ta kal kuni ka ndanu, kabga kwala
buradi kul had da kaghuni na? Ha gita, had mahizl ma ghana ghuni ra? Teytapani ghana
ghuni katak ra? 18 Ya wana mamu ira ghuni ni, nu kul nghagt4 kuni ta vli? Wana mamu
slamana ghuni, nu kul snanté kuni ta slomen™? Had kaghuni ta havakt4 skwi katok ra?
19 Ma fitika daganafta da ta buradi hutaf ta mnduha dembu’ hutaf, kidaghi ndaghanafta
kuni ta ghwanak nda padakwa val zay mnduha na?» ka’a nda hay. «Ghwanpds his han,»
ka han.T 20 «A ki ma fitika daganafta da ta buradi ndafan ta mnduha dembu’ fwad, kidaghi
ndaghanafta kuni ta tughuba nda padakwa val zay mnduha guli?» ka’a nda hay. «Ndafan
han,» ka han.¥ 21 «Ka si mantsa tsi, nu kwal kuni snanta tama?» ka’a nda han.

Mbanafta Yesu ta mndu nda ghulpa ma Betsayda

22 Mantsa tama ka bhadaghata i Yesu nda duhwalhani da luwa Betsayda. Ka kladaghata
mnduha ta ghulpata mndu da Yesu. Ka ndabu lu ta dzvu da tsi pa ksagta. 23 Ka ksafta
Yesu ta tsa mndu nda ghulpa ya ta dzvu, ka klaghata tahula luwa. Ka tfanafta tsi ta sardok
ta iri, ka pghanafta dzvu, ka daw tsi da tsi kazlay: Nda ngha ka ta skwi ra? ko’a. 24Ka
gunanta tsa ghulpa ta mndu ya ta iri. «Nda ngha yu ta mnduha ta wawaku mndani n4,
ama manda fu manda fu ta ngha yu ta hap,» ka’a. 2>Ka pghaglafta Yesu ta dzvuhani ta
iriha tsa mndu ya guli, ka nghantd tsa mndu ya ta vli tsuwadak. Nda mba tama, nda ngha
ta dagatd skwiha. 26 Mantsa tama, «Yaha ka lami da huda luwa,» ka’a nda tsi, ka ghuninta
dzaghani.

*

Kagha nd, Kristi ka, ka Piyer nda Yesu

Mat 16:13-20, Luk 9:18-21
27Tahula tsa, ka sli’aftd Yesu kawadaga nda duhwalhani ka dza’a da sana luwaha ndusa

ndusa ma luwa Sezare Filip. Ta labs hay ta tvi, ka daw tsi da duhwalhani. Ka’a mantsa:
«Wa i'i, ka mnduha ta mnay na?» ka’a nda hay. 28 Ka hay mantsa: «Yuhwana mnda
maga batem ya ka sanlaha, Iliya ya ka sanlaha, sana mndu mataba la anabi ya ka sanlaha
ta mnay nda kagha.» 29 «Kinawu ka kaghuni, wa ya ka kaghuni ta mnay nda i'i?» ka’a
kay guli. Ka Piyer mantsa: «Kagha na: Kristi$ ka,» ka’a nda tsi. 3°Ka zlahanaghat4 Yesu
ta hany ka ndanda. Ka’a nda han mantsa: «Yahayaha kuni da walaytd mnay mantsa na
mndu,» ka’a.

Mnay Yesu ta dza’ani mtaku nda sli’agaptani
Mat 16:21-28, Luk 9:22-27
31 Mantsa tama, ka zlrafta Yesu ta taghay pa duhwalhani kazlay: Dza’a ghuyaps ghuya

Zwana mndu ta dapwa katakata. Dza’a wudidin wuda la galata mnduha, nda maliha ta
ghana gwal ta dra skwi na Lazglafta, nda gwal tagha zlahu na mnduha tani. Dza’a dzadza
lu, badu mahkan, na sli’agaptani nda hafu, ka’a. 32Ka mna tsi ta tsa gwadaha ya bapluwa.
Ka ksaghutd Piyer ta Yesu ta slarpa vli ka davanaghata. 33 Ka mbadavata Yesu, ka ngha
duhwalhani. Ka nruhanaghata tsi ta Piyer, ka’a nda tsi mantsa: «Laghula gha tavata
i’'i halawaya skwi na. Had ka ta ndanu manda ya ta kums Lazglafta wa. Manda ndana
mnduha k4 ka ta ndanu,» ka’a nda tsi.

Fata duhwalha ta ghaya tan manda na Yesu

34 Ka hagaktd Yesu ta mnduha, nda duhwalhani tani, ka mnay pa tan. Ka’a mantsa:
«Ka ta kumay mndu ta nzaku kawadaga nda i’i katsi, ba vzigtani ta ghanani, ka klayni ta
udza zlanayni, ka dza’ani mista da. 3>Ka dza’a mbanafmba yu ta hafa da ka mndu katsing,
dza’a zadinzada tsa mndu ya ta hafani. Mndu dza’a zadintd hafani kabga i'i, nda ya kabga
Lfida Gwada n4, dza’a mbanafmba tsa mndu ya ta hafani. 3¢ Nu dza’a ghzlanata mutsafta
mndu ta na ghana hadik na tender, ka nda zada hafani na? 37 Nu dza’a vlata mndu na
vara hafani na? 3% Ya wana ka dmaku mnduha ta na zamana na, ka sli’iy ka sli’ip hay
da Lazglafta. Ka kwalaghukwala mndu ta mnantd hga da nda gwada da guli ta kema tsa
mnduha ya katsi, i’'i Zwana mndu guli nd, dza’a kwalaghukwala yu ta mnant4 tsa mndu
ya badu vragata da kawadaga nda duhwalha nda ghuba ta luwa ma glakwa Lazglafta.»

1Ka’a nda hay guli mantsa: «Kahwathwata ka yu ta mnaghunata, mamu sanlaha ma
mnduha mataba gwal hadna, dza’a kwal kul rwuta ta saha ga mghama Lazglafta nda
mbraku, na nghanta tay nda ira tay,» ka’a.

Mbadavafta Yesu
Mat 17:1-13, Luk 9:28-36
2 Tahula fitik mku’, ka hlaftd Yesu ta i Piyer nda Yakubu, nda Yuhwana mistani, ka

plaghatd hoy ta sana ghwa nda slra. Lafa tay ta tsa ghwad ya, ka mbadavafta tsi ta kema
tay. 3 Ka wudaku lguthani tilil katakata. Had mndu ta na ghana hadik na dza’a lavinta

ghubapta skwi ya banafta na laf tab ta tsaya wa.* 4 Ta wa ira tsa duhwalhani ya, ka
zlagaptd i Iliya nda Musa, ka ghwa yiva nda Yesu. 5-¢Ka ksafta zloy ta tsa duhwalha
ya katakata. Sna a Piyer ta skwi na mnay wa. Gi ka Piyer nda Yesu mantsa: «Malama
da, dina ka nzata mu hadna. Magafmamaga ta hagaha tumpul hken. Pal na gha, pal na
Musa, pal na Iliya guli,» ka’a. 7 Ka saha kusay tdik bukwamta han. Ka gwadagapta lwi
ma tsa kusay ya. Ka'a mantsa: «Nana na zwana da ta dvu yu nda nudufa da. Snawa ta
gwada da tsi,"» ka’a. 8 Gi zlowad zlowad zlowad, ka duhwalhani ka nanagha vli ta wanafta
hay. Ko’a ka hay nd, Yesu turtukwani yeya nghay hany kawadaga nda hay. °Ka sli’afta
hay ka saha ta tsa ghwd ya. Ta saha han, ka zlahanaghatd Yesu ta tsa duhwalha ya. Ka’a

k

mantsa: «Yahayaha kuni da mnanté skwi nghan kuni na mndu ha ka sagha fitik ya dza’a
sli’agabta Zwana mndu mataba gwal nda rwa,» ka’a. 19Ka snat4 har ta tsa gwada ya, ama
ka laghu hay da dadawaku mataba tay «nahgani sli'agabta mataba gwal nda rwa?» ka
hay. 11 Mantsa tama, ka dawaytd duhwalhani da Yesu. Ka hay mantsa: «Kabgawu ta kal
gwal tagha zlahu na mnduha ka mnay kazlay: Tinal Iliya dza’a saha karaku¥ ke’ana?» ka
hay. 12Ka Yesu nda hay mantsa: «Api, dza’a tiglaghutinla Iliya ta saha na payanata inda
skwiha. Ama kabgawu vindafta lu ta ghsna Zwana mndu kazlay: Dza’a ghuyay ta danwa
katakata, dvata a lu wu ka’a? 13 Ama ka yu ta mnaghunata na, ghadaghada Iliya ta saha
ka ghuyanapta hoy ta danwa manda ya kuman hay. Mantsa ya ka gwada Lazglafta mnata
ta ghanani,» ka’a nda han.

Mbanafta Yesu ta sana zwan ksu seteni

Mat 17:14-21, Luk 9:37-43
14 Manda vradaghata i Yesu tavata tsa duhwalhani si zlana hay ya, ka nghanta hay

ta tskata mnduha ta wanaftd tsa duhwalha ya nda gwal tagha zlahu na mnduha ta
zlordutawi nda han. 15 Na ghur, nghay tsa tskatd mnduha ya ta Yesu n4, nda ghada
ndusadaghatani da han. Ka sli’afta hon nda hwaya ka dza’a ga zgu nani. 16 Ka Yesu
dawanta da hay mantsa: «Ta ghana wu ta zlarda kuni ta wi nda hay na?» ka’a. 17Ka sana
mndu mataba tsa mnduha ya zlghanaftawi mantsa: «Maloma da, zwana da ksu seteni,
vlan a ta tva gwada wu kal yu ka klagaghata da kagha. 18 Ka ta kumay tsa skwi ya ta
slanapta katsi, gi slanatani ta hadik. Gi pghay tsa zway ya ta mahupak ma wi, dzislayni
ta sli'in ka hpaday, gi dzey vghani. Tsaya kal yu ka ndsba dzvu da duhwalha gha, kambal
ka ghzligintd hon ta tsa seteni ya ma tsa zwaya da ya mazlay, ama ka traptd hay,» ka’anda
tsi. 19Ka Yesu nda hany mantsa: «Ghwadaka mndsra mnduha kul had zlghay nda nuduf
da han! Da kulam yawu dza’a nzata yu tavata kaghuni? pa kulam yawu dza’a nzata yu
ka su'uwaghunata? Klagidighawa tsa zwar ya,» ka’a nda hay. Ka klodanaghata lu. 20 Gi
ghur nghay tsa zwar ya ta Yesu nd, ka gi slanapta tsa seteni ya nda mbraku, ka slanata ta
hadik, ka kwatambal tsi ta vgha ta hadik, ka pgha mahupak ma wi. 2! Ka dawaytd Yesu
da dani ma tsa zwar ya: «Daga Yawu zlrafta na skwi na ta na zwar na na?» ka’a nda tsi.
«Daga ma ga zwanani ksafta tsi. 22 Badu ma sani, klaftani wudamta da vu, dor da imi tsi,
gi wudamtani ma na dzatani, ka’a ta magay tazlay. Ka lavinlava ka, kdekkdak katanna
kata, tawa ta hidahida ta anni!» ka tsa mndu ya. 23 «Ka laviplava ka ri waka ka? Nu dza’a
kwal lu lavigta magata ka zlghafzlgha mndu nda nuduf na?» ka Yesu nda tsi. 24Gi ka
kapanta dani ma tsa zwan ya ta lwi, «Zlghafzlgha yu, sawi katihata ma hta ta zlghay da,»
ka’anda tsi. 25Nghay Yesu ta gazladaghata mnduha nda hwaya, ka davanaghata tsi ta tsa
seteni ya. «Ghwadaka Sulkum ta pya mndu ka gwada nda ya ka snantd slomarn. Sabsa ma
na zwar na, ka yu ta mnaghata. Yaha ka vragladamta dekdek dida,» ka’a. 26 Ka wahata
tsa seteni ya ka ghudzanaftd tsa zwan ya nda mbraku, ka saba tsi mida. Ka nintd tsi ta tsa
zwan ya gzombla’ manda mndu nda mta, ha ka mnay ndeghata mnduha kazlay: Nda mta
ka’a. 27 Ama ka nanatd Yesu ta dzvu, ka sli’anafta, ka sli’aftd tsi ka sladata. 28 Manda lama
Yesu kawadaga nda duhwalhani da haga nda ghana tan, ka daw har da tsi. Ka hey mantsa:
«Kabgawu kal anni ka trapta ghzliginta tsa seteni ya katak na?» ka hay. 22 «<Mndoarga tsa
Sulkum ya nd, ba nda maga du’a kada saba tsi,» ka’a nda hay.

Mnaglanta Yesu ta dza’ani mtaku nda sli’agaptani

Mat 17:22-23, Luk 9:43-45
30 Ka sli’aftd hany hada ka taghatd hadika Galili. Va a Yesu si ta nghanta mndu wu,

31 kabga ta tagha skwi na duhwalhani. Wya skwi ta mna tsi pa tay: «Dza’a ksafksa lu
ta Zwana mndu ka vlata ma dzva mnduha na dzata tan. Badu mahken, na sli’aftani nda
hafu.» 32 Ama sna a duhwalhani ta tsa gwada ya wa. Ta zlon hay guli nda dawanta da tsi.

Wa dza’a nzakw ka mali
Mat 18:1-5, Luk 9:46-48

¥ o Gray nda Malatsi 3:23.

33 Ka bhadaghatd hay da luwa Kafarnahum. Ta nzaku hay ma haga, ka dawaytd Yesu
da hapy: «Nahgani tsa skwi ta uwa’uwal kaghuni ta tvi ya na?» ka'a nda hay. 34 Sriw
nzanza hay, pslaf a hay ta wa tay wa, kabga si ta zba snangtd mali mataba tay hey, na
skwi si ta uwa’'uwal hay ta tvi. 35 Ka nzadatd Yesu, «saghawasa» ka’a nda han. «Ka ta
kumay mndu ta nzaku ka mali ta wa ira Lazglafta katsi, vraganatani ta ghanani ka sagan
gudzekw mista lamndu, ka nzakwani ka kwalva tay guli.» 3¢ Ka hgaftd tsi ta sana zwarn
kwitikw, ka sladanata mataba tay. Ka tskwaftd tsi ma ghuvani, ka’a nda hey mantsa:
37 «Dar wati ma mndu ta tsu’aftd sani turtuk mataba na zwaniha na, kabga i’i, verda i'i
tsu’af tsa mndu ya nda tsa. Dar wati ma mndu ta tsu’afta i’i guli, verda i’i a tsu’af tsi wa,
ama mndu ya ta ghunigihata tsu’af tsi,» ka’a.

Mndu ta vla zdaku ya amu nd, na amu tsa

Luk 9:49-50
38 Ka Yuhwana nda tsi mantsa: «Maloma da, nda ngha yni ta sana mndu ta ghzla

duhwalha halaway ma mndu. Ka tsa mndu ya na: “Yesu ta vlihatd mbraku,” ka’a. Ka Ima
yni, kabga had ta dza’a mista amu wu,» ka’a. 39 Ka Yesu mantsa: «Ma Imas kuni ta mndu,
kabga had mndu ta maga mazomzam nda hga da, dza’a vza rutsak ta i’i wa. 40 Mndu kul
hadta raza amu guli nd, ya amu tsa mndu ya. 4! Dar wati ma mndu ta taghunaftd imi rau’
na say, kabga nzakwa ghuni ka na Kristi, kahwathwata ka yu ta mnaghunata, had nisala
tsa mndu ya dza’a zwaduta dekdek wu,» ka Yesu.

Daswa ka mndu nda vzamta mndu ma dmaku
Mat 18:6-9, Luk 17:1-2

42 «Ka vzamvza mndu ta sani turtuk mataba na zwaniha ta zlghafta i'i na ma dmaku
katsi, dza’a ghuyay ta danwa katakata da Lazglafta. Ta der ma ya hbanam lu ta dughura
buna dagala ma nurzluy, ka vzaghata da draf, ka’a. 43Ka si dzva gha ta famta kagha kal
ka ka zlombamta ma dmaku katsi, tsigtsa gha ta tsa dzvu ya. Ta der mutsafta gha ta
hafu nda dzva gha ka bududup, ka lama gha nda dzvuha gha yipa’ his his da haga vu kul
had ta mtavata dekdek. 44 [Hada, mamu mtarakha ta yamta ma vgha nadmats, rwava a
han wa. Had tsa vu ya ta mtaku dekdek guli wa.] 45 Ka sala gha ta famta kagha kal ka
zlombamta ma dmaku katsi, tsiptsa ta tsa sala ya. Ta dor mutsafta gha ta hafu nda sala
gha sluy turtuk, ka nzakwa gha nda sslaha gha yipa’ his his, na wudamta kagha da haga
vu. 46 [Hada, mamu mtarakha ta yamta ma vgha nadmats, rwava a hay wa. Had tsa vu
ya ta mtaku dekdek guli wa.] 47 Ka ira gha turtuk, ta famta kagha kal ka ka dedamta da
dmaku katsi, tsakwaslin tsakwasla ta tsa iri ya. Ta dor lama ka nda ira gha guzliy turtuk
da ga mghama Lazglafta, ka nzakwa gha nda ira gha his his, na wudamtd kagha da haga
vu. 48 Hada, mamu mtarakha ta yamta ma vgha nadmats, rwava a heyy wa. Had tsavuyata
mtaku dekdek guli wa.$ 4°Inda mndu dza’a namanaf nama vu manda slughul. [Inda skwi
ta dra lu pa Lazglafta ta kuktaf kukta lu ta slughul tida] 5° Slughul n4, skwi dina ya, ama
ka ta had zdaku mida dekdek wu katsi, nu dza’a magoaglamta kuni mida pa vranamt4 si
tsa namatani ya na? Mamu ka slughul ma kaghuni. Nzawanza nda zdaku mataba ghuni,
sanlaha nda sanlaha,» ka’a.

10

Tagha skwi ta ghana ghzlintd marakw

Mat 19:1-12, Luk 16:18
1Tahula tsa, ka sli’aftd i Yesu nda duhwalhani hada ka laghwi ta hadika Zudiya nda tva

drafa Zurden). Ka tskagladaghatd mnduha ta vgha tavatani. Ka nzaglata tsi ka tagha skwi
na tay manda ya snu tsi. 2Ka gavadaghatd la Farisa tavata Yesu na hla salani. Ka dawanta
hay da tsi, ka hay mantsa: «Mamu re had wa a tvi na ghzlinta mndu ta markwa tan na?»
ka hapy. 3Ka’a nda hay mantsa: «Wa ka Musa vindaghunafta na?» ka’a. 4 «Ka Musa n4,
ka ta kumay mndu ta ghzlintd markwa tay katsi nd, vindanaftani ta delewera ghzlu, ka

§ 9.8 Ngha ta Isaya 66:24.

ghzlintani® ka’a,» ka har. 5Ka Yesu nda hayy mantsa: «Tana ta ghana ghuni kal Musa ka
vindaghunafta tsa gwada zlahu ya mantsa. ® Ama ma zlraftani, manda kdingta Lazglafta
ta magaft4 inda skwi, “ka tsaft4 tsi ta i zo'al nda marakw.T” 7 Tsaya dza’a kel zgun ka
zlanta dani nda mani, ka ndi’anavata vgha ta markwa tan, 8 ya nzakwa tsa hahen his ya
ka slu’uvgha turtuk¥. Mantsa tama, nzagla a hany ka mnduha his wu, ama ka slu'uvgha
turtuk nzakwa tay.»  Skwi ndi’anaf Lazglafta nd, yahayaha mndu dganata, ka’a. 1°Manda
vrakta tay, ka lama hay nzata ma haga, ka dawaytd duhwalhani da tsi ta ghana tsa gwada
ya. 11Ka’anda han mantsa: «Ka ghzlinghzla mndu ta markwa tan, ka klaftd sana marakw
katsi, ta hliri tsa mndu ya, maganamaga tsa mndu ya ta ghwadaka skwi ta tsa tagtana
markwa tay ya. 12 Mantsa guli, ka sli’afsli’a marakw ka laghu da wumat4 sana za’al katsi,
ta hliri tsa marakw ya nda tsa.»

Hlakta mnduha ta zwani kwitikw kwitikw da Yesu
Mat 19:13-15, Luk 18:15-17
13 Mbadaka mnduha ka va hlakta zwani kwitikw kwitikw da Yesu na tfanaghatawi ta

hap, nda ma fanaghatani ta dzvu ta hon. Ama ka ghzls duhwalha Yesu ta han. 14Ka ngha
Yesu ta tsa skwi ta mags hay ya na, zdogana a wu, ka kuzlanafta tsi ta yuduf. «Zlanwazla
ta zwaniha kwitikw kwitikw ka sagha hay da i’i, ma pyas kuni ta hay, kabga na gwal ta gara
vgha nda han na ga mghama LazglaftaS. 15 Kahwathwata ka yu ta mnaghunata, dor wati
ma mndu dza’a gi kwal kul tsu’aftd ga mghama Lazglafta manda zwan kwitikw, lamta a
tsa mndu ya dekdek wa,» ka’a nda han. 16Ka hlamt4 tsi ta tsa zwaniha ya da ghuvani, ka
pghanaghatd dzvu ta har), ka tfanaghatawi ta har.

I Yesu nda sana mnda gadghal

Mat 19:16-30, Luk 18:18-30
17 Manda sli’afta Yesu ka mbada ta tvi, ka sli’aftd sana mndu ka hwayakta tsslbata ma

ghuvani, ka daway da tsi: «Ari garma mgham, nu dza’a mags yu na mutsafta da ta hafu
na kdekedzey na?» ka’a nda tsi. 18 Ka Yesu nda tsi mantsa: «Kabgawu kal ka ka hga i’i
ka norma na? Had sana norma tabta Lazglafta wa. 1° Nda sna ka ta zlahuha ta mnay
kazlay: Yaha ka da dzatd mndu, yaha ka da hliri, yaha ka da ghali, yaha ka da tsanavata

gwada ta mndu, yaha ka da nenba mndu, ka vla ka ta glaku na i da gha nda ma gha*
ko’a,» ka’a. 20 «Mghama da, snasna yu ta inda tsa skwiha ya daga ma ga zwana da,» ka’a
nda tsi. 2! Tsomesl, ka Yesu nghanavata tsa mndu ya, ka dvuta tsi, ka’a nda tsi mantsa:
«Ta turtuk skwi ta pdugudughusta. La ka dzawapta ka ta inda skwa gha, ka daganafta
ka ta gwal ka pdu, mantsa dza’a mutsay ka ta gadghsal ta luwa. Magata gha ta tsaya, ka
sagha ka, ka dza’a ka mista da,» ka’a nda tsi. 22 Na snagta tsa mndu ya ta tsa gwada ya, ka
laghu tsi nda basata nuduf, kabga gadghal ya. 23Ka wafta Yesu ta duhwalhani ta wanafta.
«Kay! Dza’a nda bla ka lama gwal gadghal da ga mghama Lazglaftal» ka’a. 24 Ka ndermim
duhwalhani nda ndermima ta tsa gwada ya. Ka vraglinta Yesu ta mnay guli, «Zwana da,
nda bla ka lama gwal ta fafta ghana tay ta gadghal da ga mghama Lazglafta! 25 Ta dor
laba palibwa nda ta ghuruma lipir, ka lama mnda gadghosl da ga mghama Lazglafta,»
ka’a. 26 Ka va ndermimgoalta duhwalhani, ka hay mataba tay mantsa: «Ka si mantsa
tsi katsi na, wa dza’a mutsafta mbaku tama?» ka hay. 27 Ka nghanavata Yesu ta har,
ka’a mantsa: «Had mndu dza’a lavintd mbanaftd ghanani wa, ama lavinlava Lazglafta ta
mbanaftd mndu, kabga lavinlava ta maga inda skwi.» 28 «A’al Wana anni, zlanavazla yni
tainda skwiha pni, ka dza’a mista gha,» ka Piyer. 29Ka Yesu mantsa: «Kahwathwata ka yu
ta mnaghunata, had mndu ta sli’afta ka zlanta hgani, nda zwanamani, nda kwaghamani,
nda mani, nda dani, nda zwanani, nda hadikhani, kabga i'i nda ya kabga Lfida Gwada
Lazglafta, 30 dza’a kwal kul mutsafta forta ta sgavaghatani daga ta na zamana mida mu
na wa. Dza’a mutsay ta hagaha, nda zwanama, nda kwaghama, nda mamaha, nda zwani,
nda hadikha tani, ama dza’a ghuyay ta dagpwa guli. Ma zamana ta sagha guli, na mutsayni

*

ta hafu pa kdekedzen da Lazglafta. 31 Nda ndagha gwal si ta kama, dza’a nzakway nda hul.
Nda ndagha gwal si nda hul guli, dza’a nzakway ka gwal ta kema,» ka Yesu nda hap.

Mahkana mnanta Yesu ta mtakwani nda sli’agaptani

Mat 20:17-19, Luk 18:31-34
32 Ta mbada hay ta tvi pa plu ka dza’a da Ursalima, ka labs Yesu ta kema tan.

Hluhla zloy ta duhwalhani, nda gwal ta dza’a mista tay tani. Ka tskeglanata Yesu ta
tsa duhwalhani ghwanpds his ya tavatani, ka zlraftd tsi ta mnay na tay ta skwi dza’a
slanaghata. 33 «Snawasna ba! Wana mu ta dza’a da Ursalima. Hada dza’a ksafta lu ta
Zwayna mndu, na vlantd maliha ta ghana gwal ta dra skwi pa Lazglafta, nda gwal tagha
zlahu na mnduha, pa tsanaghata tay ta guma na dzata, na vlanta tan ta gwal kul nzakway
ka la Yahuda, 34 na ganapta tsahaya tiri, na tafay tay ta sordak tida, na slovay tay nda
krupiha, na dzata tan, ama badu mahkan, na sli’agaptani nda hafu.»

Dawutd vla i Yakubu nda Yuhwana da Yesu
Mat 20:20-28
35 Tahula tsa, ka gavadaghatd i Yakubu nda Yuhwana ta nzakway ka zwana Zebedi

tavata Yesu. «Mghama da, ta kumay yni ta magannata gha ta skwi dza’a dawayta yni da
kagha,» ka han nda tsi. 3¢ «<Nahgani ta kuma kuni ta magaghunata da na?» ka’a nda har.
37 «Badu lama gha da glakwa gha ya n4, ka pghata ka ta anni, sani nda ga zeghwa gha,
sani guli nda ga zlaba gha n4, kiba,» ka yni. 38 Ka Yesu zlghanaftawani ta hay mantsa:
«Sna a kuni ta skwi ta daws kuni wa. Dza’a lavinlava kuni ta sa leghwa tsa ghuya danwa
dza’a yu say ya ra? Ari dza’a tsu’ay kuni ta batema tsa ghuya danwa dza’a ghuydipta
lu ya?» ka’a nda han. 39 «Api, dza’a laviglava nni,» ka hay. Ka Yesu nda hay mantsa:
«Mantsa nzakwani, dza’a say kuni ta leghwa ghuya danwa dza’a yu say, dza’a tsu’ay kuni
ta batema tsa ghuya danwa dza’a lu ghuydipta yaT. 40 Ama ta ghana skwi ta nghananta
tsa nzaku nda ga zeghwa da nda ya nda ga zlaba da ya na, nghidigha a tsa ya wa. Nda
nza tsa vliha ya ka na gwal payanaf Lazglafta ta han,» ka’a nda hay. 4! Na snapta tsa
pdakwa duhwalha ghway ya ta tsa gwada ya, ka basanavata han ta yuduf ta i Yakubu nda
Yuhwana. 42 «Saghawasa,» ka Yesu nda hay. «Nda sna kuni ta gwal ta ngha lu manda
mghamha ta ghana mndsra mnduha n4, ta gay hay ta ma mgham mghama tan. Gwal
kulay lu guli, ta maray hahay ta mbrakwa tay ta ghapa tay. 43 Ama mantsa a nzakwani
mataba kaghuni wa. Ka ta kumay mndu ta nzaku ka mali mataba ghuni katsi, ka nzata
tsi ka kwalva ghuni. 44Ka ta kumay mndu mataba ghuni ta nzaku ta kema katsi, ka nzata
tsi ka kwalva inda mnduha. 45 Wya tsi, sa a Zwaga mndu kabga na maganata lu ta slna
wa, ama nja nzaku ka kwalva mnduha, vlaha ta hafani na vara ndeghata mnduha guli, »
ka Yesu zlghanaftawani ta hon.
Gunanata Yesu ta ira Bartime

Mat 20:29-34, Luk 18:35-43
46 Ka bhadaghatd hay da luwa Yeriku. Ta sabs i Yesu nda duhwalhani, nda tskata

sanlaha ma mnduha ma tsa luwa ya, mamu sana ghulpa ta mndu ta nzaku ta wa tvi ka gata
skwi. Bartime hga tsa mndu ya, ta nzakway ka zwana Time. 47 Manda snantani kazlay:
Yesu zwana la Nazaret ya ta sagha ka’a, ka dzata tsi ta lawlaw, ka’a mantsa: «Yesu zwana
Dawuda, tawa ta hidahida tai'i,» ka’a. 48 Mbada mnduha ka yurhway. «Ma gwadaf ka,» ka
han. Ama ka sganaghata tsi ta dza lawlaw ka ndangda: «Zwana Dawuda, tawa ta hidahida
ta i’'i,» ka’a. 49Ka sladata Yesu, ka’a mantsa: «Hgagaghawa hga,» ka’a. Ka hgaktd hay ta
tsa ghulpa ta mndu ya. Ka hay nda tsi mantsa: «Javaya ka sli’afta ka, wya ta hga kagha,»
ka hay. 50Ka slurtidiptd tsa ghulpa ta mndu ya ta lgutani, ka valavata ka labs nda tve
Yesu. 51 Ka dawantd Yesu da tsi. Ka’a mantsa: «Nu ta kumo ka ta magaghata dana?» ka’a.
«Maloma da, ka nghoaglapta yu ta vli,» ka’a. 52 «La, nda mba ka, kabga zlghafta gha ta i'i
nda nudufa gha,» ka’a nda tsi. Ka gi nghaglapta tsa mndu ya ta vli, ka ksa tsi ta tvi ka
dza’a mista Yesu.

T 1039 Gray nda Slna gwal ghunay 12:2. ¥ 1045 Gray nda Slna gwal ghunay 14:24 nda 1 Timute 2:6.

Lama Yesu da luwa Ursalima
Mat 21:1-11, Luk 19:28-40, Yuh 12:12-19
1 Taghway a hay ka bhadaghata da luwa Ursalima wu, ka labs hay nda mista ghwa

zaytun, ndusa nda sana luwaha ta hgu lu ka Beslaze nda Betani. Ka ghunafta Yesu ta
gwal his mataba duhwalhani. 2 «Lawala da na luwa ta kema ghuni na. Ka bhadaghabha
kuni, dza’a slanaghasla kuni ta zwana kdih hbana lu ta kul walanta mndu ta laf tida. Ka
plata kuni, ka klagaghata kuni. 3Ka “paw kuni ta tsa na” ka mndu dawanta da kaghuni
katsi, “Mgham ta kumay,” ka kuni dazlay. Gi dza’a zlaghunanzla hay pa klaktd ghuni
da hadna,» ka’a nda hay. 4Ka sli’aftd hay ka labs, ka slanaghatd hay ta zwana kdih ta
hba ma bli ta watgha ga mndu ndusa nda wa tvi, ka plata han. 5Ka gwal ma tsa vli ya
nda han mantsa: «Nu tsa ta mags kuni na? Ta ple naw kuni ta tsa zwapa kdih ya na?»
ka hay. ¢Ka zlghanaftd hay ta wa tan manda ya mnanaf Yesu ta han. Ka zlantd lu ta
hay, ka laghu han. 7 Ka kladanaghatd hey ta tsa zwana kdih ya ta Yesu, ka pghafta han
ta Iguta tay, ka nladaftd Yesu nzafta tida.” 8Ka ligt4d mnduha ta zlazlat4 lgutha tap ta
tvi, slohwa fuha na sanlaha ta balakta ma vwah' ka pghay na tsu’ay. 9 Mbadaka gwal ta
dza’a ta kema Yesu nda gwal ta dza’a nda hulani tani ka hla wi. «Da Lazglafta glaku! Ka
tfanaghatfa Lazglafta ta wi ta mndu ya ta sagha ma hgani. 1°Ka tfanaghatfa Lazglafta ta
wi ta ga mgham ta sagha, ga mghama Dawuda ta nzakway ka da nni! Glaku na Lazglafta
taluwa!¥» ka han. 11Ka bhadaghat4 Yesu da luwa Ursalima, ka lama tsi da haga Lazglafta.
Tahula naghanatani ta inda skwiha, ka sli’afta tsi ka vraghuta da Betani kawadaga nda
duhwalhani ghwaypdas his, kabga nda ghada laghwa fitik.

Ksi'afta Yesu ta fwa ghuraf
Mat 21:18-19
12 Gamahtsimani, ta sabs hay ma tsa luwa Betani ya ka vru da luwa Ursalima, ka

kuzlanaftd maya ta Yesu. 13 Ka nghant4 tsi ta sana ghuraf manda a nda sloshwa tbukw
tida. Ka laba tsi nghanata, ka dza’a slanaghar slanagha a wa yu ta zwarn tida ke’a. Laghani
tavata tsa fu ya, ka’a ko’a n4, slohwa yeya tida, kabga ta fitika yakwa ghuraf a wa. 14Ka
Yesu nda tsa ghuraf ya mantsa: «Walglanta a mndu ta tsagatd yaku ta kagha na zay wa,»
ka’a. Ta snaysnay duhwalhani.

Ghzlagaptd gwal dzawa skwi ma haga Lazglafta

Mat 21:12-17, Luk 19:45-48, Yuh 2:13-22
15 Tahula tsa, ka bhadaghatd hey da luwa Ursalima, ka lama Yesu da daba haga

Lazglafta. Ka slanaghatd tsi ta mnduha ta dzawa skwi nda sakwa skwi hada. Ka ligtd
tsi ta ghzligintd hay dzibil, ka zlambidinta tsi ta tabslha gwal ta mbad, nda vla nzakwa
gwal ta dzawa gharbu’ tani. 16 Zlana a ta mndu dar turtuk na tsughwadadapta nda ma
tsa daba haga Lazglafta ya nda skwi wa. 17 Ka mna tsi na tan. Ka’a mantsa: «Vinda a ma
gwada Lazglafta kazlay: Hoga da n4, dza’a nzakway na haga maga du’a mndera mnduha
demdem ko’a ra? Ama mbada kaghuni ka ninta ka galigha gwal ganda$,» ka’a. 18 Manda
snanta la mali ta ghana gwal ta dra skwi na Lazglafta, nda gwal tagha zlahu na mnduha
ta tsa skwi ya, ka zba harn ta tvi na dzatd Yesu. Ama ta zloy hay guli, kabga ksapksa tsa
skwi ta tagha tsi ya ta hamata inda mnduha. 1° Manda dadata fitik, ka saba i Yesu nda
duhwalhani ma tsa luwa ya ka laghwa tar.

Maga du’a kul had dga ghay
Mat 21:20-22
20 Ga sardak ta labs hay ta tvi ka vru da Ursalima, ko’a ka duhwalha Yesu n4, dzuyuy

nda ghwala tsa ghuraf ksi’af tsi ya kay, nduk nda slranhani tani. 2! Ka havaktd Piyer
ta ghona skwi ta luta. «Malema da, ngha ta ghwala ta na ghuraf ksi’af ka na kay bal»
ka’a nda Yesu. 22Ka Yesu nda duhwalhani mantsa: «Fafwa ghana ghuni ta Lazglafta!

*

23 Kahwathwata ka yu ta mnaghunata, dsr ya ghwa ya mns mndu kazlay: Sli’afsli’a ka
vzamta ka ta vgha da drof! ka’a nda tsi katsi, ka dgap a tsi ta ghay ta ghapani wu,
faffa ta ghapani ta skwi ya mna tsi yna magakwani katsi, dza'a maganamaga Lazglafta
ta tsa skwi ya. 24 Tsaya ta kel yu ka mnaghunata kazlay: Inda skwi dza’a kuni dawapta
nda maga du’a n4, fafwafa ta ghapa ghuni tida manda skwi nda ghada mutsatani, dza’a
nghay kuni ta magata tsa skwi ya. 25Ka ta maga du’a kuni katsi, ka waya ka’a mamu
dgun ma yudufa ghuni nda sana mndu katsi, pliniswapla ta dmakwa tsa mndu ya, kada
plighunista Da ghuni Lazglafta ta luwa ta dmakuha kaghuni guli. 26[Ama, ka had’kaghuni
ta plinistd dmakwa mndu wa katsi, had Da ghuni Lazglafta ta luwa dza’a plighunistd

dmakwa kaghuni guli wa]*» ka Yesu nda han.

Ga mutsa Yesu ta glaku

Mat 21:23-27, Luk 20:1-8
27 Ta mbada har), ka vragladaghatd hany da luwa Ursalima. Ta wawakwani Yesu ma

haga Lazglafta, ka sli’adaghatd la mali ta ghana gwal ta dra skwi na Lazglafta, nda gwal
tagha zlahu na mnduha, nda la galata mndu guli slanaghata. 28 «Nda mbrakwa wa ta
maga ka ta na skwiha na, wa ta vlaghatd tvi na magay?» ka han nda tsi. 2% «I'i guli, ka
dawandawa yu ta skwi turtuk da kaghuni, ka zlghidifzlgha kaghuni ta wani katsi, dza’a
mnaghunamna yu, ka nda mbrakwa wa ta maga yu ta tsa skwiha ya,» ka Yesu nda hay.
30 «(Wya tsa daway da ya: Lazglafta ta ghunafta Yuhwana maga batem™ re, ari mnduha a
na? Zlghidifwa zlgha ta wani,» ka’a nda harn. 31 Ka laghu hay zlorday mataba tan. « Waka
mu dza’a zlgha wani. Ka Lazglafta ya ta ghunafta ka mu, kabgawu kwal kuni kul zlghafta
ba,» ka’a dza’azlay nda amu. 32 «Ka mnduha ta ghunafta» ka mu katsi, lava a mantsa guli
wu, ka hoan, kabga nda sna mnduha ta Yuhwana kahwathwata kazlay: Varda anabi ya
ko’a. Tsaya tama, ta zlonay hay ta skwi dza’a magse mnduha. 33 Mantsa tama: «Sna a agni
ta mndu ta ghunakta wu,» ka hay. Ka Yesu nda hay tama mantsa: «Mantsa i'i guli, had
yu dza’a mnaghunata, ka nda mbrakwa wa ta maga yu ta tsa skwiha ya wu,» ka’a.

12

Sana ghwadaka mnda vwaha inabi

Mat 21:33-46, Luk 20:9-19
1 Mantsa, ka nzatd Yesu ka mna gwada pa tay nda mahdihdi, ka’a mantsa: «Mamu

sana mndu ta sli’afta ka laghwi da yabaftd fuha inabi ndsr ndsr nder ma vwahani, ka
pamta tsi ma dzugur. Ka lapta tsi ta vli ya ditsa yakwani. Ka bamtd tsi nduk nda dumbi
nda slra tani mida na nzakwa mnda nghay™. Tahula kdintani ta payanat4 tsa vwahani ya
dina, ka fanamt4 tsi ma dzvu ta gwal hvay. Ka sli’aft4 tsi ka laghwi dista luwa. 2 Sagha
fitika daga yakwani, ka ghunadaghat4 tsi ta sana kwalvani slanaghat4 tsa gwal ta hvay ya
na mutsanafta tay ta pani ma yakwa tsa inabi ya. 3 Laghani, din ksafksa han ka dgapt3,
ka vrigta kul vlanta. 4Ka ghungladaghata tsi ta sana kwalva slanaghata hany guli, ka
tatanaghata hon ta ghay ka rarazata. 5Ka ghungladaghata tsa mnda vwah ya ta mahkena
kwalva, ka dzata hony nda dza ta tsaya. Ka ghungladaghatd tsa mnda vwah ya ta sanlaha
ma kwalvaha guli, ka dgaptd hony nda dga ta sanlaha, ka pslatd hany nda psla ta sanlaha.
6 Ga va tsa mndu ya, mamu pdakwa zwanani turtuktuk ta dvu tsi ma hya pudufani, ka
kdintd tsi ta ghunadapta da tsa mnduha ya kazlay: Dza’a hulay hay tahula ta na zwapa
danake’a. 7Ka sli’afta tsa zwar ya ka lagha slanaghata hay. “Ya wana tsa mndu dza’a za
haga ya kaya! Sawa ka dzatd mu, na zay amu ta tsa haga ya!” Ka tsa gwal ta hva tsa vwah
ya mataba tay. 8 Diy ksatksa hay ka dzata, ka vzidigtd hay ta mblani di’in nda tsa fuha
inabi ya.

9 «Ndana tama, nu dza’a mags dani ma tsa vwaha fuha inabi ya? Dza’a laghala, na
zadanatani ta tsa mnduha ta hva ma tsa vwah ya, na vlagtani ta tsa fuha inabi ya ta
sanlaha ma mnduha. 10 Ta dzapaf a kaghuni ta vindatani ma deftera Lazglafta manda ya

* -'- *

ko’a ta mnay ra? “Tsa pala wudidin gwal ta ba haga ya, tsaya ta nuta ka verda palaka
tughwa haga. 11 Tsaya na, Lazglafta ta dvafta nzakwa tsa pala ya ka varda palaka tughwa
haga. Skwa ndermimay nzakwani ta wa ira amu!t”» ka’a.

12 Tsatsafta tsa maliha ya n4, ta ghana tan ta gwada Yesu ta tsa gwada ya. Ka zba hay
ta tva ksafta, ama ka zlanata hay ka laghwa tay kabga zlopa gwada da mnduha.

Gwada ta ghana pla dzumna
Mat 22:15-22, Luk 20:20-26
13Ka ghunaft4 hay ta sanlaha mataba la Farisa nda mnduha Hiridus,¥ na dza’a gwada

nda Yesu, kada dakwatsafta lu ta gwada ma wani na ksafta. 14 Wya ka hay lagha mnay
nani: «Maloma da, nda sna yni kazlay: Dar gwada ta mna kagha ko’a, had kagha ta zlsna
ira mnduha wu, kabga had ghuya gha nda mndu ta ghsrbakwani wa. Vorda nzaku manda
ya ta kuma Lazglafta ta taghs kagha. Ta kumay yni ta dawantd gwada da kagha: Ma zlaha
Lazglafta nd, nda ra re, ra a wa ka pla dzumna na mgham dagala ma Ruma na? Dza’a pler
pla a wa nnina?» ka hay. 15 «Kabgawu ta kal kuni ka dzagha i'i na?» Ka Yesu zlghanaftawi
ta han, kabga nda sna ta tsa madgwirmadgwira tan ya. «Klagaghawakla ta tsa kwabu ya
ka nghanata yu,» ka’a. 16 Ka klanakt4 hon turtuk. Ka dawanta Yesu da hay. Ka’a mantsa:
«Nda wa grafta lu ta na skwi tsaf lu tida na na? f)a wa na hgu tida na guli?» ka’a nda hay.
«Pa mgham Sezar ya,» ka hay. 17 Ka Yesu nda hay mantsa: «Vlanwa mgham Sezar ta ya
ta nzakway ka na mgham Sezar, vlanwa Lazglafta ta ya ta nzakway ka na Lazglafta,» ka’a
nda hay. Ka ndsrmim han katakata ta tsa zlghawani ya.

Daway ta ghana sli’agabta ma mtaku nda hafu
Mat 22:23-33, Luk 20:27-40

18 Ka sli’adaghatd la Sadukiya slanaghata Yesu guli. Hahan nd, gwal ta mnay kazlay:
Had sli’agabta mndu ma mtaku wu$ ko’a ya han. Ka dawayta han da tsi, ka hay nda tsi
mantsa: 1% «Malama da, wya ka Musa vindapnafta: “Ka mamu mndu mtu zwanamani
ka zlaptd markwa tay, ya a ta zway nda tsa marakw ya wu katsi, wunanaghata tsa
zwanamani ta ndiri ya ta tsa wadgani ya, na yanatani ta zivir ta tsa zwagamani ta mtuta
ya,”* ka'a.

20 «Tsaw ghalya, si mamu zwanama ndafdn hay ma da tan. Si ka klaftd zumali ma
hay ta marakw, ka mtutd tsa mndu ya ta yana a lu ta zwan wa, 2! ka wunanaghatd tsa
mahisa zway ya ta tsa wadgu ya, ka mtutd tsaya guli, yana a lu ta zwan wa. Mantsa ya tsa
mahkana zwar ya guli. 22 Inda tsa zwaniha ya ndafdy ndafan), ka raftd hay ta tsa marakw
ya, kul had'ya ta yatd zwarn nda tsi. Tahula rwuta tsa zwaniha ya ndafan ndsfan, ka mtuta
tsa marakw ya guli. 23 Mantsa tama ni, badu sli’agabta ma mtaku nda hafu ni, nawanawa
dza’a nzakwa tsa marakw ya mataba tay badu tsaya tama, ya wya klafkla har) demdem ta
tsa marakw ya ka markwa tan?» ka han nda tsi. 24Ka Yesu zlghanaftawani ta hay mantsa:
«Ta nanay kuni ta ghan. Kabgawu ksl yu ka mnay mantsa? Sna a kuni ta skwi nda vinda
ma gwada Lazglafta wu, sna a kuni ta mbrakwa Lazglafta guli wa. 25 Tahula sli’agapta
ma mtaku nda hafu n4, ta had kluvtd vgha i marakw nda zo’al wu, dza’a nzanza hary
manda duhwalha Lazglafta ta luwa. 26 Ta ghana gwada ta vragapta ma mtaku nda hafu
ya nd, ta dzanaf a kuni ta tsa vli ta ghapa mubuk nda vu tida ma deftera Musa ya ra?
Ka Lazglafta nda Musa hada na: “T'i Lazglafta Abraham, i’i Lazglafta Izak, i'i Lazglafta
Yakubu,T” ka’a. 27 Hahan n4, ta nda hafu han, kabga Lazglafta n4, Lazglafta gwal nda rwa
a wu, ama Lazglafta gwal nda hafu ya. Ta nanay kuni ta ghapa ghuni katakata,» ka Yesu
nda hay.

Daway ta ghana mali mataba zlahu
Mat 22:34-40, Luk 10:25-28

3

28 Ma tsa vli ya, mamu sana mndu mataba gwal tagha zlahu na mnduha ta sna tsa
skwi ta zlords i Yesu nda la Sadukiya ya. Nghayni nd, dina tsa zlghatd wa Yesu pa tay
ya. Ka sli’afta tsi ka gavadaghata tavata Yesu da dawapgta. Ka’a mantsa: «Wati mali ma
inda zlahuha na?» ka’a. 29Ka Yesu nda tsi mantsa: «Wya mali mida: Snawa ba la Isra’ila!
Mgham ta nzakway ka Lazglafta n4, tsatsi turtuktuk Mgham. 30 Mantsa tama, ka dvuta ka
ta Mgham ta nzakway ka Lazglafta gha nda hyahya nudufa gha, nda inda hafa gha, nda
inda ndana gha, nda inda mbrakwa gha.¥ 31 Wya mahisani: “Ka dvuta ka ta mnda sala
manda va dvuta gha ta ghana gha.$” Mataba inda zlahuha n4, had zlahu ta malaghut4
tsahaya wa,» ka’a.

32 Ka tsa mndu ta tagha zlahu na mnduha ya nda tsi mantsa: «Zda tsa mghama
da. Kahwathwata tsa mns ka kazlay: Turtuktuk Lazglafta ko’a ya, had sani dekdek ta

ghana tsatsi* wa. 33 Had tabta dvuta mndu ta Lazglaftani nda hyahya nudufani, nda
inda ndanani, nda inda mbrakwani, nda dvutani ta mnda sala manda va dvutani ta
ghapani wa. Malaghumala tsaya ta ghana skwi nda sala ta drafta lu tsuhtsuh ta gwir.
Malaghumala guli ta planat4 ghan ta plu lu nda hamata skwiha nda ya nda rinit ta vlanta
lu manda ya daway zlahu,» ka tsa mndu ya. 34 Nghanata Yesu ta tsa zlghawani ya n4,
mamu difil mida. Ka’a nda tsi mantsa: «Di'inaghu a ka nda ga mghama Lazglafta wa,»
ka’a. Had mndu ta dorglaftd nuduf ka dawgaltd vli da tsi tahula tsa wa.

Zwana Dawuda Kristi ra?
Mat 22:41-46, Luk 20:41-44
35Ka kds Yesu ta tagha skwi na mnduha ma haga Lazglafta. Wya ka’a ta mnay: «Kurki
gwal tagha zlahu na mnduha ta mnay kazlay: Kristi na, zwanpa Dawuda ya ka’a na? 3¢ Ya
wya ka varda Dawuda pghafar Sulkum nda ghuba mnata:

“Ka Mgham Lazglafta mnanatd Mghama da na:
Nzanza gha nda ga zeghwa da ha ka sagha fitik dza’a ninta

yu ta ghumaha gha ka skwa diglay gha,¥ " ka’a.
37Ya “Mghama da ka,” ka vorda Dawuda ta hgay ni, wa ka’a nzaglaku ka zwanani tama?»
ka’a guli. Tsa skwi ta tagha Yesu ya na, zdoganazda ta tsa domga ta snay ya.

Planaghatd vu ta gwal tagha zlahu
Mat 23:1-36, Luk 20:45-47
38 Wya ka’a nda han ma tsa skwi ta taghas tsi ya. «Daswa ka kuni nda gwal tagha zlahu

na mnduha! Hahay nd, nda lgutha zutututa zdsganata wawaku ta han. Zdsganazda
ganaghatd zgu ta han ta luma. 39 Ta zbay hay ta vla nzaku ta kema ma haga ta kal lu
ka tagha skwa la Yahuda. Vla nzaku dina ta zbs hahayy ma vla za skwa zay guli. 40 Hahoan
gwal ta dghwadguduntd skwa la wadgu. Zdaganazda slrintd maga du’a ta hay ta kema
mnduha pa ghubantd han. Dza’a tsanaghatsa lu ta guma ta han katakata,» ka’a.

Vla skwa markwa wadgu ka pdu
Luk 21:1-4
41Tahula tsa, ka nzatd Yesu mbany nda akwata pgha tsedi ma haga Lazglafta, ka nghay

ka mnduha ta pgha tsedi dida. Nda ndagha la gadghal ta va pghadata tsedi. 42Ka lagha
sana markwa wadgu ka pdu guli, ka pghadata tsi ta aneni his kul slaghuta ka sana skwi.
43 Mantsa tama, ka hagantd Yesu ta duhwalhani, ka’a nda hay mantsa: «<Kahwathwata ka
yu ta mnaghunata, tsedi pghada ya markwa wadgu ya da ya skwi ya nd, mal nani ka na
pdakwa mnduha, 44 kabga sanlaha nd, ma forta tani da han kla’ata han ka pghadata. Ama
tsa marakw ya nd, kdavakta skwi ma na zayni ga tan klaf tsatsi ka pghadata,» ka’a.

*

Tasintd haga Lazglafta
Mat 24:1-2, Luk 21:5-6
1 Ma fitika saba i Yesu ma hoaga Lazglafta, ka sani mataba duhwalhani nda tsi mantsa:
«Mghama da, ngha ta glakwa na pala na ba! Nghana ka ta glakwa bata na haga na bal»
ka’a. 2Ka Yesu nda hon mantsa: «Nda ngha ka ta glakwa bata na haga na ki’e, had
nzugwata pala dar turtuk dza’a pdata wa, dza’a tasintasa lu tesne’» ka Yesu nda tsi.

Skwiha dza’a magaku ma kds kdakwa ghaya hadik sagha
Mat 24:3-14, Luk 21:7-19
3 Tahula tsa, ka sli’afta Yesu ka laghwi nzata ta ghwa zaytun, ta nzakway mbarn nda

haga Lazglafta, ka ksaghuta i Piyer nda Yakubu nda Yuhwana nda Andre nda ghana
tan ta Yesu ka dawapta da tsi. 4 «Yawu dza’a magakwa tsa skwiha ya, nizla wu dza’a
maranta magakwa inda tsa skwiha ya na? Mna gwananna mna,» ka hay nda tsi. >Ka
zlraftd Yesu ta mnay na tap, ka’a nda heny mantsa: «Daswa ka kuni yaha mndu da
nanaghunafta. ¢ Kabga nda ndegha mnduha dza’a sli’akta ka klaftd hga da kazlay: “I'i
Kristi,” ka inda tay dza’'a mnay, na nanaghata tan ta ndeghata mnduha. 7 Dza’a nda sna
kuni ta mna gwada talmu ndusa nda ya di'iy, yaha nudufa ghuni tdu, kabga dza’a magaku
tsa skwiha ya, ama kdavakta kdakwa ghana hadik a tsa wa. 8 Dza’a Imay sana hadik
ta Imu nda sana hadik, mantsa sana luwa nda sana luwa guli. Dza’a ghudzavafghudza
hadik ma vliha kavghakavgha. Dza’a slaku maya ta hadik. Nda tsahaya dza’a zlra ghana
hadik ta basay manda marakw ta basa yaku. ° Kaghuni, daswa ka kuni, dza’a hlay lu ta
kaghuni da vla guma, dza’a dgay lu ta kaghuni nda sarak ma haga tagha skwa la Yahuda.
Dza’a hladaghunagha hla lu ta kema la yumna nda mghamha, kabga nzakwa ghuni ka
duhwalha da. Hada dza’a marapta kuni ta nzakwa ghuni ka maslomtsaka da ta kema tay.
10 Wya skwi dza’a magaku karaku: Dza’a nzakway tkwe’ ka mnanantd mnduha ta ghana
hadik tender ta Lfida Gwada Lazglafta, kada kuduta ghapa hadik. 11 Hlafta lu ta kaghuni
ka hlaghata da vla guma ya, yaha kuni da laghwi da ndana skwi dza’a kuni mnay hada
kazlay: Nu dza’a mu mnay tama, ka’a. Ka nu dza’a sagha da ghapa ghuni ma tsa fitik ya,
tsaya dza’a kuni mnay, kabga kaghuni a dza’a gwaday wa. Dza’a sagha da Sulkum nda
ghuba skwi dza’a kuni gwaday. 12 Ma tsa fitik ya na, zwapamani dza’a vlata zwanamani
na dzata, zwanani na da dza’a vlata ya dzata, ta mbadavatd zwani tve dadaha tay nda

mamaha tay na vlatd hon na pslata.* 13 Dza’a husanhusa kuni ta inda mnduha, kabga
nzakwa ghuni ka duhwalha da, ama mndu ya dza’a kdanakta su’afta dza’a mbaku,» ka’a.

Manzakdawaya skwi
Mat 24:15-28, Luk 21:20-24
14 «Ma sana fitik dza’azlay, dza'a nda ngha kuni ta manzakdaway ta prigta’ skwa
Lazglafta dza’a nzata ma vli ma si kul raku. Ka havapta mndu nda sna ta dzana. Mantsa
guli, ka nda ngha gwal hadna ma Zudiya ta tsa skwi ya katsi, ka hwaya hap ta ghwd. 1°Ka
ta nzaku mndu ta bdoma haga, yaha da ndana valagata na vru da haga¥ kabga na klafta
sana skwi, ka hwaya tsi ta hwaya. 1 Mndu ya ma vwah guli, yaha da ndana vrakta dzagha
na klaftd lgutani. 17 Ghuya dapwa dza’a slanaghatd mi’aha nda hudi nda gwal nda zwani
ta ghuva tan ma tsa fitik ya! 18 Ndebawa dzvu da Lazglafta, kabga yaha tsa skwiha ya slata
givya. 19 Ka yawu tsatd ghana hadik ka sagha ta gita, ta sla a mndarga tsa ghuya dapwa
dza’a slata ma tsa fitik ya wu, sloglata a vani guli wa.§ 20Ka m4 fa a Lazglafta ta htanakt4
tsa fitik ya wu katsi, ma had mndu dza’a mbafta wa. Ama dza’a htanaghuhta ta tsa fitik
ya, kabga gwal dagap tsi na nzaku ka nani. 2! Ka “wana Kristi hadna,” “a’ wa’a Kristi hada
a,” ka mndu nda kaghuni katsi, yaha kuni da snay, 22kabga dza’a sli’agaghasli’a ghwadaka
la krista nda ghwadaka anabiha. Dza’a magay hay ta nizla sana skwiha nda mazemzamha

*

na nana dagatd mnduha Lazglafta, ka ma ta magaku tsi. 23 Kaghuni, daswa ka kuni. Wya
mnaghunamna yu ta tseke’luwa ta inda skwi dza’a magaku demdem.

Vragata Kristi

Mat 24:29-31, Luk 21:25-28
24 (Tsa fitik dza’a sagha tahula ghuyapta lu ta tsa danwa ya, dza’a mtumta fitik, had

tili dza’a baglafta wa. 25 Dza’a rkaga rka tekwatsa ta luwa, ta dza’a ghudzavafghudza

mbrakwa sana skwiha ta luwa.” 26 Ma tsaya tama, dza’a nghanta lu ta saha Zwana
mndu nda mbraku ma ghwayak, ta wudaku katakata ma glakwani ta saha tsi dza’azlay.
27 Ghwanatha ta duhwalha Lazglafta, na sli’a tay ta kdavakta ghana hadik tender, T kulam
ta slrana luwa, na tsakaktd mnduhani dagab tsi.

Tagha skwi ta ghana ghuraf

Mat 24:32-35, Luk 21:29-33
28 «Nghawa skwi ta magaku nda ghuraf ba! Ka nda ngha kuni ta ghuraf ta daku katsi

nd, gi nda sna kuni kazlay: Ndusa dewiy tama ko’a. 29 Mantsa ya guli, ka nda ngha kuni
ta tsa skwiha ya ta magaku katsi nd, ka snanta kuni kazlay: Ta tvi sala Zwana mndu ka
saha tama ko’a. 30 Kahwathwata ka yu ta mnaghunata, had na mnduha ta na zamana gita
na dza’a kduta dekdek kul slata tsa skwiha ya wa. 3! Luwa nda hadik na, dza’a kdu kda.
Ama gwada da na, had dza’a kuduta wa. Nzawanza hzlena, yaha kuni hani.

Lazglafta yeya nda sna ta kdakwa ghana hadik
Mat 24:36-44
32 «Ta ghana gwada ta tsa fitik ya nd, had mndu nda sna ka ta wati luwa tsi wa. Dar

duhwalha Lazglafta ta luwa, dar zwanani, sna a hayy wa. Ba Da turtukwani yeya nda sna
ta tsa fitik ya. 33 Daswa ka kuni! ka nzata kuni hzlena nda fatd ghana ghuni, sna a kuni
ka yawu dza’a sagha tsa fitik ya wa. 34 Tsa skwi ya nd, dza’a nzakway manda za’ala haga
ta vrakta ta za wliwani. Ma sli’ani, ka zlagta tsi ta hagani ma dzva gwal ksanatd slnani,
daganafha ta slna tan ta hay. Ka ngha ka ta haga, ka’a nda mnda ngha haga, ka nzata ka
hzlena, ka’a guli. Ka sli’afta tsi ka laghwi. 35Kaghuni guli, hzlepa fata ghana ghuni kabga
snapta a kuni ka ta wani luwa dza’a sagha za’ala haga wa. Ka gahawu tsi, ka ma takala tsi,
ka ta waha vazak tsi, ka gasardok a dza’a sagha tsi, had mndu nda sna wa. 3¢ Daswa ka
kuni da sagha tsi dluk slaghunaghata pslapsla hani ta kaghuni. 37 Manda va na ta mna yu
na ghuni na na, mantsa ya ta mna yu na inda mnduha kazlay: Hzlena ka kuni fata ghay,»
ka’a.

14

Dzra skwi na ksafta Yesu na dzata
Mat 26:1-5, Luk 22:1-2, Yuh 11:45-53
1Ta his fitik ka sagha fitika skala Pak, nda skala buradi kul had is mida,* ka zbu gwal
dra skwi na Lazglafta nda gwal tagha zlahu na mnduha ta hidaku pa ksafta Yesu ma kdek
ma kdek na klay dzata. 2 «Yaha da nzakway badu tsa fitika skala Pak ya tama, kabga ka
badu tsa ka mu ksay katsi na, ka waya ka skwi da sli’anaftd mnduha ta hwanzabaku,» ka
hay.

Pghay sana marakw ta urdi ta ghay na Yesu

Mat 26:6-13, Yuh 12:1-8
3Ma luwa Betani Yesu ta nzaku ka za skwa zay ma haga ga Simun si nda rda mndu tida

ya, ka lama sana marakw slanaghata nda klatd hwaraka Albastra ndeghamo tsi ta urda
sana fu ta hgu lu ka Nar. Nda bla dzva tsa urdi ya katakata. Ka blaghutd tsi ta wa tsa
hwarak ya, ka barzlaganat tsa urdi ya ma ghar ta Yesu. 4Ka kuzlanaft4 tsi ta sanlaha ta
nuduf, ka rurunwaku han ta rurunwaku. Ka hay mantsa: «Kabgawu ta kal lu ka badza

urdi ka batbat na? 5Ta skwi ma na klafta ka skwapta na mutsafta suley hkan dermoak, ka

*

daganafta gwal pdu né,» ka han ka basanavatd nuduf ta tsa marakw ya, ka davay. ¢ Amaka
Yesu nda hoy mantsa: «Kabgawu ta kal kuni ka ghuya danwa na tsa marakw ya? Zlanawa
zla, yorma skwi tsa skwi ya magiha tsi. 7 Gwal ka pduha n4, kawadaga hay nda kaghuni
inda fitik,¥ laviglava kuni ta vla skwi na tan der yawu tsi manda ya ta kuma kuni. I'i
nd, gdavata a yu tavata kaghuni wa. 8 Kdavakta norma skwi kura tsi, maga tsi. Rdi ma
na masadivata badu dza’a da da hadik, tsaya na masadiva tsi na. ® Kahwathwata ka yu
ta mnaghunata, inda vli dza’a mno lu ta Lfida Gwada Lazglafta ma ghana hadik tender,
dza’a rusay lu ta skwi maga na marakw na, na hava na marakw na.»

Skwapta Zudas Iskaryut ta Yesu
Mat 26:14-16, Luk 22:3-6
10Ka sli’aftd Zudas Iskaryut. Tsatsi nd, tekw mataba duhwalha ghwanpdas his, Ka laghu
tsi da slanaghatd gwal dra skwi na Lazglafta. «Dza’a vlaghunavla yu ta Yesu ma dzva
ghuni,» ka’a nda hay. 1! Tahula mnanatani ta tsa gwada ya ta har, ka rfu hay ta rfu.
«Dza’a vlaghavla anni ta tsedi guli,» ka hay nda tsi. «Yaw,» ka Zudas. Tahula tsa tama,
ka navata Zudas ka psa tvi dza’a kal tsi ka vlanta Yesu ta han.

Zay Yesu ta skwa zay na skala Pak
Mat 26:17-25, Luk 22:7-14,21-23, Yuh 13:21-30
12 Badu tsa tantana fitika skala skwa zay kul had is mida ya, badu tsaya ta hna lu ta
tuwak na maga tsa skala Pak ya. Ka duhwalhani nda Yesu mantsa: «Ga ta kuma ka ta
payafta mu ta vli na maga skala Pak na?» ka hay. 13 Ka ghunafta tsi ta gwal his mataba
duhwalhani. Ka’a nda hay mantsa: Lawala da huda luwa, dza’a guyaku kuni nda sana
mndu ta kla bzleghwa imi, ka dza’a kuni mistani. 14 Ka dza’a lams da haga ga tsi ya n4,
ka mnanata kuni ta zo’ala haga ma tsa haga ya kazlay: Ga tsa vli dza’a kal yu ka za skwa
zay na skala Pak kawadaga nda duhwalha da ya na? ka mghama nni, ka kuni dazlay nda
tsi, ya maraghunatani. 15 Ya dza’a maraghunamara ta vli ma sana dzuguvi ta ghanpa sana
haga nda payatd inda huzlaha mida. Hada dza’a payamafta kuni ta skwi pa za skwa zay
na skala Pak, ka’a. 16 Ka sli'afta tsa duhwalha ya, ka laghwi da hudluwa, ka slafta hay ta

inda tsa skwiha ya, manda va ya mnanaf Yesu ta han. Ka data hay ta skwa zaya skala Pak
hada.

Sani ma kaghuni dza’a skwaptd i'i, ka Yesu

17 Gahawu tama, ka lagha tsi kawadaga nda duhwalhani ghwanypds his. 18 Nda nza
nzakwa tan tama ta za skwa zay hay, ka Yesu mantsa: «Kahwathwata ta mnaghunata yu,
mamu mndu turtuk mataba ghuni ta ze mu ta skwa zay kawadaga nda tsi, dza’a vlata
i'i ma dzva mnduha$,» ka’a. 19 Ramasas ka vgha tan. «I'i a wu su'u na? I'i a wu su'u
na? I'i a wu su’u na?» ka hay turtuk turtuk nda tsi. 20 «Mndu turtuk mataba na kaghuni
ghwanpd> his ta zo mu ta skwa zay ma hliba turtuk® na tsa mndu ya. 2! Wya te’uwa,
Zwana mndu na, dza’a mtaku manda ya nda ghada vindatani ma gwada Lazglafta.T Ama
dapwa na mndu dza’a vlata Zwana mndu ma dzva mnduha na dzata. Dar ya md kwal lu
yata tsa mndu ya,» ka’a nda hay.

Tahanata Yesu ta za skwa zay nda ghuba
Mat 26:26-30, Luk 22:14-20, 1IKwa 11:23-25
22 Ta za han ta skwa zay, ka klaftd Yesu ta tsa buradi ya, ka rfanaghat4 tsi ta Lazglafta,
ka balanafta tsi ta hay. Ka’a nda hay mantsa: Nanana n4, slu'uvgha da ya, zlghawazlgha,
ka’a. 23 Tahula tsa, ka klaft4 tsi ta leghwa ka rfanaghatd tsi ta Lazglafta, ka vlagtd tsi
ta hay. Ka zlghaftd hay ka papa’ata demdem. 24Ka’a nda hay mantsa: «Nanana na usa
da ya. Nana usa da nd, dza’a pghupgha na slerba zughu mataba mnduha demdem nda

Lazglafta.¥ 25 Kahwathwata ta mnaghunata yu, had yu dza’a saglant4 ima yakwa fwa

inabi ha ka labs ta fitik dza’a ksl yu ka sa lfidani ma ga mghama Lazglafta wa,» ka’a nda
hay.
26 Ka fafanafta hon ta laha$ zlozlva Lazglafta, ka sli’aft4 han ka dza’a ta ghwa zaytun.

Sna a yu ta kagha wu, ka Piyer nda Yesu
Mat 26:31-35, Luk 22:31-34, Yuh 13:36-38

27 Ta laba hap ta tvi, ka Yesu nda hay mantsa: «Dza’a hwahwayaghu hwahwaya kuni
ka zlidivata,*» ka’a nda hay. Wya te’uwa nda vinda da Lazglafta kazlay:
Dza’a dzadza yu ta mnda ngha tuwak, na gazlaghuta tuwakha ka’a™.

28 «Dza'a dzadza lu tai’i, ama tahula sli'agabta da, dza’a tinlaghutipla yu ta bhadaghata
da Galili ka kaghuni,» ka’a. 2°Ka Piyer nda tsi mantsa: «Dar hwahwayaghuta lamndu
ka zlavaghata, i’i, zlavaghata a yu dekdek wa,» ka’a. 30 Ka Yesu nda tsi guli mantsa:
«Kahwathwata ka yu ta mnaghata wa, ta vana rvidik gita u nd, ma kdaku vazak ka wahata
kamabhis, dza’a mnamna varda kagha hken sala kazlay: Sna a yu ta na mndu na wu ka’a.»
31 Ama ka Piyer vraglinta zlghanaftawi nda mbraku nda mbraku mantsa: «Dar ma na
dzatd i'i kawadaga nda kagha tsi, had yu dza’a mnay kazlay: Sna a yu ta kagha wu ko’a
wu,» ka’a nda tsi. Manda va tsaya, ka pdakwa sanlaha nda tsi guli.

Ndoaba dzva Yesu ma Getsemani
Mat 26:36-46, Luk 22:39-46

32 Ka bhadaghata han da sana vli ta hgu lu ka Getsemene.¥ Lagha tan da tsa vli ya,
«nzawanza hadna ta dza’a yu da maga du’a,» ka Yesu nda duhwalhani. 33 Ka hgana’ata
tsi ta i Piyer nda Yakubu nda Yuhwana kawadaga nda tsi. Ta mbadap a hay ta sala wu
nd, ka ksafta zloy ta Yesu ka ghuyay ma vgha. 34Ka’a nda hay mantsa: Tdatda yudufa da
katakata ta kuma dzihata, nzawanza hadna ndiri, ka’a nda han. 35 Tahula tsa ka mbadapta
tsi ta sala dau’ manda a, ka zlombat4 tsi ta hadik, ka ndeba tsi ta dzvu da Lazglafta: Kama
ta magaku tsi katsi nd, ka laghula na ghuya dapwa na ta ghana da, ka’a. 36Ka’a guli: «Aba,
Da, had skwi kul lavinta ka ta magay wa, klipkla ta na gruma dza’a yu say na! Nziyanza
tsi tama, manda ya ta kuma i’'i a wa, ama ka nza tsi manda ya ta kumas kagha,» ka’a. 37 Ka
sli’aftd tsi ka vrakta slanaghatd duhwalhani, ka slanaghata tsi ta hay ta hani. Ka’a nda
Piyer mantsa: «Simupy, ta hani ka ra? Lavip a ka ta nzdavata ta nzaku ndiri dor ka ki’a
ral 38 Nzawanza ndiri, ka ndaba kuni ta dzvu yaha kuni da zlembamta ma ghwadaka skwi
dza’a dzghaghunata,» ka’a nda Piyer. «Nda sna yu ta kumay nudufa ghuni ta maga skwi
dina, ama had mbrakwa slu’'uvgha wa,» ka’a nda hay. 39Ka vraglaghuta tsi da maga du’a
manda va tsa ya kay guli. 40Ka sli’iglafta tsi ka vraglakta slanaghatd hay. Ta vraktd tsing,
ta zugura hani hay kay guli. Ka sli'anaftd tsi ta hay. Trid traptra hay ta skwi pa mnanata,
kabga nda ghuya hay da hani. Ka vraglaghuta tsi. 4! Ka vraglakta tsi ypa mahkena sala,
ka’a nda hay mantsa: «Tata hani kuni ka mbi’a vgha ghuni tama 6a? Nda kda, nda maga
fitikani tama. Wana vlagvla lu ta Zwapa mndu ma dzvu ta gwal dmaku. 42 Sli'afwasli’a,
mbadma guya hay, wya ndusakta tsa mndu ta vlatd i'i ma dzva tay ya,» ka’a nda hap.

Ksaftd Yesu

Mat 26:47-56, Luk 22:47-53, Yuh 18:3-12
43Tata tsa gwada ya Yesu, ta lagha Zudas ta nzakway tekw mataba duhwalha ghwanpds

his. Ka lagha tsi kawadaga nda tskatd mnduha, nda huzla Imu da hay da slanaghata Yesu.
Tsa mnduha ya nd, ghunatd mnduha mali ta ghapa gwal dra skwi na Lazglafta, nda gwal
tagha zlahu na mnduha, nda la galata mndu ya. 44 Tsa Zudas ya n4, tsatsi ta vlanta har.
Tipglaghutipla ta mnanata hay kazlay: Ka nda ngha kuni ta tsa mndu dza’a lagha yu da
brusata ya nd, ya vani tsaya. Ka gi ksafta kuni, ka kla kuni, yaha kuni da walanta zligta,
ka’a nda han. 45 Bhadaghatani, ka gavadaghat4 tsi tavata Yesu. «Zgu tsa Maloema da,»
ka’a ganaghatd zgu ka brusay. 46Ka gi sli’adaghatd tsa mnduha ya ksaftd Yesu. 47 Ka gi

tshagapta sana mndu tavata Yesu ta kafayani, ka gi tsaghut4 slomana$ sani ma kwalva tsa
mali ta ghapa gwal dra skwi na Lazglafta ya. 46 Ka Yesu nda hay mantsa: «Nya ta maguta
kal kuni ka sli’agaghata nda huzla Imu da ksa i’i, ganda yu ra? #° Ya wya kawadaga yu
nda kaghuni ta tagha skwi ma haga Lazglafta tazlay, hada kaghuni, kabgawu kwal kuni
ksaftd i’i? Wya nana skwi ta magaku na n4, na nzakwani manda ya mna gwada Lazglafta
ya,» ka'a. 5 Ka hwahwayaghut4™ duhwalha Yesu ka zlanavata. 51 Ka sli’aft4 sana galabay
ka mbada mistani, nda tsata gwada ta vghani, ka kums lu ta ksafta, 52 ama ka slurtinta
tsi ta lgutani ka hwayaghuta ka fardi’u.

Yesu ta kama guma

Mat 26:57-68, Luk 22:54-55,63-71, Yuh 18:13-14,19-24
53 Ka klaghatd hay ta Yesu da mala gwal dra skwi pa Lazglafta. Hada, ka tskavata inda

gwal ta dra skwi na Lazglafta, nda la galata mndu tani, nda gwal tagha zlahu na mnduha
tani, ka tskavata hay. >4 Ta klo hapy ya, mbadaka Piyer ka mbada ta hulani ta hulani,
ha ka lama tsi da daba tsa haga ga mali ta ghapa gwal ta dra skwi pa Lazglafta ya. Ka
nzata tsi hada ka slina vu kawadaga nda kwalvaha. 55 Mbada maliha ta ghana gwal dra
skwi pa Lazglafta, nda gwal tsa guma, ka zba skwi dza’a kal lu ka mutsaftd rutsak nda
inda tsakalawi ta ghana Yesu, kabga na mutsafta dzata, trid mutsaf a hay wa. 56 Nda
ndogha gwal ta vaza rutsak ta YesuT mndani, ama la a tsa gwada tan ya ta tva turtuk
wa. 57 Ka sli’anafta sanlaha ta gwada ta ghapani. Ka'a nda hay mantsa: 58 Snigsna pni
ta mnayni kazlay: «Dza’a tasintd na hoga Lazglafta baf lu nda dzvu na yu, ka vranafta da
ta bafta badu mahken kul ksantd mndu,¥» ka’a. 59 Kulam nda tsaya tani, la a tsa gwada
tay ya ta tva turtuk wa. 60 Ka sli’aftd mal ta ghana gwal dra skwi na Lazglafta mataba tsa
tskatd vgha mnduha ya. Ka’a nda Yesu mantsa: «Nu kul zlghs kagha ta wa na skwi ta
mna mnduha ta kagha na katak na? Ari sna a wa a kagha na?» 1 Tsarida, ka Yesu nzata,
zlgha a ta wani wa. Ka dawuglantd tsa mal ta ghana gwal dra skwi ya da tsi. «Kagha
Kristi ta nzakway ka Zwana Lazglafta nda tfawi ta ghenani ya ra?» ka’a nda tsi. ¢2Ka
Yesu zlghanaftd mantsa: «Anj, i'i ya. Dza’a nda ngha kuni ta i'i Zwaga mndu ta nzaku
nda ga zeghwa Lazglafta nda mbra. Dza’a nghay kuni ta saha da ma kusay ta luwa$ guli,»
ka’a. 63 Na snanta tsa mal ta ghona gwal ta dra skwi na Lazglafta ya ta tsa gwada ya, ka
kwahinta tsi ta lgutani. Ka’a nda hay mantsa: «Nu tata zbagslta mu? ¢4 Nda sna kuni ta
tsa naslani ya ki'e, kinawu ka kaghuni ta ghonani?» ka’a. Prok ka dzat4 na mndu™ na, ka
hay demdem. 5 Ka gi tafs sanlaha ta sardsk tida, ka hbanamta har ta patak ma kuma,
ka depozlay. Ka hay nda tsi mantsa: Tsatsaf tsatsa ta tsa mndu ta dzughusta ya, ka hay

nda tsi. Ka vlant4 han ta la kwalvaha, ka dghar tsahaya guli.

Hkan mnay Piyer kazlay sna a yu ta Yesu wu ka’a

Mat 26:69-75, Luk 22:56-62, Yuh 18:15-18,25-27
66 Tata nzaku Piyer ndagahadik ma daba haga, ka sagha sana marakw ta nzakway tekw

mataba kwalvaha ka mi’aha ga mal ta ghana gwal ta dra skwi na Lazglafta. ¢7 Ka nghantd
tsi ta Piyer ta slina vu. Ka vits tsi, «Si kawadaga kagha nda tsa Yesu la Nazaret ya,» ka’a
nda tsi. 8 «Kay! Sna a yu ta na skwi ta mna ka na wu, sna a yu ta va na mndu ta mna ka
na guli wu,» ka’a. Ka gi sli’afta tsi ka laghwi da dzuguva watgha. [Ka wahat4 vazak.] 6°Ka
nghoaglanta va tsa marakw ya. Tekw nana mndu na mataba tsa mnduha ya, ka’a nda tsa
mnduha ma tsa vli ya kay guli. 70 «Kay! I'i a wu,» ka’a kay guli. Bats nzda, ka tsa gwal ta
nzaku hada ya nda Piyer kay guli mantsa: «Dar ki tsi, vara a kagha mataba tsa mnduha
ya wu, kagha nd, mnda la Galili ka,» ka hay nda tsi. 71 Ka zlraftd Piyer ta ksi'a ghapani
ka wadu. Ka'a mantsa: «Sna a yu ta na mndu ta mnos kuni na dekdek wu,» ka’a. 72Ka
gi wahatd vazak ka mahis. Snanta Piyer ta tsa wahata vazak ka mahis ya, hizl sagha tsa

gwada mnana Yesu kazlay: Ma kdaku vazak wahata ka mahis nd, dza’a mnay ka kazlay:
Sna a yu ta kagha wu ko’a ya tsa da ghanani. Ka gi sli’aft4 tsi ka laghwi da har6a taw.

15

Kladaghata Yesu ta kama Pilatus
Mat 27:1-2,11-14, Luk 23:1-5, Yuh 18:28-38
1 Tsadakwa vli, ka gi tskavatd maliha ta ghana gwal dra skwi na Lazglafta ka dzraku
kawadaga nda la galata mndu, nda gwal tagha zlahu na mnduha, nda gwal tsa guma
demdem. Ka habafta hon ta Yesu. Ka klafta hon ka laghwi vlagta Pilat ka yumna. 2 Tahula
kladaghata tan ta Yesu da Pilatus, ka dawanta Pilat da tsi. Ka’a mantsa: «Kagha mghama

la Yahuda ra?» ka’a nda tsi. Manda ya mna ka,” ka Yesu nda tsi. 3Ka vaze maliha ta ghona
gwal dra skwi na Lazglafta ta rutsakha kavghakavgha ta Yesu. 4 Ka dawuglanptd Pilat da
Yesu, «Mbada a ka ra, ari sna a wa a ka ta na skwiha ta mna han ta kagha na na?» ka’a
nda tsi. > Tsarid nzanza Yesu kul mbadanaghata dor ka turtuk. Ka vlagta tsi ta ndanu ta
Pilat.

Tsanaghatd guma mtaku ta Yesu
Mat 27:15-26, Luk 23:13-25, Yuh 18:39—19:16
¢ Tsaw inda fitika skala Pak ya n4, ta snusna Pilat ta zlinistd mndu turtuk ma gamak

ta hay. Mndu daway hopy ta zlinista tsi ta hay. 7 Ma tsa fitik ya, mamu sana mndu ta
hgu lu ka Barabas, ksaf lu ka famta ma gamak kawadaga nda sanlaha ma mnduha, kabga
dzata tay ta mndu ma vla zlerdawi nda yumna. 8 Mbada domga ka sli’adaghata da Pilatus,
«Zlipniszla ta mndu turtuk manda ya snu ka ta magapnata,» ka hay. ° «Ta kumay kuni
ta zlighunista da ta mghama la Yahuda ra?» ka Pilat nda han, 10 kabga nda sna ka mnay
kazlay: Ka draku kladaghata maliha ta ghapa gwal dra skwi pa Lazglafta ta Yesu ko’a.
11 Ama mbada maliha ta ghsna gwal dra skwi na Lazglafta ka pavata, ka bara mnduha na
mnay tay kazlay: Zlipnis Barabas, zlignis Barabas, ka’a nda Pilatus. 12Ka vraglinta Pilat
ta daway da han: «Ka si mantsa tsi, nu ta kuma kuni ta magay da nda na mndu ta hgu
kuni ka mghama la Yahuda na?» ka’a nda harn. 13Ka hloglaftad hay ta wi: «Zlapafzlena ta
udzu, ka hay nda tsi.» 14Ka Pilat nda hay guli mantsa: «Kabgawu, nahgani va ghwadaka
skwi maga tsi? Ka hlaglaftd hay ta wi nda mbraku, Zleyafzlona ta udzu!» ka hay nda tsi.
15 Tsa Pilat ya, ta kumay ta zdanafta nuduf ta demga. Mantsa, ka zlinista tsi ta Barabas
ta han, ta vlantd tsi ta Yesu ma dzvu ta la sludzi na slvanapta. Tahula tsa, ka zlanant4 tsi
ta hay pa zleyafta ta udzu.

Gagay sludziha ta Yesu

Mat 27:27-31, Yuh 19:2-3
16 Ka zlghaghutd sludziha ta Yesu ma dzva Pilatus, ka kladamtd han), ta dabi ma haga

ma vla nzakwa Pilatus, ka hagadaghatd hay ta inda sludziha demdem, ka tskavata hada.
17Ka sudanavatd hay ta Iguta ma mgham mgham ka dva. Ka dafta har ta teki ka wanamta
ma ghay manda zewzewa. 18Ka go hay ta zgu nani: «Zgu tsa mghama la Yahuda,» ka hay
nda tsi. 19 Mbadaka hay ka dzay ta ghany nda sarak guli, ka tafa serdak tida. Ka tsalbu
hay ta tsalbu ta kemani, manda skwi na vla glaku nani. 20 Tahula harfuta tan ta gagay, ka
sudaghutd hay ta tsa lguta dva mad mgham mgham tida ya, ka sudglanavata hay ta verda
nani. Ka klagapta ka klaghata na zlepay ta udzu.

Dalafta la sludziha ta Yesu ta udzu
Mat 27:32-44, Luk 23:26-43, Yuh 19:17-27
21Ta laba hay ta tvi, ka guyatd hany nda sana mnda la Siren ta hgu lu ka Simun), dani
ma i Alegzandra nda Rufus ta vrakta ta wawakwani. Ka mblanafta han ta kla tsa udza
zlana Yesu ya. 22 Ka klaghatd hay ta Yesu da Gwalgwata. Tsa Gwalgwata ya na, manda
mnay kazlay: Vla ghudzifa ghay ko’a ya. 23 Bhadaghata tay da hada, ka kums hay ta

sunusta ima inabi labanaf lu nda sana skwi ta hgu lu ka mur, na htanaghutd kuzlakwa
tsa ghuya dapwa ya, ama ka kwalaghutd Yesu ta say. 2425 Nzemndi tombay vli ta zlonaftd
han ta udza zlanay, ka vza hen ta vindima¥ na daguvusté Iguthani. 26 Vindafha lu nda ta
ghanani, ta ghana skwi kal lu ka tsanaghatd guma kazlay: Mghama la Yahuda ko’a. 27Ka
zlapaftd hay ta gondaha his ta sana udzuha tavatani, pal nda ga zeghwani, pal nda ga
zlabani. 28 [Mantsa ya kdavakta skwi mna gwada Lazglafta kazlay: Nda mbada mataba
mbsaka gwal ta maga ghwadaka skwi,$] ka’a. 29 Mbada mnduha ta labs nda ta tsa tvi ya,
ka gigda ghon ka rarazay, «Yawa a wa! Dza’a tasiptasa yu ta hoga Lazglafta ka bafta da ma

fitik hkan™ a ka ka kay ra. 30 Mbanaf mba ta ghana gha kagha ka ghana gha, ka saha ka ta
na udza zlanay nal» ka han nda tsi. 3! Mbada maliha ta ghana gwal dra skwi na Lazglafta,
nda gwal tagha zlahu na mnduha ka manay guli: «Mbanafha ta sanlaha n4, ama trid lavin
a ta mbanaftd ghanani wu,» ka han mataba tan. 32 «Ka sasa Kristi Mghama la Isra’ila ta
na udza zlanay na ndana tama, ka ngha yni, kada zlghafta nni nda yudufa gni!» ka hay.
Mbada tsa gwal zlanaf lu kawadaga nda tsi ya guli ka razay.

Mtakwa Yesu
Mat 27:45-56, Luk 23:44-49, Yuh 19:28-30
33 Lafa fitik dok da gharn, ka nutd vli tdik ka grusl ta hadik demdem, ha ka laha ta

nzemndi hkan ta fitik hawa. 34 Manda magatd nzemndi hken, ka hgat4 Yesu nda mbraku,
ka’a mantsa: «Eluhi, Eluhi, lama sabaktani?» ka’a. Manda mnay kazlay: Lazglafta da,
Lazglafta da, kabgawu zlidivata® ka na? ke’a ya. 35 Snanta sanlaha mataba tsa gwal hada
ya ta tsa skwi mna tsi ya na, ka hay mantsa: «Wya ta hga Iliya mnda Lazglafta ghalya,» ka
hay. 3¢Ka gi sli’aftd sani mataba tan ka hwayadapta klafta susu, ka hbunta ta wa sarak.
Ka tsughumamt4 tsi ma ima inabi mastalan, ka tsghodanaft4 tsi ta Yesu na sayni.¥ Ta
tsgha tsi ya, «Swidwa! Nghama ngha ka dza’a sasa Iliya da klagata ta na udza zleyay na
tsi, kaki tsi,» ka hay. 37 Ama ka wahatd Yesu nda mbraku, ka sabs hafu mida. 38 Ma va tsa
fitik ya, ka tavapta zlala ta watgha lama da vli nda ghuba ma haga$ Lazglafta kuyar daga
ta luwa dikw ta hadik. 3° Ma tsa vli zlenaf lu ta Yesu ya, mamu sana mghama sludza la
Ruma ta sladakta mbay nda tsi. Manda nghantani ta mndarga tsa klay Yesu ta hafu ya,
ka’a mantsa: «Kahwathwata, na mndu na né, Zwana Lazglafta ya,» ka’a. 40 Mamu sana
mi’aha ta sladakta di'iy ka ngha tsa skwiha ta magaku ya guli. Mataba tsa mi’aha ya,
mamu i Mari makwa ta Magdala, nda Salume, nda Mari mani ma i Yuses nda Yakubu ta
tsne’uwa ya. 4! Ma fitika si nzakwa Yesu ta ma luwa Galili karaku n4, si ta dza’a mistani
tsa mi'aha ya na maganata slna. Si nda ndegha sanlaha ma mi’aha ta sli’adafta mistani
da luwa Ursalima guli.

Padamta Yusufu ta Yesu
Mat 27:57-61, Luk 23:50-56, Yuh 19:38-42
42 Badu luma Madagala tsa fitik ya, ta kal lu ka papaya skwiha, kabga dza’a lamla lu

da sabat, ka nda dada fitik. 43Ka lagha Yusufu mnda luwa Arimate”™. Tsa mndu ya n4, ta
mnay ta tughwa gwadaha. Tsatsi guli n, ta kzla ga mghama Lazglafta. Ka drafta tsi ta
yuduf, ka lagha slanaghata Pilat na dawafta tvi na dza’a kla mbla Yesu. 44 Ka ndsrmim
Pilat ta tsa gi saba hafu ma Yesu misimmisim ya. Ka hganta tsi ta tsa mghama sludziha
ya, ka dawanta da tsi kazlay: Nda kda fitika saba hafu mida ra? ke’a. 45 Manda snanamta
tsa mghama sludzi ya, ka zlananta tsi ta tvi ta Yusufu na dza’a kla mbla Yesu. 46Ka skwata
Yusufu ta Iguta wupay, ka klagata mbla Yesu ta udza zlenay, ka mbsamta mida. Ka klafta
tsi ka laghwi famta ma kulu huhrap lu ma kluluh. Ka tagwalakta mghama klam, ka hunta
ta wa tsa kulu ya. 47 Ta nzaktd i Mari makwa ta Magdala nda Mari mani ma Yuses, ka ngha
vli dza’a kal lu ka famta.

*

16

Sli’agabta Yesu nda hafu ma mtaku

Mat 28:1-8, Luk 24:1-12, Yuh 20:1-10
1Manda luta sabat, ka sli’aftd i Mari makwa ta Magdala nda Salume nda Mari mani ma

Yakubu dzawatd rda urdi na dza’a masay ta mbla Yesu. 2Ka sli’afta hay, ka bhadaghata
hay mbessa vzlazlay ta kulu gasardak badu demas. 3 Ta labs hary ta tvi, ka han mantsa:
Wa dza’a tagwalaghutd tsa klam ta wa tsa kulu ya tama? ka hay. 4Ndusadaghata tan, ko’a
ka hay n4, tapwalaghutanwala lu ta tsa mghama klam ya di’in nda wa tsa kulu ya. 5Ka gi
lama han da tsa kulu ya. Ka slanaghat4 han ta sana duhwal ta nzaku hada nda ga zeghwi,
nda sudatd ta lguta yusliy zutut ta vghani. Nghanta tan, mbadaka hay ka ghudzafta da
zlay. ¢ «Ma zlay kuni ta zley, nda sna yu kazlay: Yesu mnda la Nazaret si zlonaf lu ya ta
psa kuni» ka’a. Ta had hadna wa. Sli’afsli’a nda hafu ka laghwi. Wana tsa vli si kal lu ka
fatd mblani ya. 7 Lawala da mnanatd i Piyer nda sanlaha ma duhwalhani kazlay: Tinal
tsatsi dza'a 6hata ma Galili. Hada dza’a nghanta kuni manda ya si mnaghuna tsi,” ka tsa
duhwal ya nda hay. 8 Ka ndagapta tsa mi’aha ya ma kulu, ka hwaya. Ta ghudzaku hay da
zlay. Ka kwalaghutd hay ta mna tsa gwada ya yna mndu, kabga nda ksa hay da zley.

Maranta Yesu ta vghani da Mari Magdala
Mat 28:9-10, Yuh 20:11-18
9 [Manda sli’agabta Yesu gasardak badu demas, tinal Mari makwa ta Magdala, ya
ghzligiy tsi ta duhwalha halaway ndofay mida ya, marava tsi da tsi. 10Ka sli'aftd tsa
marakw ya ka laghwi da mnay na gwal si kawadaga nda Yesu, ta nzaku hay sasgama ka
taw. 11 Wa a Yesu nda hafu, nda ngha i’i nda ira da, ka’a nda han. Ka kwalaghuta hay ta
zlghaftd tsa gwada ya.

Maravata Yesu da sana duhwalhani his
Luk 24:13-35
12 Tahula tsa, ka maravaté Yesu ka sani ma mndu tskam da duhwalhani his ta mbada
ta tvi ta dza’a tahula luwa. 13 Ka vraktd hoy da Ursalima, ka rusu hay pa sanlaha. Ama

ka kwalaghuta tsahaya ta zlghaftd tsa gwada ya guli.

Maravata Yesu da duhwalhani ghwanpda nder
Mat 28:16-20, Luk 24:36-49, Yuh 20:19-23, Slg 1:6-8
14 Tahula tsa guli, ka maravatd tsi ta kema duhwalhani ghwanpds ndey ta zs hay ta

skwa zay. Ka davanaghata tsi ta hay: Nu kul zlghaftd kuni ta gwada tsa gwal ta nghanpta
i'i ta sli'agapta ya, tontepa ghana ghuni, ka’a nda hay. 15 Ka’a nda hay tama mantsa:
Lawala ta ghana hadik tender, ka mna kuni ta Lfida Gwada Lazglafta na inda mnduha.t
16 Inda mndu dza’a zlghafta nda nuduf, ka maganafta lu ta batem, dza’a mbaku. Ama
mndu dza’a kwal kul zlghafta, dza’a tsanaghatsa Lazglafta ta guma. 17 Wya pizla dza’a
maranta gwal ta zlghaftd i'i: Nda hga da, dza’a ghazlay hay ta duhwalha halaway ma
mnduha, dza’a gwaday hay ta sana Lfida Gwada. 18 Dar ksafha hon ta nahadik nda dzvu,
dar suha hay ta gruma, had sana skwi dza’a maganata tsi ta hay) wa. Dza’a fafanaghafafa
hay ta dzvu ta gwal kul dughwanaku, na mbambafta tay, ka Yesu nda han.

Vraghuta Yesu ta luwa
Luk 24:50-53, Slg 1:9-11
19 Tahula mnanata Mgham Yesu ta tsa gwada ya ta han, ka klaghata Lazglafta ta luwa,
ka nzanat4 tsi nda ga zeghwani.¥ 20 Hahon guli, ka sli’aft4 hay ka laghwi da mna tsa
Lfida Gwada Lazglafta ya ma inda vli. Ka katu Mgham Yesu ta hay ma mna tsa gwada ya,
nlanaghaha ta tsa gwada ya ta hay nda ma magay tan ta mazemzom.]

*

Gwada ta sabi da
Lukwa

Zlrafta Lukwa ta gwadani
1 Ari yorma Tawfilus, nda ndsgha mnduha ta navata ka vinda gwada ta ghana skwiha
ta luta mataba pni. 2 Ka vindafta hay manda va skwi nghay gwal ta nzakway ka
maslomtsaka tsa skwi ya, ta nuta ka gwal mna gwada Lazglafta daga tantan. 3Kanavatd i’i
guli ka psa snanta dina ta skwiha ta luta daga tantan npa vindaghafta nda tvani a mala da
Tawfilus, 4 kada snanta ka ta kdavakta varda skwiha mutsaf ka ta tagha skwi ta ghapani.

I Zakari nda Elizabet
5Mantsa tama, ma fitika nzakwa mgham Hiridus ta ga mgham ta hadika Zudiya, mamu
sana mndu ta dra skwi pa Lazglafta, Zakari hgani mataba mndora la Abiya mndera gwal
ta dra skwi na Lazglafta. Elizabet hga markwa tay ta sabi nda ma mndsra la Haruna.
¢ Tudukwa mndu hay his his ta wa ira Lazglafta. Ta snay hay ta zlaha Lazglafta nda skwa
dzahayhani, had maslivinza ta ksagta hay wa. 7 Mutsaf a han ta zwan dekdek wa, kabga
ka dzaghay Elizabet, lula ima tay guli.

Dza’a natsay ka ta zwan ka duhwala Lazglafta nda Zakari

8 Ma sana fitik, ta maga slna tsa dra skwi ya Zakari ta kema Lazglafta, kabga
mbadagagha mbada fitik na magay mndara tan ta tsa slna ya, 9 ka zbapta lu nda vindima
ta Zakari pa lami da haga Lazglafta da dra urdi manda ya snu gwal ta dra skwi na Lazglafta
ta magay. 10 Magatd tsa fitika dra urdi ya, ka sli’afta tsi ka lami da haga Lazglafta da
dra tsa urdi ya, ta mage domga ta du’a ma bli. 11 M4 tsa tama, gi ka zlagaptd duhwala
Lazglafta ta kama Zakari, ka sladata nda ga zeghwa tsa gwir ta drs lu ta urdi ya. 12Na
gi nghanta Zakari, ka ghudzafta tsi da zlay, sraw vghani. 13 «Ma zloy ka ta zloy Zakari,
wana tsu’aftsu’a Lazglafta ta ndsba dzva gha. Dza’a yagha ya markwa ghuni Elizabet ta
zwana zgun na tsanaftd gha ta hgani ka Yuhwana, 14 dza’a rfay ka ta rfu katakata, dagala
gwal dza’a rfu ta ghapani guli. 1> Ka mndu dagala dza’a nzakwa tsi ta kema Lazglafta.
Had dza’a sa ima inabi dor skwi ta ghuya mndu wa. Dza’a ndeghundagha nda Sulkum
nda ghuba daga ma huda mani. 16 Dza’a nda ndegha zwana la Isra’ila dza’a vranakta tsi
da Lazglafta Mghama tay. 17 Ta kama ta kama dza’a dza’a tsi nda slnani ta koma Lazglafta

nda Sulkum, nda mbraku manda na Iliya na dzranaft4* nzaku mataba dadaha nda zwana
tan, na vranaktd ghona gwal ta maga ghwadaka skwi ka norma mnduha. Mantsa ya dza’a
payafta® tsi ta mnduha na fata tan ta vgha na Lazglafta,» ka tsa duhwala Lazglafta ya
nda tsi. 18 «Waka yu dza’a snantd skwi mantsa? Wana i’i halata mndu yu, markwa ini
guli nda hala,» ka Zakari nda tsi. 1°Ka tsa duhwala Lazglafta ya zlghanaftawi mantsa:
«I'i Gabriyel¥ ya, ta sladu ta kema Lazglafta na maganat4 slna. Tsatsi ta ghunigihata na
gwadgaghata, ka mnaghatd tsa Lfida Gwada ya. 20 Ndana tama, wana ka dza’a nuta ka
rgha. Lavinta a ka ta gwada ha ka sagha fitika magata tsa skwiha ya wa, kabga zlghaf a
ka ta tsa skwi dza’a magaku ma fitikani mnagha yu ya wu,» ka’a.

21 Ta nzatd mnduha ka kzla saba Zakari, sew sabs a wa. Ka ndanu hay ta ndanu: «Nu
ta slanaghata ma hoaga Lazglafta tama?» ka hay. 22 Manda sabani, ka trapta tsi ta gwada
nda tskata mnduha, gi ka tsatsaftd hay kazlay: Mamu mazemzam ta slanaghata ma haga
Lazglafta ko’a. Laviy a ta gwada nda wi nda hay wu, mbada ka mnay nda dzvu na tay.

23 Tahula kduta fitika maga slnani, ka sli’afta tsi ka laghwi dzaghani. 24 Nzdava a tahula
tsa wu, ka zlghaftd markwa tay Elizabet ta hudi. Ka zat4 Elizabet ta tili hutaf ta difa vgha.
Ka’a mantsa: 25 «Zdakatahudi ya magiha Mgham Lazglafta, ka skwa hula si nzakwa da ta

*
1:17 Ngha ta Malatsi 4:6 T 117 Ngha ta Malatsi 3:23-24. 10 Tsaya duhwala Lazglafta ghunaf lu.

kama mnduha da, kabga ta ya a yu ta zway wa. Ama ka tawatd Lazglafta ta hidahida ta
i'i ndana, ka klaghuta tsa hula ya ta ghena da,» ka’a.

Dza’a natsay ka ta zwan, ka duhwala Lazglafta nda Mari

26 Ta mamku’ a tilani, ka ghunafta Lazglafta ta duhwalani Gabriyel da sana luwa ta hgu
lu ka Nazaret ma hadika Galili, 27 da sana daghali ta hgu lu ka Mari ta dzugu sana mndu
Yusufu hgani ta sabs nda ma mndara la Dawuda. 28 Ka lama tsi slanaghata: «Zgu tsa,
tfaghaghatfa Lazglafta ta wi katakata. Kawadaga Mgham Lazglafta nda kagha,» ka’a nda
tsi. 22Kbanafta tsa gwada ya ta Mari, «nu mndara nana ma ga zgu tama,» ka’a ma ghapani.
30 Ka duhwala Lazglafta nda tsi mantsa: «Ma zley ka ta zlsy Mari, zbapzba Lazglafta ta
kagha ka tfaghaghatawi. 3! Wana dza’a zlghafzlgha ka ta hudi, pa yata gha ta zwana
zgun, na tsanafta gha ta hgani ka Yesu. 32 Dza’a nzakway ka mndu dagala, dza’a hgay lu
ka Zwana Lazglafta ta luwa na vlagta Lazglafta ta ga mgham manda na dzidzani Dawuda.
33 Dza’a gay ta mgham ta ghopa la Isra’ila na kdekedzen, kdavakta a tsa ga mghamani
ya wu,» ka’a. 34Ka Mari nda tsa duhwala Lazglafta ya mantsa: «Kinawu ka skwi dza’a
magaku mantsa, ya wya ta sna a yu ta zgun wu?» ka Mari. 35 «Sulkum nda ghuba dza’a
saha ta ghana gha. Mbrakwa Lazglafta ta luwa dza’a bukwaghamta. Tsaya dza’a kal lu
ka hga tsa zwan nda ghuba dza’a yata ka ya ka Zwana Lazglafta. 3¢ Ngha a ka ta zba
gha Elizabet si kul faftd lu ta ghan ta yayni ta zwan nd, wa’a nda hudi ndana, mamku’
a tilani na nda va tsa halatani ya tani ra. 37 Had sana skwi ta tranaghatd Lazglafta wa,»
ka duhwala Lazglafta nda tsi. 38 Yaw, «kwalva Lazglafta i'i, ka maga Lazglafta manda ya
mniha ka,» ka Mari. Ka sli’afta duhwala Lazglafta tavatani ka laghwi.

Laghwa Mari nghanaghatd Elizabet

39 Ma va tsa fitik ya, ka sli’aftd Mari misimmisim ka laghwi da sana luwa ta ghwd ma
hadika Yahuda da nghanaghatd Elizabet. 40 Ka lams tsi da haga ga Zakari ka ganaghata
tsi ta zgu ta Elizabet. 41 Na gi snanta Elizabet ta ga zgwa Mari, gi ka skalavafta zwan ma
hudani. Ka ndeghanaftd Sulkum nda ghuba ta Elizabet. 42 Ka klanta tsi ta lwi dagala
dagala. Ka’a mantsa: «Kagha, nda tfawi ta ghana kagha mataba mi’aha. Na zwan ma
huda gha na guli, nda tfawi ta ghapani. 43 Waka yu mutsa nana ma zdaku ksl mani
ma mghama da ka sagha da ini na? 44 Nda sna ka nd, ma fitika lama tsa ga zgwa gha
ya tsarah da slomena da, ka skalavaftd na zway ma huda da na da rfu. 45 Nda tfawi ta
ghana kagha, kagha ta zlghaftd skwiha mna gha lu ta dza’a magaku kahwathwata daga
da Mgham Lazglafta ya.»

Fa laha Mari
46 Ka Mari mantsa:
«Ta zlazlvay yu ta Lazglafta.

47 Ta taku nudufa da da rfu ta ghana tsatsi mnda mba i’i,

48 kabga dvafdva ta nghapta ka kwalvani nda hta. Wana daga ndana, nda tfawi ta ghanani
ka inda zivra mnduha dza’azlay nda i’i,

49 kabga dagala norma skwiha magiha Lazglafta nda mbra.

Nda ghuba haga Lazglafta.

50 Tawa hidahidani na, nda nza na dekdek ta ghapa gwal ta zlapay.

51Nda dzvani maranta tsi ta mbrakwani, ka ghzlinta tsi ta gwal ta gla ghan, nda gharbaku
ma yudufa tar.

52Ka slislinpwintd tsi ta sanlaha ma gwal dagaladagala ta dughurukwa dasu, ka kapanafta
tsi ta gwal nda hta,

53 ka baghanafta tsi ta gwal ma maya nda skwiha zdazda, ka ghzlinta tsi ta gwal gadghal
bdadar.

54 Manda ya tanaf tsi ta imi ta slomay ta dzidztha mu, ka katanta tsi ta la Isra’ila mnda
maganata slna,

55 ka havapta tsi ka tawa hidahidani na Abraham nda inda zivrani tani na dekdek,» ka’a.

56 Ka nzatd Mari kawadaga nda Elizabet ta kla tili hken, tahula tsa ka vraghuta tsi
dzaghani.

Yagatd Yuhwana

57 Mantsa, ka sagha fitika dgakwa Elizabet, ka yatd tsi ta zwana zgun. 58 Ka snanptd
slavdahani nda la tay ta tsa porma zdaku magana Lazglafta ya, ka sli’adaghatd hay
gwafta rfu kawadaga nda tsi. > Badu matghasa fitik manda dgatani, ka sli’adaghata hoy
na tsanata fafada zway. Ka kums hay ta tsanafta hgani ka Zakari manda va hga dani.
60 «Mantsa a dza’a hga lu wu, Yuhwana hgani,» ka mani. ¢! «<Had mndu mataba mndara
ghuni tsanaf lu ta mndarga tsa hgu ya wu,» ka hay nda tsi. 2Ka dawanta hay nda dzvu
da dani: «Waka ka ta kuma tsanaftd hgu na?» ka hay nda tsi. 63 Klagidighawa aluha, ka
Zakari nda dzvu. «Yuhwana hgani,» ka’a vindaftd hga tsa zwarn ya. Inda tay demdem ka
ndermim han.

64Gi hadahada, ka zlraglaftd Zakari ta gwada tsalen, ka zlozlva Lazglafta. 65Ka ksaft4 tsi
ka zloy ta inda slovdahani. Ka rusu lu ta inda tsa skwiha ya ma inda vli ta ghwd ma hadika
Zudiya. % Inda mndu ta snantd tsa gwada ya, ta ndanu ta ghayani kazlay: Kinawu dza’a
nzakwa tsa zway ya tama ko’a? «Zlah dza’a nzakway ka mndu dagala, kabga kawadaga
Lazglafta nda tsa zwan ya,» ka han.

Zlazlvay Zakari ta zdakwa Lazglafta
67 Tsa Zakari dani ma tsa zway ya kay, ka ndeghanaftd Sulkum nda ghuba, ka zlraftd
tsi ta mna skwi dza’a magaku: 8 «Zlazlvama Mgham Lazglafta la Isra’ila kabga saghani
da katanta mnduhani, ka varata tsi ta hay.

69 Ka sladamatd tsi ta mnda
mba mndu nda mbra ta sabi
ma zivra Dawuda ta nzakway ka kwalvani,

70 manda ya mnigiy tsi nda ma wa la anabi daga ghalya kazlay:
71Dza’a mbaghunafmba yu ma dzva ghumaha ghuni,

nda ya da gwal ta dra kaghuni ko’a.

72 Mantsa ya, maranaymara ta tsa tva hidahidani ya ta dzidziha mu,
ka havakt4 tsi ka tsa dzratd wani nda ghuba ya,

73 manda ya wadana tsi ta dzidza mu Abraham,

74“Dza’a mbaghunafmba yu ma dzva ghuma ghuni,

kada lavinta kuni ta ksanata slna kul had zlan,

75ya nzata ghuni ka gwal nda ghuba,

gwal tdukwa ta kamani ma inda kdavakta hafa mu.”

76 Kagha zwana da, anaba Lazglafta ta luwa dza’a hga lu ta kagha.
Kagha dza’a tiglaghuta ka mgham pa fadanata tvi,

’71a snanamta mnduhani kazlay:

dza’a mbay ta hay ma plata dmakwa tay ke’a.

78 Dagala tawa hidahida nda zdaku da Lazglafta mu kal tsi ka vlagata tsuwadakani manda

fitik ta safi
gavzlazlan, ka sagha da amu daga ta luwa,

79 na tsuwadakaku ta ghana gwal ta nzaku ma grusl,
nda gwal ta nzaku ta wa hdak ma sulkuma mtaku,
nda ya npa pgha sala mu ta tva zdaku,» ka’a.
80 Mbada tsa zway ya ka glaku, ka sgaku mbrakwani ma Sulkum, ka nzata tsi ma mtak
ha ka sagha fitik kal tsi ka marantd nzakwani bagluwa da la Isra’ila.

2

Yagatd Yesu
Mat 1:18-25

§ 172 Ngha ta Levitik 26:42.

1 Ma tsa fitik ya, ka mnaftd mgham Sezar Agustus ta zlahu kazlay: Vindafta mbsaka
inda mnduha ma dzva Ruma ka’a. 2 Ma fitika nzakwa Kiriniyus ka yumna ta hadika
Siri zlrafta tsa tagtapa mboadaftd mbsaka mnduha ya. 3 Inda mnduha ka sli'i hay da
vinda hga tay ma luwa tay. 4Ka sli’afta Yusufu ma luwa Nazaret ta hadika Galili, ka
pladafta tsi da luwa Batlehem ma hadika Zudiya ta nzakway ka luwa kal lu ka yatd mgham
Dawuda. Lafla da hada kabga sabs ma mndsra Dawuda tsatsi. 5 Ka laf tsi kawadaga nda
makumidzani Mari nda hudi ya, da vinda hga tan. ¢ Manda bhadaghata tan da hada, ka
sagha fitika dgakwa Mari. 7 Ka yat4 tsi ta zumalani ka zwana zgun, ka mbsamta tsi ma
lgut ka hananamta ma tsu’ay, kabga mutsaf a hay ta haga nzakwa matbay wa.

Mnay duhwala Lazglafta ta Lfida Gwada na gwal ngha rini

8 Tsaw ma va tsa luwa ya mamu gwal ta ngha rini, ta hani ma mtak ta ngha rina tan. °Ka
zlagaptd duhwala Lazglafta ta kema tan, ka wanaftd tsuwadaka glakwa Lazglafta ta hay.
Ka ksafta zlay ta hoy katakata. 10 «Ma zlon kuni ta zlon, kabga Lfida Gwada dza’a nzakway
ka skwa rfu dagala da inda mnduha sagha yu da mnaghunata. 11 Gita yagaghunata lu ta
mnda mba mndu ta nzakway ka Kristi ma luwa Dawuda. 12 Wya pizla dza’a kel kuni ka
tsamafta: Dza’a slanaghasla kuni ta vzi'uwa mbsam lu ma Igut ka hananamta ma tsu’ap,»
ka duhwala Lazglafta nda hay. 13Ka gi sli’agatd ndeghata sanlaha ma duhwalha Lazglafta
ta luwa porbisl slanaghatd tsa turtuk ya. Ka zlazlvu hay ta Lazglafta. Ka hay mantsa:
14 «Glaku na Lazglafta ta luwa,
zdaku ta ghana hadik mataba mnduha dvu tsi.»

Sli’a gwal ngha rini da luwa Batlehem
15 Manda vraghuta tsa duhwalha Lazglafta ya ta luwa, ka tsa gwal ngha rini ya mataba
tay mantsa: «Mbadma da luwa Batlehem ka nghanata mu ta tsa skwi ta maguta mnama
lu ya,» ka hay. 16Ka sli’aftd hoy ka laghwi misimmisim, ka slanaghat4 har ta i Mari nda

Yusufu nda tsa zwana vzi'uwa ya hananam lu ma tsw’an*. 17 Tahula nghanta tan, ka rusu
hay ta skwi mnana lu ta hey ta ghoy tsa vzi'uwa ya. 18 Ka ndermim inda gwal ta sna
tsa skwi ta mna gwal ngha rini ya tay ya nda ndermima. 1° Ka nanata Mari ta inda tsa
skwiha ya ma ghapani ka ndanu ta ghapani. 20Ka vraghut4 tsa gwal ngha rini ya dzagha
tay nda vla glaku nda zlezlvu na Lazglafta ta ghapa inda skwi snan han, ka nghanta hay
manda va skwi ya mnana lu ta hay ya. 2! Ta matghasa fitik na tsanata fafada tsa zway ya,
ka tsanaftd lu ta hgu ka Yesu, tsa hgu mna duhwala Lazglafta ma kdaku mani ka zlghafta
hudani ya.

Marantd Yesu ma hoga Lazglafta
22 Kdata tsa fitika ghubata Mari manda ya ta mns zlaha Musa ya, ka klaghata i Mari
nda Yusufu ta tsa zway ya da Ursalima na vlagta Lazglafta. 23 Manda ya nda vinda ma
deftera Lazglafta kazlay: Inda zumali ka zwana zgunT n4, na Lazglafta ya ko’a ya. 24Ka

dranaft4 hay ta Lazglafta na pla ghan ta «kukuha his ka zwana gharbu’ # his a tsi» manda
ya nda vinda ma zlaha Mgham Lazglafta.

Rfay Saminu ta Lazglafta

25 Ma tsa fitik ya, mamu sana mndu ma Ursalima Simeyuna hgani. Tsa mndu ya na,
tdukwa mndu ya, ta snay ta gwada da Lazglafta. Ta kzlaykzlay ta mnda mba la Isra’ila.
Kawadaga Sulkuma Lazglafta nda tsi guli. 26 Si mnanapmna Sulkum nda ghuba kazlay:
Had dza’a mtuta karaku ka ta ngha a tsi ta ghunatd mnda Lazglafta ta nzakway ka Kristi
wu ko’a. 27 Ka ghunaftd Sulkum nda ghuba da haga Lazglafta, ta kladaghata i dani nda
mani ta Yesu pa kdinta magata skwi manda ya mna zlahu na magay. 28 Ka tsu’afta tsatsi
ta tsa zway ya ma dzvani, ka rfu tsi ta Lazglafta. Ka'a mantsa:
29 «Ndana tama mghama da,
nda kda magatd slna gha, zlanzla ta kwalva gha,

*
2:16 Ngha ta Lukwa 2:7. T 223 Ngha ta Sabi 13:2, 12, 15 nda Mbsak 18:15-16. ¥ 224 Ngha ta Zlahu 12:8.

ka bhata tsi nda vghata zdaku manda ya mna ka,
30kabga nda ngha yu nda ira da ta mbaku vla ka,

31 mbaku ya payaf ka na inda mnduha demdem.

32 Tsuwadak ya na inda mndara mndu.

Tsatsi dza’a klakta glaku pa mnduha gha la Isra’ila.»

33 Ka va ndormim i dani nda mani ta skwi ta gwads lu ta ghapa tsa zwan ya. 34Ka
tfanaghata Simeyuna ta wi ta hay. Ka'a nda Mari mantsa: «Nana zway na nd, dza'a
klakkla ta zlombaku, nda sli’afta na ndsghata sanlaha ma mnduha ma la Isra’ila. Dza’a
nzakway ka nizla daga da Lazglafta, na husaptani ta sanlaha ma mnduha. 3>Dza’a tuzigin
tuza ta skwi ma yudufa mnduha. Vorda kagha guli na nzakwa nudufa gha manda skwi
sligla lu nda kafay,» ka’a nda Mari mani ma tsa zway ya.

Rfay Ana ta Lazglafta ta ghana Yesu
36 Mamu sana marakw ka anabi nda hala katakata, Ana hgani, makwa Fanuwal ma
mndora la Asira. Ndafdy yeya vaku maga tsi nda za’al manda laghani da mndu, 37 ka
nzaku tsi ka wadgu. Tghasmbsak fwad mida imani. Ma haga Lazglafta ta nzakwa tsi ta
ksanatd slna nda fitik tani nda rvidik tani, nda ma maga du’a nda suma. 38 Bhadaghata
tsatsi guli, ma va tsa fitik ya, ka zlezlvu tsi ta Lazglafta, ka mno tsi ta gwada ta Yesu pa
inda gwal ta kzla mbakwa Ursalima.

Glakwa Yesu ma luwa Nazaret
39 Tahula kdipta i Yusufu nda Mari ta maga skwi ya mna zlaha Lazglafta, ka vraghutd

hay da luwa tan ma Nazaret ta hadika Galili. 40Ka glaku tsa zway ya, ka sifaku tsi, dagala
difil ma ghanani, kawadaga zdakwa Lazglafta guli nda tsi.

Yesu ma hoga Lazglafta ma Ursalima

411nda vaku i dani nda mani ma Yesu ta dza’a da skala Pak ma Ursalima. 42Magata ima
tsa zway ya ghwanpdas his, ka plaghata tsi kawadaga nda i dani nda mani da Ursalima
da tsa skala Pak ya manda ya snu hoy ta magay. 43 Tahula kdata tsa skalu ya ta vru hay
dzagha, ta tsaghutd Yesu ta vgha nda hay ka nzaghuta ma Ursalima kul snantd i dani nda
mani. 44Ba ta mbada hoy kawadaga nda grahani ka hay sizlay. Tekulemes vagha tay ta
mbada, ka zba hay mataba mndara tay nda grahani, lay ngha a hon wa. 45 Trapta tay ta
pahay, ka vraghutd hay pahay ma Ursalima. 46 Badu mahkena fitik, ka slanaghata hay
ma haga Lazglafta ta nzaku mataba gwal tagha zlahu na mnduha, ta sna skwi ta mnas hay,
ta dza’a nda dawanta da hay guli. 47 Faflara, ka tsa gwal ta sna tsa zlghawi ta zlgha tsinda
tsa snantd skwani ya. 48 Na ghur nghaytd i dani nda mani, ka ndra’u hany nda ndra’uwa.
«Sagay, nu kal ka ka magannatd skwi mandana? Harfa ta agni nda da gha na taklok ta
psa kagha,» ka mani nda tsi. 4° «f)aw kaghuni ta i’i ta psay na? Sna a kuni kazlay: Dza’a
nzs ma hoaga da da yu ta nzaku ke’a ra?» ka’a nda hay. 50 Tsarid, sna a hay ta tsa skwi ta
mno tsi ya tay ya wa. > Mantsa tama, ka snata tsi ta gwada tay, ka sli’afta tsi kawadaga
nda han, ka valaghata da Nazaret. Ka nanatd mani ta inda tsa skwiha ya ma ghanani.
52Ka glaku Yesu, ka sgaku difilani, ka zdeganata nzakwani ta Lazglafta nda mnduha tani.

3

Mbadanafwa mbada ta nzakwa ghuni ka Yuhwana nda mnduha
Mat 3:1-12, Mak 1:1-8, Yuh 1:19-28
1Ta Maghwanapds hutafa vakwa Tiber Sezar ta pala, ta nzakwe Pwarnpas Pilat ka yumna

ta hadika Zudiya, ta go Hiridus ta mgham ta hadika Galili, ta g zwagamani Filip guli ta
mgham ta hadika Iture nda hadika Trakunita, ta go Lisaniya guli ta hadika Abilena. 2Ma
tsa fitik ya guli, i Hana nda Kayifa mali ta ghoy gwal dra skwi pa Lazglafta. Ka sagha
gwada Lazglafta da ghapa Yuhwana zwana Zakari ma mtak. 3 Ka sli’afta Yuhwana ka
laghwi da ra inda luwa ta wanafta ghwa Zurden nda hagaku, ka’a mantsa: «Mbadanafwa
mbada ta nzakwa ghuni, ka magaghunafta lu ta batem, ka plighunista Lazglafta ta
dmakwa ghuni,» ka’a.

4Manda ya nda vinda ma deftera anabi Isaya kazlay:
«Lwa tsa mndu ya ta snu lu ta gugudaku ma mtak kazlay:
payanawa paya ta tvi na Mgham,
ka lele’anata kuni ko’a.
5Ka sapamta lu ta inda vli ka didina,
ka tasipta lu ta inda ghwa nda kudunurha, ka dayapta lu ta skwi ka ghulugud,
ka payanata lu ta hurabasl ta tvi,

6 na nghanta inda mnda sala ta mbaku da Lazglafta™.»

7 Ka mno tsi na tsa mnduha ta sli'adaghata rutututa da maga batem da tsi ya. Ka’'a
mantsa: «Mndora la mupuhwa, wa ta mnaghunata kazlay: Hwayawahwaya ta basa yuduf
ta sagha ta kama ko’a na? 8 Magawamaga ta slna ya ta maragta mboadatéd nzakwa ghuni,
ka zlapta kuni ta mnay ma ghapa ghuni kazlay: Abraham na, dzidza pni ya, ko’a. Kayuta
mnaghunata né, laviglava Lazglafta ta nanafta ya palaha ya ka zwana Abraham. ¢ Daswa
kakuni! Nda ghada kapata slpada pa tsiptd fu daga ta slray. Inda fu ya kul zdaku yakwani,
dza’a tsintsa lu ka vzamta ma vu,» ka’a.

10 Ka dosmga nda Yuhwana mantsa: «Nu ta raku na magay nni tama?» ka hay. 1 Ka’a
nda hay mantsa: «Mndu ya his lgut da tsi, ka dganapdga tsi nda mndu ya kul had tsi da
tsi. Mndu ya mamu skwa zay da tsi guli, ka maga tsi mantsa ya,» ka’a.

12Ka sli’adaghatd gwal ta tska dzumna guli, na maganafta Yuhwana ta batem ta hay, ka
dawa har da tsi: «Malem, nu ta raku na magay anni guli?» ka han. 13Ka’a nda han mantsa:
«Ma daw kuni ta skwi da mndu ka malaghutd ya tsaf lu,» ka’a nda han. 14 «A ki anni, nu ta
raku na magay nyni?» ka La sludzi dawanta guli da tsi. Ka’a nda han mantsa: «Ma mbrah
kuni ta mndu na vlaghunata skwi, rfawa ta rfu nda kuraghuta skwi ta plaghunata lu,»
ka’a.

Mndu ta malaghuta ka Yuhwana

15 «Zlah Kristi a na mndu na ri,» ka mnduha nda Yuhwana, kabga nda fa ghapa tay ka
kzla saghani. 1¢Ka'a nda hay mantsa: «I'i na, nda imi ta magaghunafta yu ta batem, ama
mamu mndu ta sagha ta malaghutd i'i nda mbraku. Slaghu a i’i ka plinta zu’a babahani
wa. Tsatsi, dza'a magaghunafmaga ta batem nda Sulkum nda ghuba nda ya nda vu.
17Nda patd kuwatavihi ma dzvani, dza’a vihapviha ta hyani, na tskamtani ma gvurani,
na drintani ta sabatbat nda vu kul mtavata,» ka’a nda hay) demdem. 18 Mantsa ya ka
Yuhwana ta mna Lfida Gwada na mnduha, ka dza’a nda vla ndsghata hidakuha na tar.

Tsamta Hirudus Antipas ta Yuhwana ma gamak
19 Ka dvanaghatd Yuhwana ta mgham Hiridus ta ghana klugudunustani ta Hiridiya
markwa zwayamani Filip, nda ya ta ghana ndeghata sanlaha ma ghwadaka skwi ta mage

tsi. 20Ka ksamtad tsi ta Yuhwana da gamak, ka sganaghata ta ghana tsa ghwadaka skwi ta
magpo tsi ya.

Maganaftd batem ta Yesu

Mat 3:13-17, Mak 1:9-11
21 Manda ya ta maganafta Yuhwana ta batem ta mnduha, ka lagha Yesu ka maganafta

lu ta batem guli. Ta ndabu tsi ta dzvu, ka gunatd luwa buwarn), 22 ka saha Sulkum nda
ghuba ta ghapani manda gharbu’ ta nghs mnduha. Mantsa, ka snaku lwa Lazglafta daga
ta luwa ta mnay kazlay: Kagha Zwana da dvu yu ma hyahya nudufa dat, ka'a.

Mndoara la tay ma Yesu
Mat 1:1-17
23 Ta magay ima Yesu ta hkon mbsak ta zlraftd tsi ta ksa slnani. Manda va ya ta

ndanu mnduha kazlay: Zwapa Yusufu ya ka’a ya, wya mndara tan: Yusufu, Yusufa Heli,
24 Hela Matat, Matata Levi, Levi Malki, Malki Zanay, Zanaya Yusufu, 25 Yusufa Matatiyas,
Matatiyasa Amus, Amusa Nahum, Nahuma Hessla, Hesala Nagay, 2¢ Nagaya Mahat,

*
3:6 Ngha ta Isaya 40:3-5. T 322 Ngha ta Zabura 2:7 nda Isaya 42:1.

Mahata Matatiyas, Matatiyasa Samayir, Samayina Yusek, Yuseka Yuda, 27 Yuda Yuwana,
Yuwana Resa, Resa Zwarubabel, Zerubabela Salatiyel, Salatiyela Neri, 28 Nera Malki,

Malki Adi, Adi Kasam, Kasama Elmadama, Elmadama Yera, 2° Yera Dzesuwa, Dzesuwa
Eliyezer, Eliyezera Yurima, Yurima Matat, Matata Levi, 30 Leva Simeyuna, Simeyuna

Yudah, Yudaha Yusufu, Yusufa Yunam, Yunama Iliyakim, 3! Iliyakima Meleya, Meleya
Mena, Mena Matat, Matata Natay, Natana Dawuda, 32 Dawuda Yesay, Yesaya Ubed,
Ubeda Buwaz, Buwaz Sala, Sala Nasuy, 33 Nasuna Aminadap, Aminadapa Admin, Admina

Arni, Arni Hesarum, Hesruma Fares, Faresa Yuda, 34 Yuda Yakubu, Yakubu Izak, Izaka
Abraham, Abrahama Tera, Tera Nahur, 35 Nahura Seruk, Serukwa Ragaw, Ragawa Falek,

Faleka Eber, Ebera Sala, 36 Sala Kayinam, Kayinama Afaksad, Afaksada Sema, Sema Nuhu,
Nuhwa Lamek, 37 Lameka Matusalah, Matusalaha Inuk, Inukwa Yered, Yereda Maleleyel,
Maleleyela Kayinan, 38 Kayinana Inus, Inusa Set, Seta Adamu, Adamu ya Zwana Lazglafta.

4

Dzaghanta halaway ta Yesu

Mat 4:1-11, Mak 1:12-13
1Ta vragaptd Yesu ma ghwa Zurden, nda ndegha nda Sulkum nda ghuba. Ka wawu

tsa Sulkum ya ma mtak, 2 fitik fwad mbsak zan a ta skwa zay wa. Ka dzaghaytd halaway.
Tahula luta tsa fitikha ya, ka kuzlanaftd maya. 3 Ka halaway nda tsi mantsa: «Ka Zwana
Lazglafta ka katsi, mnanamna ta na pala na, ka navapta tsi ka buradi,» ka’a. 4Ka Yesu
mantsa: «Nda vinda ma deftera Lazglafta kazlay: Nda skwa zay kwenkwen yeya a ta
nzakwa mndu ta nzaku nda hafu wu ka’a,» ka Yesu.* 5 Ka kladaft4 halaway ta Yesu ta
wa lilwa, ka gi maranata tsi ta inda za mgham ma ghena hadik. ¢Ka’a nda tsi mantsa:
«Dza’a vlaghavla yu ta inda na mbraku nda glaku ma na ghana hadik na, kabga klafkla lu
ka vlihata ma dzva da. Laviplava yu ta vlantd mndu ya ta dvu yu guli. 7 Ka tsalba tsalba
ka ma ghuva da, ta vlaghavla yu,» ka’a. 8Ka Yesu nda tsi mantsa: «Nda vinda ma deftera
Lazglafta kazlay: ma ghuva Mgham Lazglafta gha dza’a tsalba ka ta tsalbu, ka maganatd
slnani turtukwanit,» ka’a. 9 Ka klaglaghata halaway ta Yesu da Ursalima, ka kladafta ta
bdoma haga Lazglafta ka sladanata. Ka’a nda tsi mantsa: «Ka si Zwana Lazglafta ka katsi,
vzada vgha gha hadna, kabga nda vinda ma deftera Lazglafta kazlay: 1°Dza’a mnanamna
ta duhwalhani ta luwa na nghapta ka kagha ka’a. 11Ka’a guli na: “D)a tsu’afta tay ta kagha
ma dzva tan, yagha pala da dzughusta ta sala”» ka’a¥. 12Ka Yesu nda tsi guli mantsa:
«Nda vinda ma deftera Lazglafta kazlay: ma dzaghs ka ta Mgham Lazglafta$ gha dekdek
ka’a,» ka’a. 13 Kdakwa halaway ta dzeghapta nda inda tsa skwiha kavghakavgha ya, ka
zlanavatd tsi ka laghwi na badu ma sani guli.

Kwalaghutd Yesu ma Nazaret

Mat 4:12-17, Mak 1:14-15
14 Ta sli’afta Yesu ka laghwi ta hadika Galili nda ndegha nda mbrakwa Sulkum nda

ghuba. Ka tuta hgani ma inda vli ta wanaftd tsa vli ya. 1> Ka tataghso tsi ta skwi ma haga
tagha skwa la Yahuda, ka ghubu mnduha.

Zlrafta Yesu ta slnani ma Galili
Mat 13:53-58, Mak 6:1-6
16Ka sli’afta tsi ka Laghwi da Nazaret, luwa ta glakwani. Ka lamo tsi da haga tagha skwa

la Yahuda badu sabat™ manda ya snu tsi. Ka sli’aft4 tsi na dzanaft4 skwi ma defteri. 17 Ka
klafta lu ta deftera anabi Isaya ka vlagta. Ka plapta tsi, ka slanaghatd tsi ta vli vindaf lu
kazlay:
18 «Kawadaga Sulkuma Lazglafta nda i'i pa vlihata mbraku.
Zbapzba Lazglafta ta i’i ka tfidaghatawi na mnanatd Lfida Gwada ta gwal ka pdu,
ghunafghuna ta i'i na mnanatd gwal habaf lu kazlay: Palaghunispala lu ka’a,

*
4:4 Ngha ta vrafta ta Zlahu 8:3. T 48 Ngha ta Vrafta ta Zlahu 6:13-14. ¥ an Ngha ta zabura 91:11-12.
*
§ 412 Vrafta ta Zlahu 6:16. 4:16 Ngha ta Sabi 20:10.

na gwanintd ira gwal nda ghulpa,
na zlu’agapta da ta gwal raghwana lu,
19 pa snanamta da ta mnduha ta vaku

dza’a sagha zdakwa Lazglafta®» ko’a.

20 Manda kdigtani ta dzanafta, ka mbsafta tsi ka vlantd kwalva ma tsa haga ya, ka nzadata
tsi. Ka pghafté inda tsa mnduha ma tsa haga tagha skwa la Yahuda ya ta iri tida: 21 Ka
Yesu nda hay mantsa: «Nana gwada Lazglafta snarn kuni nda slamana ghuni gita na n4,
nda kda magatani ka na ghuni,» ka’a. 22Inda tsa hahsy ma tsa vli ya ka zdaganat4 tsi ta
hay, ka ndermim har ta tsa gwada zdaku ta sabs ma wani ya. Ka hay mantsa: «Zwana
Yusufu a na mndu na kay tsawa,» ka hay. 23Ka Yesu nda hoy) mantsa: «Nda sna yu dza’a
mnay kuni ta mahdihdi ta ghana i’ kazlay: Ka duhtur ka katsi nd, mbanafmba ta ghana
gha kagha ka ghana gha ka’a. Ka kuni dza’azlay nda i’i guli, “magamaga hadna ma luwa
gha ta tsa skwiha snay nni ta mags ka ma Kafarnahum ya”» ka’a. 24 «Kahwathwata ka yu
ta mnaghunata nd, had lu ta tsu’afta hmatast ta der wati ma anabi ma luwani wa, ka Yesu
sganaghatd hay. 25 Kahwathwata ka yu ta mnaghunata, ma fitika nzakwa anabi Iliya, si
nda ndagha wadguha ma Isra’ila, ka ghwalutd luwa ka vaku hken nda tili mku’, ka slatd
maya dagala ta hadika Yahuda, 26 M4 na ghunafta lu ta Iliya pa katanta ya dar turtuk ma
tsa wadguha la Yahuda ya, ka ghunafta lu katanta sana markwa wadga ma luwa Sarepta
ta hadika Sidun). 27 Ma fitika nzakwa anabi Alisa guli, si nda ndagha gwal nda rda mndu ta
han ma Isra’ila, had ya mbanaf lu dar turtuk mataba tan wu, Na'ama mnda la Siri¥ yeya
mbanaf lu.»

28 Ka basaftd hoy ta yuduf demdem ma tsa haga tagha skwa La Yahuda ya, manda
snanta tay ta tsa gwada ya. 29Ka sli’aftd hay, ka ksagaptd Yesu ma huda luwa, ka kladapta
ta wa lilwa tsa ghwa baf hay ta luwa tay tida ya, ma pa slinwidinta, 30 ka tsahapta Yesu
ta vghani mataba tay ka laghwani.

Mbanafta Yesu ta sana mndu nda ksa da duhwala halaway
Mak 1:21-28
31Ka laha tsi da luwa Kafarnahum ta hadika Galili. Badu sabat, ka tagha tsi ta skwi na

mnduha. 32 Ka ndermim lu ta tsa tagha skwani ya, kabga nda sgit ma tsa gwadani ya.
33 Ma tsa haga tagha skwa tany ya, mamu sana mndu ksu duhwala halaway mataba tan.
Ka sli’aftd tsi nda lili. 34 «Aya! Yesu zwana la Nazaret, nu gwada gha nda agni sagha ka da
zada anni? Wya nda sna yu mndu nda ghuba daga da Lazglafta kagha ka’a, ka’a» 35 «Haf
wa gha, sapsa ma na mndu na!» ka Yesu dvanaghata. Gi ka slanata tsa duhwala halaway
ya ta tsa mndu ya mataba tskatd mnduha, ka saghu tsi mida kul balanata. 3¢Ka tsuta
nudufa mnduha demdem, ha ka dadawu hay mataba tan kazlay: Nu mndsrga nana ma
skwi? Na gi dvanaghatani nda sgit nda mbraku ta duhwala halaway n4, gi saghwa tap,
ka hay. 37 Ka tutd hgani ma inda vli ta wanaft4 tsa vli ya.

Mbanafta Yesu ta gwal kul dughwanaku
Mat 8:14-17, Mak 1:29-34

38 Manda sli'agapta tan ma hoaga tagha skwa la Yahuda, ka laghu hay da Simun. Ta
lagha han ta basa yudidar midza Simuy katakata. Ka ndsbu lu ta dzvu da Yesu na katanta
tsa marakw ya. 39Ka bukudanaghatd tsi ta tsa marakw ya, «zlinzla!» ka’a nda yudidar, ka
zlintd tsi. Gi hadahada ka sli’aftd tsa marakw ya ka maganata skwa zay ta hay.

40 Manda dadata fitik, ka hladaghatd gwal nda mnduha tan kul dughwanaku da
danwaha kavghakavgha ta han da Yesu, ka fafanaghat4 tsi ta dzvu ta han, ka mbam-
banaftd hoy. 41Ka sli’agaptd duhwala halaway guli nda lili ma ndsghata mnduha. Ta
sli’agaptd han, ka hay mantsa: «kagha nd, Zwana Lazglafta ka,» ka hay nda tsi. Ka
davanaghatd Yesu ta hay, na hanaftd wi ta han, kabga nda sna hahar kazlay: Tsatsi Kristi
ko’a.

T 410 Ngha ta Isaya 61:1-2. ¥ 427 Ngha ta 2 Mghamha 5:1-14.

Sli’a Yesu da mna Lfida Gwada ma luwa Zudiya
Mak 1:35-39
42 Na tsadakwa vli, ka saba Yesu ka laghwi da mtak. Ka sli’aftd mnduha ka zbay, ka

slanaghata hap, ka kums hay ta panata yaha lavaghwi tavata hay. 43Ka Yesu mantsa:
«Dina guli ka mnananta da ta Lfida Gwada ta ghana ga mghama Lazglafta ta sana luwaha,
kabga tsaya kol Lazglafta ka ghunigihata,» ka’a nda han. 44Ka sli’afta tsi ka laghwi. Ka
va ra tsi ta vli ta mna tsa Lfida Gwada ya ma inda haga tagha skwa la Zudiya.

5

Hgafta Yesu ta tantana duhwalhani
Mat 4:18-22, Mak 1:16-20
1 Ma sana fitik ta nzaku Yesu ta wa draf ma Genezaret, ka va sli’adaghata demga dlivis

slanaghata na sna gwada Lazglafta da tsi. 2Ka nghantd tsi ta kwambaluha his ta wa tsa
drafya, sli'agaghu gwal tuma klipi mida ka laghu ghwaba kadspa tay. 3Kassli’aftd Yesu ka
lama da sani ma tsa kwambaluha ya, ta nzakway ka na Simuy. «Gavadanam gava kwitikw
nda ma huda draf,» ka’a nda Piyer. Ka nzagaptd tsi mida ka tagha skwi na mnduha.

4 Manda kdakwani ta gwada, «Gavadanamwa gava ta kwambalu da takataka draf, ka
wudadata kuni nda graha gha ta kadsna ghuni na tuma klipi,» ka’a nda Simuy. 5Ka
Piyer mantsa: «Mghama da, kurzliy hana gni ta tumay, lay mutsaf a nni wa. Yaw, dza’a
vzadavza nni tama ta gwada gha» ka’a nda tsi. ©Ka vzadata han), ka waftd tsi ta ndaghata
klipiha ta malaghutd mbraku ka kuma ratsintd kadspa tan. 7Ka kemats hoy ta sanlaha ma
graha tan ma sana kwambalu na sagha katanta hay. Ka sagha tsahaya, ka ndaghanafta
hay ta tsa kwambaluha tay ya his his, ha ka kuma tsa kwambaluha tar ya ta zamta da imi.
8 «Mghama da! laghula gha tavata i’i kabga mnda dmaku yu,» ka Simun Piyer tsalbata
ma ghuva Yesu nghor tsi ta tsa skwi ya. ° Tsaw si hluhla zlay ta i Piyer nda grahani ta
ghapa tsa mandarmima tuma klipi maga hay ya. 19 Mantsa ya hluta tsi ta i Yakubu nda
Yuhwana ta nzakway ka zwana Zebedi ta gwaftd vgha nda i Simun ya guli. Ama ka Yesu
nda Simuny mantsa: «Ma zlen ka, daga ndanana, mnduha dza’a ka hlakta,» ka’a nda tsi.
11 Manda vranakta tan ta tsa kwambaluha ya ta wa sgam, sdak zlanavazla hay ta inda
skwiha tan ka laghwi mista Yesu.

Mbanafta Yesu ta sani mndu nda rda mndu tida
Mat 8:1-4, Mak 1:40-45
12 Ma sana fitik ma nzakwa Yesu ma sana luwa, ka lagha sana mndu ksu rda mndu. Na
ginghantani ta Yesu, ka zlambata tsi zlumbruh ma ghuvani ka ndeba dzvu. «Mghama da,
ka ta kumay ka laviplava ka ta mbidifta ka nzakwa yu nda ghuba,» ka’a. 13Ka fadapta Yesu
ta dzvani ka ksapta. Ka Yesu mantsa: «Ta kumay yu ta mbafta gha, mbafmba gha,» ka’a.
Gi hlets mbafta ka nzaku tsi nda ghuba. 14 Tahula tsa ka’a nda tsi mantsa: «Yahayaha ka
da walaptd mnanantd mndu, la da maranaytd vgha gha ta mndu ta dra skwi na Lazglafta
karaku, ka vlata ka ta skwi manda ya vindaf Musa na grafta mnduha ta mbatd kagha,»

ka’a nda tsi.
15Ka va sgaku dza’a hga Yesu da zorwa, ka sli’aktd demga da sna gwada da tsi nda yapa

mutsaftd mbaku ma dagwaha tan guli. 16 Ama ta gdata Yesu ta laghwi da mtak da maga
du’a.

Mbanafta Yesu ta sana mndu nda rwa salahani

Mat 9:1-8, Mak 2:1-12

17 Ma sana fitik ta tagha skwi Yesu na demga, ta nzaku la Farisa nda gwal tagha zlahu

na mnduha hada ta sli'akta ma inda luwa ta hadika Galili nda ya ma luwa Ursalima,
nda pdakwa gwal ma hadika Zudiya. Ka va sgaku maravata mbrakwa Mgham Lazglafta
nda ma mbambay Yesu ta mnduha ma daywaha tay. 18 Ka sli’adaghatd mnduha, ka
tsukwadanaghata sanlaha ta sana mndu nda rwa salani. Ka zbs hoy ta bhadanamta da
haga fata ta kema Yesu. 19Ka traptd hay ta tvi yalami, kabga hiba tamnduha. Ka kladaftd
hay nda ta bdoma haga, ka gunaptd hay ta ghapa tsa haga ya, ka fadata hay sruh fata ta

kama Yesu nda ta tsa ghurum ya nda ghzlepani nda ghzlenani mataba tskata mnduha.
20 Nghanata Yesu ta zlghay nda yudufa tan n4, «nda pla dmakwa gha sagen,» ka’a nda
tsi. 2! «Wana ma mndu ta kwarakwara ba? Wa ta lavigta pla dmakwa mndu ta ghana
Lazglafta turtukwani na?» ka tsa gwal tagha zlahu na mnduha nda la Farisa ya ta ndanay
ma ghapa tay. 22 «Ndanawu mndoara na ta ndanu kuni ba! ka Yesu nda hay, kabga nda sna
tsatsi ta ndana tay. 23 Ta gro kuni na, mal blakwa mnay na na mndu na kazlay: Nda pla
dmakwa gha ka’a re? Ari mal blakwa mnay kazlay: Sli’afsli’a ka mbada ka ta mbada ka’a
na? 24 Ala, ka da grafta kuni kazlay: Mamu Zwaga mndu nda mbrakwa plintd dmakwa
mndu ta ghana hadik» ka’a, ka yu ta mnaghata gra wa, «sli’afsli’a, kla ta skwa hana gha,
la dzagha gha,» ka’a nda tsa mndu nda rwa salani ya.

25 Gi hadahada brahwat sli’afta tsa mndu ya tsa ta nghay mnduha demdem, zlanal
klafta skwa hanani, ka dza’a dzaghani nda zlazlva Lazglafta. 26 Ka ndermim inda mnduha
nda ndsrmima, ka zlozlvu hay ta Lazglafta. «Nda ngha yni ta skwa mandsrmimi gita,»
ka hay nda zley nda zley.

Hgafta Yesu ta Levi na dza’a mistani
Mat 9:9-13, Mak 2:13-17
27 Tahula tsa, ka saba Yesu ka nghanta tsi ta sana mnda tska dzumna Levi hgani, ta

nzaku ma haga ksa slnani. «Mbada mista da,» ka’a nda tsi. 28Ka sli’aftd Levi ka zlanavata
inda tsa skwiha ta mago tsi ya ka laghwi mistani. 2° Lagha Levi ka maganatd skwa zay
ga’ ga tay. Ka nzata hoy ka zay kawadaga nda ndsghata mnduha, nda sanlaha ma gwal
tska dzumna guli mataba tay. 30Ka rurupwaku la Farisa nda mnduha tay ta tagha zlahu
na mnduha ta rurunwaku. Ka han mantsa: «Kabgawu ta kal kuni ka za skwi nda sa skwi
kawadaga nda gwal tska dzumna nda sanlaha ma ghwadaka mnduha na?» ka hay nda
duhwalha Yesu. 31Ka Yesu nda hany mantsa: «Had gwal dughwana ta zba duhtur wa, gwal
kul dughwanaku yeya ta zbay. 32 Sagha a yu da hagaktd gwal ta mnay kazlay: Tudukwa
apni ko’a wu, sa da haga gwal ta snapta kazlay: Gwal dmaku anni ka’a yu, na mboadanafta
tay ta nzakwa tan,» ka’a nda han.

Mnay Yesu ta gwada ta suma
Mat 9:14-17, Mak 2:18-22
33Ka la Farisa nda Yesu mantsa: «Ta sumay i duhwalha Yuhwana nda duhwalha anni

ta suma ka maga du’a tazlay, za skwa zay tay nda sa skwa say tang na duhwalha kagha,»
ka han. 34Ka Yesu nda hay mantsa: «Dza’a lavinlava kuni ta mnay kazlay: Tkwe’ sumawa
suma ta suma ko’a nda graha zwana midzi ka ta kawadaga zwana midzi nda hay badu kla
makwa ra? 35 Dza’a saghasa fitik na klagadanaghutd zwana midzi ta han. Ma tsa fitikha
ya dza’a suma hay ta suma,» ka’a nda hay. 3¢ Ka’a nda hony nda mahdihdi guli mantsa:
«Had mndu ta kuhwa’ata Ifida lgut na tsamta halata lgut nda tsi wa. Ala ka kuhwa a
kuhwa lu ta tsa Ifida Igut ya ka tsamta halatani nda tsi katsi, rota a ngha tsatd tsa halata
lgut ya wa. 37 Had mndu dza’a pghamtd ima inabi ta ka nuni da halata zliba huta wa. Ka
pghampgha lu katsi, dza’a tigta ta tsa zlibi ya, ya mbazutani ta baghutd lu ma zliba huta.
38 Ma zliba huta ta ka lfid ta pghamta lu ta ima inabi ta ka nuni. 3 Had mndu ta suta ima
inabi nda tawa dza’a zba sagaltd ima inabi ta ka nuni guli wa. “Mal zdakwa ya nda tawa”
ka lu ta mnay,» ka’a.

6

Zwana mndu mgham ta ghaya sabat
Mat 12:1-8, Mak 2:23-28
1 Badu sana fitika sabat, ta lap Yesu ta tvi ma takataka vwaha alkama kawadaga nda
duhwalhani, ka bala’ata duhwalhani ta ghapani. Ka verds hay ma dzvu ka dghaday.
2Mamu sanlaha ma la Farisa ta nghaptd hey. Ka’a nda hay nda hay mantsa: «Kabgawu
ta kol kuni ka maga skwi ya pyaf lu ta magay badu sabat na?» ka hay. 3 Ka Yesu nda

hoy mantsa: «Ta dzanaf a kuni ta skwi maga Dawuda™ ma sana fitik kuzlanafor maya
kawadaga nda gwal ta dza’a mistani tani ra? 4Ka sli’afta tsi ka lami da haga Lazglafta, ka
klafta tsi ta buradi fana lu ta Lazglafta ka zuta, daganafha ta tsa gwal mistani ya guli, an
mndani za a hamata mndu ta tsa skwi ta fanata lu ta Lazglafta ya wa, ba gwal ta dra skwi
na Lazglafta yeya ta zay.T» 5 «<Zwana mndu n4, tsatsi mgham ta ghana sabat,» ka’a nda
hay.

Mbanafta Yesu ta sana mndu nda mta dzvani
Mat 12:9-14, Mak 3:1-6
6 Ma sana sabat guli, ka lams Yesu da haga tagha skwa la Yahuda, ka taghs tsi ta skwi.
Mamu sana mndu nda mta dzva zeghwani hada. 7 Ma tsa vli ya guli, mamu gwal tagha
zlahu na mnduha? nda la Farisa, ta kuma mutsaft4 rutsak ta Yesu na razay. Ka nzat4 han
ka ngha Yesu ta iri ta iri ya nghay ka dza’a mbar mba a wa tsi ta mndu badu sabat, ka
hay. 8 Tsaw nda sna Yesu ta ndana tay. Ka’a mantsa: «Sli’afsli’a gra, ka sagha ka sladata
ta nghay mnduha,» ka’a nda tsa mndu nda mta dzvani ya. Ka sli’afta tsa mndu ya ka
sladata. 2 Ka Yesu nda hoy mantsa: «Nu skwi mna zlaha mu na magay badu sabat na?
Maga skwi dina ta raku re, ari maga skwi kul dinaku a na? Mbanaft4 hafu skwi nda ra re,
ari klaptd hafu mida a guli?» ka Yesu dawanta da tsa gwal tagha zlahu na mnduha ya, nda
tsa la Farisa ya. 10Ka wafta Yesu ta hoy turtuk turtuk. Ka’a mantsa: «Tdaptda ta dzva gha
gra,» ka’a nda tsa mndu ya. Ka tdaptd tsi ta tsa dzvani ya, ka vravafta tsi yomad. 11 Ka
kuzlanaftd tsi ta hay ta nuduf, ka laghu hay dzadzerkaku mataba tan na zba maganata
ghwadaka skwi ta Yesu.

Zabafta Yesu ta duhwalhani ghwanpds his
Mat 10:1-4, Mak 3:13-19
12 Ma tsa fitik ya, ka sli’aftd Yesu ka laghwi tavata ghwa da maga du’a. Ka hani tsi

kurzlin nda iri ta maga du’a da Lazglafta. 13 Tsadakwa vlani, ka hagadaghatd Yesu ta
duhwalhani tavatani, ka sli'adaghatd hey. Ka zaba’ata tsi ta mnduha ghwappds his
mataba tap, ka tsanafta tsi ta hgu ta hey ka gwal ghunay. 4 Wya hga tsa mnduha
ghwappds his zaba a tsi ya: Mamu Simuy tsanaf tsi ta hgani ka Piyer, nda Andre
zwanamani ma Simuy, nda Yakubu, nda Yuhwana, nda Filip, nda Bartelemi, 1> nda Mata,
nda Tuma nda Yakubu zwana Alfe, nda Simun ta hgs lu ka mnda zlu’a ghwa, ¢ nda Yuda
zwana Yakubu, nda Zudas Iskaryut. Tsa Zudas ya ta skwaptd Yesu.

Sli'akta domga sna gwada da Yesu
Mat 4:23-25
17 Tahula tsa, ka saha hon kawadaga, ka sladavata hay ta sana vli ka dandar tskava

naddomata sanlaha ma duhwalhani, nda ndsghata mnduha ta sli’akta ma luwa Ursalima,
nda sanlaha ta hadika Zudiya, nda sanlaha guli ta wa draf ta nzakway ka luwa Tir nda
Sidun. 18 Inda tsa mnduha ya n4, sli'agagha da sna gwada da Yesu hon, nda ya na mutsa
mbaku ma danwa tan. Ka mbambanaft tsi ta inda gwal kasu ghwadaka sulkum ta hay.
19Inda mndu ta zba tvi na ksagta dor ndohed, kabga mamu mbraku ta sabs ma tsatsi ka
mbamba han.

Nda zdakwani nda kuzlakwani
Mat 5:1-12
20 Mantsa, ka waftd Yesu ta duhwalhani, ka’a mantsa: «Rfawarfa ta rfu, kaghuni gwal

ka pdu,

kabga pa ghuni ga mghama Lazglafta.

21 Rfawarfa ta rfu kaghuni gwal ta kuzlagta maya ndanana,
kabga dza’a baghaku kuni.

Rfawarfa ta rfu kaghuni gwal ta taw ndanana,

kabga dza’a ghubasay kuni ta ghubasu.

*
6:3 Ngha ta 1 Samuyel 21:2-7. T 64 Ngha ta 1 Samuyel 26:6. ¥ 67 Ngha ta Irmiya 36:4 nda Izra 8:1.

22 Rfawarfa ta rfu ka ta husaghusa kuni ta mnduha,

ka ta vzighunisvza hay,

ka ta razay hay ta kaghuni,

ka ta vazay hay ta rutsak ta kaghuni kabga val zlghafta ghuni ta Zwana mndu.

23 Rfawarfa ta rfu,
ka vavalakwa kuni da rfu badu slaghunaghata tsa skwiha ya,

kabga dza’a mutsay kuni ta nisala dagala ta luwa.
Mantsa ya si ta ghuya dzidziha tan na la anabiha ghalya.
24 Danwa na ghuni kaghuni gwal ka gadghal,

kabga nda ghada mutsuta ghuni ta na ghuni zdaku.

25 Dagwa ya ghuni!

Kaghuni gwal nda bagha,

kabga dza’a dzay maya ta kaghuni.

‘Danwa pa ghuni!

Kaghuni gwal ta ghubasu ndanana,

kabga dza’a taway kuni ta taw nda ima taw.

26 Danwa na ghuni!

ka ta mnay inda mnduha ta zdaku ta kaghuni,

kabga mantsa si ta mna dzidziha tam ta ghana la ghwadaka anabiha ghalya.»

Dvuwadva ta ghumaha ghuni
Mat 5:38-48, 7:12a
27 «Ka 1’1 nda kaghuni gwal ta sna gwada da nd, dvuwadva ta ghumaha ghuni, magawa

zdaku na gwal ta husanta kuni. 28 Dawawa tfawi ta ghana gwal ta ksi’a kaghuni. Ndsbawa
dzvu ta ghana gwal ta giri ya ghuni. 2° Ka dzughunus dza mndu ma lagan katsi,
mbadanawa sana lagan guli. Ka klagadaghawkla mndu ta lguta huda gha katsi, ma pys
ka ta klogadaghawtd dawra gha. 30 Vlagvla ta skwi ta mndu ta dawanta da kagha. Ka
klogadaghaw kla mndu ta skwa gha na nani katsi, ma dawugal ka da tsi. 31 Ka nu skwi
dina ta kuma ka ghuni ta magaghunata mnduha ya, maganawamaga manda va tsaya ta
haharn guli. 32Ka gwal ta dvutd kaghuni yeya ka kaghuni ta dvuta katsi, mndsra wati ma
nisala ta kzlagalta kaghuni tama ya mantsa ya ta maga gwal dmaku guli, gwal ta dvuta
hahar ta dvuta hay? 33 Ka na gwal ta magaghunatd zdaku yeya ka kaghuni maga zdaku
katsi, mndsra wati ma nisala ta kzlogalta kaghuni ya mantsa ya ta maga gwal dmaku guli?
34Ka na gwal ta ndanu kuni dza’a plaghunamta yeya ka kuni bla nzawa katsi ni, mndara
wati ma nisala ta kzlagslta kuni guli ya mantsa ya ta bla gwal dmaku ta nzawa na gwal
dmaku guli, na planamt4 hay manda va tsaya? 35 Kaghuni ya nd, dvuwadva ta ghumaha
ghuni, magawamaga ta zdaku na tay. Blawa nzawa na mnduha, ma faf kuni ta ghay ta
vraghunamta, dza’a mamu nisala ghuni dagala, dza’a nzakway kuni ka zwana Lazglafta

ta luwa, kabga tsatsi nd, zda ghenani nda mnduha kul had ta rfa mndu, nda gwal ta sidi
tani.»

Ma tsa kuni ta guma ta sanlaha
Mat 7:1-5

36 «Tawawa tawa ta hidahida ta mndu, manda ya ta taw Da ghuni ta hidahida ta mndu
ya. 37 Ma tsanagha kuni ta guma ta mndu. Had Lazglafta dza’a tsaghunaghata guma guli
wa. Ma gam kuni ta mndu ma guduf, had Lazglafta dza’a ypamta kaghuni ma puduf guli
wa. Pliniswa dmakwa mnduha, dza’a plighunispla Lazglafta ta na ghuni guli. 38 Vlawa
vla ta skwi pa mndu, dza’a vlay Lazglafta na ghuni guli, na ndsghaghunamta ta wa lguta
ghuni, ka gagzanata, ka va tsihwaghunamta, ka ndsghanafta ha ka paghakwani. Ta tsa
skwi ta kal kaghuni ka gra skwi na mndu ya dza’a gra Lazglafta na ghuni guli,» ka’a.

39 Wya ka Yesu nda han nda mahdihdi guli: «Dza’a ksay mndu nda ghulpa ta mndu nda
ghulpa ka mbada ta tvi ra? Had hay dza’a rkaghata his his da ghurum ra? 40 Had zwar ta
taghs lu ta skwi nani malaghutd Malsmani wu, ba ka nda tagha skwa tsa zwan ya dza’a
kal tsi ka nzakway manda Malomani kasi’i.

41 «Kabgawu ta kal kagha ka laghwi ngha hiwir ma ira zwanama gha, kul had kagha ta
nghapta ka dughusl ma na gha iri na? 42 Waka kagha ta mnay pa zwagama gha kazlay:
Yaha ka klighista yu ta hiwir ma ira gha ka’a, ya ngha a kagha ta dughusl ma pa gha iri
na? Mndera wani ma madgwirmadgwir tsa? Kligiy kla karaku ta dughusl ma pa gha iri,
kada nghapta ka ta vli pa lavigta kliginta hiwir ma ira zwanama gha.»

Ta yakwani ta tsatsafta lu ta fu
Mat 7:16-20, 12:33-35
43 «Had yakwa fu zda ta yaku ta fu kul zdaku yakwani wa. Had yakwa fu kul zdaku

yakwani ta yaku ta fu zda yakwani guli wa. 44 Ta yakwani ta tsatsafta lu ta inda fu. Had
lu ta mutsaftd mana ta hul'uwa wa. Had lu ta daga yakwa ghuku ta madzafdzsf wa.
45 Mantsa ya guli, mataba ndeghata skwiha dinadina ma gudufani ta mniginta nerma
mndu ta skwi. Mataba ndoghata ghwadaka skwiha ma nudufani ta mniginta ghwadaka
mndu ta nani guli, kabga skwi ma gudufani ma mndu ta mniginta wubisim.»

Hagaha his
Mat 7:24-27
46 «“Mghama da! Mghama da!” ka kuni ta hga i’i, kabgawu tama? wya had kuni ta

maga skwi ta mnaghunata yu wu na? 47 Ka mnaghunamna yu ta nzakwa mndu ta sagha
da i'i ba. Tsa mndu ya na, ta snansna ta gwada da, ka ksa slna nda tsi. 48 Ka guram tsa
mndu ya nda mndu ta baftd hagani. Ma zlrayni ta bay, ka ladat4 tsi ta mndorani, ka
thagafta ta kutumba. Ma sagha zala vlundud dista tsa haga ya ma pa zlinta, trid, trapta
zlita kabga nda diha mndarani. 4% Mndu ya ta snagtd gwada da, ka kwalaghut4 tsi ta
ksa slna nda tsi, ka guram tsa mndu ya nda mndu ta bafta hagani ta hadik, kul ladata
mndarani da hadik. Ma saha zala vlundud dista tsa hoga ya, gi krip zluta tesne’” dekdek,»
ka'a.

7

Mbanafta Yesu ta kwalva mnda la Ruma
Mat 8:5-13
1 Tahula kdinta Yesu ta mna inda tsa gwada ya pa tsa ndsghata mnduha ta sna tsa

gwadani ya, ka sli’aftd tsi ka lami da luwa Kafarnahum. 2 Hada, mamu sana mghama
sludza la Ruma kul dughwanaku kwalvani ya dvu tsi katakata, ta dza’a mtaku. 3 Manda
snanta tsa mghama sludzi ya ta mna gwada ta Yesu, ka ghunadaptd tsi ta la galata
mndu ta ghana la Yahuda, pa guyata nda Yesu, na ndebanatd dzvu na sagha mbanafta
tsa kwalvani ya. 4Ka sli'aftd hay ka lagha slanaghata Yesu, ka ndabanata hay ta dzvu
katakata. Ka hon mantsa: «Kdakkdak nda ra katanta gha ta tsa mndu ya. > Tsa mndu
ya nd, ta dvay ta mndera amu, tsatsi ta baygnaftd hoga tagha skwi,» ka hay. ¢Ka sli’aftd
Yesu ka dza’a kawadaga nda hay. Ndusa Yesu ka bhadaghata tama ta ghungladapta tsa
mghama sludzi ya ta grahani na mnanata Yesu. Ka hay mantsa: «Mghama da, yaha lu da
danwazlaghafta, ra a yu ka plata gha ga ini wa. 7 Tsaya dor kal yu ka mnay kazlay: La a
vorda i'i da guya kuma nda tsi wu ke’a. Ka sabsa gwada ma wa gha ya nd, prok mbanaftd
kwalva da tsa. 81'i guli nd, mista gwal dagaladagala nzigta yu, mamu sludziha ta ksa slna
mista i'i guli. Ka “la,” ka yu nda sani n4, gi sli’ani. Ka “saghasa,” ka yu nda sani guli n3,
gi saghani. Ka “magamaga ta ya skwi ya,” ka yu nda kwalva da, gi magatani,» ka’a.

9Nasnanata Yesu ta tsa gwada ya, ka ndrau’ tsi nda ndrau’uwa ta tsa mghama sludzi ya.
Ka mbodavatd tsi tve tsa ndeghata mnduha ta dza’a mistani ya. «Ka yu ta mnaghunata
nd, dor mataba la Isra’ila, ta slanagha a yu ta mnderga nana ma zlghay nda yuduf wu,»
ka'a.

10 Ta vradaghatd tsa mnduha si ghunagha tsa mghama sludzi ya dzagha, ka slanaghata
hay ta mbatd tsa kwalva si kul dughwanaku ya.

Vranamta Yesu ta hafu ma zwana sana wadgu
1 Tahula tsa ka sli’afta Yesu ka laghwi da sana luwa ta hgs lu ka Nayina. Ka sli’afta
duhwalhani nda domga guli mistani. 12 Ndusa ka lami ta watgha tsa luwa ya, ka guyatd

tsi nda mnduha ta kla mbli na paday. Tsa mbli ya, kdakwakdakwa zwana sana markwa
wadgu ya. Nda tska mnduha tsa luwa ya ta dza’a mista tsa marakw ya. 13 Na nghapta Yesu
ta tsa marakw ya, ka ksaft4 tsi ka hidahida. «Ma taw ka» ka’a nda tsi. 14 Ka gavadaghatd
Yesu tavata tsa kativin ta kal lu ta mbli tida ya, ka ksagta. Ka sladavata tsa mnduha ta kla
mbli ya. «I'i ya ta gwada nda kagha galabay da, sli’afsli’a gha!» ka’a. 15Ka sli’aft4 tsa mbli
ya ka nzata, ka gwada tsi ta gwada. «Wya zwana gha makwa da,» ka Yesu nda tsa mani ya.
16 Ka ksutd tsi ta inda tan ka zlay. Ka zlazlvu hey ta Lazglafta guli. «Nda zlaga mghama
anabi mataba mu, saghasa Lazglafta nghanaghatd mnduhani,» ka han. 17 Ta ghana tsa
skwi ya, ka tuta gwada wdid ta ghana Yesu ta inda hadika Zudiya, nda ya ma inda luwaha
ta wanafta.
Daway Yuhwana mnda maga batem

Mat 11:2-19
18 Ka snanamtd duhwalhani ma Yuhwana, ta inda tsa skwiha ta maguta ya ta Yuhwana.

19Ka hgaftd Yuhwana ta gwal his mataba duhwalhani, ka ghunafta hay da Mgham Yesu.
Ka’a nda han mantsa: «Lawala dawanta! Kagha tsa mndu sna yni dza’a sagha yare, arika
kzla nni ta sana mndu a na?» ka kuni nda tsi. 20Ka sli’aft4 hay ka bhadaghata da Yesu. Ka
hay mantsa: «Yuhwana mnda maga batem ta ghunagannaghata da kagha kazlay: Kagha
tsa mndu sna yni dza’a sagha ya re, ari ka kzla yni ta sana mndu a na ka’a?» ka han.

21 Ma va tsa fitik ya, ka mbambanafta Yesu ta ndeghata mnduha ma danywa tan, nda
gwal nda raghwa, nda gwal kasaf ghwadaka sulkum, gwananaha ta iri ta gwal si nda
ghulpa. 22Ka’a nda han mantsa: «Lawala mnanata Yuhwana ta inda skwiha nghay kuni,
nda inda skwiha sanan kuni. Gwal si nda ghulpa nda ngha hay ta vli, ta mbada gwal si
nda raghwa sala tan, kwandlapkwandlay mbambata gwal si nda rda mndu ta han, nda
gwana slomana gwal si ka rgha si kul snanta sloman. Gwal si nda rwa, varamvara hay nda
hafu. Mananamana lu ta Lfida Gwada ta gwal ka pdu. 23 Rfu da mndu ta kwal kul zlanta
zlghay nda yudufani ta i’'i,» ka’a nda han.

Mnay Yesu ta gwada ta Yuhwana

24 Manda vraghuta tsa mnduha si ghunadap Yuhwana ya, ka zlrafta Yesu ta mna gwada
ta ghapa Yuhwana na tsa ndeghata mnduha ta tskavata ya. Ka’a mantsa: «Ma tsa laghwa
ghuni da mtak ya ni, nahgani laghu kuni nghay? Sana mndu ta tatamaku manda sulam
ta gigdu falak rki laghu kuni da nghay? 25XKa tsa a tsi wu, nahgani laghu kuni nghay
ba? Sana mndu nda sudata lgut ta wudaku ta vghani rki laghu kuni da nghay? Ya wya
gwal ta kla lgut nda bla dzvani n4, ta za mghama tay hay ka nzaku ma haga ma mgham
mgham. 26 Wa va mndu laghu kuni da nghay tama na kula? Sana anabi rki laghu kuni da
nghay? Ayi mantsa nzakwani, malaghumala tsa mndu ya ta mbrakwa anabi. 27 Ta ghana
tsa Yuhwana ya vindafta lu ma deftera Lazglafta kazlay:

I'i Lazglafta wana yu ta tinlaghutd ghunaftd mndu ka kagha

na dza’a fadaghata tvi* ka’a ya.

28 Ka yu nda kaghuni wa, mataba inda mndu ya yaga marakw nda ya n4, had ya ta
malaghutd Yuhwana wa. Tsaw tama, mndu ta nzakway kwitikw ma ga mghama Lazglafta
nd, malaghumala ta Yuhwana. 2° Tsaw inda hamata mnduha nduk nda gwal tska dzumna
tani, snanta tay ta gwada Yuhwana, ka hay mantsa: “Ta kumay Lazglafta ta mbamafta,”
ka han. Ka dawu hay ta maganafta batema Yuhwana ta hon. 30 Kuraghuta la Farisa nda
gwal tagha zlahu na mnduha ya, ka kwalaghuta harn ta tsu’aftd skwi ta kums Lazglafta ta
magay na tan. Ka kwalaghutd hay ta tsa batem ta mage Yuhwana ya.»

31 «Ndaw dza’a gra yu ta mnduha ta na fitik na? Yakwa wa hay? 32Ka guram nda zwani
ta kurbut ta mnay mataba tay kazlay: Vyanatha pni ta siglak skala a kuni wu, fanatha pni
ta laha ta taw, tawap a kuni ta taw wu ko’a ya hay. 33 Tsaya né, nzakwani manda sagha
Yuhwana mnda maga batem, ka kwalaghuta tsi ta za buradi nda sa ima inabi, “a’ nda ksa
da halaway” ka kuni. 34 Saghaha Zwapa mndu guli, ka zay ka say, “a’ dagala mahahaw’ani,

*
7:27 Ngha ta Malatsi 3:1 nda Sabi 23:20.

dagala sasakwani, gra gwal tsoka dzumna nda la ghwadaka mnduha ya,” ka kuni. 35Inda
gwal nda difil ma ghapa tay n4, tsatsaftsatsa hahay ta verdaka difla Lazglafta,» ka’a.

Yesu ma haga ga Simuy mnda la Farisa

36 Ka hgaftd sana la Farisa ta Yesu na za skwa zay ga tan. Ka lagha Yesu da tsa mndu ya,
ka lamo tsi da hoga ka za tsi ta skwi. 37 Mamu sana ghwadaka marakw ma tsa luwa ya, ka
snayta tsi kazlay: Wa’'a Yesu ta za skwa zay ga tsa la Farisa ya ka’a, ka klafta tsi ta hwaraka
Albastra ndaghatani nda urdi nda bla dzvani, ka kladaghata. 38 Ka lagha tsi tavata sola
Yesu nda ga mahulhulani, ka mbaza ima taw ta sala Yesu, ka ksafta tsi ta swidani ka
takaday nda tsi, ka habwa’aku ta salani, ka pgha tsa urdi ya ta sala Yesu. 3° Na nghanta
tsa mnda la Farisa ta hgadaghatd Yesu ya ta tsa skwi ya, ka’a ma ghanani mantsa: «Ka
ma varda anabi na mndu na né, ma dza’a tsatsaftsatsa ta mndarga na marakw ta ksagta
na. Ma dza’a nda sna kazlay: Ghwadaka marakw ya ka’a.» 40Ka Yesu zlrafta gwada nda
tsa mnda la Farisa ya mantsa: «Ari Simur, mamu gwada ta kums yu ta mnaghata,» ka’a.
«Ayi Mghama da mna,» ka’a zlghanaftd wi. 4! «Mamu sana mndu ta balanaftd nzawa ta
sana mnduha his. Prak ka tseda vagha mnduha hutaf dormak ka’a vlagta sani, prak ka
tseda vagha mnduha hutaf mbsak ka’a vlaytd sani guli. 42 Ka traptd hoy ta palata kabga
had skwi da hay prak ka palata tay wa. Ka zlananta tsi ta tsa dmar ya ta hay his his. Wati
mataba tsa mnduha ya dza’a malaghuta dvuta tsa mndu ya, ka kagha ta gray na?» ka’a.
43 «Mataba tsa mnduha ya ra! Ta grafta yu n4, tsa mndu zlanar lu ta nani dagala ya ya,»
ka Simuy. «Ta na gha,» ka Yesu nda tsi.

44 Ka mbadavatd Yesu tvs tsa marakw ya, ka mna tsi na Simun: «Nda ngha ka ta na
marakw na ki’e? Samsa yu da haga ga ghuni, walay a ka ta tidift4 imi na mbaza ssla da
manda ya snu lu wu, ka mbazihatd na marakw na nda ima tawani, ka takadihata nda
swidani. 45 Brusa a ka ta i'i ma sagha da manda ya snu lu wa. Tsatsi, ka yawu sama da ta
zlana a ta brusa sslaha da wa. 46 Walay a ka ta pghigihatd rdi ma ghay manda ya snu lu
wu, tsatsi, pghidif pgha tsatsi ta rdi ta sslaha da. 47 Ka yu ka mnaghata na: Nda pla inda
dmakwa na marakw na. Tsaya kal tsi ka maranta dvutani ta i'i dagala. Ka ki'a planata
lu ta dmakwa mndu ya, ki'a dvu maran tsa mndu ya guli.» 48 «Nda pla inda dmakwa gha
makwa da» ka Yesu nda tsa marakw ya. 49 Ka sana mnduha ta za skwi kawadaga nda tsi
mantsa: «Wa va na mndu na katak na? Ta uwala pla dmaku na?» ka han. 50 «Zlghay nda
nudufa gha ta mbaghafta makwa da, la nda vghata zdakwa gha,» ka Yesu nda tsa marakw
ya.

3

Sana mi’aha ta pgha Yesu

1 Tsabakw fitik tahula tsa, ka laghwi Yesu da ra luwaha dagaladagala nda luwaha
kwitikw kwitikw, ka tuza Lfida Gwada ta ghapa ga mghama Lazglafta, ka mna gwada
ta ghapani 2 nda sanlaha ma mi’aha ya ghazligiy lu ta ghwadaka sulkumha ma han, ka
mbambanaftd hay ma daywaha tan. Tekw i Mari makwa ta Magdala sli’agap ghwadaka
sulkumha ndafan mida, 3 nda Yuwana markwa Kuza. Tsa Kuza ya, mndu ya fanam
mgham Hiridus ta inda skwi ma hagani ma dzvani ya. Mamu Suzana, nda ndaghata
sanlaha ma mi’aha guli mataba tay. Inda tsa mi’aha ya n4, katankata hay ta i Yesu nda
duhwalhani nda skwi ma dzva tan.

Gwada ta ghana sana mndu ta wutsa hulfani
Mat 13:1-9, Mak 4:1-9
4Ka sli’akta mnduha ma luwaha kavghakavgha ka tskavata tizlik tavata Yesu. Mantsa
tama, ka zlraftd Yesu ta mna mahdihdi:
5> «Mbada sana mndu ka sli’afta ka laghwi da wutsa hulfa ma vwahani. Tata wutsay-
wutsay, ka rkata sanlaha ma tsa hulfaha ya ta tvi, ka diglaku lu tida, ka sli'adaghata
dyakha da daguta. ©Ka rkatd sanlaha ta kluluh: Na tsa gi dyaftani ya, ka ghwalutd tsi
kabga had nasa mistani wa. 7 Ka rkamté sanlaha ma teki, ka dyaft4 tsi, ka glanaghatd

teki ka raghwanata. & Ka rkatd sanlaha ta genak. Tsahaya, ka dayafta hay, ka glafta ka
pghafta ghay gharmbats gharmbats. Ka mamu mndu nda slemana snay, ka sna tsi,» ka
Yesu sganaghata nda lwi dagala.

Garay Yesu nda gara ta gwadani

Mat 13:10-17, Mak 4:10-12
9 «Nu klata ghana tsa mahdihdi ya na?» ka duhwalhani dawanta da tsi. 10 «Kaghuni,
vlaghunavla lu ta snapt4 difatd gwada ta ghapa ga mghama Lazglafta. Da sanlaha ya, ba
nda mahdihdi dza’a mnananta lu ta hay kabga
“ta nghay han, trid ngha a hay wu,

7

*
ta snay harn), sew sna a hay wa.””»

Gwada ta ghana mndu ta wutsa hulfa

Mat 13:18-23, Mak 4:13-20
11 «Wya klata ghana tsa mahdihdi ya: Tsa hulfa ya nd, gwada Lazglafta ya. 12 Sanlaha

ma mnduha nd, manda tvi rkaf hulfa tida han. Hahey nd, gi snanpta tay ta gwada
Lazglafta, gi ndadaghata halaway klugudunustd hay yaha hay da zlghafta ma nudufa tay
da mbafta hay. 13 Sanlaha ma mnduha guli na, manda kluluh rkaf hulfa tida hay, snapta
tay ta gwada Lazglafta, gi zlghafta tan nda rfu, ama had hen ta zlaytd vli pa dzugwamta
tsa gwada ya ta slray ma yudufa tay wa. Ka dzghandzgha skwi ta hay, gi suwak zlapta tay
ta zlghay nda yudufa tay. 14 Sanlaha ma mnduha guli n4, manda hulfa ta rkamta da teki
ya har), snanta tay ta gwada Lazglafta ka laghu han da ndana nzaku ma ghana hadik nda
zba gadghal nda ndana zba skwi ta hara’uwa iri, mantsa tama, mbada tsa skwiha ya ka
raghwa tsa gwada ya, ka nigta hay ka ksubay. 15 Sanlaha ma mnduha guli, manda genak
hay, snanta tan ta gwada Lazglafta, ka zlghafta hay nda nuduf turtuk, ka nanatd hon ka
ksa slna nda tsi ka dihavata mida.»

Daswa ka kuni nda sna skwi ta snu kuni
Mak 4:21-25
16 «<Ka mnaghunamna yu ba! Had mndu ta tsamta vu ma pitirla ka dzubamta ma

tughuba wu, had ta finta mista ghzlay guli wu, ta fagata ta vli tskala, kada nghanta gwal
ta lamo da dzuguvi ta tsuwadak. 17 Inda skwi nda difa n4, dza’a maravamara. Inda skwi
nda bukwa guli dza’a snapsna lu, na zlagaptani bdapay ta dabi. 18 Dasuwa ka kuni nda
tva snagta skwi ta snanta kuni, kabga na mndu nda guna slamanani na sna skwi dza’a
sganaghata lu ta snanamta. Ama ka had tsi da mndu wu, dza’a klsgadanaghu klalu ta va
tsa m4 si ta ndanu tsi ta mutsay ya.»

Vorda zwanamani ma Yesu
Mat 12:46-50, Mak 3:31-35
19 Ka lagha i mani nda zwanamani ma Yesu slanaghata, ama trid traptra hon ta

bhanavata, tskutska mnduha. 20 «Wa a i ma gha nda zwanama gha ma bli ta govala
kagha,» ka lu nda tsi. 2! «Gwal ta sna gwada Lazglafta ka maga slna nda tsi, tsaha ya i
ma da nda zwanama da,» ka’a.

Lbanata Yesu ta mativirau’ ta ghsna imi

Mat 8:23-27, Mak 4:35-41
22 Ma sana fitik, «mbadma ta a sana bla draf a,» ka Yesu nda duhwalha, ka sli’afta han

kla lama da kwambalu ka sli’i. 23 Tata ndaru ham, ka dzata hani ta Yesu, ka sli’avafta
mativirau’ ta ghana draf, ka dza’a imi ndeghanaftd kwambalu. Ta wa hdak hay. 24Ka
lagha hay sli’a Yesu, «Malom! Malam! Nda zada mu!» ka hay nda tsi. Ka sli’avata Yesu ka
davanaghata tsi ta falak, nda tsa vavalakwa imi ya. Ka 16atd vli ka nzata tbekw. 25 «Nu ta
kal kuni ka zlan) mantsa? Kulam ndana had zlghay nda nuduf da kaghuni dekdek katok
ra?» ka’a mbadavata tve duhwalhani. Ka ksaft4 zlan ta han, ka ndra’u hay. «Wa na mndu

na katsk na? Na dvanaghatani ta dor falak nda imi n4, gi ka snanata tan?» ka han mataba
tany.

*
8:10 Ngha ta Isaya 6:9, 10.

Mbanafta Yesu ta sana mndu nda duhwalha halaway mida
Mat 8:28-34, Mak 5:1-20
26 Ka bhadaghata i Yesu nda duhwalhani ta hadika Geraseni ta nzakway mbay ya mbay

ya nda luwa Galili. 27 Nda fagata Yesu ta sala ta hadik ta sabo tsi ma kwambalu, ka sagha
sana mnda tsa luwa ya da guyay. Tsa mndu ya nd, ksuksa duhwala halaway. Nda kda
fitikani kul sudgalta lgut dekdek, had ta nzaglata mintgha wu, mataba kuluha ko’a ta
nzaku. 28 Na ghur nghayni ta Yesu, ka wahata tsi ka zlombatd ma ghuvani. Ka’a mantsa:
«Yesu Zwaya Lazglafta ta luwa, Nya mataba u nda kagha? Kdakkdak, wya dzvu, yaha ka
ghuydiptd danwa,» ka’a wahata nda lwi dagala. 2 Kal tsi ka mna tsaya na: Sabsa ma na
mndu na ka Yesu dvanaghtd tsa duhwala halaway ya. Tsa mndu ya na, nda kda fitika
ksafta tsa duhwala halaway ya. Ma tsa fitika ksaftani ya, si ta habathaba mnduha nda
zida, ka tsamta salahani ma tsuhwal, ma pa habanata. Ka raratsinta tsi ka babalipta. Ka
klaghata tsa duhwala halaway ya ka laghwi ra vli ma mtak. 30 «Wa hga gha na?» ka Yesu
nda tsi. «Dba’ hga da,» ka’a zlghanaftd wi. Kal tsi ka mna tsaya né, kabga nda ndsgha
duhwala halaway ta sli’amta dida. 3! «Kdakkdak, yaha ka da ghuna anni da gudzuvrupwa
vuT » ka tsa duhwala halaway ya ndi’ata, ka ndeba dzvu da Yesu.

32 Ndusa nda tsa vli ya, mamu sana bra ghuvazu ta zbuta skwa zay tan tavata ghwa.
«Kdakkdak vlagna tvi, ka sli'amta yni da a ghuvazuha a,» ka hay nda Yesu. «Aray,» ka
Yesu vlanta tvi ta hay. 33 Ka gi sli’agapta tsa duhwala halaway ya ma tsa mndu ya, ka
sli'amta da tsa ghuvazuha ya. Ka vazagata tsa ghuvazuha ya ta vgha tavata tsa ghwa ya
ka rkaghata da draf ka rwuta.

34 Nghay tsa mnduha ta ngha tsa ghuvazuha ya ta tsa skwi ta magata ya, ka hwayafta
hay ka laghwi tay ma luwa nduk ma zwana luwaha ta tsa skwi ta maguta ya. 3>Ka sli'afta
mnduha ka laghwi da ngha tsa skwi ta maguta ya. Ka lagha hay slanaghatd Yesu, ka
slafta hay ta tsa mndu sli’agap duhwala halaway mida ya ta nzaku kurevesa tavata sala
Yesu nda sudatd lgut ta vgha, nda mbatani kwandlay. Nghanta tan), ka ksuta tsi ta hap ka
zlay. 3¢ Mbada tsa gwal si ta nghay ta magaku tsa skwi ya, ka rusay pa tay ka tsa mndu
si ksaf duhwala halaway ya mbafta. 37 Ka hay mantsa: «Kdakkdak sli’apsli’a ma hadika
nni,» ka inda mnduha ma hadika Geraseni nda Yesu, kabga nda ksa han da zlay katakata.
Ka sli’aftd Yesu ka lama da kwambalu na vru. 38 «<Wya dzvu, kla ta i'i ta sala gha,» ka tsa
mndu sli’agap duhwala halaway mida ya nda Yesu. 39 «Vra dzagha gha, ka dza’a ka rusa
inda skwi maga gha Lazglafta,» ka Yesu pyafta ka dza’a mistani. Ka sli’afta tsi ka laghwi
tay ma inda luwa ta inda skwi magana Yesu.

Mbanafta Yesu ta sani marakw, nda sana zwana makwa

Mat 9:18-26, Mak 5:21-43
40 Ta vrogladaptd Yesu ta sana bla draf, ka slanaghata tsi ta ndeghata mnduha guli

ta kzlay hada na zlghafta. 41 Mbadaka sana mndu ta hgs lu ka Zayrus ta nzakway tekw
mataba la mali ta ghoana haga tagha skwa la Yahuda, ka lagha zlombatd ma ghuva Yesu.
Ka'a mantsa: «Kdskkdsk mbada da ini,» ka’a nda tsi, 42 kabga mamu kdakwakdakwa
makwani ta kla imi ghwanpds his kul dughwanaku ta kala ghan). Ka sli’afta Yesu ka dza’a
mistani. Ta mbada Yesu ka dza’a mataba tskata mnduha, had tva mbadayni ta vgha wa.
43 Mamu sana marakw mataba tay Maghwanapds hisa vakwani tsa ta paghaku. Kdinkda
ta inda skwi ma dzvani na la duhtur. Had ya ka dar turtuk mataba tay ta mbanafta wa.
44 Ka lagha tsa marakw ya nda ga mahulhula Yesu ka ksangtd wa lgutani. Na tsa gi
ksaptani ya, gi hle’ sladata tsa paghaku ya tsa. 45Ka Yesu mantsa: «Wa tsa ta ksita ya
na?» ka'a. «<Andaw! Andaw! Andaw!» ka mnduha. Ka Piyer mantsa: «Maloma da! Mataba
ndoghata mnduha mandana ta waghafta, had tva mbada vgha gha na, wa ta ksihata na,
ka ka?» ka’a nda tsi. 46 Ka Yesu mantsa: «Mamu mndu ta ksihata! Nda sna yu ta mbraku
ta savaghuta mai'i,» ka'a. 47 Snay tsa marakw ya ta tsa gwada ya na, a nda tsatsa yu, ka’a.
Ka lagha tsi nda ghudzatani da zley zlombatd ma ghuva Yesu, ka mnas tsi ta kema inda

t 8:31 Gudzuvrugwa vu: Ngha ta Ruma. 10:7, Suna Yuhwana 9:1-2, 11, 11:7, 17:8, 20:1, 3.

mnduha ta skwi kabgawu kal tsi ka ksapta nda ya ko’a mbafta ma va tsa fitik ya. 48 Ka
Yesu mantsa: «Makwa da, zlghay nda yudufa gha ta mbaghafta, la nda vgha ta zdakwa
gha,» ka Yesu nda tsi.

49 Tata tsa gwada ya Yesu, ka lagha sana mndu ta sli’afta ga Zayrus da mnay na Zayrus:
Ka'a mantsa: «Kdakwa tsa makwa gha ya tsa, ta na dapwazlgslta gha yaw ta Malam na,»
ka’a. 50Ka Yesu mantsa: «Ma tdu nudufa gha, fata gha ta ghona gha yeya na gha, dza’a
mbaku,» ka Yesu nda Zayrus snanaer tsi ta tsa gwada ya. 5! Manda bhadaghata tay da tay,
ka pyafta Yesu ta mnduha ta lami da haga mistani, ka hla’ata tsi ta i Piyer nda Yuhwana,
nda Yakubu nda dani nda mani ma tsa makwa ya na lame mistani. 52 Ta lama han, ta
wahu inda gwal ma haga ka tawa ghay ta ghana tsa makwa ya. Ka hoy mantsa: «Ma taw
kuni, mta a wu, hani ta hani tsi,» ka’a. 53 «Ta mndu nda mta na, mta a wu ka’a,» ka hay
ka ghubasay. 54 Ka lagha Yesu ksafta tsa makwa ya ta dzvu. «Sli’afsli’a gha makwanal»
ka’a. 55Ka vramta tsa makwa ya, ka gi sli’afta. «Vlanywavla ta skwa zay,» ka Yesu nda har.
56 Ndandrakau’ ka i dani nda mani ma tsa makwa ya nzata ka ndsrmimay. «Yaha kuni da
mnay dar pa wati ma mndu ta skwi ta maguta,» ka Yesu zlahanaghat3 han.

9

Ghunafta Yesu ta duhwalha ghwanpda his
Mat 10:5-15, Mak 6:7-13
1Lagha Yesu ka tskanatd duhwalhani ghwanpdas his, ka vlanta tsi ta hon ta mbrakwa
mbranaghatd inda duhwala halaway, nda mbrakwa mbambanaftd danwaha. 2 Ka
ghunaftd tsi ta hay tuza gwada ta ghana ga mghama Lazglafta, nda mbambanafta gwal
kul dughwanaku. 3 Ma kdaku hapy sli’afta, ka’a nda hay mantsa: «Yaha kuni klafté sana
skwi dekdek na dza’a da wawaku, dor dafa, dar zlibi, dar skwa zay, dor tsedi, turtuk turtuk
ka kuni daklaftd Igut. 4 Dar ma wati haga da tsu’afta lu ta kaghuni ya, nzata ghuni hada ha
ka sagha fitika sli’apta ghuni ma tsa vli ya. > Ala, dor ga vli dza’a kwal lu tsu’aftd kaghuni
ya, wya dzva yni wya dzva yni ka kuni dazlay ka zlanavata kuni ta tsa luwa ya, tsaya dza’a
maranantd hay ta basa nudufa Lazglafta ta ghana tan,» ka’a nda han.
6 Ka sli’aftd hay ka laghwi da ra luwaha, ka mna Lfida Gwada, ka mbamba gwal kul
dughwanaku ma inda vli.

Wa Yesu na ka Hiridus Antipas
Mat 14:1-12, Mak 6:14-29
7Na snanta tsa Hiridus Tetrak ta nzakway ka mgham ta hadika Galili ya, ta mna gwada

ta inda skwiha ta magaku. Ka traptad tsi ta skwi na ndanay. «A’, Yuhwana ya ta sli’agapta
nda hafu,» ka sanlaha ta mnay. 8 «A’, anabi Iliya ya ta zlagapta,» ka sanlaha. «A’, sani
mataba la anabiha ghalya ya ta sli’agapta,» ka sanlaha. ° «Ya wya tsaghwa tsa ta ghsna
Yuhwana ka yu, ka tsaghuta lu nf, wa na mndu na ta mnos lu ta mndarga na skwiha ta sna
yu na ta ghanani tama?» ka Hiridus, ka psa tsi ta tva nghanta Yesu.

Zunta Yesu ta skwa zay ta mnduha dembu’ hutaf
Mat 14:13-21, Mak 6:30-44, Yuh 6:1-14

10 Ka varaktd tsa gwal ghunay ya. Manda varakta tay, ka rusu hay na Yesu ta inda skwi
maga hay. Ka hlaghatd Yesu ta hany mistani, ka laghu hay nda tve sana luwa ta hgs lu ka
Betsayda nda ghana tan. 11 Snagta demga kazlay: Laghula han ka’a, ka sli’aftd han zbinta
hay. Ka lagha hay slanaghatd har), ka zlghafta Yesu ta han, ka mno tsi ta gwada ta ga
mghama Lazglafta na tay. Ka mbambanaftd tsi ta gwal ta kuma mbambanaftd hay ma
danwa tan.

12 Ta fitik hawu, ka gavadaghatd duhwalhani tavatani, ka mnay nani: «Mnanamna ta
na mnduha na, ka dza’a hon da luwa dagaladagala nda luwaha kwitikw kwitikw ta wafta
na vli na, na dza’a tay zba skwa zay nda vli na hana tay, kabga ma mtak mu hadna,» ka
hay. 13Ka Yesu nda hay mantsa: «Vlagwavla kaghuni ba ta skwi pa zay ta hay,» ka’a. Ka
duhwalhani mantsa: «Buradi hutaf nda tsulhwa klipi his yeya da amu, na dza’a gni da

dzawagaghatd skwa zay na zuntd inda na mnduha na rki?» ka hay nda tsi. 14 [Tsaw ta

magay mnduha® ta dsmbu’ hutaf ma tsa vli ya.] «Mnanawa mna ta hon ka tsakavata hon
hutaf mbsak hutaf mbsak,» ka Yesu nda duhwalhani. 15 «Aray!» ka hay ka tsakanat4 hary
ta mnduha. 16Ka hlafta Yesu ta tsa buradiha hutaf ya, nda tsa tsulhwa klipi his ya, ka
nghadafta tsi nda ta luwa, ka rfanaghata tsi ta Lazglafta ta ghanani, ka balanapta tsi ka
valaptd duhwalhani na daganaftd mnduha. 17 Ka zs inda tsa mnduha ya, ka babaghawta
hay. Ka tskafta lu ta padakwani ka ghwanak ghwanpdas his.

Yesu nd, Kristi ya ka Piyer

Mat 16:13-19, Mak 8:27-29
18 Ma sana fitik ta nzaku Yesu turtukwani ka maga du’a, ka lagha duhwalhani

slanaghata. Ka’a dawanta da hen mantsa: «Wa i'i ka domga ta mnay na?» ka’a. 1°Ka
duhwalhani mantsa: «Tsa Yuhwana mnda maga batem ya kay ya, ka sanlaha. Iliya ya, ka
sanlaha. Sani mataba la anabi ghalya ya ta sli’agapta nda hafu, ka sanlaha,» ka hay nda
tsi. 20Ka’a nda hay guli mantsa: «A ki kaghuni, waya ka kaghuni ta mnay nda i'i na?»
ka’a. Ka Piyer mantsa: «Kagha n4, Kristi ka,» ka’a.

Mnanta Yesu ta dza’ani mtaku nda sli’agaptani

Mat 16:20-28, Mak 8:30—9:1
21 Ka Yesu zlahanaghatd hany ka ndanda mantsa: «Yaha kuni da mnay der pa wati

ma mndu tsi,» ka’a. 22Ka’a sganaghata guli na, «dza’a ghuyay Zwapa mndu ta danwa
katakata, dza’a wdigwda la galata mndu nda gwal mali ta ghepa gwal dra skwi pa
Lazglafta, nda gwal tagha zlahu na mnduha. Dza’a dzadza lu, na sli'agaptani nda hafu
badu mahken,» ka’a.

23Wya ka’a nda hay) demdem: «Ka ta kumay mndu ta dza’a mista da katsi, ba zlantani
ta ndanu ta ghana ghanani, ka vlatani ta ghanani ka kla udza zlenayni T inda fitik, ka
dza’a mista da,» ka’a.

Kinawu ta dza’a lu mista Yesu?

24Ka’a guli mantsa: «Ka dza’a mbanafmba yu ta hafa da ka mndu katsi, dza’a Zadinzada
tsa mndu ya ta hafani. Ala ka dza’a Zadinzada mndu ta hafani ta ghapa i’i katsi, dza’a
mbanafmba tsa mndu ya ta hafani. 25 Nu dza’a katanta mutsafta mndu ta inda na ghsna
hadik na ka nani ka Zadinzada tsi ta hafani, ka ghapani a tsi na? 26 Ka ta basa zlay mndu
ka mnantd hga da, nda gwada da guli katsi, i'i Zwaga mndu guli na, dza’a kwalaghukwala
i’'i guli ta mnagtd tsa mndu ya badu sagha dza’a sagha yu ma glakwa da, nda ya ma
glakwa Da da nda duhwalhani nda ghuba, ta luwa. 27 Kahwathwata ka yu ta mnaghunata:
Mamu sanlaha ma mnduha mataba gwal hadna dza’a kwal kul rwuta ta saha ga mghama
Lazglafta, dza’a nda ngha hay nda ira tay,» ka’a.

Mbadavafta Yesu
Mat 17:1-8, Mak 9:2-8

28 Ta magay fitik tghas manda mnutani ta tsa gwada ya, ka hlafta Yesu ta i Piyer nda
Yuhwana nda Yakubu, ka plaghatd hay ta ghwd da maga du’a. 2° Ta mags Yesu ta du’a,
ka mbadavaftd kumani tskam, mbadavaftha lgutani ka wudaku tilil ka gusliy. 30 Gi wya
mnduha his ta ghwa yiva nda tsi. [ Musa nda Iliya tsa mnduha ya, 31 ta zlagapta ta wudaku
tili ma glakwa Lazglafta ta luwa, ta gwada nda Yesu kinawu ka’a dza’a kdinta magata skwi
ta kuma Lazglafta nda ma mtakwani ma Ursalima.

32 Ma tsa fitik ya, nda gharba i Piyer nda grahani da hani, sli’avata tan, ka nghaytd
hay ta glakwa Yesu nda tsa mnduha his ya tavatani. 33 Ma fitika dgay tsa mnduha ya ta
vgha nda Yesu, ka Piyer nda Yesu mantsa: «Maloma da! Dina ka nzakwa mu hadna, ka
magafmaga nni ta haga tumpul hkan. Pal na gha, pal na Musa, pal na Iliya!» ka’a. Tsaw,
snagla a Piyer ta skwi ta mno tsi wa.

34 Tata mna tsa gwada ya tsatsi, ka saha kusay bukwamta hay, ka ksafta zlon ta tsa
duhwalha ya nghar hay ta saha tsa kusay ya bukwamt4 har). 35Ka gwadagaptd lwi ma tsa

*
9:14 Ngha ta Mata 14:21. T 923 Ngha ta Lukwa 14:27, Markus 8:34.

kusay ya. Ka'a mantsa: «Nanana zwana da ya zbap yu, snawasna ta gwada da tsi!» ka’a
36 Tahula gwadata tsa lwi ya, Yesu yeya ta ngha lu turtukwani, sriw nzanza tsa duhwalha
ya ma tsa fitik ya, had mndu ya mnanan hay ta tsa gwada ya wa.

Mbanafta Yesu ta sana zwan nda ghwadaka sulkum mida
Mat 17:14-18, Mak 9:14-27
37 Gamahtsimani ka saha hay ta ghwd, ka sli’aftd ndeghata demga ka sagha da guya

Yesu. 38Ka wahatd sana mndu mataba mnduha: «Malama da! Tandsba dzvu yu da kagha,
nghanava na zwana da na ba! kdakwakdakwa zwana da na. 3% Ghwadaka sulkum ta ksafta.
Na ksaftani, gi wahayni ta wahu, ka ghudzay nda mbraku, ka pgha mahupak ka giri nani,
zlah ko’a ta zligta. 40Ka ndebu yu ta dzvu da duhwalha gha ma na ghzliginta mida n4, trid
traptra hap,» ka’a nda tsi. 41 Ka Yesu mantsa: «Gwal tagtana ghena tay kul had zlghay
nda yuduf da hay, kulam na yawu dza’a nzavaghunata yu? Kulam pa yawu dza’a nzata
yu ka su’aghunata? Klak tsa zwana gha ya da hadna,» ka Yesu nda tsa mndu ya. 42 Ta
gavadaghatd tsa zwan ya, ka slanatd tsa ghwadaka sulkum ya ta hadik, ka ghudzay nda
mbraku. Ka davanaghatd Yesu ta tsa ghwadaka sulkum ya, ka mbanafta tsi ta tsa zwar
ya, ka vlanta tsi ta tsa dani ya. 43 Ka ndermim mnduha ta glakwa mbrakwa Lazglafta.

Mnaglapta Yesu mtakwani nda sli’agaptani
Mat 17:22-23, Mak 9:30-32

Ta laghu mnduha da ndermima inda tsa skwi maga Yesu ya, ka Yesu nda duhwalhani
mantsa:

44 «Fawafa ta slomor dina, ka sna na skwi dza’a yu mnaghunata na. Dza’a ksafksa lu ta
Zwana mndu, ka vlata ma dzva mnduha,» ka’a. 45 Sna a tsa duhwalha ya ta tsa gwada ya
wa, tsala a tsa gwada ya da hany wa. Nda difa klatd ghana tsa gwada ya da hen), kabga pa
kwala tay kul snanta. Ta zlapay hay ta dawanta tsa gwada ya guli da tsi.

Nahgani skwi ka narmani na?
Mat 18:1-5, Mak 9:33-37
46 Ka sagha sana ndanu da ghar tan, ka zlards hay mataba tay. Ka hay mantsa: «Wa

mali mataba mu na?» ka hay. 47 Daslafta Yesu ta tsa ndana tay ya, ka hgafta tsi ta zwarn
kwitikw ka sladanata tavatani. 48 Ka'a nda hay mantsa: «Dar wa ta tsu’aftd na zway
kwitikw na nda hga da, verda i'i tsu’af tsi. Dar wa ta tsu’aftd i'i guli, tsu’aftsu’a ta tsa
mndu ta ghunigihata ya. Tsa mndu ta nintd ghanani ka zwan gudzekw dekdek mataba
ghuni ya n4, tsa mndu ya ta nzakway ka mali,» ka’a.

Mndu kul had kuni ta husanta nd, kaghuni tsa
Mak 9:38-40
49Ka gi tsu’aghutd Yuhwana ta gwada, ka’a mantsa: «Maloma da! Nda ngha yni ta sana
mndu ta ghzla duhwala halaway nda hga gha, ka Imaft4 nni kabga had tsatsi mataba mu
wu,» ka’a. %0 «f)aw! Ma pys kuni! Ka had gwada mndu nda kaghuni wu, mista ghuni tsa
mndu ya,» ka Yesu nda tsi.

Ksay Yesu ta tvi ka dza’a da Ursalima

51 Manda ndusakta fitik dza’a kal Yesu ka zlagtd ghana hadik, ka klafta tsi ta ghapani
na dza’a bhata ma Ursalima. 52 Ka ghunaghat4 tsi ta sana mnduha na dza’a ta kema ta
koma. Ka sli’afta tsaha ya ka ksaft4 tvi, ka bhadaghatd han da sana zwana luwa la Samari
na payanafta vli. 53 Ka kwalaghutd mnduha ma tsa luwa ya ta tsu’afta, kabga nzakwani ta
dza’a da Ursalima. 54 Snanta gwal his mataba tsa duhwalha ya, i Yakubu nda Yuhwana ta
tsa gwada ya, «Malama da! Va a ka ta dawanta pni da Lazglafta na zligintani ta vu ta luwa,
ka zadanata tsi ta hay ra?» ka hay. 55 Ka mbadavatd Yesu ka davanaghatd han: «[Sna a
kuni ka mndara wani ma sulkum ta klaghunakta mndsrga tsaya ma ndanu wu! Sagha a
Zwana mndu da zadanatd mndu wu, saghasa na mbanaftd han,]» ka’a. 5¢Ka sli’afta hay
ka laghwi da sana zwana luwa.

Zlantd inda skwi demdem ka dza’a mista Yesu
Mat 8:19-22
57 Ta mbada han ta tvi, ka sana mndu mantsa: «Dar dza’a diga ka, ta dza’a yu mista
gha,» ka’a. 58 Ka Yesu mantsa: «Mamu ghuruma garhagha, mamu haga dyakha, Zwana
mndu nd, had vli na fadatani ta ghanani wa,» ka’a. 59 Ka’a nda sana mndu guli mantsa:
«Mbada mista da!» ka’a nda tsi. «Mghama da! Zlihazla ka dza’a yu padamtd da da
karaku,» ka tsaya zlghanaftd wi. ¢ «Zlanzla ta gwal nda rwa ka pada han ta ghapa tar,
sli’afsli’a kagha ka dza’a ka da mna gwada ta ga mghama Lazglafta,» ka’a nda tsi. 61 Ka
sana mndu guli mantsa: «Ta dza’a yu mista gha mghama da. Nziya nza tsi tama n4, ka
la yu mnanat4 la ga ini nda sli’asli’a da ka’a.» ©2Ka Yesu nda tsi mantsa: «Ka nda ghada
sli’afta mndu ka dza’a mista da, ka laglaghwani ngha vli nda ga muhul hul katsi, tsa mndu
ya na, had hayhayani dekdek na magafta slna ga mghama Lazglafta wa,» ka Yesu nda tsi.

10

Ghunafta Yesu ta duhwalha ndafay mbsak his mida

1 Tahula tsa ka zabaglaptd Mgham Yesu ta sanlaha ma duhwalha ndsfdy mbsak his
mida, ka ghunafta tsi ta hay his his his ta kema ta kema da inda vli ya ma dza’a bhata
tsatsi. 2Ka’a nda hay mantsa: «Dagala skwiha pa tskay ta vwah, tsaw slaghwa a mnduha
na magay wa. Ndebawa dzvu da mnda vwah ka sganaghata tsi ta mnduha nda ndagha na
tskanata. 3 Lawala, ta ghuna kaghuni yu manda zwana tuwak da taba kramtakha. 4 Yaha
kuni klafta tsedi, dor zlibi, dor babah. Yaha kuni laghwi da gaga zgu na mnduha.

5 «Dar da wa dza’a lagha kuni, “ka nza zdakwa Lazglafta ta ghana na haga na,” ka kuni
dza’azlay karaku. ¢ Ka mamu mnda zdaku ma tsa haga ya katsi, dza’a nzaku tsa zdakwa
ghuni ya nda tsi. Ka had tsi wu dza’a vragaghuvra tsa zdakwa ghuni ya da kaghuni. 7 Ka
tsu’aftsu’a lu ta kaghuni, ka nzata kuni ma tsa haga ya, ka za kuni, ka sa kuni ta inda skwi
dza’a vlaghunata lu, kabga nda ra ka tsu’ay mndu ta maga slna ta nisalani. Yaha kuni
dza’a da ra haga. & Ka lamla kuni da luwa ka tsu’aftd lu ta kaghuni, tsu’awatsu’a ka za
kuni ta skwi dza’a vlaghunata lu.  Ka mbambanafta kuni ta gwal kul dughwanaku dza’a
slanaghata kuni ma tsa luwa ya. “Ndana n4, ndusavaghuna ndusa ga mghama Lazglafta,”
ka kuni dza’azlay nda hay, 1° Dor da wati ma luwa dza’a lama kuni, ka kwalaghuta lu
ta tsu’aftd kaghuni, lawala ta tvi ta tvi ma tsa luwa ya, ka kuni dza’azlay nda han na:
11 “Wana pni ta tukwaghunatd nduk nda rgitika na luwa ghuni ta ndi’afta ta ssla pni
na, kada grafta kuni si ndusavaghuna ndusa ga mghama Lazglafta ko’a.” 12Ka yu ta
mnaghunata na: Badu tsa fitik dza’a tse Lazglafta ta guma ta ghspa mnduha ya na, ta

lanlana na luwa Suduma™ ka na tsa luwa ya,» ka’a nda han.

Luwaha ta kwalaghutd zlghafta nda nuduf
Mat 11:20-24
13 «Daywa pa gha luwa Kuraziy! Dapgwa pa gha luwa Betsayda! Ka mad magamaga

lu ta mndarga tsa mazomzem maga lu mataba kaghuni ya ma luwa Tir nda luwa Siduy
katsi nd, ma nda kda fitika mbadanafta tan ta nzakwa tay, ka zlanavatd maga ghwadaka
skwiha, ka pghavatd buhu ta vgha nda hutidif ma ghar 14 Tsaya dza’a kal tsi ka nzakway
badu tsa fitika guma Lazglafta ya, dza’a malaghumala kafatd guma ta ghana luwa Tir nda
luwa Siduy ka pa ghuni.

15 «Kagha luwa Kafarnahum, dza’a kapidif kapa lu ta luwa ka kagha ra? Sigal
Dza’a vradaghavra lu ha da vla gwal nda rwa,» ka’a. 1¢Ka Yesu guli nda duhwalhani
mantsa: «Mndu ta snatd gwada ghuni, gwada da sna tsi. Ka kwalaghukwala mndu ta
tsu’afta kaghuni, i'i kwalaghu tsi ta tsu’afta. Ka kwalaghukwala mndu ta tsu’afta i,
kwalaghukwala ta tsu’aftd mndu ta ghunigihata,» ka’a.

Varakta tsa duhwalha ndafay mbsak his mida ya

k
10:12 Ngha ta Zlrafta 19:1-29.

17Manda laghwa tsa gwal ndafay mbsak his mida ya, ka varakta hay nda rfu katakata.
«Mgham da! Nduk nda duhwalha halaway tani nd, snasna hay ta gwada davanaghar
yni ta hay nda hga gha,» ka hay nda Yesu. 18 Ka Yesu nda hoy mantsa: «Nda ngha yu
ta halaway ta dodagata ta luwa manda wudakwa luwa. 1° Snawa ba! Vlaghunavla yu ta
mbrakwa dinlanaptd nahadikha nda rdaha, nda ya ta ghana inda mbrakwa ghuma, had
sana skwi dza’a balaghunata wa. 20 Kulam nda tsa, ma rfu kuni ta rfu kabga snaghunata
ghwadaka sulkumha ta gwada, rfawa ta rfu ta ghona vindatd hga ghuni ta luwa,» ka’a
nda hay.

Snanamta Yesu ta Dani ta gwal ka zwanani
Mat 11:25-27, 13:16-17
21 Ma va tsa fitik ya ka zdanaftd Sulkum nda ghuba ta nuduf ta Yesu, ka’a mantsa:

«dpka’a Da, Mgham ta luwa nda ya ta hadik, ta ghsna difanata gha ta tsa skwiha ya da
gwal nda difil ma ghana tan, nda ya da gwal nda mahizl ma ghapa tay, ka marananta ka
ta gwal kul snanta skwi. Kahwathwata mantsa nzakwani Da, ta rfa kagha yu ta ghapa
dvafta gha mantsa, ka’a.

22 «Inda skwiha vlihavla Da da, had mndu nda sna ta tsa Zwarn ya wa, Da yeya nda sna.
Had mndu nda sna ta tsa Da ya guli wa, Zway yeya nda sna nda mndu ya ta kumas zwar
ta maranapta,» ka’a. 23 Ka mbadavata Yesu tve duhwalhani, ka mnay na tay nda ghana
tay kazlay: Rfu na ghuni, kaghuni gwal ta nghanta skwi ya nghay kuni ka’a. 24 Ka yu
ta mnaghunata na: «Nda ndagha la anabiha nda mghambha si ta kuma nghanta skwi ya
nghan kaghuni, trid ngha a hay wa. Si ta kumay hoey ta snanta, sew, sna a hay wa,» ka’a
nda hay.

Dvudva ta Lazglafta, dvudva ta slovda gha guli

25 Lagha sana mnda tagha zlahu na mnduha ka sli’afta kabga na dzaghanta Yesu, ka’a
mantsa: «Maloma da, nu dza’a yu magata na mutsafta da ta hafu na kdekedzen na?» ka’a
nda Yesu. 26 Ka Yesu nda tsi mantsa: «Waka lu vindafta ma deftera zlahu na? Nu dzanaf
ka mida na?» ka’a. 27 «Ka dvuta ka ta Mgham Lazglafta gha nda kdavakta nudufa gha, nda
kdavakta hafa gha, nda kdavakta mbrakwa gha, nda kdavakta ndana gha guli, ka dvuta
ka ta slovda gha manda va ghana ghat ko’a,» ka'a nda tsi. 28 «Mantsa ya nzakwani, la
magay mantsa dza'a mutsay ka ta hafu,» ka Yesu nda tsi.

29Ka’anda Yesu mantsa: «Wa ya ta nzakway ka sloavda da na?» Ka tsa mnda tagha zlahu
ya kabga ta kumay ta nzakwa gwada ta nani. 30Ka Yesu mantsa: «Mbada sana mndu ka
sli’afta ma Ursalima ka valu da Yeriku. Ta laha tsi, ka dodamta tsi mataba la gonda, ka
zlu’atd hay ta tsa mndu ya ka dgata ka pdanamta hafu hafu, ka laghwa tay. 31 Ta lala sana
mnda dra skwi na Lazglafta ta va tsa tvi ya, ka dukwafta tsi ta tsa mndu ya, ka tsaghut4 tsi
ta warawara ka laghwani. 32 Ka lagha sana mnda la Levi dukwafta tida guli, ka tsaghutd
tsaya ta warawara guli ka laghwani. 33 Mataba tsa ka lagha sana mnda la Samari ta dza’a
wawakwani dukwafta tida. Ghur keo’a né, ka ksanta tsi ka hidahida. 34Ka gavadaghatd
tsi, ka maganafta tsi ta rdi nda ghwani ta lkuhani, ka habanafta. Ka tsukwafta tsi ka fafta
ta kdihani. Ka klaghata da haga tsu’a matbay, ka zughulay hada. 35 Gamahtsimani, ka
klaft4 tsi ta tseda vagha mndu his ta maga slna ka vlantd mndu nda tsa haga ya, ka’anda
tsi mantsa: “A’a, ka nghapta ka ka na mndu na, ka kidaghi dza’a sgavaghata ta ghoanani
ya, na mnihata gha vragaghar yu, pa plaghata da,”» ka’a nda tsi. 3¢ «Wati mataba tsa
duhwalha hken ya, ta nzakway ka slovda tsa mndu ta desdamta mataba la ganda ya, ka
kagha ta gray na?» ka’anda tsi. 37 «Tsa mndu ta tawatd hidahida tida ya ya,» ka tsa mnda
tagha zlahu ya. «La, ka maga kagha mantsa,» ka Yesu nda tsi.

Tsu’afta i Marta nda Mari ta Yesu
38 Tata mbada i Yesu nda duhwalhani, ka bhadaghata hoy da sana luwa. Ka tsu’aftd
sana marakw ta hga lu ka Marta ta Yesu ga tay. 3° Mamu mukumani ta hgs lu ka Mari

T 1027 Ngha ta Vrafta ta Zlahu 6:5 nda Levitik 19:18.

guli, ka nzatd tsi tavata Yesu, ka sna skwiha ta gwads tsi, 40 ta ksaghutd slna rmba ta
Marta. Ka sap tsi mnay na Yesu, ka’a mantsa: «Mghama da! Tha a kagha ta na zlidinta

mukuma da ta slna na katok ra? mnanamna ba ka katihata tsi,» ka’a. 41 Ka Yesu nda
tsi mantsa: «Marta!l Marta! Ma ghuyas ka ta ghana gha, ma laghu ka da ndandanaku ta

ghapa ndaghata skwiha. 42 Turtuk skwi ta raku. Ka zbaptd Mari ta vordani ya dza’a kwal
lu klugudunusta dekdek,» ka Mgham Yesu nda tsi.

11

Taghay Yesu ta maga du’a na duhwalhani
Mat 6:9-13, 7:7-11
1Ma sana fitik ka mags Yesu ta du’a ma sana vli. Manda kdakwani ta maga tsa du’a ya,

Ka dawanta sani mataba duhwalhani da tsi, ka’a mantsa: «Mghama da! Taghannaf tagha
ka lu ta maga du’a manda ya taghanaf Yuhwana ta duhwalhani ya,» ka’a. 2Ka Yesu nda
hay mantsa: «Ta mago kuni ta du’a, wya ka kuni da mnay:
“Da pni ya ta nzakway ta luwa,
ka snavasna hga gha nda ghuba, ka saghasa ga mghama gha.
3Vlapnavla ta skwa zay prak zay nyni inda fitik,
4 plapnapla ta dmakwa gni,
manda ya ta plinista apni ta dmakuha gwal ta magannata guli.
Ma zlanna ka tawa skwi dza’a dzaghannata,”» ka’a.

Dawawadawa, dza’a mutsay kuni

5Ka Yesu nda han guli mantsa: «Ka waya ka skwi mamu sana mndu mataba ghuni
mamu grani, ka sli’aftd tsa mndu ya ma takala, ka laghwi slanaghatd tsa grani ya.
“Zwapama da, katihakata nda kanaya buradi hkan. ¢ Mamu sani mataba graha da si ta
wawakwani ta dukwata ga ini, tsaw had skwa zay na vlanta da wu,” ka’a. 7 Ka waya ka
skwi ka gwadagaptd tsa grani ya ma haga, ka’a mantsa: “Ma garzls ka tai’i gra, nda ghada
hatd tgha da, nda ghada nni ta ghzlan nda zwana da, lavgliy a yu ta sli’afta pa vlaghata
buradi wu,” ka’a. 8 Ka yu ta mnaghunata n4, dor md lavinta a tsi ta sli’iglafta pa vlanta
skwi ya ta dawu tsi, kabga dor ma nzakwani ka grani wu, ma dza’a sli’afsli’a ka vlagtd
inda skwi ta kuma tsi kada kwala tsi ta gorzlogalta.

9 «Kai'itamnaghunata na, dawawadawa dza’a vlaghunavla lu. Zbawazba dza’a mutsay
kuni, dzawadza ta tgha ta gunaghunaguna lu. 1°Ka dor wa ta dawanta ta mutsay, ka dor
wata zbanta ta slafsla tida, ka dzandza mndu ta tgha, ta gunanaguna lu. 11 Wati ya mataba
ghuni dza’a klaftd pala ka vlapgtd zwanani, dawaper tsi ta buradi na? Ari ka klipi a daway
tsi, pa klaftani ta nahadik ka vlagta ka zlanta klipi na? 12 Ari ka slislik a daway tsi na, na
klaftani ta rda ka vlanta na? 13 Ka si kaghuni ta nzakway ka ghwadaka mnduha ya, nda
sna kuni ta vla skwi dina na zwana ghuni ya ni, Da ya ta nzakway ta luwa yeya dza’a kwal
kul vlangta Sulkum ta mndu ta dawanta rki na?» ka’a.

Ghzlay Yesu ta duhwalha halaway
Mat 12:22-30, Mak 3:22-27
14 Ma sana fitik ka ghzliginta Yesu ta duhwalha halaway ta tsa mndu ka rgha ma sana
mndu. Manda saghwa tsa duhwalha halaway ya ma tsa mndu ya, ka zlraftd tsa mndu ya
ta gwada tsalen), ka va ndesrmim domga. 15> Ka sanlaha mataba tsa domga ya mantsa: «A’
nda mbrakwa belzebul mgham ta ghana duhwalha halaway ta ghazla tsi ta tsa duhwalha
halaway yal» ka han. 16 «Magannamaga ta mazemzom dza’a maranta kazlay: Sa daga da
Lazglafta mbrakwa gha ka’a,» ka sanlaha nda tsi na dzghay. 17 Tsatsafta Yesu ta ndana
tay, ka’a mantsa: «Ka tavaptd ga mgham turtuk his katsi nf, nda zla tsa ga mgham ya
na zlazlakwa hoga sani ta sani. 18 Ka si dgavapdga halaway his katsi ni, wa ka tsa ga
mghamani ya dza’a gdavata tama, “ya nda mbrakwa belzebul ta ghazla tsi ta duhwalha
halaway” ka kaghuni nda i'i? 1°Ka si i'i, nda mbrakwa halaway ta ghazla yu ta duhwalha
halaway katsi ni, nda mbrakwa wa ta ghazla zwana ghuni guli? Hahoey dza’a tsaghunat4

gumani. 20Ti, nda mbrakwa Lazglafta ta ghazla yu ta duhwalha halaway, tsaya ta maragt4
ghadata sagha ga Mgham Lazglafta da taba ghuni.

21 «Ka hbafthba mndu nda mbra ta vghani ka ngha hagani ka tsi na, had skwi dza’a
ksaptd skwihani wa. 22 Ala, tsa lagha sana mndu ta malaghutd mbrakwani ka lagha
habafta tsehwtsehwehw ka hlagadanaghutéd huzla Imani ya faf tsi ta ghanani tida ya
katsi, ta had mbrakwani wa. [a hlafta tsa mndu ya ta tsa huzla zlu’a tsi ya ka dginta.

23 «Mndu ya kul had mista da nd, nda i’'i gwadani. Mndu kul had ta katihata ka tskanata
nd, kwiziptd pani,» ka’a.

Vramta ghwadaka sulkum da vli saba tsi

Mat 12:43-45
24 «Ka sabsa ghwadaka sulkum ma mndu katsi, na dza’ani da ra vli tuhwayay

tuhwayana, pa zba vli pa mbi’a vghani, ka trid mutsaf a tsi ta tsa vli pa mbi’a vghani
ya wu katsi, ka’a dza’azlay na: “Ka vra yu da tsa haga da ma val sabi yu ya gra,” ka’'a, pa
sli’aftani ka vradaghata. 25 Ka ta vradaghata tsi da tsa haga ya, nda tsukwa vli mida nda
paya dina katsi, 26 yawa da ka’a dza’azlay na vraghutani, na hlanaktani ta sanlaha ma
ghwadaka sulkumha ndafan ta malaghuta tsatsi nda sidi, na lama tay da tsa haga ya ka
nzamta mida. Tsaya dza’a kal nzakwa tsa mndu ya ka bwadzuta ka malaghuté nzakwani
taptay,» ka’a.

Tfawi ta ghana gwal ta sna gwada Lazglafta
27 Tata gwada tsa gwada ya Yesu, «rfu da tsa marakw ta klaftd kagha ma hudi ka
sughusta u’a ya!» ka sana marakw klanta lwi mataba tskata mnduha. 28 «Katok né, rfu da
mndu ta fata slomay ka sna gwada Lazglafta, ka ksa slna nda tsi,» ka Yesu nda tsi.

Zlghawa Yesu na gwal ta dawa mazomzam da tsi
Mat 12:38-42
29 Ta tskakutskaku mnduha tavata Yesu, ka’a mantsa: «Ghwadak mnduha ma na fitik
na, ma magagnamaga lu ta mazemzom ta saha daga da Lazglafta, ka hapy ta daway.

Had sana mazemzam dza’a maganata lu ta hay, ka mndarga na anabi Yunusa a tsi wa.
30 Manda va ya nza anabi Yunusa™ ka yizla na gwal ma luwa Niniva ya, manda va tsaya
dza’a nzakwa Zwana mndu, na gwal ma na fitik na. 3! Ghalya, ka sli’aftd sana marakw
ta ga mgham ma vli di’iy ta hadika Seba ka lagha da sna difil da Salumuy. Wana mamu
mndu ta malaghutd Salumun hadna, badu tsay Lazglafta ta guma ta ghsna mnduha, na
ghuni dmaku ka tsa marakw ya dza’a sli’afta mnanatd mnduha ma na fitik na. 32 Ghalya
guli, gwal ma luwa Niniva n4, snasna hay ta gwada anabi Yunas, ka mbadanaftd hay ta
nzakwa tay. Wana mamu mndu ta malaghutd anabi Yunusa hadna. Badu tsay Lazglafta
ta guma ta ghoana mnduha, na ghuni dmaku ka gwal ma luwa Ninive dza’a sli’afta mnay
na mnduha ma na fitik na,» ka’a.

Nzaku ma tsuwadak
Mat 5:15, 6:22-23
33 «Had mndu ta tsamtd vu ma pitirla na fata ma Iwa vli ka ka dzubamta ma tughba a

tsi wu ta vli tskala ta fagata tsi pa nghagta mnduha ta lami da haga ta tsuwadak. 34Ira
gha n4, pitirla vgha gha ya. Ka ta dinadina ira gha, ma tsuwadak vgha gha. Ka nda badza
ira gha, ma grum vgha gha. 35 Dasuwa ké ka, yaha tsa tsuwadak ma kagha ya da nuta ka
grum, 3¢Ka si ma tsuwadak inda vgha gha, had pdakwa sana vli ma gruma wu katsi, inda
vgha gha dza’a nzata ma tsuwadak manda tsuwadaka pitirla ta tsuwadaka vli ya,» ka’a.

Manay Yesu ta maliha ta ghana dina

Mat 23:1-36, Mak 12:38-40
37Manda kdakwa Yesu ta gwada, ka hgaghata sana la Farisa na dza’a za skwi ga tay. Ka

lama tsi da hga, ka nzata tsi ka za skwi. 38 Ka nzata tsa la Farisa ya ka ndermima kwala
Yesu kul mbazigta dzvu kada za skwi. 39 Ka Mgham Yesu nda tsi mantsa: «Kaghuni la
Farisa, hula leghwa nda hula hliba yeya na ghuni ta mbaziyta, ama ma nyudufa ghuni ta

*
11:30 Ngha ta Yunusa sura 1-4.

kumay kuni ta ghalatd sanlaha, ta sidi kuni guli. 4°Rghaha! Tsa mndu ta magafta hulani
ya a ta magaftd hudani guli ra? 41 Klawa skwi ma leghwa ghuni nda ya ma hliba ghuni,
ka vla kuni na gwal ka pdu, tsaya dza’a kal inda skwi ka nzaku tsuwedaka da kaghuni.

42 «Danwa pa ghuni la Farisa! Ta laghula kuni vla skwi turtuk ma ghway ta nzakway
mataba nidali ta mutsafta kuni ma vwah, nda masu’ataha ta hvata kuni nda hva ka vlay
na Lazglafta, ka zlantad nzaku tdukwa, nda dvutd Lazglafta. Tsaya skwi md na magay nda
kwal kul zanaptd sana skwiha.

43 «Daygwa pa ghuni la Farisa! Ta laghula kuni dvaftd tagtana vla nzaku ma haga tagha
skwa la Yahuda, ta kumay kuni ta gagay mnduha ta zgu na ghuni ta dawadawa. 44 Danwa
na ghuni! Manda kulu ta zwaduta ta mbads mnduha ta mbada tida kul snagta ya kuni.»

45 «Mghama da, apni ta raze ka ndana gwada gha na,» ka sana mnda ta tagha zlahu
na mnduha nda tsi. 46 «Dagwa pa ghuni guli, gwal tagha zlahu! Kertawa ndsgaku ka
kaghuni nda mnduha, va a kaghuni ta hinta der ndafina dzva ghuni pa katanta han ka
klay wa.

47 «Danwa na ghuni! Kula anabiha psla dzidziha ghuni ghalya na ghuni ta babay. 48 Ma
tsa babay ghuni mantsa ya n4, ta maray kuni kazlay: Zdagaghunazda tsa skwi maga
dzidziha ghuni ya ko’a. Pslapsla hahay ta la anabiha, baba kuluha tay na ghuni. 4° Tsaya
kol Lazglafta ma difilani ka mnay kazlay: Dza’a ghunadaghuna ghuna yu ta la anabi nda
gwal ghunay ta hay, dza’a pslapsla hay ta sanlaha, dza’a ganapga hay tiri ta sanlaha
ka’a. 50 Ta ghapa tsaya dza’a kal lu ka ghuzlanaptd iri ta gwal ta na fitik na kabga pslata
tapy ta inda la anabiha daga zlrafta ghsna hadik, 51 na zlrafta ta Abel, ka sagha ta Zakari
dza lu ma takataka gwir nda vli nda ghuba ma hoga Lazglafta ya. Mantsa tsaya, dza’a
ghuzlananghuzla lu ta iri ta gwal ma na fitik na ta ghana vel pslata tay ta tsa mnduha ya.

52 «Dagwa na ghuni gwal tagha zlahu! Nu’af nu’a kuni ta watgha snanpta skwi, lamoe a
varda kaghuni wu, pyafpya kuni ta sanlaha ta kuma lami guli,» ka’a.

53 Manda zlanta Yesu ta tsa vli ya, ka zlraftd gwal tagha zlahu nda la Farisa ta zlurgwa
gwada kavghakavgha da tsi. 54 Ka dakwats hay pa ksafta nda gwada dza’a sabi fates ma
wani, na fanamtd tbay ma Iwi.

Gwada bagluwa
Mat 10:26-27
1 Mataba tsaya, ka tskadaghatd mnduha ta vgha naddem tavata Yesu ka bisla vgha

sani tavata sani. Ka Yesu nda duhwalhani mantsa: «Dasuwa ka kuni nda Isa la Farisa ta
nzakway ka madgwirmadgwir ta mags hay ya. 2Had skwi nda difa dza’a kwal kul sabi ta

dabi wa. Had skwi kdekkdek dza’a kwal kul snavata guli wa. 3 Tsaya dza’a ksl inda skwi
dza’a kuni mnay ma grum ka snaku ta dabi. Skwi dza’a kuni mnay ma sloameay ma slomay
ma dzuguvi dza’a tuta wdid ta dabi.»

Fafwa ghay ta Lazglafta
Mat 10:28-31
4 «Wya ka yu ta mnaghunatd kaghuni ta nzakway ka graha da: Ma zley kuni ta gwal

dza’a dzatd slu’'uvgha ghuni kwenkwen), kul lavintd hay ta magoglata sana skwi tahula
tsa. 5Ka maraghunamara yu ta mndu dza’a kuni zlepay. Zlenawa zlana ta Lazglafta.
Tsatsi ta lavigtd dzatd slu’'uvgha ghuni, mamu guli nda mbrakwa klafta kaghuni ka
vzamta da vu. Mantsa ya nzakwani, tsatsi dza’a kuni zlanay, ka yu ta mnaghunata.

¢ «Had lu ta skwapta tiytiha hutaf ta aneni his ra? Kulam nda tsa, Zanap a Lazglafta ta
ya dar turtuk ma hay wa. 7 Mbadaf mbada lu nduk nda swidi ma ghana ghuni tani, ma
zloy kuni ta zloy dekdek. Malaghumala kuni piw ta tiyti,» ka’a.

Mnantd Yesu banluwa
Mat 10:32-33, 12:32, 10:19-20
8 «Ka yu ta mnaghunata na, mndu dza’a maranta gheyani ta dabi ka mnay: “Da Yesu
i'i” ka’a na, ka Zwana mndu dza’azlay ta kema duhwalha Lazglafta na: “fa da na mndu

na,” ka'a dza’azlay. ® Ama Mndu dza’a mnay ta kema mnduha: “na Yesu a i'i wu” ka’a,
ka Zwapa mndu dza’azlay ta kama duhwalha Lazglafta na: “Da da a na mndu na wu,”
ka’a. 10 Mndu dza’a vaza yazlu ta ghapa Zwayga mndu, dza’a plinispla lu ta dmakwani. Ka
Sulkum nda ghuba dza’a razanafta mndu katsi, had lu dza’a plinistd dmakwani dekdek
wa.

11 «Ka kladaghunaghakla lu da haga tagha skwa la Yahuda, ka tsaghunaghata guma, ka
dar da gwal tsa guma nda gwal yumna a tsi, yaha kuni da ndana skwi dza’a kuni magay na
kata ghapa ghuni, nda ya dza’a kuni mnay guli. 12 Sulkum nda ghuba dza’a mnaghunata
ma tsa fitik ya ta skwi na mnay ghuni.»

Ma zbs kuni ta tsagana

13 Ka sana mndu mataba demga nda Yesu mantsa: «Maloma da, mnanamna ta
zwanama da kada dganapta yni ta skwa za hga yni,» ka’a. 4 «Ari gral Wa ta famtd i'i
na tsaghunatd guma, ari wa ta famtd i'i na dgaghunapta skwa za hga na?» ka Yesu nda
tsi. 1> «Dasuwa ka kuni nda tsagana. Val nzakwa skwa mndu mamu ka nutd tsi ka gadghal
a kal tsi ka nzata nda hafu wu, ka Yesu kay guli nda inda mnduha.»

16 Ka'a nda hay nda mahdihdi mantsa: «Lagha sana mndu ka gadghal ka hvata hva
dagala. 17 “Waka yu dza’a maga na skwi n4, wana had vli ya pgha na nimaya da na wu?”
ka’a ma ghapani. 18 “Yawa!l Wya skwi dza’a yu magay: Dza’a dzabintd guvurha da yu,
ka tahanaghata pa tskamta da ta inda nimaya da, nda hamata skwiha da mida. 1° Wana
mamu skwi dar na vaku kidaghi tsi. Mbi’a ta vgha gha, za, sa, rfa ta rfu tama, ka yu
dza’azlay nda vgha da,” ka’a. 20 “Rghargha vgha na, kuday hafa gha ta na rvidik gita u na,
na wa inda na skwiha papayaf ka na tama?”» ka Lazglafta nda tsi. 21 Ka Yesu sganaghata
mantsa: «Tsaya skwi ta magaku nda mndu ta tskanatd skwi ta ghapani, ka zlagta tskanata
skwi ta ghanani da Lazglafta,» ka’a.

Zbawazba ta ga mgham Lazglafta karaku
Mat 6:25-34

22 Tahula tsa, ka Yesu nda duhwalhani guli: «Tsaya ta kal yu ka mnay na ghuni kazlay:
Ma mno kuni ta “He’, a nu dza’a yu zay ni, a nu da fa yu ta vgha ni,” ko’a. 23 Mal hafu ka
skwa zay, mal vgha ka lgut. 24 Nghawa zarakataghuvi ba, had ta slogu dor tska skwi ta
vwah wu, had wbani wu, had guvurani guli wu, Lazglafta ta zugtd skwi. Malaghumala a
kaghuni piw ta dyakha ra? 25 Waya mataba ghuni dza’a lavinta sganaghata dor kwitikw
ta fitik ta ghana hafani kabga val mnayni ta he’ na?

26 «Ka si laviy a kuni ta magaté skwi dar ka ki’a wu, nu ta kal kuni ka mna he’ nda
pdakwani tama. 27 Nghawa vzlizla ma vwah ba, had hay ta maga slna wu, had hon ta ga
lgut wa. Ka yu ta mnaghunata na, der Salumun, kulam nda tsa nzakwani ka gadghal ya
tani, ta fava a ta Igut manda pa sani ma tsa vzlizlaha ya wa. 28 Ka gita u na ka Lazglafta
pghanavata rka ta kuzuny ma vwah n4, gi gamahtsimani ya drinta nda vu. Kaghuni yeya
dza’a kwal tsi sudavaghunata Igut tama rki? Nahgani ta htinta zlghay nda nudufa ghuni?
Nu kul lavigtd kuni ta faftd ghsn? 2° Ma laghu kuni da ndana skwi dza’a kuni zay nda
skwi dza’a kuni say. 30 Gwal kul snanta Lazglafta ma ghona hadik ta laghu da zba tsahaya.
Kaghuni na, nda sna da ghuni kazlay: Ta dvay kuni ta tsa skwiha ya ke’a. 31 Dzawadza ta
vgha ka zba ga mgham Lazglafta karaku, dza’a vlaghunavla Lazglafta ta pdakwani,» ka’a.

Gwal ka gadghal ta luwa
Mat 6:19-21
32 «<Ma zloy kuni ta zlen kaghuni gwal ta nzakway ka pa da manda zwana bra.
Zdaganazda ta Da ghuni Lazglafta na vlaghunatani ta ga mghamani. 33 Dzawinwa dzawa
ta skwiha ghuni, ka dginta kuni na gwal ka pdu ta tsedani. Tskawa tseda ghuni ma val
dza’a kwal kul badzavata ta nzakway ta luwa. Hada, ksanta a ghali wu, ksagta a hzay guli
wa. 34Ka ga vla tskatd gadghsla gha ya n4, hada nudufa gha guli,» ka’a.

Fawafa ta vgha ka kzla saha Zwana mndu

35 «<Hbawahba ta vgha na maga slna, tsamwa vu ma pitirla ghuni, 36 nzawanza manda
duhwalha ta kzla dzangta dapahaga tay ta watgha vraker tsi ma vla kla makwa na
gunanata tay. 37 Rfu da tsa kwalvaha dza’a sagha daygahoga tan slanaghata hony ndiri ya!
Kahwathwata ka yu ta mnaghunata, dza’a habafthaba ta vgha, na nzanatani ta hay ma
vla za skwi, na saghani vlanta skwa zay ta hay. 38 Rfu da tsa kwalvaha ya ka slanaghasla
tsi ta hay ndiri ma takala der nda dga a vli ya!

39 «Fawafa ta slomay dina. Ka ma nda sna zo’ala hga ta fitik dza’a lagha ghali da tay
katsi, ma dza’a nzanza ndiri ma zlagta a ka zlratani ta hgani wa. 40Kaghuni guli, habafwa
vgha, kabga ma fitik kul ndananta kuni dza’a sagha Zwana mndu,» ka’a.

Darma kwalva nda sna ta skwi
Mat 24:45-51
41Ka Piyer dawanta mantsa: «Mghama da! na anni nda ghana yni re, ari na inda mndu

demdem a ta mna ka ta na mahdihdi na na,» ka’a nda tsi. 42 «Wa na mndu tdukwa nda
mahizl ma ghanani na na? Tsaya a mndu dza’a danahagani mnay nani: “Ta vlaghavla yu

ta slna, ka vla ka ta skwa zay na gwal ta magihatd slna nda fitikani,” ka’a ya ra. 43 Rfu
da tsa mndu dza’a sagha dapahaga slanaghata ta magay mantsa ya! 44 Kahwathwata ka
yu ta mnaghunata: Dza’a fanaghafa ta tsa mndu ya ta ghana inda tsa skwihani ya. 45 Ala
ka ka tsa kwalva ya ma ghanani mantsa: “Wana nda gerda mghama da katak na,” ka’a
ka linta psla sanlaha ma kwalva nda kwalva mi’aha, ka laghwi da zazaku nda sasaku ka
ghuyaku katsi, 4¢ dza’a saghasa mghama tsa kwalva ya dluk ma vaghu kul graft4 tsatsi ta
fitik ya kul snantd tsi, ya ghuyaghunaptani ta dapwa katakata, na tsanaghatani ta guma
kawadaga nda gwal ta maga ghwadaka skwiha.

47 «Tsa kwalva nda sna ta skwi ta kums mghamani ka kwalaghut4 tsi ta payavata ka
magay ya, dza’a dgapdga lu kwardak. 48 Kwalva ya kul snanté skwi ta kums mghamani,
ka magatd tsi ta skwiha prok ka dgapta, ki’'a yeya dza’a dgupta lu. Ka dagala vlanta lu ta
mndu katsi, dagala dza’a dawa lu da tsi guli. Ka si forta tani vlay lu ta mndu katsi, forta
tani dza’a dawu lu da tsi guli,» ka’a.

Hwazlaba ta mnduha ta gwada ta Yesu
Mat 10:34-36
49 «Sagha da vzata vu yu ta hadik, ta kumay yu ta gi kbaftani misimmisim. 50 Dza’a

lamla yu da ghuya daywa manda ya ta lama mndu da imi ma maga batem. Ya ta kzlo nda
imi ma kuluy yu ta magatani. 5! Zdaku klagagha yu ta ghana hadik ka kaghuni ta gray ra?
Sigal Daga vgha klagagha yu. >2Daga ndanana, dzrafta a mnduha hutaf ma hga ta wi wa.
Dzrafta a gwal hken ta wi nda gwal his wa. Dzrafta a gwal his ta wi nda gwal hken guli
wa. 53 Dza'a nda dma i da nda zway, dza’a nda dma i zwan) nda dani. Dza’a nda dma i ma
nda makwani, dza’a nda dma i makwa nda mani. Dza’a nda dma i midzi nda ghwa’alani,
dza’a nda dma i ghwa’ali nda midzani,» ka’a.

Nghawangha ta skwi ta magaku ndana
Mat 16:2-3
54Ka Yesu guli nda ndaghata demga na: «Nghay ghuni ta natd ghwayak nda ga mazu

nd, “dza’a saghasa imi” ka kuni ta mnay, gi na magatani mantsa. 5> Nghay ghuni ta
vyakwa falaka Sud na, “dza’a mamu vis gita,” ka kuni ta mnay, gi pa magatani mantsa.
56 Tsa madgwirmadgwir madagwira ghuni ya! Nda sna kuni ta dganatd skwiha ta magaku
ta hadik nda ya ta luwa, waka kuni trapta snagta dganata skwiha ta magaku ma na fitik
na tama?» ka'a.

Dzraftd skwi nda ghuma
Mat 5:25-26
57 «Waka kaghuni ka ghana ghuni trapta tsatsaftd maga skwi dina? 58 Ka wlawla mndu
ta kagha, ka sli’afta kuni ka dza’a da guma katsi, navaya ka dzray nda tsi ma kdaku kuni ka
bhadaghata da tsa vla guma ya, da lamas ka da dzva mnda tsa guma, da klafta tsi ta kagha
ka vlata ma dzva la sludziha, da klaftd tsahaya ta kagha guli ka vzamta ma gamak. >9Ka

yu ta mnaghunata n4, “had ka dza’a walanytd sabi hada ka ta kdiy a ka ta platd kdavakta
anena tsa mndu ta vlaghata ya wu,”» ka’a.

Mbadanafwambada ta nzakwa ghuni, yaha kuni da rwuta

1 Ma va tsa fitik ya, ka sli’adaghatd sanlaha ma mnduha mnay pa Yesu ta skwi ta
slanaghatd gwal ma Galili psla Pilat ma fitika dray tan ta skwi na Lazglafta. 2Ka Yesu
nda hay mantsa: «Mal na tsa la Galili psla lu ya glakwa dmaku ka na pdakwa sanlaha ma
gwal ma Galili, kal hay ka ghuytd tsa danwa ya, ka kaghuni ta gray ra? 3 Malaghumala a
natay wa. Ka mbadanaf a kaghuni ta nzakwa ghuni wu katsi, dza’a rwurwa kuni demdem
manda hahay. 4 Ari tsa mnduha ghwaypds tghas ta rwuta ma fitika zlombanaghata sana
haga dagala ma Silwe ta hay ya nd, mal na tay glakwa dmaku ka pdakwa sanlaha ma
mnduha ma Ursalima a ka kaghuni ta gray na? > Malaghumala a na tay wa. Ka mbadanaf
a kaghuni ta nzakwa ghuni wu katsi, dza’a rwurwa kaghuni manda hahay guli,» ka’a.

Fu ya kul had ta yaku

¢ Wya ka’a nda hay nda mahdihdi guli: «Mamu sana mndu dyaf fwa ghuraf ma vwaha
inabani. Ka sli’aftd tsa mndu ya ka lagha da daga yakwani. Ta lagha tsi n4, lay yaf a dekdek
wa. 7Ka’a nda tsa mndu ta ngha tsa vwaha inabi ya mantsa: “ngha ba ta na ghuraf na,
mahkana vakwa da na ta sagha da daga yakwani, lay had ta yafta wa. Daw na zlegutani
ta vli ka batbat na, tsintsal” ka’a nda tsi. 8 “Mghama da! Ka va va tsi karaku, ka lapta yu
ta vli mistani, ka pghipta yu ta rgwa distani. °Ka waya ka skwi dza’a yafya kdaghalam.
Ka yoglafa a tsi wu katsi pa tsigta gha,”» ka tsa mndu ta nghay ya.

Mbanafta Yesu ta sana marakw kul dughwanaku badu sabat

10 Badu sana sabat, ka taghs Yesu ta skwi na mnduha ma haga tagha skwa la Yahuda.
11Hada, mamu sana marakw kul dughwanaku ta maga vaku ghwanpds tghas niy sulkuma
halaway kutsuvud, laviy a ta sladata ndedap wa. 12 Nghanta Yesu ta tsa marakw ya,
ka hgantd tsi. «Nda mba ka ma dapwa gha makwa da,» ka’a nda tsi. 13 Ka faftd tsi ta
dzvu tida, gi hadahada ka sladata tsi ndadap, ka zlazlvu tsi ta Lazglafta. 14 Ka kuzlanaftd
tsi ta yuduf ta mgham ta ghana tsa haga tagha skwa la Yahuda ya, kabga tsa mbanafta
Yesu ta mndu badu sabat ya. «Mamu fitik mku’ na maga slna sagha ghuni da mbamba
vgha ghuni ma tsa fitikha ya, badu sabat a wu,» ka’a nda tsa tskata vgha mnduha ya.
15 «Tsa madgwirmadgwira ghuni ya! Had inda kaghuni ta pla slani ka kdihani a tsi ta
wa guduk™ ka klay da vla sa imi badu sabat wu ra? 16 Wana na marakw na ta sabs ma
mndara la Abraham Maghwanapds tghasa vakwani na manda hbuta halaway, ra a ka
plinta tsona marakw na ma tsa zida ya badu sabat wu ra?» 17 Ka ksuta tsa zlghawa Yesu
ya ta ghumahani ka hula. Ka rfu hamata sanlaha ma mnduha ta rfu ta ghapa inda yerma
slna ta mags Yesu.

Ndaw dza’a gra lu ta ga Mgham Lazglafta

Mat 13:31-32, Mak 4:30-32
18 Ka Yesu guli mantsa: «Ndaw dza’a gra lu ta ga mghama Lazglafta na? Ndaw dza’a

gra yu? 19Ka guram nda hya kramasa klaf sana mndu ka slogamta ma gam, ka dyafta tsi
ka glafta gadiz, ka babaftd dyakha ta hga tay ta zligamahani nzakwani,» ka’a.

Gwada ta ghana is
Mat 13:33
20 Ka Yesu guli mantsa: «Ndaw dza’a gra yu ta ga mghama Lazglafta na? 2! Ka guram

nda is klaf sana marakw ka labanamta ma gratd darama hupu hkan pa ylanafta inda tsa
hupu ya nzakwani,» ka’a.

Wa dza’a lami da ga mghama Lazglafta?
Mat 7:13-14,21-23

*k
13:15 Ngha ta Lukwa 2:7.

22Katadaptd Yesu ta zwana luwa nda luwaha dagala dagala, ta sli’i tsi da luwa Ursalima,
ka dza’a nda tagha skwi ya mnduha. 23Ka lagha sana mndu dawanta da tsi: «Mgham da!
Ki’a yeya mnduha dza’a mbafta rki na?» ka’a. Ka Yesu nda hay mantsa: 24 «)avawana ka
lami nda ta watgha slrehwa. Ka yu ta mnaghunata na: Nda ndagha gwal dza’a zba lami
nda tida, trid na trapta tay.

25 «Ka sli’afsli'a danahaga ka norzlaftd watgha ta ma bli kaghuni katsi, na kuduslafta
kaghuni ta dza watgha kazlay: Mghama da! Mghama da! Gunannaguna ta watgha ka’a.
“Sna a yu ka sagha ndiga kuni wu!” ka’a dza’azlay nda kaghuni. 26 “Taw kay Mghama
da! Ta va ayni si ta za skwi, ka sa skwi, ka tataghs ka ta skwi na mnduha ta inda pazlala
ma luwa nyni kay ra!l” ka kuni dza’azlay nda tsi. 27 “Sna a yu ka sagha ndiga kuni wu,
laghwala demdem tavata i’i, kaghuni gwal ta maga ghwadaka skwi,” ka’a dza’azlay nda
kaghuni kay guli. 28 Hada, dza’a waha kuni ta wahu nda hpada sli'in nghanar kuni ta
i Abraham nda Izak, nda Yakubu, nda inda anabiha ta nzaku ma ga mghama Lazglafta,
wdigwda lu ta kaghuni ma bli. 2° Dza’a sli’aksli’a mnduha nda ta slerpa luwa fwad, pa
nzata tay ka za skwi ma ga Mgham Lazglafta. 30 Nda tsaya tama, gwal nda hul ndanana
guli, dza’a nzakway hay ta kema. Gwal ta kema ndanana, dza’a nzakway hay nda hul,»
ka’a.

Yesu nda Ursalima
Mat 23:37-39

31 Ma va tsa fitik ya, ka lagha sanlaha ma la Farisa slanaghatd Yesu, ka hay mantsa: «Ta
psa kagha Hiridus na dzata, sli’afsli’a hadna ka laghwa ka da sana vli,» ka han. 32 «Lawa
mnanatd tsa gorhan ya kazlay: Ta ghazla duhwala halaway yu, ta mbamba gwal ma
danwa yu gita nda ya mahtsim, ta mahkena fitik na kdigta da ta slna da, ka’a nda hay.
33 Ka kda yu ta mbada da gita, nda ya mahtsim, nda ya badima. Ra a ka mtuta anabi ma
sana vli, ka zlaptd mtuta ma Ursalima wa.

34 «Luwa Ursalima!l Luwa Ursalima! Kagha ta rwanata anabiha. Ghunagagha
gha Lazglafta ta mnduha nd, rwana ka, ka pslata hay nda pala. Kumapgkuma yu ta
tskanatd mnduha gha tavata i’i, manda mana ghatalakw ta tskanatd ndudukhani ma
zlambakani, ka kwalaghuta kuni. 35 Wana lu dza’a zlaghunanta haga ghuni. Had kuni
dza’a nghaglanta i'i dekdek ha ka sagha fitik dza’a mne kuni kazlay: Ka tfanaghatfa
Lazglafta ta wi ta mndu ya ta sagha ma hga Mgham ka’a,» ka’a nda han.

14

Mbanafta Yesu ta mndu badu sabat

1 Badu sana sabat, ka sli’afta Yesu ka lami da haga ga sana mali mataba la Farisa da
za skwa zay. Ka pghafta gwal hada ta iri tida ka nghay ndeezla. 2 Mamu sani mndu
kul dughwanaku nda hasla vghani ta nzaku hada. 3 «Mamu tvi pa mba mndu badu
Sabat re had wa a na?» ka Yesu dawanta da gwal tagha zlahu na mnduha nda la Farisa.
4 Tsitsirid nzanza hay kul zlghanaftd wi. Ka lagha Yesu ksaptd tsa mndu kul dughwanaku
ya ka mbanafta, ka ghunipta dzaghani. 5Ka’a nda hay tama mantsa: «Wa mataba ghuni
ka dadaghadada zwanani, ka slani a tsi da vevram badu Sabat dza’a kwal kul tdiginta
misimmisim na?» ¢ Trid, traptra hay ta skwi na zlghanaftd wani.

Dasuwa kdka nda vli na nzata gha

7Na nghay Yesu ta gwal hagaf lu ta zba vla nzaku dinadina, ka’a nda hay nda mahdihdi
mantsa: 8 «Ka hgaf hga mndu ta kagha da vla za skwa zay, ma gi ls ka da nzata ma vli dina,
ka waya ka skwi mamu sana mndu ta malaghutd kagha hgaf lu na da tsa vli ya. Da lagha
tsa mndu ta hgaftd kaghuni ya, da mnay na gha kazlay: Sli’afsli’a, zlanayzla ta na vli na
ta na mndu na ko’a, na ksutani ta kagha ka hula ta dza’a nzaglata ma hamata vla nzaku.
10 Skwi ta raku n4, ka hgaf hga lu ta kagha da vla za skwa zay katsi, nzanza gha ma hamata
vla nzaku karaku. Ko’a ka tsa mndu ta hgafta kagha ya nd, “bay gra! sli'afsli’a, sawi da
nzata hadya,” ka’a dza’azlay. Mantsa tama nda tsafara vgha gha da gwal dza’a za skwi

kawadaga nda kagha. 1* Inda mndu ta glanafta ghenani, dza’a vraganavra lu, inda mndu
ta vraganata ghanani dza’a kapanafkapa lu,» ka’a nda hay.

Hagaftd gwal ka pdu pa za skwa zay

12Ka’a nda tsa mndu ta hgafta ya mantsa: «Ka magamaga ka ta skwa zay na badawa ka
vaghu dar skwa zay ka hani a tsi na mnduha, ma laghu ka hagay ta gra gha ta gra gha, ta
zwayama gha ta zwanama gha, ta laghuni ta laghuni, nda ya ta slovdaha gha ka gadghal
ka gadghal, da hgafta hon ta kagha na plaghamta manava tsaya badu ya ga tay guli. 13Ka
magamaga ka ta skwa zay na badawa katsi, haga ta la ka pdu, nda la ka marghum, nda la
nda rwa salaha tay, nda gwal nda ghulpa, ya zay. 14 Dza’a nzanza ka nda rfu kabga had
fitik dza’a plaghamta hay manda va tsaya wa. Lazglafta dza’a plaghamta badu fitik dza’a
sli’agapta tdukwa mnduha nda hafu,» ka’a.

Skwa zay dagala
Mat 22:1-10
15 Tahula snanata sana mndu mataba tsa gwal ta za skwa zay ya tsa gwada ya, ka’a nda

Yesu mantsa: «Rfu da mndu dza’a za skwa zayni ma ga mghama Lazglafta,» ka’a. 16Ka
Yesu nda tsi mantsa: «Lagha sana mndu ka magata skwa zay dagala, ka haganta tsi ta
mnduha nda ndagha. 17 Ndusakwa skwa zay, ka ghunaftd tsa mndu ya ta duhwalani da
mnanata tsa mnduha hagan tsi ya kazlay: Saghawasa nda maga fitikani ka’a. 18 Lagha
tsa mnduha ya ka mbahanaftd wi ta tva turtuk. “Mamu vwah skwa yu n4, tsaw nda
nza tkwe’ ka dza’a da nghanata n4d, kiba, wya dzvu,” ka sani tagtay nda tsi. 1° “Mamu
slaha hva dzawa yu ghway dza’a yu dzaghanta” n4, kiba, wya dzvu, ka sani. 20 “Klafta
da yeya ta makwa ta ga maghurbi yu tsaya dza’a kwal yu bhata,” ka sani nda nani.
21 Ka vragaghata tsa duhwal ya dzagha, ka rusanafta tsi ta mghamani. Ka basaftd tsa
danahagani ya ta yuduf. Ka’anda tsa duhwalani ya mantsa: “La misimmisim ta badawaha
nda ya ta pazlalaha ma luwa, ka hagakta ka ta la ka pdu, nda la marughumha, nda
ghulpata mnduha, nda la nda rwa sslaha tay,” ka’a. 22 Tahula magatani, ka vradaghata
tsi. “Mghama da, nda maga tsa skwiha mna ka ya kay, tsaw ta teke’a vla nzakuha, ka’a.”
23*“Latatvita tvinda yama vlanyapatd gam, ka hlakta ka tainda mnduha dza’a slanaghata
ka, ka da ndaghagapta vli ma hga ga ini, ka tsa danahaga ya nda duhwalani. 24 Ka yu ta
mnaghunata nd, had mndu mataba tsa gwal hagan lu ya dza’a danta skwa zaya da wa,”»
ka’a.

Dina zlanta duhwalha Yesu ta inda skwi

Mat 10:37-38

25 Ma sana fitik ta mbada mnduha rutututa ta tvi mista Yesu, ka mbadavata Yesu, ka’a
nda hay mantsa: 26 «Ka sagha da i'i mndu katsi, ba malaghutani ta dvutd i’i ka i dani

nda mani, nda markwa tay, nda zwanani, nda zwanamani, nda kwaghamani, nduk nda
varda ghanani tani, kada nzakwa tsi ka duhwala da. 27 Dar wa tsi ta kwalaghut4 kla udza

zlanayni*, ka kwalaghut4 dza’a mista da, lavin a ta nzakway ka duhwala da wa. 28 Ka
ta kumay mndu mataba ghuni ta baftd haga dagala katsi ni, had ta nzata ka mbadafta
mbsaka skwi dza’a zadigta tsi karaku na nghayni ka mamu re had wa a tsedani prak ka
kdinta tsa slna ya ra? 2°Ka mantsa a tsi wu, ka laghani ka thaftd mndsra tsa hoga ya ka
kwal kdiptd bafta katsi, inda gwal dza’a nghanavata na, dza’a ghubasay hay. 30 “Ngha ta
na mndu na ta thaftd mndora hga ka trapta kdinta,” ka hay dza’azlay. 31 Mantsa guli, ka
ta kumay sana mgham ta vulu nda sana mgham katsi, had ta nzata karaku ka ndanapta
ka dza’a lavinerlavin a wa a tsi ta guyata nda ghumani ta dza’a sagha guyata nda tsi nda
mnduha dembu’ hisambsak wu ra? Tsaw tsatsi, dombu’ ghwan yeya pani ma mnduha.
32Ka ko’a ko’a nghadapta lavinta a tsi wu, ta ghunafghuna ta mndani da tsa sana mgham
ya ta kul bhadaghata tsi ndusa, na dawa tva dzrafta nda tsi. 33 Mantsa tama, had mndu
dza’a lavigtd nzata ka duhwala da mataba ghuni, ka zliy a tsi ta inda skwihani wu,» ka
Yesu sganaghata.

k
14:27 Ngha ta Lukwa 9:23.

Slughul kul had zdaku mida

Mat 5:13, Mak 9:50
34 «Wya zda slughul, ka nda kda zdaku mida katsi, ndaw dza’a vraglanamta lu ta

zdakwani na? 35 Zdagla a na pghafta ta vwah dar pa rgwa wu, dza’a pghidinpgha lu ta
hadik. Ka mamu mndu nda slemana snay, ka sna tsi,» ka’a.

15

Slafta sana mndu ta tuwakani nda zada
Mat 18:12-14
1 Ma sana fitik, ka gavadaghata gwal ta tska dzumna da sna gwada da Yesu. 2Mbada la

Farisa nda gwal tagha zlahu ka rurunwaku. «Nipna na mndu na ta ghanani ka gra gwal
dmaku, wana ta za skwi kawadaga nda hay,» ka hay. 3Ka mna Yesu pa tay nda mahdihdi
hdi: 4 «Waya mataba ghuni, ka dermak tuwakhani, ka zadavaghuta ya turtuk mataba
tay, dza’a kwal kul zlanavatd tsa pdakuha tan tembaymbsak tambay mida ya ma mtak,
ka laghwi da zba tsa turtuk ta zwaduta ya, ha ka nghantani na? 5 Manda nghantani,
ka rfu tsi ta rfu, ka tsukwaftd tsi ta badzagani. ¢ Manda vraktani dzagha, ka haganta
tsi ta grahani nda slovdahani. “Sawa ka rfa mu ta rfu, wana nda ngha yu ta tuwaka da
si ta zwaduta kay,” ka’a nda hay. 7 Ka yu ta mnaghunata nd, dza’a malaghumala rfu
ta luwa ta ghana mnda dmaku turtuk ta mbadanaftd nzakwani, ka na tdukwa mnduha
tombaymbsak tombay mida ta kwalaghutd mbadanafta nzakwa tan,» ka’a.

Slafta sana marakw ta kwabani si ta zwaduta
8 «Ari wati marakw ya, ta mutsafta suley ghway, ka zwadugudunusta suley turtuk
matabani, dza’a kwal kul tsamtd vu ma pitirla, ka tsukwa haga ka psay dasuwa ha ka
nghagtani na? ® Manda nghantani, na hagagtani ta magrahani nda slovdahani. “Sawa,
rfama ta rfu, wana nda ngha yu ta suley da si ta zwaduta kay, ka’a.” 10Ka yu ta
mnaghunata na, dza’a malaghumala rfu da duhwalha Lazglafta ta ghapa mnda dmaku
turtuk ta mbadanaftd nzakwani,» ka’a.

Dukwafta dani ta zwanani si ta zwaduta

1 Wya ka’a guli: «Mamu sana mndu his zwanani. 12 “Ari da! Vlihavla ta nada ma skwa
za haga ma dza’a yu mutsay,” ka sagen nda dani. Aray, ka da tan. Ka dganapta tsi ta
gadghalani ta hay. 13 Tsabakw fitik tahula tsa, ka dzawint4 tsa sagey ya ta nani demdem,
ka sli’aftd tsi ka laghwi ta sana hadik di’iy. Hada, ka badzinta tsi ta skwani ma maga
sli’igsli’in. 14 Manda kuduta tsa skwani ya demdem, ka slatd maya ta tsa hadik ya. Lay,
ta had skwi dekdek da tsi wa. 15Ka laghu tsi vzatd ghenani na maga slna ga sana mndu
ma tsa hadik ya. Ka ghunaghatd tsa mndu ya da ngha ghuvazuha ma vwahani. 1¢Ka dzs
maya. Ta kumay si m4 ta za tsa skwa zaya ghuvazuha ya, lay had mndu ta vlagta wa.
17Ka zlraft4 tsi ta ndanu: “Kidaghi gwal ta ksa slna ga da da, ta za skwi ka haslay, wana i’i
hadna ta mtaku da maya! 18 Dza’a vru yu da da da. Vradaghata da ya, da! maganamaga
yu ta dmaku ta Lazglafta, magaghamaga yu ta dmaku guli, 1° rgla a yu ka hgay ka zwana
gha wu, fafa ta i'i manda mndu tekw mataba gwal magaghat4 slna,” ka yu dza’azlay nda
tsi, ka’a. 20Ka sli’aftd tsi ka vraghuta da dani.

«Ta ghwa a ka bhadaghata dzagha wu, ka nghaptd dani. Ka ksafta tsi ta dani ka
hidahida, ka sli’aftd tsi nda hwaya, ka lagha tsi habwa’ tida, ka brusay. 2! “Ari Dal
maganamaga yu ta dmaku ta Lazglafta, magaghamaga yu ta dmaku ta kagha guli, rgla a
yu ka hgagolta ka zwana gha wu,” ka tsa zwarn ya nda tsi. 22 “Klagapwa kla misimmisim
ta tsa lgut dina katakata ya, ka sudanavata kuni, fanaf kuni ta halagar ta dzvu, sudanam
kuni ta babah ma sala. 23 Ksagaghawaksa ta mamakwa sla nda uwasla, ka hnata kuni, ka
za mu, ka rfa mu ta rfu. 24 Nana zwana da wana tsi na nd, manda skwi si nda mta, wana
vrakta nda hafu, si nda zada ka nghavata tsi,” ka dani nda kwalvahani. Ka zlrafta hay ta

rfu.
25 «Tsaw ma vwah zumala tsa mndu ya ta tsa fitik ya. Ta vrakta tsa zumali ya dzagha,

laghani ndusa nda haga, ka snanta tsi ta ghudzaga dewdew nda skalu ga tay. 26Ka hganta

tsi ta sani ma kwalva tay, ka dawapta da tsi ta skwi ta magaku. 27 “Zwapama gha ya ta
vrakta, ka dzata da gha ta mamakwa sla nda uwasla, kabga nghantani ta dughwana,” ka
tsa kwalva ya nda tsi. 28 Ka basafta tsi ta yuduf, ka kwalaghutd dza’a da haga. Ka sabas dani
gatay pa lamani da haga. 29 “Ma kidagha vakwa da na ta magaghata slna, ta kwalaghu
a yu dekdek ta snata skwi ta mnihata ka wa. Ta ksaf a ka ta der bizabiza gu ka vlihata
na hnata da, ka rfay nni ta rfu nda graha da wa. 30 Na vrakta zwana gha ya ta zadanata
gadghala gha na gwal ta hliri nd, nani ta hna yu ta mamakwa sla nda uwasla ka ka,” ka’a
nda dani. 31 “Sagan, kawadaga kagha nda i'i inda fitik. Inda skwa da na, na gha ya. 32Nda
ra ka magatd skwa skalu, ka rfay mu ta rfu. Nana zwagama gha wana tsi na n4, si nda
mta, ka vraktd tsi nda hafu. Si nda zada, ka nghavata tsi,”» ka dani nda tsi.

16

Dorma kwalva

1Ka Yesu nda duhwalhani guli mantsa: «Mamu sana mnda gadghal ta hlaftd huzlani
ka pghanamta sana mndu ma dzvu nya nghanata. Ka lagha lu da mnanata kazlay: Wa’atsa
mndu ya ta badza huzla gha ko’a. 2Ka hganta tsi. Ka'a nda tsi mantsa: “Waka ka ta magay
ka lu ta sna yu ya na? Mnihamna kédka ta maga slna gha. Ndanana na, nzaglanaghata a
ka ta ghana huzla da wa,” ka’a nda tsi. 3Ka tsa mndu si ma dzvani tsa huzlaha ya mantsa:
“Waka yu dza’a magay tama? Wana hlaghuhla danahaga da ta inda huzlaha ma dzva da?
Kala yu da hva ka yu, had mbrakwa da wu. Ka la yu da gatd skwi ka yu, dza’aksay tai'ika
hula. 4 Ala, nda sna yu ta skwi dza’a yu magay dza’a kal mnduha ka tsu’afta i'i ghzladisra
lu dazlay,” ka’a. 5 Tahula tsa tama ka hagaftd tsi ta gwal nda huzla danahagani da hay.
“Kidaghi skwi ta dza’a ka vlay na dapahaga da na?” ka’a nda taptana mndu. ¢ “Garwa
rdi dormak ya,” ka’a nda tsi. “Klafkla ta delewera gha, nzanza misimmisim ka vindafta
ka ta hutafmbsak,” ka’a nda tsi. 7 “Ki da kagha, ta kidaghi na gha pa vlay?” ka’a nda
sani guli. “Buhwa hya dermak ya,” ka’a nda tsi. “Klafkla ta delewera gha, vindafvinda ta
Tghasmbsak,” ka’a nda tsi. 8 Hwidhwida na mndu na, ka tsa dagahaga ya ka ghuba tsa
ghwadaka mndu ya. Tsaw mal hidata mnduha ma na ghana hadik na nzakwa tan mataba
tay, ka zwana tsuwadak,» ka’a.

Laviy a mndu ta gwaftd danahaga his wa

9 «Ka il ta mnaghunata na: Hlawa na ghwadaka skwa gadghal ta na ghana hadik na, ka
kasa kuni ta gra nda tsi. Badu kdaghutani da kaghuni ya, na tsu’ay Lazglafta ta kaghuni
ma hagani pa kdekedzen. 10Ka nda sna mndu ta nanata skwi kwitikw, nda sna guli ta
nanaté skwi dagala. Ka sna a mndu ta nanatd skwi kwitikw wu katsi, sna a guli ta yanata
skwi dagala wa. 11 Ka laviy a kuni ta nanata ghwadaka skwa gadghsla na ghapa hadik na
wu katsi, wa dza’a mnay kazlay: Zlgha ta verda skwa gadghal ka’a? 12Ka laviny a kuni ta
nanaté skwa gadghal wu ni, wa dza’a vlaghatd verda na gha ma skwi tama.

13 «Laviy a kwalva turtuk ta ga kwalva danahaga his wa. Nda husanta sani turtuk, nda
dvutani ta sani. Ka mantsa a tsi wu, dza’a ndi’anava ndi’a ta vgha ta sani, na husanta tsa
sani ya. Lavin a kuni ta nzakway ka kwalva Lazglafta kuni guli na, ka kwalva tsedi kuni
guli wa,» ka Yesu.

Nzakwa la Farisa nda guma Lazglafta
Mat 11:12-13, 5:31-32, Mak 10:11-12
14Ka ghubasu la Farisa ta sna inda tsa gwada ya ta Yesu, kabga dvudva hahan ta tsedi.

15Ka Yesu nda han mantsa: «Ka tdukwa mndu anni ka kaghuni ta mara ghana ghuni ta
koma mnduha. Tsaw nda sna Lazglafta ta yudufa ghuni. Tsa skwi ta ghubu mnduha nda
ghuba ya na, ka manzakdaway nzakwani ta wa ira Lazglafta.

16 «Daga ghalya ta zlrafta lu ta mna gwada ta ghana skwi vindaf lu ma deftera zlaha
Musa, nda ya ma deftera anabiha, ha ka sagha ta fitika zlagapta Yuhwana mnda maga
Batem. Ta fitika zlagapta Yuhwana mnda maga batem tama, ka zlrafta lu ta mna gwada
ta ghapa Lfida Gwada ta ga mghama Lazglafta, ka zlu'u mnduha ta vgha pa lami. 17 Tsaw



Lukwa 16:18 112 Lukwa 17:8

mal ndskwedata harduta luwa nda hadik ka dedavaghuta thata skwi turtuk ma zlahu,»
ka’a.

Tagha skwi ta ghaya ghzla marakw
18 «Mndu ta ghzlintad markwa tay ka klafta sani na, hliri ta hlu tsa mndu ya. Mndu ta
klaftd marakw ghzliy za’ala tay guli n, hliri ta hlu tsa mndu ya,» ka’a.

I sana mnda gadghsl nda Lazar

19 «Mamu sana mndu ghalya ka gadghal, Igut kulefedfeda nda bla dzvani ta sudas tsi ta
vgha. Inda fitik, skwi zdazda ta zo lu ga tay. 20Mamu sana mndu guli Lazar hgani, ka pdu,
ka lku vghani dze’dze’, ta zi’aku, ta hani ta watgha ga tsa mnda gadghal ya. 2! Ta kumay si
ta baghaftani nda wiwisa dafa ta rkata ma vls zay tsa mnda gadghal ya, sew mutsaf a wa.
Ama kriha yeya katok ta sli’adaghata da ni’a tsa lkuhani ya. 22Ka mtuta tsa mndu ka pdu
ya, ka tsukwaghata duhwalha Lazglafta fata tavata Abraham. Ka mtutd tsa mnda gadghal
ya guli, ka padamtd lu. 23 Ka ghuya tsi ta danwa katakata ma vla nzakwa gwal nda rwa.
Ko’a ko’a klaptd ghan n4, ka nghanta tsi ta Abraham di’in kawadaga nda Lazar. 24“Da da
Abraham! Tawatd hidahida ta i’i! Ghunafghuna ta Lazar ka tsughumamta tsi ta ndesfina
dzvani ma imi, ka didifta tsi ta ghanik laylaplay, kabga ta ghuya dapwa yu katakata ma
na vu na,” ka’a dzata lawlaw. 25Ka Abraham nda tsi mantsa: “Sagey! Havaphava ka za
mghama gha si ta zo ka ma nzakwa gha nda iri ta ghapa hadik, ta ghuys Lazar ta dagwani
ya. Ndana tama nda 16a yudufa tsatsi, ta ghuys kagha ta dagpwa gha. 26 Zlagha lu ta tsa,
mamu mghama gudzuvruy ta dgamata. Dar ma ta kumay mnduha ta sli’afta hadna da
apni pa dza’a da kaghuni n4, laviy a hay wa. Lavip a lu ta tsughwadagapta da kaghuni ka
sagha da ayni guli wu,” ka’a. 27 “Ka si mantsa tsi, wya dzvu, ghunata Lazar da la ga da da,
28 kabga ta mamu zwanama da hutaf. Ka dza’a tsi da snanamta hay, da sagha hahoey guli
da ghuya dapwa ma na vla ghuya danwa na,” ka tsa mnda gadghsl ya. 2° “Mamu vindata
deftera zlaha Musa nda vindatd gwada la anabiha da zwanama gha, ka snasna han,” ka
Abraham nda tsi. 30 “Slaghwa a tsaya da da Abraham wu, ka sli’af hadna mndu da gwal
nda rwa, ka lagha slanaghat4 hay ka tsi na, hadahada han dza’a mbadanafta nzakwa tan),”
ka tsa mnda gadghal ya. 31 “Ka va a hay ta sna tsa zlaha Musa nda tsa gwadaha la anabi
ya wu katsi, dor ki sli’afta mndu da gwal nda rwa ka lagha slanaghatd hay, had fitik dza’a
snata hany wu, ka Abraham nda tsi,”» ka’a.

17

Hidaku vla Yesu
Mat 18:6-7,21-22, Mak 9:42
1Ka Yesu nda duhwalhani tama mantsa: «Nda nza tkwe’ ka nzakwa skwiha dza’a dzinta
mnduha ka tuthun. Ama dagwani ma mndu ta zloambint4 sani. 2 Ta dray ya ma hbanam lu
ta buna ma lwi ka vzaghata da draf, ka vzamtani ta sanlaha nda hta da dmaku. 3 Nghawa
ghapa ghuni!
«Ka gaga zwanama gha ta dmaku, mnanapmna dar. Ka mbodanaf mbada tsi ta
nzakwani, planapla ta dmakwani. 4Ka der ndefay sala gaghata tsi ta dmaku ta fitika
turtuk ka va sagha tsi mnaghanta kazlay: Bgadaya ka’a, plinispla,» ka’a.

Gwadata zlghay nda nuduf
5Ka gwal ghunay nda Mgham Yesu mantsa: «Sgagnagha zlghay nda nuduf,» ka han.
6Ka Yesu tsu’anaftd wani ta hay mantsa: «Ka mamu zlghay nda nudufa ghuni tabta hya
kramasa katsi, dza’a mnay kuni na ya babala ya kazlay: Tdaftda ta vgha gha ka dza’a ka
vzamtd vgha ma draf ko’a, na snaghunatani.»

Vorda kwalva
7 «Ka mamu ya mataba ghuni ta hvanatahva ta mndu, ka ta nghanat4 rini a tsi, na gi

nghanta tsa mndu ya ta saghani ma vwah n4, “sawi misimmisim da za skwa zay” ka’a
dza’azlay nda tsi ra? 8 Skwi dza’a tsi mnay n4, “diha skwa zay, ka mbadapta ka ta lgut na



Lukwa 17:9 113 Lukwa 17:37

vla skwi na da, ta zs yu. Tahula tsa, na zay gha ta na gha ka’a.” ®Dza’a rfay ta tsa kwalva
ya kabga magatani ta tsa skwi mnana tsi ya ra?

10 «Mantsa ya kaghuni guli, ka magamaga kuni ta skwi mnaghuna Lazglafta na magay
katsi, “nu hayhaya kwalva ma anni 6a, skwi ya laviy yni ta magata maga yni, ka kuni
mnay,”» ka’a.

Mbanafta Yesu ta sana mndu ksu rda mndu

11Ta dza’a Yesu da luwa Ursalima, ka laba tsi ma takataka hadika Samari nda Galili.
12Tata lama nda la Yesu da sana luwa, ka sagha gwal ghwan hlu rda mndu ta hay guyaku

nda tsi. Ka nzagaghata hay katsau’. 13 «Mgham Yesu, tawatd hidahida ta ayni,» ka hay
kapantd Iwi. 14 Na gi pghafta irani ta hay, «lawa la maranantd vgha ghuni ta mnda dra
skwi na Lazglafta,» ka’a nda hay. Tata mbada hay ka dza’a, gi klowad nda mbamba hay.
15 Na gi nghantd sani turtuk mataba tay ta tsa mbatani ya, ka vrakta tsi nda zlezlva
Lazglafta nda lwi dagala dagala, ¢ ka lagha tsi zlombatd ma ghuva Yesu, ka rfay. Tsaw
mnda la Samari tsa mndu ya. 17 Ka Yesu mantsa: «Ghwar a hay ta mbambafta kay ra? Ga
tsaha tambay ya katok na? 18 Nana mndu ka matbay na yeya kwepkwen ta vragaghata da
rfanaghatd Lazglafta ra?» ka Yesu ta ghapani. 1° «Sli’afsli’a gha ka dza’a ka, zlghay nda
nudufa gha ta mbaghafta,» ka Yesu nda tsi.

Ma takataka ghuni ga mghama Lazglafta
Mat 24:23-28,37-41
20 Ka la Farisa nda Yesu mantsa: «Yawu dza’a sagha fitika ga mghama Lazglafta na?»

ka hapy. Ka’a nda hany mantsa: «Ghur a dza’a nghanta lu ta sagha ga mghama Lazglafta
wa,» ka'a. 21 «Had lu dza’a mnay kazlay: A’l “Wana tsi,” a’l “Wa’a tsi” ke’a wa. Dina ka
snapta ghuni kazlay: Ma takataka ghuni ga mghama Lazglafta ko’a,» ka Yesu nda han.

Fitik dza’a sagha Zwana mndu
22Ka’anda duhwalhani guli mantsa: «Dza’a saghasa fitik na kumanta ghuni ta nghayta
fitika Zwaga mndu dar turtuk sala tsi, nghapta a kuni wa. 23Ka lu dza’azlay nda kaghuni
na: “A’l Wa a hada a,” “a’l Wana hadna,” yaha kuni da dza’a, yaha kuni da slaslamaku.
24Manda daslakwa wuda luwa ta sli’afta ta sana slorpu ka labs da sana vli ya n4, mantsa ya
dza’a sagha Zwana mndu badu nani fitik. 2> Ma kda tsaya, dza’a ghuyaps ghuya ta dapwa

katakata na vzinta na mnduha ta na fitik na. 26 Tsa skwi ta maguta ma fitika Nuhu® ya
nd, mantsa ya dza’a magakwa tsi ma fitika Zwana mndu guli. 27 Ta zazaku mnduha, ka
sasaku, ka hla mi’i, ka vla kwagha tay pa za’al, ha ka sagha fitik kal Nuhu ka lami da
kwambalu, ka sagha imi vlundud zadanatd har). 26 Ka guram nda skwi ta magata ta fitika
Ludu dza’a magakwa tsi. Ta zazaku mnduha, ka sasaku, ka sakway, ka dzawapta, ka nabay,
ka babay, 2° vagim badu saghwa Ludu ma Suduma™ ya, ka zlagat4 drafa vu zadanata han
tendarzlele’. 3Manda va tsaya dza’a nzakwa tsi badu tsa fitik dza’a zlagapta Zwana mndu
ya.

31 «Badu tsaya, ka ta nzaku mndu ta desdematd ghana haga, dor ma mamu huzlani ma
huda haga, yaha tsi da saha da hlay, ka hwayaghuta tsi. Mantsa mndu ma vwah guli,
yaha vru dzaghani. 32 Havakwa markwa Ludu® 6a! 33 Mndu ta kuma mbanaft4 hafani ka
ghapani n4, dza’a zadinzada. Ama mndu ya ta zadinté hafani dza’a mutsafmutsa. 34 Ka
yu ta mnaghunata nd, ma tsa rvidik ya, gwal his ta hani ta ghzlsna turtuk, na klaghuta
sani, ka zlanavata sani. 35 Mi’aha his ta hu'u ka skwa turtuk, na klaghutd sani ka zlanavata
sani. 3¢ [Mnduha his ma vwah, na klaghutd sani ka zlanavatd sani,]» ka’a nda han. 37Ka
duhwalhani nda tsi mantsa: «Ga dza’a magakwa tsa skwiha ya ni Mghama da?» ka hay.
«Ka ga mbla skwi ya nd, hada ta tska gugzlum ta vgha,» ka’a nda hay.

18

Sana ghwadaka mnda tsa guma

k
17:26 Ngha ta Zlrafta 6:5-12 nda 7:6-23. T 17:20 Ngha ta Lukwa 10:12. ¥ 1732 Ngha ta Zlrafta 19:26.

1Ka mna Yesu ta mahdihdi na tay, na gdavata tan nda maga du’a, yaha malandugwa
tay da rwaku, da zlanata hay. 2Ka’a mantsa: «Mamu sana mnda tsa guma ma sana luwa
kul zlana Lazglafta, had ghuyani nda mnda ssla wa. 3 Mamu sana markwa wadgu ma va
tsa luwa ya guli, ta va gdata ta lagha da mnay nani kazlay: Dganna guma mataba nni nda
ghuma da, ka’a tazlay. 4 Nda kda fitika kwalaghutani ta tsanata tsa gumani ya. Tahula
tsa, ka’a ma ghanani mantsa: “Dar ma zlona a yu ta Lazglafta wu, had ghuya da nda
mnda sala guli wu, > tsaw wana na wadgu na ta ghuya i’i, der tsanata da ta na gumani
na, yaha da gdata ta sagha da ghuya ghona da,”» ka’a. ¢ «Fawa slamay ka sna kuni ta
skwi mna tsa ghwadaka mnda tsa guma ya ba! 7 Lazglafta yeya dza’a kwal kul maganatd
zdaku ta mnduhani ta wahu da tsi gifitik nda rvidik tani ya gorda hay rki na? 8Ka i’i
ta mnaghunata, dza’a gi maganamaga ta zdaku ta han gi hadahada. Nziya nza tsi, badu
vragata dza’a vragata Zwana mndu ni, dza’a slanaghasla ta gwal ta zlghafta nda nuduf
rki na?»

Mnda la Farisa nda sana mnda tska dzumna

9 Ka mna Yesu ta sana mahdihdi guli kabga sanlaha ta ngha ghana tan ka gwal tdukwa
ta koma Lazglafta ka ghubasa sanlaha. 10 Ka’a mantsa: «Mamu sana mnduha his ta
pladafta da hoga Lazglafta da maga du’a. La Farisa sani, mnda tska dzumna sani. 11 Ka
sladatd tsa la Farisa ya ka maga du’a ma ghapani. Ka’a mantsa: “Ari Lazglafta, ta rfay yu
ta kagha, kabga nza a i'i manda sanlaha ma mnduha, gwal ghali, ka ghwadak mnduha,
nda gwal hliri wa. Nza a yu manda ya mnda tska dzumna ya wa. 12Fitik his ta fata yu
ka suma ma luma, ta vlay yu ta skwi turtuk na gha ma skwiha da ghwan ka’a.” 13 Na tsa
mnda tska dzumna ya kay ka nzagaghata katsau’, walay a ta kapanta ghan nda ta luwa
wa. Mbada ko’a ka wuslikay dzvu, ka dza ghuva. Ka’a mantsa: “Ari Lazglafta, tawa ta
hidahida ta i'i ta nzakway ka mnda dmaku na,” ka’a. 14Ka i’i ta mnaghunata, ta lagha tsa
mndu ya dzaghani, nda dzra pani nda Lazglafta. Mantsa a nzakwa na tsa la Farisa ya wa.
Nzakwani nd, der wa ta kapanaftd ghanani, dza’a gwitsaganagwitsa lu. Ka hananahana
mndu ta ghanani, dza’a kapanafkapa lu,» ka’a.

Da gwal ta gara vgha nda zwani, ga mghama Lazglafta

Mat 19:13-15, Mak 10:13-15
15 Mbada mnduha ka va hlaktd zwani kwitikw kwitikw da Yesu na tfanaghatani ta wi ta

hay guli, Na nghapta duhwalhani ta tsa hladaghata zwani ya, ka ghzls hon ta hay. 16Ka
hganta Yesu ta han), ka’a mantsa: «Zlanwazla ta zwani ka sagha hon da i’i! Ma pyas kuni ta
hay. Nda nza ga mghama Lazglafta ka pa gwal ta gara vgha nda hay. 17 Kahwathwata ka
yu ta mnaghunata, dor wa ta kwal kul tsu’aftd ga mghama Lazglafta manda zwan kwitikw
nd, had dza’a walanta lami dida dekdek wu,» ka’a.

Sana mnda gadghal

Mat 19:16-30, Mak 10:17-31
18 Ka dawaptd sana mghama la Yahuda da Yesu ka’a mantsa: «fJarma mgham, nuda a

yu magay ka da mutsafta yu ta hafu na kdekedzen na?» ka’a.

19 Ka Yesu nda tsi mantsa: «Kabgawu ta kal ka hga i'i ka yorma na? Lazglafta
turtukwani narma. 20 Nda sna ka, ka zlahu ta mnay: “Ma hlu ka tiri, ma dza ka ta mndu,
ma ghali ka ta ghali, ma tsanava ka ta gwada ta mndu, vlatd glaku na i da gha nda ma
gha®, ko’a,”» ka Yesu nda tsi. 21 «A’l Sna a i’i ta tsaha ya daga ma ga zwana da ra,» ka’a.
22 Na snanta Yesu ta tsaya, ka’a mantsa: «Turtuk skwi ta pdegadaghawta. La dzawinta
skwiha gha, ka daganafta ka ta tsedani ta la ka pdu, dza’a mutsay ka ta gadghal ta luwa,
ka vrakta ka, ka dza’a ka mista da,» ka’a. 23 Na snantani ta tsa gwada ya, su’anak kumani
kabga gadghal ya katakata.

24 Nghanata Yesu ta tsa su’anaka ta yudufani ya, ka’a mantsa: «E’! Nda bla ka lama
gadghal da ga mghama Lazglafta. 25 Ta dray lama nalibwa nda ta ghuruma lipir, ka lama
gadghal da ga mghama Lazglafta,» ka’a. 26 «Ka si mantsa tsi, waya dza’a mbafta ba?»

*k
18:20 Ngha ta Sabi 20:12-16, Vrafta ta Zlahu 5:16-20.

ka tsa gwal ta sna skwi ta mna tsi ya. 27 «Tsa skwi nda bla nzakwani da mnda sala ya
ng, bla a da Lazglafta wu,» ka Yesu zlghanaftawa tay. 28 Ka Piyer mantsa: «A’al Wana
apni ta zlantd inda skwa yni, ka dza’a mista gha,» ka’a. 29 Ka Yesu nda hay mantsa:
«Kahwathwata ka yu ta mnaghunata, ka zlagzla mndu kabga ga mghama Lazglafta, ta
hgani, ka markwa tan a tsi, ka zwanamani a tsi, ka i dani nda mani a tsi, ka zwanani a
tsi, 30 dza’a kwal kul mutsafta skwi dagala ma na zamana na, na mutsaftani ta hafu na
kdekedzen dazlay wu,» ka’a.

Mnoagplta Yesu ta dza’ani mtaku nda sli’agaptani
Mat 20:17-19, Mak 10:32-34
31 Ka hgadaghatd Yesu ta duhwalhani ghwanpds his da tsi, ka’a nda hay mantsa:

«Wana mu ta dza’a da Ursalima hada dza’a kdafta skwi vindaf la anabi ta ghana Zwana
mndu. 32Dza’a vlagvla lu ta gwal kul nzakway ka la Yahuda, na gagay tay, na rarazay tay,
na tafay tay ta sardak tida. 33 Tahula slovapta tay nda krupi, na dzata. Ta mahkana fitik,
na sli’agaptani.» 34 Sna a duhwalhani ta tsa skwi ta mno tsi ya wa. Gwada nda difa ya ta
sna hahay, sna a hay ta klata ghanani wa.

Mbanafta Yesu ta sana mndu nda ghulpa
Mat 20:29-34, Mak 10:46-52
35 Ndusadaghata Yesu tavata luwa Yeriku, mamu sana ghulpa ta mndu ta nzaku ta wa

tvi ta gatd skwi. 36 Snantani ta demga ta sli’adaghatd, ka dawanta tsi ta skwi ta magaku.
37 Ka mnanatd lu kazlay, Yesu mnda la Nazaret ya ta labs ko’a. 38 Ka’a mantsa: «Yesu
zwana Dawuda, tawatd hidahida ta i'i,» ka’a dzat4 lawlaw. 39 Lagha tsa gwal ta kema ya ka
davay, ka mbal na hanaftd wi. «Zwana Dawuda, tawatd hidahida ta i'i!» ka’a sganaghata
lwi dagala dagala. 4°Ka sladavatd Yesu. «Klakwakla,» ka’a mnanatd mnduha. Manda
gavadanaghata, 41 «nu ta kuma ka ta magaghata dana?» ka Yesu dawanta da tsi. «Maloma
da, ka nghaglapta yu ta vli,» ka’a nda tsi. 42Ka Yesu nda tsi mantsa: «Nghoaglan ngha gha,
zlghay nda nudufa gha ta mbaghafta,» ka Yesu nda tsi. 43 Gi hadahada, nzuwidid irani,
ka sli’aftd tsi ka dza’a mista Yesu nda zlezlva Lazglafta. Inda mndu ta nghanta ka zlazlvu
tsi ta Lazglafta.

19

I Yesu nda Zakayus

1Ka bhadamta Yesu da luwa Yeriku, ka labs nda mida. 2Mamu sana mndu ta hga lu ka
Zakayus, mali ta ghana gwal tska dzumna, gadghal ya guli. 3Ka zbo tsi ta tva gmata nda
Yesu, ka wa tsi ya. Tsaw laviy a ta nghanta wa. Ka dekweri nzakwani tskutska mnduha
guli 4 Ka hwayaghatd tsi nda ta kema, ka pladafta ta sana fwa babala, na nghapta Yesu
ta laba nda ta tsa tvi ya. > Manda bhadaghata Yesu da tsa vli ya, ka kapanta tsi ta ghar,
ka nghadafta. Ka'a mantsa: «Zakayus, sasa gha misimmisim da ghuni ta dza’a yu gita,»
ka’a. ¢Ka gi saha Zakayus, ka laghu hay da tan, ka tsu’aftd tsi ta Yesu nda rfu. 7 Nghanta
mnduha ta tsaya, mbada hon ka rurunwaku. «Wa alaghwa tsa mndu ya da mnda dmaku,»
ka han. 8Ka sladata Zakayus, ka'a nda Mgham Yesu mantsa: «Sna ba Mghama da! Dza’a
daganafta slbahwa gadghsla da yu ta la ka pdu. Ka mamu mndu si hulgudunus yu ta
skwani, fwad sala dza’a planamta yu ta va tsa skwani ya guli,» ka’a. ®Ka Yesu mantsa:
«Samsa mbaku da na haga na gita, kabga zivra Abraham tsatsi guli. 1° Tsaya n4, sa psa
gwal nda zada na mbambanafta hay Zwapa mndu,» ka’a.

Kwalvaha hkan
Mat 25:14-30
11 Tata snaysnay hay ta tsa skwi ya, ka sganaghatd Yesu ta mahdihdi kabga ndusana-
vatani ta luwa Ursalima. Guli ng, zlah gi dza’a zlagapzlaga ga mgham Lazglafta, ka
mnduha ta ndanay. 12 Wya tsa skwi ta mna tsi ya: «Mamu sana mndu ka katsala mndara
tap ta laghwi ta sana hadik di’ip, na famta ka mgham, kada vrakta tsi. 13 Ma kdo tsi

kada laghwi, ka haga’ata tsi ta gwal ksanata slna ghwan ka daganaft4 tseda dasu™ pal
pal pal ta hay. “Ka tsakala kuni ta tsakala nda tsi ta vrakta yu,” ka’a nda hay. 14 Tsa
mndu ya n4, ta husaghusa ta tsa mnduha ta tsa hadik ya. Ka ghunafta hay ta mnduha
ta hulani kazlay: Va a pni ta gayni ta mgham ta ghana agni wu ko’a. 15> Kulam nda tsa,
ka famta lu ma mgham, ka vrakta tsi ta hadikani. Ka hagakta tsi ta tsa gwal daganaf tsi
ta tsedi ya, na dawanta da han ta skwi mutsanagha hon. 16Ka lagha sani tantan. Ka'a
mantsa: “Mghama da! Ghway mutsanaghata yu ta ghana tsa vliha ka ya kay,” ka’a nda
tsi. 17 “Dina tsa, vorda kwalva ka. Fitika tsa nzata gha ka varda mndu ma skwi ki’a ya,
ka numna ta ghana luwaha ghwan ta famta yu ta kagha,” ka tsa mgham ya nda tsi. 8 Ka
lagha mahis. “Mghama da! Hutaf mutsanaghata yu ta ghana tsa vliha ka ya kay,” ka’a
nda tsi. 19 “Kagha guli, ka yumna ta ghapa luwaha hutaf ta fanaghata yu ta kagha, ka’a.”
20Ka sagha sani. Ka’a mantsa: “Mghama da! A’a tseda dasa gha. Ma lgut si mbsamta yu.
217lspafzlona yu ta kagha, nda bla gwada ta kagha, ta klay ka ta skwi kul fata ka, ta tskay
ka ta skwi ta vwah ya kul slagaftd ka,” ka’a nda tsi. 22 “Ghwadaka kwalva ka. Ta gwada
gha ta tsaghaghata yu ta guma. Nda sna kagha kazlay: Nda bla gwada ta i1, ta klay yu
ta skwi kul fata yu, ta tskay yu ta skwi ta vwah kul slogafta yu ko’a a tsa wa. 23 Kabgawu
kwal ka kul famta ta tsa tseda da ya ma banki? Ma na vrakta da na nd, ma na klagapta da
nda zway ta ghanani?” 24 Ka mgham nda tsa gwal hada ya mantsa: “Klagadanaghwa tsa
tseda dasu ya ka gwanaghata kuni ta tsa ghwan pani ya,” ka’a. 25Ka han nda tsi mantsa:
“AN’al Ghway a nani tsa mghama da wa!” ka hay nda tsi. 26 “Ka i’i ta mnaghunata wa,
ka mamu skwi da mndu katsi, nani ta sganaghata lu. Ala ka had skwi da mndu wu katsi,
klogadanaghutd va tsa ki’atani ta fa tsi ta ghay tida ya, ka’a zlghanaftawi ta hay. 27 Tsa
hamata gwal kul kuma nzakwa da ka ga mgham ta ghana tay ya, hlagaghawahla ta harn
ka pslata kuni ta hay tawa ira da, ka’a nda han,”» ka Yesu. 28 Tahula mnata Yesu ta tsa
gwada ya, Ka sli’aftd tsi ka mbada ta kema tan na dza’a da Ursalima.

Lama Yesu da luwa Ursalima
Mat 21:1-11, Mak 11:1-11, Yuh 12:12-19
29 Manda ndusanavatani ta luwa Beslaze, nda luwa Betani ta nzakway ndusa nda ghwa

Zaytun ya, ka ghunaftd tsi ta duhwalhani his. Ka’a nda hay mantsa: 30 «Lawala da na
luwa ta kema mu na. Bhadaghata ghuni ya, dza’a slanaghasla kuni ta zwana kdih ta hba,
ta kul walantd mndu ta lafi tida. Ka plata kuni ka klakta kuni. 3! “Ka naw ta pla kuni na?”
ka mndu nda kaghuni ya, “Mgham ta psay”» ka kuni dazlay nda tsi, ka’a.

32 Ka laghu tsa gwal ghunagha lu ya, ka slanaghatd hon manda va ya mnana Yesu ta
hay. 33 Tata playplay hay, «paw kuni ta zwana kdih na?» ka tsa gwal nda kdiha tay
ya. 34 «Mgham ta psay,» ka hon zlghanaftawi ta hay. 35Ka klanakta hey ta tsa zwana
kdih ya ta Yesu. Ka pghafta hoy ta Igutha tay tida. Ka faftd Yesu tida. 3¢ Ka gavu hapy
ya nd, ka zlazlats mnduha ta lgutha tay ta tvi. 37 Ndusadaghatani nda Ursalima, nda
ta tsa tvi ta saha nda tve ghwa Zaytuy ya, mbada inda tskata duhwalhani ka rfu, ka
zlazlva Lazglafta nda lwi dagaladagala ta ghona inda mazemzem ya ngharn hay. 38 «Ka
tfanaghatfa Lazglafta ta wi ta Mgham ta sagha ma hgani. Zdaku ta luwa, glaku pa
Lazglafta ta luwa nda gaftok,» ka han. 39 «Lma ta na duhwalha na ba, ka lbata hay,»
ka sanlaha ma la Farisa ta lami da taba domga. 40 «Ka i'i nda kaghuni wa, ka haftha han ta
wa tay nd, pala dza’a wahay,» ka’a nda har.

Taway Yesu ta luwa Ursalima
41 Ndusadaghatani dekdek nda luwa, ka nghanavata tsi, ka taw tsi ta taw ta ghsnani.
42Ka’a mantsa: «Ka md nda sna kagha Ursalima kaka ma da zba zdakwa gha gita! Ndana
tama, zadaghaghazada nghoaglanta a ka wa. 43 Dza’a saghasa fitika ksaghaghata, pa
dzabafta ghumaha gha ka waghafta, ka namtd kagha hesl dor ndiga. 44 pa zadaghata
nda mnduha gha tani. Zlanata a hay ta nzugwata pala ta ghana sani wu, kabga tsatsafa
a kagha ta tsa fitika sagha Lazglafta da kata kagha ya wu,» ka’a.

19:13 Tseda vagha mndu turtuk turtuk ya.

Ghzlay Yesu ta gwal dzawa skwi ma haga Lazglafta

Mat 21:12-17, Mak 11:15-19, Yuh 2:13-22
45Ka lama Yesu da hoaga Lazglafta, ka zlrafta tsi ta ghzlagaptd gwal ta tsakala. 46Ka’a

mantsa: «Vinda a ma deftera Lazglafta kazlay: Hoga da nd, haga maga du’a ya ka’a ra?
Na kaghuni n4, ka ninta ka galigha la ghalit?» ka’a nda han. 47 Ka taghs Yesu ta skwi na
mnduha ma haga Lazglafta inda fitik. Mbada gwal dra skwi na Lazglafta nda gwal tagha
zlahu, nda la mali ta ghana mnduha ka psa dzatd Yesu. 48 Ama sna a hay ta tvi ka hay
dza’a bhanavata wu, kabga dar fata mnduha ta vgha ka sna gwadani.

Wa ta vlantd tvi ta Yesu na magay mantsa na?
Mat 21:23-27, Mak 11:27-33
1 Ma sana fitik, ma tsa fitika tataghay Yesu ta skwi na mnduha ma haga Lazglafta, ka

mna Lfida Gwada ya, ka sli'adaghata la mali mali ta ghana gwal dra skwi na Lazglafta,
nda gwal tagha zlahu, nda la galata mndu slanaghata. 2Ka hay mantsa: «Mnaygnamna,
ka wa ta mnaghata maga na skwiha na, ka wa ta vlaghatd mbrakwa magay?» ka hay nda
tsi. 3 Ka Yesu mantsa: «Ka dawaghuna dawa i'i guli. 4 Lazglafta ta ghunagatd Yuhwana
da maga batem re, ari mnduha a na? mnihawa mna,» ka’a nda hay. 5Ka nzatd hay ka
dzrakay mataba tan. «“Ka Lazglafta ya ta ghunagata” ka mu, “nu kul zlghaftd kuni ta
gwadani ba,” ka’a dza’azlay nda amu. ¢ “Ka mnduha ya” ka mu guli, dza’a zlrstsaku mu
nda pala da inda mnduha na pslatd amu, kabga nda sna inda tay kazlay: Anabi Yuhwana
ko’a.» 7 «Sna a agni ka wa ta ghunagaghata wu,» ka han nda tsi. 8Ka Yesu mantsa: «Ahaal
I'i guli nd, had yu ta mnaghunata ka wa ta vlihatd mbrakwa maga tsa skwiha ya wu,» ka’a
nda han.

Sana mnda vwaha inabi ta sidi
Mat 21:33-46, Mak 12:1-12
9 Tahula tsa, ka zlraftd Yesu ta mna mahdihdi na mnduha, ka’a mantsa: «Lagha sana

mndu ka nabatd fuha inabi ma vwahani. Ka sli’afta tsi ka laghwi distaluwa na nzdavata.
10 Magat4 fitika daga yakwa fwa inabi, ka ghunaftd tsa mndu ya ta kwalvani slanaghata
tsa gwal ta hva vwaha tsa inabi ya, na hlanaftd mayaka nani ma yakwa fu. Ka mbadanata
tsa gwal ta hva tsa vwah ya ta tsa kwalva ya nda dzs kul klanafta. 1! Ka ghunglafta tsi
ta sana kwalvani, ka rahaptd hay ta tsaya guli, ka rarazata, ka vrinta kul klanafta. 12 Ka
ghungladaptad tsi ta mahkena kwalvani, ka balanata hary ta tsaya guli ka vzidinta. 13 Ka
dani ma tsa vwaha inabi ya mantsa: “Waka yu dza’a magay? dza’a ghuna zwana da
dvu yu, yu. Tsatsi yeya dza’a vls hay ta glaku nani,” ka’a. 14 Na ghur nghay tsa gwal
ta hva vwaha tsa inabi ya ta lagha tsa zway ya, gi ka hay mantsa: “Ya wana tsa mndu
dza’a za haga ya tane, dzamadza, ka nzakwa na fuha inabi na ka na mu,” ka han. 15Ka
tsahaghatd hay di’in nda tsa vwaha inabi ya, ka dzata.» Ka Yesu mantsa: «Mantsa tama
ni, nu dza’a maganata dani ma vwaha inabi ta han? 16 Dza’a laghala slanaghat tsa gwal
ta hva tsa vwaha inabi ya, ka pslatd hay. Da klaftani ta tsa fwa inabi ya, ka fanamta ma
dzvu ta sanlaha ma mnduha,» ka’a nda hay. «Had tsaya dza’a magaku mantsa wu,» ka
tsa mnduha ta sna gwada Yesu ya hlaftawi.

17 Ka naghadamtd Yesu da kuma tay, ka’a mantsa: «Nu klata ghana tsa gwada vindaf
lu ma deftera Lazglafta kazlay:
Tsa pala wudidin gwal ta ba haga ya,
ta nuta ka palaka tughwa haga™ ko’a ya?
18 Inda mndu dza’a nzeghwafta ta tsa pala ya, dza’a hurubu huruba. Ka tsa pala ya ta
dadanaghatd tsa mndu ya katsi guli, dza’a hu’anap hu’a gordak,» ka’a.

Nda ra ka pla dzumna na mghama Ruma ra?
Mat 22:15-22, Mak 12:13-17

+ , *
19:46 Ngha ta Isaya 56:7 nda Irmiya 7:11. 20:17 Ngha ta Zabura 118:22.



Lukwa 20:19 118 Lukwa 20:44

19 Ma va tsa fitik ya, ka zba la mali ta ghana gwal dra skwi na Lazglafta, nda gwal tagha
zlahu, ta tva ksaftd Yesu, kabga nda sna hey kazlay: Ta ghena tay ta mna Yesu ta tsa
mahdihdi ya ka’a, ama ka zlanafta hay ta mnduha.

20Ka va dakwats hay ta Yesu, ka ghunadaghata hay ta sana mnduha ta nzakway manda
va ya narma mnduha ya, da dawa gwada da Yesu, na dakwatsa gwada da tsi, na ksafta ka
vlantd yumna. 21 Ka dawanta han da tsi: «Mghama da! Nda sna nni ta gwada ta gwads
ka, nda skwi ta taghs ka tdukwa nzakwani ko’a. Had ka ta gala mndu wu, tva nzaku
kahwathwata manda ya ta kuma Lazglafta ta taghs ka,» ka han. 22 «Mnagnamna, nda ra
re ra a wa a ka play mu ta dzumna ya mgham Sezar na?» ka ga gni. 23 Tsatsafta Yesu ta
tsa madgwirmadgwira tay ya, ka’a nda hay mantsa: 24 «Yahawa ka nghanata yu ta tsa
kwabuT ya. Fuwata wa nda hga wa na thaf lu tida na na?» ka’a. «<)a mgham Sezar ya,» ka
hay. 25 «Ala plawa na mgham Sezar ta ya ta nghanatd mgham Sezar. Plawa na Lazglafta
ta ya ta nghanatd Lazglafta,» ka’a. 26 Trid traptra hay ta ksafta krughuvani ma skwi ya
ta mna tsi ta koma mnduha. Tsa zlghawani yeya ta vlantd ndermimay ta han katok, ka
nzata har faflara.

Dza’a sli’agapsli’a gwal nda rwa ra?

Mat 22:23-33, Mak 12:18-27
27Ka gavadaghatd sanlaha ma la Sadukiya guli tavata Yesu. Tsa la Sadukiya ya gwal ta

mnay kazlay: Had sli’agapta ma mtaku nda hafu wu ko’a ya. Ka dawanta hay da Yesu.
28 «Mghama da! Ka Musa vindannafta na: “Ka mamu sana mndu nda zwanamani ta klafta
marakw ka mtuta kul yata zway katsi, ka kla tsa mndu ta ndiri ya ta tsa wadgani ya, na
yanatani ta zivir ta zwagamani¥,” ka’a. 22 Tsaw mamu la zwanama ndaféy hoy. Ka klafta
zumali ta marakw ka mtuta kul yata zwarp. 30Ka klutd mabhis ta tsa wadgu ya, 3! mantsa
ya mahkan, ka raftd hay ndefdy ndefay tida ka rwuta han), had ya ta yatd zwan nda tsi wa.
32 Mantsa ya guli ka mtanaghatd tsa marakw ya. 33 Mantsa tama ni, ya wa na wa dza’a
nzakwa tsa marakw ya badu sli’agapta ma mtaku nda hafu, ya wya klukla tsa mnduha
ya ndafan ndafan ka markwa tan na?» ka hay nda tsi. 34Ka Yesu nda hay mantsa: «Ta
kluvustd vgha zgwana nda mi’aha ma na ghana hadik na, 3> ama zgwana nda mi’aha gwal
nghadap Lazglafta kazlay: Nda ra hay ka vragapta ma mtaku nda hafu, pa nzaku nda
hafu ma mbadakwa luwa dazlay ka’a ya, had hey dza’a kluvusta vgha wa. 3¢ Had hay
dza’a mtogaltd mtaku wu, kabga nda nza hay manda duhwalha Lazglafta. Nda nza hay
ka zwana Lazglafta, kabga sli'agapsli’a hay ma mtaku, ka nzata nda hafu. 37 Kdipkda Musa
ta mnata kazlay: Dza’a sli'agapsli’a gwal nda rwa na nzaku nda hafu ke’a. Ma vla gwada
ta ghana mubukw ta zlghaku, ka hga tsi ta Mgham, “ka Lazglafta Abraham, ka Lazglafta
1zak, ka Lazglafta Yakubu$.” 38 Lazglafta n4, Lazglafta gwal nda rwa a wa, Lazglafta gwal
ndiri ya, kabga inda tany demdem nani ta nzakwa hay nda hafu.» 39Rkau’ tsu'uwaghu tsu’a
sanlaha ma gwal tagha zlahu ta gwada, ka hay mantsa: «Zda tsa gwada gha ya Mghama
da,» ka han, 40 Walglan a hoy ta dawglanta sana skwi da tsi wa.

Kristi nd, Mghama Dawuda ya

Mat 22:41-46, Mak 12:35-37
41Ka Yesu mantsa: «Kura ki lu ta mnay kazlay: Kristi na, zwaga Dawuda ya ko’a na?

42Wya mnamna varda Dawuda ma deftera Zabura kazlay:

“Ka Mgham Lazglafta nda mghama da na,

nzanza nda ga zeghwa da,

43 ta nanaft4 yu ta ghumaha gha ka skwa ta diplay sola gha™” ko’a.

44 Waka Kristi dza’a nzaku ka zwana Dawuda, ya wya “Mgham” ka Dawuda ta hgay?» ka’a.

Yaha kuni maga skwi manda gwal tagha zlahu
Mat 23:1-36, Mak 12:38-40

T 20:24 Ngha ta Lukwa 15:8.  20:28 Ngha ta Zlrafta 38:8 nda Vrafta ta Zlahu 25:5-6. § 20:37 Ngha ta Sabi 3:2,
*
6. 20:43 Ngha ta Zabura 110:1.

45 Tata sna tsa gwada ta mna tsi ya mnduha, ka Yesu nda duhwalhani mantsa:
46 «Daswa ka kuni nda gwal tagha zlahu zdsgana wawaku ta hey nda lgut zutututa ta
kuma gagay lu ta zgu na tay ta dawadawa ya. Vla nzaku ta kama pa tay ta zbay ma haga
tagha skwa la Yahuda nda ya ma vla za skwa zay. 47 Hahay gwal ta tskugudunustd skwa
mi’a wadgu. Ta slrigslra han ta maga du’a na ghubu. Dza’a tsanaghatsa lu ta guma ta hay
katakata,» ka’a.

Sana markwa wadgu ka pdu
Mak 12:41-44
1Ko’a ka Yesu fatd iri n, ta pgha tsedi gwal gadghal da akwata pgha tsedi ma haga

Lazglafta. 2Ka nghanta tsi guli ta sana markwa wadgu ka pdu ta pgha aneni his dida.
3Ka’'a mantsa: «Kahwathwata ka yu ta mnaghunata na, mal ya markwa wadgu ka pdu ya
ta pghadata tsedi ka inda sanlaha. 4 Tsa tsedi pghada sanlaha ya nd, ma farta tani da hoy
kla’ata hapy ka pghadata da tsa akwati tsedi ya. Ya marakw ya na, kdavakta skwi ma na
zayni pghada tsatsi,» ka’a.

Dza’a tasintasa lu ta haga Lazglafta, ka Yesu
Mat 24:1-2, Mak 13:1-23
5Mbada sana mnduha ka mna gwada ta ghapa dinakwa hoga Lazglafta nda rkatarkani
nda pala nda skwiha ta vls lu na Lazglafta. Ka Yesu nda hay mantsa: ¢ «Tsana skwi ta
ngho kuni na n4, dza’a saghasa fitik na kwal kul nghaglantd nzugwata pala ta sani, dza’a
tasiptasa lu,» ka’a.

Skwi dza’a magaku ma kdakwa ghana hadik
Mat 24:1-2, Mak 13:3-13
7 «Mghama da! Yawu dza’a magakwa tsa skwiha ya, mndora wati nizla dza’a kal lu ka

snayta magakwa tsa skwiha ya tama?» ka han nda tsi. 8 «Daswa ka kuni da nanaghunafta
lu, kabga nda ndgha gwal dza’a sagha ka klafta hga da ka mnay kazlay: “T’i Kristi,
ndusakndusa fitik,” ka hay dza’azlay. Yaha kuni da dza’a mista tay. ° Badu da snapta
kuni ta mna gwada ta vulu ta vulu lu, nda ghazenzey ta ghazenzey lu ya, yaha yudufa
ghuni da tdu, ya kdakwa ghana hadik a tsaya karaku wa. Tkwe’ ka tiglaghuta tsa skwiha
yataslata,» ka’a. 19«Dza’a vulay mndara sana mnduha ta vulu nda mndesra sana mnduha.
Dza’a vulay sana mgham ta vulu nda sana mgham. 11 Dza’a ghudzavafghudza hadik
katakata. Dza’a mamu dapwaha, nda maya guli ma vliha kavghakavgha. Dza’a mamu
skwiha ta gaga zlon, nda nizlaha dagaladagala dza’a saha ta luwa, ka’a.

Skwi dza’a slanaghatd duhwalha Yesu

12 «Ma kdaku tsa skwiha ya magaku dza’a kasay lu ta kaghuni, dza’a ghuyay lu ta dapwa
na ghuni, dza’a hlay lu ta kaghuni da haga tagha skwa la Yahuda, na tsaghunaghaté guma,
dza’a tsatsam tsatsa lu ta kaghuni ma gamak, dza’a hlay lu ta kaghuni ta kema mghamha
nda yumnaha, kabga nzakwa ghuni ka na da. 13 Dza’a slaghunaghasla tsa skwiha ya,
pa marayta ghuni ta nzakwa ghuni ka maslomtsaka da. 14 Wya skwi na famta ghuni
ma ghay: Yaha kuni laghwi da ndanay ké kuni dza’a warapta ghena ghuni. 15T, dza’a
ndanaghunakta tva gwadaha nda difil na narapta ghuni ta ghumaha ghuni, na trapta
tay ta skwi ya mbaday. 16 Kulam nda dadaha ghuni tani, nda mamaha ghuni tani, nda
zwanama ghuni tani, nda zbsha ghuni tani, nda graha ghuni guli tani, dza’a vlatd kaghuni
na pslanaghutd sanlaha mataba ghuni. 17 Dza’a husanhusa kuni ta han) demdem, kabga
nzakwa ghuni ka pa da. 18 Ama dar turtuk had ya dza’a dedavaghuta ma swida ghana
ghuni wa. 19 Drusa ka kuni da nzata, ya tsaya dza’a kal kuni ka kataftd htsina ghuni,»
ka’a.

Skwi dza’a slanaghatd luwa Ursalima
Mat 24:15-21, Mak 13:14-19

20 «Badu da nghanta kuni ta wanafta sludziha ta luwa Ursalima ya, ya ndusa kdakwa
gwada tida nda tsa. 2! Ka mantsa tsi katsi, ka hwaya gwal ta hadika Zudiya ta ghwa. Ka
sli’apta gwal ma luwa Ursalima guli. Yagha gwal tahula luwa da sagha ka lami da huda
luwa. 22Mantsa ya dza’a tsanaghata Lazglafta ta guma ta mnduhani, na hdanamta ghana
skwi ya nda vinda ma deftera Lazglafta. 23 Daywa na mi’aha nda hudi dza’azlay, nda gwal
nda zwar ta ghuva tan ma tsa fitik ya, kabga dza’a mamu ghuya danwa dagala ma tsa fitik
ya. Dza’a marananmara Lazglafta ta basa yudufani ta tsa mnduha ya. 24 Dza’a pslapsla
lu ta hon nda kafay nda za, dza’a hlaghahla lu ta hay da ga vu’a mataba mndara sana
mnduha. Dza’a tasintasa gwal kul snaptd Lazglafta ta luwa Ursalima, ha ka kdaghuta
fitika gay tan ta mgham.»

Dza’a vragavra Zwana mndu
Mat 24:29-31, Mak 13:24-27
25 «Dza’a nghaku pizla ta fitik nda tili nda tekwatsa. Ta ghepa hadik guli, dza’a

ghudzaga draf, na vavalakwa imi, na ksutani ta mnduha ka zloy katakata, snapta a hay
ta skwi na magay wa. 26 Dza’a rwaku mnduha da zlena val ndana skwi dza’a magaku ta
ghana hadik, kabga dza’a ghudzavafghudza skwiha nda mbra nda mbra ta luwa. 27 Ma
tsaya dza’a nghanta lu ta Zwaga mndu ta saha ma mbrakwani nda glakwani dagala ma
kusay. 28 Ka zlrafzlra tsa skwiha ya ta magaku katsi, ka payavata kuni, ka kapagta kuni
ta ghan ya ndusakwa fitika mbakwa ghuni tsa,» ka’a.

Gwada ta ghan ghuraf
Mat 24:32-35, Mak 13:28-31
29 Wya ka’a granafta han guli: «Nghawangha ta ghuraf nda inda fuha ba. 3°Ka nda

ngha kuni ta zlrafta tay ta daku, gi nda sna kuni ndusa dewiy ko’a. 3! Mantsa ya, ka
nda ngha kuni ta magakwa tsa skwiha ya, ka snanta kuni ndusakndusa fitika ga mghama
Lazglafta ko’a. 32 Kahwathwata ka yu ta mnaghunata, had na mnduha gitana na dza’a
rwuta demdem, makdaku inda tsa skwiha ya ka magaku wa. 33 Dza’a lula luwa nda hadik,
gwada da nd luta a dekdek wu,» ka’a.

Daswa ka kuni yaha kuni da hani

34 «Daswa ka kuni da laghu kuni dzamté ghen ma skwi na zay nda za, nda skwi na
say nda sa, nda ndana nzaku ma ghana hadik, da sagha tsa fitika sagha Zwana mndu ya
ksaghunaghata dluk. 35 Manda vza kadey ya dza’a sagha tsi ta ghana inda mnduha ta
ghana hadik tender. 3¢ Hzlepa ka kuni nzata, ka va maga kuni ta du’a der ta wati luwa tsi,
kada mutsafta kuni ta ndapta ma inda tsa skwiha dza’a magaku ya, na sladata ghuni ta
koma Zwana mndu,» ka’a.

37 Gifitik gifitik ya, ta tatagha skwi Yesu ma hoga Lazglafta. Gahawu gahawu ya guli,
laghwani hans ta sana ghwa ta hgs lu ka ghwd zaytun. 38 Tsadakwa vli gasardak ya,
sli'adaghata inda mnduha da sna gwada ta mna tsi ma hoga Lazglafta.

Kurata Zudas ta skwaptd Yesu
Mat 26:1-5,14-16, Mak 14:1-2,10-11, Yuh 11:45-53
1 Ka ndusagaghata fitika za buradi kul had is mida ta hgs lu ka skala Pak. 2Ka zbs la
mali ta ghana gwal dra skwi na Lazglafta nda gwal tagha zlahu na mnduha ta tvi na ksafta
Yesu na dzata. Kal hay ka psa tvi nda psa né, kabga ta zlanay hany ta mnduha.
3Tsaw ka lami halaway da Zudas ta hga lu ka Iskaryut ta nzakway mataba mbsaka gwal
ghwappdo his. 4Ka sli’aftd Zudas ka laghwi dzrafta nda la mali ta ghapa gwal dra skwi
na Lazglafta, nda la mali ta ghana gwal ta ngha hoga Lazglafta ka’a dza’a lavintd ksanafta
hay ta Yesu. >Ka rfu tsahaya ta rfu. Dza’a vlaghavla anyni guli ta tsedi, ka hay nda tsi.
¢ Tahula dzrafta tan, ka zbs tsi ta fitik ya dza’a kal tsi ka vlantd hay ta Yesu kul snanta
mnduha.

Payay Yesu ta gwada ta skwa skala Pak
Mat 26:17-25, Mak 14:12-21, Yuh 13:21-30
7Ka sagha tsa fitika za buradi kul had'is mida ya. Tsa fitik ya ta ksl lu ka dzaba manazak
na za skala Pak. ®Ka ghunaftd Yesu ta i Piyer nda Yuhwana: «Lawala ka dza’a kuni
payamaftd skwa zaya Pak,» ka’a nda han. © «Ga ta kuma ka ta dza’a nni payamafta na?»
ka han nda tsi. 1Ka’a nda hayy mantsa: «Wya tsi, na lama ghuni da luwa ya, dza’a guyaku
kuni nda sana mndu ta kla bzleghwa imi, ka dza’a kuni mistani da tsa haga dza’a lami
tsi ya. 11“Ga tsa vli na zay nni ta skwa zay pa skala Pak kawadaga nda duhwalha da
ya na ka Mgham nda kagha?” ka kuni dazlay nda zo’ala hoga ma tsa hoga ya. 12Ya dza’a
maraghunamara ta vli ma sana dzuguvi dagala ta ghena sana haga, nda payatd inda huzla
mida. Hada dza’a payamafta kuni ta skwa zay na skala Pak,» ka’a nda hay. 13 Ka sli’aft4
hay ka laghwi, ka slanaghat4 hay ta tsa skwiha ya manda ya mnanaf tsi ta han. Ka payafta
hay ta skwa zay na skala Pak hada.

Kwanaha zay Yesu ta skwi nda duhwalhani
Mat 26:26-30, Mak 14:22-26, 1Kwa 11:23-25
14 Na sagha tsa fitik ya, ka nzatd tsi ka za skwa zay kawadaga nda gwal ghunay. 1>Ka’a

nda hay mantsa: «Ndada a kumafta yu ta zay da ta na skwa zaya skala Pak na kawadaga
nda kaghuni ma kdaku yu ghuya danwa wa. 16 Mantsa nzakwani, ka yu ta mnaghunata
n4, had yu dza’a zeglanta na skwa zay na dekdek ha ka sagha fitika dzatd ghapani ma ga
mghama Lazglafta wu,» ka’a. 17 Ka kapanta tsi ta leghwa, ka rfanaghat4 tsi ta Lazglafta,
ka’a mantsa: «Zlghawa ta na leghwa na, ka rafta kuni tida, ka’a. 18 Mantsa nzakwani, ka
yu ta mnaghunata nd, kwanaha say da nana ta ima yakwa inabi dekdek, ha ka sagha fitika
ga mghama Lazglafta.»

19 Ka kapafta tsi ta buradi, tahula rfanaghatani ta Lazglafta, ka blanaptd tsi, ka’a
mantsa: «Nanana n4, sluuvgha da ya vla lu na ghuni, ka maga kuni manda nana na
havay ghuni ta i'i,» ke’a ka vlanta tsi ta hay.

20 Tahula zuta tay ta skwa zay, ka kapafta tsi ta leghwa manda tsaya guli, ka’a mantsa:
«Nana leghwa na n4, slorbatd zughu mataba mnduha nda Lazglafta ya nda ma usa da ta
pghuta na ghuni. 2! Nghawa bal Nana mndu ta skwaptd i’'i na nd, wana ta za skwi zay
kawadaga nda i'i. 22 Wya te’'uwa dza’a mtaku Zwana mndu manda ya ghada Lazglafta
ta mnata, ama daywani ma mndu dza’a vlatd Zwana mndu ma dzva mnduha na dzata!»
ka’a.

23Ka zlraftd tsa duhwalha ya ta dadaway da sani nda sani ta tsa mndu mataba tary dza’a
magata tsa skwi ya.

Wa mali na?

24Ka sli’avaftd gwada duk mataba tsa gwal ghunay ya. Wa ta nzakway ka mali mataba
mu na? ka hay zlsrdanafta. 25Ka Yesu nda hay mantsa: «Ta ga mad mgham mghama tay
mghamha kul snanta Lazglafta ta ghapa mnduha tay. “Dorma mnduha,” ka lu mé hga
anni, ka tsa gwal ta ga mgham ta ghana tay ya. 26 Yaha pa ghuni da nzakway manda
tsaya. Katok nd, ka nzanza tsa mndu ka mali mataba ghuni ya manda zway kwitikw. Tsa
mndu ta kla kema ya guli, ka nzanza tsi manda mndu ta dga skwi na mndu. 27 Wa mali
katok na, mndu ta nzata ka zay zay re? Ari mndu ta dgaydgay a na? mndu ta nzata ka zay
zay mali kasi’i ki'e? Ala, wana i'i mataba ghuni manda mndu ta dgaydgay. 28 Kaghuni,
wana gdavagda kuni kawadaga nda i'i ma daywaha ghuys yu. 2 Manda ya payana Da da
ta vla ga mghamani pa da ya, manda tsaya ta payaghunata i'i guli ta kaghuni. 3°Da nzata
ghuni ka zay nda say ma ga mghama da, na nzanzafta ghuni ta dughurukwa ma mgham
mgham, ya tsay ghuni ta guma ta ghapa mndora la Isra’ila ghwaypdas his.»

Mnay Yesu ta krughuva Simun Piyer
Mat 26:31-35, Mak 14:27-31, Yuh 13:36-38

31 «Simuy! Simuy! Nda sna ka ra? dawafdawa halaway ta mbraku na ktsida kaghuni
manda hya ma dzelela®. 32 Tsaw magamaga yu ta du’a ta ghona gha, kada kwala zlghay
nda nudufa gha htuta dekdek. Badu vragaghuta gha da i’i ya, ka mba ka ta zwanama
gha,» ka Yesu. 33 «Mghama da, dor dza’a tsamta ma gamak lu ta kagha, dor dza’a dzata
nda dza lu ta kagha, nda fa vgha i’i na dza’a mista gha,» ka Piyer nda tsi. 34 «Piyer! ka yu
ta mnaghata nd, makdaku vazak ka wahata gitauna n4, hken sala dza’a mnata ka kazlay:
Sna a yu ta na mndu na wu ka’a,» ka Yesu.

Payavawa paya na lmay

35Ka’a nda hay guli mantsa: «Ma fitika ghwanaghata da ta kaghuni da val di'in da mna
gwada, kul had tsedi, kul had zlibi, kul had 6abah ya kay ni, mamu skwi pda kuni ra?»
ka’a. «Had wa,» ka hay zlghanaftd wi. 3¢ «Ndana tama, ka mamu tseda mndu, ka klafta
tsi, ka mamu zliba mndu, ka klafta tsi guli, ka had kafay da mndu wu katsi, ka skwapta
tsi ta lguta hudani pa skwata. 37 Ka yu ta mnaghunata né, nana gwada Lazglafta ta mnay
kazlay: Tekw tsatsi mataba gwal pslatd mnduhat ke’a ya, ka nza tsi ta ghana i'i manda
tsa. Ndanana, wana tsa skwi mnaf lu ta i'i ya dza’a magaku,» ka’a. 38 «Mghama da, wana
kafayha his,» ka hap. «Prak tsa tsa,» ka Yesu nda hay.

Magay Yesu ta du’a

Mat 26:36-46, Mak 14:32-42
39 Ka sli’aftd Yesu ka sabi, ka laghwi ta ghwa zaytuy manda ya snu tsi ta magay, ka

laghu duhwalhani mistani guli. 4° Manda bhadaghatani da tsa vli ya, «magawamaga ta
du’a kada kwala kuni ta zlombuta dzeghaghunar skwi,» ka’'a nda hay. 41 Ka tsaghuta tsi
ta vgha ta vata hoy ka zaptd mtak prak ka mtaka wudadapta pala. Ka tsalbat4 tsi ka maga
du’a. 42 «Dal Ka ma ta kumay ka, klaghukla ta na ghuya dapwa na ta ghsna da! Tsaw yaha
da nzakw manda ya ta kuma i’i, ka nza tsi manda ya ta kuma kagha,» ka’a. [ 43Ka gi saha
duhwalha Lazglafta daga ta luwa da vlanta mbraku. 44 Ma tsa tdata yudufani ka ghuyay
ya, ka navatd tsi ka maga du’a, ka nuta visani manda palaka us, ka tadaku ta hadik.]

45 Manda kdakwani ta maga du’a, ka sli’afta tsi ka lagha slanaghatd duhwalhani ta hani
kabga nda gurda yudufa tan katakata. 46 «<Kabgawu ta kal kuni ka hani na? Sli’afwasli’a,
magawamaga ta du’a kada kwala kuni ta zlembuta dzaghaghunar skwi,» ka’a nda han.

Ksaftd Yesu

Mat 26:47-56, Mak 14:43-50, Yuh 18:3-11
47 Tata tsa gwada ya Yesu, nda sli’adaghata mnduha vlundud slanaghata. Tsa mndu

ta hgo lu ka Zudas tekw mataba duhwalha ghwaypds his ya kay ta kema tan. Ka lagha
tsi tavata Yesu da brusay. 48 «Ari Zudas! Nda ma brusay dza’a vlata ka ta Zwana mndu
ra?» ka Yesu nda tsi. 49 Nghay tsa gwal kawadaga nda Yesu ya ta skwi dza’a magaku n4,
ka hay mantsa: «Mghama da! Ka tsa nni ta han nda kafay ra?» ka hay. 59Ka gi tsanamta
sani mataba tay ta kwalva mali ta ghana gwal dra skwi na Lazglafta, ka tsaghutd slomana
zeghwani. 5! «Zlanwazla prak tsa!» ka Yesu nda hay. Ka ksanta tsi ta sloamena tsa mndu
ya, ka mbanafta.

52Ka Yesu nda tsa la mali ta ghena gwal dra skwi na Lazglafta, nda la mali ta ghana
gwal ngha haga Lazglafta, nda la galata mndu ta sli'adaghata da ksay ya mantsa: «Nya
kal kuni ka sli’akta nda kafay nda kafay, nda sarak nda sarak na, ganda yu ra? 53 Inda fitik
yu si kawadaga nda kaghuni ma haga Lazglafta, zban a kuni ta ksaftd i’i wu, ya ghuni nda
mghama na grusl ng, na fitik na gita tama,» ka’a nda han.

Hkan sala Piyer ta mnay sna a yu ta na mndu na wu ke’a
Mat 26:57-58,69-75, Mak 14:53-54,66-72, Yuh 18:12-18,25-27
54 Tahula ksafta tay ta Yesu, ka klaghatd han da haga ga mali ta ghsna gwal dra skwi
na Lazglafta. Ka sli’i Piyer tahula tay tahula tay. 55 Vanagha va lu ta vu ma takataka daba
haga, ka lagha Piyer nzata ka slinay mataba gwal ta nzaku ta slinayslinay.

*
22:31 Ngha ta Lukwa 3:17. T 2237 Ngha ta Isaya 53:12.

56 Ko'a ka sana kwalva ka marakw n4, ta nzaku Piyer ka slina vu, ka faft4 tsi ta iri tida
ka vitsay. «Si kawadaga na mndu na guli nda tsa mndu ya,» ka’a. 57 «Makwana, sna a yu
ta tsa mndu ya wu,» ka Piyer ka waday. >8 Bats nzda, ka nghanta sana mndu guli ta Piyer.
«Tekw kagha mataba tay tani,» ka’a nda tsi. «Gra! Nu gwada gha nda i’i tagha,» ka Piyer.
59 Va rbats nzda tahula tsa guli, «kahwathwata kawadaga na mndu na nda tsi, mnda la
Galili ya,» ka sana mndu nda tsi nda mbraku nda mbraku. ¢ «Sna a yu ta na skwi ta kuma
kagha ta mnay na gra wu,» ka Piyer. Tata tsa gwada ya Piyer, ma va tsa fitik ya, ka wahat4
vazak. ¢1 Ka mbadavatd Mgham Yesu nghagapta ka Piyer ma kuma. Ka havakta Piyer ta
gwada mnana Yesu kazlay: Makdaku vazak wahata gita u nana, hken sala dza’a wadata
ka kazlay: Sana a yu ta na mndu na wu ko’a nda i'i ke’a ya. ¢2Ka saghu Piyer dzibil ka
laghu harba taw.

Dzay mnduha ta Yesu ka rarazay
Mat 26:67-68, Mak 14:65
63 Mbada tsa mnduha ta nanata Yesu ya ka gagay, ka donzlay. ¢ Ka hbanamtd har ta
patak ma kuma. «Tsatsaf tsatsa ta mndu ta denzlughusta,» ka hon ka daway da tsi. ¢5Ka
vavazas har ta rutsak tida ka rarazay.

Yesu ta kama guma

Mat 26:59-66, Mak 14:55-64, Yuh 18:19-24
66 Tsadakwa vli, ka tskavatd la galata mnduha mataba la Yahuda, nda mali ta ghana

gwal dra skwi pa Lazglafta, nda gwal tagha zlahu na mnduha, ka klaghata hay ta Yesu
da vla tsa guma tay. 7 Ka hoy mantsa: «Kagha Kristi ra? Mnaynay mna,» ka hay. Ka
Yesu mantsa: «Dar ki mnaghunata yu, zlghsta a kuni wa. 9 Dar ki dawaghunata yu,
tsu'uta a kuni ta wani wa. % Daga ndanana, dza’a nzanza Zwayga mndu nda ga zeghwa
Lazglafta nda mbra.» Ka Yesu zlghanaftawani ta han. 70 «Zwana Lazglafta kagha nda
yeya tama rke?» ka hay hlaftd wi. «Manda tsa nzakwani manda ya mna kuni,» ka’a
nda hay. 7! «Mndara wati gwada tata zbagalta mu, ya wya mnamamna varda tsatsi nda
wubisimani, nda sna slomana amu?» ka han.

Yesu ta kama Pilatus
Mat 27:1-2,11-14, Mak 15:1-5, Yuh 18:28-38
1Ka sli’afta hay demdem, ka klaghata Yesu da Pilat ta nzakway ka numna. 2 «Wana

na mndu na, slanagha yni ta hwazlaba mnduha pni. Ma pls kuni ta dzumna na mgham
Sezar, i’i Kristi ta nzakway ka mgham, ka’a,» ka han ka vaza rutsak tida. 3Ka Pilat mantsa:
«Kagha mghama la Yahuda ra?» ka’a dawanta da tsi. «Manda tsa mna ka ya nzakwani,»
ka Yesu zlghanaftd wani. 4 Ka Pilat mantsa: «Ksaf a i’i ta skwi prok ka tsanaghata da ta
guma ta na mndu na wu,» ka’a nda tsa la mali ta ghana gwal dra skwi na Lazglafta, nda ya
nda tsa demga ya. 5 «Ta hwazlaba mndu na mndu na nda skwi ta taghas tsi. Wa a zlrafta tsi
ta hadika Galili, ka raganaptd inda hadika Zudiya, ha ka sagha da hadna,» ka han ndi’ata
ka mnay. ¢ «La Galili na mndu na ra?» Ka Pilat dawagta snar tsi ta kulantd Galili. 7 Snanta
Pilat kazlay: Sli’af ma luwa ta go Hiridus ta mgham na Yesu ka’a, ka vrinta tsi ta Yesu da
mgham Hiridus, kabga ma luwa Ursalima Hiridus ma tsa fitik ya.

Yesu ta kama Hiridus Agtipas

8 Manda vradanaghatd, ka rfu Hiridus ta rfu nghar tsi ta Yesu, kabga nda kda fitika
zbayni ta nghanta, ta ghapa skwiha ta sna tsi ta mnay tida. Dza’a nghapngha yu ta
maga sana mazemzam su’u na, ka’a sizlay. °Ka va dadawu tsi ta skwiha kavghakavgha
da Yesu. Sew had sana skwi zlghanaf tsi ta wani wa. 10 Hada la mali ta ghapa gwal dra
skwi pa Lazglafta nda gwal tagha zlahu ya mnduha. Ka va navata hay ka vaza rutsak tida.
1 Mbada i Hiridus nda sludzihani ka dulay, ka gagay. Ka sudanavata hay ta Igut kdka nda
dinakwani, ka vrigta da Pilat ta nzakway ka yumna. 12 Daga badu tsa, ksata gra i Pilat nda
Hiridus tsa kabga si manda la ghuma nzakwa tapy.

Habaftd Yesu na dzata
Mat 27:15-26, Mak 15:6-15, Yuh 18:39—19:16
13 Manda tskanata Pilat ta la mali ta ghapa gwal dra skwi na Lazglafta nda gwal

tsa guma nda demga tani, ka’a nda hay mantsa: 4 «“Wana na mndu na ta hwazlaba
mnduha,” ka kuni klakta da i’i, ka dawanta yu da tsi ta kema ghuni, had skwi der turtuk
mataba tsa skwiha ta mna kaghuni tida ya ksaf yu da tsi wa. 15Ksaf a Hiridus guli ta sana
skwi da tsi wu, kal tsi ka vraganaghata da amu. Wana guli had sana skwi maga na mndu
na ta nzakway prak ka dzata wa. 16 Wana yu dza’a slavapta nda krupi na zlinta da,» ka’a. [
17 Tsaw inda skala Pak ya n4, ta zliniszla tkwe’ ta vu’a turtuk ma gamak ta hay.] 18Ka hay
mantsa: «Dzadza ta na mndu na ka zlinnista ka ta Barabas,» ka han hlaftd wi demdem
ka skwa turtuk. 1° Tsaw tsa Barabas ya, tsamtsa lu ma gamak kabga val dzatda mndu ma
sli’avafta hwazlabaku nda numna. 20 Ta kumay Pilat ma ta zlinta Yesu, ka gwadgalganata
tsita han. 21 Ka hay mantsa: «Zlapafzlapa taudzu! Zlenafzlena ta udzu!» ka hon hlaftawi.
22Ka Pilat nda hay ka mahkean mantsa: «Nu va na ghwadaka skwi na maga tsi na? Yawana
slanagha a i'i ta dmaku maga tsi prok ka dzata wa. Ala, wana yu dza’a slvapta nda krupi,
na zlinta da,» ka’a. 23 «Zlanaftd Yesu ta udzu,» ka hay va sganaghatd hlawi. Ka prapta
tsa hlawa tan ya ta Pilatus. 24 Ka maganatd Pilat ta hary ta tsa skwi kuman hay ya. 25Ka
zlinta tsi ta tsa mndu si tsam lu ma gamak ta ghana val dzatd mndu ma hwazlabaku nda
numna, ta dawu hay ya. Ka vlanta tsi ta hay ta Yesu manda ya kumay hay.

Kla Yesu na dzata
Mat 27:32-44, Mak 15:21-32, Yuh 19:17-27
26 Ta klayklay han ta Yesu ka guyaté hay nda Simuy mnda la Sirey ta vrakta ma vwah.
Ka nanatd har, ka fanaghatd tsa udza zlayay ya na klayni mista Yesu. 27 Ka sli'i mnduha
rutututa mistani, ta dza'a mi’aha nda taw ka nada ghan guli. 28 Ka mbadavata Yesu tva
tsa mi'aha ya, ka’a nda hey mantsa: «Ma taw kuni ta i'i kwagha Ursalima, tawawa tawa
ta ghapa ghuni nda zwana ghuni. 2° Wya dza’a saghasa fitik dza’a kel lu ka mnay kazlay:
Rfu da gwal ka dzaghan, kul tata mndar, kul santa zwap ta u’a tay ke’a. 30 “Zlagawazla ta
ghapa anni,” ka mnduha dza’azlay nda ghwaha, “bukwaygnawa bukwa,” ka han dza’azlay
nda kudugurha! 31Ka si manda nana maganata lu ta udza mkwenek ya nf, kighkigh dza’a
slanaghata tsi ta ghwalatd udzu?» ka’a.
32 Mamu sanlaha ma ghwadaka mndu his guli ta hlu lu na dza’a pslatéd han kawadaga
nda Yesu.

Dalaftd Yesu ta udza zloyay

33 Bhadaghata tan da tsa vli ta hga lu ka «vla ghudzifa ghan» ya, ka zlsnafté hay hada,
kawadaga nda tsa ghwadaka mnduha his ya kay. Pal sani nda ga zeghwani, pal sani nda
ga zlabani. 34Ka Yesu mantsa: «Da! planapla ta dmakwa tan, kabga sna a hay ta skwi ta
maga hany wu,» ka’a. Ka vza hay ta vindima na daguvustd Iguthani. 35 Ka nzatd mnduha
hada ka nghay. «Mbambanaf a tsi ta sanlaha kay ra? Ka si Kristi zbatd na Lazglafta tsi
katak ya ni, ka mbanafmba tsi ta ghapani tama ba?» ka gwal dagaladagala ta ghana la
Yahuda ka ghubasa Yesu. 3¢ Ka kladaghatd la sludzi guli ta imi masmasa ka vlay nani,
ka ghubasu hay. 37 «<Ka mghama la Yahuda ka katsi, mbanafmba ta ghana gha, ka ghana
gha,» ka han. 38 «Nana na mghama la Yahuda,» ka lu vindafta skwi ka fagata nda ta
ghapani.

39 «Kristi a kagha kay ra? mbanafmba ta ghana gha ka ghana gha, ka mbagnafta ka,»
ka sani ma tsa ghwadaka mnduha zlapaf lu ya, ka razay. 4°Ka sani dvanaghata mantsa:
«Wana kagha ta ghuyay ghuyay manda tsatsi, zlopa a kagha ta Lazglafta ra? 41 a u n3,
rakwani tsa'uwaghatéd guma, kabga nisala slna u maga u yu u ta mutsafta. Tsatsi, had
skwi ga tsi wu,» ka’a. 42Ka’a ta hula tsa guli mantsa: «Ka havapta ka ka i’i badu saghar
ka da ga mgham,» ka’a nda Yesu. 43Ka Yesu mantsa: «Kahwathwata ka yu ta mnaghata
na, gita u na dza’a kawadaga ka nda i'i ma luwa da,» ka’a.

Saba hafu ma Yesu

Mat 27:45-56, Mak 15:33-41, Yuh 19:28-30
44-45 Dok fitik ma ghay, ka hafta skwi ta wa ira fitik, ka nutd vli ka grum ta inda tsa hadik

ya, ha ka lagha ta fitik hawu. Ka tavapta tsa zlala tams lu ma haga Lazglafta ya tsora’ ma
takataka. 46 Ka Yesu mantsa: «Dal Ma dzva gha ta vlaghata yu ta hafa da™,» ka’a wahata
nda lwi dagala. Tahula mnatani ta tsa gwada ya, ka sabi hafu mida. 47 «Kahwathwata si
narma mndu na mndu na,» ka mghama sludzi la Ruma nghor tsi ta tsa skwi ta magata ya,
ka zlozlvu tsi ta Lazglafta. 48 Tahula nghayta tay ta tsa skwi ta magata ya, ka vraghuta
inda tsa gwal si ta lagha nghay ya nda wuwuslika dzvu. 4°Ka nzaktd inda graha Yesu, nda
tsa mi’aha ta safi mistani daga ma Galili ya, ka ngha tsa skwi ta magaku ya.

Padamta Yusufu ta Yesu
Mat 27:57-61, Mak 15:42-47, Yuh 19:38-42
50-51 Mamu sana yorma mndu tdukwa nzakwani, ta hgs lu ka Yusufu. Mnda la Arimate

ya, sana luwa ta nzakway ta hadika la Yahuda. Ta kzlaykzlay tsatsi ta sagha fitika ga
mghama Lazglafta. Tekw tsatsi mataba gwal dagaladagala ta vla hidaku. Tsu’af a tsatsi
ta tsa skwi tsiy lu ta ghanani ma guma na magay, ka magata lu ya wa. 52Ka sli’afta tsa
mndu ya ka lagha da Pilat ta nzakway ka numna da dawaftd tvi na dza’a kla mbla Yesu.
53 Ka laghu tsi klagatd mbla Yesu ta udza zlenay, ka mbsamta tsi ma wupay, ka laghu tsi
famta ma kulu huhrap lu ma kluluh ta kul famta lu ta mbli mida karaku. >4 Badu luma
madagala tsa fitik ya, ta ghwan a lu ka lami da Sabat wa.

55 Ka sli’aftd tsa mi’aha si ta safi mista Yesu daga ma Galili ya mista Yusufu. Ka
nghanatd hay ta vla tsa kulu ya, nda ya ka lu hananamta Yesu mida. 56 Ka vraghat4 har
daluwa. Ka payaftd hay ta rdi nda urdi na masay ta mbla Yesu. Ka nzapt4 hay badu Sabat
manda ya ta mna zlahu.

Sli'agapta Yesu ma kulu

Mat 28:1-10, Mak 16:1-8, Yuh 20:1-10
1Wrak tgha gasardak badu domas, ka klaftd tsa mi’aha ya ta tsa rdi nda urdi payaf hay

ya kay, ka sli’afta ka laghwi ta kulu. 2Ka’a kd hay n4, tanwalaghutagwala lu ta tsa klam
kal lu ka hunta ya. 3 Ka lami hay dida, ngha a hay ta mbla Mgham Yesu mida wa. 4 Trid,
traptra hay ta skwi na ndanay. Gi ka zlagaptd duhwalha Lazglafta his ta kema tay nda
sudatd Igut ta wudaku tilil ta vgha tan. 5 Ka ksaft4 zley ta hay katakata, ka dzadzatd hay
ta ghapa tan nda ta hadik. Ka tsa duhwalha Lazglafta ya nda hey mantsa: «Ta zbs naw
kuni ta mndu ndiri mataba gwal nda rwa na? ¢ Ta had hadna wa, sli’apsli’a tsatsi nda
hafu. Havakwahava ta skwi mnaghuna tsi ma fitika nzakwani ta ma Galili. 7 Ka’a mnata
na: “Nda nza tkwe’ ka klaftd Zwana mndu ka fanamt4 gwal dmaku ma dzvu, na dzata ta
udza zlanay, na sli’agaptani nda hafu ma mtaku badu mahkana fitik ka’a ya.”»

8 Ka havaktd tsa mi’aha ya ta skwi ya si mnana Yesu ta han. 9 Sli’afta tay ta kulu,
ka laghu han da rusanaftd inda tsa skwiha ya ta tsa duhwalha ghwanpds nder ya nda
pdakwa sanlaha. 19Tsa mi’aha ta mna tsa gwada ya na gwal ghunay ya n4, i Mari makwata
Magdala, nda Yuwana, nda Mari mani ma Yakubu, nda sanlaha ma mi’aha ta dza’a mista
tay ya han. 11 Ta nghs ka tsabaku har ta tsa gwada ya, zlghaf a hay ta gwada tsa mi’aha
ya wa. 12 Piyer ya tani, sli’aftd tsatsi nda hwaya ka laghwi ta kulu, ka bukwadat4 tsi, ka’a
ka’a na, wupay yeya nghan tsi yufuk ta hadik, ka vraghat4 tsi dzaghani nda ndermima
tsa skwi ta magaku ya.

Yesu ta tva dza’a da luwa Imayus

Mak 16:12-13
13 Badu va tsa fitik ya, ka sli’afta sana duhwalha his, ka dza’a da sani luwa ta hgs lu ka

Imayus. Ta magay meli ghwanpds ndey matakataka tay nda luwa Ursalima. 14Ka dza’a
hay nda ghwa yiva ta ghana skwi ta maguta. 15 Tata dza’a nda ghwa yiva ta ghana tsa

*
23:46 Ngha ta Zabura 31:6.

skwi ta maguta ya han), ka ksaftd Yesu ta hay ka mbada kawadaga nda hay. 16Ka hanafta
skwi ta iri ta hay, tsomaf a hay wa. 17 Ka Yesu mantsa: «Ta ghapa wu ta dza’a kuni nda
ghwa yiva na?» ka’a nda hay. Gagordzak sladaslada hoey, ka nzata sasgama. 18 Ka sani
mataba tay ta hgo lu ka Kliyupas nda tsi mantsa: «Si laghu diga kagha ta magaku skwi
ma Ursalima ma na fitik na na?» ka’a. Ka Yesu mantsa: «Nya ta magaku na?» ka’a nda
hay. 19Ka hay nda tsi mantsa: «Sna a ka ta skwi ta maguta nda Yesu mnda la Nazaret
ta nzakway ka anabi dagala, nda sgit ma gwadani, ta magata skwa mandsrmimi ta kama
Lazglafta nda ya ta kema inda mnduha, 20klaf la mali ta ghena gwal dra skwi na Lazglafta
nda gwal tsamatd guma, ka vlatd han na dzata, ka zleyafta hay ta udza zlsnay ra? 2! Tsatsi
dza’a mbanaftd la Isra’ila ka nani sizlay, kulam nda tsa, hken gita manda luta tsa skwiha
ya. 22 Ay mndani, ta ndermimi nda ndermima nni ta gwada sana mi’aha mataba nni ta
sli’afta wrak tgha, ka laghu ta kulu. 23 Ta lagha hay, slanagha a hay ta mblani wu, ka
vraktad hay da mnay: “Maravamara duhwalha Lazglafta ta wa ira yni, ka mns hay pagni
kazlay: Sli’afsli’a nda hafu ka’a.” 24 Ka sli’aftd sanlaha mataba nni guli ka laghu ta kulu,
ka slanaghat4 hay ta tsa skwi ya manda va tsa mna tsa mi’aha ya. Tsatsi, ngha a hay wu,»
ka’a. 25Ka Yesu nda han mantsa: «Mnduha kul had mahizl ma ghana tan, ta daramay nda
darama ta zlgha inda skwi mna la anabi! 26 Nza a tkwe’ ka ghuyay Kristi ta tsa danwaha
ya makdaku tsi ka lami da glakwani ra?» ka’a nda hay. 27 Ka zlraftd Yesu ta rusa gwada
ta ghanani manda ya mna i Musa nda inda la anabi ma deftera Lazglafta.

28 Ndusadaghata tan nda tsa luwa ta dza’a hay ya, mbada Yesu ka kda mbada manda
mndu ta kuma dza’a da vla di’in. 2° «<Nawanawa, nzanza kawadaga nda ayni, nda hloma
fitik, ndusa rvidik,» ka han nzafta tida, ka nanata, ka lams tsi da haga ka nzata kawadaga
nda han. 30 Ta zoa tsi ta skwa zay kawadaga nda han, ka klafta tsi ta buradi, ka rfanaghatd

Lazglafta, ka 6lanaptd tsi*, ka valant4 tsi ta han. 31 Nzidid, tsalatsala ira tay ka tsomaft4
hay, gi lay nghagla a hay tavata hay wa. 32 «Burburbur a nudufa u ma fitika mnayni ta
gwada ta rusu tsi ta skwi ma deftera Lazglafta na u ta tvi kay ra?» ka hay mataba tan.

33Tahula tsa, gi ka sli’aftd hoy ka vraghuta da Ursalima. Bhadaghata tan, ka slanaghatd
hay ta tskata vgha tsa duhwalha ghwanpds nden ya, kawadaga nda gwal si ta dza’a mista
tay, 34ta mnaymnay kazlay: Kahwathwata sli’agapsli'a Mgham Yesu nda hafu. Nda ngha
Piyer ka’a. 35 Ka rusu tsahaya guli ta skwi ta maguta ta tvi nda ya ka hay tsomaftd Yesu,
ma fitika balanaptani ta buradi.

Maravata Yesu da duhwalhani
Mat 28:16-20, Mak 16:14-18, Yuh 20:19-23, Slg 1:6-8

36 Tata rusa tsa gwada ya hay, ka gi maravata vardaka Yesu mataba tan), ka’a mantsa:
«Ka vlaghunavla Lazglafta ta zdaku» ka’a ganaghatd zgu ta hay. 37 Ka ksafta tsi ta hany ka
zlan, ka ghudzaku han katakata, ba glamglam ya ka hay sizlay. 38Ka Yesu nda hany mantsa:
«Nya ta ghudza kaghuni na? Nya ta kal kuni ka dga ghan? 39 Nghawangha ta dzvuha da
nda salaha da ba, va tsa i'i yeya. Ksihawaksa, ka vitsidivata kuni. Had slu’'uvgha nda
ghudzif ma glamglam manda tsa ta ndanu kaghuni ta ghapa i’i ya wu,» ka’a. 40 Ta mna
tsi ta tsaya nd, ta mars tsi ta dzvuhani nda salahani na tay. 41 Ta graf a hay karaku wu,
ta rfu han katakata ka ndermimay. Ka Yesu mantsa: «Mamu skwa zay da kaghuni hadna
ra?» ka’a nda hay. 42Ka vlanta hay ta sulatd klipi ki'a. 43 Ka zlghaft4 tsi ka zay ta wa ira
tan.

44 Ka’a nda hay mantsa: «Wana na skwi si ta mna yu pa ghuni ma fitika nzakwa da
kawadaga nda kaghuni kazlay: “Inda skwi ya vindaf lu ta ghena i'i ma deftera Musa nda
ya ma deftera la anabi, nda ya ma Zabura nd, dza’a magaku ka’a ya kay,”» ka’a nda han.
45Ka gunanantd tsi ta mahizl ta hay na snanta skwi vindaf lu ma gwada Lazglafta. 4¢Ka’a
nda hay guli mantsa: «Wya ka lu vindafta: Dza’a ghuyay Kristi ta dapwa, na sli’agaptani
ma mtaku nda hafu badu mahken. 47 Dza’a mnay lu tkwe’ nda hgani na inda mndara
mnduha ka mbadanafta han ta nzakwa tan, na planata Lazglafta ta dmakwa tay. Tigal

ma luwa Ursalima dza’a zlrafta lu ta mnay. *8 Kaghuni ta nzakway ka maslomtsoka tsa
skwiha ya ko’a ya. 4% Wya yu dza’a ghungaghunata tsa skwi taghunaf Da da ta imi ta
slamay ya. Kaghuni, ka nzata kuni ma huda luwa ha ka saha mbraku daga ta luwa da
mbraghunafta,» ka’a nda hay.

Sli’a Yesu ka zlantd duhwalhani
Mak 16:19-20, Slg 1:9-11
50Ka hlaftd Yesu ta han ma huda luwa, ka laghu hay nda tve luwa Betani. Bhadaghata
tay da hada, ka kapaftd tsi ta dzvu ka tfanaghatawi ta han. 51 Tata tfaytfay ta wi ta ghsna
tay, ka dgaghutd tsi ta vgha nda han, ka klaghat4 lu ta luwa. 52 Hahay, manda kdakwa
tay ta tsalbanatd tsalbu, ka vraghatd hay da Ursalima nda rfu katakata. 53 Ka gdatd hay
ta lagha da nzaku ma haga Lazglafta ka zlazlvay.



Yuhwana 1:1 128 Yuhwana 1:28

Gwada ta sabi da
Yuhwana

Yesu Kristi nd, gwada Lazglafta ya

1 Daga tagtany mamu gwada®. Kawadaga tsa gwada ya nda Lazglafta. Tsa gwada ya
ta nzakway ka Lazglafta. 2 Daga taptay, kawadaga tsa gwada ya nda Lazglafta. 3 Nda
tsatsi magafta Lazglafta ta inda skwiha. Had skwi magaf Lazglafta kul had tsatsi wa. 4 Ma
tsatsi zlrafta hafu. Tsa hafu ya ta nzakway ka tsuwadaka mnduha. 5 Tsa tsuwadak ya ta
tsuwadakaku ma grusl, walay a grusl ta ksafta dekdek wa.

¢ Ka zlagaptd sana mndu ta hgs lu ka Yuhwana ghunaf Lazglafta. 7 Ka sagha tsi na
nzaku ka maslomtsaka tsuwadak, kada zlghafta inda mnduha nda ma tsatsi. 8 Tsatsi a tsa
tsuwadak ya wu, zlagap na ga maslomtsoka tsuwadak tsatsi.

9 Tsa tsuwadak ya né, verda tsuwadak ya. Ma saghani ta ghapa hadik ka tsuwadak tsi
ta mnda sala.

10 Tsaw tsa gwada ya nd, nda ghada nzakwani ma ghena hadik, kabga nda tsatsi
magafta lu ta ghapa hadik. Nziya nza tsi tsatsaf a mnduha wa. 1! Saghani da mnduha, ka
kwalaghuta mnduha ta tsu’afta. 12 Lagha gwal ta tsu’afta, ka zlghaftd hgani. Da tsahaya,
ka vlanta tsi ta hay ta mbrakwa nzaku ka zwana Lazglafta. 13Nza a hay ka zwanani manda
ya ta yagata mnda sala, manda ya ta kums mndu a wu, ama sagha da Lazglafta manda
ya ta kuma tsatsi. 14 Tsa gwada mna lu ya kay na, ka mbadavafta tsi ka mndu, ka nzata
mataba mu. Nda ndagha nda zdakatahudi, nda kahwathwata. Nda ngha mu ta glakwani,
glakwa zway turtuktuk ghunaf Da ya. Zdakatahudani nda kahwathwatani katakata ya.

15 Ka gwadatd Yuhwana ta nzakway ka maslomtsakani banpluwa. «Wana tsa mndu mna
yu kazlay: Tsa mndu ta sagha nda hula da ya nd, malaghumala ta i’i, kabga mamu tsatsi
ma kdaku lu ka yatd i’i ko’a ya kay.» 16 Dagala zdakatahudani katakata, tfamaghatfa ta wi
demdem, ta gdagda ta vlamatd zdakatahudani. 17 Nda ma dzva Musa vlata Lazglafta ta
zlahu, ka sagha zdakatahudi nda kahwathwata nda da Yesu Kristi. 18 Had mndu ta kds
walantd nghantd Lazglafta wa. Tsa zway turtuktuk ya ta nzakway ka Lazglafta, ta nzaku
ma ghuva Da ya, tsatsi ta mnantd nzakwa Lazglafta.

Gwada Yuhwana
Mat 3:1-12, Mak 1:1-8, Luk 3:1-18
19 Wya gwada mna Yuhwana ma ghunadaghata gwal dagaladagala ma la Yahuda ma

Ursalima ta gwal dra skwi na Lazglafta, nda la Levi. Ka lagha hany da dawanta da tsi: «Wa
kagha na?» ka han. 20 Ka mnatéd Yuhwana ta kahwathwata, manana a ta hoy wa. «Kristi
ai’iwu,» ka’a klinistd ghapani ta hay. 2! «Tsa wa kagha ba? Iliya ka rki?» ka hay nda tsi.
«Vani a i'i wu,» ka Yuhwana nda hay. «Anabi ka rki?» «Vani a i'i wa.» 22 «<Wa kagha ka
nni dza’azlay nda gwal ta ghunagangnaghata 6a? Wa i’i ka va kagha na?» ka han nda tsi
kay guli. 23 «I'i na,
“lwi ta gugudaku ma mtak yu,
lele’anawa tvi na mgham”» ka’a nda han,
manda ya mnos anabi Isaya. 24 Mataba tsa mnduha ghunadap lu da Yuhwana ya, mamu
la Farisa. 25 Ka dawglanté hon da Yuhwana, «Wana Kristi a i'i wu ka ka, ta Iliya a yu wu
ka ka, anabi a yu wu ka ka guli, naw ta maga ka ta batem ba?» ka hay nda tsi. 26 «I'i n4,
nda imi ta magas yu ta batem. Mamu sana mndu mataba ghuni kul snaytd kuni. Tsatsi
ta sagha nda hula da. 27Ra a yu ka plapté zu'a babahani wu,» ka’a nda hay. 28 Ma Betani
maguta tsa skwiha ya, ta 6la ghwa Zurden, ma vla magay Yuhwana ta batem.

Yesu Kristi nd, Zwana Lazglafta ya

* T

29 Gamahtsimani ka ngha Yuhwana ta Yesu ta sagha da tsi. «Wana zwana tuwaka
Lazglafta ta klaghutd dmakwa mnduha. 30 Tsatsi tsa mndu mna yu kazlay: Mamu sana
mndu ta sagha nda hula da ta malaghutd i’i, mamu tsatsi ma kds lu ka yaté i’i ko’a ya kay.
3171 guli ng, si sna a yu kazlay: Tsatsi ya ka’a wa. Nana saghasagha yu da maga batem
ma imi na nd, na snanamtd la Isra’ila nzakwani,» ka’a. 32Ka Yuhwana guli mantsa: «Nda
ngha yu ta Sulkum ta saha daga ta luwa manda gharbu’, ka nzafta tida. 33 Si sna a yu
kazlay: Tsatsi ya ka’a wu, ka mnihatd Lazglafta ta ghunafta i'i na maga batem ma imi ya
kazlay: Tsa mndu dza’a nghanta ka ta saha Sulkum ka nzafta tida ya, tsatsi ta dza’a maga
batem nda Sulkum nda ghuba, ka’a. 34 Ka nghantd yu manda va tsaya. Nana mndu na n4,
Zwana Lazglafta ya, ka yu ta ghanani.»

Tantana duhwalha Yesu

35 Gamahtsimani, ka vradaghata Yuhwana kawadaga nda gwal his mataba duhwalhani
da vatsa vli ya. 3¢ Nghayni ta Yesu ta labs mantsa: «Wa a zwapa tuwaka Lazglafta,» ka’a.
37 Snanta tsa duhwalha his ya ta tsa gwada Yuhwana ya, ka laghu hay mista Yesu. 38Ka’a
ka Yesu mbadavata, ta ngho tsi na, ta dza’a mistani hay. «Nu ta zbas kuni ba?» ka’a nda
hay. «<Maloma da! Ga ta nzakwa ka na?» ka hay nda tsi. 3% «Saghawasa ka nghanata kuni
bal» ka’a nda hay. Ka laghu hany mistani, ka nghanata han ta vla nzakwani. Ta fitik hawu
ta nzemndi fwad vli nda tsa. Ka kdintd hon ta vaghay kawadaga nda tsi.

40 Mataba tsa mnduha his ta snantd gwada Yuhwana ka laghu mista Yesu ya né, tekw
Andre ta nzakway ka zwanamani ma Simuy Piyer. 4! Tigal na zwanamani Simur sli’afta
tsi ka laghwi da mnay. Ka'a mantsa: «Slafsla yni ta Almasihu,» ka’a. Tsaya ta nzakway
ka «Kristi.» 42 Ka kladaghata tsi da Yesu, na ghur nghayta Yesu, ka’a nda tsi mantsa:
«Simuy! Zwapa Yuhwana ka, Kefas dza’a hga lu ta kagha,» manda mnay kazlay: Pala
ko’a ya. 43 Gamahtsimani, dza’a da Galili yu, ka Yesu. Ka guyata tsi nda Filip, «mbada
mista da,» ka’a nda tsi. 44 Tsa Filip ya nd, mnda luwa Betsayda luwa i Andre nda Piyer
ya. 4> Tahula tsa, ka guyatd Filip nda Natanayel guli. «Slanaghasla yni ta tsa mndu vindaf
Musa ta gwada ta ghanani ma deftera zlahu nda ya ta mno la anabi ta gwada ta ghapani ya
kay. Yesu zwana Yusufu mnda la Nazaret ya,» ka’a nda tsi. 46 «Mndarga wati skwi ya dina
dza’a sabi ma luwa Nazaret na?» ka Natanayel nda tsi. «Sawi ka nghanata ka ba!» ka Filip.
Ka sli’afta tsi ka lagha. 47 Nghay Yesu ta laghani, «wana vaerda mnda la Isra’ila kul had
sana skwi na tsanavata,» ka Yesu nda Natanayel. 48 «Ga snayta ka ta i'i na?» ka Natanayel
nda tsi. «A’al Ngha a yu ta kagha ta nzaku mista ghuraf ma kds Filip ka hga kagha ya ral»
ka Yesu nda tsi. 49 «Maloma da! Kagha na, Zwana Lazglafta ka, mghama la Isra’ila ka,» ka
Natanayel nda Yesu. 50 «Zlray kagha ta zlghay tsa 6a, kabga mnay da kazlay: Nda ngha
yu ta kagha mista ghurafke’a? dza’a nda ngha ka ta skwiha ta malaghutd tsaya,» ka Yesu
nda tsi. > Ka Yesu sganaghata mantsa: «Kahwathwata ka yu ta mnaghunata, dza’a nda
ngha kuni ta gunata luwa buwany na yla duhwalha Lazglafta, na saha tay ta ghena Zwana
mndu,» ka’a.

2

Kla makwa ma Kana
1 Ta mahkoana fitik, ka slata skala kla makwa ma luwa Kana ta hadika Galili. Tsaw
laghala mani ma Yesu da tsa vla skala kla makwa ya. 2 Hgadagha hga lu ta i Yesu nda

duhwalhani guli da tsa vla skala kla makwa ya. 3 Ka kdutéd ima inabi. Ka mani nda Yesu
mantsa: «Nda kda ima inabi da hay,» ka’a. 4 «Nahgani na gha nda i'i katok nf a mal Ta
maga a fitika da wu,» ka Yesu nda tsi. 5 «Ka maga kuni ta inda skwi dza’a mnaghunata
tsi,» ka mani ma Yesu nda kwalvaha. ¢ Tsaw ma tsa vli ya, mamu wudaha tsatsaf lu nda
palaha ta za litir tghas mbsak tghas mbsak sanlaha, dormak nda hisambsak hisambsak
sanlaha, ta kel la Yahuda ka ghuba salaha tay. 7 «Ndaghanafwa ndagha ta ya wudaha ya
nda imi,» ka Yesu nda hay. Ka ndaghanafta hay te’te’. 8 «<Ndana tama, taywata ta mndu
ta wa skwa zay,» ka Yesu nda hon), ka tapta hay. ° Tapanata tsa mndu ta wa skwa zay ya
ta tsa imi mbadanaf lu ka ima inabi ya nd, zdakwa skwi a va tsa wu, sna a guli ka sagha ga

tsa ima inabi ya wa. Taghona tsa gwal ta zakamta tsa imi yeya nda sna. Ka hgantd tsi ta
zo'ala makwa. 10Ka’a nda tsi mantsa: «Tigal ima inabi ya zda ta dga lu na mnduha, kada
vla ya leghlegha tahula baghuta tan n4, ka laghwa kagha difanata ya zda, ka zlra klagapta
ndana?» ka’a nda tsi. 1! Tsaya taptana mazemzom maga Yesu ma luwa Kana ta hadika
Galili. Mantsa ya maranta tsi ta glakwani. Ka faftd duhwalhani ta ghay tida. 12 Tahula
tsa, ka sli’afta tsi ka lagha da luwa Kafarnahum kawadaga nda i mani nda zwanamani,
nda duhwalhani tani, ka zata har ta fitik tsabakw hada.

Ghzlay Yesu ta gwal ta dzawa skwi ma haga Lazglafta

Mat 21:12-13, Mak 11:15-17, Luk 19:45-46
13 Ndusagaghata fitika skalay la Yahuda ta Pak, ka lafi Yesu da Ursalima.

14Bhadaghatani, ka lama tsi da daba haga Lazglafta ka slanaghatd tsi ta mnduha ta dzawa
slaha nda tuwakha, nda gharbu’ha, nda gwal mbada tsedi ta nzaku tavata tabsla tay hada.
15 Ka klafta tsi ta tban na krupi, ka ghzlagapta tsi ta mnduha demdem ma tsa daba haga
Lazglafta ya, nda tuwakha tani, nda slaha tani. Ka wutsidiptd tsi ta tseda gwal mbadu,
ka zlambidint4 tabola tan. 16 «Hlinwa na skwiha na hadna, ma niy kuni ta haga Da da ka
haga mbada dzvu,» ka’a nda gwal dzawa gharbu’ha. 17 Ka havaktd duhwalhani ta skwi ya

nda vinda ma gwada Lazglafta tazlay: «Dvafdva® yu ta haga gha, manda vu ta dra tsi ta
i’i,» ka’a ya 18 «Mndarga wati ma mazemzom dza’a ka magata, na maranta skwi kol ka ka
maga mndara skwi mandana na?» ka la Yahuda zlraftd gwada nda tsi. 1° «Tasinwatasa ta
na haga Lazglafta na, dza’a baglafba yu ma fitik hkan,» ka Yesu nda har. 20 «Ta skwi vaku
fwad mbsak mku’ mida za lu ta ba na haga Lazglafta na nd, ma fitik hken dza’a bafta yu ri
wa ka'a?» ka la Yahuda nda tsi. 21 Tsaw tsa hoga ta gwads Yesu ya n4, ta gwads ta ghana
ghapani tsatsi. 22 Tsaya ksl duhwalhani tahula sli’agaptani ma mtaku, ka havakta skwi
ya mna tsi. Ka zlghaftd hay ta skwi ya nda vinda ma gwada Lazglafta, nda gwada Yesu ta
mnata tani.
Nda sna Yesu ta skwi ma nudufa mnduha

23 Ma fitika nzakwa Yesu ma Ursalima ta skala Pak, nda ndagha gwal ta zlghafta nghar
hay ta mazomzamha ta mago tsi. 24 Lamo a tsaya da folma Yesu wu, kabga nda sna ta hay
tsidid. 25 Psa a ta mnanata mndu ta gwada ta ghapa nzakwa sana mndu wu, kabga nda
sna tsatsi ta skwi ma yudufa mndu.

3

I Yesu nda Nikwademu
1 Mamu sana mndu mataba la Farisa ta hgo lu ka Nikwademu tekw mataba gwal

dagaladagala mataba la Yahuda. 2Ka sli’aftd tsi nda rvidik ka lagha slanaghatd Yesu.
Ka’a nda tsi mantsa: «Maloma da! Nda sna nni kazlay: Mnda tagha skwi ta saha daga da
Lazglafta kagha ko’a, kabga had mndu ta lavigtd maga tsa mazoamzamha ta mags kagha
ya, ka had Lazglafta kawadaga nda tsi wu,» ka’a. 3 «Kahwathwata ka yu ta mnaghata,
ka ya a lu ta mndu ka mahis wu katsi, laviy a ta nghantd ga mghama Lazglafta wu,» ka
Yesu nda tsi. 4 «Waka lu dza’a yaglagatd mndu nda ghada halatani, dza’a vragladaf vra da
huda mani, na yaglagata ra?» ka Nikwademu nda tsi. 5Ka Yesu mantsa: «Kahwathwata
ka yu ta mnaghata, ka ya a lu ta mndu nda imi nda Sulkum wu katsi, laviy a ta walagtd
lami da ga mghama Lazglafta wa. ¢ Ya yaga mndu nd, mnda sala tsaya. Ya yaga Sulkum
ya nd, na Sulkum tsa ya. 7 Ma ndermim ka nda ndermima kabga mnaghata da: “Tkwe’
ka yagatd kaghuni ka mahis” ka’a. 8 Nda ta tvi ta kuma tsi ta vyakwa falak. Ta snay ka ta
ghudzagani, sna a ka ka ga sli’afta tsi wu, sna a ka ka ga ta dza’a tsi wa. Mantsa ya nzakwa
inda mndu yaga lu ma Sulkum,» ka Yesu nda tsi. ® «Waka skwi mantsa dza’a magaku?» ka
Nikwademu nda tsi. 10Ka Yesu nda tsi mantsa: «Kagha mndu ta tagha skwi na la Isra’ila
nd, sna akatatsara? 1 Kahwathwata ka yu ta mnaghata, skwi snay yni ta mna yni, skwi
nghar ira yni ta gwads yni, tsaw tsu’a a kuni ta skwi ta mns yni wa. 12 Gwaday da ta skwi

*

ta magaku ta hadik na ghuni, zlgha a kuni wu, waka kuni dza’a zlghafté skwi ta magaku
ta luwa dza’a mnaghunata yu tama? 13 Had mndu ta kds lafi ta luwa, ka mndu ta saha
daga ta luwa a tsi wa. Ba Zwapa mndu yeya ta saha daga ta luwa. 14 Manda va ya kapadaf
Musa ta nahadika ghuvatili ta udzu ma mtak ya, manda va tsaya dza’a kapadafta lu ta
Zwana mndu, 15> kada mutsafta dor wa ta zlghaftd hafu na kdekedzen.

16 «Dvudva Lazglafta ta ghona hadik, kal tsi ka vlatd Zwanani turtuktuk, dor wa ta
zlghafta, zwaduta a wu, mutsafmutsa ta hafu na kdekedzen. 17 Ghunaga a Lazglafta ta
zwanani na tsanaghatd guma ta mnduha ta ghana hadik wu, ama na mutsafta mnduha
ma ghana hadik ta mbaku nda ma tsatsi, kal Lazglafta ka ghunagatd Zwanani ta ghsna
hadik. 18 Mndu ta zlghaftd Zwana Lazglafta, had guma ta ghapani wa. Mndu kul zlghafta,
nda ghada tsatd guma ta ghanani, kabga kwalani kul zlghaftd Zwana Lazglafta turtuktuk.

19 «<Wya ghana tsa guma ya: Ma saha tsuwadak ta ghana hadik, ka zlanavatd mndu
ta tsuwadak ka laghwi dvatd grusl, kabga slnaha tany kul dinaku. 20 Inda mndu ta maga
ghwadaka skwi, husaghusa tsuwadak. Had tsa mndu ya dza’a walanta sagha da tsuwadak
wu da maravata slnani duway ta dabi. 2! Ka nermani nzakwa mndu kahwathwata katsi
nd, dza’a saghasa da tsuwadak kada nghavata inda slnani ta mago tsi tsidid kazlay: Skwi
ta mago tsi, zdoganazda ta Lazglafta ko’a.»

Yuhwana mnda maga batem nda Yesu

22Tahula tsa, ka sli’aftd Yesu kawadaga nda duhwalhani ka laghwi ta hadika Zudiya. Ka
nzdavatd tsi tsabakw fitik kawadaga nda hay hada. Ka mags tsi tabatem na mnduha. 23Ta
mago Yuhwana ta batem guli na mnduha ma sana vli ta hgs lu ka Inuy, ndusa nda sani
vli ta hgs lu ka Salima, kabga dagala imi hada. Ka va sli’adaghatd mnduha na maganafta
batem ta hay. 24 Ma tsa fitik ya, ta la a lu ksaghatd Yuhwana da gamak karaku wa.

25 Ka sli'anaftd duhwalha Yuhwana ta zlardutawi nda sana mnda la Yahuda ta ghana
gwada ta ghuba sala. 26Ka sli’aftd hoy ka lagha da mnay pa Yuhwana kazlay: Maloma da!
Tsa mndu si kawadaga nda kagha ta bla ghwa Zurder si ta mna ka ta gwada ta ghanani
ya kay na, wa’a ta maga batem na mnduha. Ta sli’i inda mnduha da tsi, ka hay. 27 Ka
Yuhwana mantsa: «Had mndu dza’a mutsaftd sana skwi ka Lazglafta a ta vlapgta wa.
28 Nda sna kaghuni nda slomapa ghuni ta mno yu tazlay “Kristi a i'i wu” ka’a. Ghunidik
ghuna lu ma kdaku tsatsi ka sagha. 2°[)a zwana midzi ta kla lu ta makwa, gra zwapa midzi
ya guli na, tavatani ta nzata tsi ka sna lwa gwada ta gwadagapta zwana midzi. Snagtani
ta gwada ta gwadagapta tsi ya, rfayni ta rfu. Manda tsaya ta rfa i'i ta rfu guli. Ndanana
nd, rfu pa da ta rfay. 30Ka pla tsatsi nda pla, ka htakwa i'i nda hta.

31 «Mndu ya ta saha daga ta luwa na, nzanaghanza tsatsi ta ghana inda skwi demdem.
Mndu ya ta ghana hadik guli na, na gheana hadik tsatsi. Gwada ta ghana skwi ta ghana
hadik nani ta gwaday. Mndu ta saha daga ta luwa n4, [ta ghapa inda skwi nzanaghata
tsatsi]. 32 Gwada ta ghana skwi nghay tsi nda ya snar tsi ta gwads tsi. Had mndu ta
tsu’aftd gwadani wa. 33 Mndu ta tsu’aftd gwadani n4, grafgra tsa mndu ya ta Lazglafta
kazlay: Kahwathwata ya ka’a. 34 Mndu ghunaga Lazglafta né, gwada Lazglafta ta gwads
tsi, kabga zwakuzwakwa Sulkum vlan Lazglafta mida.

35 «Dvudva Da ta Zwar), ka fanamt4 tsi ta inda skwi ma dzvani. 3¢ Mndu ta zlghafta tsa
Zway ya mutsafmutsa ta hafu. Mndu ta kwalaghut4 zlghaftd tsa zwan ya mutsafta a ta
tsa hafu ya wa. Ta ghapa basa nudufa Lazglafta yeya ta nzaku ta ghapani,» ka’a.

4

I Yesu nda markwa la Samari
1Ka snaptd la Farisa ta mnay kazlay: Mal mnduha ta sli'i da maga batem da Yesu ka
ya da Yuhwana ka’a. 2Ka kahwathwatani ka lu mnay katsi nd, Yesu a ta maga batem
na mndu wu, duhwalhani zlanary tsi ta magay. Snanta Yesu ta tsa gwada ta mna lu ya,
3 ka sli’aftd tsi ta hadika Zudiya na vra ta hadika Galili. # Wya nda ma hadika Samari ta
laba tsi ya, > ka bhadaghata tsi da sana vli ta hga lu ka Sikar ndusa nda vwaha Yakubu ta

vlagtd zwanani Yusufu bamma, ta hadika Samari. ®Ma tsa vli ya, mamu vavrama Yakubu.

Manda harfata Yesu ta mbada, ka nzatd tsi ta wa tsa vovram ya, war ma ghoy fitik nda
tsa.

7Ka lagha sana markwa la Samari da ta imi. «Tidifta ta imi ka sa’ata yu,» ka Yesu nda
tsi. & Ma tsa fitik ya, laghula duhwalhani da luwa da skwa skwa zay. ° «Waka kagha ta
nzakway ka mnda la Yahuda, ta dawa imi na say da i'i ta nzakway ka markwa la Samari
na?» ka tsa marakw ya nda tsi. Tsaw had la Yahuda ta guya vgha nda la Samari wa. 1°Ka
Yesu mantsa: «Ka md nda sna ka ta skwi ta kuma Lazglafta ta vlaghata, nda mndu ya ta
dawa imi na say da kagha katsi na, méd kagha ma dza’a dawa imi na say, md ya vlaghatani
ta imi ta vla hafu,» ka’a nda tsi. 11 Ka tsa marakw ya nda tsi mantsa: «Mghama da! wana
had skwi pa tagafta da kagha wu, nda la na vavrom na guli, ga dza’a mutsa ka ta tsaimi ta
vla hafu yana? 12Mal kagha ka dzidza yni Yakubu si ta sa ima na vevram na nda zwanani,
nda rinani tani, ka zlapnanta tsi na ra?» ka'a. 1> Ka Yesu nda tsi Mantsa: «Dar wati ma
mndu ta sa na imi na nd, ta dza'a kuzlagkuzla ndala, 14 ama mndu dza’a sa na imi dza’a
vlanta yu na nd, walglagta a ndala ta kuzlanta wa. Tsa imi dza’a vlagta yu ya nd, dza’a
nuna ka dzubay, na mbazagapta hafu na kdekedzen mida,» ka Yesu nda tsi. 15 «Mghama
da! Vlihavla ta tsa imi ya tsa, kada kwala ndala ta kuzliglihata, ka kwala yu ta saglagha
da ta imi hadna,» ka tsa marakw ya nda tsi. 16 «La hgakta zo’ala ghuni, ka sagha kuni da
hadna,» ka Yesu nda tsa marakw ya. 17 «<Had zo’ala da wu,» ka tsa marakw ya nda tsi. Ka
Yesu nda tsi mantsa: «Ta na gha ta mnay kazlay: Hadu za’ala da wu ka’a, 18 kabga hutaf
zo'ala gha. Nana ga tay ka ndanana guli, zo’ala ghuni a wu, raghatani mnay gha mantsa
ya,» ka Yesu nda tsi. 19 «Mghama da! Anabi ka ta gra yu nda na skwi na. 20 Dzidztha yni
la Samari n4, ta na ghwa na si ta maga hon ta du’a na Lazglafta. Ka kaghuni la Yahuda
nd, ma Ursalima vla maga du’a npa Lazglafta, ka kaghuni,» ka tsa marakw ya. 21 Ka Yesu
nda tsi mantsa: «Marakw na, zlghafzlgha ta i’i. Dza’a saghasa fitik dza’a kwal kuni maga
du’a na Da ta na ghwad na, der ma Ursalima. 22 Kaghuni la Samari, na skwi kul snanta
kuni ta maga kuni ta du’a. Agni la Yahuda, pa skwi snay yni ta maga nni ta du’a, kabga
da la Yahuda sagha mbaku. 23 Dza’a saghasa fitik, nda maga vani ndanana. Ma Sulkum
nda ya ma kahwathwata dza’a kel mnduha ka maga du’a, na tsabay tan ta tsalbu na Da,
kabga mndarga tsa mnduha ta tsaba tsa tsalbu ya ta zbs Da. 24 Lazglafta nd, Sulkum ya.
Tsa mnduha ta maga du’a nani ya, ma Sulkum nda ya ma kahwathwata ta maga han,» ka
Yesu nda tsi. 25 «Nda sna yu kazlay: Dza’a saghasa Almasihu, ta hge lu ka Kristi ya, ko’a.
Ka saghasa tsi, dza’a mnagnamna ta inda skwi,» ka tsa marakw ya nda tsi. 26 «Tsa mndu
ta mnoa kagha ya na i'i ta gwada nda kagha na,» ka Yesu nda tsi.

27 Tata gwada han, ka vraktd duhwalhani. Ka ndermimi duhwalhani ta tsa nzatani ka
gwada nda tsa marakw ya. Tsitsirid, nzanza hay, had ya ta pslanaftawi, ka dawanta da
tsi kazlay: Nu ta daw ka da tsi, ari nu ta gwads ka nda tsi na ko’a wa.

28 Ka gi zlanata tsa marakw ya ta bzleghwani hada ka laghwi da luwa da mnay na
mnduha. 2°Ka'a mantsa: «Sawa ngha mndu ta mnihata inda skwiha maga yu ba, zlah
Kristi na mndu na?» ka’a. 30Ka sli’agaptd mnduha ma luwa, ka lagha slanaghata Yesu.
31 «Maloma da! Kwa za ta skwa zay misimmisim,» ka duhwalhani nda Yesu, ma tsa fitik
ya. 32 «Mamu skwa zaya da kul snagta kaghuni,» ka Yesu nda han. 33 «Mamu mndu ta
klanakta skwa zay ra?» ka duhwalhani mataba tan. 34Ka Yesu nda hay mantsa: «Maga
skwi ta zdoganata mndu ya ta ghunigihata ka kdinista slnani, skwa zaya da. 3> “Ta fwad
pdakwa tili ka tska nimaya ta vwah” a ka kaghuni ndanana wu ra? ka i'i nda kaghuni
wa, nghadapwangha ta ndshata nimaya ta vwah ba, ta ghwan a lu ka tskay wa. 3¢ Mndu
ta tska nimaya ta vwah n4, ta mutsay ta nisalani, na tskanatani ta hulfani na hafu pa
kdekedzey. Mantsa ya, na rfay mndu ta slogafta nda mndu ta tskata ta rfu kawadaga.
37 Tsa mahdihdi mno lu kazlay: Slgadata slgayslgay na sani, tskatd tskaytskay na sani
ka’a ya na, kahwathwata nzakwani. 38 Da vli kul magata kuni ta slna ghunaghunafta yu.
Ghuyghuya sanlaha ta dagywa ma slna, ka lagha kaghuni da natsa ndela tsa slna tay ya,»
ka’a. 3 Nda ndagha la Samari ma tsa luwa tan ya ta zlghaftd Yesu ta ghana tsa gwada

mna tsa marakw ya ta mnay kazlay: Ka mnihata tsi ta inda skwiha maga yu ka’a ya. 4°Ma
lagha la Samari da slanaghata Yesu, ka ndebs hay ta dzvu da tsi pa nzatani kawadaga
nda han. Ka nzata tsi ka zat4 fitik his hada da hay. 41 Ka sgavaghatd ndsghata mnduha
ta zlghafta Yesu, kabga Yesu ka ghonani ta mna gwadani na tan. 42 «Zlghafzlgha agni
ndanana tama makwa na, kabga gwada gha mna ka yeya a wa. Nda sna varda apni nda
slomana pni. Grafgra yni kahwathwata kazlay: Na mndu na n4, mnda mba mnduha ta
ghapa hadik ya ka’a.»

Mbanafta Yesu ta zwana sana mnda ksa slna numna

43 Tahula tsa fitik his ya, ka sli’aftd Yesu hada ka laghwi ta hadika Galili. 44 Tsaw si wya
ka Yesu mnata: «Had lu ta vla glaku na anabi ta hadikani wu» ka’a. 45 Bhadaghatani ta
hadika Galili, ka tsu’aftd gwal hada. Tsa gwal ta tsu’afta ya nd, gwal ta nghantd inda skwi
maga Yesu ma Ursalima ma fitika skala Pak ya, kabga si labla hahan guli da vla tsa skalu
ya.

46 Ka vraghata tsi tama da luwa Kana ta hadika Galili, ma vla mbadanaftani ta imi
ka ima inabi ya kay. Tsaw mamu sana mndu dagala ma slna yumna, ta maga slna
ga mgham ma luwa Kafarnahum, kul dughwanaku zwanani ta kala ghan. 47 Snagtani
kazlay: Sli’afsli’a Yesu ta hadika Zudiya, ka sagha ta hadika Galili ko’a, ka sli’afta tsi
ka lagha slanaghata. Ka’a nda tsi mantsa: «Kdokkdsk, mbada mbanaftd zwana da kul
dughwanaku, ta kala ghan,» ka’a. 48 Ka Yesu nda tsi mantsa: «Ka ta ngha a kaghuni ta
mazamzam nda skwa ndsrmimay wu n4, zlgha a kaghuni kay tama wal» ka’a. 49 Ka tsa
mndu ta maga slna ga mgham ya nda tsi mantsa: «Mghama da! Mbada ma kdaku zwana
damtuta,» kandatsi. 5°Ka Yesu nda tsi mantsa: «La dzagha! Wa a zwana gha wdsrwdar,»
ka’a.

Ka zlghafta tsa mndu ya ta tsa gwada mnana Yesu ya, ka sli’afta tsi ka laghwi dzaghani.
51Ta laha tsi ta tvi ta dza’a dzagha, ka guyata tsi nda kwalvahani ta ylu da mnay nani
kazlay: Wa’a nda mba zwaya gha wdar ka’a. 52Ka tsa mndu ya mantsa: «Ta wati luwa
lepavata tsi na?» ka’a dawanta da hay. «Ki’a hdzikata fitik ma ghay dahawu, ta lavaghuta
tsa gudidarani ya,» ka hany nda tsi. 53 Ka grafta tsa dani ya, ta tsa luwa ya mna Yesu nani

kazlay: Wdarwdar zwana gha ka’a ya. Daga badu tsa ka zlghafta tsatsi nda gwal ga tan
tani ta Yesu.
54 Tsaya mahisa mazomzom maga Yesu ta hadika Galili manda zlaptani ta hadika

Zudiya.
5

Mbanafta Yesu ta sana mndu nda raghwa salani

1Tahula tsaya, ka slata skala la Yahuda ma Ursalima. Ka laf Yesu da hada. 2 Tsaw ma
Ursalima, mamu sana ghwa tsap lu ndusa nda watgha saba tuwakha. Betsayda ta hga
lu ta tsa ghwa ya nda gwada Hebru. Ta wa tsa ghwa ya mamu glakamha hutaf. 3 Ma tsa
glakamha ya, mamu ndaghata gwal kul dughwanaku mida, manda gwal nda ghulpa, nda
gwal ta dzagidi, nda gwal nda rwa sala tay nda dzva tay ta kzla gigdavata imi. 4 Tsaw
ta sasa duhwala Lazglafta tazlay da tsa imi ya na gigdanafta. Ka gigdavafgigda tsa imi
ya, ka tinal wa ta gi laha dida tahula gigdavaftani ya, nda mba tsa mndu ya dar kinawu
tsa danwani ya. 5 Hkanmbsak tghas mida vakwa sana mndu ma daywani ta nzaku hada.
6Kao’a ka Yesu n4, ta hani tsa mndu ya. Nda sna guli kazlay: Nda kda fitikani ta basa tsa
danwa ya ka’a. «Ta kumay ka ta mbafta gha ra?» ka’a nda tsi. 7 «Mghama da! Had mnda
da pa fadihata da imi gigdavafar tsi wa. Ka dza’a yu, ka yu ya na, gi tiplaghuta sani ta
laha ka ’i,» ka tsa mndu kul dughwanaku ya nda tsi. 8 «Sli’afsli’a gha kla ta skwa hana
gha, ka sli’a ka,» ka Yesu nda tsi. ° Gi hadahada ka mbafta tsa mndu ya, slepad klafta
skwa hanani, ka sli'i. Tsaw, badu Sabat magakwa tsa skwi ya. 1°Ka la mali ma la Yahuda
nda tsa mndu mbanaf lu ya mantsa: «Sabat a vli gita kay ra? Wa ta mnaghata kla skwa
hana gha na?» ka hay. 11 «“Kla ta skwa hana gha, ka sli’a ka” ka tsa mndu ta mbadifta
ya nda i'i,» ka’a nda han. 12 «Wa tsa mndu ta mnaghata kazlay: Kla ta skwa hana gha ka

sli’a ka ko’a ya na?» ka hay dawanta da tsi. 13 Tsaw sna a tsa mndu mbanaf lu ya ta tsa
mndu ta mbanafta ya wu, kabga zadamzada Yesu mataba tskata mnduha ma tsa vli ya.
14 Bats nzda, ka guyaftd Yesu ta vgha nda tsa mndu ya ma daba hoga Lazglafta. «Wana
nda mba ka ndana tama, yaha ka walglapta maga dmaku da slaghaghatd ya katakata ta
malaghutd tsaya,» ka Yesu nda tsi. 15 Ka sli’aftd tsa mndu ya, ka laghwi da mnay na la
mali ma la Yahuda kazlay: Yesu tsa mndu ta mbidifta ya kay ka’a. 16 Tsaya kal la mali ma
la Yahuda ka zba htsina Yesu, kabga magatani ta tsa skwi ya badu Sabat.

17 Ka Yesu nda hany mantsa: «Tata maga slna Da da kulam ndanana, mantsa i’i guli,
tata maga slna yu kulam ndanana,» ka’a. 18 Ta ghana tsa gwada gwada tsi ya, ka zbagalta
la mali mataba la Yahuda ta Yesu na dzata. Ta ghona val blanaptani ta zlaha Sabat
kwenkwen a ta zba hay wu, kabga mnayni kazlay: Vorda Lazglafta na Da da ka’a ta gra
ghapani nda Lazglafta guli ya.

Vlanta dani ta inda mbrakwani ta zwanani

19Ka Yesu vraglintd gwadani nda han mantsa: «Kahwathwata ka yu ta mnaghunata,
laviy a zwar ta magatd skwi gaghany gaghanani, ka ngha a tsi ta skwi ta mags Da wa. Ka
kinawu ta maga Da ta inda skwi ya, ka gragra mantsa ya ta maga zwarn guli. 20 Ta dvay Da
ta zwar). Tsaya ta kal tsi ka maranantd inda skwi ta mags tsi, ya maranagtani ta slnaha
ta malaghutd nana, kada nghayta kuni ta skwa ndsrmimay. 2! Manda ya ta sli’aganapta
Da ta gwal nda rwa nda hafu ya, mantsa ya ta vlanta zwap ta hafu na mndu ta kums tsi.
22Tsa a Da ta guma ta ghana mndu wu, ma dzva zway fanamta tsi ta inda guma na gumay,
23 kada vla inda mndu ta glaku na zwarn, manda ya ta vls han ta glaku na Da ya. Ka vla

a mndu ta glaku ya zway wu katsi, had tsa mndu ya ta vla glaku na Da ta ghunagata tsa
zwap ya wa.

24 «Kahwathwata ka yu ta mnaghunata, mndu ta sna gwada da, ka zlghafta tsi ta mndu
ta ghunigihatd, mamu hafu na kdekedzen ma tsa mndu ya. Had lu dza’a tsanaghata
guma ta tsa mndu ya wa. Nda ghada Pak tsa mndu ya ta mtaku ka laghwi da hafu.
25 Kahwathwata ka yu ta mnaghunata, dza’a saghasa fitik, nda ghada va saghani, dza’a
kol gwal nda rwa ka snantd lwa Zwana Lazglafta. Tsa gwal dza’a snanta ya dza’a nzakway
nda hafu. 26 Manda daslakwa hafu ta nzaku ma Da ya, manda tsaya vlanta tsi ta zwar
na mutsakwa hafu ma tsatsi guli. 27 Ka vlagta tsi ta mbrakwa tsa guma, kabga nzakwani
ka Zwana mndu. 28 Tsaya a skwi na ndermimay ghuni wu, dza’a saghasa fitik dza’a ksl
inda gwal ma kulu ka snaytd lwani 29 na sli’agapta tan. Gwal ta maga skwi dina ya, dza’a
sli’agapta pa nzata nda hafu hahay. Gwal ta maga skwi kul dinaku ya guli, dza’a sli’agapta
na tsanaghatéd guma ta hay hahan.»

Nzakwa Zwan ka maslamtsak

30 Ka Yesu mantsa: «Had sana skwi dza’a magata i'i gaghan gaghana da wa. Manda ya
mniha Lazglafta ta tsa yu ta guma. Nda tvani ta tsa yu ta guma kabga zba a yu ta skwi ta
kumas ghana da wu, skwi ta zdaganatd mndu ta ghunigihata ta zbs yu.

31 «Ka i'i katsi mnatd gwada ta ghana da katsi nd, had hayhaya tsa gwada da ya nda tsa
wa. 32Ka sana mndu katsi mna gwada ta ghana i’i katsi, nda sna yu kazlay: Tsa gwada ta
mno tsi ta ghapa i'i ya na, kahwathwata nzakwani ka’a. 33 Ghunaf ghuna kuni ta mnduha
da Yuhwana ka mnaghunat3 tsi ta kahwathwata. 34T’i tada n4, zban a yu ta mndu na
mna gwada ta ghana da wa. Tsaya kwenkwen mnaghuna yu na mutsay ghuni ta hafu.
35 Yuhwana n4, pitirla ta zlghaku ka tsuwadaka vli ya. Kumankuma kuni ta nzdavata nda
rfu ma tsuwadakani.

36 «I'i, mamu ya da ma gwada ta ghapa da ta malaghutd na Yuhwana. Tsa gwada ya
nd, slnaha vliha Da na kdanafta da ta magay ya. Tsa slnaha ta kds yu ta magay ya, ta
maranta tsidid kazlay: Da ya ta ghunigihata ko’a. 37 Tsa Da ta ghunigihata ya, ta mnayta
gwada ta ghana da. Ay mndani ta walay a kuni ta snagtd lwani wa. Ta walay a kuni ta
nghantd kumani guli wa. 38 Nza a gwadani ma gudufa ghuni wu kabga zlghaf a kuni ta
mndu ya ghunaga tsi wa.

39 «Ta ndi’andi’a kuni ka tagha skwi ya nda vinda ma gwada Lazglafta kabga mida dza’a
mutsa nni ta hafu na kdekedzen ka kuni. Tsa gwada Lazglafta nda vinda ya n4, ta ghsna
i'i ta gwada tsi. 40 Sew va a kuni ta sagha da i'i na mutsa vorda hafu wa.

41 «Da mnda sala a ta mutsa i’i ta glakwa da wa. 42 Tsaw nda sna i’i ta kaghuni tsidid
kazlay: Dvu a kuni ta Lazglafta wu ka’a. 43 Da da ta ghunigihata, ka kwalaghuta kuni
ta tsu’aftd i'i. Ka ma sana mndu ta klaftd ghanani ka ghanani ka sagha katsi na, ma
tsu’aftsu’a kuni. 44 Kaghuni gwal ta dva glaku da sani nda sani, ka kwalaghuta zba glaku
daga da Lazglafta turtukwani, waka kuni ma dza’a zlghafta na?

45 «Yaha kuni da uwalay kazlay: Dza’a wlay yu ta kaghuni da Lazglafta ka’a. Tsa Musa
faf kaghuni ta ghoey tida ya dza’a wla kaghuni. 46 Ka ma zlghafzlgha kuni ta Musa katsi
nd, ma zlghafzlgha kuni ta i'i guli, kabga vindaf ta ghana i’i tsatsi ta gwada. 47 Ka si zlghaf
a kaghuni ta skwi vindaf tsatsi ya wu nf, waka kuni dza’a zlghafta gwada da na?» ka’a.

6

Zunta Yesu ta skwa zay ta mnduha dombu’ hutaf

Mat 14:13-21, Mak 6:30-44, Luk 9:10-17
1Tahula tsaya, ka sli’aftd Yesu ka laghwi ta sana bla tsa ghwa Galili ta hgs lu ka Tiberyad

ya guli. 2Ka sli’aftd demga rutut mistani nghar han ta mazemzam, ka mbamba gwal kul
dughwanaku. 3 Ka plaghatd Yesu ta ghwd ka nzagata hada kawadaga nda duhwalhani.
4 Tsaw ndusa fitika skala Pak ta nzakway ka skala la Yahuda. 5 Ka’a ka Yesu klanta ghar
ka nghadapta n4, rutututa domga ta lagha da tsi. Ka’a mantsa: «Ga dza’a skwakta mu ta
buradi na zunustad na ndsghata mnduha na?» ka Yesu nda Filip. ¢ [a tsakwasla gwada
da tsi kal tsi ka mnanata mantsa, kabga nda sna tsatsi ta skwi dza’a tsi magay. 7 Ka Filip

nda tsi mantsa: «Dar tseda vagha mnduha his dormok™ ta maga slna klaf lu na dzawakt4
buradi nda tsi ng, slaghu a dar na valagta han ki’a ki’a wu,» ka’a nda tsi. 8 Ka sani mataba
duhwalhani ta nzakway ka Andre zwanamani ma Simury Piyer nda tsi mantsa: ¢ «Mamu
sana zway hadna nda buradi hutaf nda tsulhwa zwana klipi his da tsi, tsaw pa slafta
kawu mataba ndaghata mnduha mandana na?» ka’a. 10Ka Yesu mantsa: «Mnanawa mna
ta hay ka nzanzata hoy nda nzanza,» ka’a. Tsaw mamu dyatd kuzuy ksif ma tsa vli ya,
ka nzanzaftd mnduha ta maga dembu’ hutaf tida. ' Ka hlafta Yesu ta tsa buradiha ya,
ka rfanaghatd tsi ta Lazglafta ta ghanani, ka daganafta tsi ta tsa mnduha ta nzaku ya. Ka
daganaftd tsi ta tsa klipiha ya ta hany guli manda ya ta kums han). 12 Manda babaghawta
mnduha, «Tskafwa padakwani yaha da badzuta,» ka Yesu nda duhwalhani. 13 Ka tskaftd
hay, ka ndaghanaftd han ta ghwanak ghwagpds his nda pdakwa tsa buradi hutaf ya,
tahula babaghawta tay demdem. 14 «<Nana mndu na verda anabi dza’a sagha ta ghana
hadik mna lu kay ya,» ka tsa mnduha ta nghantd mazemzam maga Yesu ya.

15Tsatsafta Yesu kazlay: Dza’a saghasa lu da ksafta nda mbraku na nzakwani ka mgham
ka’a, ka kdipta Yesu ta nlaglaghata ta ghwa.

Mbaday Yesu ta mbada ta imi

Mat 14:22-33, Mak 6:45-52
16 Magata hawu, ka sli’agatd duhwalhani ta wa draf. 17Ka sli'adamta han) da kwambalu

na tsughwada drof na dza’a da luwa Kafarnahum. Nda ghada kuzata vli, ta vradagha
a Yesu slanaghata hay wa. 18 Tata ndrs hay, ka sli’avafta falak dagala katakata, ka
kapatsa'uwaku draf. 19 Swadap swa duhwalha Yesu ta kwambalu ta maga meli hutaf ka
mku’ a tsi, ka nghantd hay ta Yesu ta mbada ta draf ta ndusadaghata tavata kwambalu, ka
ksaftd zloy ta hay. 20 «I'i ya tane! Ma zloy kuni ta zlay!» ka Yesu nda hay. 21 Si ta kumay
hay ta klamta da kwambalu sizlay, gi nda bhadaghata kwambalu da tsa vli ta dza’a hay
ya.

Zbay domga ta Yesu

*
6:7 Ngha ta Mata 20:2.

22 Gamahtsimani, ka havaktd tsa mnduha ta nzaku ta wa draf ya kazlay: Turtuktuk
kwambalu si ta lagha da tsa vli ya ka’a. Grafgra hay guli kazlay: Lamas a Yesu kawadaga
nda duhwalhani dida wu ka’a. Nda ghena tay laghwa duhwalhani. 23 Ma va tsa fitik ya,
ka sli’afta sana kwambaluha ma luwa Tiberiya, ka bhadaghata hay ndusa nda tsa vli kal
Mgham Yesu ka rfanaghata Lazglafta ta ghapa buradi, ka zutd mnduha ya kay. 24 Nghay
mnduha nd, had Yesu hada wu, had duhwalhani hada guli wu, ka sli'adamt4 hay da tsa
kwambalu ya ka laghwi da luwa Kafarnahum da zba Yesu.

Yesu nd, dafa hafu ya

25Ka bhadaghata hay ka zba hay, ka slanaghata hay ta wa sana bla tsa draf ya. «Maloma
da! Yawu saghwa ka da hadna kay?» ka hany nda tsi. 26 Ka Yesu nda hay mantsa:
«Kahwathwata ka yu ta mnaghunata, ta zbs kabga val nghapta ghuni ta mazemzom a
kuni ta i'i wa. Ta zbas kabga zuta ghuni ta buradi, ka baghaftd kuni, kuni ta i'i. 27 Ma
ksa kuni ta slna na skwa zay dza’a badzuta. Davawana ka maga slna na skwa zay ta
nzdavata dza’a vlaghunatd hafu pa kdekedzen. Tsa skwa zay ya nd, Zwana mndu dza’a
vlaghunata, kabga ta tsatsi thafta Da ta nizla vlantani ta mbraku,» ka’a nda han. 28 Ka
hay nda tsi mantsa: «Nahgani dza’a anni magay na kdinta magata slna Lazglafta na?» ka
hay. 29Ka Yesu nda hany mantsa: «Zlghafta ghuni ta mndu ya ghunaga tsi, na slna ya ta
kzlo Lazglafta ta maganata ghuni,» ka’a. 30 Ka hay mantsa: «Mndarga wati mazemzem
laviy ka ta magannata na nghanta yni, kada zlghafta nni ta kagha na? Wati slna dza’aka
magata na? 3! Zuza dzidziha yni ta Mana ma mtak. Manda ya nda vinda na: “vlagavla
ta buradi daga ta luwa® na tan, na zay tan,”» ka hay nda tsi. 32Ka Yesu nda hony mantsa:
«Kahwathwata ka yu ta mnaghunata, Musa a ta vlaghunatd buradi ta saha ta luwa wa, Da
da ta vlata buradi ta saha ta luwa. 33 Tsa Buradi vlaga Lazglafta ya n4, tsa ta saha ta luwa
ta vla hafu na mnduha ta ghana hadik yeya,» ka’a nda hay. 34Ka hon mantsa: «Mghama
da!l gdagda ta vlapnatd mndsrga tsa buradi ya,» ka hay.

35Ka Yesu nda han mantsa: «I'i buradi ta vla hafu. Ka saghasa mndu da i’i, walglagta
a maya ta kuzlagta wa. Ka zlghafzlgha mndu ta i’i, walglanta a ndala ta kuzlanta wa.
36 Wya mnaghunamna yu, nda ngha kuni ta i'i, ka kwalaghuta kuni ta zlghafta i’i. 37 Inda
gwal vliha Da, dza’a saghasa hay da i’i. Had i’i guli dza’a zlaptd mndu ya ta sagha da i’i
ma bli wa. 38 Sa a i'i ta luwa na maga skwi ta kumoa yu wa. Sasa i’'i na maga skwi ta kuma
mndu ta ghunigihata. 39 Skwi ta kuma mndu ta ghunigihata n4, kwala da kul zlanaghuta
inda gwal vliha tsi, na sli'aganapta da ta hay badu kdakwa ghana hadik. 40 Wya skwi ta
kums Da da, der wati ma mndu ta nghanta zwan ka zlghafta tsi, nda mutsa hafani na
kdekedzer. Dza’a sli’aganapsli’a yu badu kdakwa ghapa hadik,» ka’a.

41 Ka rurugwaku la Yahuda ta ghanani, kabga mnayni kazlay: I'i buradi ta saha daga
ta luwa ko’a. 42 «Tsatsi a Yesu zwana Yusufu kay wu ra? Tsatsi a na snan amu ta i
dani nda mani na ra? Ta ghona wu ta mna tsi kazlay: Sa daga ta luwa yu ko’a ba?»
ka hon. 43 Ka Yesu nda hon mantsa: «Zlanawazla ta rurunwaku mataba ghuni, 44 had
mndu dza’a lavintd sagha da i'i, ka ghunagagha a Da ta ghunigihata da i'i wa. I'i, dza’a
sli’aganapsli’a yu ta tsa mndu ya badu kdakwa ghapa hadik. 45 Wya skwi vindaf la anabi:
“Dza’a taghanaftagha Lazglafta¥ ta skwiha ta hay.” Dar wa ta snay, ka zlghaft4 tsa skwi
ta taghs Lazglafta ya, dza’a saghasa tsa mndu ya da i’i. 46 Va a tsaya ta mnay kazlay: Nda
ngha tsa mndu ya ta Da nda irani ko’a wu, ba mndu ta saha da Lazglafta yeya nda ngha
ta Da nda irani. 47 Kahwathwata ka yu ta mnaghunata, mndu ta zlghafta i’i, nda mutsa
hafani na kdekedzen. 48 I'i buradi ta vla hafu. 4° Zuza dzidziha ghuni ta mana ma mtak,
kulam nda tsa, rwurwa inda tay. 50 Wana buradi ta saha daga ta luwa hadna. Mndu ta
zay, mtata a wa. 1 T'i buradi ta vla hafu ta saha daga ta luwa. Kata zay mndu ta tsa buradi
ya, dza’a nzaku tsa mndu ya nda hafu na kdekedzen. Tsa buradi ta vls yu ya ng, slu'uvgha
da ya. Dza’a vlay yu, kada nzakwa mnduha ta ghapa hadik nda hafu,» ka Yesu nda han.

T 631 Ngha ta Sabi 16:13-15, 31. F 645 Ngha ta Isaya 54:13.

52 Ka hon mantsa: «Waka na mndu na dza’a vlamatd slu'uvghani na zay na?» ka la
Yahuda zlghanafta ta ghapani. 53 Ka Yesu nda hay mantsa: «Kahwathwata ka yu ta
mnaghunata, ka za a kuni ta slu'uvgha Zwana mndu, sa a kuni ta usani wu katsi, had
hafu dekdek ma kaghuni wa. 54 Mndu ta za slu'uvgha da, ta sa usa da, mamu hafu na
kdekedzen ma tsa mndu ya. Dza’a sli’aganapsli’a yu ta tsa mndu ya badu kdakwa ghana
hadik. 55 Varda skwa zay n4, slu’'uvgha da ya. Varda skwa say guli na, usa da ya. 56 Mndu
ta za slu’uvgha da, ta sa usa da n, ma i’'i ta nzamta tsa mndu ya, ma tsa mndu ya nzamta
i’i guli. 57 Tsa Da ta ghunigihata ya na, nda hafu mida. Nda tsatsi ta nzakwa i'i nda hafu.
Mantsa ya guli ka ta zay mndu ta i’i, dza’a nzanza nda hafu. 5 Wana buradi ta saha daga
ta luwa hadna. Nza a manda na dzidziha ghuni ta zutd mana ka rwuté hay ya wa. Mndu
ta za na buradi na na, dza’a nzanza nda hafu na kdekedzen,» ka Yesu nda hay. 59 Ta taghs
tsi ta skwi ma haga tagha skwa la Yahuda ma Kafarnahum, mna Yesu ta tsa gwada ya.

Zlanavata sanlaha ma duhwalhani ta Yesu
60 Ka sanlaha mataba duhwalhani snanar hoy ta tsa gwada ya mantsa: «Dukdukwa

na gwada na, wa dza’a lavigta snay na?» ka hay. ¢! Daslafta Yesu ma vghani kazlay: Ta
ruruywaku duhwalhani ta ghana tsa tagha skwi ya ka’a, «nda pra gudufa kaghuni guli
ra? ©2 A ka tsa nghan kuni ta Zwana mndu ta ylu da vli si hada tsi ghalya, waka nudufa
ghuni dza’a magay tama? 63 Sulkuma Lazglafta ta vla hafu, had sana skwi lavin mnda
sola ta magata wa. Na gwada mnaghuna yu na n4, Sulkum nda hafu ya. ¢4 Tsaw mataba
ghuni nd, mamu sanlaha kul zlghafta dekdek,» ka Yesu nda hay. Tsaw nda sna Yesu
daga zlraftani ta gwal kul zlghafta dekdek, nda mndu ya dza’a skwapta tani. 6°Ka Yesu
sganaghata mantsa: «Tsaya kal yu ka mnay na ghuni kazlay: Had mndu dza’a lavigtd
sagha da i1, ka ghunak a Da wu ko’a ya,» ka’a.

66 Tahula mnata Yesu ta tsa gwada ya, nda ndsgha sanlaha ma duhwalhani ta vraghuta,
ka kwal kul dza’agalta mistani. 67 Ka Yesu mantsa: «Ki kaghuni, sli’a a kaghuni guli ra?»
ka’a nda tsa gwal ghwappdas his ya. 98 Ka Simuy Piyer mantsa: «Mghama da! Da wa ta
dza’a pni? Ya wana mamu gwada hafu pa kdekedzey da kagha. ¢° Zlghafzlgha nni, nda
sna pni guli kazlay: Kristi mndu nda ghuba ta saha daga da Lazglafta kagha ko’a,» ka’a
nda tsi. 79Ka Yesu mantsa: «I'i a ta dagapta na kaghuni ghwanpds his na ra? Nziya nza
tsi na, ka halaway ya turtuk mataba ghuni,» ka’a nda han. 7! Ta ghana Zudas Iskaryut
zwana Simuy ta mna tsi ta tsaya kabga tsatsi mndu dza’a skwapta, der m4 tekw tsatsi
mataba tsa gwal ghwanpds his ya.

7

Kwalaghuta zwanamani ta zlghaftd Yesu

1Tahula tsa, mbada Yesu ka ra hadika Galili. Va a ta dza’a ta hadika Zudiya wu, kabga
ta dakwatsay dakwatsay maliha ta ghana la Yahuda hada na dzata. 2 Tsaw ndusakndusa
fitika skala dumbi da la Yahuda. 3 «Sli’afsli'a gha ka dza’a ka ta hadika Zudiya kada
nghapta duhwalha gha guli ta slna ta mags ka, 4 had mndu ta kuma maranté ghonani ta
difa ghanani wa. Ya wya mamu skwiha ta mags ka ya, maranmara ta ghana gha banluwa
na nghanta inda mnduha ta kagha,» ka zwanamani nda tsi. > Tsaw ta zlghaf a zwanamani
ta tsatsi wa. ©Ka Yesu nda hay mantsa: «Ta sagha a fitika da wa. Da kaghuni ya na, dor
ta wati luwa tsi, nda maga fitik, ka kaghuni. 7 Had kaghuni ta husantd mnduha wa. T’i
nd, husanhusa yu ta mnduha, kabga ta mnanagmna yu ta slna tay kul dinaku ta hay.
8 Lawala kaghuni! La a i'i wu, kabga ta kda a sagha fitika da karaku wu,» ka Yesu nda hay.
9 Tahula mnanatani ta tsa gwada ya ta hay, ka nzaghuta tsatsi ma Galili.

10 Manda laghwa zwanamani da vla skalu, ka sli’afta tsatsi ka ghapani ka lafi ma difa
ma difa, kul marantd ghanani banluwa.

Taghay Yesu ta skwi ma haga Lazglafta
11 Ka la Yahuda mantsa: «Ga tsatsi tamal» ka hay ka zba Yesu ma vla skalu. 12Ka
sli’avafta zlerdutawi ka ndanda ta ghana tsatsi mataba mnduha kazlay: Jorma mndu ya,

ka sanlaha, mnduha ta zadinta tsi, ka sanlaha. 13 Ma va tsaya na, had mndu ta klanta lwi
ka gwada ta ghana Yesu wu, kabga zlapa la mali ta ghapa la Yahuda.

14 Dagata tsa fitikha na skalu ya ka gragra ya n4, ka sli’afta Yesu ka lama da haga
Lazglafta. Ka taghs tsi ta skwi na mnduha mida. 15Ka la Yahuda mantsa: «Taghaf ga
na mndu na ta na yani ma skwi na na? Ya wya ta lagha a da vla taghafta skwi wu, waka
a snapta skwi ma gwada Lazglafta mandana na?» ka hany ka ndermimay. 1¢Ka Yesu nda
hay mantsa: «Ta sagha da mndu ta ghunigihata skwi ta taghs yu, ta sabs da i'i a wa.
17Ka fafa mndu ta ghapani ka maga skwi ta kumo Lazglafta, dza’a nda sna ka ta sagha
da Lazglafta na skwi ta tagha yu na tsi, ka ta kla’ata ma ghana da a yu. 18 Mndu ta mna
gwada ta ghana ghapani na, ghanani ta ghubu tsi. Mndu ta zba vlanta glaku ta mndu ya
ta ghunafta, verda mndu tsa mndu ya, ghwadaka mndu a wa. ° Musa a ta vlaghunata
zlahu wu ra? had ya mataba ghuni ta maga slna nda tsa zlahu ya wa. Ta zbs naw kuni ta
i'i pa dzata tama?» ka Yesu nda han. 20Ka hay mantsa: «Nda ksa ka da halaway, wa ta
zba kagha na dzata na?» ka hay nda tsi.

21Ka Yesu nda hay mantsa: «Turtuktuk yeya slna magan yu, ka ndsrmim kuni nda
ndermima demdem. 22 Vlaghunavla Musa ta zlahu na datsa fafad, an mndani Musa a ta
zlrafta wa. Daga ta dzidzi ta zlrafta lu. Ta datsay a kuni ta fafada zwani badu sabat rke?
23 Ka si laviglava kuni ta tsa fafada zwan badu Sabat, kabga yaha lu da blanaptd zlaha
Musa ya ni, kabgawu ta basa kuni ta yuduf ta ghana i’i, kabga vel mbanafta da ta mndu
dzahuma’ badu sabat tama? 24 Ma tsa kuni ta guma wa iri, tsawa tsa ta guma manda ya
ta raku,» ka Yesu nda han.

Kristi nd, Almasihu ya

25 Ka sanlaha ma mnduha la Ursalima mantsa: «Nana mndu na a ta zbs hay na dzata
kay ra? ka hay. 26 Ngha ba ta plata vghani ta gwada, gwadanaf a lu wa. Ari tsatsaftsatsa
a maliha mu kazlay: Kristi na mndu na ke’a kana? 27 Ay mndani nda sna mu ta vli saba
tsi. Wya ka saghasa Kristi tani nd, had mndu nda sna ta vli dza’a saba tsi wu,» ka sanlaha
ma mnduha la Ursalima guli.

28 Ma tsa tagha skwi ta taghs Yesu ma daba haga Lazglafta ya, ka klapt4 tsi ta lwi dagala
dagala. Ka'a mantsa: «Nda sna kaghuni ta i'i nda vli saba yu dardar guli ra? Gaghay
gaghana da a sagha yu wa. Varda mndu tsa mndu ta ghunidikta ya. Tsaw sna a kaghuni
tama ta tsa mndu ya wa. 2°T’i, nda sna yu, kabga sagha da tsatsi i'i. Tsatsi ta ghunidikta,»
ka Yesu. 30 Kamkamkam, ka sanlaha ka kuma ksay. Sew had ya ta faftd dzvu tida wu,
kabga ta sagha a fitikani karaku wa. 31 «Badu saghar Kristi ni, dza’a magay ta mazemzom
ka malaghuta pa na mndu na ri?» ka ndaghata sanlaha ma mnduha mataba tsa demga
ya.

Ghunafta la Farisa ta mnduha na ksaftd Yesu

32Ka sninta la Farisa ta tsa skwi ta mna mnduha makdekmakdek ta ghana Yesu ya. Ka
ghunaftd la mali ta ghana gwal dra skwi na Lazglafta, nda la Farisa ta gwal ngha haga
Lazglafta da ksa Yesu. 33 Ka Yesu mantsa: «Ta teke’a nzda da kwitikw da kaghuni, kada
vra yu da mndu ta ghunidikta. 34 Dza’a zbay kuni ta i’i, slafta a kuni ta i'i wu, lavigta a
kuni ta bhata ma vli ta dza’a yu guli wu,» ka Yesu nda hay. 35Kala Yahuda mantsa: «Dza’a
laghu diga na kwala mu kul slanaghata na? Dza’a laghu da taba la Yahuda ta widamta
vgha ma sala la Grek, ka tagha skwi na la Grek rki na? 3¢ Dza’a zbay kuni ta i’i, sladighata
a kuni wu, lavinta a kuni ta bhata da vli ta dza’a yu guli wu, ka’a na, nu klatéd ghana tsa
gwadani ya na?» ka hay ta ghapani.

Mnay Yesu ta gwada ta Sulkum nda ghuba
37 Badu kdavakta fitika tsa skalu ta nzakway ka mghama fitik ya, ka sli’afta Yesu ka
sladata, ka gwadata nda lwi dagala. Ka'a mantsa: «Ka ta kuzlapkuzla ndala ta mndu, ka
sawi tsi da i'i da sa imi. 38 “Ka zlghafzlgha mndu ta i'i katsi, dza’a mbezagapmbaza dzubay
ma yudufani.” Tsa imi ya ta vla hafu. Mantsa ya vindatani ma gwada Lazglafta,» ka Yesu.
39 Tsaya n4, ta gwados ta ghana Sulkum dza’a tsu’'u gwal dza’a zlghafta tsatsi ta tsa gwada

ya. Ta vla a lu ta Sulkum karaku ma tsa fitik ya wu, kabga ta kapanaf a lu karaku ta Yesu
ma glakwani wa.

Kwala Yesu kul had ma falma mnduha
40Ka sanlaha mataba tsa domga ya snayer hary ta tsa gwada ya mantsa: «Varda anabina

mndu na,» ka hay. 41 «Kristi ya,» ka sanlaha. «Tsaw ma Galili dza’a saba Kristi rki? 42“Ma

zivra Dawuda ma luwa Batlehem ta nzakway ka luwa Dawuda™” a dza’a saba Kristi, ka
vindatani ma gwada Lazglafta kay ra?» ka sanlaha. 43 Kidaghi gamndor ka tsa ndaghata
mnduha ya dagavapta ta ghsna gwada ta Yesu. 44 Kamkamkam, ka sanlaha ka kuma
ksafta, sew had ya ta faftd dzvu tida wa.

Ga rgha maliha la Yahuda
45Ka vraghutd tsa gwal ngha haga Lazglafta ya da slanaghat4 tsa la mali ta ghapa gwal
dra skwi na Lazglafta nda la Farisa ya. Ka hay mantsa: «Nya kwal kuni ksakta na?» ka
tsaha ya nda han. 46 Ka hay mantsa: «Kay! Had mndu ta kds walantd gwadaftd mndarga
tsa gwada ta gwads tsa mndu ya wu,» ka hay nda tsa la Farisa ya. 47 Ka la Farisa mantsa:
«Nu! Nanafnana lu ta kaghuni guli ba? 4 Mamu mndu dar turtuk mataba la mali mali,
nda ya mataba la Farisa ta zlghafta tsa mndu ya ta nghs kaghuni ra? 4° Tsa ndaghata
mndubha ta zlghafta ta nghs kaghuni ya né, sna a hay ta zlaha Musa wu, gwal nda ksi’a
hay!» ka la Farisa nda han.
50Ka Nikwademu ta nzakway mataba tay si ta sli’afta girvidik ka lagha slanaghata Yesu
ya kay nda han mantsa: 5! «Ka ta dawap a lu ta gwada da mndu, ka snantd skwi maga
tsi wu na, ta gi tsanaghatsa zlaha mu ta guma ta ghapani ra?» ka’a. 52Ka hay mantsa:
«Tekw kagha mataba la Galili guli ra? Dzana ta gwada Lazglafta ba ka ngha ka, ka dza’a
slanaghasla ka ta vli ta mna saba anabi ma Galili,» ka han nda tsi. [ 53 Tahula tsa, ka
gazlaghutd han dzagha tan.]

8

Marakw ksaf lu ta hliri
1Ka sli’aftd Yesu ka laghwi ta ghwda Zaytun. 2 Wrak tgha ka vragatad tsi, ka lams tsi da
daba haga Lazglafta, ka sli’adaghatd inda mnduha da tsi. Ka nzata tsi nda nza ka tagha
skwi pa tan. 3 Mbada gwal tagha zlahu na mnduha, nda la Farisa ka ksadaghatd sana

marakw ksaf lu ta hliri. Ka kladamta da taba mnduha ka sladanata ta kema Yesu. 4Ka
hay mantsa: «Mghama da! Wana na marakw na ksaf lu ta hliri. 5 Mndarga na marakw

na ng, zlambata nda pala, ka zlaha Musa mnaygnata. Waka kagha nda na gha na?» ka hay

nda Yesu.
6 Tsaw na tsanamta matsavada, kada mutsafta hay ta rutsak tida lagha han mna tsa

gwada ya pani. Lagha Yesu ka dzamtd ghan ka vinda skwi ta hadik nda ndsfina dzvu. 7Ka
gdavatd hay ka va daway da tsi. Ka Yesu mantsa: «Ka waya mataba ghuni kul walanta
gatd dmaku ya, ka zlrafzlra tsi ta wuda na marakw na nda pala,» ka’a kapaytd ghan). 8Ka
dzoglamtd tsi ta ghan ka vindgoalta skwi ta hadik. ° Tahula snanta tay ta tsa gwada Yesu
ya, ka gazlaghata hay turtuk turtuk, zlrafta ta la galata mnduha ha ka saha ta zwani. Ka
zlantd hon ta Yesu turtukwani nda tsa marakw ya ta sladu ta kemani. 10Ka’a ka Yesu
kapglapta ghon n4, tsa marakw yeya nghan tsi. Ka Yesu mantsa: «A’, gazlagha diga hay
kay ni makwa na? Had mndu ta tsaghagha ta guma kay ra?» ka’anda tsi. 11 Ka tsa marakw
yamantsa: «<Had mghama dawa,» ka’a. Ka Yesu mantsa: «Tsaai'i ta guma ta ghanakagha
guli wa. La!l Yaha ka magogalta dmaku,» ka’a nda tsi.

Yesu tsuwadaka ghana hadik
12Ka Yesu nda hay guli mantsa: «I'i tsuwadaka ghana hadik, mndu ta dza’a mista da
n4, had dza’a mbada ma grusl wu, dza’a mutsay ta tsuwadaka hafu,» ka’a. 13Ka la Farisa
mantsa: «Ghuba ghana gha ta ghubu ka, verda gwada a na gwada gha na wu,» ka hay

*
7:42 Ngha ta 2 Samuyel 7:12, Zabura 89:4-5, Irmiya 23:5, Mika 5:1.

ta ghanani. 14Ka Yesu nda hay mantsa: «Dar mé ghuba ghapa da ta ghubu yu né, verda
gwada ya ta mna yu, kabga nda sna yu ta vli sagha yunda vli ta dza’a yu. Tsaw kaghuni ya
nd, sna a kuni ta vli sagha yu, nda vli ta dza’a yu wa. 1>Kaghuni nd, guma wa iri ta tse kuni.
I'i, tsa a yu ta guma ta ghapa mndu wa. 16 Ala ka tsatsa yu ta guma katsi, vorda guma na
guma da, kabga turtukwa da a yu wu kawadaga nni nda Da ta ghunigihata. 17 Nda vinda
ma zlaha ghuni kazlay: Ka nda guya gwada mnduha his ta va tsa skwa turtuk ya katsi
n4, kahwathwata nzakwa tsa gwada ya* ka’a. 18 Ghuba ghaya da ta ghubu yu mndani, ta
ghuba i'i Da da ta ghunidikta guli,» ka’a nda hay. 19 «Ga Da gha na?» ka hay nda tsi. Ka
Yesu mantsa: «Sna a kuni ta i’'i wu, sna a kuni ta Da da guli wa. Ka mé nda sna kuni ta i’i
nd, ma nda sna kuni ta Da da guli,» ka’a nda hay.

20 Ta tagha skwi ma daba haga Lazglafta mna tsi ta tsa gwadaha ya, ta nzaku ndusa nda
vla pgha tsedi. Sew had mndu ta fafta dzvu tida wu, kabga ta sagha a fitikani wa.

Mnanta Yesu ta sli’ani da dani

21 Ka Yesu mantsa: «Dza’a laghula yu, dza’a zbay kuni ta i'i. Dza’a rwaku kuni ma
dmaku, lavinta a kuni ta bhata ma tsa vli ta dza’a yu ya wu,» ka’a nda hay guli. 22Ka la
Yahuda mantsa: «Vghani rki dza’a tsi dzuvta kal tsi ka mnay kazlay: Lavigta a kuni ta
bhata da tsa vli ta dza’a yu ya wu ko’a na»? ka han ta ghapa tsa gwadani ya. 23Ka Yesu
mantsa: «Gwal ta ghana hadik kaghuni, la ta luwa i’i, na gwal ta ghana hadik kaghuni,
na na ghana hadik na a i'i wa. 24 Tsaya tsa kal yu ka mnay na ghuni kazlay: Dza’a rwaku
kuni ma dmakuha ghuni ks’a ya. Dza’a rwaku kuni ma dmakuha ghuni ka si zlgha a kuni
kazlay: “I'i na, i’ yaks’ayawu,”» ka’anda han. 25Ka han nda tsi mantsa: «Wa kagha katok
na?» ka hay. Ka Yesu nda han mantsa: «Tsa i'i mnaghuna yu daga tagtay ya, ya. 26 Ta
traku skwiha pa mnay da ta kaghuni, ka tsaghunaghata guma. Tsa mndu ta ghunigihata
ya na, vorda mndu ya. Skwi snay yu da tsi ta mna yu na mnduha ta ghana hadik,» ka’a
nda han.

27 Sew sna a hay kazlay: Ta gwads ta Da na Yesu ta tsa gwada ya ko’a wa. 28Ka Yesu nda
hay mantsa: «Badu kapadafta ghuni ta Zwana mndu ya, badu tsaya dza’a snanta kuni “ta
i’'i.” Badu tsaya guli dza’a snanta kuni kazlay: Gaghangaghana da a ta maga yu ta skwi
wu, manda ya taghadif Da ta mna yu ta gwada daT ke’a. 2 Tsa mndu ta ghunidikta ya n4,
kawadaga nni nda tsi. Turtukwa da a zlihata tsi wu, kabga ta maganamaga yu ta skwi ta
zdaganata inda fitik,» ka’a. 30 Ta gwads Yesu ta tsa gwadaha ya na, nda ndsgha gwal ta
zlghafta.

Da Lazglafta ta sagha kahwathwata

31Ka Yesu nda tsa la Yahuda ta zlghafta ya mantsa: «Ka gdavagda kuni ma skwi ta
tagha yu na ghuni katsi, nda nza kuni ka verda duhwalha da. 32 Dza’a nda sna kuni ta
kahwathwata, na vlaghunata tsa kahwathwata ya ta nzaku nda platéd vgha,» ka’a 33Ka la
Yahuda mantsa: «Zivra Abraham ayni, ta walay a agni ta nzata ka vu’a mndu wa. Ta wu
na mnay gha kazlay: Dza’a plaku vgha ghuni ka’a na?» ka hay nda tsi. 34Ka Yesu nda hay
mantsa: «Kahwathwata ta mnaghunata yu, inda mndu ta ga dmaku n4, nda nza ka vu'a
dmaku. 35 Had vu’a ta gdavata ma haga ga mndu wu, zway yeya ta gdavata na dekdek.
36 Ka zwapy ta plighunista katsi na, falau’ vgha ghuni kahwathwata. 37 Nda sna yu kazlay:
Zivra Abraham kuni ka’a, ama wana kuni ta psa i'i na dzata, kabga tsu’a a kuni ta gwada da
wa. 38 Skwi nghay yu da Da da ta mna yu. Kaghuni, skwi taghaghunaf da ghuni na ghuni
ta magay,» ka’a 3°Ka hay nda tsi mantsa: «Abraham da nni ta anni,» ka hay. Ka Yesu nda
hay mantsa: «Ka ma verda zwana Abraham kuni katsi nd, ma mndarga slna Abraham ta
mago kuni. 40 Wana ndanana n4, ta zba dzata i'i ta mnaghunata kahwathwata skwi ya
snay yu da Lazglafta kuni. Ta walay a Abraham ta magatd mndarga tsaya wa. 41 Kaghuni
n4, slna da ghuni ta mags kuni,» ka’a nda hay. Ka hay mantsa: «Masagwa a anni wa.
Turtuktuk Da pni ta nzakway ka Lazglafta,» ka hay. 42Ka Yesu nda hay mantsa: «Ka si

*
8:17 Ngha ta Vrafta ta Zlahu 17:6, 19:15. T 828 Ngha ta Yuhwana 3:14.



Yuhwana 8:43 141 Yuhwana 9:9

Lazglafta verda da ghuni katsi nd, ma dza’a dvudva kuni ta i’i. Sli’af da Lazglafta i’i ka
sagha, gaghangaghona da a sagha yu wa. Tsatsi ta ghunigidaghata. 43 Laviy a kuni ta
snanta gwada da wu, kabga kwala ghuni kul fata slomen ka sna skwi ta mnaghunata yu.
44 Da ghuni né, halaway ya. Ta kumay kuni ta maganata skwi ta zdosganata. Nda nza
tsatsi ka mnda dzata mndu daga ma zlrafta. Ta walay a ta sladafta ta kahwathwata wu,
kabga had kahwathwata da tsi wa. Verda nani ma gwada ta gwadagapta n4, tsakalawi
ya, kabga tsakalawi tsata fwa tsatsi. Dani ma tsakalawi tsatsi guli. 45T'i, tsu’a a kuni ta
i’i, kabga mnay da ta kahwathwata wa. 46 Waya mataba ghuni dza’a mnihata kazlay: Tab
magamaga ka ta dmaku dor turtuk sala ke’a nda i'i na? Ka si kahwathwata ta mno yu,
kabga wu kwal kuni zlghay na? 47 Mndu ya nda nza ka na Lazglafta n4, ta snay ta gwada
Lazglafta. Kaghuni, sna a kuni ta gwada Lazglafta wu, kabga nza a kuni ka pani wu,» ka
Yesu nda hay.

I Yesu nda Abraham

48 Ka la Yahuda mantsa: «Ta nanni a ta mnay kazlay: Mnda la Samari kagha, nda ksa
ka da halaway ko’a kay rke?» ka hany nda tsi. 4°Ka Yesu mantsa: «Ksa a yu da halaway
wa. Glaku na da ta vlay na Da da, ka mbidata kaghuni ta i'i. °° Zba vlanta glaku ta ghana
da a ta zbs yu wa. Turtuk tsa mndu ta zba tsa glaku ya na da, tsatsi ta tsa guma guli.
51 Kahwathwata ka yu ta mnaghunata, mndu ta snata skwi ta taghs yu, had dza’a mtuta
dekdek wa,» ka’a nda hay.

52Ka la Yahuda nda tsi mantsa: «Ndanana grafta nni kazlay: Nda ksa ka da halaway
ko’a. Mtumta Abraham, rwurwa la anabi guli. “Ka snasna mndu ta skwi ta taghs yu na,
had dza’a mtuta dekdek wu,” ka ka nd, 53 mal kagha ka tsa da nni Abraham ta mtuta ya
ra? Ari mal kagha a ka tsa anabiha ta rwuta ya na? Wa i’i ka kagha ta gray na?» ka hen.
54Ka Yesu nda hay mantsa: «Ka vla glaku ta vl yu na ghana da katsi n4, batbat tsa glakwa
da ya. Da da ta vlihatd glaku, tsa ta mno kaghuni kazlay: M4 Lazglafta nni ya ko’a 55 kul
snapta kuni ya. I'i nda sna yu ta tsatsi. Ka ma sna a yu wu ka yu mazlay katsi n4, ma dza’a
nzakway yu ka guram nda kaghuni ta tsakalawi ya. Tsaw nda sna i’i ta tsatsi, ta snay yu
ta gwadani guli. 56 Harharhar ghana Abraham ta ghana val ndanayni ta dza’ani nghanta
fitika da. Ka nghanta tsi, ka tuta tsi da rfu,» ka Yesu nda hay. 57 Ka la Yahuda mantsa:
«Ta maga a ima gha hutaf mbsak na, gi nda ngha yu ta Abraham ka ka?» ka hay nda tsi.
58Ka Yesu mantsa: «“Kahwathwata ka yu ta mnaghunata, makad lu ka Yata Abraham n4,
mamu i’i,”» ka’a nda hay. 5% Na mnatani ta tsaya, ka hlafta hon ta pala na zlartsay. Ka
difaghuta Yesu, ka saghu tsi da daba hoga Lazglafta.

9

Mbanafta Yesu ta sana ghulpata mndu

1Ta labs Yesu ta tvi, ka nghantd tsi ta sana mndu nda ghulpa daga ta yagatd lu.
Z «Malama da! Wana nda ghulpa na mndu na daga ta yagatd lu. Tsatsi re, dadahani a
ta gatd dmaku katak na?» ka duhwalhani dawayta da tsi. 3 Ka Yesu mantsa: «Ta ghana
dmakwani a ghulpata tsi wu, ta ghapa dmakwa dadahani a guli wa. Ghulpghulpa na
maravata slna Lazglafta nda ma tsatsi. 4 Ta ka fitik val na nd4, magamamaga ta slna mndu
ya ta ghunigihata. Wana vli dza’a kuzuta na kwal kul lavigta ksagaltd slna. 5 Tata ghana
hadik na yu karaku n4, i’i tsuwadaka ghana hadik,» ka Yesu.

¢ Tahula mnatani ta tsa gwada ya, ka tfat4 tsi ta sardak, ka hwada’atd hadik nda tsi, ka
masanafta ta kwapaya irihani. 7 Manda kdigtani ta masanaft4, ka’a nda tsi mantsa: «La
mbazigta kuma gha ma ima Silwe,» ka’a. Tsa «Silwe» ya nd, manda mnay kazlay: Ghunay
ko’a ya.
Ka sli’afta tsi ka laghwi mbazinta kumani. Mbazintani, tsidid irani, ka sli’afta tsi ka laghu
dzaghani. & «Na mndu ta nzata ka gatd skwi da mnduha ya a na mndu na kay ra?» ka
slavdahani si ta gdata ta nghanta ta gatd skwi ya. ° «Tsatsi ya» ka sanlaha. «Tsatsi a wu,
sana mndu ya ta gara vgha nda tsatsi,» ka sanlaha guli. Ka tsa mndu ya mantsa: «An!

vada ya,» ka’a. 10 «Waka ka magay kel ka ka nghanta vli 6a?» ka hay nda tsi. 1! «Sana
mndu ya ta hga lu ka Yesu, ta hwada’atd hadik, ka masadift4 tsi ta kwapaya iriha da. “La
mbazinta kuma gha ma ima Silwe,” ka’a nda i1, ka sli’aftd yu ka laghwi yu mbazipta, kal
yu ka nghanta vli,» ka’a. 12 «Ga tsa mndu ya ndana?» ka hay nda tsi. «Sna a i'i wa,» ka’a
nda hay.

Dawutd vla la Farisa da tsa mndu si nda ghulpa ya

13 Ka klafta hay ta tsa mndu si nda ghulpa ya, ka klaghata da la Farisa. 14 Tsaw badu
Sabat hwada’ata Yesu ta tsa hadik ya, ka masanafta tsa mndu ya ta kwapaya irihani ka
mbanafta ya. 1> Ka dawgolta la Farisa da tsi ko’a magaku kal tsi ka nghanta vli. Ka'a
mantsa: «Hadik hwada a tsi, ka masadifta ta kwapaya iriha da. Ka mbazigta yu ta kuma
da, kal yu ka nghantd vli,» ka’a nda hen. 1¢Ka dgavaptd la Farisa his gamndar. «Mnda
Lazglafta a tsa mndu ya wu kabga sna a ta skwi ta mna zlaha sabat wu,» ka sanlaha.
«Waka mnda dmaku dza’a maga mnderga tsahaya ma mazemzam na?» ka sanlaha, ka
hay ta ghanani. 17 Ka hay nda tsa mndu ya mantsa: «Wa tsa mndu ta mbaghafta ya ka
kagha ta gray na?» ka hay ka mahis nda tsi. «Anabi ya,» ka’a nda han.

18 Ta lanaf a ta la mali ta ghapa la Yahuda na mnay kazlay: Si nda ghulpa tsa mndu ya,
ka nghanta tsi ta vli ke’a wa. Ka laghu hay hgakta dadaha tsa mndu ya. Ka sagha hay.
19 Manda sagha tay, «zwapa ghuni na mndu na ra? Grafgra kuni kazlay: Nda ghulpa ta
yagata kuni ko’a ra? Waka a magaku kal tsi ka nghanta vli ndana 6a?» ka hay nda han.
20 Ka dadahani mantsa: «Nda sna apni kazlay: Zwapa yni ya ko’a. Ta yagata yni guli n3,
nda ghulpa. 21 Tsaw sna a angni ka’a magaku kal tsi ka nghantd vli wa. Dawawadawa da
tsi, nda gla tsatsi prak ka zlghawani tsatsi ka ghanani,» ka hay. 22 Ta zlanay tsa dadahani
ya ta la maliha ta ghana la Yahuda, kel hay ka mnay mantsa. Tsaw la mali ta ghapa la
Yahuda ya n4, nda ghada dzrafta tay. Mndu ta mnay kazlay: Yesu na Kristi ya ka’a n4,
dza’a talintala lu ta tsa mndu ya ma haga tagha skwa mu ko’a. 23 Tsaya kal dadahani ka
mnay kazlay: Nda gla tsatsi, prak tsatsi ka ghanani ka zlghawani ka’a ya.

24Ka hgoaglanta la Farisa ta tsa mndu ya kamahis. Ka hay nda tsi mantsa: «Mna kagha
ta kahwathwata ta kema Lazglafta. Agni na, nda sna ayni kazlay: Mnda dmaku tsa mndu
ya ko’a,» ka hay. 25Ka tsa mndu ya mantsa: «Ka mnda dmaku tsi, ka mnda dmaku a tsi
wu, sna a i'i wa. Skwi turtuk ya snay i'i na, si nda ghulpa yu, ndanana nda ngha yu ta
vli tsidid,» ka’a nda hay. 26 «Waka a magaghata kol ka ka nghanta vli ka ka?» ka hapy
nda tsi. 27 «Ghadaghada yu ta mnaghunata, va a kuni ta snay wu. Nu ta kumo kuni ta
mnoaglaghunata da tama, ari ta kumay a kaghuni ta nzakway ka duhwalhani guli na?»
ka’a nda hay. 28 Ka raraze hay. Ka hay mantsa: «Ba kagha ta nzakway ka duhwalani
wala, apni nd, duhwalha Musa apni. 2 Nda sna amu kazlay: Gwadgana gwada Lazglafta
ta Musa ka’a. Tsa mndu ya, sna a anni ka sagha ga tsi wu,» ka hay. 30Ka tsa mndu ya
mantsa: «Wanawa mandsrmimi kay tama! Sna a kuni ta vli ka ga sagha tsi wu? Wana
gunihaguna ta ira i'i tada tsa. 31 Skwi ya snay amu na, zlgha a Lazglafta ta wa skwi ta
dawu mnda dmaku wa. Mndu ya ta vla glaku nani, ta snanatd pani, ta zlghs tsi ta wani.
32Ka yawu ta sna a lu ta mnay kazlay: Mamu mndu ta gunanatd ira mndu yaga lu nda
ghulpa ko’a wa. 33 Ka si nza a tsa mndu ya ka mnda Lazglafta wu nd, ma had sana skwi
laviy tsi ta magata wa,» ka’a nda han. 34Ka hay nda tsi mantsa: «Kagha yaga lu ka dmaku

dze’dze’ guli n4, ka taghagaltd skwi nanni,» ka han, ka ghzlagapta ma haga tagha skwa
tany.

Vardaka ghulpata mndu
35 Manda snanta Yesu kazlay: Ghzlagap ghzla lu ma haga tagha skwa la Yahuda ko’a,
ka lagha tsi slanaghata. Ka’a mantsa: «Zlghafzlgha ka ta Zwana mndu ra?» ka’a nda tsi.
36 Ka tsa mndu ya mantsa: «Waya ni mghama da! Mnihamna ka zlghafta yu,» ka’a nda
tsi. 37 «Vani na ta ngha ka, ta gwada nda kagha na,» ka Yesu nda tsi. 38 «Zlghafzlgha
yu mghama da,» ka’a tsalbata ka ndeba dzvu pani. 39 Ka Yesu mantsa: «Sasa yu ta na
ghana hadik na na dganatd nzakwa mnduha. Da nghanta gwal kul nghanta vli, ta vli.

Ta ghulpsta gwal nda ngha ta vli,» ka’a. 40Ka sanlaha ma la Farisa hada mantsa: «Dza’a
ghulpghulpa apni guli ra?» ka hay nda tsi manda snagta tay ta tsa gwadaha ya. 41 Ka
Yesu nda hay mantsa: «Ka ma ghulpghulpa kuni katsi na, ma had dmaku ta kaghuni wa.
Tsaw “nda ngha anni ta vli,” ka kuni ndanana ya, tsaya kel dmakwa ghuni ka gdavata,»
ka’a nda hay.

10

Yesu vorda mnda ngha tuwak

1Ka Yesu mantsa: «Kahwathwata ka yu ta mnaghunata, mndu ta kwal kul lami nda
ta watgha gamaka tuwakha, ka valadata nda ta muhul n4, ghali tsa mndu ya, ganda tsa
mndu ya guli. 2 Ala ka lami nda ta watgha tsa mndu ya katsi, mnda ngha tuwakha tsa
mndu ya. 3 Dza’a gunanaguna mnda ngha tsa hoga ya ta watgha, dza’a nda sna tuwakha
ta lwani, na hgayni ta tuwakhani nda hga tay nda hga tag. Da zligigtani ta hey dzibil.
4Zligintani ta inda tuwakha ta nzakway ka nani ya, na dza’ani ta kema tan), ta dza’a hahar
mistani. Ta dza’a tuwakhani mistani, kabga nda sna hahey ta lwani. 5La a hoy mista
mndu kul snantd hay wu, dza’a hwayaghuhwaya hay di’iy nda tsi, kabga tsatsaf a hay ta

lwani wa.»
¢ Mantsa ya ka Yesu mnanatd mahdihdi ta hay, sew sna a tsa mnduha ta snay ya ta

ghapa tsa skwi ta mno tsi ya wa.

Yesu vorda mnda ngha tuwak

7Ka Yesunda hay guli mantsa: «Kahwathwata ka yuta mnaghunata, i'i watgha gamaka
tuwakha. 8 Inda gwal ta sagha ka tinlaghuta i’i, ghali tsaha ya, ganda hay guli. Ama ka
kwalaghutd tuwakha ta sna lwa tan. °TI'i watgha gamaka tuwak, ka lamla mndu nda ta
i’i, dza'a mbaku. Dza’a laviglava ta lami ka sabi, na mutsaftani ta skwa zayni. 1° Mndu
ta ghali na, ghali nani ta sagha da ghalay, pa dzata, na zadanata. I'i na, saghasa yu pa
mutsafta mnduha ta hafu ka haslay, na nzakwa tay kul had sana skwi ta pdugudunusta
hay. 11 Ti vorda mnda ngha tuwak, verda mnda ngha tuwak na, nda fa vghani na
tuwakhani. 12 Mndu ta ngha tuwak ta pls lu nda pla nani n4, pani a tuwakha wu na,
nghayni ta kramtak mtak ta sagha ya nd, hwayaghutani ka zlanavatd tuwakha, na valafta
kramtak mtak ta tuwakha, ka kwitanatd hay. 13 Tsaya skwi ta mags mndu ta maga slna
na tsedi, had danwani nda tuwakha wa. 14T’i na, vorda mnda ngha tuwak yu, nda sna yu
ta tuwakha da, hahay guli nda sna hahar ta i’i, 1> manda va ya snar Da ta i'i ya, i’i guli
nd, nda sna yu ta Da, nda fa vgha da guli pa tuwakha da. 16 Mamu sanlaha ma tuwakha
da guli, kul had ma na gamak na. Dza’a nda sna hay ta lwa da, na hlaktd da ta hay, na
nzata tay tuts, turtuk mndu ta ngha han. 17 Dvudva Da ta i1, kabga fafa yu ta vgha da na
mtuta, na mutsaglafta da. 18 Had mndu ta lavigta klaptd hafu ma i'i wu, i'i ka ghapa da
ta vlata. Laviglava yu ta vlata, laviplava yu ta mutsaglafta. Tsaya skwi dza’a ka magay ka
Da dandaii.»

19 Ka dagaglavaptd la Yahuda kidaghi gamndar ta ghapa tsa gwada ya. 20 Ka sanlaha
ma han mantsa: «Mamu duhwala halaway ma na mndu na, nda ksa da halaway, naw ta
sna kuni ta gwada ta gwads tsi na?» ka hay. 2! «<Had mndu nda ksa da halaway ta gwada
manda tsaya wu, lavinlava duhwala halaway ta gunana ta iri ta mnduha ra?» ka sanlaha
guli.

Zlghaf a sanlaha ta Yesu wa

22 Ma fitika mazlam, ka skals lu ta skala havaktd guna haga Lazglafta ma Ursalima.
23 Mbada Yesu ka wawaku ma rmak ta wa tsa hoga Lazglafta ta hga lu ka rmaka Salumur
ya. 24Ka lagha la Yahuda wanafta dlivis. Ka hay nda tsi mantsa: «a kulam yawu dza’a
zlapnata ka ma dga ghay ta dga pni na? Ka kagha ta nzakway ka Kristi ya kay, mnannaka
dardar ba?» ka hay nda tsi. 25Ka Yesu nda hay mantsa: «Mnaghunamna yu, zlgha a kuni
wa. Na slnaha ta mags yu nda hga Da da na ta mnantd i1, 26 zlgha a kuni wu kabga had
kuni mataba tuwakha da wa. 27 Nda sna tuwakha da ta lwa da. I'i nda sna yu ta hahay,

ta dza’a hay mista da guli. 28 Ta vlagvla yu ta hafu pa kdekedzen ta hay. Had hay dza’a
walapta zwaduta wu, had mndu dza’a hlapta hay ma dzva da guli wa. 29 Tsa Da da ta vliha
ta han ya, malaghumala ta inda sanlaha. Had mndu dza’a lavinta hlaptd hay ma dzva Da
da wa. 39 Agni nda Da da n4, ka skwa turtuk yni,» ka’a nda hay.

31Lagha la Yahuda ka hloglafta pala na zlartsay. 32Ka Yesu nda hay mantsa: «Wya nda
ndagha slna dinadina si da Da da magaghuna yu, ta ghana wati ta kuma kuni ta zlartsa i’i
na?» ka’a nda hay. 33Ka hay mantsa: «Ta ghana magata gha ta skwi dina a ta zlartsa yni
ta kagha wu, ta ghana val kwarakwara gha. Kagha ta nzakway ka mnda sala n4, ta gra
ghana gha ka nda Lazglafta,» ka la Yahuda nda tsi. 34 Ka Yesu nda hay mantsa: «Vinda a
ma deftera zlaha ghuni ma vla mnay Lazglafta kazlay: Kaghuni na, “lazglaftaha” kuni*
ko’a kay ra? 3> Nda sna mu kazlay: Had mndu dza’a lavinta hardinta skwi nda vinda ma
deftera Lazglafta wu ko’a. Tsaw lazglaftaha kuni ka Lazglafta tsanafta hgu ta mnduha ta
mna tsi ta gwadani na tay. 3¢T'i, Da ta zbapta i'i, ka ghunigihata ta ghana hadik, waka
kuni dza’a mnay kazlay: Ta kwarakwara ka ka’a kabga mnay da kazlay: Zwana Lazglafta
yu ko’a? 37Ka slna Da da a ta magas yu ta ngha kuni wu, ma zlghaf kuni ta i’i. 38 Ala ka
si vani tsi ta mago yu katsi, dor ma zlghaf a kuni ta i'i wu, zlghafwazlgha a ka tsa slnaha
ya, kada grafta kuni, na snagta ghuni kazlay: Da ta nzaku ma i’i, i'i ma Da guli ka’a,» ka
Yesu nda hay. 39 Ta ghapa tsaya ka zbagalta hoy ta ksafta, ka zadanaghat4 tsi rak ta han.
40Ka vraglaghutd Yesu ta bla ghwa Zurden, ma vla taptana magay Yuhwana ta batem na
mnduha, ka nzatd tsi hada. 4! «Had mazemzam dar turtuk maga Yuhwana wa. Tsaw inda
skwi ya mna Yuhwana ta ghana na mndu na na, manda va tsaya nzakwani, ka ndeghata

mnduha ta sli’adaghata da tsi ta mnay.» 42 Ma tsa vli ya, nda ndegha gwal ta zlghafta
Yesu.

11

Mtakwa Lazar
1Mamu sana mndu ma luwa Betani Lazar hgani ksaf danwa. Ma tsa luwa ya ta nzakwa

kwaghamani ta nzakway ka i Mari nda Marta. 2 Tsa Mari ya tsa ta pghanaftd urdi ta sala ta
Mgham Yesu ka takaday nda swida ghanani ya. Zwagamani tsa Lazar kul dughwanaku ya
guli. 3 Ka tsghaghatd tsa kwaghamani ya ta lwi pa Yesu kazlay: Mghama da, dughwana
a tsa gra gha ya kay wu ko’a. 4Ka Yesu mantsa: «Dzata a tsa danwa ya ta Lazar wa.
Da marantéd glakwa mbrakwa Lazglafta tsa dagwani ya, kada maravata glakwa Zwana
Lazglafta guli,» ka’a manda snaptani ta tsa gwada ya.

5 Tsaw ta dvay Yesu ta i Marta nda mukumani nda Lazar. ¢ Tahula tsa snanta Yesu
kazlay: dughwana a Lazar wu ka’a ya, ka magaglata tsi ta fitik his, ma tsa vli hada tsi ya.
7 Tahula tsa, «vramavra ta hadika Zudiya,» ka’a nda duhwalhani. 8 «Malema da, kdakwa
la Yahuda tsa ta kuma zlartsa ta kagha nda pala na dzata nd, vramavra ta hadika Zudiya
ka ka?» ka duhwalhani nda tsi. 2Ka Yesu mantsa: «Ghwanpdas his a nzemndi ma vaghu
ra. Ka ta mbads gifitik mndu ta mbada na, had tuthun, ta dzadzay wu, kabga tsuwadak
vli ta wa irani gifitik. 10 Ala ka girvidik ta mbada mndu ta mbada katsi, ta dzadzay tuthun,
kabga ngha a ta vli girvidik wu,» ka Yesu nda han). 1! «Wa a dzadza hani ta gra mu Lazar,
ka la yu da sli’anafta,» ka’a nda han tahula mnatani ta tsa gwada ya. 12 «Mghama da! ka
si hani ta dzata ya ni, had dza’a mbafta ra?» ka duhwalhani nda tsi. 13 Ba va hani ta dzata
kahwathwata ka hahay sizlay nda ya tay. Tsaw ta ghsana mtatani mna Yesu ta pani. 14Ka
Yesu klinistd ghapani ta hay mantsa: «Nda mta Lazar tane! 15 Ta rfu yu ta ghapa kwala da
kul had hada. Dina tsaya ka na ghuni, na fafta ghuni ta ghay ta i'i. Mbadma slanaghata
ndana tama,» ka’a nda hay. 16 «Mbadma amu guli, ka dza’a mu rwuta kawadaga nda tsi,»
ka Tuma ta hgos lu ka mbuhwali nda pdakwa duhwalha.

Yesu hafu
17 Ta lagha Yesu nd, mafwada fitika Lazar tsa ma hadik manda padamta. 18 Tsa luwa
Betani ya, malaghumala a ka meli hkan nzakwani nda luwa Ursalima wa. 1 Nda ndagha

*
10:34 Ngha ta Zabura 82:6.

la Yahuda ta sli'adaghata da zgwantd i Marta nda Mari, ta ghena mtata zwaygama tay.
20 Manda snanta Marta kazlay: Wa’a Yesu ta sagha ka’a, ka laba tsi da guyay ta tvi, ta
nzutd nzakwani Mari mintgha. 21 Ka Marta nda Yesu mantsa: «Mghama da! Ka ma hadna
ka katsi nd, ma mta a zwanama da wa. 22 Tsaw dar nda vanana na, nda sna yu kazlay: Inda
skwi dza’a ka dawanta da Lazglafta nd, dza’a tsu’aghaf tsu’a Lazglafta ta wani ka’a,» ka
Marta nda Yesu. 23 Ka Yesu mantsa: «Dza’a sli'agapsli’a zwanama gha ma mtaku,» ka’a
nda tsi. 2 «Nda sna yu mantsa kazlay: Dza’a sli’agapsli’a ma mtaku badu kdakwa ghana
hadik ko’a,» ka Marta nda tsi. 25Ka Yesu nda tsi mantsa: «I'i tsa mndu ta sli’aganaptd gwal
nda rwa na nzaglata tay nda hafu ya. Mndu ta zlghafta i'i dor mtumta tsi, dza’a nzanza
nda hafu. 26 Dar wati ma mndu ka ta ndiri tsi ta zlghafta i'i had dza’a mtuta dekdek wa.
Zlghafzlgha ka ta tsa?» ka Yesu nda tsi. 27 Ka Marta nda tsi mantsa: «Ayni mghama da,
zlghafzlgha yu kazlay: Kagha n4, Kristi Zwana Lazglafta ya dza’a saha ta ghana hadik ka,»
ka’a nda tsi.

Tawa Yesu ta ghapa mta ta Lazar

28 Mnatani ta tsa gwada ya, ka sli’aftd tsi ka laghwi mnanatd mukumani Mari
makdekmakdek kazlay: Wa’a tsa mndu ta taghamatd skwi ya kay hadna ta gvala kagha,
ka’a. 29 Na gi snagta Mari mantsa ya, gi brahwat sli’afta, ka hwaya slanaghatd Yesu.
30 Tsaw ta lama a Yesu da luwa karaku wu, tata nzaku ma tsa vla guyakwa tay nda Marta
ya. 31 Nghay tsa la Yahuda ta nzaku ma haga ta 16a yuduf na Mari ta tsa gi sli’aftani
brahwat ka sli’i dzibil ya, ka hay mantsa: Ya sli’ani da taw ta kulu tsa, ka hay ka sabi
mistani. 32 «Mghama da! Ka md hadna ka n4, md mta a zwanama da wu,» Ka Mari
zlombatd ma ghuva Yesu nghanor tsi manda bhadaghatani da tsa vli nda tsi ya. 33 Nghay
Yesu ta Mari ta taw, nda tsa la Yahuda ta labs mistani ya tani, ka lagha tsi ta nudufa Yesu
ka kbanafta. 34 «Ga padamta kuni na?» ka’a nda han. «Mghama da! Sawi nghanata ba,»
ka han nda tsi. 35 Ka mbaza Yesu ta ima taw. 3¢ «Nghawa ko’a ta dvay bal» ka la Yahuda
ta ghanani. 37 «Tsatsi ta mbanaftd ghulpata mndu kay guli n4, laviy a ta pyaftd Lazar ma
na kwal kul mtuta ra,» ka sanlaha mataba tan.

Vranamta Yesu ta hafu ma Lazar

38 Ka laglagha tsi ta yudufa Yesu. Ka sli’aftd tsi ka lagha ta kulu. Sana galigha ya fuy
lu ta klam ta wani. 3% «Tagwalaghwa ya klam ta wani ya,» ka Yesu. «Mghama da! Nda
ghada zi’atani, kabga ma fwada fitikani na manda padamta,» ka Marta, mukumani ma
tsa mndu nda mta ya. 40 «Mnagha a yu kazlay: Ka zlghafzlgha ka nd, dza’a nda ngha
ka ta mbrakwa Lazglafta ka’a kay ra?» ka Yesu nda tsi. 4! Ka tapwalaghutd hay ta tsa
klam ya. Ka nghadaftd Yesu nda ta luwa, ka’a mantsa: «Da! Ta rfay yu ta kagha, kabga
ta zlghafzlgha ka ta tawa da. 42 Nda sna yu kazlay: Ta gdagda ka ta zlghidiftawa da ka’a.
Nziya nza tsi na, na na mnduha ta widifta na ta mna yu, kada zlghafta han,» ka’a. 43 Tahula
mnatani ta tsa gwada ya, ka’a nda lwi dagaladagala mantsa: «Lazar! Sabsa,» ka’a. 44Ka
saba tsa Lazar si nda mta ya nda slahwata salahani nda dzvuhani, nda patak ma kuma.
«Palinwapala, ka mbada tsi ta mbada,» ka Yesu nda hay.

Baray mghamha ta vgha na dzatd Yesu
Mat 26:1-5, Mak 14:1-2, Luk 22:1-2
45 Mataba tsa la Yahuda si ta lagha da zgwa Mari ya nd, nda ndagha sanlaha ta
zlghafta Yesu nghanar hay ta skwi maga tsi. 46 Ka sli'aftd sanlaha mataba tap, ka laghwi
slanaghata la Farisa, ka rusanafta skwi maga Yesu ta hay. 47 Lagha la mali ta ghona
gwal dra skwi pa Lazglafta nda la Farisa, ka tskanatd gwal tsa guma. Ka hey mantsa:
«Dagala mazomzom ta maga tsa mndu ya, waka mu dza’a magay na? 48 Ka zlanazla mu
ka va magayni katsi nd, dza’a sli’aghuslia mnduha da zlghafta tsatsi, na sagha la Ruma
da zadanatd haga Lazglafta nda mndsra amu tani,» ka han. 49Ka Kayifa ta nzakway tekw
mataba la mali ta ghsna la Yahuda, ya zbap lu ka mali ta ghana gwal dra skwi na Lazglafta
ma tsa vaku ya, nda hay mantsa: «Kaghuni wa, had skwi snay kuni wa. 50 Had kuni

ta ndanu ra? Dray mtuta mndu turtuk da manaka mnduha, kaya dza’a zadanata lu ta

mndara mndu nekwnekw,» ka’a.
51Tsaw tsa gwada mna tsi ya na, nda dvayni a wa. Ma val tsa nzakwani ka mali ta ghana

gwal dra skwi na Lazglafta ya nd, ka mnut4 tsi kazlay: Dza’a mtumta Yesu da mnaka la
Yahuda ka’a. 52 a la Yahuda nda ghana tay a wu, nda nza guli na tskanatd inda zwana
Lazglafta ta widatd vgha.

53 Daga badu tsa ka dzraftd hay ta wi na dzata Yesu. 54 Tsaya kwal Yesu margslta vghani
banluwa mataba la Yahuda. Ka sli’aftd tsi ka laghwi da sana luwa ta hga lu ka Ifrayim
ndusa nda wa mtak. Ka nzat4 tsi hada kawadaga nda duhwalhani.

55 Ka ndusakta fitika skalay la Yahuda ta Pak. Ma kdaku tsa fitika skalu ya, ka
sli’adaghatd ndsghata mnduha tsa hadik ya da luwa Ursalima, na ghubinté vgha tany.
56 «Ta ndanas kuni nd, dza’a saghasa da vla skalu re, ari saghata a wa na?» ka hoy) mataba
tay, ka zba Yesu. 57 Tsaw si mnumna la mali ta ghsna gwal dra skwi pa Lazglafta nda la
Farisa kazlay: Ka wa mndu da snantd vli hada tsi ya nd, ka mna tsi na ksafta, ka han.

12

Pghafta Mari ta urdi ta sala Yesu

Mat 26:6-13, Mak 14:3-9
1Ta pdakwa fitik mku’ ka maga skala Pak, ka Lagha Yesu da luwa Betani, ma tsa luwa

ta nzaku Lazar, tsa mndu sli’aganap tsi ma mtaku ya kay. 2Ka danat4 lu ta skwa zay hada,
ka dge Marta. Tekw tsa Lazar ya mataba tsa mnduha ta nzata na za skwa zay kawadaga
nda Yesu ya. 3Ka klaftd Mari ta hwaraka urda sana fu ta hgs lu ka Nar, nda bla dzvani, ka
rita litir. Ka pgho tsi ta sala Yesu, ka takaday nda swida ghanani. Ka vertikanafta tsa urdi
ya ta vli ma inda tsa haga ya. 4Ka Zudas Iskaryut zwana Simun), ta nzakway tekw mataba
duhwalha Yesu ta dza’a skwapta ya mantsa: 5> «Had lu si ta skwaptd na Urdi na ka tseda

vagha mnduha hken dormak™ ka daganaft4 gwal ka pdu ra?» ka’a. 6 Vorda gwada ta la
pdu a gwads tsi wa. Varda tsatsi nd, ghali ya kabga ta dza’a tsatsi nda kla’ata tsa skwi ta
tska lu ma zlibi da tsi ya. 7 Ama ka Yesu mantsa: «Zlanazla! Ka fata tsi ya badu pada i’i.
8 Gwal pdu n4, tavata kaghuni hahay. I'i, nzata a yu tavata kaghuni na dekdek wu,» ka’a.

Mal dzatd Lazar, ka gwal dra skwi na Lazglafta
9 Snanta ndeghata la Yahuda kazlay: Wa’a Yesu ma Betani ka’a, ka sli’adaghata han.
Tsa sli'adaghata sli'adagha hay ya n4, ta ghapa gwada ta Yesu nda ghonani a wu, ta
kumay hay ta nghanta tsa Lazar sli’aganap Yesu mataba gwal nda rwa ya guli. 10 «Dzata
Lazar guli!» ka la mali ta ghana gwal dra skwi na Lazglafta kurata, 1 kabga nda ndsgha
la Yahuda ta sli’apta mataba tay ka laghwi da zlghafta Yesu ta ghona gwada ta Lazar.

Lama Yesu da luwa Ursalima
Mat 21:1-11, Mak 11:1-11, Luk 19:28-40
12 Gamahtsimani, ka snangtad demga ta sli'adaghata da tsa vla skalu ya kazlay: Wa’a Yesu

ta sagha da Ursalima ka’a. 13Ka bal hay ta sluhwa zlizlam ka dza’a da guyay ta tvi. Ka hay
mantsa: «la Lazglafta glaku! Ka tfanaghatfa Lazglafta ta wi ta mndu ta sagha nda hga
Mgham. Ka tfanaghatfa Lazglafta ta wi ta Mghama la Isra’ila,» ka hay ka hla wi. 14Manda
ya nda vinda, ka mutsaftd Yesu ta zwana kdih, ka laf tsi tida.

15 «<Ma zlay kuni ta zloyy mnduha ma luwa Ursalima,

wa’a Mghama ghuni ta sagha

ta zwana kdihf,» ka’a.

16 Inda tsa skwiha ta magaku ya n4, ta sna a duhwalhani ta klatd ghanani karaku wa.
Tahula kapanafta lu ta Yesu ma glakwani, ka havakta hoy kazlay: Ta ghana tsatsi vindafta
lu ta tsa skwi ya kao’a, ka sagha tsa skwi mna lu ma gwada Lazglafta ya magata manda va
tsaya guli, ta ghapa Yesu. 17 Ka rusu inda tsa mnduha si kawadaga nda Yesu ya ta skwi
nghan hay, ma fitika sli’aganaptani ta Lazar ma kulu, mataba gwal nda rwa ya. 18 Tsaya

*

kal mnduha ka sli’adaghata da guyay kabga snapta tay ta tsa mazemzem maga tsi ya.
19 «A had sana skwi dza’a magata mu ya na! Nghawa ba ta inda mnduha ta dza’a mistani,»
ka la Farisa mataba tay.

Maganatd slna ta Yesu, ka dza’a mistani

20 Mamu la Grek¥ mataba tsa gwal ta sli'adaghata da Ursalima na tsalb6u da Lazglafta
ma tsa fitika skalu ya. 2! Ka hay mantsa: «Mghama da! Ta kumay nyni ta guyata nda
Yesu,» ka hay nda Filip ta nzakway ka mnda luwa Betsayda ta hadika Galili. 22 Ka laghu
Filip mnanatd Andre, ka sli'aftd hay kawadaga ka laghwi mnanaté Yesu. 23 Ka Yesu
nda hony mantsa: «Nda maga fitik dza’a kal lu ka kapanafta Zwana mndu ma glakwani.
24 Kahwathwata ka yu ta mnaghunata, ndleyw manda va tsaya ta nzata hya nimaya ka
dodam a tsi da hadik ka rwutani. Ka rwurwa tsi, dza’a yaf ya dagala. 2> Mndu ta dva
gheapani na, dza'a zadinzada. Ala, ka malaghumala dvafta tsa mndu ya ta Lazglafta ka
skwiha ma ghana hadik katsi, dza’a nzulananzula tsa mndu ya ta hafani na kdekedzen.
26 Kata kumay mndu ta magihata slna n4, ka sawi tsi mista da, ma tsa vli dza’a nzata i'i
ya, hada dza’a nzata tsa mndu ta magihata slna da ya guli. Ka ta magihamaga mndu ta
slna, dza’a planafyla Da da ta tsa mndu ya,» ka’a nda han.

Mnay Yesu ta gwada ta dza’ani mtaku

27Ka Yesu mantsa: «Ndanana nd, wana nda tsa yudufa da. Sna a yu ta skwi ya mnay
da wa. Da! Klapkla ta i'i ma na ghuya danwa na ka yu, tsaw ta ghana tsa ghuya dapwa ya
kls yu ka saha ta ghana hadik da ghuyay kay guli. 28 Dal Marapmara ta glakwa gha,» ka’a.
«Ghadaghada yu ta maranta glakwa da, dza’a kday yu ta maray guli,» ka lwi gwadagata
daga ta luwa. 2% «Luwa ya ta pozlata,» ka demga ta snay. «Duhwalha Lazglafta ya ta
gwadganata,» ka sanlaha. 30 Ama ka Yesu mantsa: «Tsa lwi ta gwadagata ya n4, ka na da
awa, kana ghuni gwadagata tsi. 31 Ndanana tama, nda maga fitika tsanaghatd gumatana
ghapa hadik na. Ndanana dza’a wudidinta lu ta mghama na ghana hadik na. 32T'i, badu
kapadifta$ lu ta na ghana hadik ya, dza’a tdaktdak yu ta inda mnduha da i'i,» ka'a. 33 Tvi
ko’a dza’a mtaku ta mno tsi ma tsa gwadani ya. 34 «Dza’a nzata ya kdekedzen Kristi, ka
anni taghafta ma deftera zlahu n4, waka kagha tama ta mnay kazlay: Dza’a kapanafkapa
lu ta Zwana mndu ka’a. Wa tsa Zwana mndu ya?» ka tsa domga ya. 35 Ka Yesu mantsa:
«Ta bats nzda tsuwadak karaku mataba ghuni. Tatake’a tsuwadak na nd, Mbadawambada
ta mbada ma tsuwadak, yaha vli da kuzaghunaghata. Mndu ta mbada ma grum n4, sna
a ta vli ta dza’a tsi wa. 3¢ Zlghafwazlgha ta tsuwadak ta da kaghuni tsi na, kada nzakwa
kuni ka zwana tsuwadak,» ka’a nda hay. Gwadata Yesu ta tsa gwada ya, ka laghu tsi ka
zaghuta di’in nda hon), ka difaghuta.

Kwalaghuta la Yahuda ta zlghaftd Yesu

37 Kulam nda tsa mazemzamha mamaga tsi ta wa ira tan ya, ka kwalaghutd hay ta
zlghafta. 38 Mantsa ya dza’a kal tsi ka nzakway tab ta gwada manda ya mna anabi Isaya
kazlay:
«Mghama da, wa ta zlghaftd gwada ya gwada pni?
Wa maranan Mgham Lazglafta ta mbrakwani™?»
39 Skwi kwal hay zlghafta nd, wya tsi ka Isaya mnata guli:
40 «Lazglafta ta ghulpintd ira tay,
ka tapanafta ghana tan,
na kwala tay nghapta nda ira tar,
na kwala tay tsatsafta da mbadakta hay ta vgha tva i’i
na mbanafta da ta han' ke’a,» ka Lazglafta.
41 Ma tsa fitika nghanta Isaya ta glakwa Yesu ka mna tsi ta gwada ta ghanani¥ ya, mnata
tsi ta tsa gwada ya. 42Ma va tsaya nd, mamu ndoghata la mali ta ghapa la Yahuda ta

zlghafté Yesu. Ama ka kwalaghutd hay ta marantd ghana tay, kabga zlena gwada da la
Farisa, da taliptd lu ta hoy ma haga tagha skwa tay. 43 Malaghumala dvafta tay ta ghubu
da mnduha ka ya da Lazglafta.

Yesu nd, tsuwadak ya

ghunigihata ya zlghaf tsi. 45> Mndu nda ngha ta i'i, nda ngha ta mndu ta ghunigihata.
46T'i ng, tsuwadak yu, ka saha yu ta ghana hadik kada kwala mndu ta zlghaftd i'i da nzata
ma grum. 47 Ka nda sna mndu ta gwada mna yu, ka kwalaghuta tsi ta maga slna nda tsi
katsi, i'i a dza’a tsa guma ta ghanani wu, kabga sa a yu ta ghana hadik na tsa guma wu,
sasa yu ya mba mnduha ta ghana hadik. 48 Mndu ta vzidta ka kwalaghuta tsi ta zlghaftd
gwada da, dza’a tsanaghatsa lu ta guma. Tsa gwadaha gwada yu ya dza’a tsanaghata
guma badu kdakwa ghana hadik. 49 T'i na, gaghay gaghsna da a ta gwada yu ta gwada
wa. Tsa Da ta ghunigihata ya ta mnihatd gwada na gwaday da, nda ya na ta taghay da
pa mnduha. 50 Nda sna yu kazlay: Skwi ta mna tsi na, ta vlay ta hafu na kdekedzen ko’a.
Inda skwiha ta mna yu n4, manda va skwi mniha Da da ta mna yu,» ka’a.

13

Mbazanata Yesu ta sala duhwalhani
1Ta kdavakta fitik lu, gamahtsimani dza’a skala lu ta skala Pak. Nda sna Yesu kazlay:

Saghasa fitik dza’a kal tsi ka zlanatd na ghana hadik na, ka laghu da Da ka’a. Dvudva
tsatsi ta gwal ta zlghafta ma na ghana hadik na, had kdavakta dvutani ta hay wa. 2Ka za
Yesu ta skwa zay nda duhwalhani gahawu. Nziya nza tsi, ghadaghada halaway ta hbuta
Zudas zwana Simun Iskaryut na skwapta Yesu. 3Nda sna Yesu ka ghapani kazlay: Sa daga
da Lazglafta yu, dza’a vru da Lazglafta yu ka’a. Nda sna guli kazlay: Fanamfa Lazglafta ta
inda skwi ma dzvani ka’a. 4Ka sli’avatd tsi ma tsa vla za skwi ya, ka sudata tsi ta lgutani,
ka klaft4 tsi ta ira gwada ka hbivta misti. 5> Ka tamt4 tsi ta imi ma glifin, ka mbambaza
tsi ta sala duhwalhani. Ka ta takad tsi nda tsa ira gwada hbiv tsi misti ya kay. ¢ Ka lagha
tsi ta Simuy Piyer. Ka Simuy Piyer mantsa: «Mghama da! Kagha nd, na mbaza sala dal»
ka’a nda tsi. 7 «Ta kda a snanta gha ta na skwi ta magos yu na karaku wu, dza’a nda sna ka
dazlay,» ka Yesu nda tsi. 8 «Kadzepkadzen, had ka ta walantd mbaza sala da wu,» ka Piyer
nda tsi. «Ka mbazagha a yu ta sala gha wu, had ima gha ma i'i wu,» ka Yesunda tsi. °Ka’a
mantsa: «Mghama da! Sslaha da kwenkwen a dza’a ka mbazihata tama wu, nda dzvuha
da nda ghana da tani,» ka Simuy Piyer nda tsi. 10Ka Yesu mantsa: «Ka nda mbazambaza
mndu, had ta zbagsltd mbaza wa. Ba salaha kwenkwen dza’a mbambazanaghuta tsi,
kabga tsuwedaka vghani. Tsuwedaka vgha ghuni, tsaw kaghuni demdem a wu,» ka Yesu
nda tsi. 11 Nda sna Yesu ta mndu dza’a skwapta, tsaya kal tsi ka mnay kazlay: Kaghuni
demdem a tsuwedaka wu ka’a ya.

12 Tahula mbambazanatani ta salaha tan, ka sudglavata tsi ta lgutani, ka nzagladatd ka
zogolta skwi. Ka'a nda han mantsa: «Nda sna kuni ta tsa skwi mags yu na ghuni ya ra?
13“Mndu ta tagha skwi” nanni ka, “mghama nni” ka, ka kuni ta hga i'i. Ta ya ghuni tsaya,
manda va tsaya yu. 4Kasii’'i ta nzakway ka mgham, mndu ta tagha skwi na mndu, mbaza
ghuna mbaza yu ta sala ya ni, kaghuni guli na mbazay ghuni mantsa ta ya sani nda sani.
15 Maraghunata tsaya maraghuna yu, na magay kaghuni guli manda tsa magaghuna yu
ya. 16 Kahwathwata ka yu ta mnaghunata, had kwalva ta malaghutd mghamani wu, had
mnda ghunay guli ta malaghutd mndu ta ghunafta wa. 17 Ka nda sna kuni ta tsaya, dza’a
rfu kuni kata magay kuni ta slna nda tsi. 18 Nda kaghuni demdem a ta gwada yu ta tsa
gwada ya wu, nda sna yu ta gwal zabap yu. Tsa gwada nda vinda ma defteri ya n4, dina
ka magatani mantsa. “Mndu ta zo nni ta skwa zay kawadaga nda tsi ta lidista.*” 19Ka
yu ta mnaghunata daga ndanana ma kdaku skwi ka slata. Mantsa tama ka slasla skwi ya,
na zlghafta ghuni kazlay: “I'i n4, i'i ya” ka’a. 20 Kahwathwata ka yu ta mnaghunata, ka

tsu’aftsu’a mndu ta mndu dza’a ghunafta yu katsi na, i’i tsu’af tsi. Ka tsu’aftsu’a tsi ta i'i,
tsu’aftsu’a guli ta mndu ta ghunigihata,» ka’a.

Sli’a Zudas skwaptd Yesu
Mat 26:20-25, Mak 14:17-21, Luk 22:21-23
21 Tahula kdinta Yesu ta mana tsa gwadaha ya, ka ghudzavafta nudufani, ka’a mantsa:

«Kahwathwata ka yu ta mnaghunata, mamu sani ma kaghuni dza’a skwaptd i’'i,» ka’a
mnananta hay baz. 22 Ghurghurghur, ka duhwalhani ka nanagha vgha tan. Sew sna a
hany ka ta wa ta mna tsi wa. 23 Tsaw sani turtuk mataba duhwalhani, tsa ta mams Yesu ya,
tavata Yesu nzanavata tsi. 24 «Wa na mndu ta gwadas ka ta ghanani na na? ka ka dawanta
da tsi ba?» ka Simur Piyer nda tsi nda dzvu. 25 Mantsa ya tama, «Waya ni mghama da,»
ka tsa duhwal ya fadaghatd ghan da ghuva Yesu ka daway. 26 Ka Yesu mantsa: «Tsa mndu
dza’a ni’agafta yu ta ndurzla dafa ka vlanta ya nd, vani tsaya,» ka’a nda tsi. Ka ni’agafta
tsi ta ndurzla dafa ka vlantd Zudas zwana Simur Iskaryut. 27 Na gi tsa zlghafta Zudas ta
tsa ndurzla dafa ya, gi lama halaway dida tsa. «Maga misimmisim ta skwi ta kums ka ta
magay,» ka Yesu nda tsi. 28 Had mndu dor ka turtuk mataba tsa gwal ta nzata ka za skwi
ya nda sna ka kabgawu kal tsi ka mnay nani mantsa wa. 2° Zlah la skwakta skwi na za
skalu, ka la valanta skwi ta gwal ka pdu a ka Yesu nda tsi, ka sanlaha ta ndanay, kabga
da Zudas zliba tska skwa tan. 30 Na zlghafta Zudas ta tsa ndurzla dafa ya, ka gi saba tsi
dzibil. Rvidik vli ta tsa luwa ya.

Dvuwadva ta vgha ghuni

31Tahula saghwa Zudas dzibil, ka Yesu mantsa: «Ndana na ylanafta lu ta Zwana mndu.
Ka planaftd lu ta Lazglafta guli nda ma tsatsi. 32 Ka nda ma tsatsi zlagiginta Lazglafta
ta glakwani ya, dza’a mariginmara ma verda tsatsi ta glakwa zwan guli, dza’a gi magay
ndana ndana. 33 Zwana da, ta bats yeya nzda da kawadaga nda kaghuni, dza’a zbay kuni
ta i'i. Manda va ya mnana yu ta la Yahuda kazlay: Laviy a kuni ta bhata ma vli ta dza’a yu
wu ka’a ya, manda tsaya ta mnaghunagta yu ta kaghuni guli ndana. 34 Wana Ifida zlahu
ta vlaghunata yu. Dvuwadva ta vgha ghuni sani nda sani. Manda va ya dvu i’i ta kaghuni
ya, dvuwadva kaghuni guli ta vgha ghuni sani nda sani. 35Ka ta dvudva kuni ta vgha
ghuni sani nda sani katsi, ta tsaya dza’a snanta mnduha kazlay: Duhwalha da kuni ka’a,»
ka’a.

Mnay Yesu ta krughuva Piyer
Mat 26:31-35, Mak 14:27-31, Luk 22:31-34
36 Ka Piyer mantsa: «Mghama da! dza’a diga ka na?» ka’a nda tsi. «Laviy a ka ta bhata

datsavlitadza’ayuyandananawu, dazlay ya, dza’a bhabha ka mista da,» ka Yesu nda tsi.
37Ka Piyer mantsa: «Mghama da! kabgawu dza’a kwal yu lavinta 6hata mista gha ndana
na? Dar na dzata ii tsi, fafa yu ta vgha da ka na gha,» ka’a nda tsi. 38Ka Yesu mantsa: «Va
kahwathwata, fafa ka ta vgha gha na da ra? Kahwathwata ka yu ta mnaghata, ma kdaku
vazak wahata n4, hkan sala dza’a mnata ka kazlay: Sna a yu ta na mndu na wu, ka’a nda
i'i,» ka’a.

14

Nda ma Yesu tva dza’'a da Da

1Ka Yesu nda duhwalhani kay guli mantsa: «Yaha yudufa ghuni da tdu, fafwafa ta
ghana ghuni ta Lazglafta faf kuni guli ta ghena ghuni ta i’i. 2Nda ndagha vla nzaku ma
haga ga Da da, ka ma had tsi mantsa wu, md mnaghunamna yu. Dza’a nda sli’a yu da
payaghunata vli. 3 Tahula laghwa da ka payaghunatd vli, dza’a vragavra yu, na hlay da
ta kaghuni tavata i'i. )Ja mutsafta kaghuni guli ta nzaku ma vli dza’anzatai'i, ka’a. * Wya
nda sna kaghuni ta vli ta dza’a yu, nda sna kuni ta tvi guli,» ka’a. 5Ka Tuma mantsa:
«Mghama da, sna a pni ta vli ta dza’a ka wu, waka apni dza’a snanta tvi?» ka’a nda tsi.
6Ka Yesu nda tsi mantsa: «I'i tvi, i'i kahwathwata, i’'i hafu. Had mndu dza’a lavigta lami

da haga ga Da, ka nza a tsi nda tva i'i wa. 7Ka nda sna kuni ta i'i dza’a nda sna kuni guli
ta Da da. Ndanana n4, nda sna kuni, nda ngha kaghuni guli,» ka’a nda tsi.

8 Ka Filip mantsa: «Mghama da! Marannamara ta tsa Da ya, ka zdafta nudufa gni,»
ka’a nda tsi. 9Ka Yesu nda tsi mantsa: «Nda kda fitika da kawadaga nda kaghuni Filip n4,
ta sna a ka ta i'i ra? Ka nda ngha mndu ta i’i n, nda ngha ta Da. Waka ka dza’a mnay
kazlay: Marapnamara ta Da ko’a na? 10 Zlghaf a ka kazlay: Ta nzaku ma Da i’i, Da guli ta
nzaku ma i'i ko’a ra? Nana gwadaha ta mnaghunata yu na nd, ma ghana da a ta kla’ata
yu wa. Tsa Da ta nzaku ma i’i ya ta maga tsa slnaha ya. 1 Fafwa fa ta ghana ghuni ta skwi
ta mnaghunata yu kazlay: I'i ta nzaku ma Da, Da guli ta nzaku ma i’i ke’a ya. Fafwafa
ta ghana ghuni dor ta ghana tsa slnaha yeya tsi. 12 Kahwathwata ka yu ta mnaghunata,
mndu ta zlghaftd i’i, dza’a magay tsatsi guli ta slna ta mags yu. Dza’a magay ka malaghuta
dza’a magay yu, kada marayta Da ta glakwani nda ma zwar. 14 Ka dawandawa kuni ta
sana skwi nda hga da, dza’a magay yu,» ka’a.

Dza’a ghunaga ghuna Da ta Sulkum nda ghuba

15 «Ka dvudva kuni ta i'i, dza’a snasna kuni ta zlahuha da. 16T, dza’a daway yu da
Da ta sana mndu ya ghunagaghunatani na nzatani ya dekdek kawadaga nda kaghuni
na kata kaghuni. 17 Tsa mndu ya nd, Sulkuma kliginta kahwathwata ya. Lavin a mndu
ma ghapa hadik ta tsu’afta wa. Lavin a hay ta snanta guli wa. Kaghuni nda sna kaghuni,
kabga ta gdata kawadaga nda kaghuni, dza’a gdavagda na dekdek ma nudufa ghuni. 18174,
zlaghunata a yu manda zwana tawakri wu, dza’a vragaghavra yu da kaghuni. 1° Ta bats
nzda da, nghanta a mnduha ma ghana hadik ta i'i wa. Kaghuni ya, dza’a nda ngha kuni
ta i'i, kabga ta nzakw nda hafu i'i, dza’a nzata nda hafu kaghuni guli. 20 Badu tsaya dza’a
snapta kuni kazlay: Ta nzaku ma Da i’i, ta nzaku ma i'i kaghuni, i'i guli ta nzaku ma
kaghuni yu ka’a.

21 «Ka yanana mndu ta zlahuha da ka snata, tsaya mndu ta dvutd i’i. Dza’a dvudva Da
da ta tsa mndu ta dvutd i’i ya. I'i guli dza’a dvudva yu na marananta da ta nzakwa da,»
ka’a.

22 «Kinawu ka kagha dza’a maravata da anni, kul maravata ka da mnduha ta ghana
hadik na?» ka Zuda, Zudas Iskaryut ya a wa. 23 Ka Yesu nda tsi mantsa: «Ka dvudva
mndu ta i'i, dza'a yanana ta gwada da, dza’a dvudva Da da ta tsatsi guli. Da sagha nyninda
Da da tani na nzakwa yni ga tay. 2¢Ka dvu a mndu ta i’'i wu katsi, yana a ta gwada da wu,
nana gwada ta mnaghunata yu ta sns kuni na ng, kla a ma ghana da a yu wu, tsa Da da ta
ghunigihata ya ta mnihata.

25 «Mnaghunamna yu ta tsaya ta wana yu kawadaga nda kaghuni na. 26 Tsa mnda kata
mndu dza’a saha ya, Sulkum nda ghuba ya dza’a ghunagata Da nda hga da. Tsatsi dza’a
taghaghunaftd inda skwi, na havaghunaktd inda gwada managhuna yu.

27 «zdaku ya ta zlaghunanta yu*. Zdakwa da ya ta vlaghunata yu. Vla a yu na ghuni
manda ya ta vlo mnduha ma ghapa hadik wa. Yaha yudufa ghuni da tdu, yaha kuni da
zlay. 28 Nda sna kuni ta gwada mnaghuna yu kay, “nda sli’a yu, dza’a vragaghavra yu da
kaghuni.” Ka ta dvay kuni ta i’'i katsi nd, dza’a rfay kuni ta rfu ta ghsna ma snagta ghuni
kazlay: Nda sli’a yu da Da ko’a, kabga mal Da ka i'i. 2° Wana yu ta mnaghunatd tsa skwiha
ya ndanana ma kdaku hay ka slata, kada zlghafta kuni ta skwi ta mnaghunata yu, slara
tsi. 30 Had gwada ta dagala ta na mnaghunata da wu, kabga wya tsa ghwadaka mghama
na ghapa hadik na ya ta sagha. Tsaw laviy a ta praptd i'i wa. 3! Dina ka snagta mnduha
ta ghana hadik kazlay: Dvudva yu ta Da ka’a. Inda skwiha ta mags yu guli n4, manda va
ya mniha Da ta maga yu. Sli'afwasli’a hadna mbadma,» ka’a.

15

Yesu vorda fwa Inabi

*
14:27 Ngha ta Isaya 9:5.

1 «I'i varda fwa inabi, Da da mnda hvay. 2Inda dzva fu ta dzuslafta ta i’i, kul had
ta yaku n4, ta tsiptsa. Inda dzva fu ta dzuslafta ta i’i ta yaku guli na, ta sladafslada
na sgoglavaghata yakwani. 3 Ghadaghada tsa gwada ta mnaghunata yu ya ta sladaftd
kaghuni. 4 Gdavawagda nda ndi’atd vgha ta i'i manda ndi’ata i'i nda kaghuni ya. Laviy
a dzva fu ta yafta ka ndi’'a a tsi ta dughway wa. Mantsa kaghuni guli, laviy a kuni ta
magata sana skwi ka gdava a ndi’atd kaghuni ta i'i wa. 5I'i fwa inabi, kaghuni dzvuhani,
mndu ta gdavata ndi’atani ta i'i manda i’i nda tsatsi ya, dza’a yaf ya tsatsi rgadzeb. Ka
had'i'i wu, laviy a kuni ta magatd sana skwi wa. Ka gdava a ndi’atd mndu tai'i na, dza’a
wudidin wuda lu manda dzva fu na ghwalutani, na hlaftd tsa dzvuhani ya, ka pghamta
ma vu, na drutani. 7Ka gdavagda ndi’ata kaghuni ta i’i, ka gdavagda gwada da guli ma
kaghuni katsi, dawawadawa ta inda skwi ta kuma kuni, dza’a mutsay kuni. & Ka rgadzab
ta yafta kuni ta maray kuni kazlay: Duhwalhani ayni ka’a, tsaya dza’a maraytd glakwa Da
da. 9 Dvudva i'i ta kaghuni manda va ya dvu Da da ta i'i ya. Gdavawagda ma dvutd mnda
da. 19Ka ta snasna kuni ta zlaha da, dza’a gdavagda kuni ma dvutd mnda da. Manda tsaya
snata i'i ta zlaha Da da, kal i'i ka gdavata ma dvutd mndani.

11 «Mnaghunamna yu manda va tsaya kada yifafta rfa da ma kaghuni, na ndsghafta
rfa kaghuni guli. 12 Wya zlaha da ta mnaghunata yu, dvuwadva ta vgha ghuni sani nda
sani manda va ya dvu i'i ta kaghuni ya. 13 Had sana dvutda mndu ta malaghuta ta ghana
vlata mndu ta hafani pa grahani wa. 14 Ka ta magay kuni ta skwi ta mnaghunata yu na,
nda nza kuni ka graha da. 15 Hgagla a yu ta kaghuni ka kwalvaha wu, kabga sna a kwalva
ta skwi ta mags danahagani wa. Graha da ta hga i'i ta kaghuni, kabga inda skwi taghaf
yu da Da da n4, snaghunamsna yu. 1¢ Kaghuni a ta zbaptd i'i wu, i'i ta zabapta kaghuni,
ka faghunaghatd slna na magay, na yafta ghuni, pa gdavata tsa yakwa ghuni ya. Mantsa
tama, dza’a vlaghunavla Da da ta inda skwi dza’a kuni dawagta nda hga da. 17 Skwi ta
mnaghunata yu na, ka dvuta kuni ta vgha ghuni sani nda sani,» ka’a.

Kwalaghuta ghaya hadik ta i Yesu nda duhwalhani

18 Ka Yesu mantsa: «Ka ta husaphusa kuni ta mnduha ta na ghana hadik na katsi, tinsl
i’i ta husaptd hon ka kaghuni. 1°Ka ma pa na ghana hadik na ka ghuni katsi, ma dza’a
dvafdva mnduha ta na ghana hadik na ta kaghuni, kabga na tay kuni mazlay. Zabapzaba
yu ta kaghuni, ka hliginta kaghuni mataba mnduha ta ghsna hadik. Ta ka na mnduha ta
ghapa hadik a kaghuni wu, kel kuni ka husaytd hay. 20Havakwahava ta gwada mnaghuna
yu. “Malaghumala a kwalva ka Malemani wa.” Ka si ghuydipghuya mnduha ta dapwa,
dza’a ghuyay hay na kaghuni guli. Ka si snasna hay ta gwada da, dza’a snay hay ta na
ghuni guli. 21 Ta gwada ta i'i dza’a maga hay ta tsaya na ghuni, kabga sna a hay ta mndu
ta ghunigihata wa. 22Ka md sna a yu wu, ka méd had gwada walay yu ta mnanata hay wu,
mé had dmakwa tay wa. Ndanana tama, lavgliy a hoy ta mnay kazlay: Had dmakwa yni
wu ka’a wa. 23Ka ta husanhusa yu ta mndu, ta husaphusa Da da ta tsa mndu ya guli. 24Ka
mé maga a yu mataba tay ta slnaha ya kul walanté sani ma mndu ta magata wu katsi, ma
had dmakwa tay wa. Ndanana, nda ngha hay ta slnaha da, ka husaytd yu ta hay nda Da
da tani. 2> Tsaw slasla tsaya mantsa ya, na nzakwa tsa gwada nda vinda ma deftera zlaha
tan ta mnay kazlay: Ka batbat husanta® yu ta hay ke’a ya, manda va tsaya nzakwani.

26 «Tsa mnda kata kaghuni dza’a saha ya, Sulkum ta kligintd kahwathwata ya dza’a
saha daga da Da. Dza’a mnay ta gwada ta i’i. 27 Kaghuni guli, dza’a mnay kuni ta gwada
ta i'i, kabga kawadaga kuni nda i'i, daga ka yawu zlrafta mu ta nzaku,» ka’a.

16
1Ka Yesu mantsa: «Managhuna mana yu ta tsa skwiha ya, kada kwala kuni zlanavata
zlghay nda yudufa ghuni. 2Dza’a taliptala lu ta kaghuni ma haga tagha skwa la Yahuda.
Tsaya ya a vani wu, ta saghasa fitik dza’a kel mnduha dza’a pslata kaghuni ka ndanay

k
15:25 Ngha ta Zabura 35:19, 69:5.

kazlay: Na skwi maga mu na nd, magamaga mu ta skwi ta zdaganatd Lazglafta ko’a.
3 Mantsa ya dza’a maga har, kabga sna a hay ta dor Da, dor i'i wu,» ka’a.

Dza’a sasa Sulkum nda ghuba

4Ka’a guli mantsa: «Ka saghasa tsa fitik ya, dza’a havakhava kuni ta skwiha managhuna
yu. Tsaya kal yu ka managhunatd tsahaya. Ta kawadaga yu nda kaghuni kwal yu ka
mnaghunata daga taytay. > Ndanana dza’a da mndu ta ghunigiha yu. Sew had ya mataba
ghuni ta daway kazlay: Dza’a da wa ka na ka’a wa. ® Ama ma mnaghunayta da, ka gurdutd
pudufa ghuni. 7 Kahwathwata na skwi ta mnaghunata yu na. Mal ma na laghwi dza’a
laghu yu na kata ta kaghuni. Ka laghu a yu wu, sata a tsa mndu dza’a kata kaghuni ya da
kaghuni wa. Ka laghula yu, dza’a ghunagaghuna ghuna yu. 8Kasasa tsi, dza’a mnanamna
ta mnduha ta ghana hadik ta krughuva tay ta ghana skwi ka dmaku nda ya ta ghapa skwi
tdukwa, nda ya ta ghanpa skwi ka guma. ° Ta nanay mnduha ta ghana hadik ta ghana tay
ta ghana skwi ka dmaku, kabga kwala tay kul zlghafta i’i. 1° Ta nanay mnduha ta ghana
hadik ta ghana tay ta ghana skwi tdukwa, kabga nda sli’a i'i da Da, nghaglagta a kuni ta
i'i wa. 11 Ta nanay mnduha ta ghapa hadik ta ghana tay ta ghana skwi ka guma, kabga
nda ghada tsanaghata guma ta ghwadaka mghama na ghapa hadik na.

12 «Ta dagala skwi méd na managhunata da, tsaw lavipta a kuni ta nafta ndana wa. 13Ka
sasa tsa Sulkum ta mnigintd kahwathwata ya, dza’a snaghunamsna ta inda kahwathwata.
Gwada ma ghanani a dza’a kla’ata tsi ka mnay wa. Inda skwi dza’a snapta tsi, dza’a tsi
mnay, na mnaghunatani ta skwi dza’a slaku ta kema. 14 Tsatsi dza’a maranta glakwa da,
kabga skwi da i’i dza’a tsu’afta tsi na mnay pa ghuni. 15 Inda skwa Da da n4, na da ya.
Tsaya kal yu ka mnaghunata kazlay: Skwi da i’i dza’a klafta tsi na mnay na ghuni ko’a
ya,» ka’a.

Dza’a mbadavafmbada taw ka ghubasu

16 Ka’a guli mantsa: «Ta bets nzda, nghaglagta a kuni ta i'i wa. Bats nzda guli, dza’a
nghaglanngha kuni ta i’i [kabga nda sli’a yu da Da,]» ka’a. 17 Ka sanlaha ma duhwalhani
mataba hahay hahan mantsa: «“Ta bets nzda nghaglanta a kuni ta i’i wu, bats nzda guli
nd, dza’a nghaglanngha kuni i’i guli. Nda sli’a yu da Da,” ka’a nd, gwada wu tsa gwada
ya ta gwadamata tsi na?» 18 «“Ta bets nzda” ka’a ya ni, nu ghay tsaya ma gwada tama?
Sana a amu ta skwi ta kuma tsi ta mnay wu,» ka hay. 1° Daslafta Yesu ta skwi ta kuma
hay ta daway da tsi, ka’a nda hon mantsa: «Ta dadawavustd kuni mataba ghuni ta ghspa
skwi mna yu kazlay: Ta bets nzda nghanta a kuni ta i'i wu, bats nzda guli, dza’a nghaglay
ngha kuni tai’iks’a yara? 20Kahwathwata ka yu ta mnaghunata, dza’a taway kuni ta taw,
dza’a paday kuni ta ghon, ta rfu mnduha ta ghana hadik ta rfu. Dza’a gurdaku nudufa
ghuni, na nutd tsa gurdatd nudufa ghuni ya ka rfu. 2! Ka saghasa fitika dgakwa marakw
na, ta ghuyay ta dapwa ta basay. Na gi yatani ta tsa zway ya, gi zanaptani ta tsa ghuya
danwani ya. Ta rfay ta rfu katakata, kabga nghantani ta mnda ssla ta saha ta ghapa hadik.
22 Mantsa ya ta basa kaghuni ndanana guli. Tsaw ta dza’a guyaku amu, na rfay ghuni ta
rfu. Had mndu dza’a lavintd klaghuta tsa rfu ya da kaghuni wa.

23 «Ka saghasa tsa fitik ya, had kaghuni dza’a dawanta skwi nda dawa da i'i wa.
Kahwathwata ka yu ta mnaghunata, dza’a vlaghunavla Da ta inda skwi. Dza’a kuni
dawapta nda hga da. 24 Kulam gwatna had sana skwi ta kde dawanta kuni nda hga da
wa. Dawawadawa dza’a mutsay kuni, kada ndaghafta nudufa ghuni da rfu,» ka’a.

Ghubasapta Yesu ta ghana hadik
25Ka’a guli mantsa: «Ka mahdihdi mnaghunata yu ta tsa gwada ya. Dza’a saghasa fitik
dza’a kwal yu mnoagalta mantsa na ghuni, na mnaghunanta da ta skwi tsidid ta ghapa Da.
26 Ma tsa fitik ya, kaghuni ka ghana ghuni dza’a dawa skwi da Da nda hga da, der maga
ai’ita dua da tsi na ghuni. 27 Varda Da kaghapani na, ta dvay ta kaghuni kabga ta dvay
kaghuni ta i'i. Grafgra kaghuni guli kazlay: I'i na, sa daga da Lazglafta yu ka’a. 28 Sli’af
daga da Da i'i ka saha ta ghana hadik. Ndanana guli, wana yu ta sli’afta ta ghapa hadik ka

vru da Da,» ka’a. 29 Ka duhwalhani mantsa: «Had mahdihdi ma na tama wa. Wya zlra ka
ta kliginta ghana gwada. 30 Ndanana tama, nda sna yni kazlay: Nda sna ka ta inda skwi
ka’a. Ma kdaku mndu ka dawaytd skwi da kagha, nda sna kagha ta skwi ta kuma tsi ta
daway. Tsaya kal anni ka zlghafta kazlay: Sa daga da Lazglafta kagha ka’a,» ka hay nda
tsi. 31 Ka Yesu nda hay mantsa: «Ndanana zlra kaghuni ta zlghafta 6a? 32 Wya fitik ta
sagha, nda ghada va saghani katsk na wutsata ghuni ta vgha, ta kss ya ta tvani ta ksa ya
ta tvani, na zlidivata ghuni turtukwa da. Tsaw kahwathwata n4, turtukwa da a yu wu,
kabga kawadaga nni nda Da. 33 Managhunamana yu ta inda tsaha ya, kabga na mutsafta
ghuni ta zdaku ma nzakwa guyata vgha ghuni nda i’i. Dza’a ghuyay mnduha ta ghana
hadik ta danwa na ghuni. Ka nzata kuni drusa. I'i, ghubasapghubasa yu ta mbrakwa na
ghapa hadik na,» ka’a.

17

Ndabay Yesu ta dzvu ta ghapa duhwalhani

1Tahula gwadata Yesu ta tsa gwadaha ya, ka nghadaftd tsi nda ta luwa. Ka’a mantsa:
«Da, nda maga fitik! Maragmara ta glakwa zwana gha na maraygta zwana gha guli ta
glakwa gha. 2 Vlanvla ka ta mbraku ta ghana inda mnda sala, pa vlantani ta hafu na
kdekedzen ta gwal pgham ka ta hay ma dzvani. 3 Hafu pa kdekedzen n4, tsaya snanta
tay ta kagha. Kagha verda Lazglafta turtuktuk, nda snapta tan ta mndu ya ghunaga ka
ta nzakway ka Yesu Kristi. 4 Maragmara yu ta glakwa gha ta ghana hadik, kdigkda yu
ta magatd slna ya vliha ka na magay. 5 Ndanana tama Da n4, plidif nla da kagha manda
nzatd nzakwa da si ta kul zlraftd ghana hadik ya. ¢ Snanamsna yu ta hga gha ta gwal
hligin ka ma ghana hadik ka vlihata ya. Si ka na gha han, ka hlaftd ka ta hap ka vlihata.
Ka snatd hay ta gwada gha. 7 Ndanana n4, nda sna hay kazlay: Inda skwi ya vliha ka n3,
sagha da kagha ka’a. 8 Mnanamna yu ta hay ta gwada ya mniha ka, tsu’aftsu’a hay. Nda
sna hay dar kazlay: Daga da kagha sagha yu ko’a, zlghafzlgha hay guli kazlay: Kagha ta
ghunigihata ko’a.

9 «Ta ghapa hahan ta maga yu ta du’a, maga a yu ta du’a ta ghana pdakwa mnduha ma
ghapa hadik wa. Ta ghana hahay ta maga yu ta du’a, kabga na gha han. 19Inda tsaha ta
nzakway ka nada ya n4, na gha hay. Inda tsaha ta nzakway ka na gha ya guli n4, na da
hay. Ta maravamara glakwa da ma hay.

11 «Ta had i'i ma ghapa hadik wa. Hahan n4, tata ghapa hadik hay. Ta dza’a da kagha
i’i. Da da, kagha ta nzakway nda ghuba, nanana ta hay nda mbrakwa gha. Nda mndarga
tsa mbraku vliha ka ya, kada nzakwa hany ka mndu turtuk manda nzakwa u ka mnda
turtuk ya. 12 Ma tsa nzakwa da kawadaga nda han ma ghana hadik ya n4, si ta nghay yu
ta han nda mbrakwa gha ya vliha ka. Danana yu ta hay, had ya ta zadavaghuta wu, ba ya
ta nzakway nda fa na zwaduta, na kdinta skwi ya nda vinda ma defteri yeya ta zadapta.
13 Ndanana dza’a da kagha yu. Manda tsaya ta mna yu ma na nzakwa da tata ghapa hadik
na, kada ndaghafta rfa da ma han. 14 Mnanamna yu ta gwada gha ta han. Tsaya kal hary
ka husantd mnduha ma ghana hadik, manda nzakwa i’i kul had ka na ghana hadik ya.
15Ndsba a yu ta dzvu da kagha na hlaptd hayy ma ghana hadik wa. Ama nghay yeya dza’a
ka ngha hay da katkata tsa ghwadak ya. 16 Manda nzakwa i'i kul had ka na ghana hadik
ya na, manda tsaya nzatd nzakwa hahay, nza a han ka na ghepa hadik wa. 17 Ninna ta
hay ka na gha, nda ma kahwathwata. Gwada gha na, kahwathwata nzakwani. 8 Manda
ya ghunaga kagha ta i’i ta ghsna hadik ya, i’ guli, ta ghunay yu ta hahan ta ghana hadik.
197i faghafa yu ta ghana da ka na tan, kada nzakwa hahay guli ka na gha kahwathwata.

20 «Ta ghapa na hahan na yeya a ta maga yu ta du’a wu, ta magay yu ta du’a guli ta
ghapa gwal dza’a zlghafta i'i nda ma gwada tan), 2! kada nzakwa hay demdem ka mnda
turtuk. Dal Ka nza hoy ka yakwa u manda guyata u, kagha ma i1, i'i ma kagha ya. Ka
nza hay ka mnda turtuk na mnay mnduha ma ghapa hadik kazlay: Kagha ta ghunigihata
ko’a.

22 «I'i, ylanafyla yu ta hay, manda tsa glidifta kagha ya, kada nzakwa hany ka mndu
turtuk, manda nzakwa u ka mndu turtuk, 23 'i ma hahasy, kagha ma i’i ya. Manda tsaya
dza’a kal hay ka nzakway kahwathwata ka mndu turtuk, kada snapta mnduha ma ghana
hadik kazlay: Kagha ta ghunigihata, dvudva kagha ta han manda ya dvu kagha ta i’i guli
ya ka’a. 24 Dal Tsona mnduha vliha ka na n4, ta kumay yu ta nzakwa tay ma vli ya nza i,
nanghay tan ta glakwa da ya vliha kagha, kabga dvudva ka ta i'i daga ta kul zlraftd ghana
hadik. 25 Da da! Tudukwa nzakwa kagha, tsaw sna a mnduha ma ghana hadik ta kagha
wa. I'l, nda sna yu ta kagha, na hana guli, tsatsaftsatsa hay kazlay: Kagha ta ghunigihata
ko’a. 26 Snanamsna yu ta kagha ta han, ta dza’a snaglanamsna yu ta han, kada nzamta
tsa dvu dvaf ka ta i’i ya ma han, na nzamta i'i ma hay guli,» ka’a.

18

Ksafta sludziha ta Yesu

Mat 26:47-56, Mak 14:43-50, Luk 22:47-53
1Tahula kdinta Yesu ta tsa gwadaha ya, ka sli'afta tsi nda duhwalhani ka laghwi ta 6la

lika Sedruy. Mamu sana kwambalu mantsa vli ya, ka lama tsi dida kawadaga nda hay.
2Nda sna tsa Zudas ta dza’a skwapta ya guli ta tsa vli ya, kabga snusna Yesu ta lagha da
tsa vli ya kawadaga nda hay. 3 Ka hlanaftd la mali ta ghana gwal dra skwi pa Lazglafta,
nda la Farisa ta sludziha, nda gwal ta ngha haga Lazglafta, ta Zudas. Ka sli’afta hay nda
huzla vulu nda huzla vulu, nda pelapela nda pelapela, nda pinatd vu nda pinaté vu. Ka
lagha han da tsa gam ya. 4 Manda ya nda sna Yesu ta skwi dza’a slanaghata, ka sli’aft4 tsi
da goma hay. Ka'a mantsa: «Wa ta zba kuni na?» ka’a nda hay. 5Ka hoy mantsa: «Yesu
mnda la Nazaret ya ta zbs yni,» ka hoy nda tsi. «I'i nana,» ka’a nda hay. Ta sladu tsa
Zudas ta dza’a skwapta ya kay tavata han. ¢ Na tsa mnay Yesu nda hay kazlay: I'i nana
ka’a ya, dem turtuk ka hay vraghuta nda ga muhul hul, ka zlambuta hay siy ta hadik.
7 «Wa ta zbs kuni ka kuni ka na?» ka’a dawglanta da han. «Yesu mnda la Nazaret ya ta
zba nni,» ka hay. 8 «Vada nana a ka yu nda kaghuni kay ra! Ka si i'i ta zbs kuni ya nf,
zlanawa nanaha na tsa, ka laghwa hahap,» ka Yesu nda han.

9Kal tsi ka mnay mantsa ya nd, na nzakwani manda va tsa gwada mnao tsi kazlay: Had
ya dar turtuk zadanaghu yu mataba gwal ya vliha ka wu ka’a ya, ya. 19 Mamu kafay da
Simun Piyer, ka tsshagapta tsi ka tsanamta sani ma kwalva mali ta ghana gwal dra skwi
na Lazglafta, ka tsaghutd slomanani nda ga zeghwi. Malkus hga tsa kwalva ya. 11 Ka Yesu
mantsa: «Vranamvra ta kafaya gha da kupakani. Ra a ka say da ta leghwa ghuya dapwa
ya vliha Da da wu ka ka rki na?» ka’a nda Piyer.

Kladaghata la sludzi ta Yesu da Hana
12 Lagha tsa tskatd sludziha ya nda mghambha tay tani, nda la Yahuda ta ngha haga
Lazglafta ya, ka ksaftd Yesu, ka habaghutd hay ta dzvuhani. 13 Ka klaghatd karaku da
Hana ta nzakway ka dzidza Kayifa. Tsa Kayifa ya ta nzakway ka mali ta ghana gwal dra
skwi pa Lazglafta ma tsa vaku ya. 14 Tsa Kayifa ya tsa ta vlaptd hidaku ta la Yahuda kazlay:

Dray mtuta mndu turtuk da mnaka mnduha, ka ya da zadanata lu ta inda mndora mndu®
ko’a ya kay.

Duhwala Yesu a yu wu, ka Piyer

Mat 26:69-70, Mak 14:66-68, Luk 22:55-57
15Kassli’aftd i Piyer nda sna duhwal, ka dza’a ta hula Yesu ta hula Yesu. Tsa sana duhwal

ya nd, nda sna tsa mali ta ghana gwal dra skwi na Lazglafta ya. Ka lama tsi mista Yesu da
dabi ma huda haga ga tsa mali ta ghana gwal dra skwi na Lazglafta ya, 1¢ ta sladaghuta
Piyer ma bli ta watgha. Ka vragaptd va tsa duhwal snan mali ta ghapa gwal dra skwi na
Lazglafta ya, da gwadganatd tsa marakw ta ngha watgha ya. Ka hgadamta tsi ta Piyer.
17Ka’a nda tsi mantsa: «Tekw a kagha mataba duhwalha tssna mndu na guli wu ri?» ka
tsa marakw ka kwalva ta ngha watgha ya nda Piyer. «Tekw a i’i mataba tan wu,» ka Piyer.

*k

18 Ka vanaghatd kwalvaha nda gwal ta ngha haga Lazglafta ta vu, ka slins hay, kabga
mtasl vli. Ka lagha Piyer guli da slinganatd hay.

Daway Hana ta gwada da Yesu

Mat 26:59-66, Mak 14:55-64, Luk 22:66-71
19Ka’a nda tsi mantsa: «I wa duhwalha gha na? Nahgani ta taghs ka na mnduha na?»

ka tsa mali ta ghana gwal dra skwi pa Lazglafta ya, nda Yesu. 20Ka Yesu nda tsi mantsa:
«Bapluwa si ta mna yu ta gwada na inda mndu ma haga tagha skwa la Yahuda nda ya
ma hoaga Lazglafta. Ma vli ta tskavata inda la Yahuda si ta gdata yu ta tagha skwiha. Had
sana skwi mna yu kdekkdek wa. 21 Kabgawu ta kal kagha ka daway da i'i na? Dawa da
gwal si ta sna tsa skwi ta mna yu na tay ya ba. Nda sna hahay dinadina ta skwi mnana
yu ta hap,» ka’a nda tsi. 22Na tsa mnata Yesu mantsa ya, ka sli’aftd sani mataba tsa gwal
ta ngha haga Lazglafta ya, ka lagha dgharupté Yesu. «Mantsa ta zlgha ka ta wi pa mali
ta ghana gwal dra skwi na Lazglafta ra?» ka’a nda tsi. 23 Ka Yesu mantsa: «Ka mamu
ghwadaka skwi mna yu ya kay, mnamanmna. Ala ka si tdukwa gwada mna yu, kabgawu
ta kal lu ka dza i'i na?» ka’a nda tsi. 24 Ka ghunaftd Hana nda va tsa habata dzvuhani ya
da tsa Kayifa ta nzakway ka mali ta ghana gwal dra skwi pa Lazglafta ya.

Duhwala Yesu a yu wu, ka Piyer kay guli
Mat 26:71-75, Mak 14:69-72, Luk 22:58-62
25 Ma tsa fitik ya, hada Simuy Piyer ta slinutd vwani. «Tekw a kagha mataba duhwalha

tsana mndu na guli wu ri?» ka lu nda tsi. «Siga! had i'i mataba tan wu,» ka Piyer ka
wadutd vli. 26 «Ngha a yu ta kagha kawadaga nda tsena mndu na ma gam ra?» ka sani
mataba kwalvaha tsa mali ta ghana gwal dra skwi na Lazglafta ya. Tsatsi n4, la tan ma
tsa mndu tsanaghu Piyer ta slomapani ya, ya. 27 «Siga yu, i'i a wu!» ka Piyer ka waduta
vli kay guli. Ka gi wahata vazak.

Daway Pilat ta gwada da Yesu
Mat 27:1-2,11-14, Mak 15:1-5, Luk 23:1-5

28 Gasardoak, ka klafta hay ta Yesu ga Kayifa, ka klaghata da haga dagala ga numna la
Ruma. Lama a varda hahan da tsa haga ya wu, da yrinta hay ta vgha tan maked han ka
za skala Pak. 29 Tsaya kol Pilat yumna la Ruma ka sabi dzibil da slanaghatd hay. Ka’anda
hay mantsa: «Nu va ghwadaka skwi maga na mndu na ka kuni ka na?» ka’a. 30Ka hay
mantsa: «Ka mé nza a tsi ka mndu ta magata dmaku wu katsi nd, ma klaghak a pni wu,»
ka hay nda tsi. 3! «Klawakla va kaghuni, ka dza’a kuni da tsanaghatd guma manda ya
mna zlaha ghuni,» ka Pilat nda hay ta ghanani. «Vlayna a lu ta tva dzatd mndu wu,» ka
la Yahuda zlghanaftawani.

32Mantsa ya dza’a magakwa skwiha na ya gwads Yesu ta ghanani ke’a dza’a mtaku ya.
33 Ka vraghata Pilat da daba haga, ka hgadamta tsi ta Yesu. «Mghama la Yahuda kagha
ra?» ka'a dawanta da tsi. 34Ka Yesu mantsa: «Kagha ta ndanapta ma ghapa gha re, ari
sanlaha a ta mnaghatd i'i na?» ka’a nda tsi. 3% «I'i! La Yahuda yu ra? Laghuni, nda maliha
ta ghana gwal dra skwi na Lazglafta ta klakta kagha da i'i, nahgani maga ka ya katok na?»
ka Pilat nda tsi. 3¢ Ka Yesu mantsa: «Ga mghama da n, na na ghana hadik na a wa. Ka
ma pa na ghona hadik na tsi katsi, ma Imalma kwalvaha da, mé na kwala lu klagaghata
i'i da gwal dagaladagala mataba la Yahuda. Tsaw pa na ghapa hadik na a ga mghama da
wu,» ka Yesu. 37 «Tsaw va mgham kagha rke?» ka Pilat nda tsi. «Manda va tsa mna ka
ya, Mgham yu. Yaya lu ta i'i na sagha mnanta kahwathwata ma na ghana hadik na. Inda
mndu ta nzakway ka na kahwathwata n4, ta snay ta gwada da,» ka Yesu. 38 «Nahgani
kahwathwata na?» ka Pilat nda tsi.

Guma dzatd Yesu
Mat 27:15-31, Mak 15:6-20, Luk 23:13-25
Tahula tsa, ka saglap tsi dzibil slanaghata la Yahuda. Ka’'a mantsa: «Slanagha a yu ta

skwi prok pa dzata tsona mndu na wa. 3% Yawya ta snusna yu ta gdata ta zlighunistd mndu
turtuk ma gamak ma fitika skala Pak ya, ta kumay kuni ta slighunista da ta mghama la

Yahuda ra?» ka’a nda hay. 40 Ka han mantsa: «Tsatsi a na zlinta wa, Barabas katsi,» ka
hay hloglaftawi. Tsaw tsa Barabas ya né, gonda ya.

1 Tahula tsa, klagaghawa tsa Yesu ya ka slovapta kuni nda krupi, ka Pilat. 2Lagha la
sludzi ka dafta teki, ka fanamta ma ghayy manda zewzewa, ka sudanavata han ta Iguta ma
mgham mgham ka dva guli. 3 «Zgutsa na gha mghama la Yahuda,» ka hay gavadaghata
tavatani, ka dadgharay.

4 «Ndana tama wana yu dza’a klagaghunapta dzibil, kada grafta kuni kazlay: Slanagha
a yu ta sana skwi prak ka dzatd na mndu na wu ka’a,» ka Pilat saglap dzibil slanaghatd la
Yahuda. 5Ka saba Yesu nda zewzewa teki ma ghay, nda sudatd lguta ma mgham mgham
ta vgha. «Wana tsa mndu ya,» ka Pilat nda hay. ©Na gi nghay la mali ta ghona gwal
dra skwi na Lazglafta, nda gwal ta ngha hoga Lazglafta, «zlanaftd! zlsnaftd!» ka hon
hlaftawi. «Klawakla kaghuni ka zlenafta kuni, kabga slanagha a yu ta skwi dekdek prok
ka dzata wu,» ka Pilat nda hay. 7 «Mamu zlaha yni. Ka tsa zlahu ya na, dzata! ka’a, kabga
Lazglafta yu ko’a fata ghapani,» ka la Yahuda zlghanaftawi. 8 Snanta Pilat ta tsa gwada
ya, ka ksaglafta zloy katakata, Ka lama tsi da daba haga. «Sagha ga ka na?» ka’a dawanta
da Yesu. Sew zlghanaf a Yesu ta wani wa. 10 «Zlgha a ka ta wa da wu? sana a ka kazlay:
Laviglava yu ta zlighista, laviglava yu ta zlsnafta kagha ke’a wu ra?» ka Pilat nda tsi.
1 «Had sana skwi lavip ka ta ghana i'i, ka ya vlagha Lazglafta a tsi wa. Tsaya kal dmakwa
tsa mndu ta vlatd i'i ma dzva gha ya, ka malaghuté na gha dmaku,» ka Yesu nda tsi.

12Hada tama, ka zba Pilat ta tvi pa zlinta. «Ka zlinzla ka ta tsena mndu na né, gra Sezar
a ka wa. Ka mgham a i’i ra, ka mndu guli nd, ghuma mgham Sezar tsa mndu ya,» ka la
Yahuda. 13 Snanta Pilat ta tsa gwadaha ya, «kladapwakla ta Yesu dzibil,» ka’a. Ka nzafta
tsi ta vla tsa guma ma sana vli ta hgs lu ka Pave. Tsa Pave ya, Gabasla ta hga lu nda gwada
Hebru. 14 Mahtsim skala Pak ka lu, ta ghwano a fitik ma ghan wu, ka Pilat nda la Yahuda
mantsa: «Wyawa mghama ghuni,» ka’a. 15 «[)a dzatd! Da dzatd! Zlsnafta ta udzu» ka hay
hlaftd wi. «Ka zlspaghunafta yu ta mghama ghuni ta udzu?» ka Pilat nda hay. «Had sana
mghama nni ta ghaya Sezar wu, ka la mali ta ghana gwal dra skwi na Lazglafta.» 16 Lagha
Pilat ka vlaptd han ta Yesu na zlenafta ta udzu.

Dalafta la sludzi ta Yesu ta udza zlonay

Mat 27:32-44, Mak 15:21-32, Luk 23:26-43
Ka tsu'uwaghutd han ka klaghata. 17 Ka kls Yesu ta udzu pa zlapa ghanani, ka sabi ma

huda luwa na dza’a da sana vli ta hgs lu ka «vla ghudzifa ghan.» «Gwalgwata» ta hga lu ta
tsa vli ya nda gwada Hebru. 18 Ma tsa vli ya zlanafta han ta Yesu ta udzu. Ka zlapanavata
hay ta sanlaha ma mnduha his guli tavata Yesu, ma takataka ka hay zlonamtd Yesu.
19 Vindafwa vinda ta skwi ka fagata kuni ta ghona tsa udzu ya, ka Pilat. «Yesu mnda
la Nazaret mghama la Yahuda,» ka lu vindafta. 20 Nda ndagha la Yahuda ta dzanafta tsa
skwi vindaf lu ya, kabga ndusa nda luwa tsa vli zlapaf lu ta Yesu ya. Nda gwada Hebru,
nda gwada Later), nda gwada Grek vivindafta lu ta tsa skwi ya. 21 «Ma vinda a ka kazlay:
Mghama la Yahuda ko’a wa. “I'i mghama la Yahuda” ka’a, ka ka ma vindafta,» ka la mali
ta ghapa gwal dra skwi pa Lazglafta mataba la Yahuda nda Pilat. 22 «Skwi ghada i'i ta
vindafta na, nda vinda,» ka Pilat zlghanaftawani ta hay.

23 Tahula zlonafta la sludzi ta Yesu ta udzu, ka hlaftd hay ta lguthani, ka daganapta
fwad ta hoy ta han. Ka klaftd hay ta dzampani ya gaf lu mantsa daga ta ghay dikw ta
hadik kul had'iri tida ya guli. 24 «Ma kwahanap mu ta na dzampa na, vzamavza ta vindima
na ngha mndu dza’a zuta,» ka la sludzi mataba hahay hahan. Tsa skwi maga la sludzi ya
nd, magamaga hay manda skwi nda vinda ma defteri kazlay:

Ka daganaptd hay ta lgutha da,
ka vza hon ta vindima ta ghana dzampa™ da ko’a ya,
tsaya skwi maga la sludzi.

*k

25 Ndusa nda tsa vli zlepaf lu ta Yesu ya, ka sladakta i mani, nda mukumani ma mani,
nda Mari markwa Klupas, nda Mari makwata luwa Magdala. 26 Nghay Yesu ta mani, ka’a
ka’a na, wya tsa duhwal ta dvu tsi ya ta sladu tavatani. Ka’a mantsa: «Ma! Wya zwana
gha,» ka’a. 27 «Wya ma gha!» ka’a nda tsa duhwal ya guli. Daga ma tsa fitik ya, ka klaghata
tsa duhwal ya da tan.

Mtakwa Yesu
Mat 27:45-56, Mak 15:33-41, Luk 23:44-49
28 Tahula tsa, manda snanta Yesu kazlay: Nda kda inda skwi tama keo’a, «ndala ta

kuzlihataT!» ka'a, na nzakwani manda ya nda vinda ma defteri. 2° Tsaw ma tsa vli ya,
mamu wuda ima inabi masmasa. Ka sli’afté sana sludzi ka klaft4 susu, ka tsughumamta
ma tsa ima inabi masmasa ya, ka hbugta ta wa dafa, ka tsghadafta fupta ta wa wubisima
Yesu. 30 «Nda dza ghana inda skwi tama,» ka Yesu tapanar tsi ta tsa ima inabi masmasa
ya. Ka dzagat4 tsi ta ghan), ka sabs hafu mida.

Sliglatd Yesu

31Badu luma madagala pa gi lamo da Sabat magakwa tsa skwi ya. Va ala mali mataba la
Yahuda ta slanaghata Sabat ta tsa mnduha ya ta udzu wa. Tsa Sabat ya nd, sana mghama
fitik ya. Ka sli’afta hay ka laghwi da daway da Pilat na balanapta salaha tay na hligipta
hay ta udzu. 32Ka lagha la sludzi da balanapta salaha tsa mnduha his zlananava lu tavata
Yesu ya. 33 Ta lagha hay ta Yesu, ko’a ka hay nd, nda ghada mtatani. Ka zlapta hey ta
balanapta salahani. 34Ka sliglanavata sani ma tsa sludziha ya ma ywazlib nda gupani,
ka gi mbazagapta us nda imi. 3> Tsena mndu ta vinda na skwiha ta maguta na na, nda
ngha tsatsi nda irani. Kahwathwata gwadani guli. Nda sna tsatsi kazlay: Kahwathwata
ta mna tsatsi ko’a. Mnay ta mna tsi nd, kada zlghafta kaghuni guli. 3¢ Magamaga tsa
skwiha ya mantsa, na nzakwani manda ya nda vinda ma defteri kazlay: Had ghudzifani
dza’a blanapta¥ lu dor turtuk wu keo’a ya. 37 Ka lu vindafta ma sana vli guli n4, «dza’a
nghanavangha har ta tsa mndu sliglanava$ han nda gupa ya» ko’a.

Padamta Yesu
Mat 27:57-61, Mak 15:42-47, Luk 23:50-56
38 Tahula tsa, mamu sana mnda la Arimate ta hga lu ka Yusufu, ta nzakway ka duhwala

Yesu makdekmakdek kabga zlona la Yahuda. Ka sli’afta tsi ka laghwi dawafta mbla Yesu
da Pilatus. Ka zlananta Pilat ta tvi, ka lagha tsi klaghatd tsa mbla Yesu ya. 3°Ka lagha
Nikwademu, tsa mndu si ta lagha da slanaghata Yesu girvidik ya kay. Ka lagha tsi nda
klata labata urdi ka hpuhpu ta hga lu ka Mir nda Alwes. 4°Ka klaftd hay ta mbla Y